ವಿಜ್ಞಾನ ವಿಷಯಗಳ ಅತಿಯುಕ್ತ ಸದುಪಯೋಗ
ಜಗತ್ತಿನ 179ದೇಶಗಳಲ್ಲಿ ಸಂಯುಕ್ತ ರಾಷ್ಟ್ರಗಳ (ಯುಎನ್)ಮಾನವಾಭಿವೃದ್ದಿ ಸೂಚ್ಯಂಕದಲ್ಲಿ ಭಾರತದ ಸ್ಥಾನ 132ನೆಯದುೊ!ಭಾರತದ ಆರೋಗ್ಯದ ಬಗೆಗಿನ ಪ್ರಮುಖ ಸವಾಲುಗಳೆಂದರೆ: ಐದು ವರ್ಷಕ್ಕಿಂತ ಎಳೆಯ ಮಕ್ಕಳು, ಸೇಕಡಾ 40ರಷ್ಟು ಅಪೇಕ್ಷಿತ ಮಟ್ಟಕ್ಕಿಂತ ಕಡಿಮೆ ತೂಕದ ಮಕ್ಕಳು. ಇದು ಆಫ್ರಿಕದ ಅನೇಕ ದೇಶಗಳಿಗಿಂತ ಹೆಚ್ಚಿನ ಸಮಸ್ಯೆ ಎಂಬುದು ನಿಚ್ಚಳ. ಭಾರತದ ಅರ್ಧಕ್ಕೂ ಹೆಚ್ಚು ಮನೆಗಳಲ್ಲಿ ಶೌಚಾಲಯಗಳೇ ಇಲ್ಲ ಮತ್ತು 200ಮಿಲಿಯಕ್ಕೂ ಹೆಚ್ಚು ಜನರಿಗೆ ಸುರಕ್ಷಿತ ಕುಡಿಯುವ ನೀರು ಲಭ್ಯವಿಲ್ಲ. ವಿಶ್ವ ಆರೋಗ್ಯ ಸಂಸ್ಥೆ (WHO)ಯ ಮೇರೆಗೆ ಸುಮಾರು 9,00,000 ಭಾರತೀಯರು ಈಗಲೂ ಪ್ರದೂಷಿತ ನೀರಿನ ಸೇವನೆಯಿಂದ ಹಾಗೂ ಕಲುಷಿತ ಗಾಳಿಯನ್ನು ಉಸಿರಾಡಿ ಸಾವನ್ನಪ್ಪುತ್ತಿದ್ದಾರೆ.
ಇದು ಭಾರತದ ಆರೋಗ್ಯಮಟ್ಟದ ಬಗೆಗಿನ ಜಾಗತಿಕ ಅಂಕಿ ಅಂಶಗಳ ಒಂದು ನೋಟ.  ಇಂತಹ ಮಾಹಿತಿಗಳು ಇಲ್ಲಿಗೇ ಮುಗಿಯಲಿಲ್ಲ. ಪ್ರತಿ ಐದು ನಿಮಿಷಗಳಿಗೊಮ್ಮೆ ಓರ್ವ ಮಹಿಳೆ ಗರ್ಭಿಣಿಯಾಗಿರುವಾಗ ಅಥವಾ ಮಗುವನ್ನು ಹೆರುವ ಸಮಯದಲ್ಲಿ ಅಸುನೀಗುತ್ತಿದ್ದಾಳೆ. ಹುಟ್ಟಿದ ಮಗುವೂ ಅಷ್ಟೆ. ಜಾಗತಿಕ ಶಿಶು ಮರಣದ ಸೇಕಡಾ 25ರಷ್ಟು ಎಂದರೆ ಸುಮಾರು 2.1ಮಿಲಿಯ ಭಾರತೀಯ ಎಳೆ ಮಕ್ಕಳು 5ವರ್ಷಗಳಿಗೆ ಮೊದಲೇ ಸಾಯುತ್ತಿದ್ದಾರೆ. ಇನ್ನು ಹೆಣ್ಣು ಭ್ರೂಣಹತ್ಯೆಯಂತೂ ಒಂದೇ ಸಮನೆ ಹೆಚ್ಚುತ್ತಲೇ ಇದೆ. ಬಡ ಜನರು ಡೆಂಗೆ, ಮಲೇರಿಯ, ಕ್ಷಯ, ಎಚ್‌ಐವಿ/ಏಡ್ಸ್‌ಗಳಿಂದ ಸಾಯುತ್ತಿದ್ದಾರೆ. ಡಯಬಿಟಿಸ್ ಮತ್ತು ಹೃದಯಾಘಾತಗಳಿಂದ ಸಾಯುವ ಜನರ ಸಂಖ್ಯೆ ಹೆಚ್ಚುತ್ತಿದೆ. ಈ ಎರಡೂ ಅವರ ಜೀವನ ಶೈಲಿಗಳನ್ನು ಕುರಿತ ಪರಿಣಾಮಗಳು. ಇದರ ಇನ್ನೊಂದು ಮುಖ, ಹಣ ಇರುವವರಿಗೆ ಎಲ್ಲ ಬಗೆಯ ವೈದ್ಯಕೀಯ ಸೌಲಭ್ಯಗಳು ದೊರೆಯುತ್ತವೆ. ಬಡವರಿಗೆ ಪರಿಣತ ವೈದ್ಯರ ಸೇವೆ ದೊರೆಯುವುದೂ ಕಷ್ಟ. ಪ್ರತಿ 10,000ಇಂಥ ರೋಗಿಗಳಿಗೆ ಸರಾಸರಿ ಕೇವಲ ಏಳು ಮಂದಿ ವೈದ್ಯರ ಸೇವೆ ಲಭ್ಯವೆಂದರೆ ಜನಾರೋಗ್ಯದ ಪರಿಸ್ಥಿತಿಯನ್ನು ಊಹಿಸಿಯೇ ತಿಳಿಯಬೇಕು.  ದೇಶದ 6,00,000ಹಳ್ಳಿಗಳಿಗೆ 20,000ಪ್ರಾಥಮಿಕ ಆರೋಗ್ಯ ಕೇಂದ್ರಗಳಿವೆ.
ಈ ಪರಿಸ್ಥಿತಿಗೆ ಕಾರಣ, ಇದನ್ನು ನಿವಾರಿಸುವುದು ಹೇಗೆ ಎಂಬುದನ್ನು ತಿಳಿಯಲು ಪ್ರಯತ್ನಿಸೋಣ. ಪ್ರತಿಬಾರಿ ಚುನಾವಣೆಯಲ್ಲಿ ಇಂತಹ ಎಲ್ಲ ಪರಿಸ್ಥಿತಿಗಳಿಗೆ ಪರಿಹಾರ ದೊರಕಿಸುವ ಭರವಸೆಗಳ ಘೋಷಣೆಗಳು ಇರುತ್ತವಾದರೂ ಆಮೇಲೆ ಯಾವುದೇ ಪ್ರಕ್ರಿಯೆಗಳು ಜರುಗುವುದಿಲ್ಲ. ಬಹುಶಃ ವಿಜ್ಞಾನ ಚಟುವಟಿಕೆಗಳು, ವಿಜ್ಞಾನ ಕಾರ್ಯಕರ್ತರು ಈ ದೇಶದ ಈ ಪರಿಸ್ಥಿತಿಗೆ ಕಣ್ಣು ತೆರೆಯುವಂತಾಗಬೇಕು. ಬದುಕಿನ ಈ ಮೂಲಭೂತ ಅಗತ್ಯಗಳ ಬಗೆಗೆ ಜನರ ಜಾಗ್ರತಿ ಮೂಡಿಸುವ ಕೆಲಸ ಅವರದಾಗಬೇಕು.

ತೀವ್ರ ನ್ಯೂನಪೋಷಣೆಯಿಂದ ನರಳುತ್ತಿದ್ದ ಎರಡು ವರ್ಷದ ಮಗು (ಎಡ), ಹತ್ತು ತಿಂಗಳು ಪೂರಕ ಆಹಾರ ದೊರೆತಾಗ (ಬಲ)
ಉದಾಹರಣೆಗೆ ಅಂಗನವಾಡಿ ಕೆಲಸಗಾರರು ಮತ್ತು ಅಲ್ಲಿನ ಫಲಾನುಭವಿಗಳನ್ನು ಸಂದರ್ಶಿಸಿ ಸ್ಥಳೀಯ ಆಹಾರಗಳ ಹಿರಿಮೆ ಮತ್ತು ಮೌಲ್ಯಗಳ ಬಗೆಗೆ ತಿಳಿಸಿ, ಆರೋಗ್ಯ ಸುಧಾರಿಸುವಲ್ಲಿ ನಮಗೆ ನಿಲುಕುವ ಆಹಾರಗಳನ್ನು ಸೇವಿಸುವುದರ ಒಳಿತನ್ನು, ಸರಿಯಾದ ವೈಜ್ಞಾನಿಕ ಮಾಹಿತಿಯ ಮೂಲಕ ಸಕಾರಣವಾಗಿ, ವಿವರವಾಗಿ ತಿಳಿಸಿಕೊಡುವುದು. ಔಷಧಿಗಳನ್ನು ಸರಿಯಾದ ಸಮಯಕ್ಕೆ ತೆಗೆದುಕೊಳ್ಳಬೇಕು ಎಂದು ಮನದಟ್ಟು ಮಾಡುವುದು. ಮಕ್ಕಳ ಪಾಲನೆಯಲ್ಲಿ ಅವರಿಗೆ ವೈಯುಕ್ತಿಕ ನೈರ್ಮಲ್ಯ ಏತಕ್ಕೆ ಮುಖ್ಯ ಎಂಬಿವೇ ಮುಂತಾದ ಅನೇಕ ವಿಷಯಗಳನ್ನು ಸಂಪೂರ್ಣವಾಗಿ ಹೇಳಿಕೊಡಬೇಕು. ಬಳಸುವುದು ಹಲ್ಲು ಪುಡಿಯಿರಲಿ, ಪೇಸ್ಟ್ ಇರಲಿ ಬಾಯಿಯ ಶುಚಿತ್ವ ಜೀವನವಿಡೀ ನಮ್ಮ ಆರೋಗ್ಯಸಾಧನೆಗೆ ಮುಖ್ಯವಾದುದು. ಏಕೆಂದರೆ ಮನುಷ್ಯ ಏನನ್ನೇ ತಿಂದರೂ ಅದು ಬಾಯಿಯ ಮೂಲಕವೇ ಹೋಗುವುದು. ಆದ್ದರಿಂದ ಆದಷ್ಟು ಅದು ಶುಚಿಯಾಗಿರಬೇಕು. ಅಲ್ಲಿ ಆಹಾರವನ್ನು ಏಕೆ ಚೆನ್ನಾಗಿ ಅಗಿಯಬೇಕು? ಏಕೆಂದರೆ ಕಾರ್ಬೊಹೈಡ್ರೇಟ್ ಜೀರ್ಣಕ್ರಿಯೆ ಬಾಯಿಯಲ್ಲಿನ ಅಮೈಲೇಸ್ ಕಿಣ್ವದಿಂದಲೇ ಆರಂಭವಾಗುತ್ತದೆ. ತಿಂದ ಬಳಿಕ ಚೆನ್ನಾಗಿ ಬಾಯಿ ತೊಳೆಯಬೇಕು, ಏತಕ್ಕಾಗಿ? ಇಲ್ಲದಿದ್ದರೆ ಬಾಯಿಯಲ್ಲಿ ಸೂಕ್ಷ್ಮಜೀವಿ ಸಂಖ್ಯೆ ವೃದ್ದಿಗೊಳ್ಳುತ್ತದೆ. ಏನೇ ತಿಂದರೂ, ನೀರುಹಾಕಿ ಬಾಯಿ ಮುಕ್ಕಳಿಸಬೇಕು. ಚಿಕ್ಕಂದಿನಿಂದ ಸರಿಯಾಗಿ ಬಾಯಿಯ ಶುಚಿತ್ವ ಕಾಪಾಡಿಕೊಂಡರೆ, ವಯಸ್ಕರ ಹಲ್ಲು ಬೇಗ ಬಿದ್ದು ಹೋಗುವುದನ್ನು ತಪ್ಪಿಸಬಹುದು.  ಜೀರ್ಣಕ್ರಿಯೆ ಮತ್ತು ಸಾಕಷ್ಟು ಆಹಾರ ತಿನ್ನುವುದಕ್ಕಾಗಿ ಕೊನೆಯವರೆಗೆ ಹಲ್ಲುಗಳು ಅಗತ್ಯ.

ಆರೋಗ್ಯ ಸಂರಕ್ಷಣೆಯಲ್ಲಿ ವೈಯಕ್ತಿಕ ನೈರ್ಮಲ್ಯ ಬಹಳ ಮುಖ್ಯವಾದುದು
ಶಾಲೆಗೆ ಬರುವ ಮಕ್ಕಳು ಮನೆಯಲ್ಲಿ ಬೆಳಿಗ್ಗೆ ಗಂಜಿಯನ್ನಾದರೂ ಸೇವಿಸಿ ಬರಬೇಕು.  ಮನೆಯಲ್ಲಿ ಮಾಡಿದ ಬೆಳಗಿನ ಉಪಾಹಾರ ಶಾಲಾ ಮಕ್ಕಳಿಗೆ ಬಹಳ ಮುಖ್ಯ. ಇಲ್ಲದಿದ್ದರೆ ಬರುಬರುತ್ತ ದುರ್ಬಲರಾಗಿ, ಅವರ ಏಕಾಗ್ರತೆಗೆ ಭಂಗ ಬರುತ್ತದೆ. ಅವರ ಗಮನ ತಗ್ಗುತ್ತದೆ. ಇದರಿಂದ ವಿಷಯ ಗ್ರಹಿಕೆ ಕಡಿಮೆಯಾಗುತ್ತದೆ. ಬಹಳ ಕಾಲ ಇದು ಮುಂದುವರಿದರೆ ಅವರ ಐಕ್ಯು (IQ) ಕೂಡ ಕಡಿಮೆಯಾಗುವ ಸಾಧ್ಯತೆಯಿದೆ. ಇದನ್ನೇ ಧ್ಯೇಯವಾಗಿಟ್ಟುಕೊಂಡು ವಿಜ್ಞಾನ ಕಾರ್ಯಕರ್ತರು ಕಾರ್ಯಕ್ರಮಗಳನ್ನು ಹಮ್ಮಿಕೊಳ್ಳ ಬಹುದು. ಇದಕ್ಕೆ ತಕ್ಕ ಮಾಹಿತಿಯನ್ನು ಪೋಷಣ ತಜ್ಞರಿಂದ ಅವರಿಗೆ ಒದಗಿಸಬೇಕು. ಶಾಲಾ ನೋಟೀಸು ಬೋರ್ಡ್‌ಗಳಲ್ಲಿ ಇಂತಹ ವಿಷಯಗಳನ್ನು ಹಾಕುವುದಕ್ಕಾಗಿ ಸರಳ, ವಿಜ್ಞಾನ ಬರಹಗಳನ್ನು ಶಾಲೆಗೆ ಲಭ್ಯವಾಗುವಂತೆ ಮಾಡಬಹುದು. ಆಗಾಗ್ಗೆ ಈ ಕಾರ್ಯಕ್ರಮಗಳು ಜರುಗುತ್ತಲೇ ಇರಬೇಕು. ಏಕೆಂದರೆ, ಪ್ರತಿವರ್ಷ ಮಕ್ಕಳು ತೇರ್ಗಡೆಯಾಗುತ್ತಾರೆ.  ಹೊಸ ಮಕ್ಕಳು ಬರುತ್ತಾರೆ. ಅರಸುತ್ತ ಹೋದರೆ ಇಂತಹ ಅನೇಕ ಉದಾಹರಣೆಗಳು ದೊರೆಯುತ್ತವೆ. ವೇದಿಕೆಗಳಿಗಿಂತ, ನೇರವಾಗಿ ಒಬ್ಬರಿಂದ -ಒಬ್ಬರಿಗೆ ವಿಷಯದ ರವಾನೆ ಹೆಚ್ಚು ಪರಿಣಾಮಕಾರಿಯಾಗುತ್ತದೆ. ವೈಜ್ಞಾನಿಕ ವಿಚಾರಪರತೆ ಹೆಚ್ಚುತ್ತದೆ. ವಿಜ್ಞಾನದ ವಿಚಾರಗಳನ್ನು ಹೆಚ್ಚು ತಿಳಿದುಕೊಳ್ಳುವುದಕ್ಕಿಂತ ತಿಳಿದುಕೊಂಡಷ್ಟನ್ನು ಸರಿಯಾಗಿ, ಕಾರಣಪೂರಕವಾಗಿ ತಿಳಿದುಕೊಂಡರೆ ಜೀವನದಲ್ಲಿ ಅದರ ಅನುಷ್ಠಾನ ಮಾಡುವ ವಿಶ್ವಾಸ ಬರುತ್ತದೆ.
ಇದರಿಂದ ಆರಂಭದಲ್ಲಿ ಹೇಳಿದ ಗಂಭೀರ ಸಮಸ್ಯೆಗಳೆಲ್ಲ ಒಮ್ಮೆಲೇ ಪರಿಹಾರವಾಗಿ ಬಿಡುತ್ತವೆಯೆಂದಲ್ಲ. ಆದರೆ ‘ಹನಿಗೂಡಿದರೆ ಹಳ್ಳ’ವಾಗುವುದು ನಿಜವಾದರೆ ‘ಅಳಿಲು ಸೇವೆ’ಎಂಬ ಮಾತಿಗೂ ಇಂಥ ಅರ್ಥವಿದೆ. ಇದಕ್ಕೆ ಹಣ, ಶಿಫಾರಸು ಅಥವಾ ಸ್ಥಾನಮಾನಗಳ ಅಗತ್ಯವಿಲ್ಲ. ಇದೊಂದು ನಿಜವಾಗಿ ಪ್ರತಿಯೊಬ್ಬ ಕಲಿತವನ ಸಾಮಾಜಿಕ ಹೊಣೆ, ಕರ್ತವ್ಯ.  ವಿಷಯ ಪರಿಣತರೂ ಈ ಹೊಣೆಗೆ, ಕುರುಡರಾಗಬಾರದು.
ಗುಂಡೇಟಿಗೆ ಸೆಡ್ಡು ಹಾಕುವ ಗುಂಡು ನಿರೋಧಕ ಕವಚ
ಹಲವು ತಿಂಗಳ ಹಿಂದೆ ಮುಂಬೈನಲ್ಲಿ ನಡೆದಂತಹ ಭಯೋತ್ಪಾದಕ ದಾಳಿಯ ಬಗ್ಗೆ ನಾವು ಈಗಾಗಲೇ ಸಾಕಷ್ಟು ವಿವರಗಳನ್ನು, ವ್ಯಾಖ್ಯಾನಗಳನ್ನು ಎಲ್ಲ ಮಾಧ್ಯಮಗಳಿಂದ ತಿಳಿದಿದ್ದೇವೆ. ಆ ಸಮಯದಲ್ಲಿ ಮುಂಬೈನ ಮೂವರು ಪೋಲಿಸ್ ಅಧಿಕಾರಿಗಳಿದ್ದ ವಾಹನವನ್ನು ಇಬ್ಬರು ಭಯೋತ್ಪಾದಕರು ಆಕ್ರಮಿಸಿ ಅವರ ಮೇಲೆ ಗುಂಡಿನ ಸುರಿಮಳೆಗರೆದು ಅಮಾನುಷವಾಗಿ ಕೊಂದಿದ್ದು ಸಹ ಈಗ ಚರಿತ್ರೆಯಾಗಿದೆ. ಇವೆಲ್ಲ ವಿಚಾರಗಳನ್ನು ಮೆಲುಕು ಹಾಕಿದಾಗ ಪೋಲಿಸರ ಆತ್ಮ ರಕ್ಷಣೆಗೆ ಬೇಕಾದ ಅನೇಕ ಸಾಧನಗಳು, ಆಧುನಿಕ ಶಸ್ತ್ರಾಸ್ತ್ರಗಳು ಇವುಗಳ ಕೊರತೆ ಎದ್ದು ಕಾಣುತ್ತದೆ. ಇವುಗಳಲ್ಲಿ ಅತಿ ಮುಖ್ಯವಾದುದೆಂದರೆ ಗುಂಡು ನಿರೋಧಕ ಕವಚ. ಇದನ್ನು ಅವರಾಗಲೀ ಅಥವಾ ಅವರ ವಾಹನವಾಗಲೀ ಹೊಂದಿದ್ದರೆ ಆ ದುರ್ಘಟನೆ ತಡೆಯಬಹುದಿತ್ತು ಎಂಬ ಅಂಶ ಎಲ್ಲರ ಬಾಯಲ್ಲೂ ಕೇಳಿ ಬರುತ್ತಿದೆ. ಈ ಗುಂಡು ನಿರೋಧಕ ವಸ್ತ್ರ, ಮತ್ತು ಅದರ ಉಪಯುಕ್ತತೆಯನ್ನು ಅರಿಯುವ ಮೊದಲು ನಮ್ಮ ದೇಹದ ರಚನೆ ಮತ್ತು ಅದರ ನಿರೋಧಕ ಶಕ್ತಿಯನ್ನು ಸ್ವಲ್ಪ ಮಟ್ಟಿಗೆ ವಿಚಾರ ಮಾಡೋಣ.
[image: https://kanaja.karnataka.gov.in/wp-content/uploads/2011/03/KRVP_Dec-09_3.jpg]
ಸಾರ್ವಜನಿಕ ವೇದಿಕೆಗಳಲ್ಲಿ ಭಾಷಣ ಮಾಡುವವರಿಗಾಗಿ ಗುಂಡು ನಿರೋಧಕ ಪೆಟ್ಟಿಗೆ
ನಮ್ಮ ದೇಹದ ರಚನೆಯಲ್ಲಿ ಒಂದು ಮಟ್ಟದವರೆಗೂ ಚಳಿ ಅಥವಾ ಶಾಖದ ತೀವ್ರತೆಯನ್ನು ತಡೆಯಬಲ್ಲ ನೈಸರ್ಗಿಕ ಗುಣಗಳಿರುತ್ತವೆ. ಅದೇ ರೀತಿ ನಮ್ಮ ದೇಹದ ಮೇಲೆ ಅನಿರೀಕ್ಷಿತವಾಗಿ ಬೀಳಬಹುದಾದ ಪೆಟ್ಟನ್ನು ಮಾಂಸ ಖಂಡಗಳು ತಕ್ಕ ಮಟ್ಟಿಗೆ ತಡೆಯಬಲ್ಲುವು ಮತ್ತು ದೇಹದ ಮೇಲಿನ ಗಾಯಗಳೂ ಸಹ ಒಂದು ನಿಶ್ಚಿತ ಸಮಯದಲ್ಲಿ ಗುಣವಾಗುತ್ತವೆ. ಆದರೆ, ಇದೇ ದೇಹ ಮಾನವನೇ ನಿರ್ಮಿಸಿಕೊಂಡ ಅನೇಕ ಅಪಾಯಗಳಿಂದ ಪಾರಾಗಲು ಹೆಣಗಬೇಕಾಗುತ್ತದೆ. ಈಗ ಸಾಕಷ್ಟು ಅಪಾಯವನ್ನು ತಂದೊಡ್ಡುತ್ತಿರುವ ಗುಂಡೇಟಿನಿಂದ ತಪ್ಪಿಸಿಕೊಳ್ಳುವುದಾಗಲೀ ಅಥವಾ ದೊಡ್ಡ ಬೆಂಕಿ ಅನಾಹುತದಿಂದ ಪಾರಾಗುವುದಕ್ಕಾಗಲೀ ಅವನ ದೇಹ ಶಕ್ತವಾಗಿಲ್ಲ. ಇವುಗಳ ಜೊತೆಗೆ ಸಮುದ್ರದ ಆಳದಲ್ಲಿ ಅಥವ ಅಂತರಿಕ್ಷದಲ್ಲಿ ವಾತಾವರಣದ ಒತ್ತಡವನ್ನು ಅಥವಾ ಅದರ ಕೊರತೆಯನ್ನು ಸಹ ತಾಳಿಕೊಳ್ಳಲಾಗುವುದಿಲ್ಲ. ಆದರೆ, ವಿಜ್ಞಾನ ಬೆಳೆದಂತೆ ನಾವು ಇಂತಹ ಅನೇಕ ಪ್ರಕೃತಿ ನಿಯಮಗಳನ್ನೂ ಮೀರಿದ ಆಕಸ್ಮಿಕಗಳಿಂದ ನಮ್ಮನ್ನು ರಕ್ಷಿಸಿಕೊಳ್ಳುವಲ್ಲಿ ಸಾಕಷ್ಟು ಪ್ರಯತ್ನ ನಡೆಸುತ್ತಿದ್ದೇವೆ. ಮತ್ತು ಕೆಲವೊಮ್ಮೆ ಯಶಸ್ಸನ್ನೂ ಸಾಧಿಸಿದ್ದೇವೆ.
ಸಾವಿರಾರು ಸಂವತ್ಸರಗಳಿಂದಲೂ ಮಾನವ ಬೆಂಕಿಯ ಉಪಯೋಗ ಮಾಡುತ್ತಿದ್ದಾನೆ. ಆದರೆ, ಸುಮಾರು 20ನೇ ಶತಮಾನದವರೆಗೂ ಅದರಿಂದಾಗುವ ಅನಾಹುತಗಳಿಂದ ರಕ್ಷಣೆ ಪಡೆಯಲು ಆಗಿರಲಿಲ್ಲ. ಅಪರಿಮಿತವಾಗಿ ಬಳಕೆ ಮಾಡುತ್ತಿರುವ ವಿದ್ಯುತ್, ತೈಲಾಧಾರಿತ ಮತ್ತಿತರ ರಾಸಾಯನಿಕ ವಸ್ತುಗಳ ಬಳಕೆಯಿಂದ, ಅವನಿಗೆ ಸುರಕ್ಷತಾ ಸಾಧನಗಳನ್ನು ಕಂಡು ಹಿಡಿಯುವಂತಾಯಿತು. ಬೆಂಕಿ ಅನಾಹುತದಿಂದ ರಕ್ಷಿಸಬಲ್ಲ ಅನೇಕ ವಸ್ತುಗಳಿದ್ದು, ಇವು ಅದು ಹರಡುವುದನ್ನು ತಡೆಯುವುವಲ್ಲದೇ ತಾವೂ ಉರಿಯುವುದಿಲ್ಲ. ಕೆಲವು ರೀತಿಯ ಪ್ಲಾಸ್ಟಿಕ್ ಮತ್ತು ಅದರ ಮಿಶ್ರಿತ ವಸ್ತುಗಳು ಇಂಥಲ್ಲಿ ಪ್ರಮುಖವಾಗಿವೆ. ಪಿವಿಸಿ ಎಂದು ಸಾಮಾನ್ಯವಾಗಿ ಹೇಳುವ, ಪಾಲಿ ವೀನೈಲ್ ಕ್ಲೋರೈಡ್ ಅನ್ನು ಗೃಹ ಬಳಕೆಯ ವಿದ್ಯುತ್ ತಂತಿಗಳಿಗೆ ಹೊರ ಕವಚಗಳಾಗಿ ಬಳಸುವುದನ್ನು ಉದಾಹರಣೆಯಾಗಿ ಕೊಡಬಹುದು. ಸಿಲಿಕಾ ಮತ್ತು ಅಲ್ಯುಮಿನಿಯಮ್‌ಗಳು ಪ್ರಕೃತಿಯಲ್ಲಿ ಧಾರಾಳವಾಗಿ ಸಿಗುವ ವಸ್ತುಗಳಾಗಿದ್ದು, ಇವುಗಳ ಮಿಶ್ರಿತ ವಸ್ತು ಒಂದು ಉತ್ತಮ ಅಗ್ನಿ ನಿರೋಧಕ ವಸ್ತುವಾಗಿದೆ. ಇದನ್ನು ದೊಡ್ಡ ಕಟ್ಟಡಗಳಲ್ಲಿ ಬಳಕೆ ಮಾಡುತ್ತಾರೆ. ಸುಮಾರು 1200ಡಿಗ್ರಿ ಸೆಂ. (2200ಡಿಗ್ರಿ ಫ್ಯಾರನ್‌ಹೈಟ್)ವರೆಗೂ ಶಾಖವನ್ನು ತಡೆದುಕೊಳ್ಳಬಲ್ಲ ಶಕ್ತಿ ಇದಕ್ಕಿರುತ್ತದೆ. ಅಗ್ನಿ ನಿರೋಧಕ ವಸ್ತುಗಳ ಬಳಕೆಯ ಇನ್ನೊಂದು ಪ್ರಮುಖ ಕ್ಷೇತ್ರ ವಿಮಾನ. ಅದರಲ್ಲಿ ಒಳ ಮೈಗೆ ಬಳಸಿರುವ ವಸ್ತುಗಳು ಸುಲಭವಾಗಿ ಬೆಂಕಿಗೆ ಉರಿಯುವಂಥ ಪದಾರ್ಥಗಳು. ವಿಮಾನದಲ್ಲಿ ಬಳಸುವ ಇಂಧನದಷ್ಟೇ ಇದು ಅಪಾಯಕಾರಿ ಎನ್ನಬಹುದು. ಜಿಯೋ ಪಾಲಿಮರ್ಎಂಬ ಹಗುರ ಅಗ್ನಿ ನಿರೋಧಕ ವಸ್ತುವನ್ನು ಇಲ್ಲಿ ಮೇಲ್ಪದರವಾಗಿ ಬಳಸುತ್ತಾರೆ. ಅಥವಾ ಕೆವ್ಲರ್ ಎಂಬ ಇನ್ನೊಂದು ದೃಢವಾದ ಪಾಲಿಮರ್ ಫೈಬರ್‌ನಿಂದ ತಯಾರಾದ ವಸ್ತುವನ್ನೂ ಬಳಕೆ ಮಾಡುತ್ತಾರೆ. ಅಗ್ನಿಶಾಮಕ ದಳದವರು, ಲೋಹ ತಯಾರಿಕೆ ಮತ್ತು ರಬ್ಬರ್ ವಸ್ತುಗಳ ತಯಾರಿಕೆಯಲ್ಲಿ ಕೆಲಸ ಮಾಡುವವರು ಬೆಂಕಿ ನಿರೋಧಕ ಮೇಲುಡುಗೆಗಳನ್ನು ಬಳಕೆ ಮಾಡುತ್ತಾರೆ. ಅಲ್ಯುಮಿನಿಯಮ್-ಸಿಲಿಕ ಆಧಾರಿತ ವಸ್ತುಗಳು ಇದರಲ್ಲಿ ಬಳಕೆಯಾಗುತ್ತಿವೆ. ಅವು ಬೆಂಕಿ ಮತ್ತು ಶಾಖ ನಿರೋಧಕವಷ್ಟೇ ಅಲ್ಲ ಯಾವುದೇ ರಾಸಾಯನಿಕ ಕ್ರಿಯೆಗೂ ಸ್ಪಂದಿಸುವುದಿಲ್ಲ. ತಲೆಗೆ ಧರಿಸುವ ಹೆಲ್ಮೆಟ್‌ಗಳಲ್ಲಿ ಬಳಕೆಯಾಗುವ ‘ಸ್ಟೈರೋಫೋಮ್’ಕೂಡ ಇದೇ ಗುಣಗಳನ್ನು ಹೊಂದಿರುತ್ತದೆ. ಕೆಲವು ವ್ಯಕ್ತಿಗಳಿಗೆ ಸೂರ್ಯನ ಅಲ್ಟ್ರಾ ವಯಲೆಟ್ (ನೇರಳಾತೀತ) ಕಿರಣಗಳನ್ನು ಸ್ವಾಭಾವಿಕವಾಗಿ ತಡೆದುಕೊಳ್ಳಬಲ್ಲ ಶಕ್ತಿ ಇರುವುದಿಲ್ಲ. ಇದನ್ನು ‘ಕ್ಷೆರೋಡರ್ಮಾ ಪಿಗಮೆಂಟೋಸಮ್’ಎನ್ನುತ್ತಾರೆ. ಇಂತಹವರಿಗಾಗಿ ಸೂರ್ಯನ ಕಿರಣ ಪ್ರಖರತೆ ತಡೆಯಬಲ್ಲ ಬೆಂಝೋಟ್ರೈಜೋಲ್ ಎಂಬ ರಾಸಾಯನಿಕ ಪದಾರ್ಥವನ್ನು ಬಳಸಿ ತಯಾರಿಸಿದ ರಕ್ಷಕ ವಸ್ತುಗಳು ದೊರೆಯುತ್ತವೆ.

ಗುಂಡು ನಿರೋಧಕ ಅಂಗಿ ಕವಚಗಳು
ಗುಂಡು ನಿರೋಧಕ ವಸ್ತುಗಳು, ಅದನ್ನು ಬಳಸಿದವರಿಗೆ ಗುಂಡೇಟಿನಿಂದಾಗುವ ಹೊಡೆತ ಮತ್ತು ಹೆಚ್ಚು ವೇಗದಲ್ಲಿ ಘಾಸಿಗೊಳಿಸುವ ವಸ್ತುಗಳಿಂದ ರಕ್ಷಣೆ ನೀಡುತ್ತವೆ. ಆದರೆ, ಅದನ್ನು ಧರಿಸಿದವರಿಗೆ ಇವು ಪೂರ್ಣ ರಕ್ಷಣೆ ನೀಡುವುದಿಲ್ಲ. ಹೊಡೆತದ ತೀವ್ರತೆ ಕಡಿಮೆ ಮಾಡಿದರೂ ಸಣ್ಣ ಚೂರುಗಳು ದೇಹವನ್ನು ಹೊಗುವ ಸಾಧ್ಯತೆ ಇರುತ್ತದೆ. ಇದು ಪ್ರಾಣಾಪಾಯವನ್ನು ತಡೆಯಬಹುದಾದರೂ ಗಾಯಗಳಾಗುವುವು, ಮುಖ್ಯ ಅಂಗಗಳಿಗೆ ಹಾನಿಯಾಗುವುದು ಇದ್ದೇ ಇರುತ್ತದೆ. ಹೀಗಾಗಿ ಇದನ್ನು ‘ಗುಂಡು ಪ್ರತಿರೋಧಕ’ಕವಚಗಳೆಂದು ಕರೆಯುತ್ತಾರೆ. ವಿವಿಧ ರೀತಿಯ ಪಿಸ್ತೂಲುಗಳಿಗೆ ಅನುಗುಣವಾಗಿ ಬುಲೆಟ್ಟುಗಳು ತಯಾರಾಗಿರುತ್ತವೆ. 9 ×ೊ19ಮಿ.ಮೀ. ಗುಂಡುಗಳು, 7.62 ×ೊ39ಮಿ.ಮೀ. ಗಿಂತ ಕಡಿಮೆ ಕ್ಷೀಣತೆಯ ಗುಂಡುಗಳು. 7.62 ×ೊ39ಮಿ.ಮೀ. ಗುಂಡಿನಲ್ಲಿ ಸೀಸ ಬಳಕೆಯಾಗಿದ್ದರೆ ಅದು ಉಕ್ಕನ್ನು ಬಳಸಿ ತಯಾರಾಗಿದ್ದಕ್ಕಿಂತ ಕಡಿಮೆ ತೀಕ್ಷ್ಣತೆಯನ್ನು ಹೊಂದಿರುತ್ತದೆ.
ಗುಂಡು ನಿರೋಧಕ ಕವಚಗಳು ಗಟ್ಟಿ ಮತ್ತು ದೃಢವಾಗಿರುತ್ತವೆ. ಇದಕ್ಕಾಗಿ ಸಾಮಾನ್ಯವಾಗಿ ಬಳಸುವ ವಸ್ತುಗಳೆಂದರೆ ಕೆವ್ಲರ್, ಲಾಕ್ಸಾನ್ ಮತ್ತು ಅದೇ ರೀತಿಯ ಪಾಲಿಮರ್ ಎಳೆಗಳು. ಉಕ್ಕು ಅಥವಾ ಟೈಟಾನಿಯಂ ಕೂಡ ಇಲ್ಲಿ ಉಪಯೋಗವಾಗುತ್ತದೆ. ಅಮೆರಿಕದಲ್ಲಿ ಇದರ ತಯಾರಿಕೆಗೆ ನಿರ್ದುಷ್ಟ ಮಾನದಂಡಗಳಿವೆ. ಅದರಂತೆ ಮಾದರಿ 2ಮಟ್ಟದ ಗುಂಡು ನಿರೋಧಕ ಕವಚವು ದುಂಡು ಮೂತಿಯ ಪೂರ್ಣ ಲೋಹದಿಂದ ತಯಾರಾದ ಗುಂಡು 358ಮೀಟರ್/ಸೆಕೆಂಡ್ (1175ಅಡಿ/ಸೆ)ವೇಗದಲ್ಲಿ ಹೊಡೆದಾಗಲೂ ತಾಳಿಕೊಳ್ಳುವ ದೃಢತೆ ಹೊಂದಿರುತ್ತದೆ. ಅದೇ ರೀತಿ ಮಾದರಿ-3ಮಟ್ಟದ ಕವಚವು 427ಮೀಟರ್/ಸೆಕೆಂಡ್ (1400 ಅಡಿ/ಸೆ)ವೇಗವನ್ನು ತಡೆದುಕೊಳ್ಳಬಲ್ಲುದಾಗಿದೆ.
ಕೆವ್ಲರ್ ಎಂಬ ಮಿಶ್ರ ಪಾಲಿಮರ್ ಎಳೆಗಳಿಂದ ತಯಾರಾಗುವ ಗುಂಡು ನಿರೋಧಕ ವಸ್ತು ತೂಕದಲ್ಲಿ ಉಕ್ಕಿಗಿಂತ ಐದು ಪಟ್ಟು ಹೆಚ್ಚಾಗಿದ್ದು, ವ್ಯಾಪಕವಾಗಿ ಬಳಕೆಯಾಗುತ್ತಿದೆ. ಇದರಲ್ಲಿ ಉದ್ದನೆಯ ಮಾಲಿಕ್ಯುಲರ್ ಸರಪಳಿಗಳಿಂದ ಕೂಡಿದ ಪಾಲಿಮರ್ ವಸ್ತುವಿರುತ್ತದೆ. ಇದನ್ನು ‘ಪಾಲಿ ಪ್ಯಾರಫಿನಲಿನ್ ಟೆರೆಫ್ತಾಲಮೈಟ್’ಎಂದು ಕರೆಯುತ್ತಾರೆ. ಇದರ ಎಳೆಗಳು ಬಿಗಿಯಾಗಿ ಹೆಣೆಯಲ್ಪಟ್ಟಿದ್ದು, ಅವುಗಳ ಗಟ್ಟಿತನದಿಂದಾಗಿ ಗುಂಡು ನಿರೋಧಕ ಶಕ್ತಿ ಬರುತ್ತದೆ. ಹರಿತವಾದ ವಸ್ತುಗಳ ಹೊಡೆತವನ್ನೂ ಸಹ ಇದು ತಡೆದುಕೊಳ್ಳಬಲ್ಲುದು. ಹೀಗೆ ಹೊಡೆತದ ತೀವ್ರತೆಯನ್ನು ತಡೆದು ದೇಹಕ್ಕೆ ತೊಂದರೆಯಾಗುವುದನ್ನು ಈ ಪದಾರ್ಥಗಳು ತಗ್ಗಿಸುತ್ತವೆ.
‘ಸ್ಪೆಕ್ಟ್ರಾ ಫೈಬರ್’ಎಂಬ ಇನ್ನೊಂದು ಪಾಲಿಮರ್ ಮಿಶ್ರಿತ ವಸ್ತುವಿನ ಎಳೆಗಳಿಂದ ಸಮಕೋನದಲ್ಲಿ ಅಡ್ಡಡ್ಡವಾಗಿ ಹೆಣೆದಿರುವ ವಸ್ತು ಕೆವ್ಲರ್‌ಗಿಂತ ಹೆಚ್ಚು ದೃಢ ಮತ್ತು ಹಗುರ. ಅಲ್ಲದೆ ಅನೇಕ ಸ್ವಯಂ ಚಾಲಿ ತುಪಾಕಿಗಳಿಂದ ಹಾರಿಸುವ ಗುಂಡುಗಳಿಂದಲೂ ಇದು ರಕ್ಷಣೆ ನೀಡುತ್ತದೆ. ಆದರೆ, ವ್ಯಕ್ತಿಯ ಮೈಮೇಲೆ ಯಾವಾಗಲೂ ಗುಂಡು ನಿರೋಧಕ ಕವಚ ಧರಿಸುವುದು ಸಾಧ್ಯವಿಲ್ಲ. ಹೀಗಾಗಿ, ಪೋಲಿಸ್/ರಕ್ಷಣಾ ದಳದವರು ಗುಂಡು ನಿರೋಧಕ ಹೊದಿಕೆಯನ್ನು ಹೊದಿಸಿದ ವಾಹನಗಳ ಬಳಕೆ ಮಾಡುತ್ತಾರೆ. ಇದರ ಮೇಲ್ಮೈಗೆ ಬಳಸಿರುವ ವಸ್ತು ವಾಹನದ ಮೂರನೇ ಒಂದು ಭಾಗದಷ್ಟು ಮಾತ್ರ ತೂಕವಿರುತ್ತದೆ. ಗುಂಡು ನಿರೋಧಕ ಗಾಜು ಕೂಡ ಗಾಜು ಮತ್ತು ಪಾಲಿ ಕಾರ್ಬೋನೆಟ್ ಹಾಳೆಗಳನ್ನು ಬೆಸೆದಿರುವ ವಸ್ತು.
ಇತ್ತೀಚೆಗೆ ಅಸ್ಟ್ರೇಲಿಯಾದ ಸಿಡ್ನಿಯಲ್ಲಿ ಗುಂಡು ನಿರೋಧಕ ವಸ್ತುವಿನ ತಯಾರಿಕೆಯಲ್ಲಿ ಹೊಸ ಪ್ರಯೋಗವನ್ನು ಮಾಡಿದ್ದಾರೆ. ಅದೆಂದರೆ ಕಾರ್ಬನ್ ನ್ಯಾನೋ ತಂತ್ರಜ್ಞಾನ ಬಳಸಿ ತಯಾರಾದ ಕವಚಗಳು. ಇದುವರೆಗೂ ತಯಾರಾದವು ಗುಂಡಿನ ಹೊಡೆತದ ತೀವ್ರತೆಯನ್ನು ಕಡಿಮೆ ಮಾಡಬಹುದೇ ಹೊರತು ಅದರ ಚೂರುಗಳು ದೇಹಕ್ಕೆ ಗಾಯ ಮಾಡುವುದನ್ನು ತಡೆಯಲು ಶಕ್ಯವಾಗಿಲ್ಲ. ನ್ಯಾನೋ ತಂತ್ರಜ್ಞಾನದ ಬಳಕೆಯಿಂದ ತಯಾರಾದ ಕವಚವು ಅದರ ಮೇಲೆ ಬಿದ್ದ ಗುಂಡು ಪುಟಿದು ಹಿಂದಕ್ಕೆ ಬೀಳುವಂತೆ ಮಾಡುತ್ತದೆ. ಇದು ವ್ಯಾಪಕವಾಗಿ ಬಳಕೆಗೆ ಬಂದಲ್ಲಿ ಅದನ್ನು ಧರಿಸಿರುವ ಪೋಲೀಸರು/ರಕ್ಷಣಾ ದಳದವರು ಯಾವುದೇ ಭಯವಿಲ್ಲದೆ ಶತ್ರುಗಳನ್ನು ಎದುರಿಸಬಲ್ಲವರಾಗುತ್ತಾರೆ. ಈ ಬಗೆಗೆ ಇನ್ನಷ್ಟು ಸಂಶೋಧನೆಗಳು ನಡೆಯುತ್ತಲಿವೆ. ಕಾರ್ಬನ್ ನ್ಯಾನೋ ಕೊಳವೆಗಳ ಗರಿಷ್ಠ ಸ್ಥಿತಿಸ್ಥಾಪಕತ್ವ ಅಂದರೆ ಎಲ್ಯಾಸ್ಟಿಸಿಟಿಯನ್ನು ಅಳತೆ ಮಾಡುವಲ್ಲಿ ಪ್ರಯೋಗಗಳನ್ನು ಮಾಡುತ್ತಿದ್ದಾರೆ. ಇದರ ಉದ್ದೇಶ ಅದರಿಂದ ತಯಾರಾದ ಗುಂಡು ನಿರೋಧಕ ಕವಚ ತನ್ನ ಮೇಲೆ ಅತಿ ವೇಗದಲ್ಲಿ ಬೀಳುವ ಗುಂಡುಗಳನ್ನು ಹಿಂದಕ್ಕೆ ಪುಟಿಯುವಂತೆ ಮಾಡುವಲ್ಲಿ ಅತಿ ಶಕ್ತವಾಗಿರಬೇಕೆಂಬುದಾಗಿದೆ. ಇದಕ್ಕೆ ಬಳಸುತ್ತಿರುವ ಅಳತೆಗೋಲು ಒಂದು ನ್ಯಾನೋ ಮೀಟರ್‌ನ ನ್ಯಾನೋ ಕೊಳವೆ (ಒಂದು ಮೀಟರಿನ ಒಂದು ಬಿಲಿಯನ್ ಭಾಗದಷ್ಟು). ಇದಕ್ಕೆ ಬಳಕೆಯಾಗುತ್ತಿರುವ ವಸ್ತು ಒಂದು ಅಣುವಿನಷ್ಟು ದಪ್ಪವಿರುವ ಗ್ರಾಫೈಟ್ ಹಾಳೆ. ಇದನ್ನು ಕೊಳವೆಯನ್ನಾಗಿ ಮಾರ್ಪಡಿಸಿ, ಅದನ್ನು ‘ಆರ್ಬಿಟಲ್ ಹೈಬ್ರಿಡೈಜೇಶನ್’ಎಂಬ ಸ್ಥಿರ ಬಾಂಡಿಂಗ್‌ನಿಂದ ಹಿಡಿದಿಟ್ಟು, ದೃಢವಾದ ಹಗ್ಗವಾಗಿ ಹೊಸೆಯಲಾಗುವುದು.
ಇಂತಹ ಕ್ರಾಂತಿಕಾರಿ ವೈಜ್ಞಾನಿಕ ಆವಿಷ್ಕಾರದ ಬಳಕೆಯಿಂದ ತಯಾರಾದ ಗುಂಡು ನಿರೋಧಕ ಕವಚವನ್ನು ಧರಿಸುವುದರಿಂದ ನಮ್ಮ ರಕ್ಷಣಾ ದಳದವರ ಸ್ಥೈರ್ಯ ಇನ್ನಷ್ಟು ಬಲಗೊಂಡು, ತಮ್ಮ ಜೀವ ರಕ್ಷಣೆಯ ಜೊತೆಗೆ ವಿಚ್ಛಿದ್ರಕಾರಿ ಶಕ್ತಿಗಳನ್ನು ದಮನ ಮಾಡುವುದರಲ್ಲಿ ಅವರ ಸಬಲರಾಗುತ್ತಾರೆ.
ಗುಂಡೇಟಿಗೆ ಸೆಡ್ಡು ಹಾಕುವ ಗುಂಡು ನಿರೋಧಕ ಕವಚ
ಹಲವು ತಿಂಗಳ ಹಿಂದೆ ಮುಂಬೈನಲ್ಲಿ ನಡೆದಂತಹ ಭಯೋತ್ಪಾದಕ ದಾಳಿಯ ಬಗ್ಗೆ ನಾವು ಈಗಾಗಲೇ ಸಾಕಷ್ಟು ವಿವರಗಳನ್ನು, ವ್ಯಾಖ್ಯಾನಗಳನ್ನು ಎಲ್ಲ ಮಾಧ್ಯಮಗಳಿಂದ ತಿಳಿದಿದ್ದೇವೆ. ಆ ಸಮಯದಲ್ಲಿ ಮುಂಬೈನ ಮೂವರು ಪೋಲಿಸ್ ಅಧಿಕಾರಿಗಳಿದ್ದ ವಾಹನವನ್ನು ಇಬ್ಬರು ಭಯೋತ್ಪಾದಕರು ಆಕ್ರಮಿಸಿ ಅವರ ಮೇಲೆ ಗುಂಡಿನ ಸುರಿಮಳೆಗರೆದು ಅಮಾನುಷವಾಗಿ ಕೊಂದಿದ್ದು ಸಹ ಈಗ ಚರಿತ್ರೆಯಾಗಿದೆ. ಇವೆಲ್ಲ ವಿಚಾರಗಳನ್ನು ಮೆಲುಕು ಹಾಕಿದಾಗ ಪೋಲಿಸರ ಆತ್ಮ ರಕ್ಷಣೆಗೆ ಬೇಕಾದ ಅನೇಕ ಸಾಧನಗಳು, ಆಧುನಿಕ ಶಸ್ತ್ರಾಸ್ತ್ರಗಳು ಇವುಗಳ ಕೊರತೆ ಎದ್ದು ಕಾಣುತ್ತದೆ. ಇವುಗಳಲ್ಲಿ ಅತಿ ಮುಖ್ಯವಾದುದೆಂದರೆ ಗುಂಡು ನಿರೋಧಕ ಕವಚ. ಇದನ್ನು ಅವರಾಗಲೀ ಅಥವಾ ಅವರ ವಾಹನವಾಗಲೀ ಹೊಂದಿದ್ದರೆ ಆ ದುರ್ಘಟನೆ ತಡೆಯಬಹುದಿತ್ತು ಎಂಬ ಅಂಶ ಎಲ್ಲರ ಬಾಯಲ್ಲೂ ಕೇಳಿ ಬರುತ್ತಿದೆ. ಈ ಗುಂಡು ನಿರೋಧಕ ವಸ್ತ್ರ, ಮತ್ತು ಅದರ ಉಪಯುಕ್ತತೆಯನ್ನು ಅರಿಯುವ ಮೊದಲು ನಮ್ಮ ದೇಹದ ರಚನೆ ಮತ್ತು ಅದರ ನಿರೋಧಕ ಶಕ್ತಿಯನ್ನು ಸ್ವಲ್ಪ ಮಟ್ಟಿಗೆ ವಿಚಾರ ಮಾಡೋಣ.

ಸಾರ್ವಜನಿಕ ವೇದಿಕೆಗಳಲ್ಲಿ ಭಾಷಣ ಮಾಡುವವರಿಗಾಗಿ ಗುಂಡು ನಿರೋಧಕ ಪೆಟ್ಟಿಗೆ
ನಮ್ಮ ದೇಹದ ರಚನೆಯಲ್ಲಿ ಒಂದು ಮಟ್ಟದವರೆಗೂ ಚಳಿ ಅಥವಾ ಶಾಖದ ತೀವ್ರತೆಯನ್ನು ತಡೆಯಬಲ್ಲ ನೈಸರ್ಗಿಕ ಗುಣಗಳಿರುತ್ತವೆ. ಅದೇ ರೀತಿ ನಮ್ಮ ದೇಹದ ಮೇಲೆ ಅನಿರೀಕ್ಷಿತವಾಗಿ ಬೀಳಬಹುದಾದ ಪೆಟ್ಟನ್ನು ಮಾಂಸ ಖಂಡಗಳು ತಕ್ಕ ಮಟ್ಟಿಗೆ ತಡೆಯಬಲ್ಲುವು ಮತ್ತು ದೇಹದ ಮೇಲಿನ ಗಾಯಗಳೂ ಸಹ ಒಂದು ನಿಶ್ಚಿತ ಸಮಯದಲ್ಲಿ ಗುಣವಾಗುತ್ತವೆ. ಆದರೆ, ಇದೇ ದೇಹ ಮಾನವನೇ ನಿರ್ಮಿಸಿಕೊಂಡ ಅನೇಕ ಅಪಾಯಗಳಿಂದ ಪಾರಾಗಲು ಹೆಣಗಬೇಕಾಗುತ್ತದೆ. ಈಗ ಸಾಕಷ್ಟು ಅಪಾಯವನ್ನು ತಂದೊಡ್ಡುತ್ತಿರುವ ಗುಂಡೇಟಿನಿಂದ ತಪ್ಪಿಸಿಕೊಳ್ಳುವುದಾಗಲೀ ಅಥವಾ ದೊಡ್ಡ ಬೆಂಕಿ ಅನಾಹುತದಿಂದ ಪಾರಾಗುವುದಕ್ಕಾಗಲೀ ಅವನ ದೇಹ ಶಕ್ತವಾಗಿಲ್ಲ. ಇವುಗಳ ಜೊತೆಗೆ ಸಮುದ್ರದ ಆಳದಲ್ಲಿ ಅಥವ ಅಂತರಿಕ್ಷದಲ್ಲಿ ವಾತಾವರಣದ ಒತ್ತಡವನ್ನು ಅಥವಾ ಅದರ ಕೊರತೆಯನ್ನು ಸಹ ತಾಳಿಕೊಳ್ಳಲಾಗುವುದಿಲ್ಲ. ಆದರೆ, ವಿಜ್ಞಾನ ಬೆಳೆದಂತೆ ನಾವು ಇಂತಹ ಅನೇಕ ಪ್ರಕೃತಿ ನಿಯಮಗಳನ್ನೂ ಮೀರಿದ ಆಕಸ್ಮಿಕಗಳಿಂದ ನಮ್ಮನ್ನು ರಕ್ಷಿಸಿಕೊಳ್ಳುವಲ್ಲಿ ಸಾಕಷ್ಟು ಪ್ರಯತ್ನ ನಡೆಸುತ್ತಿದ್ದೇವೆ. ಮತ್ತು ಕೆಲವೊಮ್ಮೆ ಯಶಸ್ಸನ್ನೂ ಸಾಧಿಸಿದ್ದೇವೆ.
ಸಾವಿರಾರು ಸಂವತ್ಸರಗಳಿಂದಲೂ ಮಾನವ ಬೆಂಕಿಯ ಉಪಯೋಗ ಮಾಡುತ್ತಿದ್ದಾನೆ. ಆದರೆ, ಸುಮಾರು 20ನೇ ಶತಮಾನದವರೆಗೂ ಅದರಿಂದಾಗುವ ಅನಾಹುತಗಳಿಂದ ರಕ್ಷಣೆ ಪಡೆಯಲು ಆಗಿರಲಿಲ್ಲ. ಅಪರಿಮಿತವಾಗಿ ಬಳಕೆ ಮಾಡುತ್ತಿರುವ ವಿದ್ಯುತ್, ತೈಲಾಧಾರಿತ ಮತ್ತಿತರ ರಾಸಾಯನಿಕ ವಸ್ತುಗಳ ಬಳಕೆಯಿಂದ, ಅವನಿಗೆ ಸುರಕ್ಷತಾ ಸಾಧನಗಳನ್ನು ಕಂಡು ಹಿಡಿಯುವಂತಾಯಿತು. ಬೆಂಕಿ ಅನಾಹುತದಿಂದ ರಕ್ಷಿಸಬಲ್ಲ ಅನೇಕ ವಸ್ತುಗಳಿದ್ದು, ಇವು ಅದು ಹರಡುವುದನ್ನು ತಡೆಯುವುವಲ್ಲದೇ ತಾವೂ ಉರಿಯುವುದಿಲ್ಲ. ಕೆಲವು ರೀತಿಯ ಪ್ಲಾಸ್ಟಿಕ್ ಮತ್ತು ಅದರ ಮಿಶ್ರಿತ ವಸ್ತುಗಳು ಇಂಥಲ್ಲಿ ಪ್ರಮುಖವಾಗಿವೆ. ಪಿವಿಸಿ ಎಂದು ಸಾಮಾನ್ಯವಾಗಿ ಹೇಳುವ, ಪಾಲಿ ವೀನೈಲ್ ಕ್ಲೋರೈಡ್ ಅನ್ನು ಗೃಹ ಬಳಕೆಯ ವಿದ್ಯುತ್ ತಂತಿಗಳಿಗೆ ಹೊರ ಕವಚಗಳಾಗಿ ಬಳಸುವುದನ್ನು ಉದಾಹರಣೆಯಾಗಿ ಕೊಡಬಹುದು. ಸಿಲಿಕಾ ಮತ್ತು ಅಲ್ಯುಮಿನಿಯಮ್‌ಗಳು ಪ್ರಕೃತಿಯಲ್ಲಿ ಧಾರಾಳವಾಗಿ ಸಿಗುವ ವಸ್ತುಗಳಾಗಿದ್ದು, ಇವುಗಳ ಮಿಶ್ರಿತ ವಸ್ತು ಒಂದು ಉತ್ತಮ ಅಗ್ನಿ ನಿರೋಧಕ ವಸ್ತುವಾಗಿದೆ. ಇದನ್ನು ದೊಡ್ಡ ಕಟ್ಟಡಗಳಲ್ಲಿ ಬಳಕೆ ಮಾಡುತ್ತಾರೆ. ಸುಮಾರು 1200ಡಿಗ್ರಿ ಸೆಂ. (2200ಡಿಗ್ರಿ ಫ್ಯಾರನ್‌ಹೈಟ್)ವರೆಗೂ ಶಾಖವನ್ನು ತಡೆದುಕೊಳ್ಳಬಲ್ಲ ಶಕ್ತಿ ಇದಕ್ಕಿರುತ್ತದೆ. ಅಗ್ನಿ ನಿರೋಧಕ ವಸ್ತುಗಳ ಬಳಕೆಯ ಇನ್ನೊಂದು ಪ್ರಮುಖ ಕ್ಷೇತ್ರ ವಿಮಾನ. ಅದರಲ್ಲಿ ಒಳ ಮೈಗೆ ಬಳಸಿರುವ ವಸ್ತುಗಳು ಸುಲಭವಾಗಿ ಬೆಂಕಿಗೆ ಉರಿಯುವಂಥ ಪದಾರ್ಥಗಳು. ವಿಮಾನದಲ್ಲಿ ಬಳಸುವ ಇಂಧನದಷ್ಟೇ ಇದು ಅಪಾಯಕಾರಿ ಎನ್ನಬಹುದು. ಜಿಯೋ ಪಾಲಿಮರ್ಎಂಬ ಹಗುರ ಅಗ್ನಿ ನಿರೋಧಕ ವಸ್ತುವನ್ನು ಇಲ್ಲಿ ಮೇಲ್ಪದರವಾಗಿ ಬಳಸುತ್ತಾರೆ. ಅಥವಾ ಕೆವ್ಲರ್ ಎಂಬ ಇನ್ನೊಂದು ದೃಢವಾದ ಪಾಲಿಮರ್ ಫೈಬರ್‌ನಿಂದ ತಯಾರಾದ ವಸ್ತುವನ್ನೂ ಬಳಕೆ ಮಾಡುತ್ತಾರೆ. ಅಗ್ನಿಶಾಮಕ ದಳದವರು, ಲೋಹ ತಯಾರಿಕೆ ಮತ್ತು ರಬ್ಬರ್ ವಸ್ತುಗಳ ತಯಾರಿಕೆಯಲ್ಲಿ ಕೆಲಸ ಮಾಡುವವರು ಬೆಂಕಿ ನಿರೋಧಕ ಮೇಲುಡುಗೆಗಳನ್ನು ಬಳಕೆ ಮಾಡುತ್ತಾರೆ. ಅಲ್ಯುಮಿನಿಯಮ್-ಸಿಲಿಕ ಆಧಾರಿತ ವಸ್ತುಗಳು ಇದರಲ್ಲಿ ಬಳಕೆಯಾಗುತ್ತಿವೆ. ಅವು ಬೆಂಕಿ ಮತ್ತು ಶಾಖ ನಿರೋಧಕವಷ್ಟೇ ಅಲ್ಲ ಯಾವುದೇ ರಾಸಾಯನಿಕ ಕ್ರಿಯೆಗೂ ಸ್ಪಂದಿಸುವುದಿಲ್ಲ. ತಲೆಗೆ ಧರಿಸುವ ಹೆಲ್ಮೆಟ್‌ಗಳಲ್ಲಿ ಬಳಕೆಯಾಗುವ ‘ಸ್ಟೈರೋಫೋಮ್’ಕೂಡ ಇದೇ ಗುಣಗಳನ್ನು ಹೊಂದಿರುತ್ತದೆ. ಕೆಲವು ವ್ಯಕ್ತಿಗಳಿಗೆ ಸೂರ್ಯನ ಅಲ್ಟ್ರಾ ವಯಲೆಟ್ (ನೇರಳಾತೀತ) ಕಿರಣಗಳನ್ನು ಸ್ವಾಭಾವಿಕವಾಗಿ ತಡೆದುಕೊಳ್ಳಬಲ್ಲ ಶಕ್ತಿ ಇರುವುದಿಲ್ಲ. ಇದನ್ನು ‘ಕ್ಷೆರೋಡರ್ಮಾ ಪಿಗಮೆಂಟೋಸಮ್’ಎನ್ನುತ್ತಾರೆ. ಇಂತಹವರಿಗಾಗಿ ಸೂರ್ಯನ ಕಿರಣ ಪ್ರಖರತೆ ತಡೆಯಬಲ್ಲ ಬೆಂಝೋಟ್ರೈಜೋಲ್ ಎಂಬ ರಾಸಾಯನಿಕ ಪದಾರ್ಥವನ್ನು ಬಳಸಿ ತಯಾರಿಸಿದ ರಕ್ಷಕ ವಸ್ತುಗಳು ದೊರೆಯುತ್ತವೆ.

ಗುಂಡು ನಿರೋಧಕ ಅಂಗಿ ಕವಚಗಳು
ಗುಂಡು ನಿರೋಧಕ ವಸ್ತುಗಳು, ಅದನ್ನು ಬಳಸಿದವರಿಗೆ ಗುಂಡೇಟಿನಿಂದಾಗುವ ಹೊಡೆತ ಮತ್ತು ಹೆಚ್ಚು ವೇಗದಲ್ಲಿ ಘಾಸಿಗೊಳಿಸುವ ವಸ್ತುಗಳಿಂದ ರಕ್ಷಣೆ ನೀಡುತ್ತವೆ. ಆದರೆ, ಅದನ್ನು ಧರಿಸಿದವರಿಗೆ ಇವು ಪೂರ್ಣ ರಕ್ಷಣೆ ನೀಡುವುದಿಲ್ಲ. ಹೊಡೆತದ ತೀವ್ರತೆ ಕಡಿಮೆ ಮಾಡಿದರೂ ಸಣ್ಣ ಚೂರುಗಳು ದೇಹವನ್ನು ಹೊಗುವ ಸಾಧ್ಯತೆ ಇರುತ್ತದೆ. ಇದು ಪ್ರಾಣಾಪಾಯವನ್ನು ತಡೆಯಬಹುದಾದರೂ ಗಾಯಗಳಾಗುವುವು, ಮುಖ್ಯ ಅಂಗಗಳಿಗೆ ಹಾನಿಯಾಗುವುದು ಇದ್ದೇ ಇರುತ್ತದೆ. ಹೀಗಾಗಿ ಇದನ್ನು ‘ಗುಂಡು ಪ್ರತಿರೋಧಕ’ಕವಚಗಳೆಂದು ಕರೆಯುತ್ತಾರೆ. ವಿವಿಧ ರೀತಿಯ ಪಿಸ್ತೂಲುಗಳಿಗೆ ಅನುಗುಣವಾಗಿ ಬುಲೆಟ್ಟುಗಳು ತಯಾರಾಗಿರುತ್ತವೆ. 9 ×ೊ19ಮಿ.ಮೀ. ಗುಂಡುಗಳು, 7.62 ×ೊ39ಮಿ.ಮೀ. ಗಿಂತ ಕಡಿಮೆ ಕ್ಷೀಣತೆಯ ಗುಂಡುಗಳು. 7.62 ×ೊ39ಮಿ.ಮೀ. ಗುಂಡಿನಲ್ಲಿ ಸೀಸ ಬಳಕೆಯಾಗಿದ್ದರೆ ಅದು ಉಕ್ಕನ್ನು ಬಳಸಿ ತಯಾರಾಗಿದ್ದಕ್ಕಿಂತ ಕಡಿಮೆ ತೀಕ್ಷ್ಣತೆಯನ್ನು ಹೊಂದಿರುತ್ತದೆ.
ಗುಂಡು ನಿರೋಧಕ ಕವಚಗಳು ಗಟ್ಟಿ ಮತ್ತು ದೃಢವಾಗಿರುತ್ತವೆ. ಇದಕ್ಕಾಗಿ ಸಾಮಾನ್ಯವಾಗಿ ಬಳಸುವ ವಸ್ತುಗಳೆಂದರೆ ಕೆವ್ಲರ್, ಲಾಕ್ಸಾನ್ ಮತ್ತು ಅದೇ ರೀತಿಯ ಪಾಲಿಮರ್ ಎಳೆಗಳು. ಉಕ್ಕು ಅಥವಾ ಟೈಟಾನಿಯಂ ಕೂಡ ಇಲ್ಲಿ ಉಪಯೋಗವಾಗುತ್ತದೆ. ಅಮೆರಿಕದಲ್ಲಿ ಇದರ ತಯಾರಿಕೆಗೆ ನಿರ್ದುಷ್ಟ ಮಾನದಂಡಗಳಿವೆ. ಅದರಂತೆ ಮಾದರಿ 2ಮಟ್ಟದ ಗುಂಡು ನಿರೋಧಕ ಕವಚವು ದುಂಡು ಮೂತಿಯ ಪೂರ್ಣ ಲೋಹದಿಂದ ತಯಾರಾದ ಗುಂಡು 358ಮೀಟರ್/ಸೆಕೆಂಡ್ (1175ಅಡಿ/ಸೆ)ವೇಗದಲ್ಲಿ ಹೊಡೆದಾಗಲೂ ತಾಳಿಕೊಳ್ಳುವ ದೃಢತೆ ಹೊಂದಿರುತ್ತದೆ. ಅದೇ ರೀತಿ ಮಾದರಿ-3ಮಟ್ಟದ ಕವಚವು 427ಮೀಟರ್/ಸೆಕೆಂಡ್ (1400 ಅಡಿ/ಸೆ)ವೇಗವನ್ನು ತಡೆದುಕೊಳ್ಳಬಲ್ಲುದಾಗಿದೆ.
ಕೆವ್ಲರ್ ಎಂಬ ಮಿಶ್ರ ಪಾಲಿಮರ್ ಎಳೆಗಳಿಂದ ತಯಾರಾಗುವ ಗುಂಡು ನಿರೋಧಕ ವಸ್ತು ತೂಕದಲ್ಲಿ ಉಕ್ಕಿಗಿಂತ ಐದು ಪಟ್ಟು ಹೆಚ್ಚಾಗಿದ್ದು, ವ್ಯಾಪಕವಾಗಿ ಬಳಕೆಯಾಗುತ್ತಿದೆ. ಇದರಲ್ಲಿ ಉದ್ದನೆಯ ಮಾಲಿಕ್ಯುಲರ್ ಸರಪಳಿಗಳಿಂದ ಕೂಡಿದ ಪಾಲಿಮರ್ ವಸ್ತುವಿರುತ್ತದೆ. ಇದನ್ನು ‘ಪಾಲಿ ಪ್ಯಾರಫಿನಲಿನ್ ಟೆರೆಫ್ತಾಲಮೈಟ್’ಎಂದು ಕರೆಯುತ್ತಾರೆ. ಇದರ ಎಳೆಗಳು ಬಿಗಿಯಾಗಿ ಹೆಣೆಯಲ್ಪಟ್ಟಿದ್ದು, ಅವುಗಳ ಗಟ್ಟಿತನದಿಂದಾಗಿ ಗುಂಡು ನಿರೋಧಕ ಶಕ್ತಿ ಬರುತ್ತದೆ. ಹರಿತವಾದ ವಸ್ತುಗಳ ಹೊಡೆತವನ್ನೂ ಸಹ ಇದು ತಡೆದುಕೊಳ್ಳಬಲ್ಲುದು. ಹೀಗೆ ಹೊಡೆತದ ತೀವ್ರತೆಯನ್ನು ತಡೆದು ದೇಹಕ್ಕೆ ತೊಂದರೆಯಾಗುವುದನ್ನು ಈ ಪದಾರ್ಥಗಳು ತಗ್ಗಿಸುತ್ತವೆ.
‘ಸ್ಪೆಕ್ಟ್ರಾ ಫೈಬರ್’ಎಂಬ ಇನ್ನೊಂದು ಪಾಲಿಮರ್ ಮಿಶ್ರಿತ ವಸ್ತುವಿನ ಎಳೆಗಳಿಂದ ಸಮಕೋನದಲ್ಲಿ ಅಡ್ಡಡ್ಡವಾಗಿ ಹೆಣೆದಿರುವ ವಸ್ತು ಕೆವ್ಲರ್‌ಗಿಂತ ಹೆಚ್ಚು ದೃಢ ಮತ್ತು ಹಗುರ. ಅಲ್ಲದೆ ಅನೇಕ ಸ್ವಯಂ ಚಾಲಿ ತುಪಾಕಿಗಳಿಂದ ಹಾರಿಸುವ ಗುಂಡುಗಳಿಂದಲೂ ಇದು ರಕ್ಷಣೆ ನೀಡುತ್ತದೆ. ಆದರೆ, ವ್ಯಕ್ತಿಯ ಮೈಮೇಲೆ ಯಾವಾಗಲೂ ಗುಂಡು ನಿರೋಧಕ ಕವಚ ಧರಿಸುವುದು ಸಾಧ್ಯವಿಲ್ಲ. ಹೀಗಾಗಿ, ಪೋಲಿಸ್/ರಕ್ಷಣಾ ದಳದವರು ಗುಂಡು ನಿರೋಧಕ ಹೊದಿಕೆಯನ್ನು ಹೊದಿಸಿದ ವಾಹನಗಳ ಬಳಕೆ ಮಾಡುತ್ತಾರೆ. ಇದರ ಮೇಲ್ಮೈಗೆ ಬಳಸಿರುವ ವಸ್ತು ವಾಹನದ ಮೂರನೇ ಒಂದು ಭಾಗದಷ್ಟು ಮಾತ್ರ ತೂಕವಿರುತ್ತದೆ. ಗುಂಡು ನಿರೋಧಕ ಗಾಜು ಕೂಡ ಗಾಜು ಮತ್ತು ಪಾಲಿ ಕಾರ್ಬೋನೆಟ್ ಹಾಳೆಗಳನ್ನು ಬೆಸೆದಿರುವ ವಸ್ತು.
ಇತ್ತೀಚೆಗೆ ಅಸ್ಟ್ರೇಲಿಯಾದ ಸಿಡ್ನಿಯಲ್ಲಿ ಗುಂಡು ನಿರೋಧಕ ವಸ್ತುವಿನ ತಯಾರಿಕೆಯಲ್ಲಿ ಹೊಸ ಪ್ರಯೋಗವನ್ನು ಮಾಡಿದ್ದಾರೆ. ಅದೆಂದರೆ ಕಾರ್ಬನ್ ನ್ಯಾನೋ ತಂತ್ರಜ್ಞಾನ ಬಳಸಿ ತಯಾರಾದ ಕವಚಗಳು. ಇದುವರೆಗೂ ತಯಾರಾದವು ಗುಂಡಿನ ಹೊಡೆತದ ತೀವ್ರತೆಯನ್ನು ಕಡಿಮೆ ಮಾಡಬಹುದೇ ಹೊರತು ಅದರ ಚೂರುಗಳು ದೇಹಕ್ಕೆ ಗಾಯ ಮಾಡುವುದನ್ನು ತಡೆಯಲು ಶಕ್ಯವಾಗಿಲ್ಲ. ನ್ಯಾನೋ ತಂತ್ರಜ್ಞಾನದ ಬಳಕೆಯಿಂದ ತಯಾರಾದ ಕವಚವು ಅದರ ಮೇಲೆ ಬಿದ್ದ ಗುಂಡು ಪುಟಿದು ಹಿಂದಕ್ಕೆ ಬೀಳುವಂತೆ ಮಾಡುತ್ತದೆ. ಇದು ವ್ಯಾಪಕವಾಗಿ ಬಳಕೆಗೆ ಬಂದಲ್ಲಿ ಅದನ್ನು ಧರಿಸಿರುವ ಪೋಲೀಸರು/ರಕ್ಷಣಾ ದಳದವರು ಯಾವುದೇ ಭಯವಿಲ್ಲದೆ ಶತ್ರುಗಳನ್ನು ಎದುರಿಸಬಲ್ಲವರಾಗುತ್ತಾರೆ. ಈ ಬಗೆಗೆ ಇನ್ನಷ್ಟು ಸಂಶೋಧನೆಗಳು ನಡೆಯುತ್ತಲಿವೆ. ಕಾರ್ಬನ್ ನ್ಯಾನೋ ಕೊಳವೆಗಳ ಗರಿಷ್ಠ ಸ್ಥಿತಿಸ್ಥಾಪಕತ್ವ ಅಂದರೆ ಎಲ್ಯಾಸ್ಟಿಸಿಟಿಯನ್ನು ಅಳತೆ ಮಾಡುವಲ್ಲಿ ಪ್ರಯೋಗಗಳನ್ನು ಮಾಡುತ್ತಿದ್ದಾರೆ. ಇದರ ಉದ್ದೇಶ ಅದರಿಂದ ತಯಾರಾದ ಗುಂಡು ನಿರೋಧಕ ಕವಚ ತನ್ನ ಮೇಲೆ ಅತಿ ವೇಗದಲ್ಲಿ ಬೀಳುವ ಗುಂಡುಗಳನ್ನು ಹಿಂದಕ್ಕೆ ಪುಟಿಯುವಂತೆ ಮಾಡುವಲ್ಲಿ ಅತಿ ಶಕ್ತವಾಗಿರಬೇಕೆಂಬುದಾಗಿದೆ. ಇದಕ್ಕೆ ಬಳಸುತ್ತಿರುವ ಅಳತೆಗೋಲು ಒಂದು ನ್ಯಾನೋ ಮೀಟರ್‌ನ ನ್ಯಾನೋ ಕೊಳವೆ (ಒಂದು ಮೀಟರಿನ ಒಂದು ಬಿಲಿಯನ್ ಭಾಗದಷ್ಟು). ಇದಕ್ಕೆ ಬಳಕೆಯಾಗುತ್ತಿರುವ ವಸ್ತು ಒಂದು ಅಣುವಿನಷ್ಟು ದಪ್ಪವಿರುವ ಗ್ರಾಫೈಟ್ ಹಾಳೆ. ಇದನ್ನು ಕೊಳವೆಯನ್ನಾಗಿ ಮಾರ್ಪಡಿಸಿ, ಅದನ್ನು ‘ಆರ್ಬಿಟಲ್ ಹೈಬ್ರಿಡೈಜೇಶನ್’ಎಂಬ ಸ್ಥಿರ ಬಾಂಡಿಂಗ್‌ನಿಂದ ಹಿಡಿದಿಟ್ಟು, ದೃಢವಾದ ಹಗ್ಗವಾಗಿ ಹೊಸೆಯಲಾಗುವುದು.
ಇಂತಹ ಕ್ರಾಂತಿಕಾರಿ ವೈಜ್ಞಾನಿಕ ಆವಿಷ್ಕಾರದ ಬಳಕೆಯಿಂದ ತಯಾರಾದ ಗುಂಡು ನಿರೋಧಕ ಕವಚವನ್ನು ಧರಿಸುವುದರಿಂದ ನಮ್ಮ ರಕ್ಷಣಾ ದಳದವರ ಸ್ಥೈರ್ಯ ಇನ್ನಷ್ಟು ಬಲಗೊಂಡು, ತಮ್ಮ ಜೀವ ರಕ್ಷಣೆಯ ಜೊತೆಗೆ ವಿಚ್ಛಿದ್ರಕಾರಿ ಶಕ್ತಿಗಳನ್ನು ದಮನ ಮಾಡುವುದರಲ್ಲಿ ಅವರ ಸಬಲರಾಗುತ್ತಾರೆ.
ಅಪ್ರತಿಮ ಖಭೌತ ವಿಜ್ಞಾನಿ: ಫ್ರೆಡ್ ಹಾಯ್ಲ
ಪ್ರಾಥಮಿಕ ತರಗತಿಯಲ್ಲಿ ಶಿಕ್ಷಕಿ ಒಂದು ಬಗೆಯ ಹೂವನ್ನು ತೋರಿಸಿ ಈ ಪ್ರಕಾರದ ಹೂವಿಗೆ ಐದು ಪಕಳೆಗಳಿರುತ್ತವೆೆ ಎಂದು ವಿವರಿಸಿದಳು. ಮರುದಿನ ಆ ತರಗತಿಯ ಓರ್ವ ಬಾಲಕ ಅದೇ ಪ್ರಕಾರದ ಹೂವಿಗೆ ಆರು ಪಕಳೆಗಳು ಇರುವುದನ್ನು ಹೂ ಸಮೇತ ಶಿಕ್ಷಕಿಗೆ ತೋರಿಸಿ ಇದಕ್ಕೇನು ಹೇಳುವಿರಿ ಎಂದು ಕೇಳಿದ. ಗಾಬರಿಗೊಂಡ ಶಿಕ್ಷಕಿ ಸಿಟ್ಟಿನಿಂದ ಬಾಲಕನ ಕಿವಿ ಹಿಂಡಿ ಎಳೆದಾಡಿದಳು. ಆಘಾತಗೊಂಡು ಬಾಲಕ ನೇರವಾಗಿ ಮನೆಗೆ ಹೋಗಿ ತಾನು ಇನ್ನು ಮೇಲೆ ಆ ಶಾಲೆಗೆ ಹೋಗುವುದಿಲ್ಲವೆಂದು ತಾಯಿಗೆ ಹೇಳಿದ. ತಾಯಿ ಮಗನಿಗಾದ ಅನ್ಯಾಯದ ವಿರುದ್ಧ ಶಾಲೆಯ ಆಡಳಿತ ಮಂಡಳಿಗೆ ದೂರು ನೀಡಿ ಬೇರೆ ಶಾಲೆಗೆ ಬಾಲಕನನ್ನು ಸೇರಿಸಲು ಯಶಸ್ವಿಯಾದಳು. ಏಕೆಂದರೆ ಅವಳೂ ಸಹ ಶಿಕ್ಷಕಿಯಾಗಿದ್ದಳು. ಬಾಲ್ಯದಲ್ಲಿಯೇ ಅನ್ಯಾಯವನ್ನು ಪ್ರತಿಭಟಿಸಿ ವ್ಯವಸ್ಥೆಯನ್ನು ವಿರೋಧಿಸಿದ ಬಾಲಕ ತನ್ನ ಜೀವನದುದ್ದಕ್ಕೂ ವ್ಯವಸ್ಥೆಯ ವಿರೋಧಿಯಾಗಿಯೇ ಉಳಿದ. ಆ ಬಾಲಕನೇ ಇಪ್ಪತ್ತನೆಯ ಶತಮಾನದ ಅಪ್ರತಿಮ ಖಭೌತ ವಿಜ್ಞಾನಿ ಫ್ರೆಡ್ ಹಾಯ್ಲ. ವಿಜ್ಞಾನಿಯಾದಾಗಲೂ ಸಹ ಅತ ಪರಂಪರಾಗತವಲ್ಲದ ವಿಚಾರಧಾರೆಯನ್ನು ಮುಂದಿಟ್ಟು ಭದ್ರವಾಗಿ ತಳವೂರಿದ ‘ಮಹಾಸ್ಫೋಟ’ಮತ್ತು ಡಾರ್ವಿನ್‌ನ ‘ಜೀವ ವಿಕಾಸ’ಸಿದ್ಧಾಂತಗಳನ್ನು ಅಲ್ಲಗಳೆದು ಪ್ರತಿಯಾಗಿ ತನ್ನ ‘ಸ್ಥಿರ ಸ್ಥಿತಿ ಸಿದ್ಧಾಂತ’ಮತ್ತು ‘ಬೀಜಕಣ ಸಂಶ್ಲೇಷಣ’ಸಿದ್ಧಾಂತಗಳನ್ನು ಮಂಡಿಸಿದ ಮೇಧಾವಿ. ಆ ಸಿದ್ಧಾಂತಗಳ ಪ್ರಸ್ತುತತೆ ಏನೇ ಆಗಿದ್ದರೂ ಅವು ಬೌದ್ದಿಕ ವಿಕಾಸದ ಉಚ್ಚತಮ ಬಿಂದುಗಳೆಂದು ಮನುಕುಲದ ಇತಿಹಾಸದಲ್ಲಿ ಸದಾ ಸ್ಥಾನ ಪಡೆಯುತ್ತವೆ. 2009ನ್ನು ಅಂತಾರಾಷ್ಟ್ರೀಯ ಖಗೋಲ ವಿಜ್ಞಾನ ವರ್ಷವೆಂದು ಅಚರಿಸುವ ಸಂದರ್ಭದಲ್ಲಿ ಈ ಮಹಾನ್ ಖಭೌತ ವಿಜ್ಞಾನಿಯನ್ನು ನೆನಪಿಸಿಕೊಳ್ಳುವುದು ತುಂಬಾ ಸಮಯೋಚಿತವಾಗಿದೆ.
ಫ್ರೆಡ್ ಹಾಯ್ಲ ಇಂಗ್ಲೆಂಡಿನ ಪಶ್ಚಿಮ ಯಾರ್ಕ್‌ಶೈರದ ಬಿಂಗ್ಲೆ ನಗರದಲ್ಲಿ, 1915ರ ಜೂನ್ 24ರಂದು ಜನಿಸಿದ. ಆತ ಹುಟ್ಟಾ ಪ್ರತಿಭಾವಂತ. ಮೂರನೇ ವರ್ಷದವನಿದ್ದಾಗಲೇ ಗಡಿಯಾರ ನೋಡಿ ಸಮಯವನ್ನು ಹೇಳುತ್ತಿದ್ದ. ದೊಡ್ಡ ಅಂಕಿಗಳ ಮಗ್ಗಿಗಳನ್ನು ನಾಲ್ಕು ವರ್ಷದವನಿದ್ದಾಗ ಹೇಳುತ್ತಿದ್ದ. ಅವನ ತಾಯಿ ಮೇಬೆಲ್ ಸಂಗೀತದಲ್ಲಿ ತುಂಬಾ ಪರಿಣತಿಯನ್ನು ಹೊಂದಿದ್ದಳು. ಲಂಡನ್ನಿನ ‘ರಾಯಲ್ ಕಾಲೇಜ್ ಆಫ್ ಮ್ಯೂಜಿಕ್’ಸಂಸ್ಥೆಯಲ್ಲಿ ಸಂಗೀತ ಕಲಿತ ಮೇಬೆಲ್‌ಳು ಪಿಯಾನೋ ವಾದನದಲ್ಲಿ ಪ್ರಖ್ಯಾತಿ ಪಡೆದಿದ್ದಳು. ಫ್ರೆಡ್ ಹಾಯ್ಲ ಕೂಡಾ ಚಿಕ್ಕ ವಯಸ್ಸಿನಲ್ಲಿ ಪಿಯಾನೋ ವಾದನದಲ್ಲಿ ಪಳಗಿದ್ದ. ಅವನ ತಂದೆ ಜಾರ್ಜ್ ಹಾಯ್ಲ ಉಣ್ಣೆ ವ್ಯಾಪಾರಿಯಾಗಿದ್ದ.

ಫ್ರೆಡ್ ಹಾಯ್ಲ
ಬಿಂಗ್ಲೆಯ ಮಾರ್ನಿಂಗ್ ರೋಡ್ ಸ್ಕೂಲಿನಲ್ಲಿ ಪ್ರಾಥಮಿಕ ವಿದ್ಯಾಭ್ಯಾಸ ಪೂರೈಸಿ, ಹಾಯ್ಲ ಉನ್ನತ ವ್ಯಾಸಂಗವನ್ನು ಕೇಂಬ್ರಿಜ್‌ನ ಇಮಾನ್ಯುಯಲ್ ಕಾಲೇಜಿನಲ್ಲಿ ಕೈಗೊಂಡ. ಅಲ್ಲಿ ಅತಿ ಪ್ರಖ್ಯಾತ ವಿಜ್ಞಾನಿಗಳಾದ ಮಾಕ್ಸ್ ಬಾರ್ನ್, ಆರ್ಥರ್ ಎಡಿಂಗ್ಟನ್ ಮತ್ತು ಪಾಲ್ ಡಿರಾಕ್ ಅವರುಗಳು ಫ್ರೆಡ್ ಹಾಯ್ಲನಿಗೆ ಪ್ರಾಧ್ಯಾಪಕರಾಗಿದ್ದರು. 1936ರಲ್ಲಿ ಗಣಿತದ ಟ್ರೈಪಾಸ್ ಪರೀಕ್ಷೆಯಲ್ಲಿ ಫ್ರೆಡ್ ಹಾಯ್ಲ ಉತ್ತೀರ್ಣನಾದ. ಆ ವರ್ಷ ಉಚ್ಚಸ್ಥಾನ ಪಡೆದ ಹತ್ತು ವಿದ್ಯಾರ್ಥಿಗಳಲ್ಲಿ ಒಬ್ಬನಾದ. ಫ್ರೆಡ್ ಹಾಯ್ಲ ಆನ್ವಯಿಕ ಗಣಿತದಲ್ಲಿ ಉತ್ತಮ ವಿದ್ಯಾರ್ಥಿಯೆಂಬ ಹೆಗ್ಗಳಿಕೆಯೊಂದಿಗೆ ‘ಮ್ಯಾಥ್ಯೂ’ಪ್ರಶಸ್ತಿ ಪಡೆದ. ಕೇಂಬ್ರಿಜ್‌ನಲ್ಲಿ ಆನ್ವಯಿಕ ಗಣಿತದಲ್ಲಿ ಸಂಶೋಧನೆ ಮುಂದುವರಿಸಿ ಅತ್ಯುತ್ತಮ ಸಾಧನೆಗಾಗಿ 1938ರಲ್ಲಿ ಸ್ಮಿತ್ ಪ್ರಶಸ್ತಿ ಬಾಚಿಕೊಂಡನು. 1939ರಲ್ಲಿ ಕ್ವಾಂಟಂ ಎಲೆಕ್ಟ್ರೋಡೈನಮಿಕ್ಸ್‌ದಲ್ಲಿ ಪ್ರಮುಖ ಸಂಶೋಧನಾ ಲೇಖನವನ್ನು ಕೇಂಬ್ರಿಜ್‌ನ ಪ್ರತಿಷ್ಠಿತ ಜರ್ನ್‌ಲ್ ಒಂದರಲ್ಲಿ ಪ್ರಕಟಿಸಿದ. ಅದೇ ವರ್ಷ ಸೆಂಟ್ ಜಾನ್ ಫೆಲೋಶಿಪ್‌ಗೆ ಆಯ್ಕೆಯಾದ. ಈ ಎಲ್ಲ ಬೆಳವಣಿಗೆಗಳಿಂದ ಆತ ತುಂಬಾ ಯಶಸ್ವೀ ಸಂಶೋಧಕನಾದ. ಆದರೆ ಆ ವೇಳೆಗೆ ವಿಶ್ವದ ಎರಡನೆಯ ಮಹಾಯುದ್ಧ ಪ್ರಾರಂಭವಾದದ್ದರಿಂದ, ಫ್ರೆಡ್ ಹಾಯ್ಲನ ಪ್ರಗತಿಗೆ ಅಡಚಣೆಯುಂಟಾಯಿತು. ಯುದ್ಧದ ಕೆಲಸಗಳಲ್ಲಿ ಆತ ತೊಡಗಬೇಕಾಯಿತು. ಹರ್ಮಾನ್ ಬೊಂಡಿ ಮತ್ತು ಥಾಮಸ್ ಗೋಲ್ಡ್‌ರೊಡಗೂಡಿ ‘ರಾಡಾರ್’ವಿಕಸನ ಯೋಜನೆಯಲ್ಲಿ ತೊಡಗಿದ. ಬಿಡುವು ದೊರೆತಾಗ ಖಗೋಲ ವಿಜ್ಞಾನ ಕುರಿತಾಗಿ ಚರ್ಚೆ ಮಾಡುತ್ತಿದ್ದ. ರಾಡಾರ್ ಸಂಬಂಧ ಕೆಲಸಕ್ಕಾಗಿ ಹಾಯ್ಲ 1944ರಲ್ಲಿ ಅಮೆರಿಕಕ್ಕೆ ಭೇಟಿ ನೀಡಿದ. ಇಲ್ಲಿ ಆತನಿಗೆ ಪರಮಾಣು ಬಾಂಬ್ ಯೋಜನೆಯ ಕಾರ್ಯಕ್ರಮದಲ್ಲಿ ಪಾಲ್ಗೊಳ್ಳುವ ಅವಕಾಶ ದೊರೆಯಿತು. ಇಲ್ಲಿಯೇ ಆತ ಬೀಜಕಣ ಸಂಶ್ಲೇಷಣೆ ಸಿದ್ಧಾಂತದತ್ತ ಅಸಕ್ತಿ ಬೆಳೆಸಿಕೊಂಡ. ಮಹಾಯುದ್ಧ ಕೊನೆಗೊಂಡ ನಂತರ ಹಾಯ್ಲ ಕೇಂಬ್ರಿಜ್‌ಗೆ ಮರಳಿ ಖಗೋಲ ವಿಜ್ಞಾನದಲ್ಲಿ ಸಂಶೋಧನೆ ಪ್ರಾರಂಭಿಸಿದ.
ಫ್ರೆಡ್ ಹಾಯ್ಲನ ಸಿದ್ಧಾಂತಗಳು
ವಿಶ್ವವಿಕಾಸ ಕುರಿತಾದ ‘ಸ್ಥಿರ ಸ್ಥಿತಿ ಸಿದ್ಧಾಂತ’(Steady State Theory)ಮತ್ತು ಜೀವ ವಿಕಾಸ ಕುರಿತಾದ ‘ಬೀಜ ಕಣ ಸಂಶ್ಲೇಷಣಾ ಸಿದ್ಧಾಂತ’ (Nucleosynthesis)ಎಂಬ ಫ್ರೆಡ್ ಹಾಯ್ಲನ ಎರಡು ಸಿದ್ಧಾಂತಗಳು ತುಂಬಾ ಪ್ರಸಿದ್ದಿಯನ್ನು ಪಡೆದವು.
ಸ್ಥಿರ ಸ್ಥಿತಿ ಸಿದ್ಧಾಂತ (Steady State theory):
ವಿಶ್ವದ ಉತ್ಪತ್ತಿಯನ್ನು ವಿವರಿಸಿಲು ‘ಮಹಾಸ್ಫೋಟ’ಸಿದ್ಧಾಂತಕ್ಕೆ ಪ್ರತಿಯಾಗಿ  ಫ್ರೆಡ್ ಹಾಯ್ಲನು ಥಾಮಸ್ ಗೋಲ್ಡ್ ಮತ್ತು ಹರ್ಮಾನ್ ಬಾಂಡಿಯವರೊಡಗೂಡಿ ತನ್ನ ‘ಸ್ಥಿರ ಸ್ಥಿತಿ ಸಿದ್ಧಾಂತ’ವನ್ನು ಪ್ರತಿಪಾದಿಸಿದ. ಈ ಸಿದ್ಧಾಂತದ ಪ್ರಕಾರ ವಿಶ್ವಕ್ಕೆ ಆದಿಯೂ ಇಲ್ಲ, ಅಂತ್ಯವೂ ಇಲ್ಲ. ಕಾಲ ಗತಿಯಲ್ಲಿ ಅದು ಪರಿವರ್ತನೆ ಹೊಂದದೆ ಇದ್ದಂತೆ ಇರುತ್ತದೆ. ಈ ಸಿದ್ಧಾಂತವು ಎರಡು ಪೂರ್ವ ಕಲ್ಪನೆಗಳನ್ನು ಆಧರಿಸಿದೆ. ಅಂದರೆ ಯಾವುದೇ ಸ್ಥಳ ಅಥವಾ ದಿಕ್ಕನ್ನು ಅದು ಅವಲಂಬಿಸಿರುವುದಿಲ್ಲ. ಎರಡನೇ ಪೂರ್ವ ಕಲ್ಪನೆಯ ಪ್ರಕಾರ ಯಾವುದೇ ವೀಕ್ಷಕನಿಗೂ ಅದು ಎಲ್ಲ ಕಾಲದಲ್ಲೂ ಒಂದೇ ತೆರನಾಗಿರುತ್ತದೆ. ಈ ಸಮಾಂಗತ್ವ (Symmetry),ಸಮದಿಶಿತ್ವ ಮತ್ತು ಸಾರ್ವಕಾಲಿಕ (Eternal)ತೆಯನ್ನು ‘ವಿಶ್ವತತ್ವ’ಎಂದು ಕರೆಯಲಾಗುತ್ತದೆ. ಆದರೆ ಹಬಲ್‌ನ ಕೆಂಪು ಪಲ್ಲಟ (Red Shift)ಶೋಧನೆಯ ಪ್ರಕಾರ ವಿಶ್ವ ಹಿಗ್ಗುತ್ತಲಿದೆ. ಅಂದರೆ ಗ್ರಹ, ನಕ್ಷತ್ರ, ಆಕಾಶಗಂಗೆಗಳು ಪರಸ್ಪರ ದೂರ ಸರಿಯುತ್ತವೆ. ಆದ್ದರಿಂದ ವಿಶ್ವದ ಸರಾಸರಿ ದ್ರವ್ಯರಾಶಿ ಮತ್ತು ಚೈತನ್ಯಗಳು ಬದಲಾವಣೆ ಹೊಂದುತ್ತವೆ. ಇದು ವಿಶ್ವತತ್ವಕ್ಕೆ ವಿರುದ್ಧವಾದ್ದರಿಂದ ಫ್ರೆಡ್ ಹಾಯ್ಲ ಮತ್ತು ಅವನ ಸಂಗಡಿಗರ ಸ್ಥಿರ ಸ್ಥಿತಿ ಸಿದ್ಧಾಂತ ಗಟ್ಟಿಯಾಗಿ ನಿಲ್ಲಲಿಲ್ಲ. ಈ ಸಿದ್ಧಾಂತದಲ್ಲಿದ್ದ ನ್ಯೂನತೆಗಳನ್ನು ಸರಿಪಡಿಸಿ ಬಲವಾದ ಕೆಲವೊಂದು ಅಂಶಗಳನ್ನು ಸೇರಿಸಿ 1993ರಲ್ಲಿ ಹೊಸ ರೂಪದ ‘ಭಾಗಶಃ ಸ್ಥಿರ ಸ್ಥಿತಿ ಸಿದ್ಧಾಂತ’ (Quasi Steady State Theory)ವನ್ನು ಹಾಯ್ಲ ಭಾರತೀಯ ಖಗೋಲ ವಿಜ್ಞಾನಿ ಜಯಂತ್ ನಾರ್ಲೀಕರ್ ಅವರೊಡಗೂಡಿ ಮಂಡಿಸಿದನು.
ಸಂಶ್ಲೇಷಣಾ ಸಿದ್ಧಾಂತ
ಜೈವಿಕ ಕ್ರಿಯೆ (Nuclear reaction)ಗಳಿಂದ ಮೂಲ ವಸ್ತುಗಳು ಉತ್ಪತ್ತಿಯಾಗುವ ವಿಧಾನವನ್ನು ಈ ಸಿದ್ಧಾಂತವು ವಿವರಿಸುತ್ತದೆ. ವಿಶ್ವದಲ್ಲಿ ಕಾರ್ಬನ್ನಿನ ದೊಡ್ಡ ಪ್ರಮಾಣಕ್ಕೆ ನಕ್ಷತ್ರಗಳಲ್ಲಿ ಜರುಗುವ ಬೈಜಿಕ ಕ್ರಿಯೆಯೇ ಕಾರಣವೆಂದು ಫ್ರೆಡ್ ಹಾಯ್ಲ ಅಭಿಪ್ರಾಯ ಪಡುತ್ತಾರೆ. ಪ್ರೋಬೀಜಕಣಗಳ ಸಂಯೋಗದಿಂದ ಇಲ್ಲವೆ ಕಾರ್ಬನ್-ನೈಟ್ರೊಜನ್ ಚಕ್ರ (Carbon-Nitrogen cycle)ದಿಂದ ಹೈಡ್ರೊಜನ್ (Hydrogen)ಹೀಲಿಯಂ ಆಗಿ ಮಾರ್ಪಡುತ್ತದೆ. ಪ್ರೋ-ಪ್ರೋಸಂಯೋಗ ಕ್ರಿಯೆಯಲ್ಲಿ ನಾಲ್ಕು ಹೈಡ್ರೊಜನ್ ಬೀಜಗಳು (Hydrogen nuclei)ಸೇರಿ ಹೀಲಿಯಂ ಉತ್ಪನ್ನವಾಗುತ್ತದೆ. ಇದಲ್ಲದೆ ಬೇರಿಯಂ ಮತ್ತು ಬೋರಾನ್‌ಗಳು ಉತ್ಪತ್ತಿಯಾಗುತ್ತವೆ. ಕಾರ್ಬನ್-ನೈಟ್ರೊಜನ್ ಚಕ್ರವು ಹೈಡ್ರೊಜನ್ ಅನ್ನು ಹೀಲಿಯಂ ಆಗಿ ಪರಿವರ್ತಿಸುತ್ತದೆ. ಜೊತೆಗೆ ಬೈಜಿಕ ಶಕ್ತಿಯ ಬಿಡುಗಡೆಯಾಗುತ್ತದೆ. ಉಷ್ಣತೆ 180ಲಕ್ಷ ಕೆಲ್ವಿನ್‌ಗಿಂತ ಕಡಿಮೆ ಇದ್ದರೆ ಪ್ರೋ-ಪ್ರೋಸಂಯೋಗಕ್ರಿಯೆ  ಕಾರ್ಬನ್-ನೈಟ್ರೊಜನ್ ಚಕ್ರಕ್ಕಿಂತ ಹೆಚ್ಚಾಗಿರುತ್ತದೆ. ಒಂದು ವೇಳೆ ಉಷ್ಣತೆ 180ಲಕ್ಷ ಕೆಲ್ವಿನ್‌ಗಿಂತ ಹೆಚ್ಚಿದ್ದರೆ ತದ್ವಿರುದ್ಧ ಕ್ರಿಯೆ ನಡೆಯುತ್ತದೆ. ಹೀಗೆ ಉಷ್ಣತೆಯನ್ನು ಅವಲಂಬಿಸಿ ಪದಾರ್ಥ ವಿಕಾಸವಾಗಿದೆ ಎಂದು ಹಾಯ್ಲ ವಿವರಿಸುತ್ತಾರೆ.
ಜೀವದ ಉತ್ಪತ್ತಿಗೆ ಸಂಬಂದಿಸಿದ ಫ್ರೆಡ್ ಹಾಯ್ಲರ ವಿಚಾರ ಸರಣಿ ಅವರಿಗೆ ಖ್ಯಾತಿಯನ್ನು ಕೊಟ್ಟಿದೆ. ಡಾರ್ವಿನ್ ಜೀವವಿಕಾಸವಾದವನ್ನು ಅವರು ಒಪ್ಪುವುದಿಲ್ಲ. ಡಾರ್ವಿನ್‌ನ ಜೀವವಿಕಾಸದಲ್ಲಿ ಹೇಳಿರುವಂತೆ ಭೂಮಿಯ ಮೇಲೆ ಜೀವಿಗಳ ಉತ್ಪತ್ತಿಯಾಗಿಲ್ಲವೆಂದೂ ಸರ್ವಶುಕ್ಲ (Pansperia)ಗಳ ಮೂಲಕ ಅದು ಅಂತರಿಕ್ಷದಲ್ಲಿ ಆಗಿದೆ. ಹಾಗೂ ಧೂಮಕೇತುಗಳಿಂದ ಧಾರಾಕಾರವಾಗಿ ಬಂದ ವೈರಸ್‌ಗಳಿಂದ ಜೀವವಿಕಾಸವಾಗಿದೆ ಎಂದು ಫ್ರೆಡ್ ಹಾಯ್ಲ ವಾದಿಸುತ್ತಾರೆ. ‘Evolution from space’ಎಂಬ ಅವರ ಗ್ರಂಥದಲ್ಲಿತುಂಬಾ ಸ್ವಾರಸ್ಯಕರವಾಗಿ ಜೀವ ವಿಕಾಸವನ್ನು ವರ್ಣಿಸಿದ್ದಾರೆ.
ಹಾಯ್ಲ ಕೇವಲ ವಿಜ್ಞಾನಿಯಷ್ಟೇ ಅಲ್ಲ. ಅವರು ವಿಜ್ಞಾನವನ್ನು ಜನಸಾಮಾನ್ಯರಿಗೆ ಮುಟ್ಟಿಸುವ ಜನಪ್ರಿಯ ವಿಜ್ಞಾನ ಸಾಹಿತ್ಯ ಪ್ರಚಾರಕರು (Science Populariser)ಕೂಡಾ ಆಗಿದ್ದರು. ಅದೂ ಖಗೋಲ ವಿಜ್ಞಾನ ಕುರಿತಾಗಿ ಬರೆದ ಅವರ ಜನಪ್ರಿಯ ವಿಜ್ಞಾನ ಸಾಹಿತ್ಯದ ಭಾಷೆ ಮತ್ತು ಶೈಲಿ ತುಂಬಾ ಮೆಚ್ಚುಗೆ ಪಡೆದವು. ವೈಜ್ಞಾನಿಕ ಕಲ್ಪನಾ ಸಾಹಿತ್ಯದ ನಲವತ್ತು ಪುಸ್ತಕಗಳನ್ನು ಅವರು ಬರೆದಿದ್ದಾರೆ. ಇವರ ಜನಪ್ರಿಯ ವಿಜ್ಞಾನ ಸಾಹಿತ್ಯವನ್ನು ಕೊಂಡಾಡಿದ ರಾಯಲ್ ಸೊಸೈಟಿ ‘ರಾಯಲ್ ಮೆಡಲ್’ನೀಡಿ ಗೌರವಿಸಿತು. ದೇಶ ವಿದೇಶಗಳ ವಿಜ್ಞಾನ ಅಕಾಡೆಮಿಗಳು, ವಿಶ್ವವಿದ್ಯಾಲಯಗಳು ಅವರಿಗೆ ಪದವಿ, ಪ್ರಶಸ್ತಿಗಳನ್ನು ನೀಡಿ ತಮ್ಮ ಗೌರವವನ್ನು ಹೆಚ್ಚಿಸಿಕೊಂಡಿವೆ. ಇವೆಲ್ಲವುಗಳಿಗೆ ಕಳಸವಿಟ್ಟಂತೆ ಸ್ವೀಡಿಶ್ ಅಕಾಡೆಮಿಯು ಅವರಿಗೆ ‘ಕ್ರಾಫರ್ಡ್’ಪುರಸ್ಕಾರ ನೀಡಿ ಗೌರವಿಸಿತು. ಇದು ನೊಬೆಲ್ ಪುರಸ್ಕಾರಕ್ಕೆ ಸಮನಾದದ್ದು. ನೊಬೆಲ್ ಪುರಸ್ಕಾರ ನೀಡುವ ಕ್ಷೇತ್ರಗಳನ್ನು ಹೊರತು ಪಡಿಸಿದ ಕ್ಷೇತ್ರದಲ್ಲಿಯ ಅಪೂರ್ವ ಸಂಶೋಧನೆಗೆ ಈ ಪುರಸ್ಕಾರ ನೀಡಲಾಗುತ್ತದೆ. ಫ್ರೆಡ್ ಹಾಯ್ಲರ ಗೌರವಾರ್ಥ Asteroid 8077’ಎಂದು ಒಂದು ಉಲ್ಕೆಗೆ ಅವರ ಹೆಸರನ್ನಿಡಲಾಗಿದೆ.
2007ರ ಆಗಸ್ಟ್ 25ರಂದು ಇಂಗ್ಲೆಂಡಿನಲ್ಲಿ ಫ್ರೆಡ್ ಹಾಯ್ಲ ನಿಧನರಾದರು. ತನ್ನ ಕಾಲದ ಸುಭದ್ರ ಸಿದ್ಧಾಂತಗಳಿಗೆ ಸವಾಲೆಸೆದ ಅಸಾಧಾರಣ ಬುದ್ದಿಮತ್ತೆ ಮತ್ತು ಪ್ರತಿಭಾವಂತಿಕೆಗಳಿಂದ ಫ್ರೆಡ್ ಹಾಯ್ಲ ಅಪ್ರತಿಮ ವಿಜ್ಞಾನಿಯಾಗಿ ಚಿರನೂತನರಾಗಿದ್ದಾರೆ ಎನ್ನಬಹುದು.
ಪ್ರಕೃತಿಯಲ್ಲಿ ರೇಖಾಗಣಿತ
ಪ್ರಕೃತಿಯಲ್ಲಿ ಅದರಲ್ಲೂ ಸಸ್ಯ ಪ್ರಪಂಚದಲ್ಲಿ ನಿಸರ್ಗ ಸೌಂದರ್ಯ ಮತ್ತು ಗಣಿತದ ನಡುವಿನ ಸ್ನೇಹವನ್ನು ಗಮನಿಸಬಹುದು. ಇದನ್ನು 13ನೇ ಶತಮಾನದಲ್ಲೇ, ಥಾಮಸ್ ಅಕ್ವಿನಾಸ್ ಎಂಬ ಸಂಶೋಧಕನು ಗುರುತಿಸಿದ್ದನು.
ನಿಸರ್ಗದಲ್ಲಿ ಮುದ ನೀಡುವಂತೆ ‘ಸಮ್ಮಿತಿ’ (Symmetry) ಗಳನ್ನು ಕಾಣಬಹುದು. ಆದಷ್ಟು ವಿವಿಧಾಕಾರದ ಎಲೆಗಳನ್ನು ಸಂಗ್ರಹಿಸಿ ಗಮನಿಸಿದರೆ, ರೇಖಾಗಣಿತದ ಸಮತಲಗಳನ್ನು ಗುರುತಿಸಬಹುದು. ತ್ರಿಭುಜಾಕಾರ, ನಾಲ್ಕು ಭುಜಗಳ ಆಯತ, ವಜ್ರಾಕೃತಿ, ಸಮಾನಾಂತರ ಚತುರ್ಭುಜ, ತ್ರಾಪಿಜ್ಯ ಇವುಗಳನ್ನು ಎಲೆಗಳಲ್ಲಿ ಹುಡುಕಿ ತೆಗೆಯಬಹುದು. ಆದರೆ ಚೌಕಾಕಾರದ ಪೂರ್ಣ ಎಲೆ ಸಿಗುವುದು ಬಹಳ ದುರ್ಲಭ. ಇದಕ್ಕೆ ಕಾರಣವೂ ಉಂಟು. ಪ್ರಕೃತಿಯಲ್ಲಿ, ಜೀವಿಗಳ ಒಂದು ರಚನಾತ್ಮಕ ನಿಯಮ ತನಗಿರುವ ಅವಕಾಶದಲ್ಲೇ ಆದಷ್ಟು ಕನಿಷ್ಠ ಭಾಗವನ್ನು ಆಕ್ರಮಿಸುವುದು. ಚೌಕದಷ್ಟು ಅವಕಾಶವಿದ್ದರೂ, ಅದರಲ್ಲಿ ಅಡಕವಾಗಿ ವೃತ್ತವಾಗಿರುತ್ತದೆ. ಸಸ್ಯ ಪ್ರಪಂಚದಲ್ಲಿ ವೃತ್ತಾಕಾರದ ಎಲೆಗಳು ಧಾರಾಳವಾಗಿವೆ. ಇದೇ ರೀತಿ ಸಮತಲಾಕೃತಿಗಳಾದ, ದೀರ್ಘವೃತ್ತದ (ನಿಂಬೆ ಹಾಗೂ ಸೀಬೆಎಲೆ)ಪರವಲಯಾಕಾರದ ದೊಡ್ಡ ಪತ್ರೆ, ಅಲ್ಲದೆ ಮಹಾಪರವಲಯ ಎಲೆಗಳೂ ಸಿಗುತ್ತವೆ.
ರೇಖಾಗಣಿತದ ಮೂಲವು ಅಳತೆಯೇ ಇಲ್ಲವೆನ್ನಬಹುದಾದ ‘ಬಿಂದು’ವಾಗಿದೆ. ಇದನ್ನು ಸಾಮಾನ್ಯ ಅಳತೆ ಪಟ್ಟಿಯಿಂದ ಅಳೆಯಲಾಗುವುದಿಲ್ಲ. ಮಣ್ಣಿನ ಒಂದೊಂದು ಕಣವು ಗಸಗಸೆ ಮತ್ತು ಅನೇಕ ಹೂಗಳ ಪರಾಗಗಳಂತೆ, ‘ಬಿಂದು’ವನ್ನು ಪ್ರತಿನಿಧಿಸುತ್ತವೆ. ಪ್ರತಿ ರೇಖಾಕೃತಿಯೂ ಬಿಂದುಗಳಿಂದ ಕೂಡಿದೆ. ಹುಲ್ಲಿನ (ಪೊರಕೆ)ಕಡ್ಡಿಯು ಸರಳರೇಖೆಯನ್ನು ಪ್ರದರ್ಶಿಸುತ್ತದೆ. ಅನೇಕ ಎಲೆಗಳನ್ನು ಹೊಂದಿರುವ ಒಂದು ರೆಂಬೆಯನ್ನು ಗಮನಿಸಿದಾಗ, ಆ ಕಡ್ಡಿಯ ಮೇಲೆ ಜೋಡಿಸಲ್ಪಟ್ಟಿರುವ ಗೆಣ್ಣುಗಳು (Nodes)ಸರಳ ರೇಖೆಯಂತೆ ಬಿಂದುಗಳಿಂದ ಕೂಡಿವೆ ಎಂದು ತೋರಿಸುತ್ತದೆ. ಗಂಟುಗಳಿರುವ ಗೆರೆಯಂತೆ ಇರುವ ಸರ್ವೆ ಕಡ್ಡಿಯು ಇದಕ್ಕೊಂದು ಸೊಗಸಾದ ಉದಾಹರಣೆ. ಚಿಟ್ಟೆಯ ಮೇಲಿನ ಚುಕ್ಕೆಗಳು, ಕ್ರೋಟನ್ ಎಲೆಯ ಮೇಲಿನ ಚುಕ್ಕೆಗಳು ರೇಖಾಕೃತಿಗಳು ‘ಬಿಂದುಗಳ ಗಣ’ವೆಂದು ಸಾರುತ್ತವೆ. ರೇಖೆಗಳ ಮೇಲಿನ ಬಿಂದುಗಳಿಗೆ ‘ರೇಖಾಗಣಿತ ಬಿಂದುಗಳು’ಎಂದು, ಎಲೆಗಳ ಅಂದರೆ ಸಮತಲಗಳ ಮೇಲಿನ ಬಿಂದುಗಳಿಗೆ ‘ಸಮತಲೀಯ ಬಿಂದು’ಗಳೆಂದು ಕರೆಯಲಾಗಿದೆ.
ನೀವು ಸಂಗ್ರಹಿಸುವ ಎಲೆಗಳ ಸಮತಲಗಳನ್ನು ಬಿಳಿ ಹಾಳೆಯ ಮೇಲಿರಿಸಿ, ಪೆನ್ಸಿಲಿನಿಂದ ಪ್ರತಿಯೊಂದರ ಎಲ್ಲೆಗಳನ್ನು ಗುರುತಿಸಿ, ಸಮತಲಗಳ ವಿವಿಧ ಆಕೃತಿಗಳನ್ನು ಸ್ಪಷ್ಟಪಡಿಸಬಹುದು.
ಈ ಸಮತಲಗಳನ್ನು ಚಪ್ಪಡಿ ಕಲ್ಲು (ಬಚ್ಚಗಳು) ಗಳು, ಅಮೃತ ಶಿಲೆ, ಕಾಗೆ ಬಂಗಾರಗಳಿಂದ ಹುಡುಕಿ ಕೂಡ ತೆಗೆಯಬಹುದು. ಯಾವುದನ್ನೂ ಕತ್ತರಿಸಿ ತುಂಡರಿಸಬೇಕಾಗಿಲ್ಲ.ಅಲ್ಲದೆ ಪಂಚ, ಷಷ್ಟ, ಅಷ್ಟ ಹೀಗೆ ಬಹು ಭುಜಾಕೃತಿಯ ಎಲೆಗಳು ನಿಸರ್ಗದಲ್ಲಿ ಧಾರಾಳವಾಗಿ ಸಿಗುತ್ತವೆ. ಇವುಗಳೆಲ್ಲವನ್ನೂ ಉಪಯೋಗಿಸಿ, ಸೊಗಸಾದ ಬೋಧನಾ ಮಾದರಿಗಳನ್ನು (Teaching aids)ಸಿದ್ಧ ಪಡಿಸಬಹುದು. ಮುಂದೆ ಈ ಮಾದರಿಗಳು ಫ್ರೌಢಶಾಲಾ ಮಕ್ಕಳಿಗೆ ಪ್ರಮೇಯಗಳನ್ನು, ಕ್ಷೇತ್ರಗಣಿತವನ್ನು ಬೋಧಿಸಲು ಉಪಯೋಗಕ್ಕೆ ಬರುತ್ತವೆ. ಇದೇ ನಿಸರ್ಗದಿಂದ ಲಭಿಸಿದ ಸಮತಲಗಳನ್ನು ನಕ್ಷೆಯ ಹಾಳೆಯ ಮೇಲೆ ಪ್ರತ್ಯೇಕವಾಗಿ ಅಳವಡಿಸಿ, ಅವುಗಳ (ವೃತ್ತ, ದೀರ್ಘ ವೃತ್ತ, ಪರವಲಯ ಇತ್ಯಾದಿ) ಸಮೀಕರಣಗಳನ್ನು ಕಂಡು ಹಿಡಿಯಬಹುದು.
ಘನ ರೇಖಾಗಣಿತ
ಈ ಗಣಿತವು ಘನ, ಆಯತ ಘನ, ಶಂಕು, ಪಟ್ಟಕ, ಸ್ಥಂಭ, ಗೋಲ, ಕೋಳಿ ಮೊಟ್ಟೆಯಂತೆ ದೀರ್ಘವೃತ್ತ ಗೋಳ, ಅರ್ಧ ತೆಂಗಿನ ಚಿಪ್ಪಿನ ಆಕಾರದ ಪರವಲಯ ಘನ, ಗೋಪುರ (ಚೌಕ ಮತ್ತು ತ್ರಿಭುಜ ಪಿರಮಿಡ್‌ಗಳು)ಇವುಗಳ ಬಗ್ಗೆ ತಿಳಿಸುತ್ತದೆ.
ಬಹುಮುಖಿ ಘನಾಕೃತಿಗಳ ಬಗ್ಗೆ ಕ್ರಿ.ಪೂ. 380ರಲ್ಲೇ ಪ್ಲೇಟೋ ಮತ್ತು ಅವನ ಅನುಯಾಯಿಗಳು ಅದೆಷ್ಟೊಂದು ಅಸಕ್ತಿ ತಾಳಿದರೆಂದರೆ, ಆ ಘನಾಕೃತಿಗಳು ‘ಪ್ಲೇಟೋವಿನ ಘನಾಕೃತಿ’ಗಳೆಂದೇ ಕರೆಯಲ್ಪಟ್ಟವು. ಪೈಥಾಗೋರಾಸನಿಂದ ಈ ಘನಗಳಿಗೆ ಮತ್ತಷ್ಟು ಮಹತ್ವ ಲಭಿಸಿತು. ಆ ಪ್ರಕಾರ ಪಿರಮಿಡ್ (ಗೋಪುರ)ಆಕೃತಿಯನ್ನು ತಾಳುವ ಅಗ್ನಿಯ ಜ್ವಾಲೆೊ(ತೇಜಸ್ಸು)ಯನ್ನು ನಾಲ್ಕು ಸಮತ್ರಿಭುಜ ಮುಖಗಳುಳ್ಳ ತ್ರಿಭುಜ ಗೋಪುರಕ್ಕೆ ಸಂಬಂಧ ಕಲ್ಪಿಸಲಾಯಿತು. ಚೌಕ ಘನವನ್ನು (ಅಸಮ ಚೌಕಗಳ –ಷಷ್ಟಮುಖಿ ಘನ)ಪೃಥ್ವಿಗೆ, ಅಷ್ಟಮುಖಿ ಘನವನ್ನು ವಾಯುವಿಗೆ ಮತ್ತು ಜಲಕ್ಕೆ ಸಮತ್ರಿಭುಜಗಳ ವಿಂಶತಿ ಮುಖಿ ಘನವನ್ನು (Icosahedron)ಮತ್ತು ಕೊನೆಯದಾಗಿ ದ್ವಾದಶ ಪಂಚಮುಖಿ ಘನವನ್ನು (5ಬಾಹುವಿನ 12ಮುಖಗಳು).ಬ್ರಹ್ಮಾಂಡಕ್ಕೆ ಹೋಲಿಸಲಾಯಿತು. ಈ ಪಂಚ ನಿಯತ ಘನಗಳು (Regular polyhedra)ಪಂಚಭೂತಗಳನ್ನು ಪೃಥ್ವಿ, ಅಪ್ (ಜಲ),ತೇಜಸ್ಸು, ವಾಯು, ವಿಶ್ವ (ಅಕಾಶ)ಗಳನ್ನು ಪ್ರತಿನಿಧಿಸುತ್ತವೆಂದು ಹೇಳಲಾಯಿತು. ಬಹಳ ಚಿಕ್ಕದಾದ ಎಳೆಯ ತೆಂಗಿನಕಾಯಿ ಮೊಟ್ಟೆ, ಸುಮಾರಾಗಿ ತ್ರಿಭುಜ ಗೋಪುರವನ್ನು ಹೋಲುತ್ತದೆ. ಪಾರಿಜಾತ ಎಳೆಕಡ್ಡಿಯ ತುಂಡಿನಲ್ಲಿ ಷಷ್ಟಮುಖಿ ಘನವನ್ನು ಕಾಣಬಹುದು. ಹೀಗೆ ನಿಸರ್ಗದಲ್ಲೇ ಅನೇಕ ಘನಾಕೃತಿಗಳನ್ನು ಹುಡುಕಬಹುದು.
ಅನಿಯತ ಘನಾಕೃತಿಗಳು:ಇವುಗಳಲ್ಲಿ ಆಯತ ಘನವನ್ನು ಅಮೃತಶಿಲೆಯ ತುಂಡುಗಳಿಂದ ಅರಿಸಬಹುದು. ಶಂಕುವಿಗೆ ಸೊಗಸಾದ ಉದಾಹರಣೆ, ಕ್ಯಾರೆಟ್. ಸ್ಥಂಭಕ್ಕೆ ಉದಾಹರಣೆ ಬಿದಿರಿನ ಕಡ್ಡಿಯ ತುಂಡು. ಗೋಲಕ್ಕೆ ಸೀಬೆ ಕಾಯಿ, ನಿಂಬೆಹಣ್ಣು ಇತ್ಯಾದಿ. ಲಂಬ ಪಟ್ಟಕಕ್ಕೆ ಪಾರಿಜಾತ ಕಡ್ಡಿಯ ಸೆಂಟಿಮೀಟರುಗಳುದ್ದದ ತುಂಡು, ಪಂಚ, ಷಷ್ಟ ಪಟ್ಟಕಕ್ಕೆ ಬೆಂಡೆಕಾಯಿ ಮಧ್ಯದ ತುಂಡು. ದೀರ್ಘ ವೃತ್ತ ಘನಕ್ಕೆ ಮೊಟ್ಟೆ ಮತ್ತು ತೊಂಡೆಕಾಯಿಗಳನ್ನು ಅರಿಸಬಹುದು. ಪರವಲಯ ಘನಕ್ಕೆ ಅರ್ಧ ಕೊಬ್ಬರಿ ಬಟ್ಟಲು ಅಥವಾ ತೆಂಗಿನ ಚಿಪ್ಪು;ಇಲ್ಲಿ ಮತ್ತೊಂದು ಅಂಶವನ್ನು ಗಮನಿಸಬೇಕಾಗುತ್ತದೆ. ದೀರ್ಘ ವೃತ್ತ ಘನವನ್ನು (Ellipsoid)ಅಡ್ಡಗಲ ಅಥವಾ ಉದ್ದಗಲ ಬಿಲ್ಲೆಗಳಾಗಿ ಕತ್ತರಿಸಿದಾಗ, ಆ ಬಿಲ್ಲೆಗಳೆಲ್ಲವೂ ದೀರ್ಘ ವೃತ್ತವೇ ಆಗಿರುತ್ತವೆ. ಹಾಗೆಯೇ ನಿಂಬೆಹಣ್ಣಿನ ಬಿಲ್ಲೆಗಳೆಲ್ಲವೂ ಅಸಮ ವೃತ್ತಗಳಾಗಿರುತ್ತವೆ. ಈ ಕಾರಣದಿಂದಲೇ ಇವುಗಳು ಅನಿಯತಾಕಾರದ ಘನಗಳು (Irregular Solids).
ಪ್ರಕೃತಿಯ ಗಣಿತದ ಸೊಗಸು ಇಷ್ಟಕ್ಕೇ ಮುಗಿಯಲಿಲ್ಲ. ನಿಸರ್ಗದಲ್ಲಿ ಎಲ್ಲಾ ವಿಧವಾದ ಸಾಮಾನ್ಯ ಮತ್ತು ಸಂಕೀರ್ಣ ಸುರುಳಿಗಳು ಸೃಷ್ಟಿಸಲ್ಪಟ್ಟಿವೆ. ಯಾವುದೇ ಸಸ್ಯದ ಬಳ್ಳಿ. ಹುರುಳಿ ಕಾಯಿ ಒಣಗಿದಾಗ ಚಪ್ಪಟೆಯಾದ (ಬೀಜಗಳ ಕಾಯಿಯ ಸುರುಳಿ  ಬಸವ ಪಾದದ ಮರದ ಬೀಜಗಳ ಕಾಯಿ)ಮತ್ತು ಸಾಮಾನ್ಯ ಶಂಕುವಿನ ಸುರುಳಿ ಇವುಗಳನ್ನು ಉದಹರಿಸಬಹುದು.
ಸಂಕೀರ್ಣ ಸುರುಳಿಗಳು: (1)ಲಘುಗಣಕದ ಸುರುಳಿ (Logarthmic Spiral), (2) ಫೆಬೊನ್ಯಾಚಿ (Fibonacci)ಸಂಖ್ಯೆಗಳ ಸುರುಳಿ. ಲಘು ಗಣಕದ ಸುರುಳಿಯಲ್ಲಿ ಹೊರ ಅಂಚನ್ನು ಮುಟ್ಟುವ ತ್ರಿಜ್ಯಗಳು ಸುರುಳಿಯನ್ನು ನಿರ್ದಿಷ್ಟ ಕೋನದಲ್ಲಿ ಕತ್ತರಿಸುತ್ತವೆ. ಇದನ್ನು ಶಂಕುವಿನಲ್ಲಿ ಗುರುತಿಸಬಹುದು. 2ನೆಯದರಲ್ಲಿ ಸುರುಳಿಗಳ ಜೋಡಣೆಯು ಪ್ರದಕ್ಷಿಣ ಮತ್ತು ಅಪ್ರದಕ್ಷಿಣವಾಗಿರುತ್ತವೆ. ಸೂರ್ಯಕಾಂತಿ ಹೂವಿನ ಮಧ್ಯ ಬೀಜಗಳ ಜೋಡಣೆ, ಇದಕ್ಕೆ ಉದಾಹರಣೆಯಾಗಬಲ್ಲದು. ಇಲ್ಲಿ ಅವೆರಡು ಸುರುಳಿಗಳ ಸಂಖ್ಯೆಗಳು ಸಮನಾಗಿರುವುದಿಲ್ಲ. ಆದರೆ ಅವುಗಳು ಫೈಬೊನ್ಯಾಚಿ ಸಂಖ್ಯೆಗಳ ಯಾವುದಾದರೂ ಎರಡು ಕ್ರಮ ಸಂಖ್ಯೆಗಳಾಗಿರುತ್ತವೆ. 1, 1, 2, 3, 5, 8, 13, 21, 34 (ಮುಂದಿನ ಅಂಕಿಗೆ ಹಿಂದಿನದನ್ನು ಕೂಡುತ್ತಾ ಹೋಗಬೇಕು).

A ಸಮತಲೀಯ ಬಿಂದುಗಳು (Coplanar) ಸಮತಲ ಎಲೆಯ ಮೇಲೆ ಅನೇಕ ಬಿಂದುಗಳನ್ನು ಕಾಣಬಹುದು.
B ಏಕಾಗತ ಬಿಂದು – O (Point of Concurrence).     ಈ ಎಲೆಯಲ್ಲಿ 8 ಸರಳ ರೇಖೆಗಳು O ಎಂಬ ಒಂದು ಬಿಂದುವಿನಲ್ಲಿ ಸೇರುತ್ತವೆ. ಒಂದು ಬಿಂದುವಿನಿಂದ ಅಸಂಖ್ಯ ರೇಖೆಗಳು ಸಾಧ್ಯವೆಂಬ ಸಿದ್ಧಾಂತವನ್ನು ಇದು ತಿಳಿಸುತ್ತದೆ.
C ವಕ್ರರೇಖೆ (Curved line)
D ಜಿಗ್‌ಜಾಗ್ ರೇಖೆ (Zig Zag line)
ಮೊನೆಯಂಚಿನ ರೇಖೆ
E ಸಮ್ಮಿತಿ ರೇಖೆ (Axis of symmetry) – XY ಎಲೆಯ ಎರಡು ಅನುರೂಪ ಭಾಗಗಳನ್ನು ಗಮನಿಸಿ.
F ಏಕಬಿಂದು ವ್ಯಾಪಿ ರೇಖೆಗಳು OA, OB, OC, OD, OE, OF, OG, OH, OI ರೇಖೆಗಳನ್ನು ನೋಡಿ.
G ಛೇದಕ ರೇಖೆ ಹಾಗೂ ಲಂಬಾರ್ಧರೇಖೆ (Intersecting lines and perpendicular bisector) CD ರೇಖೆಗೆ AB ರೇಖೆಯು ಲಂಭವಾಗಿದೆ. ಇಲ್ಲಿನ 90Oಹಾಗೂ 180Oಕೋನಗಳನ್ನು ಗುರುತಿಸಿ.
H ತ್ರಿಭುಜ (Triangle) ಈ ಎಲೆಯು ತ್ರಿಭುಜಾಕೃತಿ ಎಷ್ಟು ಸುಂದರವಾಗಿದೆ !
I ವಜ್ರಾಕೃತಿ (Rhombus) LMNPಗುರುತಿಸಿರುವ ಈ ಎಲೆ ವಜ್ರಾಕೃತಿಗೆ ಉದಾಹರಣೆ.
J ಬಹುಭುಜಾಕೃತಿ (Polygon)  ಈ ಅನಿಯತಾಕೃತಿಯನ್ನು ನಿಯತಾಕೃತಿಗಳನ್ನಾಗಿ ವಿಭಾಗಿಸಿ ವಿಸ್ತೀರ್ಣವನ್ನು ಕಂಡುಹಿಡಿಯಬಹುದು.
ರೇಷ್ಮೆ-ರೇಷ್ಮೆ ಹುಳು
1)    ಅತ್ಯುತ್ತಮ ಗುಣಮಟ್ಟದ ರೇಷ್ಮೆದಾರವನ್ನು ಕೊಡುವ ರೇಷ್ಮೆ ಹುಳುವಿನ ವೈಜ್ಞಾನಿಕ ಹೆಸರೇನು?
2)   ರೇಷ್ಮೆ ಹುಳದ ಪಾಲನೆಯನ್ನು ‘ಮೋರಿ ಕಲ್ಚರ್ (Mori culture)’ ಎನ್ನುತ್ತಾರೆ. ಒಟ್ಟಾರೆಯಾಗಿ ರೇಷ್ಮೆ ಹುಳದ ಪಾಲನೆ, ಹಿಪ್ಪನೇರಳೆ ಗಿಡಗಳ ಬೇಸಾಯ ಇವೆಲ್ಲ ಸೇರಿದಂತೆ ರೇಷ್ಮೆ ಕೃಷಿಯ ಹೆಸರೇನು?
3)   ಒಂದು ರೇಷ್ಮೆ ಗೂಡಿನಲ್ಲಿ ಒಂದೇ ಎಳೆ ಇರುತ್ತದೆ. ಆದರೆ ಅದರ ಉದ್ದ ಎಷ್ಟು ಎಂದು ಊಹಿಸಬಲ್ಲಿರಾ?
4)   ರೇಷ್ಮೆ ಹುಳುವಿಗೆ ಕಣ್ಣು ಕಾಣದು. ಅಲ್ಲದೆ ಅದಕ್ಕೆ ಹಾರಾಡಲು ಆಗದು. ನಾಲ್ಕರಿಂದ ಆರು ದಿನಗಳಲ್ಲಿ ಅದು ಸುಮಾರು 500 ಮೊಟ್ಟೆಗಳನ್ನು ಇಡುತ್ತದೆ. ಈ ಮೊಟ್ಟೆಗಳು ಎಷ್ಟು ಸಣ್ಣವೆಂದರೆ ಒಂದು ಗುಂಡು ಪಿನ್ನಿನ ತಲೆಯ ಮೇಲೆ ಕೂಡಬಲ್ಲವು. ಮೊಟ್ಟೆಯ ತೂಕ ಹೆಚ್ಚಿದಾಗ ಎಷ್ಟು ಇರುತ್ತದೆ ಊಹಿಸಿ?
5)   ರೇಷ್ಮೆ ಹುಳುಗಳು ಭಾರೀ ಬಕಾಸುರಗಳು. ಅವು ಯಾವ ಪರಿ ಸೊಪ್ಪನ್ನು ತಿನ್ನುತ್ತವೆ ಎಂಬುದನ್ನು ಹುಟ್ಟಿದ ಒಂದು ತಿಂಗಳಲ್ಲಿ ಅದರ ತೂಕ ಎಷ್ಟು ಹೆಚ್ಚಿತು ಎಂಬುದರ ಮೇಲೆ ತಿಳಿಯಬಹುದು. ಹೀಗೆ ಅದರ ತೂಕ ಎಷ್ಟಿರುತ್ತದೆ, ಊಹಿಸಿ?
6) ಸುಮಾರು ಒಂದು ಕಿಲೋ ಗ್ರಾಂ ರೇಷ್ಮೆ ದಾರವನ್ನು ಪಡೆಯಲು ಎಷ್ಟು ಕಾಡುಗಳಲ್ಲಿ ಅಲೆಯಬೇಕು?
7)   ರೇಷ್ಮೆ ವಸ್ತ್ರವು ವಾತಾವರಣಕ್ಕೆ ಹೊಂದಿಕೊಳ್ಳಬಲ್ಲುದು ಹೀಗೆಂದರೇನು?
8)   ರೇಷ್ಮೆ ಹುಳುವಿಗೂ, ಮನುಷ್ಯನಿಗೂ ಇರುವ ನಿಕಟ ‘ಸಂಬಂಧ’ದ ಪರಿಣಾಮವೇನು.  ಊಹಿಸಬಲ್ಲಿರಾ ?
9)   ರೇಷ್ಮೆ ಹುಳು ಗೂಡುಕಟ್ಟುವಾಗ 8 ಅಂಕಿಯ ಆಕಾರದಲ್ಲಿ ಸತತವಾಗಿ 3 ಲಕ್ಷ ಬಾರಿ ಸುತ್ತುತ್ತದೆ. ಆ ಮೇಲೆ ಈ ಗೂಡಿನಲ್ಲಿ 16 ದಿನಗಳ ವರೆಗೆ ಇದ್ದು, ಅನಂತರ ಅದು ಪತಂಗವಾಗುತ್ತದೆ. ಆಗ ಅದು ಒಂದು ಕ್ಷಾರೀಯ ಪದಾರ್ವನ್ನು ಸ್ರವಿಸುತ್ತದೆ. ಏಕೆ ಹೇಳಬಲ್ಲಿರಾ?
ಉತ್ತರಗಳು
1)   ಬಾಂಬಿಕ್ಸ್ ಮೋರಿ (Bombyx mori)
2)   ಸೆರಿಕಲ್ಚರ್ (Sericulture)
3)   ಸುಮಾರು 900 ಮೀಟರ್‌ಗಳು
4)   ಕೇವಲ 5 ಗ್ರಾಂ
5)   ಒಂದು ತಿಂಗಳಿಗೆ 10 ಸಾವಿರ ಪಟ್ಟು ಹೆಚ್ಚಾಗುತ್ತದೆ.
6)   667 ಕಾಡುಗಳು.
7)   ಚಳಿಗಾಲದಲ್ಲಿ ಬೆಚ್ಚಗೆ, ಬೇಸಿಗೆಯಲ್ಲಿ ತಂಪಗೆ ಇರುತ್ತದೆ.
8)   ಮನುಷ್ಯ ಎಲ್ಲ ಜೀವಿಗಳನ್ನು ತನ್ನ ಅನುಕೂಲಕ್ಕೆ ಬಳಸಿಕೊಳ್ಳುತ್ತಾನೆ.  ವಿಚಿತ್ರವೆಂದರೆ ರೇಷ್ಮೆ ಹುಳುಗಳು ಅವನಿಲ್ಲದೆ ಬದುಕಲಾರವು.
9) ಗೂಡಿನಲ್ಲಿ ರಂಧ್ರಕೊರೆದು ಹೊರಬರುವುದಕ್ಕಾಗಿ.
ವೇಗವಾಗಿ ಭ್ರಮಿಸುವ ಆಕಾಶಕಾಯಗಳು
ಭ್ರಮಿಸುವ ವಸ್ತುಗಳೆಂದರೆ ಮಾನವನಿಗೆ ಮೊದಲಿಂದಲೂ ಮೋಹ. ನಾವೆಲ್ಲರೂ ಮಕ್ಕಳಾಗಿದ್ದಾಗ ಬುಗುರಿ ಆಡಿದ್ದೇವೆ. ಜಾತ್ರೆಗಳಲ್ಲಿ ಗಿರಿಗಿಟ್ಟಲೆ ಹಿಡಿದು ಓಡಿದ್ದೇವೆ. ಈಗಲೂ ಅಷ್ಟೇ.  ರೊಯ್ಯನೆ ಹಾರಿಹೋಗುವ ವಿಮಾನಗಳಿಗಿಂತ ರೆಕ್ಕೆಗಳಿರುವ ಹೆಲಿಕಾಪ್ಟರ್ ಮೇಲೆ ನಮಗೆ ವ್ಯಾಮೋಹ ಹೆಚ್ಚು. ಕುತೂಹಲಕಾರಿ ವಿಷಯವೆಂದರೆ ಗಗನದಲ್ಲಿರುವ ಎಲ್ಲಾ ಆಕಾಶಕಾಯಗಳೂ ತಿರುಗುತ್ತವೆ. ಭೂಮಿ ಸೂರ್ಯನ ಸುತ್ತ ತಿರುಗಿದರೆ ಚಂದ್ರ ಭೂಮಿಯ ಸುತ್ತ ತಿರುಗುತ್ತಾನೆ. ಸೂರ್ಯ ಎಲ್ಲಾ ಗ್ರಹ, ಉಪಗ್ರಹಗಳ ಸಮೇತವಾಗಿ ಆಕಾಶಗಂಗೆ ಗೆಲಕ್ಸಿಯ ಕೇಂದ್ರದ ಸುತ್ತ ಸುತ್ತುತ್ತಾನೆ. ಹಲವಾರು ಗೆಲಕ್ಸಿಗಳು ತಮ್ಮ ಸಾಮಾನ್ಯ ಕೇಂದ್ರದ ಸುತ್ತ ತಿರುಗುತ್ತವೆ. ಇದನ್ನು ಪರಿಭ್ರಮಣೆ ಎನ್ನುತ್ತಾರೆ. ಆಕಾಶಕಾಯಗಳಿಗೆ ಮತ್ತೊಂದು ರೀತಿಯ ಚಲನೆಯೂ ಇದೆ. ಎಲ್ಲ ಆಕಾಶಕಾಯಗಳೂ ತಮ್ಮ ಅಕ್ಷದ ಸುತ್ತ ಸುತ್ತುತ್ತವೆ.  ಚಂದ್ರ, ಸೂರ್ಯ, ಎಲ್ಲ ಗ್ರಹಗಳೂ ಹೀಗೆ ತಮ್ಮ ಅಕ್ಷದ ಸುತ್ತ ಸುತ್ತುತ್ತವೆ. ಇದನ್ನು ಭ್ರಮಣೆ ಎನ್ನಬಹುದು. ಈ ರೀತಿ ಭ್ರಮಿಸುವ ಕೆಲವು ಅತ್ಯಂತ ವೇಗದ ಕಾಯಗಳು ಬೆಳಕಿಗೆ ಬಂದಿವೆ.
ಶನಿಯಲ್ಲದ ಶನಿ
ಮೊದಲು ನಮ್ಮ ಸೌರಮಂಡಲದಲ್ಲಿ ಅತಿ ವೇಗದ ವಸ್ತು ಯಾವುದು ನೋಡೋಣ. ನಾವು ಭೂಮಿಯೊಡನೆ 24ಗಂಟೆಗಳಿಗೊಮ್ಮೆ ತಿರುಗುತ್ತೇವೆ. ಸೂರ್ಯನಿಗೆ ಹೋಲಿಸಿದರೆ ನಾವು ವೇಗವಾಗಿಯೇ ಸುತ್ತುತ್ತಿದ್ದೇವೆ. ಸೂರ್ಯನಿಗೆ ಒಂದು ಸುತ್ತು ಹಾಕಲು ಬರೋಬರಿ 25ದಿನಗಳೇ ಬೇಕು. ಹಾಗೆಂದು ಭೂಮಿಯೇ ಸೌರಮಂಡಲದ ಅತಿ ವೇಗದ ವಸ್ತು ಎಂಬ ಭ್ರಮೆ ಬೇಡ. ನಮಗಿಂತ ಅಗಾಧ ಗಾತ್ರದ ಕಾಯಗಳಾದರೂ ಗುರು ಮತ್ತು ಶನಿಗ್ರಹಗಳು ಕೇವಲ ಹತ್ತು ಗಂಟೆಗಳಿಗೊಮ್ಮೆ ತಮ್ಮ ಸುತ್ತ ಸುತ್ತು ಹಾಕುತ್ತವೆ. ಅವುಗಳಲ್ಲಿ ಗುರುವಿನ ವೇಗವು ಶನಿಗಿಂತ ಸ್ವಲ್ಪ ಹೆಚ್ಚು. ಶನಿ ಎಂದರೆ ಸಂಸ್ಕೃತದಲ್ಲಿ ‘ನಿಧಾನವಾಗಿ ಚಲಿಸುವುದು’ಎಂಬ ಅರ್ಥವಿದೆ. ನಿಜ, ಸೂರ್ಯನ ಸುತ್ತ ಪ್ರದಕ್ಷಿಣೆ ಹಾಕಲು ಶನಿ 29.46ವರ್ಷಗಳನ್ನು ತೆಗೆದುಕೊಂಡರೂ ತನ್ನ ಸುತ್ತ ಸುತ್ತುವಾಗ ನಮ್ಮ ಭೂಮಿಗಿಂತ ವೇಗವಾಗಿಯೇ ಸುತ್ತುತ್ತದೆ.

ಸೌರಮಂಡಲದಲ್ಲಿ ಇನ್ನೂ ವೇಗವಾಗಿ ಸುತ್ತಬಲ್ಲ ಆಕಾಶಕಾಯಗಳಿವೆಯೆ?ಇವೆ.  ಸೌರಮಂಡಲದ ಅತ್ಯಂತ ವೇಗವಾಗಿ ಸುತ್ತುವ ಕ್ಷುದ್ರಗ್ರಹವೊಂದನ್ನು ಇತ್ತೀಚೆಗೆ ಇಂಗ್ಲೆಂಡಿನ ರಿಚರ್ಡ್ ಮೈಲ್ಸ್ ಎಂಬ ಹವ್ಯಾಸಿ ಆಕಾಶವೀಕ್ಷಕ ಕಂಡುಹಿಡಿದಿದ್ದಾರೆ. 2008hj ಎಂಬ ಹೆಸರಿನ ಈ ಕ್ಷುದ್ರಗ್ರಹ ಕೇವಲ ಒಂದು ಟೆನಿಸ್ ಆಟದ ಮೈದಾನದಷ್ಟಿದೆ. ಆದರೂ ಈ ಕ್ಷುದ್ರಗ್ರಹ ಕೇವಲ 42.7ಸೆಕೆಂಡುಗಳಲ್ಲಿ ತನ್ನ ಸುತ್ತ ಗಿರಕಿ ಹೊಡೆಯುತ್ತದೆ ಎಂದು ರಿಚರ್ಡ್ ಮೈಲ್ಸ್ ಪತ್ತೆಹೆಚ್ಚಿದ್ದಾರೆ. ಒಂದು ನಿಮಿಷಕ್ಕಿಂತ ಕಡಿಮೆ ಅವಧಿಯಲ್ಲಿ ತಿರುಗುವ ಸೌರಮಂಡಲದ ಏಕೈಕ ಆಕಾಶಕಾಯ ಈ 2008jhಕ್ಷುದ್ರಗ್ರಹ.
ಕುಸಿದ ದೈತ್ಯರು ಮತ್ತು ಕೋನೀಯ ಸಂವೇಗ
ಈಗ ಸೌರಮಂಡಲದ ಹೊರಗೆ ಹೋಗಿ ನೋಡೋಣ. ಇನ್ನೂ ವೇಗವಾಗಿ ಸುತ್ತಬಲ್ಲ ಮತ್ತಾವುದಾದರೂ ಆಕಾಶಕಾಯಗಳು ಸೌರಮಂಡಲದಾಚೆ ನಮಗೆ ಸಿಗಬಲ್ಲವೇ? ಖಂಡಿತ ಸಿಗುತ್ತವೆ. ಈ ಕಾಯಗಳು ತಮ್ಮ ಗುರುತ್ವದ ಆಗಾಧ ಅದುಮುವಿಕೆಯನ್ನು ತಡೆಯಲಾರದೆ, ಕುಸಿದು ಸಣ್ಣಗಾದ, ಅಪಾರ ಸಾಂದ್ರತೆಯ ನಕ್ಷತ್ರಗಳು.
ವಿಜ್ಞಾನದಲ್ಲಿ ‘ಕೋನೀಯ ಸಂವೇಗ ಸಂರಕ್ಷಣೆ’ (Conservation of Angular Momentum) ಎಂಬ ಪ್ರಖ್ಯಾತ ಭೌತನಿಯಮವೊಂದಿದೆ. ಅದರ ಪ್ರಕಾರ ಯಾವುದೇ ಆಕಾಶಕಾಯ ತನ್ನ ಮೊದಲಿನ ಕೋನೀಯ ಸಂವೇಗ (Angular Momentum)ವನ್ನು ಕಾಪಾಡಿಕೊಳ್ಳುತ್ತದೆ.  ನಕ್ಷತ್ರವೊಂದು ಕೆಂಪು ದೈತ್ಯನಾಗಿ ಹಿಗ್ಗಿದರೆ ಅದು ತನ್ನ ಮೊದಲಿನ ಕೋನೀಯ ಸಂವೇಗವನ್ನು ಕಾಪಾಡಿಕೊಂಡು ನಿಧಾನವಾಗಿ ತಿರುಗುತ್ತದೆ. ಅದೇ ನಕ್ಷತ್ರ ಗುರುತ್ವದ ಬಲದಿಂದ ಕುಸಿದು ಸಣ್ಣಗಾದರೆ ಮೊದಲಿನ ಸಂವೇಗವನ್ನು ಕಾಪಾಡಿಕೊಂಡು ಇನ್ನಷ್ಟು ವೇಗವಾಗಿ ಸುತ್ತುತ್ತದೆ. ನಮ್ಮ ‘ಕಥಕ್’, ಬ್ಯಾಲೆ ನೃತ್ಯಗಾರರೂ ಈ ನಿಯಮದ ಪ್ರಯೋಜನ ಪಡೆಯುತ್ತಾರೆ. ತಮ್ಮ ಕೈಗಳನ್ನು ಚಾಚಿ ನೃತ್ಯ ಮಾಡುತ್ತಾ, ಚಾಚಿದ ಕೈಗಳನ್ನು ಒಳಗೆಳೆದುಕೊಂಡಾಗ ಅವರು ತಿರುಗುವ ವೇಗ ಹೆಚ್ಚಾಗುತ್ತದೆ.
ಈಗ ನಮ್ಮ ಸೂರ್ಯನ ಉದಾಹರಣೆ ತೆಗೆದುಕೊಳ್ಳೋಣ. ಏಳು ಲಕ್ಷ ಕಿಲೊ ಮೀಟರ್ ತ್ರಿಜ್ಯ ಹೊಂದಿರುವ ಸೂರ್ಯ ಅಗಾಧವಾದ ಗಾತ್ರದ ಕಾಯ. ತನ್ನೆಲ್ಲಾ ಇಂಧನವನ್ನು ತಿಂದು ಮುಗಿಸಿದ ನಂತರ ಮುಂದೊಂದು ದಿನ ಅದು ‘ಬಿಳಿ ಕುಬ್ಜ’ (White Dwarf) ಎಂಬ ಅಪಾರ ಸಾಂದ್ರತೆಯ, ಆದರೆ ಗಾತ್ರದಲ್ಲಿ ಕಿರಿದಾದ ನಕ್ಷತ್ರವಾಗುವುದು ಖಚಿತ. ಬಿಳಿ ಕುಬ್ಜವಾದಾಗ ಅದರ ಗಾತ್ರ ಈಗಿನ ಗಾತ್ರದ ಕೇವಲ ಸೇಕಡ ಒಂದರಷ್ಟಿರುತ್ತದೆ. ಅಂದರೆ ಅದರ ಆಗಿನ ತ್ರಿಜ್ಯ ಸುಮಾರು ಏಳು ಸಾವಿರ ಕಿ.ಮೀ. ಗಾತ್ರದಲ್ಲಿ ಕುಗ್ಗಿದರೂ ತನ್ನ ಮುಂಚಿನ ಕೋನೀಯ ಸಂವೇಗವನ್ನು ಕಾಪಾಡಿಕೊಳ್ಳುವ ಸೂರ್ಯ ಆಗ ಕೇವಲ 3.5 ನಿಮಿಷಕ್ಕೊಮ್ಮೆ ಸುತ್ತುತ್ತಾನೆ.  ಇದು ಉತ್ಪ್ರೇಕ್ಷೆಯೇನೂ ಅಲ್ಲ. ಆಕಾಶದ ಬೇರೆ ಬಿಳಿಕುಬ್ಜಗಳನ್ನು ಅಧ್ಯಯನ ಮಾಡಿದರೆ ಅವುಗಳು ಸರಾಸರಿ ಇದೇ ವೇಗದಲ್ಲಿ ಸುತ್ತುತ್ತವೆ ಎಂದು ತಿಳಿದುಬರುತ್ತದೆ. ನಮಗೆ ತಿಳಿದುಬಂದಿರುವ ಅತ್ಯಂತ ವೇಗದ ಬಿಳಿಕುಬ್ಜ 33ಸೆಕೆಂಡುಗಳಿಗೊಮ್ಮೆ ಸುತ್ತುತ್ತದೆ.
33ಸೆಕೆಂಡೇನೂ ಕಡಿಮೆಯಲ್ಲ ಎಂದು ನಮಗೆ ಅನ್ನಿಸಬಹುದು. ಏಕೆಂದರೆ ನಮ್ಮ 2008hj ಕ್ಷುದ್ರಗ್ರಹವೇ 42.7ಸೆಕೆಂಡುಗಳಲ್ಲಿ ಸುತ್ತುತ್ತದಲ್ಲ. ಆದರೆ ಗಮನಿಸಿ. ಕ್ಷುದ್ರಗ್ರಹದ ಗಾತ್ರ 12×24ಮೀಟರ್. ಬಿಳಿಕುಬ್ಜದ ತ್ರಿಜ್ಯ ಏಳು ಸಾವಿರ ಕಿ.ಮೀ!
ಮತ್ತೆ ಗುರುತ್ವಬಲದಿಂದ ಕುಸಿದ ನಕ್ಷತ್ರಗಳ ಕಡೆ ಗಮನ ನೀಡೋಣ. ಎಲ್ಲಾ ನಕ್ಷತ್ರಗಳೂ ಕುಸಿದು ಬಿಳಿಕುಬ್ಜಗಳಾಗಿ ಅಂತ್ಯ ಕಾಣುವುದಿಲ್ಲ. ಬಿಳಿಕುಬ್ಜವಾಗಿ ಕುಸಿದ ನಂತರವೂ ಅಗಾಧ ದ್ರವ್ಯರಾಶಿಯನ್ನು ಉಳಿಸಿಕೊಂಡಿರುವ ಕೆಲವು ನಕ್ಷತ್ರಗಳು ಎರಡನೇ ಹಂತದ ಕುಸಿತ ಕಂಡು ಪ್ರಖ್ಯಾತವಾದ, ಬರಿಯ ನ್ಯೂಟ್ರಾನ್‌ಗಳಿಂದಲೇ ರೂಪಿಸಲ್ಪಟ್ಟಿರುವ ‘ನ್ಯೂಟ್ರಾನ್ ನಕ್ಷತ್ರ’ಗಳಾಗುತ್ತವೆ. ಬಿಳಿಕುಜ್ಬಗಳ ತ್ರಿಜ್ಯ ಸಾವಿರ ಕಿ.ಮೀ.ಗಳಲ್ಲಿದ್ದರೆ, ನ್ಯೂಟ್ರಾನ್ ನಕ್ಷತ್ರಗಳ ತ್ರಿಜ್ಯ ಕೇವಲ ಕೆಲವೇ ಕಿ.ಮೀ. ಗಳಷ್ಟಿರುತ್ತದೆ. ಇಷ್ಟೆಲ್ಲ ಕುಸಿತದ ನಂತರವೂ ‘ನ್ಯೂಟ್ರಾನ್ ನಕ್ಷತ್ರ’ಗಳು ತಮ್ಮ ಮೊದಲಿನ ಕೋನೀಯ ಸಂವೇಗವನ್ನು ಕಾಪಾಡಿಕೊಳ್ಳುತ್ತವೆ.  ಅಕಸ್ಮಾತ್ ನಮ್ಮ ಸೂರ್ಯ ‘ನ್ಯೂಟ್ರಾನ್ ನಕ್ಷತ್ರ’ ವಾದರೆ ಅವನು ಸುತ್ತುವ ವೇಗ ಕೇವಲ ಇಪ್ಪತ್ತು ಮಿಲಿಸೆಕೆಂಡುಗಳು (0.002 ಸೆಕೆಂಡ್‌ಗಳು). ನ್ಯೂಟ್ರಾನ್ ನಕ್ಷತ್ರಗಳ ಕುರಿತು ತಿಳಿದುಬಂದಿರುವ ಮಾಹಿತಿಯ ಪ್ರಕಾರ ಅತ್ಯಂತ ವೇಗವಾಗಿ ತಿರುಗುವ ‘ನ್ಯೂಟ್ರಾನ್ ನಕ್ಷತ್ರ’ತನ್ನ ಸುತ್ತ ಒಂದು ಸುತ್ತು ಹಾಕಲು ತೆಗೆದುಕೊಳ್ಳುವ ಸಮಯ ಕೇವಲ 1.4ಮಿಲಿಸೆಂಕಡುಗಳು (0.00014ಸೆಕೆಂಡುಗಳು).
ಈಗ ಸ್ವಲ್ಪ ಗಣಿತದ ನೆರವನ್ನು ಪಡೆಯೋಣ. ಐದು ಕಿ.ಮೀ. ತ್ರಿಜ್ಯದ ಒಂದು ನ್ಯೂಟ್ರಾನ್ ನಕ್ಷತ್ರ 1.4ಮಿಲಿಸೆಕೆಂಡುಗಳಲ್ಲಿ ತಿರುಗುತ್ತದೆ ಎಂದರೆ ಅದರ ವೇಗ ಎಷ್ಟಿರಬಹುದು? ಗಾಬರಿಯಾಗಬೇಡಿ. ಅದು ಸೆಕೆಂಡಿಗೆ 30,000ಕಿ.ಮೀ.ವೇಗದಲ್ಲಿ ತನ್ನ ಸುತ್ತ ಗಿರಿಕಿ ಹೊಡೆಯುತ್ತದೆ. ಅಂದರೆ ಬೆಳಕಿನ ವೇಗದ ಸೇಕಡ ಹತ್ತರಷ್ಟು ಹೆಚ್ಚು.
ಆಕಾಶಕಾಯಗಳು ಇನ್ನೂ ವೇಗವಾಗಿ ಸುತ್ತಬಲ್ಲವೇ? ಸುತ್ತಬಲ್ಲವು. ಆದರೆ ಅವು ಆಗ ‘ನ್ಯೂಟ್ರಾನ್ ನಕ್ಷತ್ರ’ಗಳಾಗಿಯೂ ಉಳಿಯುವುದಿಲ್ಲ. ಮತ್ತಷ್ಟು ವೇಗವಾಗಿ ಕುಸಿದು ‘ಕಪ್ಪು ಕುಳಿ’ (Black Hole)ಗಳಾಗುತ್ತವೆ. ಆದರೆ ಅವು  ಯಾರಿಗೂ ಕಾಣಲಾರವು. ಏಕೆಂದರೆ ‘ಕಪ್ಪು ಕುಳಿ’ಯೊಳಗೆ ಬರುವ ಯಾವುದೇ ಬೆಳಕಿನ ಕಿರಣಗಳು ಹೊರಹೋಗಲಾರವು.  ಆದರೆ ‘ಕಪ್ಪು ಕುಳಿ’ಯ ಹತ್ತಿರ ಅದರ ಸುತ್ತ ಪ್ರದಕ್ಷಿಣೆ ಹಾಕುವ ವಸ್ತುಗಳು ಕೂಡ ಅತಿವೇಗವಾಗಿ, ಅಂದರೆ ಬೆಳಕಿನ ವೇಗದ ಸೇಕಡ ಹತ್ತರಷ್ಟು ವೇಗದಲ್ಲಿ, ಸೆಕೆಂಡಿಗೆ 30,000ಕಿ.ಮೀ. ವೇಗದಲ್ಲಿ ಚಲಿಸುತ್ತವೆ.
ನೇರಳೆ ವಿಶ್ವ
ಖಗೋಲ ಕಾಯಗಳು ಹೊಮ್ಮಿಸುವ ವಿಕಿರಣ ಹಲವು ತರಂಗ ದೂರ ವ್ಯಾಪ್ತಿಯಲ್ಲಿರುತ್ತದೆ.  ರೇಡಿಯೋ ತರಂಗ, ಸೂಕ್ಷ್ಮತರಂಗ, ಅವಕೆಂಪು, ಗೋಚರ, ಅತಿನೇರಳೆ, ಎಕ್ಸ್-ಕಿರಣ, ಗಾಮ ಕಿರಣ, ಇವೆಲ್ಲ ವಿವಿಧ ತರಂಗದೂರ ವ್ಯಾಪ್ತಿಗಳಿಗಿರುವ ಹೆಸರುಗಳು. ರೇಡಿಯೋ ದೂರದರ್ಶಕ, ದ್ಯುತಿ ದೂರದರ್ಶಕ, ಅವಕೆಂಪು ದೂರದರ್ಶಕ -ಹೀಗೆ ಒಂದೊಂದು ವ್ಯಾಪ್ತಿಯ ವಿಕಿರಣಗಳನ್ನು ಪಡೆದು ಖಗೋಲಕಾಯಗಳ ವಿವರಗಳನ್ನು ಬೇರೆ ಬೇರೆ ವ್ಯಾಪ್ತಿಗಳಲ್ಲಿ ಪಡೆಯುವ ಪ್ರಯತ್ನಗಳು ಸಾಗುತ್ತಿವೆ.
ಗೋಚರ ಬೆಳಕಿನಲ್ಲಿ ತೋರುವ ವಿವರಗಳನ್ನು ಹಬಲ್ ದೂರದರ್ಶಕದಿಂದ ಪಡೆಯುತ್ತಲೇ ಇದ್ದಾರೆ. ಹಾಗೆಯೇ ಚಂದ್ರ ಎಕ್ಸ್-ಕಿರಣ ದೂರದರ್ಶಕದಿಂದ ಎಕ್ಸ್ ಕಿರಣಗಳನ್ನು ಗ್ರಹಿಸಿ ವಿವರಗಳನ್ನು ಪಡೆಯುತ್ತಿದ್ದಾರೆ. ಅಂದರೆ ನಾವು ಒಮ್ಮೆಗೇ ಎಲ್ಲ ಬಣ್ಣಗಳಲ್ಲಿರುವ ವಿಶ್ವದ ಬಿಂಬಗಳನ್ನು ಪಡೆಯಲಾರೆವು. ಒಂದೊಂದು ಬಣ್ಣದಲ್ಲಿರುವುದನ್ನು ಒಮ್ಮೊಮ್ಮೆಗೆ ನೋಡಿ ಸಮಗ್ರ ಚಿತ್ರವನ್ನು ಕಟ್ಟಿಕೊಡಬೇಕು.
ಈ ದಿಸೆಯಲ್ಲಿ ಟೆಲ್ ಅವೀವ್ (ಇಸ್ರೇಲ್) ವಿಶ್ವವಿದ್ಯಾಲಯದ ಮತ್ತು ಭಾರತೀಯ ಖಗೋಲ ಸಂಸ್ಥೆ (ಇಂಡಿಯನ್ ಇನ್ಸ್‌ಸ್ಟಿಟ್ಯೂಟ್ ಆಫ್ ಅಸ್ಟ್ರೋಫಿಸಿಕ್ಸ್) ಜಂಟಿಯಾಗಿ ಕೈಗೊಳ್ಳಲಿರುವ ಒಂದು ಯೋಜನೆ – ‘ನೇರಳೆ ವಿಶ್ವ’ದ ಅಧ್ಯಯನ -ಅಂದರೆ ಅತಿ ನೇರಳೆ ಮತ್ತು ನೇರಳೆ ಬೆಳಕನ್ನು ಸೂಸುವ ಖಗೋಲ ಕಾಯಗಳನ್ನು ಅಧ್ಯಯಿಸುವುದು. ಇದನ್ನು ಟೆಲ್ ಅವೀವ್ ವಿಶ್ವವಿದ್ಯಾಲಯದ ಅತಿನೇರಳೆ ಅನ್ವೇಷಕ ಯೋಜನೆ (ಟೆಲ್ ಅವೀವ್ ಯುನಿವರ್ಸಿಟಿ ಅಲ್ಟ್ರ ವಯಲೆಟ್ ಎಕ್ಸ್ ಪ್ರೋಪ್ರಾಜೆಕ್ಟ್ – ಟವರ್ಸ್‌)ಎಂದು ಕರೆದಿದ್ದಾರೆ.
ಟಾವೆಕ್ಸ್ ದೂರದರ್ಶಕವನ್ನು ಭೂಸ್ಥಾಯಿ ಕಕ್ಷೆಯಲ್ಲಿ ಸ್ಥಾಪಿಸಲು ಶ್ರೀಹರಿಕೋಟದಿಂದ ಉಡ್ಡಯಿಸಲಾಗುವುದು. 130 – 320ನಾನೋಮೀಟರ್ ವ್ಯಾಪ್ತಿಯಲ್ಲಿ ಟಾವೆಕ್ಸ್ ವಿಶ್ವವನ್ನು ವೀಕ್ಷಿಸಲಿರುವುದು. 54ಚಾಪ ಮಿನಿಟುಗಳ ದೃಷ್ಟಿಕ್ಷೇತ್ರದ ಟಾವೆಕ್ಸ್, ನಕ್ಷತ್ರಗಳ ಮಧ್ಯೆ ಇರುವ ಮಾಧ್ಯಮದ ಕಡೆಗೆ ಹೆಚ್ಚು ಗಮನ ಕೊಡಲಿದೆ. ಈ ಅಂತರ್ತಾರಾ ಮಾಧ್ಯಮದಲ್ಲಿ ಸೇಕಡ 99ರಷ್ಟು ಅನಿಲ ಮತ್ತು ಸೇಕಡ 1ರಷ್ಟು ದೂರ ಇದೆಯೆಂದು ಅಂದಾಜು ಮಾಡಿದ್ದಾರೆ. ಈ ಮಾಧ್ಯಮದಲ್ಲೆ ಹೊಸ ನಕ್ಷತ್ರಗಳು ಹುಟ್ಟುತ್ತಿವೆ. ಹೀಗೆ ಹುಟ್ಟುವ ಶಿಶು ನಕ್ಷತ್ರಗಳು ತುಂಬಾ ಬಿಸಿಯಾಗಿದ್ದು ಅತಿ ನೇರಳೆ ಕಿರಣಗಳನ್ನು ಹೊಮ್ಮಿಸುತ್ತವೆ.
ಟಾವೆಕ್ಸ್ ದೂರದರ್ಶಕದ ಉಡ್ಡಯನ 2009ರಲ್ಲಿ ನಡೆಯುವ ನಿರೀಕ್ಷೆಯಿದೆ.

ಯಾವುದೇ ಆಕಾಶಕಾಯದ ಬಿಂಬವನ್ನು ದೂರದರ್ಶಕದ ಮೂಲಕ ಸೆರೆಹಿಡಿದಾಗ ಆ, ಆಕಾಶಕಾಯವು ಚಿಮ್ಮುವ ವಿಕಿರಣವನ್ನು ಅನುಸರಿಸಿ ಬಿಂಬದ ಆಕಾರವಿರುತ್ತದೆ. ದೂರದರ್ಶಕದಲ್ಲೂ ಅವಕೆಂಪು, X-ಕಿರಣ, ದೃಗ್ಗೋಚರ ವಿಕಿರಣಗಳಲ್ಲಿ ಯಾವುದಾದರೊಂದನ್ನು ಗ್ರಹಿಸಿ ಅದಕ್ಕೆ ಸಂವಾದಿಯಾದ ಬಿಂಬವು ದಾಖಲಾಗುತ್ತದೆ. ಆ ನಿರ್ದಿಷ್ಟ ಆಕಾಶಕಾಯದ ಸಮಗ್ರ ಚಿತ್ರಣ ಪಡೆಯಲು ನಾವು ವಿವಿಧ ವಿಕಿರಣಗಳ ಬಿಂಬಗಳನ್ನು ನೋಡಬೇಕಾಗುತ್ತದೆ. ಇದಕ್ಕೆ ಕ್ರಾಬ್ ನೆಬ್ಯೂಲಾ ಸಹ ಒಂದು ಉದಾಹರಣೆ.
ಸಗಣಿಯಿಂದ ವಿದ್ಯುತ್ತು
ಇಂದು ಇಂಧನದ ಕೊರತೆ ಎಲ್ಲೆಡೆಯ ಸಮಸ್ಯೆ. ಸಾಂಪ್ರದಾಯಿಕ ಇಂಧನ ಮೂಲಗಳು ನಶಿಸಿ ಹೋಗುತ್ತಿವೆ. ಆದರೆ ಬೇಡಿಕೆ ಮಾತ್ರ ದಿನೇ ದಿನೇ ಹೆಚ್ಚುತ್ತಲೇ ಇದೆ. ಹೀಗಾಗಿ  ಅಸಾಂಪ್ರದಾಯಿಕ ಇಂಧನ ಮೂಲಗಳ ಮೇಲೆ ನಾವು ಹೆಚ್ಚು ಅವಲಂಬಿಸಬೇಕಾಗಿದೆ. ವಿಜ್ಞಾನ, ತಂತ್ರಜ್ಞಾನ ಇಂದು ನಾಗಾಲೋಟದಲ್ಲಿ ಓಡುತ್ತಿವೆೆ. ಈ ಬೆಳವಣಿಗೆಗಳಿಗೆ ಇಂಧನ ಮೂಲಗಳು ಬೇಕು. ಕಾರ್ಖಾನೆಗಳು, ವಾಹನಗಳ ಓಡಾಟ, ಇವೆಲ್ಲಕ್ಕೂ ಇಂಧನ ಬೇಕಲ್ಲವೇ?ಅದಕ್ಕಾಗಿ ಪರ್ಯಾಯ ಶಕ್ತಿ ಅಂದರೆ ಬೇರೆ ಇಂಧನ ಮೂಲಗಳ ಬಳಕೆ ಅವಶ್ಯವಿರುತ್ತದೆ. ಅವುಗಳಲ್ಲಿ ನಮಗೆ ಸುಲಭದಲ್ಲಿ ದೊರೆಯುವ ಮೂಲಗಳೆಂದರೆ ಸೌರಶಕ್ತಿ, ಗಾಳಿ ಶಕ್ತಿ, ಜೈವಿಕ ದ್ರವ್ಯ (ಬಯೊಮಾಸ್), ಸಮುದ್ರ ಅಲೆ ಮುಂತಾದವುಗಳು.
ಗ್ರಾಮೀಣ ಪ್ರದೇಶಗಳಲ್ಲಿ ಜೈವಿಕದ್ರವ್ಯ ವಿಪುಲವಾಗಿ ಲಭ್ಯವಿರುತ್ತದೆ. ದನಗಳ ಸಗಣಿ, ಮೂತ್ರ, ಸಸ್ಯಭಾಗಗಳು ಟೋಮೇಟೋ, ಬದನೆ, ಆಲೂ ಮುಂತಾದ ತರಕಾರಿಗಳ ವ್ಯರ್ಥ ಪದಾರ್ಥಗಳು. ಈಗ ಸಗಣಿ (ಮಲ) ಅದರಲ್ಲಿಯೂ ದನಗಳ ಸಗಣಿಯನ್ನು ತೆಗೆದುಕೊಳ್ಳೋಣ. ಅದರಿಂದ ವಿದ್ಯುತ್ತನ್ನು ಈ ಕೆಳಗೆ ಕಾಣಿಸಿದ ವಿಧಾನದಿಂದ ಪಡೆಯಬಹುದು.
ಬೇಕಾಗುವ ಸಲಕರಣೆಗಳು :
1.  ಪ್ಲಾಸ್ಟಿಕ್ ಡಬ್ಬಿ
2.  ನಿರುಪಯುಕ್ತ ವಿದ್ಯುತ್ ಕೋಶದಲ್ಲಿರುವ ಕಾರ್ಬನ್  ಮತ್ತು ಸತು (ಜಿಂಕ್)ವಿನ ಗಣಿಕೆಗಳು.
3.  ಒಂದು ವಿದ್ಯುತ್ ಕೋಶ
4.  ವಿದ್ಯುತ್ ಮಾಪಕ – (ಮಿಲಿ ಅಮ್ಮೀಟರ್)
5.  ತಂತಿ
6.  ದನಗಳ ಸಗಣಿ ಮತ್ತು ನೀರು
ವಿಧಾನ : ಆಕೃತಿಯಲ್ಲಿ ತೋರಿಸಿದಂತೆ ಉಪಕರಣಗಳನ್ನು ಜೋಡಿಸಿರಿ. ಸಗಣಿ ಹಾಗೂ ನೀರನ್ನು ಸರಿಯಾಗಿ ಬೆರೆಸಿ ಪ್ಲಾಸ್ಟಿಕ್ ಪಾತ್ರೆಯಲ್ಲಿ ಹಾಕಿರಿ.
ಏನು ನಡೆಯುತ್ತದೆ:
ದನದ ಸಗಣಿಯಲ್ಲಿ ಮೂಲತಃ ಕಾರ್ಬಾನಿಕ್ ಆಮ್ಲ (H2CO3),ಫಾರ್ಮಿಕ್ ಆಮ್ಲ (HCOOH), ಅಸಿಟಿಕ್ ಆಮ್ಲ (CH3COOH),ಹೈಡ್ರೊಕಾರ್ಬನ್ ಮುಂತಾದವುಗಳಿರುತ್ತವೆ. ಸಗಣಿಯ ನೀರಿನೊಂದಿಗೆ ಬೆರೆತಾಗ ಅದರಲ್ಲಿರುವ ಆಮ್ಲಗಳು ಆಯಾನೀಕರಣಗೊಳ್ಳುತ್ತವೆ. ಅಲ್ಲಿ ಉಂಟಾಗುವ ಹೈಡ್ರೊಜನ್ ಆಯಾನುಗಳು (H+) ಕಾರ್ಬನ್ ಗಣಿಕೆಯ ಸುತ್ತಲೂ ಒಟ್ಟುಗೂಡುತ್ತವೆ. ಅವು ಇಲೆಕ್ಟ್ರಾನುಗಳನ್ನು ಆಕರ್ಷಿಸುತ್ತವೆ. ಆದ್ದರಿಂದ ಇಲೆಕ್ಟ್ರಾನುಗಳು ಕಾರ್ಬನ್ ಗಣಿಕೆಯ ಕಡೆಗೆ ಚಲಿಸುತ್ತವೆ. ಅಲ್ಲಿಂದ ತಂತಿಯ ಮೂಲಕ ಚಲಿಸುತ್ತವೆ. ಈ ಇಲೆಕ್ಟ್ರಾನುಗಳು ಹೈಡ್ರೊಜನ್ ಅಯಾನುಗಳೊಂದಿಗೆ ಕೂಡಿ ಹೈಡ್ರೊಜನ್ ಅನ್ನು ಉಂಟು ಮಾಡುತ್ತವೆ. ಹೀಗೆ ಒಂದು ರಾಸಾಯನಿಕ ಕ್ರಿಯೆ ಪೂರ್ತಿಗೊಳ್ಳುತ್ತದೆ.

ಇಲೆಕ್ಟ್ರಾನುಗಳ ಪ್ರವಾಹವೆಂದರೆ, ವಿದ್ಯುತ್ ಪ್ರವಾಹ. ಇಲ್ಲಿ ಉಂಟಾಗುವ ವಿದ್ಯುತ್ ಪ್ರವಾಹ ನೇರ, ಅಂದರೆ ಡಿ.ಸಿ.ಯಾಗಿರುತ್ತದೆ. ಕಾರ್ಬನ್ ಗಣಿಕೆ ಧನಾಗ್ರದಂತೆ ಹಾಗೂ ಸತು ಗಣಿಕೆ ಋಣಾಗ್ರದಂತೆ ವರ್ತಿಸುತ್ತವೆ. ಇಲ್ಲಿಯ ಪ್ರತಿ ಕೋಶ 0.34 mA (ಮಿಲಿಆಂಪಿಯರ್)ವಿದ್ಯುತ್ ಹಾಗೂ 0.8ರಿಂದ 0.95ವೋಲ್ಟ್ ವರೆಗೆ ವಿಭವಾಂತರವನ್ನುಂಟು ಮಾಡುತ್ತದೆ. ಶ್ರೇಣಿ ಜೋಡಣೆಯ ಸಹಾಯದಿಂದ ವಿಭವಾಂತರವನ್ನು ಹೆಚ್ಚಿಸುತ್ತ ಹೋಗಬಹುದು.

ಇದೇ ರೀತಿ ದನದ ಮೂತ್ರ, ಕಿತ್ತಿಳೆ, ಬಾಳೆಹಣ್ಣುಗಳ ಸಿಪ್ಪೆ, ಟೋಮೆಟೋ, ಬದನೆ, ಆಲೂಗಳ ವರ್ಜಿತ ಭಾಗಗಳ ಹೂರಣ (ಪೇಸ್ಟ್) ತಯಾರಿಸಿ ವಿದ್ಯುತ್ಪ್ರವಾಹ ಉಂಟುಮಾಡಲು ಸಾಧ್ಯ.  ನೀವು ಪ್ರಯತ್ನಿಸಿ ಪ್ರಯೋಗದ ಮೂಲಕ ಇದನ್ನು ಮನಗಾಣಿರಿ.
ಈ ಕೋಶಗಳ ಶ್ರೇಣಿ ರೂಪದ ಉಪಯೋಗದಿಂದ ಗಡಿಯಾರ, ಕ್ಯಾಲ್ಕುಲೇಟರ್, ಎಲ್.ಇ.ಡಿ. ಮುಂತಾದ ಇಲೆಕ್ಟ್ರಾನಿಕ್ ಪರಿಕರಗಳನ್ನು ಚಲಾಯಿಸಲು ಸಾಧ್ಯ. ಈ ವಿದ್ಯುತ್ ಪರಿಸರ ಮಾಲಿನ್ಯ ರಹಿತವಿದ್ದು, ಸುಲಭದಲ್ಲಿ ಕಡಿಮೆ ಬೆಲೆಗೆ ಅದು ದೊರೆಯುವ ಕಚ್ಚಾವಸ್ತುವಿನಿಂದ ಪಡೆಯಬಹುದು.
 
ಸಸ್ಯದಿಂದ ಜೈವಿಕ ಇಂಧನ

ಸತ್ತ ಸಸ್ಯಗಳು ಕೊಳೆತಾಗ ಮೀಥೇನ್ ಅನಿಲ ಬಿಡುಗಡೆಯಾಗುತ್ತದೆ. ಇದನ್ನು ಜೈವಿಕ ಇಂಧನ (ಬಯೊಫ್ಯುಯಲ್) ಆಗಿ ಬಳಸಬಹುದು. ಚಿತ್ರದಲ್ಲಿ ಎಲೆಗಳು ಹಾಗೂ ಸಸ್ಯದ ಇತರ ವರ್ಜಿತ ಭಾಗಗಳನ್ನು ಕೊಳೆಯಿಸಿ ಪಡೆಯಬಹುದಾದ ಮೀಥೇನ್ ಇಂಧನ ತಯಾರಿಕೆಯನ್ನು ತೋರಿಸಲಾಗಿದೆ.
ಬೆಂಕಿಯಿಲ್ಲದೆ ಹೊಗೆ; ರಾಸಾಯನಿಕ ಕ್ರಿಯೆಯ ಅಚ್ಚರಿ!
‘ಬೆಂಕಿಯಿಲ್ಲದೇ ಹೊಗೆಯಾಡುವುದಿಲ್ಲ’ಎಂಬ ಮಾತು ಪ್ರಚಲಿತದಲ್ಲಿದೆ. ಬೆಂಕಿ ಇಲ್ಲದಿದ್ದರೂ ಹೊಗೆ ಹೊತ್ತಿಸುವ, ನೋಡುಗರಲ್ಲಿ ಅಚ್ಚರಿ ಮೂಡಿಸುವ ಚಟುವಟಿಕೆಯಿದು. ದಹನ ಕ್ರಿಯೆ (ಬೆಂಕಿಯುಂಟಾದಾಗ)ನಡೆದಾಗ ಹೊಗೆ ಬರುವುದೂ ಕೂಡಾ ರಾಸಾಯನಿಕ ಕ್ರಿಯೆಯೇ.  ಬೆಂಕಿಯಿದ್ದಾಗ ಹೊಗೆ ಉಂಟಾಗುವುದು ಜನ ಸಾಮಾನ್ಯರಿಗೆಲ್ಲಾ ಚಿರಪರಿಚಿತ. ಆದರೆ ಸಾಮಾನ್ಯ ಹೊಗೆಗಿಂತ ಭಿನ್ನವಾದ ವರ್ಣರಂಜಿತವಾದ ಹೊಗೆ ಕಂಡು ಅಚ್ಚರಿ ಪಡಿ;ಮತ್ತೊಬ್ಬರಿಗೆ ಅಚ್ಚರಿಪಡಿಸಿ. ಅದೂ ಈ ಹೊಗೆ, ನೀರು ಸೇರಿಸಿದಾಗ ಮೂಡುವ ಹೊಗೆ ಎಂಬುದನ್ನು ಗಮನಿಸಿ. ಜೊತೆಗೆ ರಸಾಯನ ಶಾಸ್ತ್ರದ ಕಲಿಕೆಯನ್ನು ಆನಂದಿಸಿ.

ಬೇಕಾಗುವ ಸಾಮಗ್ರಿ
· ಒಂದು ಟೀ ಚಮಚದಷ್ಟು ಪ್ರಮಾಣದ ಅಮೋನಿಯಮ್ ನೈಟ್ರೇಟ್ (ಸುಮಾರು 20ಗ್ರಾಂನಷ್ಟು).
· ಅರ್ಧ ಟೀ ಚಮಚದಷ್ಟು ಪ್ರಮಾಣದ ಸತು (zine)ವಿನ ಪುಡಿ (ಸುಮಾರು 10ಗ್ರಾಂನಷ್ಟು).
· ಚಿಟಿಕೆ ಅಯೊಡಿನ್ ಹರಳುಗಳು -ಪುಡಿ ಮಾಡಿ (ಸುಮಾರು 2ರಿಂದ 3ಅಯೊಡಿನ್ ಹರಳುಗಳು).
· ನೀರು
ವಿಧಾನ
ಅಮೋನಿಯಮ್ ನೈಟ್ರೇಟ್‌ದ ಜೊತೆ ಸತುವಿನ ಪುಡಿಯನ್ನು ಸೇರಿಸಿ. ಇವೆರಡರ ಮಿಶ್ರಣದ ಮೇಲೆ ಅಯೊಡಿನ್ ಹರಳುಗಳನ್ನು ಪುಡಿ ಮಾಡಿಹಾಕಿ.
ಈಗ ಒಂದು ಹನಿ ನೀರನ್ನು ಮಿಶ್ರಣದ ಮೇಲೆ ಹಾಕಿ.
ವೀಕ್ಷಿಸಿ
ಒಂದೆರಡು ನಿಮಿಷಯದಲ್ಲಿಯೇ ನೇರಿಳೆ ಬಣ್ಣದ ಧೂಮ/ಹೊಗೆ ಉಂಟಾಗುವುದು.
ಯೋಚಿಸಿ
ನೀರಿನ ಪ್ರಮಾಣ ಹೆಚ್ಚಾದರೆ ಈ ಕ್ರಿಯೆ ನಡೆಯದು, ಏಕೆ?
(3 ಚಮಚದಷ್ಟು ನೀರು ಬಳಸಿದಾಗ)
ವಿವರಣೆ
ಅಯೊಡಿನ್ ಒಂದು ಉತ್ಪತನಕಾರಕ ಅಂದರೆ ಬಿಸಿ ಮಾಡಿದಾಗ ದ್ರವಸ್ಥಿತಿ ತಲುಪದೆ ನೇರವಾಗಿ ಅನಿಲ ಸ್ಥಿತಿಗೆ ಆವಿಯಾಗುವ ಗುಣವುಳ್ಳದ್ದು. ಈ ಕ್ರಿಯೆ ನಡೆಸಿದಾಗ ಹೊಗೆಯ ರೂಪದಲ್ಲಿ ಕಾಣಿಸಿಕೊಂಡದ್ದು -ಅಯೊಡಿನ್ ಆವಿ!
ಅಯೊಡಿನ್ ಆವಿಯಾಗಲು ಉಷ್ಣಬೇಕಲ್ಲವೆ?ಆ ಉಷ್ಣವನ್ನು ಅಮೋನಿಯಮ್ ನೈಟ್ರೇಟ್‌ನೊಂದಿಗೆ ಸತುವಿನ ವರ್ತನೆ ಒದಗಿಸುತ್ತದೆ.
ಅಮೋನಿಯಮ್ ನೈಟ್ರೇಟು ದುರ್ಬಲ ಪ್ರತ್ಯಾಮ್ಲ ಹಾಗೂ ಪ್ರಬಲ ಆಮ್ಲದ ಲವಣ.  ಆದ್ದರಿಂದ ಅದರ ಸಜಲ ದ್ರಾವಣ ಜಲ ವಿಭಜನೆ ಹೊಂದಿ ಕೊಂಚ ಆಮ್ಲೀಯವಾಗಿರುತ್ತದೆ.
(NH4NO3) –> NH4++ NO3–
ಸಜಲ ದ್ರಾವಣ
NH4++ H2O –> NH4OH + H+
ಈ ಆಮ್ಲಾಂಶವು ಸತುವಿನೊಂದಿಗೆ ವರ್ತಿಸಿ ಉಷ್ಣವನ್ನು ಬಿಡುಗಡೆ ಮಾಡುತ್ತದೆ.
Zn + 2H+–> Zn+++ H2+ಉಷ್ಣ
ಈ ಉಷ್ಣವು ಅಯೊಡಿನ್ ಅನ್ನು ಆವಿಯಾಗಿಸುತ್ತದೆ. ಆವಿಯನ್ನು ಹಗುರವಾದ ಹೈಡ್ರೊಜನ್ ಮೇಲೊಯ್ಯುತ್ತದೆ.
ಯೋಚನೆ ಪ್ರಶ್ನೆಗೆ ವಿವರಣೆ
ನೀರನ್ನು ಹೆಚ್ಚು ಸೇರಿಸಿದಾಗ ದ್ರಾವಣ ಸಾರತೆ ದುರ್ಬಲವಾಗುವುದರಿಂದ ಬಿಡುಗಡೆಯಾಗುವ ಉಷ್ಣ ಕಡಿಮೆ. ಮಿಗಿಲಾಗಿ ಆ ಬಿಡುಗಡೆಯಾದ ಉಷ್ಣವನ್ನು ಹೀರುವ ದ್ರವ್ಯರಾಶಿ ಹೆಚ್ಚು.  ಆದ್ದರಿಂದ ಹೆಚ್ಚು ನೀರನ್ನು ಸೇರಿಸಿದರೆ ಉತ್ಪತನ ಕ್ರಿಯೆ ನಡೆಯುವುದೇ ಇಲ್ಲ!
ದಾಳಿ ಇಡಲಿದೆ ದೈತ್ಯ ದೂರದರ್ಶಕಗಳ ದಂಡು
ನಾಲ್ಕು ನೂರು ವರ್ಷಗಳ ಹಿಂದೆ ಗೆಲಿಲಿಯೊ ತನ್ನ ದೂರದರ್ಶಕವನ್ನು ಆಕಾಶದೆಡೆಗೆ ತಿರುಗಿಸಿ, ವೀಕ್ಷಿಸಿದಂದಿನಿಂದ ಇಲ್ಲಿಯವರೆಗೆ ದ್ಯುತಿ ಸಂಗ್ರಹಣಾ ಸಾಮರ್ಥ್ಯ, ಪೃಥಕ್ಕರಣ ಶಕ್ತಿ ಮೊದಲಾದವುಗಳನ್ನು ಹೆಚ್ಚಿಸಲಾಗಿದೆ. ದೂರದರ್ಶಕಕ್ಕೆ ಪೂರಕವಾಗಿ ಬಳಸುವ ರೋಹಿತ ಮಾಪಕ, ರೋಹಿತ ಲೇಖಿ, ವ್ಯತಿಕರಣ ಮಾಪಕ (interferometer), ಸಿಸಿಡಿ (change coupled device) ಮತ್ತು ಕ್ಯಾಮೆರಾಗಳಲ್ಲೂ ಬಹಳಷ್ಟು ಸುಧಾರಣೆಗಳಾಗಿವೆ. ಕಂಪ್ಯೂಟರ್‌ಗಳ ನೆರವಿನಿಂದ ಲಭ್ಯ ಮಾಹಿತಿಯನ್ನು ಶೇಖರಿಸುವ, ವಿಶ್ಲೇಷಿಸುವ ಮತ್ತು ಲೆಕ್ಕಿಸುವ ಕ್ರಿಯೆಗಳು ಸುಲಭ ಹಾಗೂ ಕ್ಷಿಪ್ರಗೊಂಡು ಅತಿ ಆಳದ ವ್ರೋಮಾಹಿತಿಯನ್ನು ಪಡೆಯಲು ಸಾಧ್ಯವಾಗಿದೆ. ಇಷ್ಟೆಲ್ಲ ಸಾಧ್ಯವಿದ್ದರೂ ಇನ್ನೂ ಬೃಹತ್ ದೂರದರ್ಶಕಗಳ ನಿರ್ಮಾಣ ಕಾರ್ಯ ಸಾಗುತ್ತಲೇ ಇದೆ. ಇದಕ್ಕೆ ಕಾರಣ ಖಗೋಲ ವಿಜ್ಞಾನಿಗಳು ಕೆಳಗಿನ ಅಂಶಗಳನ್ನು ಕುರಿತು ನಿಖರ ಮಾಹಿತಿ ಪಡೆಯಬೇಕೆಂಬುದೇ ಆಗಿದೆ.
· ವ್ಯೂಮದಲ್ಲಿ ಇನ್ನಷ್ಟು ಸೌರವ್ಯೆಹಗಳಿವೆಯೆ?ಅವುಗಳ ಗ್ರಹಗಳಲ್ಲಿ ಜೀವಿಗಳಿವೆಯ?ಇದ್ದಲ್ಲಿ ಅವುಗಳ ಸ್ಥಿತಿಗತಿಗಳೇನು?ಇದರ ಬಗ್ಗೆ ಭೂಮಿಯಲ್ಲಿಯೇ ಕುಳಿತು ವಿವರಗಳನ್ನು ಅಧ್ಯಯಿಸುವುದು.
· ವಿಶ್ವದ ಉಗಮದ ಮೊದಲ ಹಂತದಲ್ಲಿದ್ದ ಅಧಿನವ್ಯ (super nova)ಗಳನ್ನು ಪತ್ತೆ ಹಚ್ಚಿ, ಅಧ್ಯಯಿಸಿ, ನಕ್ಷತ್ರಗಳ ಹುಟ್ಟಿನ ಬಗ್ಗೆ ತಿಳಿಯುವುದು.
· ವಿಶ್ವದಲ್ಲಿರುವ ಲಕ್ಷಾಂತರ ಗೆಲಕ್ಸಿಗಳು ಮತ್ತು ಅವುಗಳಲ್ಲಿರುವ ಕೋಟ್ಯಂತರ ನಕ್ಷತ್ರಗಳು – ಇವುಗಳಲ್ಲಿ ಸಾಧ್ಯವಾದಷ್ಟನ್ನು ಅಧ್ಯಯಿಸಿ, ನಕ್ಷತ್ರಗಳ ಹುಟ್ಟು, ಬೆಳವಣಿಗೆ, ಸಾವು ಇವುಗಳನ್ನು ಅರ್ಥ್ಯೈಸುವುದು.
· ವಿಶ್ವದ ಒಟ್ಟು ದ್ರವ್ಯರಾಶಿ ಮತ್ತು ಚೈತನ್ಯಗಳಲ್ಲಿ ಅತಿ ಹೆಚ್ಚು ಪ್ರಮಾಣಗಳನ್ನು (ಸುಮಾರು ಸೇಕಡ 95 ಪಾಲು)ಹೊಂದಿದೆ ಎಂದು ಊಹಿಸಲಾಗಿರುವ ಕಪ್ಪು ದ್ರವ್ಯ (dark matter) ಮತ್ತು ಕಪ್ಪು ಶಕ್ತಿ(dark energy)ಗಳನ್ನು ಪತ್ತೆ ಮಾಡುವುದು.
· ವಿಶ್ವವನ್ನು ಎಲ್ಲ ದಿಕ್ಕುಗಳಿಂದ ಅತಿ ಹೆಚ್ಚು ದೂರದವರೆಗೂ ವೀಕ್ಷಿಸಿ, ಅದರ ಪರಿಪೂರ್ಣ ನಕ್ಷೆಯನ್ನು ಬಿಡಿಸುವುದು.
ಈ ಉದ್ದೇಶಗಳನ್ನು ಪೂರೈಸಲು ಈಗಾಗಲೇ ಕಾರ್ಯನಿರತವಾಗಿರುವ ಸಹಸ್ರಾರು ದೂರದರ್ಶಕಗಳ ಸಾಲಿಗೆ ಮತ್ತಷ್ಟು ಶಕ್ತಿಶಾಲಿ ಬೃಹತ್/ದೈತ್ಯ ದೂರದರ್ಶಕಗಳನ್ನು ಮುಂಬರುವ ದಶಕದಲ್ಲಿ ಸೇರಿಸಲು ಜಗತ್ತಿನಾದ್ಯಂತ ಪ್ರಯತ್ನಗಳು ನಡೆದಿವೆ. ಅವುಗಳಲ್ಲಿ ಕೆಲವುಗಳ ಕಿರುಪರಿಚಯ ಇಲ್ಲಿದೆ.
(1) ಜೇಮ್ಸ್ ವೆಬ್ ವ್ರೋದೂರದರ್ಶಕ (James Webb Space Telescope)
ಜೇಮ್ಸ್‌ವೆಬ್ ದೂರದರ್ಶಕವು ಒಂದು ಬೃಹತ್ ಅವಕೆಂಪು (infrared) ದೂರದರ್ಶಕ. ಇದರ ಪ್ರಾಥಮಿಕ ದರ್ಪಣ 6.5ಮೀ ವ್ಯಾಸವುಳ್ಳದ್ದಾಗಿರುತ್ತದೆ. ಇದರ ಉಡಾವಣೆ 2014ರಲ್ಲಿ ಎಂದು ಯೋಜಿಸಲಾಗಿದೆ.
ಮುಂದಿನ ದಶಕದ ಒಂದು ಪ್ರಮುಖ ವೀಕ್ಷಣಾಲಯವಾಗಿ ಕಾರ್ಯ ನಿರ್ವಹಿಸಿ, ವಿಶ್ವದಾದ್ಯಂತ ಸಹಸ್ರಾರು ಖಗೋಲ ವಿಜ್ಞಾನಿಗಳಿಗೆ ನೆರವು ನೀಡಲಿದೆ JWST.ವಿಶ್ವದ ಇತಿಹಾಸದಲ್ಲಿನ ಪ್ರತಿ ಹಂತವನ್ನೂ ಅಧ್ಯಯಿಸಲು ಸಹಾಯಕಾರಿಯಾಗಲಿದೆ. ಮಹಾಸ್ಫೋಟದ (bigbang)ನಂತರದ ಮೊದಲ ದೀಪ್ತಿಯಿಂದ ಹಿಡಿದು ಭೂಮಿಯಂತೆ ಜೀವರಾಶಿಗಳನ್ನೊಳಗೊಂಡ ಸೌರವ್ಯೆಹಗಳ ರೂಪಣ ಹಾಗೂ ನಮ್ಮದೇ ಸೌರವ್ಯೆಹದ ವಿಕಾಸ ಮೊದಲಾದವುಗಳ ಅಧ್ಯಯನಕ್ಕೆ ಒತ್ತಾಸೆಯಾಗಲಿದೆ.

ಮೊದಲಿಗೆ ಈ ದೂರದರ್ಶಕದ ಹೆಸರು ನೆಕ್ಸ್ಟ್ ಜನರೇಶನ್ ಸ್ಪೇಸ್ ಟೆಲಿಸ್ಕೋಪ್ಎಂದಿತ್ತು. ನಾಸಾದ ಆಡಳಿತಾಧಿಕಾರಿಯಾಗಿದ್ದ ಜೇಮ್ಸ್ ವೆಬ್‌ರವರ ಗೌರವಾರ್ಥ ಇದಕ್ಕೆ 2002ಸೆಪ್ಟೆಂಬರ್‌ನಲ್ಲಿ ‘ಜೇಮ್ಸ್ ವೆಬ್ ವ್ರೋದೂರದರ್ಶಕ’ ವೆಂದು ಮರು ನಾಮಕರಣ ಮಾಡಲಾಯಿತು.
ನಾಸಾ, ಯುರೋಪಿಯನ್ ಸ್ಪೇಸ್ ಏಜೆನ್ಸಿ ಮತ್ತು ಕೆನೇಡಿಯನ್ ಸ್ಪೇಸ್ ಏಜೆನ್ಸಿಗಳ ಸಹಯೋಗದಿಂದ JWSTನಿರ್ಮಾಣವಾಗುತ್ತಿದೆ.  ನಾಸಾದ ಗೊಡಾರ್ಡ್ ಕೇಂದ್ರವು ನಿರ್ಮಾಣಕಾರ್ಯದ ಉಸ್ತುವಾರಿಯಲ್ಲಿದೆ. ಸ್ಪೇಸ್ ಟೆಲಿಸ್ಕೋಪ್ ಸೈನ್ಸ್ ಇನ್ಸ್‌ಟಿಟ್ಯೂಟ್ ಸಂಸ್ಥೆಯು ಉಡಾವಣೆಯ ನಂತರ ದೂರದರ್ಶಕದ ಕಾರ್ಯನಿರ್ವಹಣೆಯ ಹೊಣೆ ಹೊರಲಿದೆ.
JWST  ಯಲ್ಲಿ ಹಲವಾರು ನವೀನ ತಾಂತ್ರಗಳಿವೆ. ಪ್ರಾಥಮಿಕ ದರ್ಪಣವು ಹಲವು ಖಂಡಗಳಿಂದಾಗಿದ್ದು (segment)ಉಡಾವಣೆಯ ನಂತರ ನಿಗದಿತ ಆಕೃತಿಗೆ ಜೋಡಣೆಯಾಗುತ್ತದೆ;ಅತಿ ದುರ್ಬಲ ಸಂಕೇತಗಳನ್ನು ಗುರುತಿಸಿ ದಾಖಲಿಸಬಲ್ಲ ಅತಿ ಹಗುರವಾದ ಬೆರಿಲಿಯಂ ದ್ಯುತಿ ಪತ್ತೆಕಾರಕಗಳು, ರೋಹಿತ ಲೇಖಿ (spectrograph)ಯ ಕಾರ್ಯಕ್ರಮಕ್ಕೆ ನಿಗದಿತವಾದ, ಆಕಾಶ ಕಾಯಗಳ ಆಯ್ಕೆಗೆ ಅನುಕೂಲ ಮಾಡಿಕೊಡುವ ಸೂಕ್ಷ್ಮ ಮುಚ್ಚಳಗಳು;ಮಧ್ಯಮ ಅವಕೆಂಪು ಪತ್ತೆಕಾರಕಗಳನ್ನು ತಂಪುಗೊಳಿಸಲು ಶೈತ್ಯಕಾರಕ –ಮುಂತಾದವು ಸಿದ್ಧವಿರುತ್ತವೆ. ಜನವರಿ 2007ರಲ್ಲಿ JWSTಯೋಜನೆಗೆ ಅಳವಡಿಸಿರುವ ಎಲ್ಲ ತಾಂತ್ರಗಳ ಪ್ರಾತ್ಯಕ್ಷಿಕೆಯನ್ನು ಏರ್ಪಡಿಸಲಾಗಿದ್ದಿತು. ಜುಲೈ 2008ರಲ್ಲಿ ನಾಸಾವು JWSTಯೋಜನೆಯನ್ನು ಕಾರ್ಯಗತ ಮಾಡಲು ನಿರ್ಧರಿಸಿತು. ಈಗ ಯೋಜನೆಯ ಅನುಷ್ಠಾನವು ವ್ಯವಸ್ಥಿತವಾಗಿ, ಕ್ರಮಬದ್ಧವಾಗಿ ಜರುಗುತ್ತಿದೆ.
JWSTಯಲ್ಲಿ ನಾಲ್ಕು ವೈಜ್ಞಾನಿಕ ಉಪಕರಣಗಳನ್ನು ಹೊಂದಿಸಲಾಗುತ್ತದೆ. ಒಂದು ಸನಿಹ ಅವಕೆಂಪು ಕ್ಯಾಮೆರಾ, ಒಂದು ರೋಹಿತ ಲೇಖಿ, ಒಂದು ಮಧ್ಯ ಅವಕೆಂಪು ಉಪಕರಣ ಮತ್ತು ಒಂದು Tunable filter imager.ವಿದ್ಯುತ್ಕಾಂತೀಯ ರೋಹಿತದ ಅವಕೆಂಪು ವ್ಯಾಪ್ತಿಯಲ್ಲಿ ಕಾರ್ಯ ನಿರ್ವಹಿಸಲು ಇದರ ಉಪಕರಣಗಳು ವಿನ್ಯಾಸಗೊಂಡರೂ ದ್ಯುತಿ ವ್ಯಾಪ್ತಿಯಲ್ಲಿಯೂ ಕೆಲಸ ಮಾಡಬಲ್ಲವು. 0.60ರಿಂದ 27ಮೈಕ್ರಾನ್ ತರಂಗ ದೂರದ ಬೆಳಕನ್ನು ಗ್ರಹಿಸಬಲ್ಲವಾಗಿರುತ್ತವೆ.
JWST ಯು ನಾಲ್ಕು ಪ್ರಮುಖ ವೈಜ್ಞಾನಿಕ ವಿಷಯಗಳನ್ನು ಅಧ್ಯಯನಕ್ಕಾಗಿ ಆಯ್ಕೆ ಮಾಡಿಕೊಂಡಿದೆ. ಕತ್ತಲ ಯುಗದ ಅಂತ್ಯ, ಪ್ರಥಮ ಬೆಳಕು ಹಾಗೂ ಗೆಲಕ್ಸಿಗಳ ಕೂಟ, ನಕ್ಷತ್ರಗಳ ಹಾಗೂ ಆದಿ ಗ್ರಹ ವ್ಯೆಹಗಳ ಆವಿರ್ಭಾವ ಮತ್ತು ಪುನರಯಾನೀಕರಣ ವ್ಯವಸ್ಥೆ ಹಾಗೂ ಜೀವಿ ಉತ್ಪತ್ತಿ.
(2) ಲಾರ್ಜ್ ಸಿನಾಪ್ಟಿಕ್ ಸರ್ವೆ ಟೆಲಿಸ್ಕೋಪ್ (Large Synoptic Survey Telescope)
LSSTಎಂದೇ ಹೆಸರಾಗಿರುವ ಈ ಬೃಹತ್ ದೂರದರ್ಶಕದ ನಿರ್ಮಾಣಕಾರ್ಯ2010ರಲ್ಲಿ ಪ್ರಾರಂಭವಾಗಿ ದೂರದರ್ಶಕವು 2015ರ ಅಂತ್ಯದ ವೇಳೆಗೆ ಕಾರ್ಯನಿರತವಾಗುವ ಯೋಜನೆ ಹಾಕಲಾಗಿದೆ. ಈ ದೂರದರ್ಶಕವನ್ನು ಚಿಲಿ ರಾಷ್ಟ್ರದ ಉತ್ತರ ಭಾಗದಲ್ಲಿರುವ ಕೊಕ್ವಿಂಬೋ ಪ್ರದೇಶದ ಸೆರ್ರೊ ಪಾಚಾನ್ ಶಿಖರದ ಮೇಲೆ ಎಲ್ ಪೆನಾನ್ ಎಂಬಲ್ಲಿ ಸ್ಥಾಪಿಸಲಾಗುವುದು. ಈಗಾಗಲೇ ಈ ಸ್ಥಳದಲ್ಲಿ ಕಾರ್ಯ ನಿರ್ವಹಿಸುತ್ತಿರುವ ಜೆಮಿನಿ ದಕ್ಷಿಣ ಮತ್ತು ದಕ್ಷಿಣ ಖಭೌತ ದೂರದರ್ಶಕಗಳ ಸಮೀಪದಲ್ಲಿಯೇ LSSTಯ ನೆಲೆಯಿದೆ.
ಬೃಹತ್ ಅಥವಾ ದೈತ್ಯ ದೂರದರ್ಶಕಗಳ (8ಮೀ ಅಥವಾ ಹೆಚ್ಚು ವ್ಯಾಸದ ಪ್ರಾಥಮಿಕ ದರ್ಪಣ ಹೊಂದಿರುವುವು)ಗುಂಪಿನಲ್ಲಿ LSST ಒಂದು ವಿಶಿಷ್ಟ ವಿನ್ಯಾಸ ಹೊಂದಿರುತ್ತದೆ. ಇದರ ದ್ಯುತಿಗ್ರಾಹಕ ಕ್ಷೇತ್ರ 3.5ಡಿಗ್ರಿ ವ್ಯಾಸವಿದ್ದು 9.6ಚದರ ಡಿಗ್ರಿಗಳಷ್ಟು ವ್ಯಾಪ್ತಿ ಹೊಂದಿರುತ್ತದೆ. (ಸೂರ್ಯ ಹಾಗೂ ಚಂದ್ರ ಬಿಂಬಗಳು 0.5ಡಿಗ್ರಿ ವ್ಯಾಸ ಮತ್ತು 0.2ಚದರ ಡಿಗ್ರಿ ವ್ಯಾಪ್ತಿ ಹೊಂದಿವೆ).ಇಷ್ಟು ವಿಸ್ತಾರವಾದ ಕ್ಷೇತ್ರ ಪಡೆಯಲು ದೂರದರ್ಶಕದಲ್ಲಿ ಮೂರು ದರ್ಪಣಗಳನ್ನು ಹೊಂದಿಸಲಾಗುವುದು. ಪ್ರಾಥಮಿಕ ದರ್ಪಣವು 8.4ಮೀ ವ್ಯಾಸ ಮತ್ತು ದ್ವಿತೀಯಕ ದರ್ಪಣ 3.4ಮೀ ವ್ಯಾಸ ಹೊಂದಿರುತ್ತದೆ. ತೃತೀಯಕ ದರ್ಪಣವು 5ಮೀ ವ್ಯಾಸದ್ದಾಗಿದ್ದು ಇದನ್ನು ಪ್ರಾಥಮಿಕ ದರ್ಪಣದ ಕೇಂದ್ರದಲ್ಲಿನ ರಂಧ್ರದಲ್ಲಿ ಕೂರಿಸಲಾಗುವುದು. ಇದರಿಂದ ಪ್ರಾಥಮಿಕ ದರ್ಪಣದ ದ್ಯುತಿಗ್ರಾಹಕ ಕ್ಷೇತ್ರ ಕಡಿಮೆಯಾಗಿ 35ಚ.ಮೀ. ನಷ್ಟಾಗುತ್ತದೆ. ನವೆಂಬರ್ 2007ರಲ್ಲಿ ಪ್ರಾರಂಭವಾದ ದರ್ಪಣದ ಗಾಜುಗಳ ಎರಕದ ಕಾರ್ಯ ಸೆಪ್ಟೆಂಬರ್ 2008ಕ್ಕೆ ಪೂರ್ಣಗೊಂಡಿದೆ. 3.2ಗೀಗಾ ಪಿಕ್ಸೆಲ್ ಪ್ರೈಮ್ ಫೋಕಸ್ ಹೊಂದಿರುವ ಡಿಜಿಟಲ್ ಕ್ಯಾಮೆರಾ ಒಂದನ್ನು ದೂರದರ್ಶಕದೊಡನೆ ಬಳಸಲಾಗುತ್ತದೆ. ಈ ಕ್ಯಾಮೆರಾ ವರ್ಷಕ್ಕೆ ಎರಡು ಲಕ್ಷಕ್ಕೂ ಹೆಚ್ಚು ಚಿತ್ರಗಳನ್ನು ಸೆರೆ ಹಿಡಿಯುವ ಸಾಮರ್ಥ್ಯ ಹೊಂದಿರುತ್ತದೆ.

ಈ ಯೋಜನೆಗೆ 2008ರಲ್ಲಿ ಉದಾರಿಗಳೂ ಸಾಫ್ಟವೇರ್ ಕೋಟ್ಯಾಧೀಶರೂ ಆದ ಚಾರ್ಲ್ಸ್ ಸಿಮೋನ್ಯಿ ಅವರು 20ದಶಲಕ್ಷ ಡಾಲರ್‌ಗಳನ್ನೂ ಬಿಲ್‌ಗೇಟ್ಸ್‌ರವರು 10ದಶಲಕ್ಷ ಡಾಲರುಗಳನ್ನೂ ದೇಣಿಗೆಯಾಗಿ ನೀಡಿದ್ದಾರೆ. ಈ ಯೋಜನೆ ಪೂರ್ಣಗೊಂಡು ದೂರದರ್ಶಕ ಕಾರ್ಯನಿರತವಾಗುವ ವೇಳೆಗೆ ವೆಚ್ಚ 400ದಶ ಲಕ್ಷ ಡಾಲರುಗಳಾಗುತ್ತದೆಂದು ಲೆಕ್ಕ ಹಾಕಲಾಗಿದೆ.
LSSTಯ ಪ್ರಮುಖ ಉದ್ದೇಶಗಳು ಈ ರೀತಿ ಇವೆ:
· ವ್ಯೂಮಾಂತರಾಳದಲ್ಲಿ ಇದೆ ಎನ್ನಲಾಗಿರುವ ಕಪ್ಪು ದ್ರವ್ಯ (dark matter),ಕಪ್ಪು ಚೈತನ್ಯ (dark energy)ಇವುಗಳ ಬಗ್ಗೆ ಅಧ್ಯಯನ
· ಸೌರವ್ಯೆಹದಲ್ಲಿನ ಕ್ಯೂಪರ್ ಪಟ್ಟಿ ಮತ್ತು ಭೂ ಸನಿಹ ಆಕಾಶಕಾಯಗಳ ನಕ್ಷೆ ತಯಾರಿಕೆ
· ನೋವ, ಸೂಪರ್ ನೋವಗಳ ಅಧ್ಯಯನ
· ಕ್ಷೀರ ಪಥ (milky way)ದ ನಕ್ಷೆ ತಯಾರಿಸುವುದು.
ಇದರಿಂದ ಲಭ್ಯವಾಗುವ ಅಪಾರ ಮಾಹಿತಿ ರಾಶಿಯು ಅನೇಕ ಅವಿಷ್ಕಾರಗಳಿಗೆ ಆಧಾರವಾಗುವುದೆಂದು ಎಣಿಸಲಾಗಿದೆ.
3) ಥರ್ಟಿ ಮೀಟರ್ ಟೆಲಿಸ್ಕೋಪ್ (Thirty Meter Telescope)

ಇದೊಂದು ಭೂಸ್ಥಿರ ಬೃಹತ್ ದೂರದರ್ಶಕ, ಇದರ ವಸ್ತುಕವು (object glass) 30ಮೀ.(98ಅಡಿ)ವ್ಯಾಸದ ಬಹುದರ್ಪಣ, ನಿಮ್ನ ದರ್ಪಣವಾಗಿರುತ್ತದೆ. ಈ ವಸ್ತುಕದಲ್ಲಿ ಷಡ್ಭುಜಾಕೃತಿಯ 492ಚಿಕ್ಕ ದರ್ಪಣಗಳನ್ನು ಹೊಂದಿಸಲಾಗುತ್ತದೆ. ಅವು ಪ್ರತಿಯೊಂದೂ 1.4ಮೀ. ಅಳತೆಯಾಗಿದ್ದು, ಪ್ರತಿಯೊಂದನ್ನು ಅದರ ಸ್ಥಾನ, ದಿಕ್ಕುಗಳನ್ನು ಹೊಂದಿಸುವಂತೆ ನಿಯಂತ್ರಿಸಬಹುದಾಗಿರುತ್ತದೆ.
3ಮೀ. ವ್ಯಾಸದ ದ್ವಿತೀಯಕ ದರ್ಪಣವು 20ಚಾಪ ನಿಮಿಷದಷ್ಟು ವ್ಯಾಸದ ಅಡಚಣೆ ರಹಿತ ದ್ಯಶ್ಯ ಕ್ಷೇತ್ರವನ್ನು ಒದಗಿಸುತ್ತದೆ. ಮತ್ತೊಂದು ತೃತೀಯಕ ದರ್ಪಣವು ಬಿಂಬಗಳ ಬೆಳಕಿನ ಕಿರಣಗಳನ್ನು ವೈಜ್ಞಾನಿಕ ಉಪಕರಣಗಳಿಗೆ ಹಾಯಿಸುತ್ತದೆ. ಎಲ್ಲ ದರ್ಪಣಗಳೂ ತ್ವರಿತ ನಿಯಂತ್ರಣಕ್ಕೆ ಒಳಪಟ್ಟಿರುತ್ತವೆ.
ಈ ದೂರದರ್ಶಕವನ್ನು ಉನ್ನತಿ-ದಿಗಂಶ ಜೋಡಣೆಗೆ ಒಳಪಡಿಸಲಾಗುತ್ತದೆ. ಉತ್ತರ-ದಕ್ಷಿಣ ಚಲಿಸಬಲ್ಲ ಮತ್ತು ಪೂರ್ವ-ಪಶ್ಚಿಮ ತಿರುಗಬಲ್ಲ ಜೋಡಣೆ ಉನ್ನತಿ-ದಿಗಂಶ alt-azimuthಜೋಡಣೆ ಎನ್ನುತ್ತಾರೆ. ಈ ಜೋಡಣೆಯಿಂದಾಗಿ ವ್ರೋಯಾವುದೇ ಬಿಂದುವಿನಿಂದ ಇನ್ನೊಂದು ಬಿಂದುವಿಗೆ ಕೇವಲ 5ನಿಮಿಷಗಳಲ್ಲಿ ದೂರದರ್ಶಕವನ್ನು 2ಚಾಪ ಸೆಕೆಂಡ್ (are second) ನಿಖರತೆಯಲ್ಲಿ ಹೊಂದಿಸಬಹುದಾಗಿದೆ. ಆಕಾಶಕಾಯವನ್ನು ದೂರದರ್ಶಕದಲ್ಲಿ ಗುರ್ತಿಸಿದ ನಂತರ ದೂರದರ್ಶಕವು ಕಾಯದ ಚಲನ ಪಥದಲ್ಲಿಯೇ ಸುತ್ತುವ ವ್ಯವಸ್ಥೆ ಇರುತ್ತದೆ.
ಈ ದೂರದರ್ಶಕ ಹಾಗೂ ಆನುಷಂಗಿಕ ಉಪಕರಣಗಳ ಒಟ್ಟು ತೂಕ 2000 ಮೆಟ್ರಿಕ್ ಟನ್‌ಗಳಷ್ಟಾಗಲಿದೆ.
ಇದರಲ್ಲಿ ಬಹುಯುಗ್ಮೀಯ ದ್ಯುತಿ ಸಂಯೋಜಕ (multi-conjugate adaptive optics) ವ್ಯವಸ್ಥೆ ಇದೆ. ಇದರಿಂದಾಗಿ ವಾತಾವರಣದಲ್ಲುಂಟಾಗಬಹುದಾದ ಕ್ಷೋಭೆಗಳಿಂದ ವೀಕ್ಷಣೆಗೆ ಆಗುವ ಅಡಚಣೆಗಳನ್ನು ನಿವಾರಿಸುವ ದರ್ಪಣ ಜೋಡಣೆಗಳಿವೆ. ಈ ದೂರದರ್ಶಕ ಕಾರ್ಯನಿರತವಾಗುವ ವೇಳೆಗೆ (ಸುಮಾರು 2018)ಹಲವು ಅತ್ಯಾಧುನಿಕ ವೈಜ್ಞಾನಿಕ ಉಪಕರಣಗಳು ಇದರೊಂದಿಗೆ ಕೈ ಜೋಡಿಸಲಿವೆ. ಅವುಗಳಲ್ಲಿ ಪ್ರಮುಖವಾದವು ವಿಶಾಲ ಕ್ಷೇತ್ರ ದ್ಯುತಿ ರೋಹಿತ ಮಾಪಕ (wide field optic spectrometer),ಅವಕೆಂಪು ಬಿಂಬಕ ರೋಹಿತ ಮಾಪಕ (infrared imaging spectrometer)ಮತ್ತು ಅವಕೆಂಪು ಬಹುವಸ್ತು ರೋಹಿತ ಮಾಪಕ (infrared multi-object spectrometer). ಈ ದೂರದರ್ಶಕವು ಕಾರ್ಯನಿರತವಾದಾಗ ಕೆಳಗಿನ ಉದ್ದೇಶಗಳಿಗಾಗಿ ಬಳಸಲಾಗುವುದು.
· ಅಗೋಚರ ದ್ರವ್ಯ ಮತ್ತು ಚೈತನ್ಯಗಳ ಕುರಿತು ಆಳವಾದ ಅಧ್ಯಯನ.
· ಕಳೆದ 13 ಬಿಲಿಯ ವರ್ಷಗಳಲ್ಲಿ ಗೆಲಕ್ಸಿಗಳ ಹುಟ್ಟು ಮತ್ತು ಗುಂಪುಗೂಡುವಿಕೆ ಬಗ್ಗೆ ಮಾಹಿತಿ.
· ಬೃಹತ್ ಕಪ್ಪುಕುಳಿಗಳಿಗೂ ಗೆಲಕ್ಸಿಗಳಿಗೂ ಇರುವ ಸಂಬಂಧದ ಅಧ್ಯಯನ.
· 10ದಶಲಕ್ಷ ಪಾರ್‌ಸೆಕ್ ವರೆಗಿನ ದೂರದ ಗೆಲಕ್ಸಿಗಳಲ್ಲಿನ ನಕ್ಷತ್ರಗಳ ಪ್ರತ್ಯೇಕ ಅಧ್ಯಯನ.
· ನಕ್ಷತ್ರಗಳ ಹುಟ್ಟು, ಗ್ರಹಗಳ ಆವಿರ್ಭಾವ ಇವನ್ನು ಒಳಗೊಂಡ ಭೌತಶಾಸ್ತ್ರ ನಿಯಮಗಳ ಪರಿಶೀಲನೆ.
4. ದೈತ್ಯ ಮೆಗೆಲಾನ್ ದೂರದರ್ಶಕ (Giant Megallan Telescope)
ಇದು ಭೂಸ್ಥಿರ ಬೃಹತ್ ದೂರದರ್ಶಕ. 2018ರ ವೇಳೆಗೆ ಕಾರ್ಯನಿರತವಾಗುವ ಸಂಭವವಿದೆ. ಇದರಲ್ಲಿ 8.4ಮೀ ವ್ಯಾಸದ ಏಳು ಪ್ರಾಥಮಿಕ ದರ್ಪಣಗಳನ್ನು ಹೊಂದಿಸಲಾಗುತ್ತದೆ. ಹಾಗಾಗಿ ಇದರ ಒಟ್ಟಾರೆ ದ್ಯುತಿ ಸಂಗ್ರಹಣ ಶಕ್ತಿ 21.4ಮೀ ವ್ಯಾಸದ ದರ್ಪಣ ದೂರದರ್ಶಕದರಷ್ಟಾಗಲಿದೆ. ಸದ್ಯದಲ್ಲಿ ಅಸ್ತಿತ್ವದಲ್ಲಿರುವ ದೂರದರ್ಶಕಗಳಿಗಿಂತ ನಾಲ್ಕುಪಟ್ಟು ಹೆಚ್ಚು ದ್ಯುತಿ ಸಂಗ್ರಹಣ ಸಾಮರ್ಥ್ಯವಿರುತ್ತದೆ.
ಇದನ್ನು ಚಿಲಿ ರಾಷ್ಟ್ರದ ಲಾ ಸೆರಿನಾದ ಈಶಾನ್ಯಕ್ಕೆ ಸುಮಾರು 115 ಕಿ.ಮೀ. ದೂರದಲ್ಲಿ ಅಟಕಾಮ ಮರುಭೂಮಿ ಪ್ರದೇಶದಲ್ಲಿ ಸ್ಥಾಪಿಸಲಾಗುವುದು. ಜನವಸತಿ ಕೇಂದ್ರಗಳ ವಿರಳತೆ, ವಾತಾವರಣ ಮಾಲಿನ್ಯ ಮತ್ತು ದ್ಯುತಿ ಮಾಲಿನ್ಯಗಳು ಅತ್ಯಲ್ಪವಾಗಿರುವುದು ಹಾಗೂ ವರ್ಷದ ಬಹಳಷ್ಟು ದಿನಗಳು ಶುಭ್ರ ಆಕಾಶ ಲಭ್ಯತೆ -ಇವುಗಳಿಂದಾಗಿ ಈ ಪ್ರದೇಶದ ಆಯ್ಕೆ.

ಇದರ ಏಳು ದರ್ಪಣಗಳಲ್ಲಿ ಒಂದನ್ನು ಕೇಂದ್ರವಾಗಿಸಿ, ಉಳಿದ ಆರನ್ನು ಹೊರ ಸುತ್ತಿನಲ್ಲಿ ಜೋಡಿಸಲಾಗುವುದು. ಈ ಸಮುಚ್ಚಯ ಒಂದೇ ಬೃಹತ್ ದರ್ಪಣದಂತೆ ಕಾರ್ಯನಿರ್ವಹಿಸುವುದು. ಇಂತಹ ಜೋಡಣೆ ಬೇರೆಲ್ಲೂ ಇಲ್ಲ. ಇದು ಅನನ್ಯ.
ದರ್ಪಣಗಳ ನಿರ್ಮಾಣ ಕಾರ್ಯವು ಅರಿಜೋನ ವಿಶ್ವವಿದ್ಯಾಲಯದ ಫುಟ್‌ಬಾಲ್ ಮೈದಾನದ ತಳಗಡೆ ಇರುವ ಸ್ಟೂವರ್ಡ್ ವೀಕ್ಷಣಾಲಯದಲ್ಲಿ ಪ್ರಾರಂಭವಾಗಿದೆ. ಅಲ್ಲಿರುವ ತಿರುಗು ಕುಲುಮೆ (rotating furnace)ಯಲ್ಲಿ ನವೆಂಬರ್ 2005ರಲ್ಲಿ ಮೊದಲ ದರ್ಪಣದ ಎರಕದ ಕೆಲಸ ನಡೆದು, ನಿಗದಿತ ಆಕೃತಿಗೆ ಬರಿಸುವ ಹಾಗೂ ಹೊಳಪು ಕೊಡುವ ಕಾರ್ಯ 2010ರ ವೇಳೆಗೆ ಪೂರೈಸಲಿದೆ. ಕಾರ್ನೆಗಿ ಸಂಸ್ಥೆ, ಚಿಕಾಗೊ ವಿಶ್ವವಿದ್ಯಾಲಯ ಮತ್ತು ಇತರ ಹತ್ತು ಸಂಸ್ಥೆಗಳು ಈ ದೂರದರ್ಶಕದ ನಿರ್ಮಾಣದಲ್ಲಿ ಪಾಲ್ಗೊಳ್ಳುತ್ತಿದೆ.
5. ಯೂರೊಪಿಯನ್ ಎಕ್ಸ್‌ಟ್ರೀಮ್‌ಲಿ ಲಾರ್ಜ್ ಟೆಲಿಸ್ಕೋಪ್ (E-ELT) (ಯೂರೊಪಿನ ಅತಿ ವಿಶಾಲ ದೂರದರ್ಶಕೊ)
ಹೆಸರೇ ಹೇಳುವಂತೆ ಇದೊಂದು ಅತಿ ದೊಡ್ಡ ದೂರದರ್ಶಕ. ಸುಮಾರು 2018ರ ವೇಳೆಗೆ ಕಾರ್ಯನಿರತವಾಗುವ ನಿರೀಕ್ಷೆಯಿದೆ, ಯೊರೋಪಿನ ಸದರ್ನ್ ಅಬ್ಸರ್ವೇಟರಿಯವರು ನಿರ್ಮಿಸ ಹೊರಟಿರುವ ಈ ದೂರದರ್ಶಕದ ದರ್ಪಣದ ವ್ಯಾಸವು 42 ಮೀ. ಮತ್ತು ದ್ಯುತಿ ಗ್ರಹಣ ಕ್ಷೇತ್ರವು 1300ಚ.ಮೀ. ಇರುವುದು.

ಈ ದೂರದರ್ಶಕವನ್ನು ಚಿಲಿ ರಾಷ್ಟ್ರದ ಸೆರೊ ಆರ್ಮಸೋನೀಸ್ ಎಂಬಲ್ಲಿ ಸ್ಥಾಪಿಸಲಾಗುವುದು. 1.5ಬಿಲಿಯನ್ ಯುರೋ (ಸುಮಾರು 75 ಬಿಲಿಯನ್ ರೂಪಾಯಿ)ವೆಚ್ಚದಲ್ಲಿ ನಿರ್ಮಿಸ ಬೇಕೆಂದಿದ್ದ 100ಮೀ.ವ್ಯಾಸದ ಅತಿ ದೈತ್ಯ ದೂರದರ್ಶಕದ ವೆಚ್ಚ ಮತ್ತು ನಿರ್ಮಾಣ ಜಟಿಲತೆಯನ್ನು ಗಮನಿಸಿ, ಅದನ್ನು ಕೈಬಿಟ್ಟು ESOರವರು E-ELTಸ್ಥಾಪನೆಗೆ ಉದ್ಯುಕ್ತರಾಗಿದ್ದಾರೆ. ಇದನ್ನು ಬಿಟ್ಚರೆ ಸದ್ಯದಲ್ಲಿ ಅಸ್ತಿತ್ವದಲ್ಲಿರುವ ಬೃಹತ್ ದೂರದರ್ಶಕಗಳಾದ ಗ್ರಾನ್ ಟೆಲಿಸ್ಕೋಪಿಯ ಕೆನಾರಿಸ್ ಮತ್ತು ದಕ್ಷಿಣ ಆಫ್ರಿಕಾ ದೂರದರ್ಶಕಗಳು (ನೋಡಿ :ಬಾಲವಿಜ್ಞಾನ ಮಾರ್ಚ್ 2010)ಅತಿ ದೊಡ್ಡವು. ಇವುಗಳಲ್ಲಿರುವಂತೆಯೇ E-ELTಯಲ್ಲಿಯೂ ಷಡ್ಭುಜಾಕೃತಿಯ ಅನೇಕ ದರ್ಪಣಗಳನ್ನು ಜೋಡಿಸಲಾಗುತ್ತದೆ. ಅಲ್ಲದೆ ವಾತಾವರಣದ ವಿಕೃತಿಗಳಿಂದಾಗಿ ಒಳಬರುವ ಬೆಳಕಿನ ಮೇಲೆ ಉಂಟಾಗುವ ಪ್ರಭಾವವನ್ನು ನಿವಾರಿಸಲು ಆಧುನಿಕ ದ್ಯುತಿ ಸಂಯೋಜಕ (adaptive optics)ಗಳನ್ನು ಬಳಸಲಾಗುವುದು.
ಈ ದೂರದರ್ಶಕದ ಬಳಕೆಯ ಗುರಿ ವಿಶ್ವವನ್ನು ಕೂಲಂಕಷವಾಗಿ ಅಧ್ಯಯಿಸುವುದೇ ಆಗಿದೆ. ಇದರ ಸಾಮರ್ಥ್ಯ ಹಬಲ್ ಬಾಹ್ಯಾಕಾಶ ದೂರದರ್ಶಕದ ಸಾಮರ್ಥ್ಯವನ್ನು ಮೀರಿದ್ದಾಗಿದೆ.  ಇದರ ನೆರವಿನಿಂದ ಬಾಹ್ಯಸೌರ ಗ್ರಹಗಳ (Exo-planets)ವಾತಾವರಣವನ್ನು ಅಭ್ಯಸಿಸಬಹುದಾಗಿದೆ.
ಇದರ ಸಾಮರ್ಥ್ಯವನ್ನು ವೃದ್ದಿಸಲು ಎಂಟು ವಿವಿಧ ಅತ್ಯಾಧುನಿಕ ಉಪಕರಣಗಳನ್ನೂ ಎರಡು ವಿಶೇಷ ರೀತಿಯ ದ್ಯುತಿ ಸಂಯೋಜಕಗಳನ್ನೂ ಅಳವಡಿಸಬೇಕೆಂಬ ಉದ್ದೇಶದಿಂದ ಆ ಉಪಕರಣಗಳ ಅಧ್ಯಯನ ನಡೆಸಲಾಗುತ್ತಿದೆ.
6. ಯುರೋಪಿಯನ್ ಸದರ್ನ್ ಅಬ್ಸರ್ವೇಟರಿ (European Southern Observatory)
ಭವಿಷ್ಯದ ಖಗೋಲ ವಿಜ್ಞಾನದಲ್ಲಿ ಒಂದು ಘಟ್ಟ – OWL
OWLಎಂದರೆ ಮತ್ತೇನೂ ಅಲ್ಲ – Over Whelmingly Large – ಅಂದರೆ ‘ಊಹಾತೀತದಷ್ಟು ಬೃಹತ್ತಾದುದು’ಎಂದು. ಇದು ESOನಿರ್ಮಿಸ ಹೊರಟಿರುವ 100ಮೀ. ವ್ಯಾಸದ ದೂರದರ್ಶಕಕ್ಕೆ ಬಳಸಲಾಗುತ್ತಿರುವ ಸಂಕ್ಷಿಪ್ತನಾಮ (OW”L). ಈಗಾಗಲೇ 8ಮೀ. ವ್ಯಾಸದ ದೊಡ್ಡ ದೂರದರ್ಶಕವನ್ನು ನಿರ್ಮಿಸಿ, ನಿಯಂತ್ರಿತ ದ್ಯುತಿ ವ್ಯವಸ್ಥೆಗಳ ವಿನ್ಯಾಸದಲ್ಲಿ ಪರಿಣತಿ ಪಡೆದಿರುವ ESOಸಂಸ್ಥೆಯು OWLದೂರದರ್ಶಕದ ಯೋಜನೆಯನ್ನು ಕೈಗೆತ್ತಿಕೊಂಡಿದೆ. ದ್ಯುತಿ ಮತ್ತು ಸನಿಹ ಅವಕೆಂಪು ಕ್ಷೇತ್ರ (near infrared)ಗಳಲ್ಲಿ ಕೆಲಸ ಮಾಡಲಿದೆ. OWLದೂರದರ್ಶಕ. (OWLಎಂದರೆ ಗೂಬೆ;ರಾತ್ರಿ ವೇಳೆ; ಅತಿ ಸೂಕ್ಷ್ಮ ದೃಷ್ಟಿಯನ್ನು ಹೊಂದಿರುತ್ತದೆ. ಇದೂ ಹಾಗೆಯೇ)

ದರ್ಪಣ 100ಮೀ. ವ್ಯಾಸದ್ದಾಗಿರುವುದರಿಂದ ದೂರದರ್ಶಕವು ಮಿಲಿ ಆರ್ಕ್ ಸೆಕೆಂಡ್‌ನಷ್ಟು ಪೃಥಕ್ಕರಣ ಶಕ್ತಿ ಹೊಂದಿರುತ್ತದೆ. 8-10ಮೀ. ವ್ಯಾಸದ ದರ್ಪಣಗಳನ್ನು ಬಳಸುತ್ತಿರುವ ವೀಕ್ಷಣಾಲಯಗಳೆಲ್ಲ ಈಗ ಮುಂದಿನ ಪೀಳಿಗೆಯ ದೈತ್ಯ ದೂರದರ್ಶಕಗಳ ನಿರ್ಮಾಣದತ್ತ ಹೊರಳುತ್ತಿವೆ. ಆಳವಾದ ವೈಜ್ಞಾನಿಕ ಅಧ್ಯಯನದಿಂದ ಲಭಿಸಿರುವ ಒಂದು ವಿಷಯವೆಂದರೆ, ವಿಶ್ವದ ಬಗ್ಗೆ ನಿಖರವಾಗಿ ತಿಳಿಯಲು 25 ಮೀ ಅಥವಾ ಹೆಚ್ಚು ವ್ಯಾಸದ ದರ್ಪಣಗಳ ಅಗತ್ಯ ಎಂಬುದು. 90ರ ದಶಕದ ಪ್ರಾರಂಭದಲ್ಲಿ ಹವಾಯಿಯ ಮೌನಾಕಿಯಾ ಪರ್ವತಗಳ ಮೇಲೆ ಸ್ಥಾಪಿಸಲ್ಪಟ್ಟ 10ಮೀ. ವ್ಯಾಸದ ಅವಳಿ ದೂರದರ್ಶಕಗಳಿಂದ ಸ್ಫೂರ್ತಿ ಪಡೆದು ದೈತ್ಯ ದೂರದರ್ಶಕಗಳ ನಿರ್ಮಾಣ ಮೊದಲಾಗಿದೆ. ವೆಚ್ಚವನ್ನು ತಗ್ಗಿಸಲು ದೂರದರ್ಶಕಕ್ಕೆ ಅಗತ್ಯವಾದ ಯಂತ್ರಭಾಗಗಳು, ಅಟ್ಟಣಿಗೆ ಮೊದಲಾದವುಗಳನ್ನು ಹೆಚ್ಚಿನ ಸಂಖ್ಯೆಯಲ್ಲಿ ತಯಾರಿಸಿ, ಇತರರಿಗೆ ಒದಗಿಸುವ ವ್ಯವಸ್ಥೆ ಮಾಡಲಾಗಿದೆ.
ಇದರ ಸೂಕ್ಷ್ಮ ದೃಷ್ಟಿಯಿಂದ OWLದೂರದರ್ಶಕವು ಸೌರವ್ಯೆಹದ ಎಲ್ಲ ಕಾಯಗಳನ್ನು ಅತಿ ದೀರ್ಘಕಾಲ ಅತಿ ಹೆಚ್ಚು ಪೃಥಕ್ಕರಣಕ್ಕೊಳಪಡಿಸಿ ಗ್ರಹ ಸಮೂಹದ ರೂಪಣದ ಬಗ್ಗೆ ಹೆಚ್ಚು ಬೆಳಕು ಚೆಲ್ಲಲಿದೆ. ಹಾಲು ಹಾದಿ ಗೆಲಕ್ಸಿಯನ್ನೇ ಅಲ್ಲದೆ ಇತರ ಗೆಲಕ್ಸಿಗಳಲ್ಲಿರಬಹುದಾದ ಗ್ರಹ ಮಂಡಲಗಳ ಕುರಿತು ಮಾಹಿತಿ ಪಡೆಯಲಿದೆ. ಆ ಗ್ರಹಗಳಲ್ಲಿನ ವಾತಾವರಣದ ರಚನೆ, ಜೈವಿಕಗೋಲಗಳ ಅಸ್ತಿತ್ವ ಇವುಗಳ ಬಗೆಗೂ ವಿವರಗಳು ಲಭಿಸಲಿವೆ. ಎಲ್ಲಕ್ಕಿಂತ ಮುಖ್ಯವಾಗಿ ವಿಶ್ವದ ದ್ರವ್ಯರಾಶಿಯ ಸೇಕಡ 96ಪಾಲು ಇದೆ ಎಂದು ಊಹಿಸಲಾಗಿರುವ ಕಪ್ಪುದ್ರವ್ಯ ಮತ್ತು ಕಪ್ಪು ಚೈತನ್ಯಗಳನ್ನು ಅರ್ಥೈಸಲು ನೆರವಾಗಲಿದೆ.
ಸಗುವಾರೊ – ದೈತ್ಯ ಕಳ್ಳಿ ಗಿಡ
ಕಳ್ಳಿಗಿಡವಾದ ‘ಸಗುವಾರೊ’ ಅಮೆರಿಕದ ಅರಿಜೊನಾ ರಾಜ್ಯದಲ್ಲಿ, ಅಲ್ಲಿನ ಶುಷ್ಕ ಭೂಮಿಯಲ್ಲಿ ಸ್ಮಾರಕಗಳಂತೆ 15 ಮೀಟರ್‌ಗೂ ಎತ್ತರಕ್ಕೆ ಬೆಳೆದು ನಿಲ್ಲುತ್ತದೆ. ಅದರ ಕಾಂಡವು ಕವಲೊಡೆಯಬೇಕಾದರೆ 75 ವರ್ಷಗಳೇ ಬೇಕು. ಶುಷ್ಕನೆಲದ ಒಂದು ಹನಿ ನೀರೂ ಬಿಡದಂತೆ ಸೆಳೆಯಲು ಒಂದು ತಾಯಿಬೇರು ಮತ್ತು ಪುಷ್ಟವಾದ ಕವಲು ಬೇರುಗಳಿರುತ್ತವೆ. ಇದಲ್ಲದೆ ಇನ್ನೂ ಚಿಕ್ಕ ಬೇರುಗಳು ಇರುತ್ತವೆ.  ಇವೆಲ್ಲವೂ ಸೇರಿ ಸುಮಾರು ಸುತ್ತಲೂ 30 ಮೀ.ನಷ್ಟು ಹರಡಿಕೊಂಡು ಪ್ರತಿ ಹನಿ ನೀರನ್ನೂ ಸೆಳೆದುಕೊಳ್ಳುತ್ತವೆ. ಎಲೆಗಳೇ ಇಲ್ಲದ ಈ ಸಸ್ಯದ ಕಾಂಡವೇ ಆ ಕಾರ್ಯವನ್ನು ನಿರ್ವಹಿಸುತ್ತದೆ. ಒಂದು ಸಗುವಾರೊ 6 – 7 ಟನ್ ನೀರನ್ನು ಹಿಡಿದಿಟ್ಟುಕೊಳ್ಳಬಲ್ಲದು. ಅಂದರೆ 2 ವರ್ಷಕಾಲ ನೀರಿನ ಬರವಿದ್ದರೂ ಗಿಡ ಬದುಕಬಲ್ಲದು. ಹಲವು ಶತಮಾನಗಳು ಬದುಕುವ ಈ ಕಳ್ಳಿಗಿಡದಲ್ಲಿ ಅಪರೂಪಕ್ಕೆ ಹೂವು ಬಿಡುತ್ತದೆ. ಅದು ಆಮೇಲೆ ‘ಸೇಬು’ ಹಣ್ಣಿನಂತಹ ಹಣ್ಣಾಗಿ, 40 ಮಿಲಿಯ ಬೀಜಗಳನ್ನು ಕೊಡುತ್ತದೆ. ಆದರೆ ಅದರಲ್ಲಿ ಹದವಾಗಿ ಬಲಿತು ಮತ್ತೆ ಬೆಳೆಯಬಲ್ಲ ಬೀಜಗಳ ಸಂಖ್ಯೆ ಕೇವಲ 3 ಅಥವಾ 4!

ನಕ್ಷತ್ರದ ಕಾಂತಿಮಾನದ ಮೇಲೊಂದು ಕ್ಷಕಿರಣ
‘ಈ ಸಾಬೂನು ಬಳಸಿ ನಿಮ್ಮ ಮೈ ಕಾಂತಿಯನ್ನು ಹೆಚ್ಚಿಸಿಕೊಳ್ಳಿ’ಇದು ದೂರದರ್ಶನದಲ್ಲಿ ಬಂದ ಒಂದು ಜಾಹೀರಾತು. ಆಗ, ಮನಸ್ಸಿಗೆ ಮೈಕಾಂತಿಯ ವಿಚಾರಬಂತು. ಅದೇ ವಿಚಾರ ಲಹರಿ ಮುಂದುವರಿದು ನಕ್ಷತ್ರದ ಕಾಂತಿಯಲ್ಲಿ ಹೊಳೆಯಿತು. ನಕ್ಷತ್ರಗಳು ಆಕಾಶದಲ್ಲಿ ಹೊಳೆಯುತ್ತವೆ. ಅವುಗಳ ಕಾಂತಿ ಬೇರೆ ಬೇರೆ ನಕ್ಷತ್ರಗಳಿಗೆ ಬೇರೆ ಬೇರೆ. ಅದನ್ನು ಅಳೆಯಲು ‘ಕಾಂತಿ ಮಾನ’ (ಮ್ಯಾಗ್ನಿಟ್ಯೂಡ್)ವನ್ನು ಬಳಸುತ್ತಾರೆ.
ವಿಜ್ಞಾನಿ ಹಿಪಾರ್ಕಸ್ ಈ ಕಾಂತಿಮಾನದ ಬಗ್ಗೆ ವಿವರಣೆಯನ್ನು ಮೊದಲು ಕೊಟ್ಟವನು. ಗ್ರೀಕ್ ಖಗೋಲತಜ್ಞ ಹಿಪಾರ್ಕಸ್ (ಕ್ರಿ.ಪೂ. 190 – ಕ್ರಿ.ಪೂ. 120). ಇಂಗ್ಲೆಂಡಿನ ವಿಲಿಯಂ ಹರ್ಷಲ್ (1738-1822), 18ನೇ ಶತಮಾನದಲ್ಲಿ ಬೆಳಕು (ಕಾಂತಿ)ಹಾಗೂ ಕಾಂತಿಮಾನಕ್ಕೆ ಇರುವ ಕೆಳಗಿನ ಸಂಬಂಧವನ್ನು ವಿವರಿಸಿದನು.
1ಕಾಂತಿಮಾನ ವ್ಯತ್ಯಾಸವು ಖಗೋಲಕಾಯವು ಹೊಮ್ಮಿಸುವ ಬೆಳಕು 2.512 ಪಟ್ಟು ಹೆಚ್ಚು ಅಥವಾ ಕಡಿಮೆಯಾಗುವುದನ್ನು ಸೂಚಿಸುತ್ತದೆ. ನಕ್ಷತ್ರಗಳ ಕಾಂತಿಮಾನಗಳಲ್ಲಿ ಎರಡು ಬಗೆ: (1) ವ್ಯಕ್ತ ಕಾಂತಿಮಾನ, (2) ನೈಜ ಕಾಂತಿಮಾನ.
(1) ವ್ಯಕ್ತ ಕಾಂತಿಮಾನ :ನಕ್ಷತ್ರಗಳಿಂದ ವೀಕ್ಷಕನೆಡೆ ಬರುವ ಬೆಳಕಿನ ಪ್ರಮಾಣವು, ಅವು (i) ಹೊರಸೂಸುವ ಶಕ್ತಿಯ ಪ್ರಮಾಣ ಮತ್ತು (ii) ನಮ್ಮಿಂದ ನಕ್ಷತ್ರಗಳಿರುವ ದೂರವನ್ನು ಅವಲಂಬಿಸಿದೆ. ಅಂದರೆ ಹೀಗೆ ನಾವು ನೋಡುವ ನಕ್ಷತ್ರದ ಬೆಳಕಿನ ಪ್ರಮಾಣಕ್ಕೆ ಅನುಗುಣವಾಗಿ ಅದರ ವ್ಯಕ್ತ ಕಾಂತಿಮಾನ ಹೆಚ್ಚು ಕಡಿಮೆಯಾಗುತ್ತದೆ.  ಇದನ್ನು ಕೆಳಗಿನ ಸೂತ್ರದಿಂದ ಕಂಡುಕೊಳ್ಳಬಹುದು.
m = –2.512 log F
m = ವ್ಯಕ್ತ ಕಾಂತಿಮಾನ
F = ಭೂಮಿಗೆ ತಲುಪುವ ಬೆಳಕಿನ ಪ್ರಮಾಣ
ನಕ್ಷತ್ರಗಳು             ಕಾಂತಿಮಾನ           ನಕ್ಷತ್ರಗಳು     ಕಾಂತಿಮಾನ
ಸೂರ್ಯ                   – 26.7                     ರೋಹಿಣಿ          +1
ಲುಬ್ಧಕ                      – 1.58                     ಕಪೆಲ್ಲಾ           +0.09
ಅಲ್ಫಾ ಸೆಂಟಾರಿ           – 0.27                     ರೀಗಲ್           +0.15
ಅಗಸ್ತ್ಯ                      – 0.73                     ಆರ್ದ್ರಾ           +0.7
ಸ್ವಾತಿ                      – 0.06                     ಪೂರ್ವಶ್ವಾನ     +0.35
(b)  ನೈಜ ಕಾಂತಿಮಾನ :ಸೂರ್ಯನ ವ್ಯಕ್ತ ಕಾಂತಿಮಾನ -26.7ಅಂದರೆ ಬೆಳಕು.  ಸೂರ್ಯನು ನಮ್ಮಿಂದ ಕೇವಲ 8.3ಜ್ಯೋತಿ ಮಿನಿಟ್‌ನ ದೂರದಲ್ಲಿ ಇರುವುದರಿಂದ ನಾವು ಹೆಚ್ಚು ಬೆಳಕನ್ನು ಸೂರ್ಯನಿಂದ ಪಡೆಯುತ್ತಿದ್ದೇವೆ. ಸೂರ್ಯನಿಗಿಂತ ಹೆಚ್ಚು ಬೆಳಕು ಸೂಸುವ ಅನೇಕ ನಕ್ಷತ್ರಗಳು ಇವೆ. ಅವು ನಮ್ಮಿಂದ ಅಧಿಕ ದೂರದಲ್ಲಿವೆ.  ಆದ್ದರಿಂದ ಅವುಗಳ ವ್ಯಕ್ತ ಕಾಂತಿಮಾನ ಕಡಿಮೆ.  ನಕ್ಷತ್ರಗಳು ನಮ್ಮಿಂದ ಸಮ ದೂರದಲ್ಲಿವೆ ಎಂದು ಭಾವಿಸಿ ಕಾಂತಿಮಾನವನ್ನು ಅಳೆದಾಗ ನೈಜ ಅಥವಾ ನಿರಪೇಕ್ಷ ಕಾಂತಿಮಾನ ಸಿಗುತ್ತದೆ.  ಇದಕ್ಕಾಗಿ ನಮ್ಮಿಂದ 10ಪಾರ್‌ಸೆಕ್ ದೂರದಲ್ಲಿ ನಕ್ಷತ್ರಗಳಿವೆ ಎಂದು ಭಾವಿಸಿ ಲೆಕ್ಕ ಹಾಕುತ್ತಾರೆ.

ಈ ಸೂತ್ರದಿಂದ ವ್ಯಕ್ತ ಕಾಂತಿಮಾನ ತಿಳಿದಿದ್ದರೆ, ನಕ್ಷತ್ರದ ನೈಜ ಕಾಂತಿಮಾನವನ್ನು ಈ ಕೆಳಗಿನ ಸೂತ್ರದಿಂದ ಕಂಡುಕೊಳ್ಳಬಹುದು.
m = M + 5 [log d-1]
m = ವ್ಯಕ್ತ ಕಾಂತಿಮಾನ
M = ನಿಜವಾದ ಕಾಂತಿಮಾನ
d = ನಮ್ಮಿಂದ ನಕ್ಷತ್ರದ ದೂರ (ಪಾರ್‌ಸೆಕ್‌ದಲ್ಲಿ)
ಉದಾಹರಣೆಗಳು :(1) 2.7ಪಾರ್‌ಸೆಕ್ ದೂರದಲ್ಲಿರುವ ಲುಬ್ಧಕ ನಕ್ಷತ್ರದ ವ್ಯಕ್ತ ಕಾಂತಿಮಾನ -1.58 ಅದರ ನೈಜ ಕಾಂತಿಮಾನ ಎಷ್ಟು?
m = M + 5 [log d-1]
m = -1.58
M = ?
d = 2.7 pc
-1.58 = M + 5 (log 2.7 – 1]
= M + 5 [0.4314 – 1]
= M + 5 [- 0.5686]
-1.58 = M – 2.8430
M = -1.58 + 2.8430
M = +1.2630
ಲುಬ್ಧಕ ನಕ್ಷತ್ರದ ನೈಜ ಕಾಂತಿಮಾನ = M = +1.2630
(2) 200 ಪಾರ್‌ಸೆಕ್ ದೂರದಲ್ಲಿರುವ ಆರ್ದ್ರಾ ನಕ್ಷತ್ರದ ವ್ಯಕ್ತ ಕಾಂತಿಮಾನ +0.8. ಅದರ ನೈಜ ಕಾಂತಿಮಾನ ಎಷ್ಟು ?
m = M + 5 [log d-1]
m = +0.8
M = ?
d = 200 pc
+ 0.8 = M+5 [log 200 – 1]
+ 0.8 = M + 5 [2.3010 – 1]
= M + 5 [1.3010]
+0.8 = M + 6.5050
M = +0.8 – 6.5
M = – 5.7
ಆರ್ದ್ರಾ ನಕ್ಷತ್ರದ ನೈಜ ಕಾಂತಿಮಾನ M = – 5.7
ಮೇಲಿನ ಸೂತ್ರವನ್ನು ಉಪಯೋಗಿಸಿ, ನಕ್ಷತ್ರದ ವ್ಯಕ್ತ ಕಾಂತಿಮಾನ ಮತ್ತು ನೈಜ ಕಾಂತಿಮಾನ ತಿಳಿದಿದ್ದರೆ ಅದರ ದೂರವನ್ನು ಲೆಕ್ಕಹಾಕಬಹುದು.
ಉದಾ: ಒಂದು ನಕ್ಷತ್ರದ ವ್ಯಕ್ತ ಕಾಂತಿಮಾನ + 17 ಮತ್ತು ನೈಜ ಕಾಂತಿಮಾನ – 3. ಆ ನಕ್ಷತ್ರದ ದೂರವೆಷ್ಟು ?

ನಕ್ಷತ್ರದ ದೂರ = d = 1,00,000 ಪಾರ್‌ಸೆಕ್‌ಗಳು
ನಿಮಗಿದು ಗೊತ್ತೆ?
1.  ಭೂಗ್ರಹದ ಮೇಲೆ ನಾಲ್ಕು ಮಹಾಸಾಗರಗಳಿದ್ದು ಅವುಗಳಲ್ಲಿ ಪೆಸಿಫಿಕ್ ಮಹಾಸಾಗರವು ಅತ್ಯಂತ ವಿಶಾಲವಾಗಿದೆ. ಇದರ ವಿಸ್ತೀರ್ಣ 64ಮಿಲಿಯನ್ ಚದರ ಮೈಲಿಯಷ್ಟು. ಹೆಸರಿನ ಅರ್ಥ ಶಾಂತ ಸಾಗರವೆಂದಾದರೂ ಕೆಲವು ಬಾರಿ ಇದು ಭೋರ್ಗರೆಯುತ್ತದೆ. ಹವಾಮಾನದ ವೈಪರೀತ್ಯಗಳನ್ನು ಉಂಟು ಮಾಡುವುದರಲ್ಲಿ ಇದರದ್ದು ಸಿಂಹಪಾಲು. ಅಟ್ಲಾಂಟಿಕ್ ಮಹಾಸಾಗರದ ವಿಸ್ತೀರ್ಣ ಸುಮಾರು 40ಮಿಲಿಯನ್ ಚದರ ಕಿಮೀ ಇದ್ದು, ಇದು ಅಮೆರಿಕ, ಆಫ್ರಿಕ ಮತ್ತು ಯುರೊಪ್ ಖಂಡಗಳ ನಡುವಿನ ಸಂಪರ್ಕಸೇತುವೆ.  ಆದ್ದರಿಂದ ಇಲ್ಲಿ ಸದಾಕಾಲ ಹಡಗುಗಳು ಓಡಾಡುತ್ತಿರುತ್ತವೆ. ಹಿಂದೂ ಮಹಾಸಾಗರವು ಏಷ್ಯ, ಆಫ್ರಿಕಾ ಮತ್ತು ಆಸ್ಟ್ರೇಲಿಯಗಳ ನಡುವೆಯಿದೆ. ಸುಮಾರು 35ಮಿಲಿಯನ್ ಚದರ ಕಿಮೀ ಇದರ ವಿಸ್ತೀರ್ಣ. ಇನ್ನು ಅತ್ಯಂತ ಚಿಕ್ಕ ಮಹಾಸಾಗರ ಆರ್ಕ್ಟಿಕ್, ಕೇವಲ 8ಮಿಲಿಯನ್ ಚದರ ಕಿಮೀ ಇದರ ವಿಸ್ತೀರ್ಣ ಮತ್ತು ಇದರ ಹೆಚ್ಚಿನ ಭಾಗವು ಹಿಮಾಚ್ಛಾದಿತವಾಗಿದೆ.
2.  ಹವಳದ ಬಂಡೆಗಳು ವಿಶಾಲವಾಗಿ ಬೆಳೆಯುತ್ತವೆ. ಆಳವಲ್ಲದ, ಸೂರ್ಯ ಪ್ರಕಾಶ ಪ್ರವೇಶಿಸಬಲ್ಲ ಉಷ್ಣವಲಯದ ಪ್ರದೇಶಗಳಲ್ಲಿ ಮಾತ್ರ ಇವು ಬೆಳೆಯುತ್ತವೆ. ಇವನ್ನು ಸಾಗರದ ಉಷ್ಣವಲಯದ ಮಳೆಯ ಕಾಡು (Tropical Rain Forest)ಎಂದು ಕರೆಯುತ್ತಾರೆ.  ಅತ್ಯಂತ ವೈವಿಧ್ಯಮಯ ಜಲೀಯ ಸಸ್ಯ ಮತ್ತು ಪ್ರಾಣಿಗಳು ಇವುಗಳಲ್ಲಿ ವಾಸಿಸುತ್ತವೆ.  ಹವಳದ ಬಂಡೆಗಳನ್ನು ನಿರ್ಮಿಸುವ ಜೀವಿಗಳು ಪೊಲಿಪ್ (Polyp)ಎಂಬ ಹೆಸರಿನ ಅತಿ ಚಿಕ್ಕ ಕುಟುಕು ಕಣವಂತಗಳು. ನಮ್ಮ ಎಲುಬುಗಳ ರಚನಾ ವಿಧಾನದಲ್ಲಿಯೇ ಈ ಹವಳದ ಬಂಡೆಗಳು ನಿರ್ಮಾಣವಾಗುತ್ತಿದ್ದುದನ್ನು ಕಂಡುಕೊಂಡು ವಿಜ್ಞಾನಿಗಳು ಮಾನವನ ಎಲುಬು ಕಸಿ ಮಾಡಲು ಹವಳದ ಅಸ್ತಿಪಂಜರವನ್ನು ಬಳಸಬಹುದೆನ್ನುವುದನ್ನು ಆವಿಷ್ಕರಿಸಿದ್ದಾರೆ.

3.  ವಿಶ್ವದ ಯಾವತ್ತೂ ಜೀವಿಗಳಲ್ಲಿ ಪ್ರತಿಶತ 94ರಷ್ಟು ನೀರಿನಲ್ಲಿವೆ. ಭೂಮಿಯ ಮೇಲೆ ತುಂಬಿತುಳುಕುವಂತೆ ಕಾಣುವ ಒಟ್ಟು ಜೀವಿಗಳು ಈ ಗ್ರಹದ ಜೀವಿಗಳ ಕೇವಲ ಪ್ರತಿಶತ 6ರಷ್ಟು ಮಾತ್ರ !
4.  ಭೂಗ್ರಹದ ಪ್ರತಿಶತ 70ರಷ್ಟು ಪ್ರದೇಶ ಜಲಾವೃತವಾಗಿದೆ. ಈ ಸಾಗರಗಳ ಸರಾಸರಿ ಆಳ 3780ಮೀ. ಬೆಳಕು ಕೇವಲ 100ಮೀ. ಆಳಕ್ಕೆ ಮಾತ್ರ ಪ್ರವೇಶಿಸುತ್ತದೆ. ಎಂದರೆ ನಮ್ಮ ಗ್ರಹದ ಹೆಚ್ಚಿನ ಭಾಗ ಕತ್ತಲೆಯಲ್ಲಿ ಮುಳುಗಿದೆ ಎಂದಾಯಿತು!
5.  ಆಳ ಸಾಗರವು ಭೂಮಿಯ ಮೇಲಿನ ಅತ್ಯಂತ ದೊಡ್ಡದಾದ ಸಂಗ್ರಹಾಲಯ. ವಿಶ್ವದ ಎಲ್ಲ ಸಂಗ್ರಹಾಲಯಗಳಲ್ಲಿ ಒಟ್ಟುಗೂಡಿ ಇರುವ ಸಂಗ್ರಹಕ್ಕಿಂತ ಅತಿ ಹೆಚ್ಚು ಇತಿಹಾಸದ ಅವಶೇಷಗಳು ಸಾಗರದಾಳದಲ್ಲಿವೆ.
6.  ನಾವು ಇಲ್ಲಿಯವರೆಗೆ ಭೂ ಸಾಗರಗಳ ಕೇವಲ ಪ್ರತಿಶತ 5ರಷ್ಟನ್ನು ಮಾತ್ರ ಶೋಧಿಸಿದ್ದೇವಷ್ಟೆ. ವಾಸ್ತವವಾಗಿ ನಮ್ಮಲ್ಲಿ ನಮ್ಮ ಸಾಗರ ತಳ ವಿನ್ಯಾಸಕ್ಕಿಂತ ಉತ್ತಮವಾದ ಮಂಗಳ ಗ್ರಹದ ನಕಾಶೆಗಳನ್ನು ರಚಿಸಿದ್ದೇವೆೊ!
7.  ವಿಶ್ವದ ಅತ್ಯಂತ ಉದ್ದನೆಯ ಪರ್ವತ, ಗುಡ್ಡಗಳ ಸಾಲು ಸಾಗರದಾಳದಲ್ಲಿವೆ. 56000ಕಿಮೀಗೂ ನಿಡಿದಾದ ಇದಕ್ಕೆ ಮಧ್ಯಸಾಗರ ಪರ್ವತ ಶ್ರೇಣಿ ಎಂದು ಹೆಸರು. ಇಲ್ಲಿ ಶಿಖರಗಳು ಹಿಮಾಲಯಕ್ಕಿಂತ ಎತ್ತರವಾಗಿದ್ದು ಈ ಪರ್ವತ ಶ್ರೇಣಿ ವಿಶ್ವದ ಪ್ರತಿಶತ 23ರಷ್ಟು ಪ್ರದೇಶವನ್ನು ಆಕ್ರಮಿಸಿದೆ.
8.  ನೀಲ್ ಆರ್ಮ್‌ಸ್ಟ್ರಾಂಗ್ ಮತ್ತು ಎಡ್ವಿನ್ ಆಲ್ಡ್ರಿನ್ ಚಂದ್ರನ ಮೇಲೆ ಕಾಲಿರಿಸಿದ ನಾಲ್ಕು ವರ್ಷಗಳ ನಂತರ ಮೊಟ್ಟ ಮೊದಲ ಬಾರಿ 7ಸದಸ್ಯರ ಫ್ರೆಂಚ್-ಅಮೆರಿಕನ್ ತಂಡ ಆರ್ಕಿಮೀಡ್ (Archimede)ಎಂಬ ಮುಳುಗು ಯಂತ್ರದಲ್ಲಿ 2700ಮೀ. ಆಳದ ಮಧ್ಯ ಸಾಗರ ಪರ್ವತ ಶ್ರೇಣಿಯನ್ನು ಪ್ರವೇಶಿಸಿದರು. ಅಂದರೆ ಸಾಗರದಾಳ ಸಂಶೋಧನೆ ಬಹಳ ಕಷ್ಟದ ಕೆಲಸ.
9.  ಭೂಮಿಯ ಮೇಲೆ ಹಲವು ವಿಚಿತ್ರಗಳಾದ ಬಿಸಿ ನೀರಿನ ಚಿಲುಮೆ, ಸಲ್ಫರ್‌ಯುಕ್ತ ನೀರಿನ ಚಿಲುಮೆ, ಜ್ವಾಲಾಮುಖಿಗಳ ಬಗ್ಗೆ ನಾವು ಕೇಳಿದ್ದೇವೆ. ಇದೇ ರೀತಿ ಸಾಗರದಾಳದಲ್ಲೂ ಅಪಾರ ಪ್ರಮಾಣದಲ್ಲಿ ಗಂಧಕಾಮ್ಲ (ಸಲ್ಫ್ಯೂರಿಕ್ ಆಮ್ಲ), ಚಿಮ್ಮಿಸುವ, ಅತಿ ಹೆಚ್ಚಿನ ಸಾಂದ್ರತೆಯ ಉಪ್ಪು ನೀರು ಚಿಮ್ಮಿಸುವ, ಸಿಹಿ ನೀರು ಹೊರಚೆಲ್ಲುವ ಚಿಲುಮೆ ಮತ್ತು ಮಿಥೇನ್ ಹಾಗೂ ರಾಡಿಯನ್ನುಗುಳುವ ಜ್ವಾಲಾಮುಖಿಗಳಿವೆ.
10. ಭೂಮಿಯ ಮೇಲಿನ ಪ್ರತಿಬಿಂಬ ನೀರಿನಲ್ಲಿ ತಲೆ ಕೆಳಗಾಗಿ ಕಾಣುವಂತೆ ಸಾಗರದಲ್ಲಿ ಅನೇಕ ವಿಚಿತ್ರಗಳು ಕಾಣುತ್ತವೆ. ನೀರಿನಾಳದಲ್ಲಿ ತಲೆಕೆಳಗಾಗಿ ಧುಮುಕುವ ಜಲಪಾತ, ಸರೋವರಗಳು ಇಂತಹ ವಿಚಿತ್ರಗಳು.
11. ಸಾಗರದ ಅಪಾರ ಜೀವಿಗಳು ಕಣ್ಣಿಗೆ ಕಾಣುವುದಿಲ್ಲ. ಒಂದು ಮಿ.ಲೀ ನೀರನ್ನು ಸೂಕ್ಷ್ಮದರ್ಶಕದಲ್ಲಿ ಪರೀಕ್ಷಿಸಿದರೆ ನಿಮಗೆ ಅದರಲ್ಲಿ ಸುಮಾರು ಒಂದು ಮಿಲಿಯ ಬ್ಯಾಕ್ಟೀರಿಯಾ ಅಲ್ಲದೆ 10ಮಿಲಿಯ ಸೂಕ್ಷ್ಮಜೀವಿಗಳು ಕಂಡುಬರುತ್ತವೆ. ಆದರೆ ನೀವು ಇವುಗಳಿಂದಾಗಬಹುದಾದ ಅಪಾಯದ ಬಗ್ಗೆ ಚಿಂತಿಸಬೇಕಾಗಿಲ್ಲ. ಸಾಗರಸ್ನಾನ ಮಾಡುವ ಇಲ್ಲವೇ ಸಾಗರದಲ್ಲಿ ಮೀನುಗಾರಿಕೆ ಇತ್ಯಾದಿ ಚಟುವಟಿಕೆಗಳಲ್ಲಿರುವ ಎಲ್ಲರೂ ಪ್ರತಿದಿನ ಅಲ್ಪ ಸ್ವಲ್ಪ ನೀರನ್ನು ಕುಡಿಯುತ್ತಾರೆ. ಇವುಗಳಿಂದ ಆರೋಗ್ಯಕ್ಕೆ ಯಾವುದೇ ತೆರನಾದ ಹಾನಿ ಇಲ್ಲ.
12. ಆಳ ಸಮುದ್ರದಲ್ಲಿ ಅಪಾರ ಪ್ರಮಾಣದ ಒತ್ತಡವಿದ್ದು ಈ ಒತ್ತಡಕ್ಕೆ ಟೈಟಾನಿಕ್‌ನಂತಹ ವಿಶಾಲ ಹಡಗು ಕೂಡಾ ಪುಡಿ ಪುಡಿಯಾಗಬಲ್ಲದು. ಏಕೆಂದರೆ ಇಂಥ ಆಳ ಸಮುದ್ರದಲ್ಲಿನ ಒತ್ತಡ ಬಹಳ ಹೆಚ್ಚು. ಇಲ್ಲಿ ಮಾನವನು ಮುಳುಗಿ ವೀಕ್ಷಣೆ ಮಾಡುವುದು ಕಷ್ಟಸಾಧ್ಯ.  ಆದರೆ ಇಂಥ ಆಳದಲ್ಲೂ ಏಡಿಗಳು, ವಿವಿಧ ತೆರನಾದ ಮೀನುಗಳು, ಆಕ್ಟೋಪಸ್ ಮುಂತಾದ ಜೀವಿಗಳು ವಿವಿಧ ಮಾರ್ಪಾಡುಗಳೊಂದಿಗೆ ಜೀವಿಸುತ್ತಿವೆ.
13. ಸಾಗರ ಜೀವಿಗಳಲ್ಲಿ ಕೆಲವನ್ನು ಅತಿ ಕ್ರೂರ ಪ್ರಾಣಿಗಳೆಂದು ಚಿತ್ರಿಸಲಾಗಿದೆ.  ಅವುಗಳಲ್ಲೊಂದು ಶಾರ್ಕ್ ಮೀನು. ಸುಮಾರು 380ಜೀವಿಜಾತಿಗಳಿರುವ ಈ ಮೀನಿನಲ್ಲಿ ಕೇವಲ 3ತಳಿಗಳು, ಗ್ರೇಟ್ ವೈಟ್ ಶಾರ್ಕ್ (Great Whtie shark), ಟೈಗರ್ ಶಾರ್ಕ್ (Tiger shark) ಮತ್ತು ಬುಲ್ ಶಾರ್ಕ್ (Bull shark)ಮಾತ್ರ ಮೇಲಿಂದ ಮೇಲೆ ಮನುಷ್ಯರ ಮೇಲೆ ಆಕ್ರಮಣ ಮಾಡಿದ ದಾಖಲೆಗಳಿವೆ. ವರ್ಷದಲ್ಲಿ 50ರಿಂದ 70ಜನರ ಮೇಲೆ ಶಾರ್ಕ್‌ಗಳ ಆಕ್ರಮಣ ನಡೆಯುತ್ತಿದೆ. ಇದರಲ್ಲಿ ಹೆಚ್ಚೆಂದರೆ 8ರಿಂದ 10ಜನ ಸಾವನ್ನಪ್ಪಿರಬಹುದು.  ಹಾವು ಕಡಿದು ಇಲ್ಲವೆ ಆನೆ ತುಳಿದು ಸಾವನ್ನಪ್ಪುವ ಜನರ ಲೆಕ್ಕ ಇದಕ್ಕಿಂತ ಬಹಳ ಹೆಚ್ಚು. ವರ್ಷವೊಂದಕ್ಕೆ ನಾವು 20ರಿಂದ 100ಮಿಲಿಯನ್ ಶಾರ್ಕ್‌ಗಳನ್ನು ಕೊಲ್ಲುತ್ತೇವೆ.  ಹಾಗಿದ್ದರೆ ಯಾರು ಹೆಚ್ಚು ಅಪಾಯಕಾರಿ ?
14. ಭೂಮಿಯ ಒಟ್ಟು ವಾಸಯೋಗ್ಯ ಪ್ರದೇಶಗಳಲ್ಲಿ 99ಪ್ರತಿಶತ ಸಾಗರದಲ್ಲಿದೆ. ಆದರೆ ಕೇವಲ ಪ್ರತಿಶತ 10ಕ್ಕಿಂತ ಕಡಿಮೆ ಪ್ರದೇಶವನ್ನು ಮಾತ್ರ ಇಲ್ಲಿಯವರೆಗೆ ಶೋಧಿಸಲಾಗಿದೆ.
15. ಭೂಮಿಯ ಮೇಲಿನ ಅತ್ಯಂತ ಆಳವಾದ ಪ್ರದೇಶವನ್ನು ಚಾಲೆಂಜರ್ ಪಾಯಿಂಟ್ (Challenger Point) ಎಂದು ಕರೆಯಲಾಗುತ್ತದೆ. ಇದು ಪಶ್ಚಿಮ ಪೆಸಿಫಿಕ್ ಮಹಾಸಾಗರದ ಮರಿಯಾನ ಕಂದಕದಲ್ಲಿದೆ (Mariana Trench). ಇಲ್ಲಿನ ಆಳ 11,034ಮೀಟರ್ ಆಗಿದ್ದು ಹಿಮಾಲಯ ಪರ್ವತವನ್ನು ಈ ಕಂದಕದಲ್ಲಿ ಇಳಿಬಿಟ್ಟರೆ ಇನ್ನೂ ಸುಮಾರು ಒಂದು 1.5 ಕಿಮೀಗಿಂತ ಹೆಚ್ಚು ಆಳದ ನೀರಿರುತ್ತದೆ.
16.     ಸಾಗರ ಮಟ್ಟವು ಕಳೆದ 100ವರ್ಷಗಳಲ್ಲಿ 10ರಿಂದ 25ಸೆಂ.ಮೀ. ಹೆಚ್ಚಾಗಿದೆ. ಈ ಏರಿಕೆ ಪ್ರಮಾಣ ವಿಜ್ಞಾನಿಗಳ ಪ್ರಕಾರ ನಿರಂತರ ಹೆಚ್ಚುತ್ತಿದೆ. ಇದಕ್ಕೆ ಮಾನವನ ಅನೇಕ ಪರಿಸರ ವಿರೋಧಿ ಚಟುವಟಿಕೆಗಳೇ ಕಾರಣ. ಒಂದು ವೇಳೆ ಈ ಚಟುವಟಿಕೆಗಳನ್ನು ನಿಯಂತ್ರಿಸಿದರೂ ಈ ಏರುವಿಕೆ ಪ್ರಮಾಣ ಸದ್ಯದಲ್ಲಿ ಕಡಿಮೆಯಾಗಲು ಸಾಧ್ಯವಿಲ್ಲ. ಏಕೆಂದರೆ ಸಾಗರವು ಬದಲಾವಣೆಗೆ ಪ್ರತಿಕ್ರಿಯಿಸುವುದು ಯಾವಾಗಲೂ ನಿಧಾನ. ಒಂದು ವೇಳೆ ಭೂಮಿಯ ಮೇಲಿರುವ ಎಲ್ಲ ಹಿಮವು ಭೂತಾಪಮಾನದಿಂದ ಕರಗಿದರೆ ಸಮುದ್ರ ಮಟ್ಟವು ಸುಮಾರು 66ಮೀ ಹೆಚ್ಚಲಿದೆ. ಸುಮಾರು 10,000ವರ್ಷಗಳ ಹಿಂದೆ ಸಮುದ್ರ ಮಟ್ಟವು ಈಗಿರುವುದಕ್ಕಿಂತ 110ಮೀ ಕೆಳಗಿದ್ದಿತು !
ಬೊಜ್ಜು ಭೀತಿಯಲ್ಲಿ ಶಾಲಾ ಮಕ್ಕಳು
ಈಗ ‘ಬೊಜ್ಜು’ಜಾಗತಿಕ ಆರೋಗ್ಯ ಸಮಸ್ಯೆಯಾಗುತ್ತಿದೆ. ಮಾನವನ ಆಯುಷ್ಯ ಮತ್ತು ಆರೋಗ್ಯವು ಬೊಜ್ಜನ್ನು ಅವಲಂಬಿಸಿಕೊಂಡಿರುವುದರಿಂದ ನಾವೀಗ ಬೊಜ್ಜಿನ ಬಗ್ಗೆ ಬಹಳ ಗಂಭೀರವಾಗಿ ಚಿಂತಿಸಬೇಕಾದ ಅಗತ್ಯವಿದೆ. ಇತ್ತೀಚೆಗೆ ಶಾಲಾಮಕ್ಕಳಲ್ಲೂ ಬೊಜ್ಜು ಎದ್ದುಕಾಣುವಂತೆ ಹೆಚ್ಚುತ್ತಿರುವುದು ಮತ್ತಷ್ಟು ಆತಂಕದ ಸಂಗತಿ.

ವೈಜ್ಞಾನಿಕ ಅಧ್ಯಯನಗಳಿಂದ ಇಡೀ ವಿಶ್ವದಲ್ಲಿ ಒಂದು ನೂರು-ಮಿಲಿಯಕ್ಕಿಂತ ಹೆಚ್ಚು ಜನರಿಗೆ ಬೊಜ್ಜು ಇದೆ ಎಂದು ತಿಳಿದುಬಂದಿದೆ. ಇದರಲ್ಲಿ 20ಮಿಲಿಯನ್ ಜನ ಮಕ್ಕಳೇ ಇದ್ದಾರೆ ಎಂದು ವಿಶ್ವ ಆರೋಗ್ಯ ಸಂಸ್ಥೆ ಸ್ಪಷ್ಟಪಡಿಸಿದೆ. ಸಮೃದ್ದ ಜೀವನವಿರುವ ದೇಶಗಳಲ್ಲಿ ಸೇಕಡಾ 30ರಷ್ಟು ಮಕ್ಕಳಿಗೆ ಬೊಜ್ಜು ಇದೆ. ಅಭಿವೃದ್ದಿ ಶೀಲ ದೇಶಗಳಲ್ಲಿಯೂ ಸೇಕಡಾ 5ರಿಂದ 15ರಷ್ಟು ಮಕ್ಕಳಿಗೆ ಬೊಜ್ಜು ಇದೆ.
ಭಾರತದಲ್ಲಿ ಮಕ್ಕಳ ಬೊಜ್ಜಿನ ಬಗ್ಗೆ ಹೆಚ್ಚು ಅಧ್ಯಯನಗಳು ನಡೆದಿಲ್ಲ. ಕೆಲವು ಅಧ್ಯಯನಗಳು, ಭಾರತ ದಲ್ಲಿಯೂ ಸೇಕಡ 5ರಿಂದ 15ರಷ್ಟು ಮಕ್ಕಳಲ್ಲಿ ಕೊಬ್ಬಿನ ಸಂಖ್ಯೆ ಏರುಗತಿಯಲ್ಲಿಯೇ ಮುಂದುವರೆದಿದೆ ಎಂದು ತಿಳಿಸಿವೆ.
ಕರ್ನಾಟಕದ ಶಾಲಾ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣವೆಷ್ಟು? ಮತ್ತು ಮಕ್ಕಳ ಬೊಜ್ಜಿಗೆ ಕಾರಣವೇನೆಂದು ತಿಳಿಯಲು ಒಂದು ಅಧ್ಯಯನವನ್ನು ಮಾಡಲಾಗಿದೆ.
ಈ ಅಧ್ಯಯನಕ್ಕಾಗಿ ಕರ್ನಾಟಕದ ಮಧ್ಯಭಾಗದಲ್ಲಿ ಆರು ಲಕ್ಷ ಜನಸಂಖ್ಯೆ ಇರುವ ದಾವಣಗೆರೆ ತಾಲೂಕನ್ನು ಆಯ್ಕೆಮಾಡಿಕೊಂಡೆ. ಈ ತಾಲೂಕಿನಲ್ಲಿ 272ಮಿಡ್ಲ್‌ಸ್ಕೂಲ್‌ಗಳು ಇದ್ದು ಇದರಲ್ಲಿ 39ಸಾವಿರ ವಿದ್ಯಾರ್ಥಿಗಳು ವ್ಯಾಸಂಗಮಾಡುತ್ತಿದ್ದಾರೆ. ಸಂಖ್ಯಾಶಾಸ್ತ್ರದ ಅನ್ವಯ ಲೆಕ್ಕಾಚಾರಮಾಡಿ ಅಧ್ಯಯನಕ್ಕೆ ಬೇಕಾದಷ್ಟು ವಿದ್ಯಾರ್ಥಿಗಳನ್ನು (33ಮಿಡ್ಲ್‌ಸ್ಕೂಲ್‌ನ 6472ವಿದ್ಯಾರ್ಥಿಗಳು)ಆಯ್ಕೆ ಮಾಡಿಕೊಂಡೆ.
ಈ ಆಯ್ಕೆಯಲ್ಲಿ ಎಲ್ಲ ರೀತಿಯ ಶಾಲೆಗಳಿಗೆ (ಗ್ರಾಮೀಣ, ನಗರ, ಸರ್ಕಾರಿ, ಖಾಸಗಿ) ಮತ್ತು 5, 6 ಮತ್ತು 7ನೇ ತರಗತಿಯಲ್ಲಿ ಓದುತ್ತಿರುವ ಗಂಡು ಮತ್ತು ಹೆಣ್ಣು ಮಕ್ಕಳಿಗೆ ಸಮಂಜಸವಾದ ಪ್ರಾತಿನಿಧ್ಯ ದೊರಕುವಂತೆ ಯೋಜಿಸಲಾಗಿತ್ತು.
ಆಯ್ದುಕೊಂಡ ಶಾಲೆಗಳಿಗೆ ಭೇಟಿ ನೀಡಲಾಯಿತು. ಮಿಡ್ಲ್ ಸ್ಕೂಲ್ (5, 6, 7ನೇ ತರಗತಿ;ಇವರ ವಯಸ್ಸು ಅನುಕ್ರಮವಾಗಿ 10, 11, 12ವರ್ಷ ಇರುತ್ತದೆ).ಎಲ್ಲ ಮಕ್ಕಳ ಎತ್ತರ (ಮೀಟರ್ ನಲ್ಲಿ),ತೂಕ (ಕಿ.ಗ್ರಾಂ. ಗಳಲ್ಲಿ)ನಿಖರವಾಗಿ ಅಳೆದು ದಾಖಲಿಸಿಕೊಳ್ಳಲಾಯಿತು.  ಯುಕ್ತ ಸೂತ್ರ ಉಪಯೋಗಿಸಿ ಪ್ರತಿ ಮಗುವಿನ ಬಿ.ಎಂ.ಐ. ಕಂಡು ಹಿಡಿಯಲಾಯಿತು (ಬಿ.ಎಂ.ಐ. ಬಗ್ಗೆ ವಿವರಗಳನ್ನು ಹಿಂದಿನ ಸಂಚಿಕೆಯಲ್ಲಿ ಕೊಡಲಾಗಿದೆ). ಬಿ.ಎಂ.ಐ. ಆಧರಿಸಿ ಮಗುವಿಗೆ ಬೊಜ್ಜು ಇದೆಯೇ/ಇಲ್ಲವೇ ಎಂದು ನಿರ್ಧರಿಸಲು ಕೆಳಗಿನ ಪಟ್ಟಿಯಲ್ಲಿನ ಬಿ.ಎಂ.ಐ. ಗರಿಷ್ಠ ಸೂಚಿಯನ್ನು ಬಳಸಲಾಯಿತು. ಪಟ್ಟಿಯಲ್ಲಿರುವ ಬಿ.ಎಂ.ಐ. ಸಂಖ್ಯೆಗಿಂತ, ಹೆಚ್ಚು ಬಿ.ಎಂ.ಐ. ಇರುವವರಿಗೆ ಬೊಜ್ಜು ಇದೆ ಎಂದು ಗುರುತಿಸಲಾಯಿತು.
ಮಕ್ಕಳಲ್ಲಿ ಗರಿಷ್ಠ ಬಿ.ಎಂ.ಐ. ಸೂಚಿಸುವ ಪಟ್ಟಿ
ವಯಸ್ಸು (ವರ್ಷಗಳಲ್ಲಿ)                ಗರಿಷ್ಠ ಬಿ.ಎಂ.ಐ.
ಗಂಡು      ಹೆಣ್ಣು
10                   22        23
11                    23        24
12                    24        25
ಈ ಅಧ್ಯಯನದಲ್ಲಿ ನಾವು ಪರೀಕ್ಷಿಸಿದ 6472ಮಿಡ್ಲ್ ಸ್ಕೂಲ್ ವಿದ್ಯಾರ್ಥಿಗಳಲ್ಲಿ 421ವಿದ್ಯಾರ್ಥಿಗಳಿಗೆ ಬೊಜ್ಜು ಇರುವುದು ಖಚಿತವಾಯಿತು. ಇದರಿಂದ ಮಿಡ್ಲ್‌ಸ್ಕೂಲ್ ಮಕ್ಕಳಲ್ಲಿ ಸೇಕಡಾ 6.5 (421×100 / 6472 = 6.5)ಮಕ್ಕಳಿಗೆ ಬೊಜ್ಜು ಇದೆ ಎಂಬುದು ಸ್ಪಷ್ಟವಾಗುತ್ತದೆ. ವಿವಿಧ ಭಿನ್ನತೆಯ ಅಂಶಗಳ ಆಧಾರದ ಹಿನ್ನೆಲೆಯಲ್ಲಿಯೂ ಮಿಡ್ಲ್‌ಸ್ಕೂಲ್ ಮಕ್ಕಳ ಬೊಜ್ಜಿನ ಪ್ರಮಾಣವನ್ನು ವಿಶ್ಲೇಷಿಸಲಾಗಿದೆ.
ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ
ಬೊಜ್ಜಿನ ಪ್ರಮಾಣ (ಸೇಕಡಾವಾರು)
ವಯಸ್ಸು        ಗಂಡು            ಹೆಣ್ಣು          ಒಟ್ಟು
10           3.7               5.6                  4.5
11           5.5               6.9                  6.1
12           5.8             12.5               8.8
5.5               8.5                  6.5
ಪ್ರದೇಶ
ಗ್ರಾಮೀಣ         1.7      9.3     3.2
ನಗರ             6.5      8.4     7.4
ಶಾಲೆ
ಸರ್ಕಾರಿ         2.6      5.1     3.8
ಖಾಸಗಿ          4.5      7.9     6.7
ಮೇಲಿನ ವಿಶ್ಲೇಷಣೆಯಲ್ಲಿ ವಯಸ್ಸು ಹೆಚ್ಚಿದಂತೆ ಬೊಜ್ಜಿನ ಪ್ರಮಾಣವು ಏರುತ್ತಿರುವುದು ತಿಳಿಯುತ್ತದೆ. ಗಂಡು ಮಕ್ಕಳಿಗಿಂತ ಹೆಣ್ಣು ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಹೆಚ್ಚಾಗಿದ್ದು, ಗ್ರಾಮೀಣ ಹೆಣ್ಣು ಹುಡುಗಿಯರಲ್ಲಿ ಬೊಜ್ಜಿನ ಪ್ರಮಾಣ (9.3%)ಅಚ್ಚರಿ ಮೂಡಿಸುವಷ್ಟು ಹೆಚ್ಚಾಗಿರುವುದು ಗಮನಾರ್ಹ ಸಂಗತಿ. ಗ್ರಾಮೀಣ ಗಂಡು ಮಕ್ಕಳಿಗಿಂತ ನಗರದ ಗಂಡು ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಆರುಪಟ್ಟು ಹೆಚ್ಚಾಗಿ ಇರುವುದು ಕಳವಳಕಾರಿಯಾದ ಸಂಗತಿ.  ಸರಕಾರಿ ಶಾಲೆಯ ಮಕ್ಕಳಿಗಿಂತ, ಖಾಸಗಿ ಶಾಲೆಯ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ದುಪ್ಪಟ್ಟು ಇರುವುದು ಇಲ್ಲಿ ಸ್ಪಷ್ಟವಾಗಿದೆ.
ಅಧ್ಯಯನದ ಎರಡನೇ ಹಂತದಲ್ಲಿ ಪ್ರತಿಯೊಂದು ಬೊಜ್ಜು ಇರುವ ಮಗುವಿಗೆ ಬೊಜ್ಜಿಲ್ಲದ ಎರಡು ಮಕ್ಕಳನ್ನು (ಹಾಜರಿ ರಿಜಿಸ್ಟರ್‌ನಲ್ಲಿ ಬೊಜ್ಜಿನ ಮಗುವಿನ ಹಿಂದಿನ 1, ಮುಂದಿನ 1ಬೊಜ್ಜು ಇಲ್ಲದ ಮಗುವನ್ನು)ಆಯ್ದುಕೊಳ್ಳಲಾಯಿತು. ಹೀಗೆ 1:2 ಪ್ರಮಾಣದಲ್ಲಿ ಬೊಜ್ಜು ಇರುವ ಹಾಗೂ ಬೊಜ್ಜು ಇರದ ಮಕ್ಕಳನ್ನು ಆಯ್ದುಕೊಂಡ ಅನಂತರ ಆಯ್ದ ಮಕ್ಕಳ ಮನೆಗೆ ಭೇಟಿ ನೀಡಿ ಕುಟುಂಬದ ಆರ್ಥಿಕ ಸಂಗತಿ, ತಂದೆ ತಾಯಿಯರ ವಿದ್ಯಾಭ್ಯಾಸ, ಮಕ್ಕಳ ಆಹಾರ ಅಭ್ಯಾಸ, ಚಟುವಟಿಕೆ, ತಂದೆ ತಾಯಿಯರ ದೇಹ ಸ್ಥೂಲತೆ, ಹಾಗೂ ಕುಟುಂಬದಲ್ಲಿ ದೇಹ ಸ್ಥೂಲತೆಯ ಆನುವಂಶಿಕ ಹಿನ್ನೆಲೆ ಇವನ್ನೆಲ್ಲಾ ಕೂಲಂಕಷವಾಗಿ ಅಧ್ಯಯನ ಮಾಡಿದಾಗ ಮಕ್ಕಳ ಬೊಜ್ಜಿಗೆ ಅನ್ವಯವಾಗುವ ಕೆಲವು ಕುತೂಹಲಕಾರಿ ವಿಷಯಗಳು ತಿಳಿದು ಬಂದವು.  ಇವುಗಳಲ್ಲಿ ಮುಖ್ಯ ಅಂಶಗಳೆಂದರೆ:
· ಆರ್ಥಿಕ ಸ್ಥಿತಿ ಮತ್ತು ವಿದ್ಯಾಭ್ಯಾಸ ಉತ್ತಮವಾಗಿರುವ ಕುಟುಂಬದ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಕಡಿಮೆಯಾಗಿತ್ತು. ಇಂತಹ ಕುಟುಂಬದಲ್ಲಿ ಆರೋಗ್ಯ ಮತ್ತು ಆಹಾರದ ಬಗ್ಗೆ ಪ್ರಜ್ಞೆ ಹೆಚ್ಚಾಗಿರುವುದೇ ಇದಕ್ಕೆ ಕಾರಣ ಎನ್ನಬಹುದು. ಬಡತನದ ಕುಟುಂಬದ ಮಕ್ಕಳಲ್ಲಿ ಬೊಜ್ಜು ಹೆಚ್ಚಾಗಿರುವುದಕ್ಕೆ ಅವರು ಸೇವಿಸುತ್ತಿದ್ದ ತಪ್ಪು (ಹೆಚ್ಚು ಕೊಬ್ಬಿನ ಆಹಾರ)ಆಹಾರ ಕಾರಣ ವಾಗಿರುತ್ತದೆ.
· ಚಾಕೊಲೇಟ್, ಬಿಸ್ಕತ್ತು, ಸಿಹಿ, ಬೇಕರಿ ಪದಾರ್ಥ, ತಂಪುಪಾನೀಯ, ಐಸ್ ಕ್ರೀಂ, ಹೋಟೆಲ್ ಆಹಾರ ಇವನ್ನು ಹೆಚ್ಚಾಗಿ ಸವಿಯುತ್ತಿರುವ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಹೆಚ್ಚಾಗಿತ್ತು.
· ಟಿ.ವಿ. ಹಾಗೂ ಕಂಪ್ಯೂಟರ್, ವಿಡಿಯೋ ಗೇಮ್ ಮುಂದೆ ನಿತ್ಯ ಎರಡು ಗಂಟೆಗೂ ಹೆಚ್ಚುಕಾಲ ಕೂರುತ್ತಿರುವ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಹೆಚ್ಚಾಗಿತ್ತು. ಈ ಮಕ್ಕಳು ಚಟುವಟಿಕೆ ರಹಿತವಾಗಿ, ಟಿ.ವಿ. ಮುಂದೆ ಕೂತಿರುವಾಗ ಕುರುಕಲು ತಿಂಡಿಯನ್ನು ಮೆಲುಕು ಹಾಕುತ್ತಿದ್ದುದು ತಿಳಿದುಬಂದಿತು.
· ಪ್ರತಿ ದಿನ ಎರಡು ಗಂಟೆಗೂ ಹೆಚ್ಚು ಸಮಯ ಬಯಲಿನಲ್ಲಿ ಆಟ, ಓಟ, ಮುಂತಾದ ಚಟುವಟಿಕೆಗಳಲ್ಲಿ ನಿರತರಾಗಿದ್ದ ಮಕ್ಕಳಲ್ಲಿ ಬೊಜ್ಜಿನ ಪ್ರಮಾಣ ಬಹಳಷ್ಟು ಕಡಿಮೆ ಇದ್ದಿತು.
· ಮನೆಯ ಸಾಮಾಜಿಕ ಆರ್ಥಿಕ ಸಮಸ್ಯೆ, ಶಾಲೆಯಲ್ಲಿ ಕಲಿಯುವ ಹಾಗೂ ಹೋಮ್‌ವರ್ಕ್‌ನ ಒತ್ತಡಗಳಿಂದ ಮಾನಸಿಕ ಒತ್ತಡಕ್ಕೆ ಒಳಗಾಗುತ್ತಿರುವ ಮಕ್ಕಳಲ್ಲೂ ಬೊಜ್ಜಿನ ಪ್ರಮಾಣ ಹೆಚ್ಚಾಗಿತ್ತು. ಮಾನಸಿಕ ಒತ್ತಡಕ್ಕೆ ಒಳಗಾದ ಮಕ್ಕಳು ತಮ್ಮ ಒತ್ತಡವನ್ನು ಶಮನಗೊಳಿಸಿಕೊಳ್ಳಲು ಪದೇ ಪದೇ ಹೆಚ್ಚು ತಿನ್ನುತ್ತಿದ್ದುದೇ ಬೊಜ್ಜಿಗೆ ಕಾರಣವೆನ್ನಬಹುದು.
· ಬೊಜ್ಜಿನ ಆನುವಂಶಿಕ ಹಿನ್ನೆಲೆಯೂ ಮಕ್ಕಳ ಬೊಜ್ಜಿಗೆ ಒಂದು ಕಾರಣವೆನ್ನಬಹುದು.  ತಾಯಿಯ ಬೊಜ್ಜು ಮಗನ ಬೊಜ್ಜಿಗೆ ತಂದೆಯ ಬೊಜ್ಜು ಮಗಳ ಬೊಜ್ಜಿಗೆ ಮಹತ್ವದ ಕಾರಣವಾಗಿದ್ದುದು ಗಮನಾರ್ಹ ಸಂಗತಿ. ತಂದೆ-ತಾಯಿಯಿಂದ ಬೊಜ್ಜು ಬಂದಿದೆ ಎಂದು ನೆಪಹಾಕಿ ಕೈಚಾಚಿ ಕುಳಿತುಕೊಳ್ಳುವುದು ಸರಿಯಲ್ಲ. ಚಟುವಟಿಕೆ ಮತ್ತು ಆಹಾರ ಪಥ್ಯೆ ಯಿಂದ ಆನುವಂಶಿಕವಾಗಿ ಬರುವ ಬೊಜ್ಜಿಗೂ ಕಡಿವಾಣ ಹಾಕಬಹುದು.
ಈ ಅಧ್ಯಯನದಿಂದ ಮಕ್ಕಳಲ್ಲಿ ಬೊಜ್ಜು ಹೆಚ್ಚಾಗುತ್ತಿದೆ ಎಂಬ ಅಂಶ ಸುಸ್ಪಷ್ಟವಾಗುತ್ತದೆ (ಇಂತಹ ಅಧ್ಯಯನವನ್ನು ಗುರುಗಳ ಮಾರ್ಗದರ್ಶನದಲ್ಲಿ ಶಾಲಾ ಮಕ್ಕಳು ಕೈಗೊಂಡು ವೈಜ್ಞಾನಿಕ ಸತ್ಯವನ್ನು ಅರಿಯುವ ಯೋಜನೆ ಮಾಡಬಹುದು.)ಹೀಗಾಗಿ ಸಮಸ್ಯೆಯನ್ನು ಪ್ರತಿಬಂಧಿಸಲು ಮಕ್ಕಳು ಮತ್ತು ಪೋಷಕರು ಬೊಜ್ಜಿನ ಬಗ್ಗೆ ವೈಜ್ಞಾನಿಕವಾಗಿ ತಿಳಿದುಕೊಳ್ಳುವ ಅಗತ್ಯ ಈಗ ಅತಿ ಮುಖ್ಯವಾಗಿದೆ. ಮತ್ತು ಬೊಜ್ಜು ಉಂಟಾಗುವುದರ ನಿಯಂತ್ರಣಾ ಕ್ರಮಗಳನ್ನು ಕೈಗೊಳ್ಳುವುದೂ ಮುಖ್ಯವಾಗಿದೆ.

ಉಬ್ಬಿದ ಪ್ರಾಸ್ಟೇಟ್ ಗ್ರಂಥಿಗೆ ಹಾರ್ಮೋನ್ ಚಿಕಿತ್ಸೆ
ಕಳೆದ ಬಾರಿ ಪ್ರಾಸ್ಟೇಟ್ ಗ್ರಂಥಿಯ ಸಮಸ್ಯೆಗೆ ಸಂಬಂಧಪಟ್ಟ ರೋಗ ನಿದಾನ, ಚಿಕಿತ್ಸೆಗಳನ್ನು ತಿಳಿದಿರಿ. ಈ ಬಾರಿ ಅದರ ಮತ್ತೊಂದು ಸಮಸ್ಯೆ ಮತ್ತು ಚಿಕಿತ್ಸೆಗಳನ್ನು ಓದಿ.
ಪುರುಷರಲ್ಲಿ ಪ್ರಾಸ್ಟೇಟ್ ಗ್ರಂಥಿಯ ಬೆಳವಣಿಗೆಗೆ ಟೆಸ್ಟೊಸ್ಟಿರಾನ್ ಎಂಬ ಹಾರ್ಮೋನು ಮತ್ತು ವಯಸ್ಸಾಗುವುದು ಕಾರಣ. ಇದರಿಂದ ಪ್ರಾಸ್ಟೇಟ್ ಗ್ರಂಥಿ ಉಬ್ಬುತ್ತದೆ. ಕ್ಯಾನ್ಸರಿನಿಂದಲೂ ಪ್ರಾಸ್ಟೇಟ್ ಗ್ರಂಥಿಯ ಗಾತ್ರ ದೊಡ್ಡದಾಗುತ್ತಾ ಹೋಗಬಹುದು. ಕ್ಯಾನ್ಸರ್ ಇರಲಿ, ಇಲ್ಲದಿರಲಿ, ಪ್ರಾಸ್ಟೇಟಿನ ಉಬ್ಬುವಿಕೆ ಎಂಬುದು ಇಳಿವಯಸ್ಸಿನ ಬಹುಪಾಲು ಗಂಡಸರು ಎದುರಿಸಲೇಬೇಕಾದ ಸಮಸ್ಯೆ. ಪ್ರಾಸ್ಟೇಟ್ ಉಬ್ಬುವಿಕೆಗೆ ಇರುವ ಚಿಕಿತ್ಸೆಗೆ ಹಾರ್ಮೋನು ಚಿಕಿತ್ಸೆಯೂ (Hormone Therapy for Enlarged Prostate) ಒಂದು. ಪ್ರತಿಹಾರ್ಮೋನುಗಳು ಎಂಬ ರಾಸಾಯನಿಕಗಳನ್ನು ಬಳಸಿ ಟೆಸ್ಟೊಸ್ಟಿರಾನ್ ಉತ್ಪಾದನೆಯನ್ನು ಭಾಗಶಃ ಇಲ್ಲವೇ ಸಂಪೂರ್ಣವಾಗಿ ಕುಗ್ಗಿಸುವುದು ಈ ಚಿಕಿತ್ಸೆಯಲ್ಲಿನ ಕಾರ್ಯತಂತ್ರ. ಟೆಸ್ಟೊಸ್ಟಿರಾನ್ ಉತ್ಪಾದನೆ ಕಡಿಮೆ ಆದಷ್ಟೂ ಉಬ್ಬಿದ ಪ್ರಾಸ್ಟೇಟ್ ಗ್ರಂಥಿಯ ಗಾತ್ರ ಮತ್ತು ಗ್ರಂಥಿಯ ಜೀವಕೋಶಗಳ ಬೆಳವಣಿಗೆ ಕುಗ್ಗುತ್ತದೆ. ಪ್ರತಿಹಾರ್ಮೋನುಗಳನ್ನು ಬಳಸಿ ಆಂಡ್ರೋಜನ್ನುಗಳ ಉತ್ಪಾದನೆಯನ್ನು ಹೆಚ್ಚೂಕಡಿಮೆ ಸಂಪೂರ್ಣವಾಗಿ ಸ್ಥಗಿತಗೊಳಿಸಿ ಪ್ರಾಸ್ಟೇಟ್ ಬೆಳವಣಿಗೆಯನ್ನು ನಿಯಂತ್ರಿಸುವುದಕ್ಕೆ Total Androgen Control Hormone Therapyಎನ್ನುತ್ತಾರೆ.

ಪುರುಷರಲ್ಲಿ ಮೂತ್ರನಾಳ ಆರಂಭ ಆಗುವ ಬಳಿ ಪ್ರಾಸ್ಟೇಟ್ ಎಂಬ ಒಂದು ಚಿಕ್ಕ ಗ್ರಂಥಿ ಇರುತ್ತದೆ. ಇದು ನಾಳಯುಕ್ತ ಗ್ರಂಥಿ. ಇದು ಪುರುಷ ಜನನಾಂಗ ವ್ಯವಸ್ಥೆಯ ಒಂದು ಚಿಕ್ಕ ಭಾಗ. ಇದು ಹಾಲಿನಂಥ ಒಂದು ವಿಶಿಷ್ಟ ಪ್ರತ್ಯಾಮ್ಲೀಯ ದ್ರವವನ್ನು ಉತ್ಪಾದಿಸಿ ಶೇಖರಿಸಿಕೊಟ್ಟುಕೊಳ್ಳುತ್ತದೆ. ವೃಷಣಗಳು ಉತ್ಪತ್ತಿ ಮಾಡುವ ವೀರ್ಯಾಣುಗಳನ್ನು ಸಂರಕ್ಷಿಸುವುದು ಪ್ರಾಸ್ಟೇಟ್ ಸ್ರವಿಕೆಯ ಮುಖ್ಯ ಕಾರ್ಯ. ವೀರ್ಯಾಣುಗಳು ಉತ್ಪತ್ತಿಯಾಗುವುದು ವೃಷಣಗಳಲ್ಲಿ. ಹರಯಕ್ಕೆ ಬಂದ ಅನಂತರ ಗಂಡಸರಲ್ಲಿ ಆರಂಭವಾಗುವ ವೀರ್ಯಾಣುಗಳ ಉತ್ಪತ್ತಿ ಸಾಯುವವರೆಗೂ ಆಗುತ್ತಲೇ ಇರಬಹುದು.
ಪ್ರಾಸ್ಟೇಟ್ ಗ್ರಂಥಿ ಮತ್ತು ಅದರ ಸುತ್ತಲಿನ ರಚನೆಗಳು
ಕೆಲವೊಮ್ಮೆ ಅದರಲ್ಲೂ ವಿಶೇಷವಾಗಿ ವಯಸ್ಸಾದ ಗಂಡಸರಲ್ಲಿ ಪ್ರಾಸ್ಟೇಟ್ ಗ್ರಂಥಿಯ ಜೀವಕೋಶಗಳು ದೊಡ್ಡದಾಗಿ, ಗ್ರಂಥಿಯ ಗಾತ್ರ ಅದರ ಸಾಧಾರಣ ಗಾತ್ರಕ್ಕಿಂತ ಗಣನೀಯವಾಗಿ ದೊಡ್ಡದಾಗಬಹುದು. ಈ ಸ್ಥಿತಿಯನ್ನು ಪ್ರಾಸ್ಟೇಟಿನ ನಿರುಪದ್ರವಿ ಉಬ್ಬುವಿಕೆ ಎನ್ನುತ್ತಾರೆ. ಇದನ್ನು ಇಂಗ್ಲೀಷಿನಲ್ಲಿ Benign prostatic hyperplasia (BPH) ಎನ್ನುತ್ತಾರೆ.  ಇದು ಗಂಡಸರಿಗೆ ಮಾತ್ರ ಬರುವ, ವಯಸ್ಸಿಗೆ ಸಂಬಂಧಪಟ್ಟ ಪರಿಸ್ಥಿತಿ. ಸಾಮಾನ್ಯವಾಗಿ ಬಿಪಿಎಚ್ ಉಂಟಾಗುವುದು 40ವರ್ಷಗಳ ಅನಂತರ. 40 – 80 ವರ್ಷ ವಯಸ್ಸಿನಲ್ಲಿರುವ ಸೇಕಡ 90ಗಂಡಸರಲ್ಲಿ ಬಿಪಿಎಚ್ ಸರ್ವೇಸಾಮಾನ್ಯ. ವಾಸ್ತವವಾಗಿ ಪ್ರಾಸ್ಟೇಟ್ ನಿಧಾನವಾಗಿ ಉಬ್ಬುತ್ತಲೇ ಇರುತ್ತದೆ. ಅದು ತೊಂದರೆ ಕೊಡುವಷ್ಟು ಉಬ್ಬಿ ಬಿಪಿಎಚ್ ಗೆ ತಿರುಗುವುದು ಇಳಿ ವಯಸ್ಸಿನಲ್ಲಿ. ಹೀಗಾದಾಗ ಪ್ರಾಸ್ಟೇಟ್ ಗ್ರಂಥಿ ಮೂತ್ರನಾಳವನ್ನು ಒತ್ತಿ ನಾಳ ಕಿರಿದಾಗಬಹುದು. ಇಲ್ಲವೇ ಅದು ಮುಚ್ಚಿಕೊಳ್ಳಬಹುದು. ಆಗ ಮೂತ್ರವಿಸರ್ಜನೆ ತ್ರಾಸದಾಯಕವಾಗಬಹುದು, ಮೂತ್ರಧಾರೆ ತನ್ನ ವೇಗವನ್ನು ಕಳೆದುಕೊಳ್ಳಬಹುದು, ಮೂತ್ರಚೀಲ ಸಂಪೂರ್ಣವಾಗಿ ಖಾಲಿ ಆಗದೆ ಇರಬಹುದು. ಮೂತ್ರಧಾರೆ ನಿರಂತರವಾಗಿರದೆ ಬಿಟ್ಟು ಬಿಟ್ಟು ಮೂತ್ರ ಹೊರಕ್ಕೆ ಚಿಮ್ಮಬಹುದು. ಇಲ್ಲವೇ ಮೂತ್ರವಿಸರ್ಜನೆ ಸಾಧ್ಯವೇ ಆಗದಿರಬಹುದು. ಇದಲ್ಲದೆ ಇನ್ನೂ ಹಲವು ಗಂಭೀರ ಆನುಷಂಗಿಕ ತೊಂದರೆಗಳು ಸಂಭವಿಸುವುದು ಸಾಧ್ಯ. ಹೀಗಾಗಿ ಬಿಪಿಎಚ್ ಅನ್ನು ನಿರ್ಲಕ್ಷಿಸಬಾರದು.
ಪ್ರಾಸ್ಟೇಟ್ ಗ್ರಂಥಿಯ ಉಬ್ಬು –ಬಿಪಿಎಚ್ – ಏಕೆ ಉಂಟಾಗುತ್ತದೆ ಎಂಬುದಕ್ಕೆ ಖಚಿತ ಕಾರಣಗಳು ಇನ್ನೂ ಸ್ಪಷ್ಟವಾಗಿಲ್ಲ. ಇದರ ಕಾರಣಗಳ ಬಗ್ಗೆ ಒಂದಕ್ಕಿಂತ ಹೆಚ್ಚು ವಾದಗಳು (theories)ಚಾಲ್ತಿಯಲ್ಲಿ ಇವೆ. ಹೆಚ್ಚು ಚಾಲನೆಯಲ್ಲಿರುವ ಒಂದು ವಾದ ಈ ರೀತಿ ಇದೆ:ಬಿಪಿಎಚ್ ಕಂಡುಬರುವುದು ವಯಸ್ಸಾದ ಗಂಡಸರಲ್ಲಿ. ಹರಯಕ್ಕೆ ಮುಂಚೆಯೇ ಶಸ್ತ್ರಚಿಕಿತ್ಸೆ ಮಾಡಿ ವೃಷಣಗಳನ್ನು ನಿವಾರಿಸಿಕೊಂಡಿರುವ ಗಂಡಸರಲ್ಲಿ ಬಿಪಿಎಚ್ ಕಂಡುಬರುವುದಿಲ್ಲ ಎಂದರೆ, ವಯಸ್ಸಾಗುವಿಕೆ ಮತ್ತು ವೃಷಣಗಳಲ್ಲಿ ಜರುಗುವ ಚಟುವಟಿಕೆಗಳು ಒಟ್ಟಾಗಿ ಇದರ ಕಾರಣ ಎಂಬ ತೀರ್ಮಾನಕ್ಕೆ ತಜ್ಞರು ಬಂದಿದ್ದಾರೆ.

ಪುರುಷರಲ್ಲಿನ ವೃಷಣಗಳು ಆಂಡ್ರೋಜನ್ನುಗಳು ಎಂಬ ಗುಂಪಿಗೆ ಸೇರಿದ ಹಲವು ಪುರುಷ ಹಾರ್ಮೋನುಗಳನ್ನೂ ಈಸ್ಟ್ರೋಜನ್ ಎಂಬ ಸ್ತ್ರೀ ಹಾರ್ಮೋನನ್ನೂ ಉತ್ಪತ್ತಿಮಾಡುತ್ತವೆ. ಆಂಡ್ರೋಜನ್ನುಗಳಲ್ಲಿ ಟೆಸ್ಟೊಸ್ಟಿರಾನ್ ಎಂಬುದು ಸಹ ಒಂದು. ಟೆಸ್ಟೊಸ್ಟಿರಾನ್ ಮತ್ತು ಈಸ್ಟ್ರೋಜನ್‌ಗಳು ಸಂತಾನೋತ್ಪತ್ತಿಗೆ ಸಂಬಂಧಿಸಿದ ಹಾರ್ಮೋನುಗಳು. ಈ ಹಾರ್ಮೋನುಗಳು ಕ್ರಮವಾಗಿ ಪುರುಷ ಮತ್ತು ಸ್ತ್ರೀಯರಲ್ಲಿ ಆನುಷಂಗಿಕ ಲೈಂಗಿಕ ಲಕ್ಷಣಗಳ ಒಡಮೂಡಿಕೆಗೂ ಕಾರಣವಾಗಿವೆ. ಪುರುಷರಲ್ಲಿ ಸಾಮಾನ್ಯವಾಗಿ ಟೆಸ್ಟೊಸ್ಟಿರಾನ್ ಅಧಿಕವಾಗಿದ್ದು ಈಸ್ಟ್ರೋಜನ್ ಅತ್ಯಲ್ಪ ಪ್ರಮಾಣದಲ್ಲಿ ಇರುತ್ತದೆ. ಸ್ಟ್ರೀಯರಲ್ಲಿ ಅದು ತದ್ವಿರುದ್ಧ. ಮೂತ್ರಪಿಂಡಗಳ ಮೇಲೆ ಟೋಪಿಯಂತೆ ಕುಳಿತಿರುವ ಆಡ್ರಿನಲ್ ಗ್ರಂಥಿಗಳೂ ಸಹ ಸ್ವಲ್ಪ ಆಂಡ್ರೋಜನನ್ನು ಉತ್ಪತ್ತಿಮಾಡುತ್ತದೆ. ಆದರೆ ಅದರ ಪ್ರಮಾಣ ತುಂಬಾ ಕಡಿಮೆ ಇರುವುದರಿಂದ ಆನುಷಂಗಿಕ ಲೈಂಗಿಕ ಲಕ್ಷಣಗಳ ಬೆಳವಣಿಗೆಯಲ್ಲಿ ಅಡ್ರಿನಲ್ ಗ್ರಂಥಿಗಳ ಕೊಡುಗೆ ಅತ್ಯಲ್ಪ. ಅದೇನೇ ಇರಲಿ, 40ವರ್ಷ ದಾಟಿದ ಅನಂತರ ಟೆಸ್ಟೊಸ್ಟಿರಾನ್ ಹಾರ್ಮೋನಿನ ಉತ್ಪತ್ತಿ ಕಡಿಮೆ ಆಗುತ್ತದೆ. ಹೀಗಾಗಿ ಈಸ್ಟ್ರೋಜನ್ ಸಾಪೇಕ್ಷವಾಗಿ ಹೆಚ್ಚಾಗುತ್ತದೆ. ಕೋಶಗಳ ಬೆಳವಣಿಗೆ ಈಸ್ಟ್ರೋಜನ್ನಿನ ಕಾರ್ಯಗಳಲ್ಲಿ ಒಂದು. ಇಂದರಿಂದ ಇಳಿವಯಸ್ಸಿನ ಪುರುಷರಲ್ಲಿ ಪ್ರಾಸ್ಟೇಟ್‌ನ ಕೋಶಗಳು ಉಬ್ಬುತ್ತವೆ ಎಂಬುದು ತಜ್ಞರ ನಿಲುವು. ಇದಕ್ಕೆ ಪರಿಹಾರ ಏನು?
ಉಬ್ಬಿದ ಪ್ರಾಸ್ಟೇಟ್ ಗ್ರಂಥಿಯನ್ನು ಶಸ್ತ್ರಚಿಕಿತ್ಸೆಯ ಮೂಲಕ ತೆಗೆದು ಹಾಕುವುದು ಒಂದು ಪರಿಹಾರ. ಅದರ ಅಂಗಾಂಶಗಳಲ್ಲಿ ಕ್ಯಾನ್ಸರ್ ಕಂಡುಬಂದರೆ ಅದರ ಉಳಿಕೆ ಕೋಶಗಳ ಚಟುವಟಿಕೆಯನ್ನು ಸ್ಥಗಿತಗೊಳಿಸಲು ಹೆಚ್ಚುವರಿಯಾಗಿ ಬೇರೆ ಚಿಕಿತ್ಸೆ ನೀಡುವುದು ಅಗತ್ಯ.  ಪ್ರಾಸ್ಟೇಟ್ ಮತ್ತೆ ಬೆಳೆಯುವುದು ಸಾಧ್ಯ. ಎಲ್ಲಿಯವರಿಗೆ ಟೆಸ್ಟೊಸ್ಟಿರಾನಿನ ಉತ್ಪಾದನೆ ಇರುತ್ತದೋ ಅಲ್ಲಿಯವರಿಗೆ ಪ್ರಾಸ್ಟೇಟ್ ಕ್ರಿಯಾಶೀಲವಾಗಿರುತ್ತವೆ. ಟೆಸ್ಟೊಸ್ಟಿರಾನ್ ಕಡಿಮೆ ಆದಷ್ಟೂ ಪ್ರಾಸ್ಟೇಟ್ ಕೋಶಗಳ ಬೆಳವಣಿಗೆ ಕುಗ್ಗುತ್ತದೆ. ಹೀಗಾಗಿ ದೇಹದಲ್ಲಿ ಟೆಸ್ಟೊಸ್ಟಿರಾನ್ ಉತ್ಪಾದನೆಯನ್ನು ಸ್ಥಗಿತಗೊಳಿಸುವುದು ಪರ್ಯಾಯ ಪರಿಹಾರ. ಇದೊಂದೇ ಹಾರ್ಮೋನಿನ ಉತ್ಪಾದನೆಯನ್ನು ನಿಯಂತ್ರಿಸುವ ಕೆಲಸ ಕಷ್ಟದ್ದು. ಹೀಗಾಗಿ ವೈದ್ಯರು ಆಂಡ್ರೋಜನ್ ಉತ್ಪಾದನೆಯನ್ನೇ ಕಡಿಮೆ ಮಾಡುತ್ತಾರೆ. ಇಲ್ಲವೇ ಸಂಪೂರ್ಣವಾಗಿ ಸ್ಥಗಿತಗೊಳಿಸುತ್ತಾರೆ. ಆಂಡ್ರೋಜನ್ ಉತ್ಪಾದನೆಯನ್ನು ಸ್ಥಗಿತಗೊಳಿಸುವುದು ಹೇಗೆ ಎಂಬುದನ್ನು ತಿಳಿಯುವ.
ವೃಷಣಗಳನ್ನೇ ಶಸ್ತ್ರಚಿಕಿತ್ಸೆಯ ಮೂಲಕ ನಿವಾರಿಸುವುದು ಒಂದು ವಿಧಾನ. ಇದು ಅನೇಕರಿಗೆ ಸಹ್ಯವಾಗುವುದಿಲ್ಲ. ಅಂಥ ಸಂದರ್ಭಗಳಲ್ಲಿ, ರಕ್ತದಲ್ಲಿರುವ ಟೆಸ್ಟೊಸ್ಟಿರಾನನ್ನು ಪ್ರಾಸ್ಟೇಟ್ ಗ್ರಂಥಿ ಗುರುತಿಸದಂತೆ ಮಾಡುವುದು ಒಂದು ಪರ್ಯಾಯ. ಹೇಗಾದರೂ ಮಾಡಿ ಆಂಡ್ರೋಜನ್ನುಗಳ ಉತ್ಪಾದನೆಯನ್ನೇ ಸ್ಥಗಿತಸೊಳಿಸುವುದು ಇನ್ನೊಂದು ಪರ್ಯಾಯ ಮಾರ್ಗ.  ಪ್ರಾಸ್ಟೇಟಿನ ಕೋಶಗಳು ಟೆಸ್ಟೊಸ್ಟಿರಾನನ್ನು ಗುರುತಿಸದಂತೆ ಮಾಡುವ ಕೆಲವು ರಾಸಾಯನಿಕಗಳು ಇವೆ. ಈ ರಾಸಾಯನಿಕಗಳು ಪ್ರತಿ ಆಂಡ್ರೊಜನ್ ಎಂಬ ಹೆಸರಿನಿಂದ ಪ್ರಖ್ಯಾತವಾಗಿವೆ. ಈ ಗುಂಪಿಗೆ ಸೇರಿದ ಇನ್ನು ಕೆಲವು ರಾಸಾಯನಿಕಗಳು ಆಂಡ್ರೊಜನ್ ಉತ್ಪಾದನೆಯನ್ನೇ ಕಡಿಮೆ ಮಾಡುತ್ತವೆ. ಇವನ್ನು ಮಾತ್ರೆಗಳ ರೂಪದಲ್ಲಿ ನೀಡಬಹುದು.  ಇಂಥ ಹಾರ್ಮೋನ್ ಚಿಕಿತ್ಸೆಯಿಂದ ಹಲವು ಗಂಭೀರ ಸ್ವರೂಪದ ಅಡ್ಡ ಪರಿಣಾಮಗಳೂ ಇವೆ.  ಆದಾಗ್ಯೂ ರೋಗಿಯ ಗರಿಷ್ಠ ಹಿತಾಸಕ್ತಿಯನ್ನು ಗಮನದಲ್ಲಿ ಇಟ್ಟುಕೊಂಡು ವೈದ್ಯರು ಯುಕ್ತ ನಿರ್ಣಯಗಳನ್ನು ಕೈಗೊಳ್ಳುತ್ತಾರೆ.
ಬಾಲಸೂರ್ಯಾಭಾಸ
ಸುಮಾರಾಗಿ ಭೂಮಿ ಮತ್ತು ಸೂರ್ಯ ಒಟ್ಟೊಟ್ಟಿಗೆ ವಿಕಾಸವಾದುವು. ಇದು ನಡೆದದ್ದು 450ಕೋಟಿ ವರ್ಷಗಳ ಹಿಂದಿನಿಂದ.
ಭೂಮಿ ರೂಪುಗೊಂಡು ಸುಮಾರು 400ಕೋಟಿ ವರ್ಷಗಳ ತನಕವೂ ಅದರ ಹವಾಗುಣದಲ್ಲಿ ಭಾರೀ ವೈಪರೀತ್ಯಗಳು ಕಾಣಿಸಿಕೊಂಡುದಕ್ಕೆ ಪುರಾವೆಯಿಲ್ಲ. ಈ ಅವಧಿಯಲ್ಲಿ ಸೌರ ವಿಕಿರಣದ ತೀವ್ರತೆ ಸೇಕಡ 25-30ರಷ್ಟು ಹೆಚ್ಚಾಗಿತ್ತು. ಆದರೂ ಇಡೀ ಭೂಮಿ ಹಿಮಾವೃತವಾಗಲಿಲ್ಲ. ಇಂದಿಗಿಂತ ಬಹಳಷ್ಟು ಕ್ಷೀಣವಾದ ಸೂರ್ಯಕಿರಣಗಳು ಭೂಮಿಯನ್ನು ತೋಯುತಿದ್ದರೂ ಹಿಮವೇಕೆ ಹರಡಿಕೊಂಡಿರಲಿಲ್ಲ? ಖ್ಯಾತ ಖಗೋಲತಜ್ಞ ಮತ್ತು ವಿಜ್ಞಾನ ಬರಹಗಾರ ಕಾರ್ಲ್ ಸಗಾನ್ ಇದನ್ನು ‘ಬಾಲಸೂರ್ಯನ ವಿರೋಧಾಭಾಸ’ಎಂದು ಕರೆದರು (1972).
ಅಮೆರಿಕದ ಪವನ ವಿಜ್ಞಾನಿ ಜಿಮ್ ಕಾಸ್ಟಿಂಗ್ ಈ ವಿರೋಧಾಭಾಸವನ್ನು ವಿವರಿಸಲು ಪ್ರಯತ್ನಿಸಿದರು (1993). 400 ಕೋಟಿ ವರ್ಷಗಳ ಹಿಂದೆ ಭೂಮಿಯ ವಾತಾವರಣದಲ್ಲಿ ಅಧಿಕ ಪ್ರಮಾಣದಲ್ಲಿದ್ದುದು ಕಾರ್ಬನ್ ಡೈಆಕ್ಸೈಡ್ ಎಂದು ತಮ್ಮ ಲೆಕ್ಕಾಚಾರಗಳಿಂದ ತೋರಿಸಿದರು.  ಕಾರ್ಬನ್ ಡೈಆಕ್ಸೈಡ್ -ಒಂದು ‘ಹಸಿರು ಮನೆ’ಅನಿಲ. ಅಂದರೆ, ಸೂರ್ಯ ವಿಕಿರಣದಲ್ಲಿ ಬಂದ ಉಷ್ಣವನ್ನು ಹೊರಗೆ -ಬಾಹ್ಯ ವ್ರೋಹೋಗಲು ಬಿಡದ ಅನಿಲ -ಈ ಕಾರ್ಬನ್ ಡೈಆಕ್ಸೈಡ್. ಆದ್ದರಿಂದ ಭೂಮಿಯ ಉಷ್ಣವನ್ನು ಕಾಪಾಡುವ ರಕ್ಷಣಾವರಣವಾಗಿ ಅದು ವರ್ತಿಸಿತು. ಉಷ್ಣ ಹಾಗೇ ಉಳಿದುದರಿಂದ ನೀರು ಹಿಮವಾಗುವುದು ತಪ್ಪಿಹೋಯಿತು.
ಡೆನ್ಮಾರ್ಕ್‌ನ ಮಿನಿಕ್ ರೋಸಿಂಗ್ ನೀಡಿದ ವಿವರಣೆಯೇ ಬೇರೆ. ಭೂಮಿಯ ವಾತಾವರಣದ ಪ್ರಾರಂಭದಲ್ಲಿ ಮೋಡದ ಪದರ ಇಂದಿಗಿಂತ ತುಂಬ ತೆಳ್ಳಗಿತ್ತು. ಇದರಿಂದ ಭೂಮಿಯ ಮೇಲೆ ಬೀಳುವ ಸೂರ್ಯಕಿರಣಗಳಿಗೆ ಬರುವ ತಡೆ ಅಂದು ಕಡಿಮೆಯಾಗಿತ್ತು. ಭೂಮಿಯ ನೀರು ಈ ಕಾರಣದಿಂದ ನೀರಾಗಿಯೇ ಉಳಿಯಿತು. ಶೀತ ಹೆಚ್ಚಿ ಹಿಮಪದರ ಹರಡಲಿಲ್ಲ.  ಇದು ರೋಸಿಂಗ್ ಅವರ ತರ್ಕ.
ಆದರೆ ಅಂದಿಗೆ ಮೋಡದ ಪದರ ಏಕೆ ತೆಳುವಾಗಿತ್ತು?ಮೋಡಗಳು ರೂಪುಗೊಳ್ಳುವ ಪ್ರಕ್ರಿಯೆಯಲ್ಲಿ ಇದಕ್ಕೆ ಕಾರಣ ಹುಡುಕ ಬೇಕು. ನೀರಾವಿ ಹನಿಗಟ್ಟಬೇಕಾದರೆ ಸೂಕ್ಷ್ಮಕಣಗಳು ಅಗತ್ಯ. ಇವುಗಳೇ ನೀರಿನ ಹನಿ ರೂಪಗೊಳ್ಳುವ ಬೀಜ ಅಥವಾ ನೂಕ್ಲಿಯಸ್‌ಗಳಂತೆ ವರ್ತಿಸುತ್ತವೆ. ಪ್ರಾರಂಭದಲ್ಲಿ ಇಂಥ ಕಣಗಳನ್ನು ಉತ್ಪಾದಿಸುವ ಶೈವಲಗಳಾಗಲೀ ಸಸ್ಯಗಳಾಗಲೀ ಇರಲಿಲ್ಲ.
380ಕೋಟಿ ವರ್ಷ ಹಿಂದಿನ ಪರ್ವತ ಶಿಲೆಯ ಚೂರುಗಳನ್ನು ಆಯ್ದು ರೋಸಿಂಗ್ ಅವರ ತಂಡ ವಿಶ್ಲೇಷಿಸಲು ನಿರ್ಧರಿಸಿತು. ಪಶ್ಚಿಮ ಗ್ರೀನ್‌ಲೆಂಡ್‌ನ ‘ಇಸುವ’ತಳಶಿಲೆಯ ಚೂರುಗಳನ್ನು ಇದಕ್ಕಾಗಿ ಆರಿಸಿದರು. ಅಷ್ಟೇ ಅಲ್ಲ, ಕಾರ್ಬನ್ ಡೈಆಕ್ಸೈಡಿನ ಪ್ರಮಾಣ ಹೆಚ್ಚು ಕಡಿಮೆ ಸ್ಥಿರವಾಗಿತ್ತೇ, ಭಾರೀ ಅಂತರದ ಮೌಲ್ಯಗಳ ಮಧ್ಯೆ ಓಲಾಡುತ್ತಿತ್ತೆ ಎಂಬುದನ್ನು ತಿಳಿಯಲು ಪ್ರಯತ್ನಿಸಿದರು. ಇಸುವ ಶಿಲೆಯ ವಿಶ್ಲೇಷಣೆ ಇದಕ್ಕೂ ಸಹಾಯಕವಾಯಿತು. ಆಗ ನೂರರಲ್ಲಿ ಒಂದರಷ್ಟು ಕಾರ್ಬನ್ ಡೈಆಕ್ಸೈಡ್ ಇದ್ದುದು ಖಚಿತವಾಯಿತು. ಇಂದಿರುವ ಕಾರ್ಬನ್ ಡೈಆಕ್ಸೈಡ್‌ಗೆ ಹೋಲಿಸಿದರೆ ಮೂರು-ನಾಲ್ಕು ಪಟ್ಟಿನಷ್ಟು ಅಂದು ಇತ್ತು. ಆದರೆ ಸೈದ್ಧಾಂತಿಕವಾಗಿ ಲೆಕ್ಕ ಹಾಕಿದ ಸೇಕಡ 30ರಷ್ಟು ಕಾರ್ಬನ್ ಡೈಆಕ್ಸೈಡ್ ಅಂದಿಗೂ ಇರಲಿಲ್ಲ! ಅಂದರೆ ಕೋಟಿಗಟ್ಟಲೆ ವರ್ಷಗಳ ಭೂಇತಿಹಾಸದಲ್ಲಿ ಕಾರ್ಬನ್ ಡೈಆಕ್ಸೈಡ್ ಪ್ರಮಾಣ ಬಾಲಸೂರ್ಯನ ವಿರೋಧಾಭಾಸವನ್ನು ಕಿತ್ತುಹಾಕುವಷ್ಟು ಪ್ರಬಲವಾಗಿರಲಿಲ್ಲ.
ಆದರೆ ಕಾರ್ಲ್ ಸಗಾನ್ ವ್ಯಕ್ತಪಡಿಸಿದ ವಿರೋಧಾಭಾಸ ರೋಸಿಂಗ್ ಅವರ ವಿವರಣೆಯಿಂದ ಇಲ್ಲದಾದಂತಾಯಿತು.
ಗಾಳಿ ಕುರಿತು ಇನ್ನೂ ಕೆಲವು ವಿಷಯಗಳು
ವಾಸ್ತವವಾಗಿ ಬೀಸುವ ಗಾಳಿಗೆ ಮಾರುತವೆಂದು ಹೆಸರು. ಗಾಳಿಯ (ಮಾರುತ) ವೇಗವನ್ನು ಅಳೆಯಲು ಬೋಫರ್ಟ್ ಸ್ಕೇಲ್ (ಮಾಪನ) ಎಂಬ ಅಳತೆಯಿದೆ. ಇದನ್ನು 1-12 ಎಂದು ವರ್ಗೀಕರಿಸಲಾಗಿದೆ. ಮೇಲಿನ ಲೇಖನದಲ್ಲಿ ಈ ಪರಿಣಾಮಗಳನ್ನು ಕೊಡಲಾಗಿದೆ.

ಪಕ್ಕದ ಚಿತ್ರವನ್ನು ನೋಡಿ. ಅತಿಬಲವಾಗಿ ಬೀಸುವ ಮಾರುತದ ಮಾರ್ಗದಲ್ಲಿ ಬೆಳೆಯುವ ಈ ಗಿಡದ ರೂಪ! ಮಾರುತ ಅಥವಾ ಗಾಳಿ ಒಂದೇ ದಿಕ್ಕಿನಿಂದ ಬೀಸುತ್ತಿದೆಯೆಂಬುದು ಮರ ನೋಡಿದೊಡನೆ ತಿಳಿಯುತ್ತದೆ. ಬೀಸುವ ದಿಕ್ಕಿನಿಂದ ಅತ್ತ ಕಡೆಗೆ ಬಾಗಿದೆ ಈ ಮರ. ಇದು ಇನ್ನೂ ಒಂದು ವಿಷಯವನ್ನು ಸೂಚಿಸುತ್ತದೆ.  ತಾನು ಬೀಸುವ ದಿಕ್ಕಿನಿಂದ ಗಾಳಿಗೆ ತಡೆಯೇ ಇಲ್ಲದೆ, ಅದು ಮರವನ್ನು ಹೀಗೆ ಬಾಗಿಸುತ್ತದೆ. ಪ್ರಪಂಚದಲ್ಲಿ ಬೀಸುವ ಗಾಳಿ ಒಂದು ಮುಖ್ಯ ವಿದ್ಯಮಾನ. ಮಳೆ ಬರಬೇಕಾದರೆ ಇದು ಅನಿವಾರ್ಯ. ಹೀಗೆ ಚಲಿಸುವ ಗಾಳಿಯ ದಿಕ್ಕು ಒಂದು ಸಾಧಾರಣ ವಿನ್ಯಾಸದಲ್ಲಿರುತ್ತದೆ.  ಭೂಮಿ ಭ್ರಮಣವು ಈ ಬೀಸುವಿಕೆಯ ದಿಕ್ಕುಗಳ ಮೇಲೆ ಪರಿಣಾಮ ಬೀರುತ್ತದೆ.  ಉತ್ತರಾರ್ಧ ಗೋಲದಲ್ಲಿ ನೈರುತ್ಯ ದಿಕ್ಕು ಮತ್ತು ದಕ್ಷಿಣಾರ್ಧ ಗೋಲದಲ್ಲಿ ವಾಯವ್ಯ ದಿಕ್ಕುಗಳ ಕಡೆಗೆ ಗಾಳಿಯು ಬೀಸುತ್ತದೆ.  ತೀವ್ರ ಮಾರುತವು ಪದಾರ್ಥಗಳನ್ನು, ಕಟ್ಟಡಗಳನ್ನು ಎತ್ತಿ ಒಗೆಯುವಷ್ಟು ಬಲವುಳ್ಳದ್ದು ಎಂದ ಮೇಲೆ ಗಾಳಿಯಲ್ಲಿ ಇಂತಹ ಶಕ್ತಿಯಿದೆ. ಇದನ್ನು ಬಳಸಲು ಇಂದು ಅನೇಕ ಪ್ರಯತ್ನಗಳು ನಡೆದಿವೆ. ಇದರಿಂದ ವಿದ್ಯುತ್ ಪಡೆಯುವ ತಂತ್ರಜ್ಞಾನವು ರೂಪುಗೊಂಡಿದೆ. ನೆದರ್‌ಲೆಂಡ್ (ಹಾಲೆಂಡ್, ಡೆನ್ಮಾರ್ಕ್) ನಂತಹ ಬಯಲು ದೇಶಗಳಲ್ಲಿ ಯಾವ ತಡೆಯಿಲ್ಲದ ಬೀಸುವ ಗಾಳಿಯಿಂದ ಗಿರಣಿಯನ್ನು ನಡೆಸುತ್ತಾರೆ. ಈ ಗಾಳಿಯಂತ್ರದಿಂದ ಧಾನ್ಯಗಳನ್ನು ‘ಬೀಸು’ವುದು, ನೀರೆತ್ತುವುದನ್ನೂ ಅವರು ಸಾಂಪ್ರದಾಯಿಕವಾಗಿ ರೂಢಿಸಿಕೊಂಡಿದ್ದರು.
ಗಾಳಿ ವೇಗ ಕಂಡುಹಿಡಿಯ ಬೇಕೆ ?
ಗಾಳಿ ಕೆಲವೊಮ್ಮೆ ಜೋರಾಗಿ ಬೀಸಿದರೆ, ಇನ್ನು ಕೆಲವೊಮ್ಮೆ ಅದು ಇದ್ದದ್ದೇ ಗೊತ್ತಾಗುವುದಿಲ್ಲ. ಗಾಳಿ ಬೀಸುವಾಗ ಅದರ ವೇಗ ಎಷ್ಟು ಇರಬಹುದು ಎಂದು ನಾವೆಂದಾದರೂ ಅಂದಾಜು ಮಾಡಲು ಪ್ರಯತ್ನಿಸಿದ್ದೇವೆಯೇ? ಇಲ್ಲಿ ಕೆಲವು ಸೂಚನೆಗಳಿವೆ.  ನಮ್ಮ ಸುತ್ತಮುತ್ತಲೂ ನಡೆಯುವ, ಗಾಳಿಗೆ ಸಂಬಂಧಿಸಿದ ಘಟನೆಗಳಿಂದ ಗಾಳಿಯ ವೇಗ ಎಷ್ಟಿರಬಹುದು ಎಂಬುದನ್ನು ಹೆಚ್ಚುಕಡಿಮೆ ನಾವು ಕರಾರುವಾಕ್ಕಾಗಿ ಹೇಳಬಹುದು.  ಹಾಗಾದರೆ ಗಾಳಿ ಉಂಟು ಮಾಡುವ ಚಿಹ್ನೆಗಳೇನು ಎಂಬುದನ್ನು ಈಗ ಗಮನಿಸೋಣ.  ಇದರಲ್ಲಿ ಗಾಳಿಯ ಬಲ ತಿಳಿಸಲು 0, 1, 2, 3, ….ಸೂಚ್ಯಂಕಗಳನ್ನು ಬಳಸಲಾಗುತ್ತದೆ.
ಗಾಳಿ ಇದ್ದೂ ಇಲ್ಲದಂತಿರುವ ಸಂದರ್ಭದಲ್ಲಿ ನಿಮ್ಮ ಸಮೀಪದಲ್ಲಿ ಇರಬಹುದಾದ ಯಾವುದಾದರೂ ಒಂದು ಕಾರ್ಖಾನೆಯ ಚಿಮಣಿ ಅಂದರೆ ಹೊಗೆ ಕೊಳವೆಯನ್ನು ನೋಡಿರಿ.  ಅಲ್ಲಿಂದ ಹೊರಬೀಳುವ ಹೊಗೆ, ನೇರವಾಗಿ ಮೇಲಕ್ಕೆ ಹೋಗುತ್ತಿದ್ದರೆ ಅಥವಾ ಯಾವುದೇ ಮೂಲದ ಹೊಗೆ ಲಂಬವಾಗಿ ಮೇಲಕ್ಕೆ ಏರುತ್ತಿದ್ದರೆ, ಗಾಳಿಯ ವೇಗ ‘ಸೊನ್ನೆ’ಯಾಗಿರುತ್ತದೆ.  ಅದು ಚಲಿಸುವ ವೇಗ ಗಂಟೆಗೆ 2ಕಿ.ಮೀ.ಗಳವರೆಗೂ ಇರಬಹುದು. ಆಗ ನಾವು ಗಾಳಿ ‘ಶಾಂತ’ (Calm)ವಾಗಿದೆ ಎಂದು ಹೇಳುತ್ತೇವೆ.
ಅದೇ ಕಾರ್ಖಾನೆಯ ಚಿಮಣಿಯ ಹೊಗೆ ಸ್ವಲ್ಪ ಬದಿಗೆ ಹೋಗುತ್ತಿದ್ದರೆ, ಗಾಳಿಯ ವೇಗ 2ರಿಂದ 5ಕಿ.ಮೀ. ಗಳವರೆಗೆ ಇರಬಹುದು. ಗಾಳಿಯ ಬಲ 1ಆಗಿದ್ದು, ಅದನ್ನು ನಾವು ‘ಹಗುರ ಗಾಳಿ(Light Air)’ಎಂದು ಕರೆಯಬಹುದು.
ನಾವು ಹೊರಗೆ ತಿರುಗಾಡುವಾಗ ನಮ್ಮ ಮುಖದ ಮೇಲೆ ಗಾಳಿ ಬಡಿಯುವ ಅನುಭವವಾಗುತ್ತಿದ್ದರೆ, ಆಗ ಅದರ ವೇಗ ಗಂಟೆಗೆ 5ರಿಂದ 12ಕಿ.ಮೀ. ಗಳವರೆಗೂ ಇರಬಹುದು. ಈ ಗಾಳಿಯ ಬಲ 2ಆಗಿದ್ದು ಅದನ್ನು ‘ಹಗುರ ಮಂದಾನಿಲ’ ಅಥವಾ ‘ಹಗುರ ಮೆಲುಗಾಳಿ’ (Light Breeze) ಎಂದು ಕರೆಯಬಹುದು.
ಧ್ವಜ ಸ್ತಂಭಕ್ಕೆ ಏರಿಸಿದ ಬಾವುಟ ಹಾರತೊಡಗಿದರೆ ಗಾಳಿಯು ಗಂಟೆಗೆ 12ರಿಂದ 20ಕಿ.ಮೀ. ವರೆಗೆ ಚಲಿಸುತ್ತಿರುವ ಸೂಚನೆಯಾಗಿರುತ್ತದೆ. ಅದರ ಬಲ 3ಆಗಿದ್ದು, ಅದನ್ನು ‘ಸುಳಿ ಗಾಳಿ’ (Gentle Breeze)ಎಂದು ಕರೆಯಬಹುದು.
ಒಂದು ವೇಳೆ ಕೈಯಲ್ಲಿ ಹಿಡಿದುಕೊಂಡ ವರ್ತಮಾನ ಪತ್ರಿಕೆಯಾಗಲಿ, ಕಾಗದವಾಗಲಿ, ಹಾರಿ ಹೋದರೆ ಗಾಳಿಯು ತಾಸಿಗೆ 20ರಿಂದ 30ಕಿ.ಮೀ. ವೇಗದಲ್ಲಿ ಬೀಸುತ್ತಿದೆ ಎಂದರ್ಥ.  ಇದನ್ನು ‘ಮಧ್ಯಮ ಮಂದಾನಿಲ’ (Moderate Breeze) ಎಂದು ಹೇಳಬಹುದು. ಇದರ ಬಲ 4 ಆಗಿರುತ್ತದೆ.
ಗಿಡಮರಗಳು ಗಾಳಿಯ ಬಲದಿಂದ ಓಲಾಡತೊಡಗಿದರೆ ಅದರ ವೇಗ ಗಂಟೆಗೆ 30ರಿಂದ 40ಕಿ.ಮೀ. ಇದ್ದು, ಆಗಿನ ಗಾಳಿಯ ಬಲ 5 ಅಂಕಿಯಿಂದ ಸೂಚಿತವಾಗುತ್ತದೆ.
ಗಿಡಮರಗಳನ್ನು ಅಲ್ಲಾಡಿಸುವ ಗಾಳಿಗೆ ‘ಚುರುಕು ಮಂದಾನಿಲ’ (Fresh Breeze)ಎಂದು ಹೇಳುತ್ತಾರೆ. ಇಷ್ಟು ವೇಗದಲ್ಲಿ ಬೀಸುವ ಗಾಳಿಯಿಂದ ನಮಗೆ ಉಲ್ಲಾಸಕರವಾದ ಅನುಭವವಾಗುವುದನ್ನು ಗಮನಿಸಬಹುದು.  ಶರ್ಟು, ಪ್ಯಾಂಟು, ಧೋತರಗಳು ಪಡ-ಪಡಿಸತೊಡಗಿದರೆ, ಸೀರೆಯ ಸೆರಗು ಜೋರಾಗಿ ಹಾರತೊಡಗಿದರೆ, ಅದು ಗಾಳಿ ಬಿರುಸಾಗಿ ಬೀಸುವುದರ ಸಂಕೇತ. ಈ ಸಂದರ್ಭದಲ್ಲಿ ಗಾಳಿ ತಾಸಿಗೆ 40ರಿಂದ 50ಕಿ.ಮೀ. ವೇಗದಲ್ಲಿ ಬೀಸುತ್ತಿರುತ್ತದೆ ಎಂದು ತಿಳಿದುಕೊಳ್ಳಬಹುದು. ಅದರ ಬಲ 6 ಆಗಿದ್ದು, ಅದನ್ನು ‘ಬಲವಾದ ಮಂದಾನಿಲ’ (Strong Breeze)ಎಂದು ಹೇಳುತ್ತಾರೆ.
ನೀವು ಹಿಡಿದುಕೊಂಡಿರುವ ಛತ್ರಿ ಅಥವಾ ಕೊಡೆಯ ಬಟ್ಟೆ ಒಮ್ಮೆಲೇ ಹಿಂದಕ್ಕೆ ತೆರೆದುಕೊಂಡರೆ, ಬಿರುಗಾಳಿ ಅಥವಾ ಚಂಡಮಾರುತ ಬೀಸುತ್ತಿದೆ ಎಂದೇ ಅರ್ಥ. ಇದನ್ನು ‘ಮಧ್ಯಮ ಬಿರುಗಾಳಿ’ (Moderate Gale) ಎಂದು ಕರೆಯುತ್ತಾರೆ. ಈ ಸಮಯದಲ್ಲಿ ಗಾಳಿ 50ರಿಂದ 61ಕಿ.ಮೀ. ವೇಗದಲ್ಲಿ ಬೀಸುತ್ತಿದ್ದು, ಅದರ ಬಲ 7 ಆಗಿರುತ್ತದೆ.
ಗಾಳಿಗೆ ಎದುರಾಗಿ ನಡೆಯಲು ಬಹಳ ತೊಂದರೆಯಾಗತೊಡಗಿದರೆ, ಆಗ ಅದರ ವೇಗ ಗಂಟೆಗೆ 61ರಿಂದ 74ಕಿ.ಮೀ. ಗಳವರೆಗೆ ಇರುತ್ತದೆ. ಈ ಗಾಳಿಯ ಬಲ 8 ಆಗಿದ್ದು, ಅದನ್ನು ‘ಚುರುಕು ಬಿರುಗಾಳಿ’ (Fresh Gale) ಎಂದು ಕರೆಯುತ್ತಾರೆ.
ಮನೆಗೆ ಹೊದಿಸಿದ ಹೆಂಚುಗಳು, ಶೀಟುಗಳು ಮುರಿಯ ತೊಡಗಿದರೆ ಆಗ ಬಲಯುತವಾದ ಬಿರುಗಾಳಿ ಬೀಸುತ್ತಿದೆ ಎಂದೇ ಅರ್ಥ. ಅದರ ಬಲ 9 ಆಗಿದ್ದು, ಅದು ಗಂಟೆಗೆ 74ರಿಂದ 89ಕಿ.ಮೀ. ವೇಗದಲ್ಲಿ ಬೀಸುತ್ತಿರುತ್ತದೆ….! ಇದನ್ನು ‘ಬಿರುಸು ಬಿರುಗಾಳಿ’ (Strong Gale)ಎಂದು ಗುರುತಿಸಬಹುದು.
ಹೆಂಚುಗಳು, ಶೀಟುಗಳು ಮುರಿಯುತ್ತಿರುವಂತೆಯೇ ಅಷ್ಟುಗಟ್ಟಿಯಲ್ಲದ ಮನೆಗಳು ಕುಸಿಯ ತೊಡಗಿದಾಗ ಗಾಳಿಯ ವೇಗ ಹೆಚ್ಚಿರುತ್ತದೆ. ಅದು 89ರಿಂದ 103ಕಿ.ಮೀ. ವೇಗದಲ್ಲಿ ಬೀಸುತ್ತಿದೆ ಎಂದು ತಿಳಿದುಕೊಳ್ಳಬೇಕು. ಅದರ ಬಲ 10 ಆಗಿದ್ದು, ಅದನ್ನು ‘ಸಂಪೂರ್ಣ ಬಿರುಗಾಳಿ’ (Whole Gale)ಎಂದು ಕರೆಯುತ್ತಾರೆ.
ಪೂರ್ಣಮಟ್ಟದ ‘ಚಂಡ ಮಾರುತ’ಬೀಸಿದರೆ ಇದಕ್ಕಿಂತ ಹೆಚ್ಚಿನ ಅನಾಹುತವಾಗಬಲ್ಲದು ಎಂಬುದು ನಮಗೆಲ್ಲ ಗೊತ್ತೇ ಇದೆ. ಗಿಡಮರಗಳು ಕಿತ್ತು ಬೀಳಬಹುದು…. ಕಟ್ಟಡಗಳು ಉರುಳಬಹುದು… ವಾಹನಗಳು ಹಾರಿಹೋಗಬಹುದು….  ಎಲ್ಲವೂ ಧ್ವಂಸವಾಗಿ ಬಿಡಬಹುದು. ಚಂಡ ಮಾರುತದ ವೇಗ ಗಂಟೆಗೆ 103 ರಿಂದ 120ಕಿ.ಮೀ. ಗಳವರೆಗೂ ಇರುತ್ತದೆ. ಅದರ ಬಲ 11.
ಈ ಚಿಹ್ನೆ, ಸೂಚನೆಗಳನ್ನು ನೆನಪಿನಲ್ಲಿಟ್ಟುಕೊಂಡರೆ, ಆಯಾ ಸಮಯಕ್ಕೆ ಬೀಸುತ್ತಿರುವ ಗಾಳಿಯ ವೇಗವನ್ನು ಯಾವ ಉಪಕರಣದ ಸಹಾಯವೂ ಇಲ್ಲದೆ ಅಂದಾಜು ಮಾಡಬಹುದು.
ವಿಶ್ವ ಉಗಮ…… ಮಾನವ ಉಗಮ
ಮಾನವನ ಉದಯಕ್ಕೆ ಜೀವಿಯ ಉದಯ, ಭೂಮಿಯ ಉದಯ, ನಕ್ಷತ್ರಗಳ ಉದಯ, ವಿಶ್ವದ ಉದಯ ಈ ಉದಯಗಳಿಲ್ಲದೆ ಬೇರೆ ಆಧಾರವಿಲ್ಲ. ಸುಮಾರು 20ಬಿಲಿಯ ವರ್ಷಗಳಿಗೆ ಹಿಂದೆ ಒಂದು ಮಹಾಸ್ಫೋಟವಾಯಿತೆಂದೂ, ಆಗ ಅದ್ಭುತ ಪ್ರಮಾಣದ ಶಕ್ತಿಯ ಬಿಡುಗಡೆಯಾಯಿತೆಂದೂ ಇಂದಿನ ಖಗೋಲ ವಿಜ್ಞಾನ ಸಿದ್ಧಾಂತದಲ್ಲಿ ಹೇಳಲ್ಪಟ್ಟಿದೆ. ಇದು ವಿಶ್ವದ ಹುಟ್ಟು;ಈ ಸಮಯದಲ್ಲಿ ವಿಶ್ವವು ಅತಿ ಗೌಣ ಗಾತ್ರದಲ್ಲಿದ್ದಿತು, ಅತ್ಯಧಿಕ ತಾಪ ಮತ್ತು ಸಾಂದ್ರತೆಗಳಿಂದ ಕೂಡಿದ್ದಿತು. ಇದೇ ಅವಧಿಯಲ್ಲಿ ವಿಶ್ವದ ತ್ರಿಜ್ಯವೂ ಬಹಳ ಬಹಳ ಕಡಿಮೆಯಾಗಿದ್ದಿತು. ಆದ್ದರಿಂದ ಅದರ ವಕ್ರತೆ (ಕರ್ವೇಚರ್)ಯೂ ಅಧಿಕವಾಗಿದ್ದಿತು ಎನ್ನಲಾಗಿದೆ. ಒಟ್ಟಿನಲ್ಲಿ ಈ ಸಿದ್ಧಾಂತಗಳಿಂದ ವಿಶ್ವವು ಹುಟ್ಟಿತು ಏಕೆ ಅಥವಾ ವಿಶ್ವವು ಹೀಗೆ ಹುಟ್ಟುವುದಕ್ಕೆ ಮೊದಲು ಏನಿದ್ದಿತು ಎಂಬುದರ ಬಗೆಗೆ ವಿವರಣೆಗಳಿಲ್ಲ. ಆದರೆ ಹುಟ್ಟಿದ ಬಳಿಕ ಬೆಳೆಯಿತು ಹೇಗೆ ಎಂಬುದಕ್ಕೆ ಭೌತಿಕ ನಿಯಮಗಳ ಮೂಲಕ ಸಾಕಷ್ಟು ವಿಷಯಗಳನ್ನು ಕಲೆ ಹಾಕಲಾಗಿದೆ.
ವಿಶ್ವವು ಮಹಾಸ್ಫೋಟದ ನಂತರ ವಿಸ್ತರಿಸಿಕೊಳ್ಳುತ್ತ, ತಂಪುಗೊಳ್ಳುತ್ತ ಬಂದಿದೆ. ಅದು ಇನ್ನೂ ಈಗಲೂ ವಿಸ್ತರಿಸುತ್ತ ಇದೆ. ವಿಶ್ವದ ತಂಪು 3000 K ತಲುಪಿದ ಕಾಲವಿದ್ದಿತು. ಈ ಪರಿಸರದಲ್ಲಿ ಇಲೆಕ್ಟ್ರಾನ್‌ಗಳು, ಪ್ರೋಸಂಯೋಗಗೊಂಡು ಹೈಡ್ರೊಜನ್ ಪರಮಾಣುಗಳಾದವು. ಆಮೇಲೆ ಎರಡು ಇಲೆಕ್ಟ್ರಾನ್‌ಗಳು ಭ್ರಮಿಸುತ್ತಿರುವ ಹೀಲಿಯಂ ಪರಮಾಣುಗಳಾದವು. ಇದಕ್ಕಿಂತ ಭಾರವಾದ ಪರಮಾಣುಗಳು ಆಮೇಲೆ ನಕ್ಷತ್ರಗಳಲ್ಲಿ ಉಂಟಾದುವು. ಅದಕ್ಕೆ ಮೊದಲು ಹಗುರ ಪರಮಾಣುಗಳಿಂದ ಕೂಡಿದ ಅನಿಲದಿಂದ ತುಂಬಿದ ವಿಶ್ವವು ಗಾಳಿತುಂಬಿದ ‘ಬಲೂನಿ’ನಂತೆ ಇದ್ದಿತಂತೆ. ಆದರೆ ಸಾಧಾರಣ ಬಲೂನಿನಂತೆ ಇದರಲ್ಲಿನ ಅನಿಲವು ಒಂದೇ ಸಮನಾಗಿ ಹರಡಿಕೊಂಡಿರಲಿಲ್ಲ. ಈ ವಿಶ್ವ ಬಲೂನಿನಲ್ಲಿ ಗುರುತ್ವಾಕರ್ಣಣೆಯಿಂದಾಗಿ ಸಂಕೋಚನ (contraction)ಕ್ರಿಯೆಯೂ ಬಿಸಿ ಅನಿಲದ ಸಹಜ ವಿಸ್ತರಣಾ ಗುಣದಿಂದ ವ್ಯಾಕೋಚನೆಯೂ (expansion) ನಡೆಯುತ್ತಲೇ ಇದ್ದವು. ಈ ವ್ಯತ್ಯಾಸಗಳಿಂದ ಅಲ್ಲಲ್ಲಿ ಸಾಂದ್ರತೆಯಲ್ಲಿ ಹೆಚ್ಚು ಕಡಿಮೆಯಾಗುವುದು (ಫ್ಲಕ್ಚುಯೇಷನ್)ನಡೆದೇ ಇದ್ದಿತು. ಕೆಲವಡೆ ಸರಾಸರಿ ಮಟ್ಟಕ್ಕಿಂತ ಹೈಡ್ರೊಜನ್ ಪರಮಾಣುಗಳು ಸಾಂದ್ರವಾಗಿ ನಿಕಟವಾಗಿದ್ದುವು, ಇನ್ನು ಕೆಲವೆಡೆ ಸರಾಸರಿಗಿಂತ ಕಡಿಮೆ ನಿಕಟವಾಗಿದ್ದವು.  ಆದರೆ ಸಮಗ್ರತೆಯ ದೃಷ್ಟಿಯಿಂದ ವಿಶ್ವ ಅನಿಲದ ಸಾಂದ್ರತೆಯು ಸಮತೋಲವಾಗಿದ್ದಿತು, ಎಂದರೆ ಅನಿಲ ವ್ಯಾಕೋಚನಗೊಳ್ಳುವ ಹಾಗೂ ಸಂಕೋಚನಗೊಳ್ಳುವ ಪ್ರವಣತೆಗಳು ಪರಸ್ಪರ ಸಮವಾಗಿದ್ದುವು ಎನ್ನಬಹುದು. ಜೊತೆಗೆ ಸಾಂದ್ರತೆಯಿರುವೆಡೆಯಲ್ಲಿ ಪರಮಾಣುಗಳ ನಡುವಿನ ಗುರುತ್ವಾಕರ್ಷಣೆಯು ಅನಿಲವಿಸ್ತರಣೆಗೆ ತಡೆಹಾಕುತ್ತಿದ್ದಿತು. ಸಾಂದ್ರತೆ ಕಡಿಮೆಯಿರುವೆಡೆ ವಿಸ್ತರಣೆಯು ಗುರುತ್ವಾಕರ್ಷಣೆಯನ್ನು ಮೀರಿ ಹರಡುವ ಕ್ರಿಯೆ ನಡೆಯುತ್ತಿದ್ದಿತು. ಈ ಎಳೆಯ ವಿಶ್ವದಲ್ಲಿ ವಸ್ತು (matter)ಪ್ರತಿವಸ್ತುಗಳಿದ್ದುವು. ವಸ್ತುವಿನ ಸಾಂದ್ರತೆ ಪ್ರತಿವಸ್ತುವಿಗಿಂತ ಹೆಚ್ಚಿಗೆ ಇದ್ದಿತು. ಹೈಡ್ರೊಜನ್, ಹೀಲಿಯಂಗಳು ಒಂದೇ ಸಮನಾಗಿ ಹರಡಿಕೊಂಡಿರಲಿಲ್ಲ.

ಇರಲಿ; ಗೆಲಕ್ಸಿಗಳು ವಸ್ತುವಿನಿಂದ ಆಗಿವೆಯಷ್ಟೆ. ಎಳೆಯ ವಿಶ್ವದಲ್ಲಿ ಇವು ಉಂಟಾಗಲು ಕಾರಣ ಹೆಚ್ಚು ಪ್ರಮಾಣದಲ್ಲಿ ವಸ್ತುವಿದ್ದ ಜಾಗಗಳು. ಇವು ವಸ್ತುವಿನ ಉಳಿಯುವಿಕೆಗೆ ನೆರವಾದವು. ವಿಶ್ವದಲ್ಲಿ ಅನಿಲವು ಅಸಮವಾಗಿ ಹರಡಿಕೊಂಡಿದ್ದು, ಹೆಚ್ಚು ಸಾಂದ್ರವಿರುವ ವಸ್ತುಪ್ರದೇಶಗಳು ಉಂಟಾದ ಪರಿಸ್ಥಿತಿಯನ್ನು ‘ಕ್ರಾಂತಿ’ಘಟ್ಟವೆನ್ನಬಹುದು. ಈ ಎರಡರ ಯುಕ್ತ ಪರಿಸ್ಥಿತಿಯಿಲ್ಲದಿದ್ದರೆ ಗೆಲಕ್ಸಿಗಳಾಗಲೀ, ನಕ್ಷತ್ರಗಳಾಗಲೀ, ಭೂಮಿಯನ್ನೂ ಒಳಗೊಂಡಂತೆ ಗ್ರಹಗಳಾಗಲೀ ಉಂಟಾಗುತ್ತಿರಲಿಲ್ಲ. ಈ ಪರಿಸ್ಥಿತಿಗಳು ಹೀಗೆ ‘ವಿಧಿವತ್ತಾಗಿ’ನಡೆದುದು ಹೇಗೆ ಎಂಬುದು ನಿಗೂಢವಾಗಿ ಉಳಿದಿದೆ.
ವಿಶ್ವದ ಈ ನಿಗೂಢತೆ ಅತ್ಯಂತ ರೋಚಕವೂ ಹೌದು. ಐನ್‌ಸ್ಟೈನ್ ಹೇಳಿದ್ದಾರಂತೆ‘ನಿಗೂಢತೆ ಬಹುಶಃ ನಮ್ಮ ಅತ್ಯಂತ ಸುಂದರ ಅನುಭವ’ ಎಂದು. ರಾತ್ರಿಯ ಆಗಸದಲ್ಲಿ ಮಿನುಗುವ ನಕ್ಷತ್ರ ಇಂಥ ಒಂದು ಅನುಭವ. ಮಿನುಗುವ ನಕ್ಷತ್ರಗಳು ವಜ್ರಗಳಂತೆ ಹೊಳೆಯುವುದನ್ನು ನೋಡುವವವರಿಗಂತೂ ಇವುಗಳ ಹುಟ್ಟು, ‘ಬದುಕು’ ಎಂಥದು ಎಂದಾಗ ವಿಶ್ವದ ಉಗಮ, ನಕ್ಷತ್ರಗಳು ರೂಪುಗೊಂಡುದು ಇವೆಲ್ಲವನ್ನೂ ತಿಳಿಯಬೇಕಾಗುತ್ತದೆ.
ವಿಶ್ವದಲ್ಲಿನ ಬಿಸಿ ಅನಿಲದ ವ್ಯಾಕೋಚನ ಸಂಕೋಚನಗಳಿಂದ   ಸಾಂದ್ರ, ವಿರಳ ಪ್ರದೇಶಗಳು ಉಂಟಾದುವಲ್ಲವೇ?ಗುರುತ್ವಾಕರ್ಷಣೆಯು ಸಾಂದ್ರ ಪ್ರದೇಶಗಳನ್ನು ಇನ್ನೂ ಸಾಂದ್ರಗೊಳಿಸಿದಾಗ ಅದಕ್ಕೆ ಮುದ್ದೆಯ ರೂಪಬಂದಿತು. ಇಂತಹ ಮುದ್ದೆ ಅಥವಾ ಗುಚ್ಛಗಳಿಂದ ಗೆಲಕ್ಸಿ (ತಾರಾಸಮೂಹ)ಗಳು ಹುಟ್ಟಿದವು. ಸೂರ್ಯ ಇರುವ ಆಕಾಶಗಂಗೆ (milkyway) ಇಂಥ ಒಂದು ಗೆಲಕ್ಸಿ ಎಂಬುದು ವಿಜ್ಞಾನ ವಿದ್ಯಾರ್ಥಿಗಳಿಗೆಲ್ಲ ಗೊತ್ತಿದೆ. ಗೆಲಕ್ಸಿಗಳ ಒಳಗೂ ಪುನಹ ತಿಳಿಸಿದಂತೆ ಸಾಂದ್ರ ಹಾಗೂ ವಿರಲ ಪ್ರದೇಶಗಳು ರೂಪುಗೊಂಡವು.  ಇದರಲ್ಲಿ ಸಾಂದ್ರೀಕೃತವಾದ ಜಾಗಗಳಲ್ಲಿ, ತಾಪವು ಹೆಚ್ಚುತ್ತ ಹೋದಂತೆ ಸೂರ್ಯನಲ್ಲಿ ನಡೆಯುತ್ತಿರುವ ಪ್ಲಾಸ್ಮಕ್ರಿಯೆಯಂತಹ ಕ್ರಿಯೆ ನಡೆಯುತ್ತಿರುತ್ತದೆ. ಇದು ಎಲ್ಲ ನಕ್ಷತ್ರಗಳಲ್ಲಿ ನಡೆಯುವ ಕ್ರಿಯೆ. ಇದರಿಂದ ಶಕ್ತಿಯ ವಿಕಿರಣ ನಡೆಯುತ್ತದೆ. ಈ ವಿಕಿರಣವೇನಾದರೂ ನಿಂತರೆ ಆ ನಕ್ಷತ್ರವು ಅಂತಿಮ ಘಟ್ಟಕ್ಕೆ ಬಂದಿದೆಯೆಂದರ್ಥ.
ಮುಂದಿನ ವಿಷಯ ಸೂರ್ಯನಂತಹ ನಕ್ಷತ್ರದಿಂದ ಉಂಟಾದ ಸೌರವ್ಯೆಹ, ಗ್ರಹಗಳು, ಉಪಗ್ರಹಗಳು, ಕ್ಷುದ್ರ ಗ್ರಹಗಳು, ಇತ್ಯಾದಿ. ಇದರ ಬಗೆಗೆ ಹಲವು ವಾದಗಳು, ಪ್ರತಿಪಾದನೆಗಳಿವೆ.  ವ್ರೋಅತಿವೇಗದಿಂದ ಧಾವಿಸುತ್ತಿದ್ದ ನಕ್ಷತ್ರವೊಂದು ಸೂರ್ಯನ ಅತಿ ಹತ್ತಿರಕ್ಕೆ ಬಂದಾಗ ಎರಡೂ ಕಾಯಗಳ ಗುರುತ್ವಾಕರ್ಷಣೆಯ ಬಲದಿಂದ ಎರಡರಿಂದಲೂ ದೊಡ್ಡ ಕಾದ ಅನಿಲದ ಅಲೆಗಳು ಎದ್ದವು. ಹೀಗೆ ಸೂರ್ಯನಿಂದ ಹೊರಟ ದೊಡ್ಡ ಅನಿಲ ಅಲೆಗಳು ಹೆಚ್ಚಿದಂತೆ ಅವು ದೂರಕ್ಕೆ ಎಸೆಯಲ್ಪಟ್ಟು, ಅಲ್ಲಿಯೇ ಭ್ರಮಿಸಲು ಆರಂಭಿಸಿದವು. ಕೆಲವು ಹೊರ ನಕ್ಷತ್ರದ ಹಿಂದೆ ಹೋದವು. ಇನ್ನೂ ಕೆಲವು ಇಲ್ಲಿಯೇ ಉಳಿದವು. ಸೌರವ್ಯೆಹದಲ್ಲಿ ಉಳಿದ ಈ ಅನಿಲ ರಾಶಿಗಳು ನಿಯಮಿತ ಕಕ್ಷೆಯಲ್ಲಿ ಚಲಿಸಲಾರಂಭಿಸಿ, ತಂಪುಗೊಂಡು ದ್ರವ, ಅಲ್ಲಿಂದ ಚಿಕ್ಕಚಿಕ್ಕ ಘನರಾಶಿಗಳಾದವು. ಈ ಚಿಕ್ಕ ಘನರಾಶಿಗಳು ಹತ್ತಿರ ಬಂದು ಗ್ರಹ ಮುಂತಾದ ಕಾಯಗಳಾದುವು. ಇನ್ನೊಂದು ವಾದದಲ್ಲಿ, ಹೊರ ನಕ್ಷತ್ರವು ಸೂರ್ಯನಿಂದ ಒಂದೇ ಒಂದು ಉದ್ದವಾದ ಬಿಸಿ ಅನಿಲರಾಶಿಯನ್ನು ಸೆಳೆಯಿತು.  ಇದರಿಂದ ಮುಂದೆ ಗ್ರಹ ಮುಂತಾದ ಕಾಯಗಳಾದುವು. ಆದರೆ ಹೀಗೆ ಹೊರ ನಕ್ಷತ್ರದಂತಹ ಬೇರೆ ಕಾರ್ಯಗಳು ಘಟ್ಟಿಸುವಷ್ಟು ಹತ್ತಿರಕ್ಕೆ ಬರುವ ವಾದಕ್ಕೆ ಈಗ ಅಷ್ಟು ಮನ್ನಣೆಯಿಲ್ಲ.
ಸೂರ್ಯನಕ್ಷತ್ರದ ಸುತ್ತ ಒಂದು ತೆರೆಯಂತಹ ಅನಿಲ ಪಟ್ಟಿಯು ಸೂರ್ಯ ಸಮಭಾಜಕ ವೃತ್ತದ ಸುತ್ತ ಸುತ್ತುತ್ತಿದ್ದು, ಆಮೇಲೆ ಅವು ತಂಪು ಘನಕಾಯಗಳಾದುವು. ಇದು ಇನ್ನೊಂದು ವಾದ. ವಿಶ್ವದ ದೂಳು ಮತ್ತು ಕಾದ ಅನಿಲಗಳ ಮೋಡವು ಒಂದು ಬಿಲ್ಲೆಯಂತಾಗಿ, ಈ ಮೋಡದೊಳಗಿನ ಅನಿಯತ ರೂಪದಿಂದ ಮೋಡವು ಭ್ರಮಣಕ್ಕೆ ಒಳಗಾಯಿತು.  ದೂಳು, ಅನಿಲಗಳು, ಸಾಂದ್ರಗೊಂಡು, ತಾಪ ಹೆಚ್ಚಿ ಮಧ್ಯದಲ್ಲಿ ಸೂರ್ಯ ರೂಪುಗೊಂಡಿತು. ಘನ ಕಣಗಳು ಡಿಕ್ಕಿ ಹೊಡೆಯುತ್ತ, ಒಂದಕ್ಕೊಂದು ಸೇರಿಕೊಂಡು ಗ್ರಹಗಳಾದುವು;ಇದು ಇನ್ನೂ ಒಂದು ವಾದ. ಒಟ್ಟಿನಲ್ಲಿ ಭೂಮಿಯ ಉಗಮದ ಬಗೆಗೆ ಒಂದು ವಾದವನ್ನೇ ಸರಿ ಎಂದು ಹೇಳುವ ಘಟ್ಟ ಇನ್ನೂ ಬಂದಿಲ್ಲ.
ಆದಿಮ ಭೂಮಿಗೂ ಸೂರ್ಯನಷ್ಟಲ್ಲದಿದ್ದರೂ ಉಗಿ ತುಂಬಿದ ವಾತಾವರಣವಿರುವಷ್ಟು ಬಿಸಿಯಿದ್ದಿತು. ಸುತ್ತಲ ವಾತಾವರಣದಿಂದ ಸಹಸ್ರಾರು ವರ್ಷಗಳ ಕಾಲ ಮಳೆ ಬಿದ್ದು ಬಿದ್ದು, ಭೂಮಿ ತಂಪಾಗಲು ದೀರ್ಘಾವಧಿ ಬೇಕಾಯಿತು. ಆಮೇಲೆ, ಎಂದರೆ ಸುಮಾರು 400ಕೋಟಿ ವರ್ಷಗಳು ಅಥವಾ ಅದಕ್ಕೂ ಮೊದಲ ಭೂಮಿಯಲ್ಲಿ ಜೀವವು ಉದಯಿಸಿತು. ಜೀವ ವಿಕಾಸವಾದವು ಬಂದಮೇಲೆ ಅಣುಜೀವಿ, ಕೋಶಜೀವಿ, ಜಲಜೀವಿ, ಆ ಮೇಲೆ ನೆಲಜೀವಿ, ಆಮೇಲೆ ಕಶೇರುಕ, ಅಕಶೇರುಕ, ಮುಂತಾದ ಜೀವವಿಕಾಸದ ಸ್ಥೂಲ ವಿವರಣೆ ತಿಳಿದಿದೆ.
ಜೀವಿಯು ಭೂಮಿಯ ಮೇಲೆ ರೂಪುಗೊಂಡುದೇ ಅಥವಾ ಬೇರೆ ಯಾವುದೋ ಕಾಯದಿಂದ ಕ್ಷುದ್ರ ಗ್ರಹಗಳ ಮೂಲಕ ಬಂದಿತೇ ಎಂಬ ವಾದವೂ ಇದೆ.
ಏನೇ ಇರಲಿ, ವಿಶ್ವದ ಹುಟ್ಟು, ಗೆಲಕ್ಸಿಗಳು, ನಕ್ಷತ್ರಗಳ ಹುಟ್ಟು ಅಲ್ಲಿಂದ ಗ್ರಹಗಳು ಮತ್ತು ನಮ್ಮ ಭೂಮಿಯಂತಹ ಜೀವಾಧಾರ ಗ್ರಹದ ಹುಟ್ಟು, ಆಮೇಲೆ ಅಣು ಜೀವಿಯಿಂದ ಹಿಡಿದು ಅಗಾಧ  ಪ್ರಮಾಣದ ತಿಮಿಂಗಲ, ಆನೆಗಳಂತಹ ಜೀವಿಗಳು ಮತ್ತು ಬಹುಮುಖ ಪ್ರತಿಭೆಯ ಮಾನವ ಈ ಎಲ್ಲಕ್ಕೂ ಒಂದು ಆರಂಭವಿದೆ ಎಂಬಂತೆ ವಿಜ್ಞಾನದ ಸಿದ್ಧಾಂತಗಳು ರೂಪುಗೊಂಡಿವೆ. ಹೆಚ್ಚಿನ ಮಾಹಿತಿ, ನಿಖರ ವಿಷಯಗಳು ತಿಳಿದಾಗ, ಇವುಗಳಲ್ಲಿ ಯಾವ ಯಾವ ಸಿದ್ಧಾಂತಗಳು ಎಷ್ಟು ಬದಲಾಗುತ್ತವೆ ಎಂಬುದನ್ನು ಊಹಿಸಲಾಗದು.  ಹೀಗೆಯೇ, ಡಾರ್ವಿನ್ನನ ವಿಕಾಸವಾದ ಮತ್ತು ಬೇರೆ ಬೇರೆ ಹಂತದ ಜೀವಿಗಳು ಕವಲೊಡೆದಿರುವ ಬಗೆಗೂ ಕೆಲವು ನೂತನ ಚಿಂತನೆಗಳು ಅಲ್ಲಿ ಇಲ್ಲಿ ಬರುತ್ತಿವೆ. ಆದರೆ ಡಾರ್ವಿನ್ ಸಿದ್ಧಾಂತವು ಇನ್ನೂ ಗಟ್ಟಿಯಾಗಿದೆ. ‘ಪ್ರಕೃತಿಯ ಆಯ್ಕೆ’, ‘ಯೋಗ್ಯತಮ ಉಳಿಯುವಿಕೆ’ಇವು ಪ್ರಕೃತಿಯಲ್ಲಿ ನಿರಂತರವಾಗಿ ನಡೆಯುತ್ತಿರುವ ಕ್ರಿಯೆಗಳು.
ವಿಶ್ವ ಉಗಮದಿಂದ ಆರಂಭವಾಗಿ ಇಂದು ಯಾವ ಉಗಮದ ಹಂತದಲ್ಲಿದ್ದೇವೆ ಎಂದೇನಾದರೂ ಎನಿಸಬಹುದೇ? ಅದು ವಿಶ್ವ ಚರಿತ್ರೆಯಂತಹ ದೀರ್ಘಕಾಲಾವಧಿಯಲ್ಲಿ ಮಾತ್ರ ತಿಳಿಯಲು ಸಾಧ್ಯ.
ಅಪ್ರತಿಮ ಖಭೌತ ವಿಜ್ಞಾನಿ: ಫ್ರೆಡ್ ಹಾಯ್ಲ
ಪ್ರಾಥಮಿಕ ತರಗತಿಯಲ್ಲಿ ಶಿಕ್ಷಕಿ ಒಂದು ಬಗೆಯ ಹೂವನ್ನು ತೋರಿಸಿ ಈ ಪ್ರಕಾರದ ಹೂವಿಗೆ ಐದು ಪಕಳೆಗಳಿರುತ್ತವೆೆ ಎಂದು ವಿವರಿಸಿದಳು. ಮರುದಿನ ಆ ತರಗತಿಯ ಓರ್ವ ಬಾಲಕ ಅದೇ ಪ್ರಕಾರದ ಹೂವಿಗೆ ಆರು ಪಕಳೆಗಳು ಇರುವುದನ್ನು ಹೂ ಸಮೇತ ಶಿಕ್ಷಕಿಗೆ ತೋರಿಸಿ ಇದಕ್ಕೇನು ಹೇಳುವಿರಿ ಎಂದು ಕೇಳಿದ. ಗಾಬರಿಗೊಂಡ ಶಿಕ್ಷಕಿ ಸಿಟ್ಟಿನಿಂದ ಬಾಲಕನ ಕಿವಿ ಹಿಂಡಿ ಎಳೆದಾಡಿದಳು. ಆಘಾತಗೊಂಡು ಬಾಲಕ ನೇರವಾಗಿ ಮನೆಗೆ ಹೋಗಿ ತಾನು ಇನ್ನು ಮೇಲೆ ಆ ಶಾಲೆಗೆ ಹೋಗುವುದಿಲ್ಲವೆಂದು ತಾಯಿಗೆ ಹೇಳಿದ. ತಾಯಿ ಮಗನಿಗಾದ ಅನ್ಯಾಯದ ವಿರುದ್ಧ ಶಾಲೆಯ ಆಡಳಿತ ಮಂಡಳಿಗೆ ದೂರು ನೀಡಿ ಬೇರೆ ಶಾಲೆಗೆ ಬಾಲಕನನ್ನು ಸೇರಿಸಲು ಯಶಸ್ವಿಯಾದಳು. ಏಕೆಂದರೆ ಅವಳೂ ಸಹ ಶಿಕ್ಷಕಿಯಾಗಿದ್ದಳು. ಬಾಲ್ಯದಲ್ಲಿಯೇ ಅನ್ಯಾಯವನ್ನು ಪ್ರತಿಭಟಿಸಿ ವ್ಯವಸ್ಥೆಯನ್ನು ವಿರೋಧಿಸಿದ ಬಾಲಕ ತನ್ನ ಜೀವನದುದ್ದಕ್ಕೂ ವ್ಯವಸ್ಥೆಯ ವಿರೋಧಿಯಾಗಿಯೇ ಉಳಿದ. ಆ ಬಾಲಕನೇ ಇಪ್ಪತ್ತನೆಯ ಶತಮಾನದ ಅಪ್ರತಿಮ ಖಭೌತ ವಿಜ್ಞಾನಿ ಫ್ರೆಡ್ ಹಾಯ್ಲ. ವಿಜ್ಞಾನಿಯಾದಾಗಲೂ ಸಹ ಅತ ಪರಂಪರಾಗತವಲ್ಲದ ವಿಚಾರಧಾರೆಯನ್ನು ಮುಂದಿಟ್ಟು ಭದ್ರವಾಗಿ ತಳವೂರಿದ ‘ಮಹಾಸ್ಫೋಟ’ಮತ್ತು ಡಾರ್ವಿನ್‌ನ ‘ಜೀವ ವಿಕಾಸ’ಸಿದ್ಧಾಂತಗಳನ್ನು ಅಲ್ಲಗಳೆದು ಪ್ರತಿಯಾಗಿ ತನ್ನ ‘ಸ್ಥಿರ ಸ್ಥಿತಿ ಸಿದ್ಧಾಂತ’ಮತ್ತು ‘ಬೀಜಕಣ ಸಂಶ್ಲೇಷಣ’ಸಿದ್ಧಾಂತಗಳನ್ನು ಮಂಡಿಸಿದ ಮೇಧಾವಿ. ಆ ಸಿದ್ಧಾಂತಗಳ ಪ್ರಸ್ತುತತೆ ಏನೇ ಆಗಿದ್ದರೂ ಅವು ಬೌದ್ದಿಕ ವಿಕಾಸದ ಉಚ್ಚತಮ ಬಿಂದುಗಳೆಂದು ಮನುಕುಲದ ಇತಿಹಾಸದಲ್ಲಿ ಸದಾ ಸ್ಥಾನ ಪಡೆಯುತ್ತವೆ. 2009ನ್ನು ಅಂತಾರಾಷ್ಟ್ರೀಯ ಖಗೋಲ ವಿಜ್ಞಾನ ವರ್ಷವೆಂದು ಅಚರಿಸುವ ಸಂದರ್ಭದಲ್ಲಿ ಈ ಮಹಾನ್ ಖಭೌತ ವಿಜ್ಞಾನಿಯನ್ನು ನೆನಪಿಸಿಕೊಳ್ಳುವುದು ತುಂಬಾ ಸಮಯೋಚಿತವಾಗಿದೆ.
ಫ್ರೆಡ್ ಹಾಯ್ಲ ಇಂಗ್ಲೆಂಡಿನ ಪಶ್ಚಿಮ ಯಾರ್ಕ್‌ಶೈರದ ಬಿಂಗ್ಲೆ ನಗರದಲ್ಲಿ, 1915ರ ಜೂನ್ 24ರಂದು ಜನಿಸಿದ. ಆತ ಹುಟ್ಟಾ ಪ್ರತಿಭಾವಂತ. ಮೂರನೇ ವರ್ಷದವನಿದ್ದಾಗಲೇ ಗಡಿಯಾರ ನೋಡಿ ಸಮಯವನ್ನು ಹೇಳುತ್ತಿದ್ದ. ದೊಡ್ಡ ಅಂಕಿಗಳ ಮಗ್ಗಿಗಳನ್ನು ನಾಲ್ಕು ವರ್ಷದವನಿದ್ದಾಗ ಹೇಳುತ್ತಿದ್ದ. ಅವನ ತಾಯಿ ಮೇಬೆಲ್ ಸಂಗೀತದಲ್ಲಿ ತುಂಬಾ ಪರಿಣತಿಯನ್ನು ಹೊಂದಿದ್ದಳು. ಲಂಡನ್ನಿನ ‘ರಾಯಲ್ ಕಾಲೇಜ್ ಆಫ್ ಮ್ಯೂಜಿಕ್’ಸಂಸ್ಥೆಯಲ್ಲಿ ಸಂಗೀತ ಕಲಿತ ಮೇಬೆಲ್‌ಳು ಪಿಯಾನೋ ವಾದನದಲ್ಲಿ ಪ್ರಖ್ಯಾತಿ ಪಡೆದಿದ್ದಳು. ಫ್ರೆಡ್ ಹಾಯ್ಲ ಕೂಡಾ ಚಿಕ್ಕ ವಯಸ್ಸಿನಲ್ಲಿ ಪಿಯಾನೋ ವಾದನದಲ್ಲಿ ಪಳಗಿದ್ದ. ಅವನ ತಂದೆ ಜಾರ್ಜ್ ಹಾಯ್ಲ ಉಣ್ಣೆ ವ್ಯಾಪಾರಿಯಾಗಿದ್ದ.

ಫ್ರೆಡ್ ಹಾಯ್ಲ
ಬಿಂಗ್ಲೆಯ ಮಾರ್ನಿಂಗ್ ರೋಡ್ ಸ್ಕೂಲಿನಲ್ಲಿ ಪ್ರಾಥಮಿಕ ವಿದ್ಯಾಭ್ಯಾಸ ಪೂರೈಸಿ, ಹಾಯ್ಲ ಉನ್ನತ ವ್ಯಾಸಂಗವನ್ನು ಕೇಂಬ್ರಿಜ್‌ನ ಇಮಾನ್ಯುಯಲ್ ಕಾಲೇಜಿನಲ್ಲಿ ಕೈಗೊಂಡ. ಅಲ್ಲಿ ಅತಿ ಪ್ರಖ್ಯಾತ ವಿಜ್ಞಾನಿಗಳಾದ ಮಾಕ್ಸ್ ಬಾರ್ನ್, ಆರ್ಥರ್ ಎಡಿಂಗ್ಟನ್ ಮತ್ತು ಪಾಲ್ ಡಿರಾಕ್ ಅವರುಗಳು ಫ್ರೆಡ್ ಹಾಯ್ಲನಿಗೆ ಪ್ರಾಧ್ಯಾಪಕರಾಗಿದ್ದರು. 1936ರಲ್ಲಿ ಗಣಿತದ ಟ್ರೈಪಾಸ್ ಪರೀಕ್ಷೆಯಲ್ಲಿ ಫ್ರೆಡ್ ಹಾಯ್ಲ ಉತ್ತೀರ್ಣನಾದ. ಆ ವರ್ಷ ಉಚ್ಚಸ್ಥಾನ ಪಡೆದ ಹತ್ತು ವಿದ್ಯಾರ್ಥಿಗಳಲ್ಲಿ ಒಬ್ಬನಾದ. ಫ್ರೆಡ್ ಹಾಯ್ಲ ಆನ್ವಯಿಕ ಗಣಿತದಲ್ಲಿ ಉತ್ತಮ ವಿದ್ಯಾರ್ಥಿಯೆಂಬ ಹೆಗ್ಗಳಿಕೆಯೊಂದಿಗೆ ‘ಮ್ಯಾಥ್ಯೂ’ಪ್ರಶಸ್ತಿ ಪಡೆದ. ಕೇಂಬ್ರಿಜ್‌ನಲ್ಲಿ ಆನ್ವಯಿಕ ಗಣಿತದಲ್ಲಿ ಸಂಶೋಧನೆ ಮುಂದುವರಿಸಿ ಅತ್ಯುತ್ತಮ ಸಾಧನೆಗಾಗಿ 1938ರಲ್ಲಿ ಸ್ಮಿತ್ ಪ್ರಶಸ್ತಿ ಬಾಚಿಕೊಂಡನು. 1939ರಲ್ಲಿ ಕ್ವಾಂಟಂ ಎಲೆಕ್ಟ್ರೋಡೈನಮಿಕ್ಸ್‌ದಲ್ಲಿ ಪ್ರಮುಖ ಸಂಶೋಧನಾ ಲೇಖನವನ್ನು ಕೇಂಬ್ರಿಜ್‌ನ ಪ್ರತಿಷ್ಠಿತ ಜರ್ನ್‌ಲ್ ಒಂದರಲ್ಲಿ ಪ್ರಕಟಿಸಿದ. ಅದೇ ವರ್ಷ ಸೆಂಟ್ ಜಾನ್ ಫೆಲೋಶಿಪ್‌ಗೆ ಆಯ್ಕೆಯಾದ. ಈ ಎಲ್ಲ ಬೆಳವಣಿಗೆಗಳಿಂದ ಆತ ತುಂಬಾ ಯಶಸ್ವೀ ಸಂಶೋಧಕನಾದ. ಆದರೆ ಆ ವೇಳೆಗೆ ವಿಶ್ವದ ಎರಡನೆಯ ಮಹಾಯುದ್ಧ ಪ್ರಾರಂಭವಾದದ್ದರಿಂದ, ಫ್ರೆಡ್ ಹಾಯ್ಲನ ಪ್ರಗತಿಗೆ ಅಡಚಣೆಯುಂಟಾಯಿತು. ಯುದ್ಧದ ಕೆಲಸಗಳಲ್ಲಿ ಆತ ತೊಡಗಬೇಕಾಯಿತು. ಹರ್ಮಾನ್ ಬೊಂಡಿ ಮತ್ತು ಥಾಮಸ್ ಗೋಲ್ಡ್‌ರೊಡಗೂಡಿ ‘ರಾಡಾರ್’ವಿಕಸನ ಯೋಜನೆಯಲ್ಲಿ ತೊಡಗಿದ. ಬಿಡುವು ದೊರೆತಾಗ ಖಗೋಲ ವಿಜ್ಞಾನ ಕುರಿತಾಗಿ ಚರ್ಚೆ ಮಾಡುತ್ತಿದ್ದ. ರಾಡಾರ್ ಸಂಬಂಧ ಕೆಲಸಕ್ಕಾಗಿ ಹಾಯ್ಲ 1944ರಲ್ಲಿ ಅಮೆರಿಕಕ್ಕೆ ಭೇಟಿ ನೀಡಿದ. ಇಲ್ಲಿ ಆತನಿಗೆ ಪರಮಾಣು ಬಾಂಬ್ ಯೋಜನೆಯ ಕಾರ್ಯಕ್ರಮದಲ್ಲಿ ಪಾಲ್ಗೊಳ್ಳುವ ಅವಕಾಶ ದೊರೆಯಿತು. ಇಲ್ಲಿಯೇ ಆತ ಬೀಜಕಣ ಸಂಶ್ಲೇಷಣೆ ಸಿದ್ಧಾಂತದತ್ತ ಅಸಕ್ತಿ ಬೆಳೆಸಿಕೊಂಡ. ಮಹಾಯುದ್ಧ ಕೊನೆಗೊಂಡ ನಂತರ ಹಾಯ್ಲ ಕೇಂಬ್ರಿಜ್‌ಗೆ ಮರಳಿ ಖಗೋಲ ವಿಜ್ಞಾನದಲ್ಲಿ ಸಂಶೋಧನೆ ಪ್ರಾರಂಭಿಸಿದ.
ಫ್ರೆಡ್ ಹಾಯ್ಲನ ಸಿದ್ಧಾಂತಗಳು
ವಿಶ್ವವಿಕಾಸ ಕುರಿತಾದ ‘ಸ್ಥಿರ ಸ್ಥಿತಿ ಸಿದ್ಧಾಂತ’(Steady State Theory)ಮತ್ತು ಜೀವ ವಿಕಾಸ ಕುರಿತಾದ ‘ಬೀಜ ಕಣ ಸಂಶ್ಲೇಷಣಾ ಸಿದ್ಧಾಂತ’ (Nucleosynthesis)ಎಂಬ ಫ್ರೆಡ್ ಹಾಯ್ಲನ ಎರಡು ಸಿದ್ಧಾಂತಗಳು ತುಂಬಾ ಪ್ರಸಿದ್ದಿಯನ್ನು ಪಡೆದವು.
ಸ್ಥಿರ ಸ್ಥಿತಿ ಸಿದ್ಧಾಂತ (Steady State theory):
ವಿಶ್ವದ ಉತ್ಪತ್ತಿಯನ್ನು ವಿವರಿಸಿಲು ‘ಮಹಾಸ್ಫೋಟ’ಸಿದ್ಧಾಂತಕ್ಕೆ ಪ್ರತಿಯಾಗಿ  ಫ್ರೆಡ್ ಹಾಯ್ಲನು ಥಾಮಸ್ ಗೋಲ್ಡ್ ಮತ್ತು ಹರ್ಮಾನ್ ಬಾಂಡಿಯವರೊಡಗೂಡಿ ತನ್ನ ‘ಸ್ಥಿರ ಸ್ಥಿತಿ ಸಿದ್ಧಾಂತ’ವನ್ನು ಪ್ರತಿಪಾದಿಸಿದ. ಈ ಸಿದ್ಧಾಂತದ ಪ್ರಕಾರ ವಿಶ್ವಕ್ಕೆ ಆದಿಯೂ ಇಲ್ಲ, ಅಂತ್ಯವೂ ಇಲ್ಲ. ಕಾಲ ಗತಿಯಲ್ಲಿ ಅದು ಪರಿವರ್ತನೆ ಹೊಂದದೆ ಇದ್ದಂತೆ ಇರುತ್ತದೆ. ಈ ಸಿದ್ಧಾಂತವು ಎರಡು ಪೂರ್ವ ಕಲ್ಪನೆಗಳನ್ನು ಆಧರಿಸಿದೆ. ಅಂದರೆ ಯಾವುದೇ ಸ್ಥಳ ಅಥವಾ ದಿಕ್ಕನ್ನು ಅದು ಅವಲಂಬಿಸಿರುವುದಿಲ್ಲ. ಎರಡನೇ ಪೂರ್ವ ಕಲ್ಪನೆಯ ಪ್ರಕಾರ ಯಾವುದೇ ವೀಕ್ಷಕನಿಗೂ ಅದು ಎಲ್ಲ ಕಾಲದಲ್ಲೂ ಒಂದೇ ತೆರನಾಗಿರುತ್ತದೆ. ಈ ಸಮಾಂಗತ್ವ (Symmetry),ಸಮದಿಶಿತ್ವ ಮತ್ತು ಸಾರ್ವಕಾಲಿಕ (Eternal)ತೆಯನ್ನು ‘ವಿಶ್ವತತ್ವ’ಎಂದು ಕರೆಯಲಾಗುತ್ತದೆ. ಆದರೆ ಹಬಲ್‌ನ ಕೆಂಪು ಪಲ್ಲಟ (Red Shift)ಶೋಧನೆಯ ಪ್ರಕಾರ ವಿಶ್ವ ಹಿಗ್ಗುತ್ತಲಿದೆ. ಅಂದರೆ ಗ್ರಹ, ನಕ್ಷತ್ರ, ಆಕಾಶಗಂಗೆಗಳು ಪರಸ್ಪರ ದೂರ ಸರಿಯುತ್ತವೆ. ಆದ್ದರಿಂದ ವಿಶ್ವದ ಸರಾಸರಿ ದ್ರವ್ಯರಾಶಿ ಮತ್ತು ಚೈತನ್ಯಗಳು ಬದಲಾವಣೆ ಹೊಂದುತ್ತವೆ. ಇದು ವಿಶ್ವತತ್ವಕ್ಕೆ ವಿರುದ್ಧವಾದ್ದರಿಂದ ಫ್ರೆಡ್ ಹಾಯ್ಲ ಮತ್ತು ಅವನ ಸಂಗಡಿಗರ ಸ್ಥಿರ ಸ್ಥಿತಿ ಸಿದ್ಧಾಂತ ಗಟ್ಟಿಯಾಗಿ ನಿಲ್ಲಲಿಲ್ಲ. ಈ ಸಿದ್ಧಾಂತದಲ್ಲಿದ್ದ ನ್ಯೂನತೆಗಳನ್ನು ಸರಿಪಡಿಸಿ ಬಲವಾದ ಕೆಲವೊಂದು ಅಂಶಗಳನ್ನು ಸೇರಿಸಿ 1993ರಲ್ಲಿ ಹೊಸ ರೂಪದ ‘ಭಾಗಶಃ ಸ್ಥಿರ ಸ್ಥಿತಿ ಸಿದ್ಧಾಂತ’ (Quasi Steady State Theory)ವನ್ನು ಹಾಯ್ಲ ಭಾರತೀಯ ಖಗೋಲ ವಿಜ್ಞಾನಿ ಜಯಂತ್ ನಾರ್ಲೀಕರ್ ಅವರೊಡಗೂಡಿ ಮಂಡಿಸಿದನು.
ಸಂಶ್ಲೇಷಣಾ ಸಿದ್ಧಾಂತ
ಜೈವಿಕ ಕ್ರಿಯೆ (Nuclear reaction)ಗಳಿಂದ ಮೂಲ ವಸ್ತುಗಳು ಉತ್ಪತ್ತಿಯಾಗುವ ವಿಧಾನವನ್ನು ಈ ಸಿದ್ಧಾಂತವು ವಿವರಿಸುತ್ತದೆ. ವಿಶ್ವದಲ್ಲಿ ಕಾರ್ಬನ್ನಿನ ದೊಡ್ಡ ಪ್ರಮಾಣಕ್ಕೆ ನಕ್ಷತ್ರಗಳಲ್ಲಿ ಜರುಗುವ ಬೈಜಿಕ ಕ್ರಿಯೆಯೇ ಕಾರಣವೆಂದು ಫ್ರೆಡ್ ಹಾಯ್ಲ ಅಭಿಪ್ರಾಯ ಪಡುತ್ತಾರೆ. ಪ್ರೋಬೀಜಕಣಗಳ ಸಂಯೋಗದಿಂದ ಇಲ್ಲವೆ ಕಾರ್ಬನ್-ನೈಟ್ರೊಜನ್ ಚಕ್ರ (Carbon-Nitrogen cycle)ದಿಂದ ಹೈಡ್ರೊಜನ್ (Hydrogen)ಹೀಲಿಯಂ ಆಗಿ ಮಾರ್ಪಡುತ್ತದೆ. ಪ್ರೋ-ಪ್ರೋಸಂಯೋಗ ಕ್ರಿಯೆಯಲ್ಲಿ ನಾಲ್ಕು ಹೈಡ್ರೊಜನ್ ಬೀಜಗಳು (Hydrogen nuclei)ಸೇರಿ ಹೀಲಿಯಂ ಉತ್ಪನ್ನವಾಗುತ್ತದೆ. ಇದಲ್ಲದೆ ಬೇರಿಯಂ ಮತ್ತು ಬೋರಾನ್‌ಗಳು ಉತ್ಪತ್ತಿಯಾಗುತ್ತವೆ. ಕಾರ್ಬನ್-ನೈಟ್ರೊಜನ್ ಚಕ್ರವು ಹೈಡ್ರೊಜನ್ ಅನ್ನು ಹೀಲಿಯಂ ಆಗಿ ಪರಿವರ್ತಿಸುತ್ತದೆ. ಜೊತೆಗೆ ಬೈಜಿಕ ಶಕ್ತಿಯ ಬಿಡುಗಡೆಯಾಗುತ್ತದೆ. ಉಷ್ಣತೆ 180ಲಕ್ಷ ಕೆಲ್ವಿನ್‌ಗಿಂತ ಕಡಿಮೆ ಇದ್ದರೆ ಪ್ರೋ-ಪ್ರೋಸಂಯೋಗಕ್ರಿಯೆ  ಕಾರ್ಬನ್-ನೈಟ್ರೊಜನ್ ಚಕ್ರಕ್ಕಿಂತ ಹೆಚ್ಚಾಗಿರುತ್ತದೆ. ಒಂದು ವೇಳೆ ಉಷ್ಣತೆ 180ಲಕ್ಷ ಕೆಲ್ವಿನ್‌ಗಿಂತ ಹೆಚ್ಚಿದ್ದರೆ ತದ್ವಿರುದ್ಧ ಕ್ರಿಯೆ ನಡೆಯುತ್ತದೆ. ಹೀಗೆ ಉಷ್ಣತೆಯನ್ನು ಅವಲಂಬಿಸಿ ಪದಾರ್ಥ ವಿಕಾಸವಾಗಿದೆ ಎಂದು ಹಾಯ್ಲ ವಿವರಿಸುತ್ತಾರೆ.
ಜೀವದ ಉತ್ಪತ್ತಿಗೆ ಸಂಬಂದಿಸಿದ ಫ್ರೆಡ್ ಹಾಯ್ಲರ ವಿಚಾರ ಸರಣಿ ಅವರಿಗೆ ಖ್ಯಾತಿಯನ್ನು ಕೊಟ್ಟಿದೆ. ಡಾರ್ವಿನ್ ಜೀವವಿಕಾಸವಾದವನ್ನು ಅವರು ಒಪ್ಪುವುದಿಲ್ಲ. ಡಾರ್ವಿನ್‌ನ ಜೀವವಿಕಾಸದಲ್ಲಿ ಹೇಳಿರುವಂತೆ ಭೂಮಿಯ ಮೇಲೆ ಜೀವಿಗಳ ಉತ್ಪತ್ತಿಯಾಗಿಲ್ಲವೆಂದೂ ಸರ್ವಶುಕ್ಲ (Pansperia)ಗಳ ಮೂಲಕ ಅದು ಅಂತರಿಕ್ಷದಲ್ಲಿ ಆಗಿದೆ. ಹಾಗೂ ಧೂಮಕೇತುಗಳಿಂದ ಧಾರಾಕಾರವಾಗಿ ಬಂದ ವೈರಸ್‌ಗಳಿಂದ ಜೀವವಿಕಾಸವಾಗಿದೆ ಎಂದು ಫ್ರೆಡ್ ಹಾಯ್ಲ ವಾದಿಸುತ್ತಾರೆ. ‘Evolution from space’ಎಂಬ ಅವರ ಗ್ರಂಥದಲ್ಲಿತುಂಬಾ ಸ್ವಾರಸ್ಯಕರವಾಗಿ ಜೀವ ವಿಕಾಸವನ್ನು ವರ್ಣಿಸಿದ್ದಾರೆ.
ಹಾಯ್ಲ ಕೇವಲ ವಿಜ್ಞಾನಿಯಷ್ಟೇ ಅಲ್ಲ. ಅವರು ವಿಜ್ಞಾನವನ್ನು ಜನಸಾಮಾನ್ಯರಿಗೆ ಮುಟ್ಟಿಸುವ ಜನಪ್ರಿಯ ವಿಜ್ಞಾನ ಸಾಹಿತ್ಯ ಪ್ರಚಾರಕರು (Science Populariser)ಕೂಡಾ ಆಗಿದ್ದರು. ಅದೂ ಖಗೋಲ ವಿಜ್ಞಾನ ಕುರಿತಾಗಿ ಬರೆದ ಅವರ ಜನಪ್ರಿಯ ವಿಜ್ಞಾನ ಸಾಹಿತ್ಯದ ಭಾಷೆ ಮತ್ತು ಶೈಲಿ ತುಂಬಾ ಮೆಚ್ಚುಗೆ ಪಡೆದವು. ವೈಜ್ಞಾನಿಕ ಕಲ್ಪನಾ ಸಾಹಿತ್ಯದ ನಲವತ್ತು ಪುಸ್ತಕಗಳನ್ನು ಅವರು ಬರೆದಿದ್ದಾರೆ. ಇವರ ಜನಪ್ರಿಯ ವಿಜ್ಞಾನ ಸಾಹಿತ್ಯವನ್ನು ಕೊಂಡಾಡಿದ ರಾಯಲ್ ಸೊಸೈಟಿ ‘ರಾಯಲ್ ಮೆಡಲ್’ನೀಡಿ ಗೌರವಿಸಿತು. ದೇಶ ವಿದೇಶಗಳ ವಿಜ್ಞಾನ ಅಕಾಡೆಮಿಗಳು, ವಿಶ್ವವಿದ್ಯಾಲಯಗಳು ಅವರಿಗೆ ಪದವಿ, ಪ್ರಶಸ್ತಿಗಳನ್ನು ನೀಡಿ ತಮ್ಮ ಗೌರವವನ್ನು ಹೆಚ್ಚಿಸಿಕೊಂಡಿವೆ. ಇವೆಲ್ಲವುಗಳಿಗೆ ಕಳಸವಿಟ್ಟಂತೆ ಸ್ವೀಡಿಶ್ ಅಕಾಡೆಮಿಯು ಅವರಿಗೆ ‘ಕ್ರಾಫರ್ಡ್’ಪುರಸ್ಕಾರ ನೀಡಿ ಗೌರವಿಸಿತು. ಇದು ನೊಬೆಲ್ ಪುರಸ್ಕಾರಕ್ಕೆ ಸಮನಾದದ್ದು. ನೊಬೆಲ್ ಪುರಸ್ಕಾರ ನೀಡುವ ಕ್ಷೇತ್ರಗಳನ್ನು ಹೊರತು ಪಡಿಸಿದ ಕ್ಷೇತ್ರದಲ್ಲಿಯ ಅಪೂರ್ವ ಸಂಶೋಧನೆಗೆ ಈ ಪುರಸ್ಕಾರ ನೀಡಲಾಗುತ್ತದೆ. ಫ್ರೆಡ್ ಹಾಯ್ಲರ ಗೌರವಾರ್ಥ Asteroid 8077’ಎಂದು ಒಂದು ಉಲ್ಕೆಗೆ ಅವರ ಹೆಸರನ್ನಿಡಲಾಗಿದೆ.
2007ರ ಆಗಸ್ಟ್ 25ರಂದು ಇಂಗ್ಲೆಂಡಿನಲ್ಲಿ ಫ್ರೆಡ್ ಹಾಯ್ಲ ನಿಧನರಾದರು. ತನ್ನ ಕಾಲದ ಸುಭದ್ರ ಸಿದ್ಧಾಂತಗಳಿಗೆ ಸವಾಲೆಸೆದ ಅಸಾಧಾರಣ ಬುದ್ದಿಮತ್ತೆ ಮತ್ತು ಪ್ರತಿಭಾವಂತಿಕೆಗಳಿಂದ ಫ್ರೆಡ್ ಹಾಯ್ಲ ಅಪ್ರತಿಮ ವಿಜ್ಞಾನಿಯಾಗಿ ಚಿರನೂತನರಾಗಿದ್ದಾರೆ ಎನ್ನಬಹುದು.
ಭಾರತದ ಯಶೋಗಾಥೆಯನ್ನು ಹಾಡಿದ ಅಮೆರಿಕ ಸಂಜಾತ
ಸ್ಯಾಮುಯೆಲ್ ಸ್ಟೋಕ್ಸ್ ಅಮೆರಿಕದ ಫಿಲಡೆಲ್ಫಿಯ ರಾಜ್ಯದಲ್ಲಿ ಹುಟ್ಟಿದರು. 1904ರಲ್ಲಿ ಭಾರತಕ್ಕೆ ಬಂದಾಗ ಅವರಿಗೆ 20ನೇ ವಯಸ್ಸು. ಸಿಮ್ಲಾಗುಡ್ಡಗಾಡು ಪ್ರದೇಶಗಳ ಕುಷ್ಠರೋಗಿಗಳ ಪುನರ್ವಲಸೆಗಾಗಿ ಕೆಲಸ ಮಾಡಲು ಮಿಶನರಿಯಾಗಿ ಅವರು ಬಂದಿದ್ದರು.  ಮಗನಿಗೆ ಕುಷ್ಠ ತಗಲಬಹುದೆಂದು ಹೆತ್ತವರು ಹೆದರಿದರು. ಆದರೆ ಸ್ಯಾಮುಯೆಲ್‌ರಿಗೆ ಅಂಥ ಭಯ ಇರಲಿಲ್ಲ.

ಜನಜೀವನವನ್ನು ನೋಡುತ್ತಾ, ಅಧ್ಯಯನ ಮಾಡುತ್ತಾ ಅವರು ಹೆಚ್ಚು ಹೆಚ್ಚು ಕಲಿಯತೊಡಗಿದರು. ಜನರು ರೋಗವನ್ನಷ್ಟೇ ಅಲ್ಲ, ಬಡತನವನ್ನೂ ಗೆಲ್ಲಬೇಕು ಎಂಬ ಸತ್ಯ ಅವರನ್ನು ಕಾಡತೊಡಗಿತು. ಸಾಮಾನ್ಯ ಜನರಿಗೆ ಉಣ್ಣಲು ಅನ್ನ ಇರಲಿಲ್ಲ, ಉಡಲು ಸರಿಯಾದ ಬಟ್ಟೆ ಇರಲಿಲ್ಲ. ಚಹಾಕ್ಕೆ ಹಾಕಲು ಸಕ್ಕರೆ ಕೊಳ್ಳುವ ಶಕ್ತಿ ಇರಲಿಲ್ಲ. ಆದ್ದರಿಂದ ಉಪ್ಪು ಹಾಕಿ ಕುಡಿಯುತ್ತಿದ್ದರು! ಅವರ ಬಡತನವನ್ನು ನೀಗಲು ಸ್ಯಾಮುಯೆಲ್ ಮನಸ್ಸಿನಲ್ಲಿ ಮಿಂಚಿದ್ದು ಸೇಬು ಕೃಷಿ. ಆಗ ಅಲ್ಲಿ ಬೆಳೆಯುತ್ತಿದ್ದ ಒಗರು ರುಚಿಯ ಸೇಬಿನ ಬದಲು ಸಿಹಿ ರಸ ಭರಿತವಾದ ಸೇಬು ಬೆಳೆದರೆ ಜನ ಹಣ ಗಿಟ್ಟಿಸಿ ಮರ್ಯಾದೆಯ ಜೀವನ ನಡೆಸಬಹುದು ಎಂಬ ಯೋಚನೆ ಅವರಿಗೆ ಹೇಗೆ ಬಂತೋ! ಆದರೆ ಅದು ಹಿಮಾಲಯ ಪರ್ವತ ಪ್ರದೇಶದವರ ಬದುಕಿಗೆ ವರವೇ ಆಯಿತು.
1916ರಲ್ಲಿ ಸ್ಯಾಮುಯೆಲ್ ಫಿಲಡೆಲ್ಫಿಯದಿಂದ ಸೇಬುಗಿಡಗಳನ್ನೂ ಬೀಜಗಳನ್ನೂ ತಂದರು.  ಜನರಿಗೆ ಹಂಚಿ ಹೊಸತಳಿಯ ಸೇಬುಮರಗಳನ್ನು ಬೆಳೆಸಲು ಜನರನ್ನು ಪ್ರೋ ಗಿಡ ಬೆಳೆದು ಫಲ ನೀಡಲು ಆರೇಳು ವರ್ಷ ಬೇಕು. ಆ ತನಕ ನೆಲದಲ್ಲಿ ಏನಾದರೂ ಧಾನ್ಯವನ್ನೂ ಬಿತ್ತುವಂತಿಲ್ಲವಲ್ಲ? ಜನರಿಗೆ ಬೆಳೆ ಬದಲಾವಣೆಯ ಮಹತ್ವವನ್ನು ಮನವರಿಕೆ ಮಾಡಿದ್ದೇ ಸ್ಯಾಮುಯೆಲ್ ಸಾಧನೆ. ಅದರಿಂದಲೇ ಮುಂದೆ ಅಲ್ಲಿ ಆರ್ಥಿಕ ಕ್ರಾಂತಿಯಾಯಿತು.  ‘ಹಿಮಾಲಯದ ಜಾನೀ ಸೇಬು ಬೀಜ’ಎಂದರೆ ಏನು ಗೊತ್ತೆ?ಅದು ಸ್ಯಾಮುಯೆಲ್ ಇವಾನ್ಸ್ ಸ್ಟೋಕ್ಸ್‌ರನ್ನು ಹಿಮಾಲಯ ಪರ್ವತ ಪ್ರದೇಶದ ಜನ ಪ್ರೀತಿಯಿಂದ ಕರೆಯುತ್ತಿದ್ದ ರೀತಿ!
ಏಗ್ನೆಸ್ ಎಂಬ ಭಾರತೀಯ ಹುಡುಗಿಯನ್ನು ಸ್ಯಾಮುಯೆಲ್ ಮದುವೆಯಾದರು (1912), ಕೋಟ್ಗಡ್ ಎಂಬಲ್ಲಿ ನೆಲಸಿದರು. 1919ರಲ್ಲಿ ಜಾಲಿಯನ್ ವಾಲಾಬಾಗ್‌ನಲ್ಲಿ ನಡೆದ ನರಮೇಧ ಸ್ಯಾಮುಯೆಲ್‌ರ ಮನಸ್ಸನ್ನು ತೀರ ಕಲುಕಿತು.
‘ಈ ನೆಲವನ್ನಾಳುವ ಸರಕಾರ, ಜನನಿರ್ಧಾರವನ್ನು ಪ್ರತಿನಿಧಿಸುವಂತೆ ಮಾಡಬೇಕು.  ಅಂತಿಮವಾಗಿ ಪೂರ್ಣ ಸ್ವರಾಜ್ಯವೇ ಭಾರತದ ಏಕೈಕ ಗುರಿ’ ಎಂದು ಸ್ಯಾಮುಯೆಲ್ ಘೋಷಿಸಿದರು. ಲಾಲಾ ಲಜಪತ್ ರಾಯ್ ಅವರೊಂದಿಗೆ ಸ್ಯಾಮುಯೆಲ್ ಪಂಜಾಬನ್ನು ಅಖಿಲ ಭಾರತ ಕಾಂಗ್ರೆಸ್ ಸಮಿತಿಯಲ್ಲಿ ಸದಸ್ಯರಾಗಿ ಪ್ರತಿನಿಧಿಸಿದರು. ಹೀಗೆ ಸದಸ್ಯರಾದ ಒಬ್ಬನೇ ಒಬ್ಬ ಅಮೆರಿಕ ಸಂಜಾತ ಅವರು. ಭಾರತದ ಸ್ವಾತಂತ್ರ್ಯಕ್ಕಾಗಿ ಜೈಲಿಗೆ ಹೋದ ಭಾರತೀಯನಲ್ಲದ ಒಬ್ಬ ವ್ಯಕ್ತಿ ಎಂದರೂ ಅವರೇ.
ಪ್ರೀತಿಯ ತತ್ವ ಮತ್ತು ಅದ್ವೈತ -ಎರಡೂ ಸ್ಯಾಮುಯೆಲ್ ಸ್ಟೋಕ್ಸ್ ರನ್ನು ಆಕರ್ಷಿಸಿದುವು. ಹಿಂದುವಾಗಿ ಅವರು ಸತ್ಯಾನಂದ ಸ್ಟೋಕ್ಸ್ ಎಂದು ಹೆಸರಿಟ್ಟುಕೊಂಡರು.  1946ರಲ್ಲಿ ಅವರು ತೀರಿಹೋದರು.
ಮಹಾತ್ಮ ಗಾಂಧಿ ಅವರನ್ನು ‘ಮಾರ್ಗದರ್ಶಿ, ದಾರ್ಶನಿಕ ಮತ್ತು ಮಿತ್ರ’ಎಂದು ಕರೆದಿದ್ದರು.  ಆದರೆ ಇಂದಿಗೂ ಹಿಮಾಲಯ ಪ್ರದೇಶದ ಬೆಳೆಗಾರರಿಗೆ ಅವರು ಸೇಬಿನಿಂದ ಯಶೋಗಾಥೆ ಹಾಡಿದವರು ಎನ್ನುವುದು ನಿಜ.
ಆಧಾರ : ಸ್ಯಾಮುಯೆಲ್ ಸ್ಟೋಕ್ಸ್ ರ ಮೊಮ್ಮಗಳು ಆಶಾ ಶರ್ಮಾ ಅವರ ‘ಎನ್ ಅಮೆರಿಕನ್ ಇನ್ ಗಾಂಧೀಸ್ ಇಂಡಿಯ’ ಕೃತಿಯನ್ನು ಆಧರಿಸಿದ ಫೈಜ ಎಲ್ಮಾಸ್ರಿ ಯವರ ಲೇಖನ).
ಚಕ್ರೀಯ ಸಂಖ್ಯೆಗಳು (Cyclic Numbers)
ಅಂಕಿ ಸಂಖ್ಯೆಗಳ ಆಟ ಬೆಳಕಿನ ಹಬ್ಬ ದೀಪಾವಳಿಯಲ್ಲಿ ಹಾರಿಸಿದ ಪಟಾಕಿಯಿಂದ ಉಂಟಾದ ಚಿತ್ತ-ಚಿತ್ತಾರಗಳಂತೆ ಮನರಂಜನೆಯನ್ನೂ ಕೊಡುತ್ತವೆ. ಅಂಕಿ-ಸಂಖ್ಯೆಗಳಲ್ಲಿ ನಾವು ಅನೇಕ ಆಟಗಳನ್ನೂ ಆಡಿದ್ದೇವೆ. ಅವುಗಳಲ್ಲಿ ‘ಚಕ್ರೀಯ ಸಂಖ್ಯೆ’ (Cyclic Numbers) ಗಳ ಆಟ ಜ್ಞಾನದ ಜೊತೆಗೆ ಮನರಂಜನೆಯನ್ನೂ ಕೊಡುತ್ತದೆ.
ಚಕ್ರೀಯ ಸಂಖ್ಯೆಗಳು
ಒಂದು ಸಂಖ್ಯೆಯನ್ನು ಇನ್ನೊಂದು ವ್ಯತ್ಕ್ರಮ ಸಂಖ್ಯೆಯಿಂದ ಗುಣಿಸಿದಾಗ ಬರುವ ಹೊಸ ಸಂಖ್ಯೆಯಲ್ಲಿ ಮೊದಲಿನ ಸಂಖ್ಯೆಯ ಅಂಕಿಗಳು ಮಾತ್ರ ಇದ್ದರೆ ಅಂತಹ ಸಂಖ್ಯೆಗಳಿಗೆ ‘ಚಕ್ರೀಯ ಸಂಖ್ಯೆ’ಗಳು ಎಂದು ಕರೆಯುತ್ತಾರೆ.
ಉದಾಹರಣೆಗಾಗಿ : 142857 x 3 = 428571
ಚಕ್ರೀಯ ಸಂಖ್ಯೆಯ ಉಂಟಾಗುವಿಕೆ
ಕೆಲವು ಪೂರ್ಣ ವ್ಯತ್ಕ್ರಮ ಸಂಖ್ಯೆಗಳು ಚಕ್ರೀಯ ಸಂಖ್ಯೆಗಳನ್ನು ಉಂಟುಮಾಡುತ್ತವೆ. ವ್ಯತ್ಕ್ರಮ ಸಂಖ್ಯೆ ಎಂದರೆ, ಆ ಸಂಖ್ಯೆಯಿಂದ 1ನ್ನು ಭಾಗಿಸುವುದು.
ಉದಾಹರಣೆಗಾಗಿ ಸಂಖ್ಯೆ 7
ಇದರ ವ್ಯತ್ಕ್ರಮ ಸಂಖ್ಯೆ = 1/7
7ರ ವ್ಯತ್ಕ್ರಮ ಸಂಖ್ಯೆ = 1/7 = 0.142857
0.142857ಈ ಸಂಖ್ಯೆಯಲ್ಲಿ ದಶಮಾಂಶ ಬಿಂದುವಿನಿಂದ ಬಲಭಾಗದ ಅಂಕಿಗಳಿಂದ ಬರುವ ಸಂಖ್ಯೆ 142857ಆಗುತ್ತದೆ. ಇದು ಚಕ್ರೀಯ ಸಂಖ್ಯೆಯಾಗಿದೆ. ಈ ಸಂಖ್ಯೆಯನ್ನು 1ರಿಂದ 6ರ ವರೆಗಿನ ಅಂಕಿಗಳಿಂದ ಗುಣಿಸಿದಾಗ ಅವೇ ಅಂಕಿಗಳ ಬೇರೆ ಸಂಖ್ಯೆಗಳು ಬರುತ್ತವೆ.
ಅಂದರೆ :    142857 x 1 = 142857
142857 x 2 = 285714
142857 x 3 = 428571
142857 x 4 = 571428
142857 x 5 = 714285
142857 x 6 = 857142
ಒಂದು ಚಕ್ರದ ಅಂಚಿನಗುಂಟ ಈ ಸಂಖ್ಯೆಗಳನ್ನು ಬರೆದು ನೋಡಿ.

ಆದರೆ, ಈ ಚಕ್ರೀಯ ಸಂಖ್ಯೆಯನ್ನು 7ರಿಂದ ಗುಣಿಸಿದಾಗ ಎಲ್ಲ ಸ್ಥಾನಗಳಲ್ಲಿ ‘9’ ಅಂಕಿ ಬರುತ್ತದೆ
142857 x 7 = 999999
ಅದರಂತೆ 17ರ ವ್ಯತ್ಕ್ರಮ ಸಂಖ್ಯೆ 1/17ದಿಂದಲೂ ಚಕ್ರೀಯ ಸಂಖ್ಯೆ ಉಂಟಾಗುತ್ತದೆ.
ಅಂದರೆ 1/17 = 0.0588235294117647
ಈ ಸಂಖ್ಯೆಯನ್ನು 1 ರಿಂದ 16ರ ವರೆಗಿನ ಸಂಖ್ಯೆಯಿಂದ ಗುಣಿಸಿದಾಗ ಆ ಅಂಕಿಗಳಿಂದ ಉಂಟಾದ ಬೇರೆ ಬೇರೆ ಸಂಖ್ಯೆಗಳು ಉಂಟಾಗುತ್ತವೆ.
0588 2352 9411 7647 x 1 = 0588235294117647
0588 2352 9411 7647 x 2 = 1176470588235294
0588 2352 9411 7647 x 3 = 1764705882352941
0588 2352 9411 7647 x 4 = 2352941176470588
0588 2352 9411 7647 x 5 = 2941176470588235
0588 2352 9411 7647 x 6 = 3529411764705882
0588 2352 9411 7647 x 7 = 4117647058823529
0588 2352 9411 7647 x 8 = 4705882352941176
0588 2352 9411 7647 x 9 = 5294117647058823
0588 2352 9411 7647 x 10 = 5882352941176470
0588 2352 9411 7647 x 11 = 6470588235294117
0588 2352 9411 7647 x 12 = 7058823529411764
0588 2352 9411 7647 x 13 = 7647058823529411
0588 2352 9411 7647 x 14 = 8235294117647058
0588 2352 9411 7647 x 15 = 8823529411764705
0588 2352 9411 7647 x 16 = 9411764705882352
ಆದರೆ ಈ ಚಕ್ರೀಯ ಸಂಖ್ಯೆಯನ್ನು 17ರಿಂದ ಗುಣಿಸಿದಾಗ ಎಲ್ಲ ಸ್ಥಾನಗಳಲ್ಲಿ ಅಂಕಿ 9ಬರುತ್ತದೆ.
0588235294117647 x 17
= 9999999999999999
ಈ ರೀತಿಯಲ್ಲಿ 19, 23, 29, 47, 59, 61, 97 ಈ ಸಂಖ್ಯೆಗಳ ವ್ಯತ್ಕ್ರಮ ಸಂಖ್ಯೆಗಳಿಂದ ಅತಿ ದೊಡ್ಡದಾದ ಚಕ್ರೀಯ ಸಂಖ್ಯೆಗಳನ್ನು ರಚಿಸಬಹುದು.
ಚಕ್ರೀಯ ಸಂಖ್ಯೆಯ ಗುಣ ಲಕ್ಷಣಗಳು :
1)   ಚಕ್ರೀಯ ಸಂಖ್ಯೆಗಳು ಯಾವಾಗಲೂ ಸಮ ಸಂಖ್ಯೆಯಲ್ಲಿ ಸ್ಥಾನಗಳನ್ನು ಹೊಂದಿರುತ್ತವೆ.
a)   ಮೊದಲನೇ ಉದಾಹರಣೆಯಲ್ಲಿ ಸ್ಥಾನಗಳು = 6
b)   ಎರಡನೇ ಉದಾಹರಣೆಯಲ್ಲಿ ಸ್ಥಾನಗಳು = 16
2)   ಚಕ್ರೀಯ ಸಂಖ್ಯೆಗಳನ್ನು ಸಮ ಸ್ಥಾನಗಳ ಸಂಖ್ಯೆಗಳಾಗಿ ಒಡೆದು ಅವುಗಳನ್ನು ಕೂಡಿಸಿದಾಗ ಬರುವ ಸಂಖ್ಯೆಯ ಎಲ್ಲ ಸ್ಥಾನಗಳಲ್ಲಿ 9ಬರುತ್ತದೆ.
ಉದಾ: (1) 142857 ಈ ಸಂಖ್ಯೆಯಲ್ಲಿ
142 + 857 = 999
(2) 0588235294117647ದಲ್ಲಿ
05882352 + 94117647
= 99999999
(3) 052631578947368421ದಲ್ಲಿ
052631578 + 947368421
= 999999999
3)   ಚಕ್ರೀಯ ಸಂಖ್ಯೆಯನ್ನು ಅದು ಯಾವ ಸಂಖ್ಯೆಯ ವ್ಯತ್ಕ್ರಮದಿಂದ ಉಂಟಾಗಿದೆಯೋ ಆ ಸಂಖ್ಯೆಯಿಂದ ಗುಣಿಸಿದರೆ ಬರುವ ಸಂಖ್ಯೆಯ ಎಲ್ಲ ಸ್ಥಾನಗಳಲ್ಲಿ 9ಬರುತ್ತದೆ.
ಉದಾ:    (1) 142 857 x 7 = 999999
(2) 0588235294117647 x 17
= 9999999999999999
(3) 052631578947368421 x 19
=999999999999999999
(4) 0434782608695652173913 x 23
= 9999999999999999999999
4)   ಯಾವ ಸಂಖ್ಯೆಗಳ ವ್ಯತ್ಕ್ರಮಗಳಿಂದ ಚಕ್ರೀಯ ಸಂಖ್ಯೆಗಳು ಉಂಟಾಗುತ್ತವೆಯೋ. ಆ ಚಕ್ರೀಯ ಸಂಖ್ಯೆಗಳಲ್ಲಿ ಆ ಸಂಖ್ಯೆಗಿಂತ 1ಕಡಿಮೆ ಸ್ಥಾನ ಉಂಟಾಗುತ್ತದೆ.
ಉದಾ:
(1)  7ರ ವ್ಯತ್ಕ್ರಮದಿಂದ ಆದ ಚಕ್ರೀಯ ಸಂಖ್ಯೆಯಲ್ಲಿಯ ಸ್ಥಾನಗಳು = 6
(2)  17               – ” –                   = 16
(3)  19               – ” –                   = 18
(4)  23               – ” –                   = 22
(5)  29               – ” –                   = 28
(6)  47               – ” –                   = 46
(7)  59               – ” –                   = 58
(8) 61               – ” –                   = 60
(9)  97               – ” –                   = 96
ಹೀಗೆ ಚಕ್ರೀಯ ಸಂಖ್ಯೆಗಳಲ್ಲಿ ಅನೇಕ ರಂಜನೀಯ ಆಟಗಳನ್ನು ಆಡಬಹುದು.
ಬಾಹ್ಯಾಕಾಶ ದೂರದರ್ಶಕಗಳು (Space Telescopes)
ನಾಲ್ಕು ನೂರು ವರ್ಷಗಳ ಹಿಂದೆ ಗೆಲಿಲಿಯೊ ತನ್ನ ಪುಟ್ಟ ದೂರದರ್ಶಕವನ್ನು ಆಕಾಶದತ್ತ ತಿರುಗಿಸಿ ಚಂದ್ರ, ಗುರು, ಶನಿ, ಮೊದಲಾದ ಆಕಾಶಕಾಯಗಳ ನಿಕಟ ಪರಿಚಯ ಮಾಡಿಸಿದ.  ಅಂದಿನಿಂದ ಇಂದಿನವರೆಗೆ ದೂರದರ್ಶಕ ಕ್ಷೇತ್ರದಲ್ಲಿ ಕ್ರಾಂತಿಕಾರಕ ಮುಂದುವರಿಕೆಯಾಗಿದೆ.  ದೂರದರ್ಶಕಗಳ ಗಾತ್ರ, ಸಾಮರ್ಥ್ಯ, ಉಪಯುಕ್ತತೆಗಳಲ್ಲಿ ಸಾಕಷ್ಟು ಪ್ರಗತಿ ಕಾಣಬಹುದು.  ಕೃತಕ ಉಪಗ್ರಹಗಳ ಸಾಧನೆಯ ನಂತರ ಈ ಕ್ಷೇತ್ರಕ್ಕೆ ಮತ್ತಷ್ಟು ಪುಷ್ಟಿದೊರಕಿದೆ.
ಭೂಸ್ಥಿತ ದೂರದರ್ಶಕಗಳು ಎಷ್ಟೇ ದೊಡ್ಡದಾದರೂ ಅವುಗಳು ಗ್ರಹಿಸುವ ಬೆಳಕು ವಾತಾವರಣದ ಮೂಲಕ ಹಾಯ್ದು ಬರುವಾಗ ಸ್ವಲ್ಪಮಟ್ಟಿಗೆ ಕ್ಷೀಣಿಸುತ್ತದೆ.  ಗಾಳಿಯಲ್ಲಿನ ಧೂಳು, ತೇವಾಂಶ ಹಾಗೂ ಇತರ ಅನಿಲಗಳು ಬೆಳಕಿನ ತೀವ್ರತೆಯನ್ನು ಸ್ವಲ್ಪವಾದರೂ ಕಡಿಮೆ ಮಾಡುತ್ತವೆ. ಈ ನ್ಯೂನತೆಯನ್ನು ನಿವಾರಿಸಲು ವಿಜ್ಞಾನಿಗಳು ದೂರದರ್ಶಕವನ್ನು ಬಾಹ್ಯಾಕಾಶದಲ್ಲಿ, ಭೂಮಿಯನ್ನು ಸುತ್ತುವ ಕಕ್ಷೆಯಲ್ಲಿರಿಸಿ, ಇಲ್ಲಿಂದಲೇ ಅದನ್ನು ನಿಯಂತ್ರಿಸಿ, ಅದು ಅಪೇಕ್ಷಿತ ಆಕಾಶ ಪ್ರದೇಶದ ವೀಕ್ಷಣೆ ಮಾಡಿ, ಮಾಹಿತಿಯನ್ನು ಭೂಕೇಂದ್ರಕ್ಕೆ ಕಳಿಸುವ ವ್ಯವಸ್ಥೆಯನ್ನು ಯಶಸ್ವಿಯಾಗಿ ಮಾಡಿದ್ದಾರೆ. ಇವೇ ಬಾಹ್ಯಾಕಾಶ ದೂರದರ್ಶಕಗಳು. ಅವುಗಳಲ್ಲಿ ಕೆಲವು ದೂರದರ್ಶಕಗಳ ಕಿರುಪರಿಚಯ ಇಲ್ಲಿದೆ.
ಹಬಲ್ ದೂರದರ್ಶಕ

ಅಮೆರಿಕ (ಯುಎಸ್‌ಎ)ದೇಶವು ಬಾಹ್ಯಾಕಾಶದಲ್ಲಿ ಸ್ಥಿತಗೊಳಿಸಿದ ದೂರದರ್ಶಕಗಳ ಒಂದು ಸರಣಿಯನ್ನು ಕೈಗೊಂಡಿತು. ಈ ಸರಣಿಯ ಮೊದಲ ಯತ್ನವೇ ಹಬಲ್ ದೂರದರ್ಶಕ.  ಇದರಲ್ಲಿನ ಪ್ರತಿಫಲನ ದರ್ಪಣ 2.4ಮೀ. ವ್ಯಾಸದ ಕ್ಯಾಸೆಗ್ರೇನ್ ನಿಮ್ನದರ್ಪಣ. ಈ ದೂರದರ್ಶಕ ಮತ್ತು ಅದರ ಸಂಗಡ ಇರುವ ಉಪಕರಣಗಳ ಒಟ್ಟು ತೂಕ 11ಟನ್‌ಗಳಷ್ಟು.  ಭೂಮಿಯಿಂದ 559ಕಿ.ಮೀ. ದೂರದ ಕಕ್ಷೆಯಲ್ಲಿ 97ನಿಮಿಷಗಳಿಗೊಮ್ಮೆ ಇದು ಪರಿಭ್ರಮಿಸುತ್ತಿದೆ. ಸೆಕೆಂಡಿಗೆ 8ಕಿ.ಮೀ. ವೇಗ ಅದರದ್ದು. ವಿಶ್ವದ ವಿಕಾಸಕ್ಕೆ ಕಾರಣವೆನ್ನಲಾದ ಒಂದು ನಿಗೂಢ ಕಾಳಶಕ್ತಿಯ (dark energy) ಆವಿಷ್ಕಾರದಲ್ಲಿ ಮಹತ್ವದ ಪಾತ್ರವಹಿಸಿತು. ಇದರಲ್ಲಿ ಹಲವು ಅತ್ಯಾಧುನಿಕ ಉಪಕರಣಗಳಿದ್ದು, ಪ್ರತಿಯೊಂದೂ ನಿಗದಿತ ವೀಕ್ಷಣಾ ಕಾರ್ಯವನ್ನು ನಿರ್ವಹಿಸುತ್ತವೆ. ವಿಶಾಲ ಕ್ಷೇತ್ರ ಕ್ಯಾಮೆರಾ ಮೂರು ಬಗೆಯ ವಿಕಿರಣಗಳನ್ನು -ನೇರಳಾತೀತ, ದೃಗ್ಗೋಚರ, ಅವಕೆಂಪು -ಗುರ್ತಿಸಬಲ್ಲದು ಹಾಗೂ ಗ್ರಹಿಸಬಲ್ಲದು; ‘ಕಾಸ್ಮಿಕ್ ಆರಿಜಿನ್ಸ್ ಸ್ಪೆಕ್ಟೋಗ್ರಾಫ್’ಎಂಬುದು ವಿಶ್ವಕಿರಣಗಳ ಮೂಲವನ್ನು ಗುರುತಿಸಿ, ದಾಖಲಿಸಬಲ್ಲುದು; ದೃಗ್ಗೋಚರ ಬೆಳಕನ್ನು ಗುರುತಿಸಿ ವಿಶ್ಲೇಷಿಸುವ ಸಲುವಾಗಿ ಇರುವುದು ಸರ್ವೇಕ್ಷಣ ಕ್ಯಾಮೆರಾ (Advanced Camera for Surveys); ಅತಿನೇರಳೆ, ದೃಗ್ಗೋಚರ, ಅವಕೆಂಪು ವಿಕಿರಣಗಳನ್ನು ರೋಹಿತ ಲೇಖಿಯಲ್ಲಿ ಗ್ರಹಿಸಿ, ಪ್ರತಿಬಿಂಬ ರಚಿಸುವ ದೂರದರ್ಶಕ; ಅತಿಸೂಕ್ಷ್ಮ ಮಾರ್ಗದರ್ಶಿ ಸಂವೇದಿಗಳು -ಮುಂತಾದವುಗಳ ಸಮೂಹವೇ ಇದರಲ್ಲಿ ಇವೆ.
ಈ ದೂರದರ್ಶಕವು 2004ರಲ್ಲಿ ಒಮ್ಮೆ ಮತ್ತು 2007ರಲ್ಲಿ ಮತ್ತೊಮ್ಮೆ ಕಾರಣಾಂತರಗಳಿಂದ ಕಾರ್ಯ ನಿಲ್ಲಿಸಿಬಿಟ್ಟಿತು. ಆಗ ವಿಜ್ಞಾನಿ ಗಗನ ಯಾತ್ರಿಗಳು ಆಕಾಶ ಲಾಳಿಯ ಮೂಲಕ ಅದರ ಬಳಿ ಹೋಗಿ, ದುರಸ್ತಿ ಮಾಡಿ ಹಿಂತಿರುಗಿದರು. ಇತ್ತೀಚೆಗೆ, ಮೇ 2009ರಲ್ಲಿಯೂ ಒಂದು ಬಾರಿ ದುರಸ್ತಿ ನಡೆದಿತ್ತು.
ಈ ದೂರದರ್ಶಕದಿಂದ ಪ್ರಾಪ್ತವಾಗಿರುವ ಮಾಹಿತಿಗಳನ್ನು ಬಳಸಿ ವಿಶ್ವದ ಉಗಮವಾಗಿ 13 – 14ಬಿಲಿಯನ್ ವರ್ಷಗಳಾಗಿವೆಯೆಂದು ನಿರ್ಧರಿಸಲಾಗಿದೆ.
ಚಂದ್ರ X-ರೇ ದೂರದರ್ಶಕ

ಆಕಾಶಲಾಳಿ ‘ಕೊಲಂಬಿಯ’ನೆರವಿನಿಂದ 23.7.1999ರಲ್ಲಿ ಉಡಾವಣೆಯಾದ ದೂರದರ್ಶಕ.  ಭೂಮಿಯಿಂದ 586ಕಿ.ಮೀ. ದೂರದ ಕಕ್ಷೆಯಲ್ಲಿ ಪರಿಭ್ರಮಿಸುತ್ತಿದೆ. ಇದರ ತೂಕ 4.79ಕಿ.ಗ್ರಾಂ ಹಾಗೂ ದರ್ಪಣದ ವ್ಯಾಸ 1.2ಮೀ. 1976ರಿಂದ ಅಮೆರಿಕ ಖಗೋಲ ವಿಜ್ಞಾನಿಗಳು ‘ಅಡ್ವಾನ್‌ಸ್ಡ್ X-ರೇ ಅಸ್ಟ್ರೊಫಿಸಿಕ್ಸ್ ಫೆಸಿಲಿಟಿ’ (AXAF)ರೂಪಿಸುತ್ತಿದ್ದು, ಅದು 1990ರ ವೇಳೆಗೆ ಪೂರ್ಣವಾಗಲಿತ್ತು. ಆದರೆ ಉಪಕರಣಗಳ ವಿನ್ಯಾಸ, ತೂಕ ಇತ್ಯಾದಿಗಳನ್ನು ಮಾರ್ಪಾಡು ಮಾಡಿದ್ದೇ ಅಲ್ಲದೇ AXAFನ ಹೆಸರನ್ನೂ ಸಹ ‘ಚಂದ್ರ X-ರೇ ದೂರದರ್ಶಕ’ಎಂದು ಬದಲಿಸಲಾಯಿತು.  ಭಾರತ ಸಂಜಾತ, ನೊಬೆಲ್ ಪಾರಿತೋಷಕ ವಿಜೇತ ಖಭೌತ ವಿಜ್ಞಾನಿ ಡಾ. ಎಸ್. ಸುಬ್ರಹ್ಮಣ್ಯನ್ ಚಂದ್ರಶೇಖರ್‌ರವರ ಗೌರವಾರ್ಥವಾಗಿ, ಅವರ ಹೆಸರನ್ನು ಇದಕ್ಕೆ ಇಡಲಾಯಿತು.  ಬಾಹ್ಯಾಕಾಶದಲ್ಲಿ ಪ್ರಸರಿತವಾಗುವ ಎಕ್ಸ್-ರೇಗಳ ಅಧ್ಯಯನ ಇದರ ಪ್ರಮುಖ ಕಾರ್ಯ.
ಡಿಸೆಂಬರ್ 1999ರಲ್ಲಿ ಯೂರೊಪಿನ ಬಹುದರ್ಪಣ X-ಕಿರಣ ದೂರದರ್ಶಕವೂ ಚಂದ್ರ ದೂರದರ್ಶನಕ್ಕೆ ಪೂರಕವಾಗಿ ಕಾರ್ಯನಿರ್ವಹಿಸುತ್ತಿದೆ.
ಕಾಂಪ್ಟನ್ ಗಾಮಾ ಕಿರಣ ವೀಕ್ಷಣಾಲಯ

ನಾಸಾದವರು (NASA) ವ್ಯವಸ್ಥೆಗೊಳಿಸಿದ್ದ ನಾಲ್ಕು ಬಾಹ್ಯಾಕಾರ ವೀಕ್ಷಣ ಕೇಂದ್ರಗಳಲ್ಲಿ ಎರಡನೆಯದು. ಇದನ್ನು 5.4.1991ರಲ್ಲಿ ಅಟ್ಲಾಂಟಿಸ್ ಆಕಾಶಲಾಳಿಯ ನೆರವಿನಿಂದ ಕಕ್ಷೆಗೆ ರವಾನಿಸಲಾಗಿದ್ದಿತು. ಇದರ ತೂಕ 17ಟನ್‌ಗಳು. ಇದರಲ್ಲಿನ ನಾಲ್ಕು ಉಪಕರಣಗಳು ವಿದ್ಯುತ್ಕಾಂತೀಯ ರೋಹಿತಗಳನ್ನು – 30 kev ನಿಂದ 30 Gevವರೆಗೆ ಗ್ರಹಿಸಿ, ವಿಶ್ಲೇಷಿಸುವ ಸಾಮರ್ಥ್ಯ ಹೊಂದಿದ್ದುವು. 4.6.2000ದಂದು ಇದನ್ನು ಭೂಮಿಗೆ ಮರುಪ್ರವೇಶ ಮಾಡಿಸಲಾಯಿತು. ನೊಬೆಲ್ ಪಾರಿತೋಷಕ ವಿಜೇತ ಡಾ. ಆರ್ಥರ್ ಹೇಲಿ ಕಾಂಪ್ಟನ್ ಅವರ ಗೌರವಾರ್ಥ ಈ ಹೆಸರು.
ಸ್ಪಿಟ್ಜರ್ ಬಾಹ್ಯಾಕಾಶ ದೂರದರ್ಶಕ

ನಾಸಾದವರ (NASA)ಸರಣಿಯ ಅಂತಿಮ ಬಾಹ್ಯಾಕಾಶ ದೂರದರ್ಶಕ. ಇದಕ್ಕೆ ಮೊದಲು ಸ್ಪೇಸ್ ಇನ್‌ಫ್ರಾರೆಡ್ ಟೆಲಿಸ್ಕೋಪ್ ಫೆಸಿಲಿಟಿ (SIRTF)ಎಂದು ಇದರ ಹೆಸರಾಗಿದ್ದಿತ್ತು.  950ಕಿ.ಗ್ರಾಂ ತೂಕದ ಇದನ್ನು 25.8.2003ರಂದು ಡೆಲ್ಟಾರಾಕೆಟ್ ಬಳಸಿ ಕೇಪ್ ಕೆನವರಾಲ್ (ಫ್ಲಾರಿಡಾ)ದಿಂದ ಉಡಾಯಿಸಲಾಯಿತು. ಇದು ಸೌರಕೇಂದ್ರ ಕಕ್ಷೆಯಲ್ಲಿ ಪರಿಭ್ರಮಿಸುತ್ತಿದೆ.  ಅವಧಿ 1ವರ್ಷ. ಇದರಲ್ಲಿ 0.85ಮೀ. ವ್ಯಾಸದ ದರ್ಪಣವಿದೆ. ಇದರ ಜೀವಿತಾವಧಿ 2.5ರಿಂದ 5ವರ್ಷ ಎಂದು ಲೆಕ್ಕ ಹಾಕಲಾಗಿತ್ತು. ಕಾರಣ ಇದರಲ್ಲಿ ಬಳಕೆಗಾಗಿ ತುಂಬಿಟ್ಟಿದ್ದ ಹೀಲಿಯಂ ದಾಸ್ತಾನು ಮುಗಿದುಹೋಗಬೇಕಿತ್ತು. ಆದರೆ ಆಶ್ಚರ್ಯಕರವೆಂಬಂತೆ ಇದು ಈಗಲೂ ಶ್ರೇಷ್ಠಮಟ್ಟದ ಬಾಹ್ಯಾಕಾಶ ಚಿತ್ರಗಳನ್ನು ಕಳಿಸುತ್ತಿದೆ. ಈ ದೂರದರ್ಶಕದ ಮುಖ್ಯ ಕೆಲಸ ಬಾಹ್ಯಾಕಾಶದಿಂದ ಬರುವ ಅವಕೆಂಪು ವಿಕಿರಣವನ್ನು ಸಂಗ್ರಹಿಸುವುದು. ಈ ಕೆಲಸಕ್ಕಾಗಿ ಇದರಲ್ಲಿ ಅವಕೆಂಪು ಕ್ಯಾಮೆರಾ, ಅವಕೆಂಪು ರೋಹಿತ ಮಾಪಕ ಮತ್ತು ಅವಕೆಂಪು ಲಂಭನ (ಡಿಟೆಕ್ಟರ್)ಗಳನ್ನು ಹೊಂದಿಸಲಾಗಿದೆ. ಬಾಹ್ಯಾಕಾಶ ಕಾಯಗಳಿಂದ ಬರುವ 3ರಿಂದ 180ಮೈಕ್ರಾನ್‌ನಷ್ಟು ತರಂಗ ದೂರವಿರುವ ವಿಕಿರಣಗಳನ್ನು ಪತ್ತೆ ಹಚ್ಚುವ ಸಾಮರ್ಥ್ಯ ಇದಕ್ಕಿದೆ (1 ಮೈಕ್ರಾನ್ ಎಂದರೆ 10-6ಮೀ).
ಇತ್ತೀಚೆಗೆ ಸ್ಪಿಟ್ಜರ್ ದೂರದರ್ಶಕ ಕಳುಹಿಸಿದ ಮಾಹಿತಿಯಿಂದ ಶನಿಗ್ರಹದ ಸುತ್ತ ಒಂದು ಬೃಹತ್ ಉಂಗುರ -ಶನಿಗ್ರಹದಿಂದ 6 ದಶಲಕ್ಷ ಕಿ.ಮೀ. ದೂರದಿಂದ 12ದಶ ಲಕ್ಷ ಕಿ.ಮೀ. ವ್ಯಾಪ್ತಿ –ಇರುವುದು ತಿಳಿದುಬಂದಿದೆ. ಈ ಉಂಗುರ ಉಂಟಾಗಲು ಶನಿಗ್ರಹದ ಉಪಗ್ರಹ ಫೀಬೆ (214 ಕಿ.ಮೀ. ವ್ಯಾಸ)ಯಿಂದ ಹೊರಹಾಕಲ್ಪಟ್ಟ ಧೂಳು, ಮಂಜಿನ ಕಣ ಕಾರಣವೆಂದು ಊಹಿಸಲಾಗಿದೆ.
ಕೆಪ್ಲರ್ ದೂರದರ್ಶಕ

NASA ದವರು ನಕ್ಷತ್ರಗಳ ಸುತ್ತ ಪರಿಭ್ರಮಿಸುತ್ತಿರಬಹುದಾದ ಭೂಸದೃಶ ಕಾಯ/ಗ್ರಹಗಳನ್ನು ಪತ್ತೆಹಚ್ಚಲು ಬಾಹ್ಯಾಕಾಶದಲ್ಲಿ ಕಕ್ಷೆಗೆ ಉಡಾಯಿಸಿರುವ ದೂರದರ್ಶಕ. 1039ಕಿಗ್ರಾಂ ತೂಕದ ಈ ದೂರದರ್ಶಕವನ್ನು 7.3.2009ರಂದು ಫ್ಲಾರಿಡಾದ ಕೇಪ್ ಕೆನವರಾಲ್ ಉಡಾವಣಾ ಕೇಂದ್ರದಿಂದ ಡೆಲ್ಟಾ ರಾಕೆಟ್ ಬಳಸಿ ಕಕ್ಷೆಗೆ ರವಾನಿಸಲಾಯಿತು. ಇದರಲ್ಲಿ 0.95ಮೀ. ವ್ಯಾಸದ ದರ್ಪಣವಿದೆ. 0.708ಚ.ಮೀ. ವಿಸ್ತಾರದಲ್ಲಿ ದ್ಯುತಿಗ್ರಹಣವಾಗುತ್ತದೆ. ಇದು 372.5ದಿನಗಳಿಗೊಮ್ಮೆ ಸೂರ್ಯನ ಸುತ್ತ ಪರಿಭ್ರಮಿಸುತ್ತದೆ. ಇದು ಸುಮಾರು 3.5ವರ್ಷಗಳ ಕಾಲ ಕಕ್ಷೆಯಲ್ಲಿದ್ದು ಒಂದು ಲಕ್ಷಕ್ಕೂ ಹೆಚ್ಚು ನಕ್ಷತ್ರಗಳ ಕಾಂತಿಯಲ್ಲಿನ ಏರಿಳಿತಗಳನ್ನು ದಾಖಲಿಸಿ ಭೂಕೇಂದ್ರಕ್ಕೆ ರವಾನಿಸುವ ಅಂದಾಜಿದೆ. ಒಂದು ನಕ್ಷತ್ರದ ಸುತ್ತ ಗ್ರಹ ಪರಿಭ್ರಮಿಸುತ್ತಿದ್ದರೆ ಉಂಟಾಗುವ ಸಂಕ್ರಮಣ (transit)ದಿಂದಾಗಿ, ಅದರಿಂದ ಬರುವ ಬೆಳಕಿನಲ್ಲಿ ಏರಿಳಿತಗಳುಂಟಾಗುತ್ತದೆ. ಇದನ್ನು ಗುರುತಿಸಲು 42 ಚಾರ್ಜ್ ಕಪಲ್ಡ್ ಡಿವೈಸಸ್‌ಗಳ ವ್ಯೆಹವಿರುವ ಬೃಹತ್ ಕ್ಯಾಮೆರಾವನ್ನು ಹೊಂದಿಸಲಾಗಿದೆ. ಬಾಹ್ಯಾಕಾಶದಲ್ಲಿರುವ ಕ್ಯಾಮೆರಾಗಳಲ್ಲಿ ಇದೇ ಅತಿದೊಡ್ಡದೂ ಸಹ.  ಏಮ್ಸ್ ರಿಸಚ್ ಸೆಂಟರ್ (Ame’s Research Center)ಇದರ ನಿಯಂತ್ರಣ ಹಾಗೂ ಇದರಿಂದ ಬರುವ ಮಾಹಿತಿಗಳ ವಿಶ್ಲೇಷಣಾ ಕಾರ್ಯವನ್ನು ವಹಿಸಿಕೊಂಡಿದೆ. ಸದ್ಯದಲ್ಲಿ ಸಿಗ್ನಸ್, ಲೈರಾ ಮತ್ತು ಡ್ರೇಕೊ ನಕ್ಷತ್ರ ಪುಂಜಗಳ ಪ್ರದೇಶವನ್ನು ಇದು ಪರಿಶೀಲಿಸುತ್ತಿದೆ.
(2015ರ ವೇಳೆಗೆ ಯೂರೊಪಿಯನ್ ಬಾಹ್ಯಾಕಾಶ ಸಂಸ್ಥೆ ಡಾಲಿನ್ ಎಂಬುದನ್ನೂ NASAವು ಬಾಹ್ಯಾಕಾಶ ವ್ಯತಿಕರಣ ಮಿಶನ್‌ನ್ನೂ ಉಡಾಯಿಸುವ ಯೋಜನೆ ಹಾಕಿವೆ).
ಅರೆವಾಹಕಗಳು (Semiconductors)
ಹಿನ್ನೆಲೆ
ಕೆಲವು ವಸ್ತುಗಳ ಮೂಲಕ ವಿದ್ಯುತ್ ಸುಲಭವಾಗಿ ಪ್ರವಹಿಸುತ್ತದೆ. ಇಂತಹವುಗಳನ್ನು ‘ವಾಹಕ’ (conductors)ಗಳೆಂದು ಕರೆಯುತ್ತೇವೆ. ಉದಾಹರಣೆಗೆ ತಾಮ್ರ, ಅಲ್ಯುಮಿನಂ ಮತ್ತು ಸಾಮಾನ್ಯವಾಗಿ ಎಲ್ಲಾ ಲೋಹಗಳು ಒಳ್ಳೆಯ ವಾಹಕಗಳು. ಬೆಳ್ಳಿ ಅತ್ಯಂತ ಶ್ರೇಷ್ಠ ವಾಹಕ, ಚಿನ್ನವೂ ಸಹ ಉತ್ತಮ ವಾಹಕ. ವಾಹಕಗಳ ಉಷ್ಣತೆಯನ್ನು ಹೆಚ್ಚಿಸಿದಾಗ ಅವುಗಳ ರೋಧಶೀಲಕತೆಯೂ (Resistivity)ಸಹ ಹೆಚ್ಚಾಗುವುದು. ಇಂತಹ ವಾಹಕಗಳನ್ನು ಧನ ಉಷ್ಣತಾ ಗುಣಾಂಕ (Positive temperature co-efficient, PTC)ವಸ್ತುಗಳೆಂದು ಕರೆಯುತ್ತಾರೆ. ಪಿಂಗಾಣಿ, ರಬ್ಬರ್, ಒಣ ಮರ ಹಾಗೂ ಸಾಮಾನ್ಯವಾಗಿ ಅಲೋಹಗಳ ಮೂಲಕ ವಿದ್ಯುತ್ಪ್ರವಾಹ ಹರಿಯುವುದಿಲ್ಲ. ಇಂತಹ ವಸ್ತುಗಳನ್ನು ‘ಅವಾಹಕ’ (Insulator)ಗಳೆಂದು ಕರೆಯುತ್ತಾರೆ.
ಅವಾಹಕ ಮತ್ತು ವಾಹಕಗಳ ನಡುವೆ, ಇನ್ನೊಂದು ವಿಧದ ವಸ್ತುವಿದೆ. ಇದನ್ನು ‘ಅರೆವಾಹಕ’ (Semi-conductor)ಎಂದು ಕರೆಯುತ್ತಾರೆ. ಸಿಲಿಕಾನ್ (Silicon)ಮತ್ತು ಜರ್ಮೇನಿಯಂ (Germinum)ಎಂಬ ವಸ್ತುಗಳು ಇಂತಹ ಮುಖ್ಯ  ಅರೆವಾಹಕಗಳು.  ಇವು ತಾಮ್ರ ಮೊದಲಾದ ಉತ್ತಮ ವಾಹಕಗಳಷ್ಟು ವಾಹಕತ್ವವನ್ನು ಪಡೆದಿಲ್ಲ.  ಹಾಗೆಯೇ ವಿದ್ಯುತ್ ಅವಾಹಕಗಳಷ್ಟು ನಿರೋಧಕಗಳೂ ಅಲ್ಲ. ಅರೆವಾಹಕಗಳ ಉಷ್ಣತೆ ಹೆಚ್ಚಿಸಿದರೆ, ವಾಹಕತ್ವವು ಕಡಿಮೆಯಾಗುತ್ತದೆ. ಅರೆವಾಹಕಗಳನ್ನು ಋಣ ಉಷ್ಣತಾ ಗುಣಾಂಕ (Negative temperature co-efficient, NTC) ವಸ್ತುಗಳೆಂದು ವರ್ಗೀಕರಿಸಲಾಗಿದೆ.
ವಿದ್ಯುದ್ವಾಹಕಗಳಲ್ಲಿ ವಿದ್ಯುತ್ ಹರಿಯುವ ಬಗೆ
ವಿದ್ಯುತ್ಪ್ರವಾಹದ ಬಗ್ಗೆ ತಿಳಿಯುವುದಕ್ಕೆ ಮುನ್ನ, ಪರಮಾಣುವಿನಲ್ಲಿ ಇಲೆಕ್ಟ್ರಾನ್‌ಗಳ ವಿತರಣೆಯನ್ನು ತಿಳಿಯುವುದು ಅಗತ್ಯ. ನ್ಯೂಕ್ಲಿಯಸ್‌ನಲ್ಲಿ ಧನವಿದ್ಯುದಂಶದ (Positive charge)ಪ್ರೋಮತ್ತು ಈ ಅಂಶರಹಿತ ನ್ಯೂಟ್ರಾನ್ (Neutron)ಗಳು ಇರುತ್ತವೆ. ಆದ್ದರಿಂದ ಪರಮಾಣು ಕೇಂದ್ರವು ಯಾವಾಗಲೂ ಧನ ವಿದ್ಯುದಂಶವುಳ್ಳದ್ದಾಗಿರುತ್ತದೆ.  ಇಲೆಕ್ಟ್ರಾನ್‌ಗಳು ಕೇಂದ್ರದ ಸುತ್ತಲೂ, ಒಂದು ಕ್ರಮವರಿತು ಬೇರೆ ಬೇರೆ ಕಕ್ಷೆ (Orbits)ಗಳಲ್ಲಿ ಸುತ್ತುತ್ತಿರುತ್ತವೆ. ಧನಾಂಶ ಪರಮಾಣು ಕೇಂದ್ರವು, ಋಣ ವಿದ್ಯುದಂಶ ಇಲೆಕ್ಟ್ರಾನ್‌ಗಳ ಮೇಲೆ, ಕೇಂದ್ರಾಭಿಮುಖ ವಿದ್ಯುದಾಕರ್ಷಣಾ ಬಲವನ್ನು ಪ್ರಯೋಗಿಸಿ, ಇಲೆಕ್ಟ್ರಾನ್‌ಗಳನ್ನು ಅವುಗಳ ಕಕ್ಷೆಯಲ್ಲಿ ಇರುವಂತೆ ಮಾಡುತ್ತದೆ. ಯಾವುದೇ ಕಕ್ಷೆಯಲ್ಲಿ, ಗರಿಷ್ಠ ಎಷ್ಟು ಇಲೆಕ್ಟ್ರಾನ್‌ಗಳು ಇರಬಹುದೆಂಬುದನ್ನು ಒಂದು ಸೂತ್ರದಿಂದ ತಿಳಿಯಬಹುದು. ಸೂತ್ರ: 2n2, nಎಂಬುದು ಕಕ್ಷೆಯ ಸಂಖ್ಯೆ. ಉದಾಹರಣೆಗಾಗಿ, ಮೊದಲನೆಯ ಕಕ್ಷೆಯಲ್ಲಿ n=1, ಆದ್ದರಿಂದ 2(1)2=2, ಎರಡು ಇಲೆಕ್ಟ್ರಾನ್‌ಗಳು ಇರಲು ಸಾಧ್ಯ. ಹಾಗೆಯೇ 2ನೆಯ ಕಕ್ಷೆಯಲ್ಲಿ 2(2)2= 4×2=8ಇಲೆಕ್ಟ್ರಾನ್‌ಗಳು ಇರಬಹುದು. ಅತ್ಯಂತ ಹೊರ ಕಕ್ಷೆಯಲ್ಲಿರುವ ಇಲೆಕ್ಟ್ರಾನ್‌ಗಳ ಮೇಲೆ ಪರಮಾಣು ಕೇಂದ್ರದ ಆಕರ್ಷಣಾ ಬಲವು ಕಡಿಮೆ. ಆದ್ದರಿಂದ ಅವು ಸುಲಭವಾಗಿ ತಪ್ಪಿಸಿಕೊಳ್ಳಲು ಸಾಧ್ಯವಿದೆ. ಇಂತಹ ಇಲೆಕ್ಟ್ರಾನ್‌ಗಳಿಗೆ ‘ಮುಕ್ತ ಇಲೆಕ್ಟ್ರಾನ್’ (free electron)ಎಂದು ಹೆಸರು. ಒಳ್ಳೆಯ ವಿದ್ಯುದ್ವಾಹಕದಲ್ಲಿ ಇಂತಹ ಮುಕ್ತ ಇಲೆಕ್ಟ್ರಾನ್‌ಗಳು ವಿಶೇಷವಾಗಿರುತ್ತವೆ. ಉದಾ: ತಾಮ್ರದ ಪರಮಾಣುವಿನಲ್ಲಿ 29ಇಲೆಕ್ಟ್ರಾನ್‌ಗಳು ಇರುತ್ತವೆ.  ಅವುಗಳ ಜೋಡಣೆ ಹೀಗೆ ಇದೆ. [2, 8, 18, 1]ನಾಲ್ಕನೇ ಕಕ್ಷೆಯಲ್ಲಿರುವ ಒಂದು ಮುಕ್ತ ಇಲೆಕ್ಟ್ರಾನ್ ಅದರ ವಾಹಕತ್ವಕ್ಕೆ ಕಾರಣ.
ವಾಹಕದಲ್ಲಿರುವ ಮುಕ್ತ ಇಲೆಕ್ಟ್ರಾನ್‌ಗಳು ದಿಕ್ಕಾಪಾಲಾಗಿ ವಾಹಕದ ಮೇಲ್ಮೈಯಲ್ಲಿ ಚಲಿಸುತ್ತಿರುತ್ತವೆ. ವಾಹಕವನ್ನು ಒಂದು ವಿದ್ಯುತ್ ಕೋಶಕ್ಕೆ ಸೇರಿಸಿದಾಗ ಋಣ ಧ್ರುವದಿಂದ ಇಲೆಕ್ಟ್ರಾನ್‌ಗಳು ವಾಹಕದ ಮೂಲಕ ಹಾದುಹೋಗಬೇಕು. ಅವು ವಾಹಕದ ಮುಕ್ತ ಇಲೆಕ್ಟ್ರಾನ್‌ಗಳ ಮೇಲೆ ಒತ್ತಡವನ್ನು ಉಂಟು ಮಾಡಿ, ಧನ ಧ್ರುವದ ಕಡೆಗೆ ಪ್ರವಹಿಸುವಂತೆ ಮಾಡುತ್ತವೆ.
ಹೀಗೆ ಇಲೆಕ್ಟ್ರಾನ್‌ಗಳ ಚಲನೆಯೇ ವಿದ್ಯುತ್ಪ್ರವಾಹ ಎನಿಸಿಕೊಳ್ಳುತ್ತದೆ. ಪ್ರವಾಹವನ್ನು ಎರಡು ರೀತಿ ನೋಡಬಹುದು (ಚಿತ್ರ-1,1a). ವಿದ್ಯುತ್ ಕೋಶದ ಋಣ ಧ್ರುವದಿಂದ ಧನಧ್ರುವದ ಕಡೆಗೆ ಹರಿಯುವ ಇಲೆಕ್ಟ್ರಾನ್‌ಗಳ ಪ್ರವಾಹವನ್ನು ‘ಇಲೆಕ್ಟ್ರಾನಿಕ್ ಪ್ರವಾಹ’ (Electronic current)ಎಂದೂ ಇದಕ್ಕೆ ವಿರುದ್ಧವಾದ ದಿಕ್ಕಿನಲ್ಲಿ, ಅಂದರೆ ಧನಧ್ರುವದಿಂದ ಋಣಧ್ರುವದ ಕಡೆಗೆ ‘ಸಾಂಪ್ರದಾಯಿಕ ಪ್ರವಾಹ’ (Conventional Current)ಎಂದೂ ಗುರ್ತಿಸುವುದು ಒಂದು ರೂಢಿ. ಈಗ ವಿದ್ಯುತ್ ಪ್ರವಾಹವೆಂದರೆ, ಸಾಂಪ್ರದಾಯಿಕ ಪ್ರವಾಹವೆಂದೇ ತಿಳಿಯಬೇಕು.  ಆದರೆ ವಾಸ್ತವದಲ್ಲಿ ಇದಕ್ಕೆ ಇಲೆಕ್ಟ್ರಾನ್ ಪ್ರವಾಹವೇ ಕಾರಣ.

ವಾಹಕ, ಅವಾಹಕ ಮತ್ತು ಅರೆವಾಹಕಗಳ ಇಲೆಕ್ಟ್ರಾನ್ ವಿನ್ಯಾಸ
ಈ ಮೊದಲೇ ತಿಳಿಸಿದಂತೆ ಪರಮಾಣುಗಳ ಹೊರಗಿರುವ ಇಲೆಕ್ಟ್ರಾನ್‌ಗಳು ಅವು ಪಡೆದಿರುವ ಶಕ್ತಿಗನುಗುಣವಾಗಿ ಬೇರೆ ಬೇರೆ ಕಕ್ಷೆಗಳಲ್ಲಿ, ಪರಮಾಣು ಕೇಂದ್ರದ ಸುತ್ತಲೂ ಚಲಿಸುತ್ತಿರುತ್ತವೆ. ಪ್ರತಿಯೊಂದು ಕಕ್ಷೆಯಲ್ಲಿಯೂ, ಇರಬಹುದಾದ ಗರಿಷ್ಠ ಇಲೆಕ್ಟ್ರಾನ್‌ಗಳನ್ನು 2n2ಸೂತ್ರದಿಂದ ತಿಳಿಯಬಹುದು. ಪ್ರತಿ ಕಕ್ಷೆಯಲ್ಲಿಯೂ ಉಪ ಕಕ್ಷೆಗಳು ಇರುತ್ತವೆ. ಅವುಗಳನ್ನು s, p, d, f, ಮೊದಲಾದ ಚಿಹ್ನೆಗಳಿಂದ ಗುರ್ತಿಸಿದೆ. s ಉಪ ಕಕ್ಷೆಯಲ್ಲಿ 2, p ಯಲ್ಲಿ 6, d ಯಲ್ಲಿ 10ಇಲೆಕ್ಟ್ರಾನ್‌ಗಳು ಇರುತ್ತವೆ. ಕಕ್ಷೆಗಳು ಶಕ್ತಿಯ ಮಟ್ಟವನ್ನು ತೋರಿಸುತ್ತವೆ. ಅತ್ಯಂತ ಹೊರ ಕಕ್ಷೆಯಲ್ಲಿರುವ ಇಲೆಕ್ಟ್ರಾನ್‌ಗಳು ರಾಸಾಯನಿಕ ಕ್ರಿಯೆಯಲ್ಲಿ ಭಾಗವಹಿಸುತ್ತವೆ. ಇವುಗಳನ್ನು ವೇಲೆನ್ಸ್ (valence) ಇಲೆಕ್ಟ್ರಾನ್‌ಗಳೆಂದು ಕರೆಯುತ್ತಾರೆ. ವಾಹಕ, ಅವಾಹಕ ಮತ್ತು ಅರೆವಾಹಕಗಳನ್ನು ಇಲೆಕ್ಟ್ರಾನ್‌ಗಳ ‘ಶಕ್ತಿ ವಲಯ’ (Energy band)ಗಳ ವಿಂಗಡಣೆಯಿಂದ ಸುಲಭವಾಗಿ ಅರ್ಥಮಾಡಿಕೊಳ್ಳಬಹುದು (ಚಿತ್ರ-2).
ಇಲೆಕ್ಟ್ರಾನ್‌ಗಳು ಪಡೆಯಬಹುದಾದ ಶಕ್ತಿ ವಲಯಗಳನ್ನು ಮೂರು ವಲಯಗಳಾಗಿ ವಿಂಗಡಿಸಬಹುದು. ಅತ್ಯಂತ ಕೆಳಗಿನ ವಲಯವನ್ನು ವೇಲೆನ್ಸ್ ವಲಯ (Valence brand)ಮತ್ತು ಅತ್ಯಂತ ಮೇಲಿನ ವಲಯವನ್ನು ವಾಹಕ ವಲಯ (Conduction band)ಎಂದು ವಿಂಗಡಿಸಿದೆ. ಇವೆರಡರ ನಡುವೆ ಮತ್ತೊಂದು ವಲಯವನ್ನು ಕಾಣಬಹುದು. ಇದೇ ‘ನಿಷೇಧಿತ ವಲ’ಯ (Forbidden band). ಈ ವಲಯದಲ್ಲಿ ಯಾವ ಇಲೆಕ್ಟ್ರಾನ್‌ಗಳೂ ಇರಲು ಸಾಧ್ಯವಿಲ್ಲ.  ವೇಲೆನ್ಸ್ ವಲಯದಲ್ಲಿ ಇಲೆಕ್ಟ್ರಾನ್‌ಗಳು ನ್ಯೂಕ್ಲಿಯಸ್ ಸೆಳೆತಕ್ಕೆ ಹೆಚ್ಚಿಗೆ ಒಳಪಟ್ಟಿರುತ್ತವೆ. ಈ ವಲಯವು ಯಾವಾಗಲೂ ಇಲೆಕ್ಟ್ರಾನ್‌ಗಳಿಂದ ತುಂಬಿದ ಭದ್ರಕೋಟೆ. ಚಿತ್ರದಲ್ಲಿ ತೋರಿಸಿರುವ ವಲಯನಕ್ಷೆಯಲ್ಲಿ, ವಾಹಕ ವಲಯದಲ್ಲಿರುವ ಇಲೆಕ್ಟ್ರಾನ್‌ಗಳಿಗೆ ಋಣ ಶಕ್ತಿ ಹೆಚ್ಚು. ಅಂದರೆ ಈ ವಲಯದಲ್ಲಿ ನ್ಯೂಕ್ಲಿಯಸ್ ಸೆಳೆತ ಕಡಿಮೆಯಾಗಿದೆ. ಆದ್ದರಿಂದ ಮುಕ್ತ ಇಲೆಕ್ಟ್ರಾನ್‌ಗಳು ವಾಹಕ ವಲಯವನ್ನು ಆಕ್ರಮಿಸುತ್ತವೆ.

ಇಲೆಕ್ಟ್ರಾನ್ ಶಕ್ತಿವಲಯದ ಆಧಾರದ ಮೇಲೆ ಅವಾಹಕ, ಅರೆವಾಹಕ ಮತ್ತು ವಾಹಕಗಳಿಗಿರುವ ವ್ಯತ್ಯಾಸವನ್ನು ತಿಳಿಯೋಣ. ಚಿತ್ರ 2(a)ಯಲ್ಲಿ ಅವಾಹಕ ಶಕ್ತಿ ವಲಯಗಳ ನಕ್ಷೆಯನ್ನು ಗಮನಿಸಿ. ವೇಲೆನ್ಸ್ ವಲಯದಲ್ಲಿರುವ ಇಲೆಕ್ಟ್ರಾನ್‌ಗಳು, ನ್ಯೂಕ್ಲಿಯಸ್ ಅಧೀನದಲ್ಲಿವೆ. ವೇಲೆನ್ಸ್ ವಲಯವು ಇಲೆಕ್ಟ್ರಾನ್‌ಗಳಿಂದ ಭರ್ತಿಯಾಗಿರುತ್ತದೆ. ವಾಹಕ ವಲಯದಲ್ಲಿ ಯಾವ ಇಲೆಕ್ಟ್ರಾನ್‌ಗಳೂ ಇಲ್ಲ. ನಿಷೇಧಿತ ವಲಯದ ಅಂತರ ಸುಮಾರು 10eV (electron volt)ಇರುತ್ತದೆ. ಅಂದರೆ ಇಲೆಕ್ಟ್ರಾನ್‌ಗಳು ಈ ಶಕ್ತಿ ಕಂದರವನ್ನು ದಾಟಿ ವಾಹಕ ವಲಯವನ್ನು ಪ್ರವೇಶಿಸುವುದು ಸುಲಭ ಸಾಧ್ಯವಲ್ಲ. ಆದ್ದರಿಂದ ಇಂತಹ ವಸ್ತುಗಳನ್ನು ಅವಾಹಕಗಳೆಂದು ಗುರ್ತಿಸುತ್ತೇವೆ. ವಿಶೇಷ ಸನ್ನಿವೇಶಗಳಲ್ಲಿ, ಅಂದರೆ ಉಷ್ಣತೆ ಅಧಿಕವಾದಾಗ, ಅಥವಾ ಅಧಿಕ ವಿಭವಾಂತರ (Potential difference)ದಲ್ಲಿ ಕೆಲವು ಇಲೆಕ್ಟ್ರಾನ್‌ಗಳು, ವೇಲೆನ್ಸ್ ವಲಯದಿಂದ ವಾಹಕ ವಲಯಕ್ಕೆ ವಲಸೆ ಹೋಗಬಹುದು. ಆಗ ಮಾತ್ರ ಸ್ವಲ್ಪ ಮಟ್ಟಿಗೆ ವಿದ್ಯುತ್ಪ್ರವಾಹ ಉಂಟಾಗಬಹುದು. ಉದಾ:ಸಿಡಿಲು ಹೊಡೆದಾಗ ಅತಿ ಹೆಚ್ಚಿನ ವಿಭವಾಂತರ ಉಂಟಾಗಿ ಮರಗಳು ಸುಟ್ಟುಹೋಗಿರುವುದು ನಮ್ಮ ಅನುಭವಕ್ಕೆ ಬಂದಿರುವುದನ್ನು ನೆನಪಿಸಿಕೊಳ್ಳಬಹುದು.
ಅರೆವಾಹಕ (ಚಿತ್ರ 2b) ವಲಯ ನಕ್ಷೆ ಅವಾಹಕದಂತೆಯೇ ಇದ್ದರೂ, ನಿಷೇಧಿತ ವಲಯದ ಅಂತರ ಕೇವಲ 1eV ಅಥವಾ ಅದಕ್ಕಿಂತ ಕಡಿಮೆ ಇರಬಹುದು. ಆದ್ದರಿಂದ ಸಾಮಾನ್ಯ ಉಷ್ಣತೆಯಲ್ಲಿ ಇಲೆಕ್ಟ್ರಾನ್‌ಗಳು ವೇಲೆನ್ಸ್‌ವಲಯದಿಂದ ನಿಷಿದ್ಧವಲಯವನ್ನು ಸುಲಭವಾಗಿ ದಾಟಿ ವಾಹಕ ವಲಯಕ್ಕೆ ಬರಬಹುದು. ಆಗ ಅರೆವಾಹಕವು ವಾಹಕದಂತೆ ವರ್ತಿಸುತ್ತದೆ.
ಅರೆವಾಹಕವು ಕೆಲ್ವಿನ್ ಶೂನ್ಯ (0OK) ಉಷ್ಣತೆಯ ಸಮೀಪ. ಅವಾಹಕದಂತೆಯೂ ಸಾಮಾನ್ಯ ಉಷ್ಣತೆಯಲ್ಲಿ ವಾಹಕದಂತೆಯೂ ವರ್ತಿಸುತ್ತದೆ. ಅರೆವಾಹಕವನ್ನು ಹೀಗೂ ನಿರೂಪಿಸಬಹುದು. ಉಷ್ಣತೆಯು ಹೆಚ್ಚಿದಂತೆಲ್ಲಾ ಹೆಚ್ಚಿನ ಸಂಖ್ಯೆಯಲ್ಲಿ ಇಲೆಕ್ಟ್ರಾನ್‌ಗಳು ವಾಹಕ ವಲಯಕ್ಕೆ ವಲಸೆ ಹೋಗುತ್ತವೆ. ಅಂದರೆ ವಾಹಕತ್ವ ಅಧಿಕವಾಗುತ್ತದೆ.
ಶ್ರೇಷ್ಠ ವಾಹಕದ ವಲಯ ನಕ್ಷೆಯಲ್ಲಿ (ಚಿತ್ರ 2c)ನಿಷಿದ್ಧ ವಲಯದ ಅಂತರ ಕೇವಲ 0.01eV, ಅಂದರೆ ಅಂತರ ಬಹಳ ಅಲ್ಪ. ಕೆಲವು ವೇಳೆ ವೇಲೆನ್ಸ್ ವಲಯ ಮತ್ತು ವಾಹಕ ವಲಯಗಳು ಸ್ವಲ್ಪ ಮಟ್ಟಿಗೆ ಒಂದರೊಳಗೊಂದು ಐಕ್ಯವಾಗಬಹುದು. ಆದ್ದರಿಂದ ಇಲೆಕ್ಟ್ರಾನ್‌ಗಳು, ವೇಲೆನ್ಸ್ ವಲಯದಿಂದ ವಾಹಕ ವಲಯಕ್ಕೆ ಅಥವಾ ಪರಸ್ಪರ ಎರಡು ವಲಯಗಳಲ್ಲಿಯೂ ಚಲಿಸಬಹುದು. ವಾಹಕ ವಲಯದಲ್ಲಿ ಹೆಚ್ಚು ಪ್ರಮಾಣದಲ್ಲಿ ಮುಕ್ತ ಇಲೆಕ್ಟ್ರಾನ್‌ಗಳು ದೊರೆಯುವುದರಿಂದ ವಾಹಕತ್ವವು ಅಧಿಕವಾಗಬಹುದು. ಸಾಮಾನ್ಯವಾಗಿ ಲೋಹಗಳು ಒಳ್ಳೆಯವಾಹಕಗಳು. ಅವುಗಳಲ್ಲಿ ಮುಕ್ತ ಇಲೆಕ್ಟ್ರಾನ್‌ಗಳು ವಿಶೇಷವಾಗಿ ಅವುಗಳ ಮೇಲ್ಮೈಯಲ್ಲಿ ಗುಂಪು ಗುಂಪಾಗಿ ಚಲಿಸುತ್ತಿರುತ್ತವೆ (ಚಿತ್ರ-1).
ಅರೆವಾಹಕದ ರಚನೆ ಮತ್ತು ಗುಣಲಕ್ಷಣಗಳು
ಸಿಲಿಕಾನ್ (Silicon) ಮತ್ತು ಜರ್ಮೇನಿಯಂ (Germanium)ಎಂಬ ಅಲೋಹಗಳು ಅರೆವಾಹಕಗಳಿಗೆ ಒಳ್ಳೆಯ ಉದಾಹರಣೆಗಳು. ಸಿಲಿಕಾನ್ ಪರಮಾಣುವಿನ ಇಲೆಕ್ಟ್ರಾನ್‌ಗಳ ವಿತರಣೆ ಹೀಗಿದೆ. ಮೊದಲನೆಯ ಕಕ್ಷೆಯಲ್ಲಿ 2, ಎರಡನೆಯ ಕಕ್ಷೆಯಲ್ಲಿ 8,ಮೂರನೆಯ ಕಕ್ಷೆಯಲ್ಲಿ 4ಇಲೆಕ್ಟ್ರಾನ್‌ಗಳು ಇವೆ. ಅಂದರೆ [2, 8, 4] ಮೊದಲನೆಯ ಹಾಗೂ ಎರಡನೆಯ ಕಕ್ಷೆಗಳಲ್ಲಿ ಇಲೆಕ್ಟ್ರಾನ್‌ಗಳು ಪರ್ಯಾಪ್ತ ಸಂಖ್ಯೆಯಲ್ಲಿವೆ. ಇವು ನ್ಯೂಕ್ಲಿಯಸ್ ಸೆಳೆತಕ್ಕೆ ಅಧೀನವಾಗಿವೆ. ಆದರೆ, ಮೂರನೆಯ ಕಕ್ಷೆಯಲ್ಲಿ ಕೇವಲ 4 ಇಲೆಕ್ಟ್ರಾನ್‌ಗಳಿವೆ. ಇವು ಬಿಡಿಯಾದ ಇಲೆಕ್ಟ್ರಾನ್‌ಗಳು. ಜರ್ಮೇನಿಯಂನಲ್ಲೂ ಸಹ [2, 8, 18, 4] ರೀತಿಯಲ್ಲಿ ಇಲೆಕ್ಟ್ರಾನ್‌ಗಳು ಇರುತ್ತವೆ. ನಾಲ್ಕನೆಯ ಕಕ್ಷೆಯಲ್ಲಿ 4 ಇಲೆಕ್ಟ್ರಾನ್‌ಗಳು ಮಾತ್ರ ಇವೆ.  ಇವು ಸಹ ಬಿಡಿಯಾದ ಇಲೆಕ್ಟ್ರಾನ್‌ಗಳು (ಚಿತ್ರ-1a).
ಸಿಲಿಕಾನ್ ಹರಳಿನ ರಚನೆ
ಪ್ರತಿಯೊಂದು ಸಿಲಿಕಾನ್ ಪರಮಾಣುವಿನ ಹೊರವಲಯದಲ್ಲಿ ನಾಲ್ಕು ಬಿಡಿ ಇಲೆಕ್ಟ್ರಾನ್‌ಗಳು ಇರುತ್ತವೆ ಎಂಬುದನ್ನು ತಿಳಿದೆವು (ಚಿತ್ರ-3).
ಒಂದು ಸಿಲಿಕಾನ್ ಪರಮಾಣುವಿನ ಹೊರವಲಯದ ಒಂದು ಇಲೆಕ್ಟ್ರಾನ್, ಮತ್ತೊಂದು ಪರಮಾಣುವಿನ ಹೊರ ವಲಯದ ಒಂದು ಬಿಡಿ ಇಲೆಕ್ಟ್ರಾನ್ ಜತೆಗೆ ಪರಸ್ಪರ ವಿನಿಮಯದಿಂದ ಒಂದು ‘ಸಹವೇಲೆನ್ಸೀಯ ಬಂಧ’ (Co-valent bond) ವನ್ನು ರಚಿಸಿಕೊಳ್ಳುತ್ತದೆ. ಹಾಗೆಯೇ ಉಳಿದ ಮೂರು ಇಲೆಕ್ಟ್ರಾನ್‌ಗಳು, ಮತ್ತೆ ಮೂರು ಸಿಲಿಕಾನ್ ಪರಮಾಣುಗಳ ಹೊರ ವಲಯದ ಇಲೆಕ್ಟ್ರಾನ್‌ಗಳೊಡನೆ ಮೂರು ಸಹಭಾಗಿತ್ವ ಬಂಧಗಳನ್ನು ರಚಿಸಿಕೊಂಡಿವೆ. ಉಳಿದ ಪರಮಾಣುಗಳು ಪರಸ್ಪರ ಇದೇ ರೀತಿಯ ಬಂಧಗಳನ್ನು ರಚಿಸಿಕೊಂಡು ಸಿಲಿಕಾನ್ ಹರಳು ಉಂಟಾಗುತ್ತದೆ. ಇದೇ ಕ್ರಮದಲ್ಲಿ ಜರ್ಮೇನಿಯಂ ಹರಳು ಸಹ ರಚಿಸಲ್ಪಟ್ಟಿದೆ.

ಅರೆ ವಾಹಕಗಳಲ್ಲಿ ವಿದ್ಯುತ್ಪ್ರವಾಹ ಹೇಗೆ ಉಂಟಾಗುತ್ತದೆ ಎಂಬುದನ್ನು ತಿಳಿಯೋಣ.  ಉದಾಹರಣೆಗೆ ಸಿಲಿಕಾನ್ ಹರಳನ್ನು ಪರೀಕ್ಷಿಸೋಣ. ಪರಿಶುದ್ಧವಾದ ಸಿಲಿಕಾನ್ ಸಾಮಾನ್ಯ ಉಷ್ಣತೆಯಲ್ಲಿ ವಾಹಕತ್ವವನ್ನು ಪಡೆಯುತ್ತದೆ. ಕಾರಣ ಸಿಲಿಕಾನ್ ಹರಳಿನ ಬಂಧಗಳಲ್ಲಿ ಕೆಲವು ಶಿಥಿಲಗೊಂಡು, ಕೆಲವು ಬಿಡಿ ಇಲೆಕ್ಟ್ರಾನ್‌ಗಳು ಹೊರಬೀಳುತ್ತವೆ. ಅಂತಹ ಇಲೆಕ್ಟ್ರಾನ್‌ಗಳ ಜಾಗವನ್ನು ‘ಕುಳಿ’ (hole) ಎಂದು ಪರಿಗಣಿಸಬೇಕು (ಚಿತ್ರ‑4a). ಕುಳಿಯು ಧನಾಂಶವನ್ನು ಪಡೆದಿದೆ ಎಂದು ತಿಳಿಯಬೇಕು. ಬಿಡಿ ಇಲೆಕ್ಟ್ರಾನ್‌ಗಳು ವೇಲೆನ್ಸ್‌ವಲಯದಿಂದ ವಾಹಕ ವಲಯಕ್ಕೆ ಹೋಗುವುದರಿಂದ, ಸಿಲಿಕಾನ್ ವಾಹಕದಂತೆ ವರ್ತಿಸುತ್ತದೆ (ಚಿತ್ರ-4b).ಶುದ್ಧ ಸಿಲಿಕಾನ್‌ನಲ್ಲಿ ವಾಹಕ ವಲಯದಲ್ಲಿರುವ ಇಲೆಕ್ಟ್ರಾನ್‌ಗಳ ಸಂಖ್ಯೆಯಷ್ಟೇ ವೇಲೆನ್ಸ್ ವಲಯದಲ್ಲಿ ಕುಳಿಗಳು ಉಂಟಾಗುತ್ತವೆ.

ಶುದ್ಧ ಸಿಲಿಕಾನ್‌ನಲ್ಲಿ ವಿದ್ಯುತ್ ಹರಿಯುವ ಕ್ರಮ
ಶುದ್ಧ ಸಿಲಿಕಾನ್ ಹರಳನ್ನು ಬ್ಯಾಟರಿಯ ಧ್ರುವಗಳಿಗೆ ಸೇರಿಸಿದಾಗ ವಿದ್ಯುತ್ಪ್ರವಾಹವು ಏರ್ಪಡುತ್ತದೆ. ಸಿಲಿಕಾನ್‌ನಲ್ಲಿ ಎರಡು ರೀತಿಯ ಪ್ರವಾಹಗಳು ಉಂಟಾಗುತ್ತವೆ. ವಾಹಕ ವಲಯದಲ್ಲಿರುವ ಇಲೆಕ್ಟ್ರಾನ್‌ಗಳು ಬ್ಯಾಟರಿಯ ಧನಧ್ರುವದ ಕಡೆಗೆ ಚಲಿಸುತ್ತವೆ. ಹಾಗೆಯೇ ವೇಲೆನ್ಸ್ ವಲಯದಲ್ಲಿರುವ ಕುಳಿಗಳು ಧನಾಂಶ ಹೊಂದಿರುವುದರಿಂದ ಬ್ಯಾಟರಿಯ ಋಣ ಧ್ರುವದ ಕಡೆಗೆ ಸ್ಥಾನಪಲ್ಲಟಗೊಳ್ಳುತ್ತವೆ. ಹೀಗೆ ಋಣಾಂಶ ಇಲೆಕ್ಟ್ರಾನ್‌ಗಳು ಧನಧ್ರುವದ ಕಡೆಗೂ ಧನಾಂಶ ಕುಳಿಗಳು ಋಣಧ್ರುವದ ಕಡೆಗೂ ಹರಿದು, ಎರಡು ವಿರುದ್ಧವಾದ ಪ್ರವಾಹಗಳುಂಟಾಗುತ್ತವೆ. ಕುಳಿಗಳ ಸ್ಥಾನಪಲ್ಲಟ, ಹೊರನೋಟಕ್ಕೆ ಒಂದು ಪ್ರವಾಹದಂತೆ ಕಾಣುತ್ತದೆ. ಆದರೆ ಕುಳಿಗಳು ಚಲಿಸುವುದಿಲ್ಲ. ವಿದ್ಯುತ್ ಒತ್ತಡ (Potential Difference)ದಿಂದ ವೇಲೆನ್ಸ್ ವಲಯದ ಇಲೆಕ್ಟ್ರಾನ್‌ಗಳು ಕುಳಿಗಳನ್ನು ತುಂಬಲು ಹರಿದುಬರುತ್ತವೆ.  ಇಲೆಕ್ಟ್ರಾನ್‌ಗಳು ಬಿಟ್ಟ ಜಾಗಗಳು ಕುಳಿಗಳಾಗುತ್ತವೆ. ಆದ್ದರಿಂದ ಕುಳಿಗಳು ಹಿಂದಕ್ಕೆ ಅಂದರೆ ಬ್ಯಾಟರಿಯ ಋಣಧ್ರುವದ ಕಡೆಗೆ ಚಲಿಸಿದಂತೆ ಕಾಣುತ್ತದೆ. ಶುದ್ಧ ಸಿಲಿಕಾನ್‌ಗಿಂತ ಅಶುದ್ಧ ಸಿಲಿಕಾನ್ ಹೆಚ್ಚು ಪ್ರಯೋಜನಕಾರಿ.

ಅಶುದ್ಧ ಅರೆವಾಹಕಗಳು (ಕಲುಷಿತ ಅರೆವಾಹಕಗಳು)
ಪರಿಶುದ್ಧ ಅರೆವಾಹಕಗಳಿಗೆ ಅಲ್ಪ ಪ್ರಮಾಣದಲ್ಲಿ ಕೆಲವು ವಸ್ತುಗಳನ್ನು ಸೇರಿಸುವುದರಿಂದ ಕಲುಷಿತ ಅರೆವಾಹಕಗಳು ದೊರೆಯುತ್ತವೆ. ಹೀಗೆ ಕಲುಷಿತಗೊಳಿಸುವ ಕ್ರಿಯೆಗೆ ‘ಉತ್ತೇಜಕ ಕ್ರಿಯೆ’ (Doping) ಎಂದು ಹೆಸರು. ಉತ್ತೇಜಿತ ಅರೆವಾಹಕಗಳು, ಒಳ್ಳೆಯ ವಾಹಕತ್ವವನ್ನು ಪಡೆಯುತ್ತವೆ. ಕಲುಷಿತ ಅರೆವಾಹಕಗಳಲ್ಲಿ ಎರಡು ವಿಧ. Nನಮೂನೆಯ ಅರೆವಾಹಕ ಮತ್ತು Pನಮೂನೆಯ ಅರೆವಾಹಕ (ಚಿತ್ರ-5a, 6a).
N ನಮೂನೆ ಅರೆವಾಹಕ (N Type Semi condcutor)
ಪಂಚವೇಲೆನ್ಸ್ ವಸ್ತುವನ್ನು ಶುದ್ಧ ಅರೆವಾಹಕಕ್ಕೆ ಸೇರಿಸಿದಾಗ Nನಮೂನೆ ಅರೆವಾಹಕ ದೊರೆಯುತ್ತವೆ. ಅಂತಹ ಪಂಚವೇಲನ್ಸ್ ವಸ್ತುಗಳು, ಆರ್ಸೆನಿಕ್ (Arsenic), ಆಂಟಿಮನಿ (Antimony) ಮತ್ತು ಫಾಸ್ಫರಸ್ (Phosphorous) ಮೊದಲಾದವು. ಚಿತ್ರ-5aನಲ್ಲಿ ಆರ್ಸೆನಿಕ್ ಪರಮಾಣುವಿನ ಉತ್ತೇಜಕವನ್ನು ನೋಡಬಹುದು.
ಒಂದು ಆರ್ಸೆನಿಕ್ ಪರಮಾಣುವಿನಲ್ಲಿ ಐದು ಹೊರವಲಯದ ಇಲೆಕ್ಟ್ರಾನ್‌ಗಳು, ವೇಲೆನ್ಸ್ ಎಲೆಕ್ಟ್ರಾನ್‌ಗಳಾಗಿರುತ್ತವೆ. ಅವುಗಳಲ್ಲಿ ನಾಲ್ಕು ಇಲೆಕ್ಟ್ರಾನ್‌ಗಳು, ನಾಲ್ಕು ಸಿಲಿಕಾನ್ ಪರಮಾಣುಗಳೊಡನೆ ಸೇರಿ ನಾಲ್ಕು ಸಹಭಾಗಿತ್ವ ಬಂಧುಗಳನ್ನು ರಚಿಸಿ ಸ್ಥಿರತೆಯನ್ನು ಪಡೆಯುತ್ತವೆ. ಉಳಿದ ಒಂದು ಎಲೆಕ್ಟ್ರಾನ್ ಮುಕ್ತವಾಗಿ ಬಿಡಿಯಾಗಿರುತ್ತದೆ. ಹೀಗೆ ಮುಕ್ತವಾದ ಇಲೆಕ್ಟ್ರಾನ್ ವಾಹಕ ವಲಯದಲ್ಲಿರುತ್ತದೆ. ಅಂದರೆ ವಾಹಕ ವಲಯದಲ್ಲಿ ಸಿಲಿಕಾನ್‌ನಿಂದ ದೊರೆಯುವ ಇಲೆಕ್ಟ್ರಾನ್‌ಗಳು ಮತ್ತು ಆರ್ಸೆನಿಕ್‌ನಿಂದ ಬಿಡುಗಡೆಯಾದ ಇಲೆಕ್ಟ್ರಾನ್‌ಗಳು ಇರುವುವು. ಅಂದರೆ ಮುಕ್ತ ಇಲೆಕ್ಟ್ರಾನ್‌ಗಳ ಸಂಖ್ಯೆ ಹೆಚ್ಚಿದಂತಾಯಿತು.  ಆದ್ದರಿಂದ ಇದು N(Negative)ನಮೂನೆಯ ಋಣಾಂಶದ ಅರೆವಾಹಕ ಎನ್ನಿಸಿಕೊಳ್ಳುತ್ತದೆ. Nನಮೂನೆಯ ವಾಹಕದ ಸಮಗ್ರ ಚಿತ್ರ ಹೀಗಿದೆ. ಸಾಮಾನ್ಯ ಉಷ್ಣತೆಯಲ್ಲಿ ಕೆಲವು ಮುಕ್ತ ಇಲೆಕ್ಟ್ರಾನ್‌ಗಳು ವೇಲೆನ್ಸ್ ವಲಯದಿಂದ ವಾಹಕ ವಲಯಕ್ಕೆ ಹೋಗಿರುತ್ತವೆ. ಹಾಗಾದಾಗ ವೇಲೆನ್ಸ್ ವಲಯದಲ್ಲಿ ಅಷ್ಟೇ ಸಂಖ್ಯೆಯ ಧನಾಂಶ ಕುಳಿಗಳು ಬೀಳುತ್ತವೆ. Nನಮೂನೆಯ ಸಿಲಿಕಾನ್‌ನಲ್ಲಿ ವಾಹಕ ವಲಯದಲ್ಲಿ ಹೆಚ್ಚಿನ ಸಂಖ್ಯೆಯ ಇಲೆಕ್ಟ್ರಾನ್‌ಗಳೂ ವೇಲೆನ್ಸ್ ವಲಯದಲ್ಲಿ ಕಡಿಮೆ ಸಂಖ್ಯೆಯ ಧನಾಂಶ ಕುಳಿಗಳೂ ಇರುವುವು. ಇಲೆಕ್ಟ್ರಾನ್‌ಗಳ ಸಂಖ್ಯೆ ಕುಳಿಗಳಿಗಿಂತ ಹೆಚ್ಚಿಗೆ ಇರುವುದರಿಂದ ಇಲೆಕ್ಟ್ರಾನ್ ಅಧಿಕಾಂಕ (majority carrier)ವಾಹಕಗಳೆಂದೂ, ಕುಳಿಗಳು ಅಲ್ಪಾಂಕ (minority carriers)ವಾಹಕಗಳೆಂದೂ ಗುರ್ತಿಸಬಹುದು.
P ನಮೂನೆಯ ಅರೆವಾಹಕ (P type Semi Conductor)
ಶುದ್ಧ ಅರೆವಾಹಕಕ್ಕೆ ತ್ರಿವೇಲೆಂಟ್ (Trivalent)ವಸ್ತುಗಳನ್ನು ಅಲ್ಪಪ್ರಮಾಣದಲ್ಲಿ ಸೇರಿಸುವುದರಿಂದ P ನಮೂನೆಯ ಅರೆವಾಹಕ ದೊರೆಯುತ್ತದೆ. ತ್ರಿವೇಲೆಂಟ್ ಕಲ್ಮಷಗಳಲ್ಲಿ ಬೋರಾನ್ (Boron),ಅಲ್ಯುಮಿನಂ (Aluminum) ಮತ್ತು ಇಂಡಿಯಂ (Indium) ಪ್ರಧಾನವಾದವು (ಚಿತ್ರ-6a),ಒಂದು ಬೋರಾನ್ ಪರಮಾಣುವಿನಲ್ಲಿ ಮೂರು ಹೊರವಲಯದ ವೇಲೆನ್ಸ್ ಇಲೆಕ್ಟ್ರಾನ್‌ಗಳು ದೊರೆಯುತ್ತವೆ. ಬೋರಾನಿನ ಮೂರು ಇಲೆಕ್ಟ್ರಾನ್‌ಗಳ ಜತೆ, ಮೂರು ಸಿಲಿಕಾನ್ ಪರಮಾಣುಗಳು, ಮೂರು ಸಹಭಾಗಿತ್ವ ಬಂಧಗಳನ್ನು ರಚಿಸಿಕೊಳ್ಳುತ್ತವೆ. ಆದರೆ ನಾಲ್ಕನೆಯ ಬಂಧದಲ್ಲಿ ಸಿಲಿಕಾನ್ ಒಂದು ಇಲೆಕ್ಟ್ರಾನ್‌ನನ್ನು ಕೊಡಲು ತಯಾರಿದ್ದರೂ, ಬೋರಾನ್‌ನಲ್ಲಿ ನಾಲ್ಕನೆಯ ಇಲೆಕ್ಟ್ರಾನ್ ಕೊರತೆ ಇರುವುದರಿಂದ ಆ ಬಂಧ ಒಂದು ದುರ್ಬಲ ಬಂಧವಾಗಿರುತ್ತದೆ.

ಇಲೆಕ್ಟ್ರಾನ್ ಕೊರತೆ ಇರುವ ಬಂಧದಲ್ಲಿನ ಸ್ಥಳ ಒಂದು ಕುಳಿ ಇದ್ದು ಹಾಗೆ ಕುಳಿಗಳು ವಿದ್ಯುತ್ ಧನಾಂಶ ಪಡೆದಿರುವುದರಿಂದ, ಇಂತಹ ಸಿಲಿಕಾನ್‌ಗಳು P ನಮೂನೆಯ ಅರೆವಾಹಕವಾಗುವುವು. (ಚಿತ್ರ-6b)ಯಲ್ಲಿ Pನಮೂನೆಯ ಅರೆವಾಹಕದ ಇಲೆಕ್ಟ್ರಾನ್ ವಲಯ ನಕ್ಷೆಯನ್ನು ಕೊಟ್ಟಿದೆ. ವೇಲೆನ್ಸ್ ವಲಯದಲ್ಲಿ ಕುಳಿಗಳ ಸಂಖ್ಯೆ ಹೆಚ್ಚಾಗಿದ್ದು, ವಾಹಕ ವಲಯದಲ್ಲಿ ಕಡಿಮೆ ಸಂಖ್ಯೆಯ ಇಲೆಕ್ಟ್ರಾನ್‌ಗಳು ಇರುವುದನ್ನು ಗಮನಿಸಿ. Pನಮೂನೆಯ ಅರೆವಾಹಕವನ್ನು ಬ್ಯಾಟರಿಗೆ ಸೇರಿಸಿದಾಗ ಇಲೆಕ್ಟ್ರಾನ್‌ಗಳು ಧನಧ್ರುವದ ಕಡೆಗೂ, ಕುಳಿಗಳು ಋಣಧ್ರುವದ ಕಡೆಗೂ ಸ್ಥಾನಪಲ್ಲಟಗೊಳ್ಳುತ್ತವೆ. ಕುಳಿಗಳ ಚಲನೆ N ನಮೂನೆಯಲ್ಲಿರುವಂತೆಯೆ ಇಲ್ಲಿಯೂ ಸಹ ಇರುತ್ತದೆ. ಕುಳಿಗಳು ವೇಲೆನ್ಸ್ ವಲಯದಲ್ಲಿ ಮತ್ತು ಇಲೆಕ್ಟ್ರಾನ್‌ಗಳು ವಾಹಕವಲಯದಲ್ಲಿ ಚಲಿಸಿ, ವಿದ್ಯುತ್ ಪ್ರವಾಹವನ್ನುಂಟು ಮಾಡುತ್ತವೆ. ಇಲ್ಲಿಯೂ ಸಹ ಇಲೆಕ್ಟ್ರಾನ್ ಪ್ರವಾಹ ಮತ್ತು ಕುಳಿಗಳ ಪ್ರವಾಹವೆಂಬ ಎರಡು ಪ್ರವಾಹಗಳು ಏರ್ಪಡುತ್ತವೆ. Pನಮೂನೆಯ ಅರೆವಾಹಕಗಳಲ್ಲಿ ಕುಳಿಗಳು ಅಧಿಕಾಂಕವಾಹಕಗಳಾಗಿಯೂ ಇಲೆಕ್ಟ್ರಾನ್‌ಗಳು ಅಲ್ಪಾಂಕ ವಾಹಕಗಳಾಗಿಯೂ ಇರುತ್ತವೆ.
Nಮತ್ತು Pನಮೂನೆಯ ಅರೆವಾಹಕಗಳ ಸಂಯೋಜನೆಯಿಂದ ‘ಅರೆವಾಹಕ’ಇಲೆಕ್ಟ್ರಾನಿಕ್ಸ್ (Semiconductor Electronics)ಎಂಬ ಹೊಸ ಅಧ್ಯಾಯವೇ ರೂಪುಗೊಂಡಿದೆ.
ಟಿಪ್ಪಣಿ: • ಒಂದು ಇಲೆಕ್ಟ್ರಾನ್, ಒಂದು ವೋಲ್ಟ್ ವಿಭಾವಂತರದಲ್ಲಿ ಇದ್ದಾಗ, ಇಲೆಕ್ಟ್ರಾನ್ ಶಕ್ತಿಯನ್ನು ಪಡೆಯುತ್ತವೆ. ಈ ಪ್ರಮಾಣದ ಶಕ್ತಿಗೆ 1 eV (Electron Volt) ಒಂದು ಇಲೆಕ್ಟ್ರಾನ್ ವೋಲ್ಟ್ ಎಂದು ಹೆಸರು. ಪರಮಾಣು ಮಟ್ಟದಲ್ಲಿ ಶಕ್ತಿಯನ್ನು ಅಳೆಯುವ ಮಾನ, eV.
(1eV = 1.63 x 10-19J)
• ಅಲ್ಯುಮಿನಂ / ಅಲ್ಯುಮಿನಿಯಂ
ಸಸ್ಯಗಳಲ್ಲಿ ಆತ್ಮ ರಕ್ಷಣೆ – ಏನೆಲ್ಲ ಬಗೆಗಳು
ಜೀವ ಜಗತ್ತಿನಲ್ಲಿ ಇದಕ್ಕಿರುವ ಆದ್ಯತೆ ಇನ್ನಾವುದಕ್ಕೂ ಇಲ್ಲ. ಏಕೆಂದರೆ ಜೀವಿ ಪ್ರಪಂಚದಲ್ಲಿ ಸ್ಪರ್ಧೆ ತಪ್ಪಿದ್ದಲ್ಲ. ಸಸ್ಯಗಳು, ಪ್ರಾಣಿ, ಮಾನವ (ಮಾನವನೂ ಪ್ರಾಣಿಯೇ), ಯಾವ ಜೀವಿಯೂ ಹೊರತಲ್ಲ. ಪ್ರಾಣಿ/ಮಾನವ ಜೀವಿಗಳು ಹೋರಾಡುವುದು, ಹೋರಾಡುವ ಸಾಧನಗಳು ಅನೇಕವು ನಮಗೆ ತಿಳಿದಿವೆ. ಸಸ್ಯ ಪ್ರಪಂಚದಲ್ಲಿ ಇದು ನೇರವಾಗಿ ಕಾಣದೆ ಇರಬಹುದು; ಗೌಣವಾಗಿರಬಹುದು.

ಸಸ್ಯಗಳನ್ನು ತಿನ್ನುವ ಪ್ರಾಣಿಗಳೆಷ್ಟೊ ಮತ್ತು ತರಿಯುವ ಮಾನವರೆಷ್ಟೊ. ಚಿಗುರು, ಕುಡಿಗಳ ನಷ್ಟ, ಹಿಮ, ಬೆಂಕಿ, ರೋಗ, ಬಿರುಗಾಳಿಗಳಿಂದ ತಮ್ಮನ್ನು ರಕ್ಷಿಸಿಕೊಳ್ಳಲು ಅವು ಏನೆಲ್ಲ ರಕ್ಷಣಾತ್ಮಕ ವಿಧಾನಗಳಿಗೆ ಮೊರೆ ಹೋಗಬೇಕು. ಹೀಗೆ ವಿಕಾಸದ ಹಾದಿಯಲ್ಲಿ ಅನೇಕ ಆಂತರಿಕ ವಿಧಾನಗಳು ಬೆಳೆದು ಬಂದಿವೆ. ಮುಳ್ಳು, ನಾರು, ಅಂಟು ದ್ರವ, ಕೆಟ್ಟವಾಸನೆ –ಇವೆಲ್ಲ ಕೆಲವು ವಿಕರ್ಷಕಗಳು. ವೈರಿಗಳನ್ನು ಹಿಮ್ಮೆಟ್ಟಿಸಬಲ್ಲ ತಂತ್ರಗಳು.
ಕೆಲವು ಸಸ್ಯಗಳಲ್ಲಿ ವೈರಿಜೀವಿಗೆ ನಂಜುಂಟು ಮಾಡುವ ವಿಷಾಂಶವೇ ಇರುತ್ತವೆ. ಕಾರತುಂಡಿ ಬಳಗದ (ಮಿಲ್ಕ್‌ವೀಡ್) ಒಂದು ಸಸ್ಯ ಆಸ್ಕ್ಲಿಪಿಯಸ್ ಕರಾಸಾವಿಕ (Asclipias curassavica). ಇದರಲ್ಲಿನ ವಿಷ ಕೀಟಗಳಿಗೆ ಮಾರಕವಾಗಿದೆ. ಎಲೆ ಅಥವಾ ಕಾಂಡವನ್ನೂ ತುಂಡರಿಸಿದಾಗ ಹರಿಯುವ ಕಳ್ಳಿಯಂತಹ ಹಾಲಿನಲ್ಲಿ ಈ ಅಂಶವಿರುತ್ತದೆ. ಕಹಿರುಚಿ ಹಾಗೂ ಸುವಾಸನೆಯಿರುವ, ಗುಂಡಿಯಾಕಾರದ ಹಳದಿ ಹೂವಿನ ಗಿಡ ಟಾನ್ಸಿ (Tanacetum vulgare), ಇದರ ವಾಸನೆಯೂ ವಿಕರ್ಷಕ ಪದಾರ್ಥ. ಚೆಂಡುಹೂವು, ಸೂರ್ಯಕಾಂತಿ ಬಳಗದ ಅನೇಕ ಗಿಡಗಳಲ್ಲಿ ತೀವ್ರ ವಾಸನೆ ಸೂಸುವ ಗುಣವಿದೆ.
ಆದರೆ ಸಸ್ಯ ನಂಜಿನಂಶಕ್ಕೆ ರೋಧ ಶಕ್ತಿ ಬೆಳಸಿಕೊಳ್ಳುವ ವೈರಿ ಜೀವಿಗಳೂ ಇವೆ. ಒಂದು ಬಗೆಯ ಚಿಟ್ಟೆ (ಮಾನಾರ್ಕ್ ಚಿಟ್ಟೆ)ಒಂದು ಬಗೆಯ ಕಳ್ಳಿ ಗಿಡದ ನಂಜು ಪದಾರ್ಥಕ್ಕೆ ರೋಧ ಶಕ್ತಿ ಬೆಳೆಸಿಕೊಂಡು ಅದರ ಮೇಲೆಯೇ ತನ್ನ ತತ್ತಿಗಳನ್ನು ಇಡುತ್ತದೆ. ಅಷ್ಟೇ ಅಲ್ಲ, ಆ ನಂಜಿನಂಶವನ್ನು ತನ್ನಲ್ಲಿ ಸಂಚಯಿಸಿಕೊಂಡು ತನ್ನನ್ನು ಬೇಟೆಯಾಡುವ ಜೀವಿಗೆ ಅದು ಮಾರಕವಾಗಲೂಬಹುದು.
ಇನ್ನೊಂದು ವಿಚಿತ್ರ ಆತ್ಮರಕ್ಷಣೆಯ ಬಗೆಯೆಂದರೆ, ತನ್ನ ಎಲೆಗಳಲ್ಲಿ ಪೌಷ್ಟಿಕಾಂಶ ಕಡಿಮೆಯಿರುವಂತೆ ಮಾಡಿಕೊಳ್ಳುವುದು. ಎಲೆಗಳು ಟ್ಯಾನಿನ್ ಅಂಶ ಕಡಿಮೆಯಿರುವಂತೆ ಬೆಳೆದರೆ ಅವುಗಳನ್ನು ತಿಂದ ಜೀವಿಗೆ ಅದು ಜೀರ್ಣವಾಗುವುದು ಕಷ್ಟ.
ಬ್ರೇಕನ್ ಎಂಬುದು ಒಂದು ಬಗೆಯ ಜರೀಗಿಡ. ಇದರಲ್ಲಿ ಸಯನೈಡ್, ಥಯಮಿನೇಸ್, ಟಾನಿನ್, ಸಿಲಿಕೇಟ್‌ಗಳಂತಹ ರಾಸಾಯನಿಕ ಶಸ್ತ್ರಾಗಾರವೇ ಇದೆ. ಆದರೆ, ಬೇಸಿಗೆ ಮುಂದುವರಿದಂತೆ ಇದರ ಈ ರಾಸಾಯನಿಕಾಸ್ತ್ರಗಳು ತಗ್ಗುತ್ತವೆ. ಆಗ ಇದನ್ನು ತಿನ್ನುವ ಜೀವಿಗಳಿಗೂ ಅನುಕೂಲ. ಡೀಫೆನ್ ಬ್ಯಾಕಿಯ ಸೆಗ್ವಿನ್(ಡಂಬ್ ಕೇನ್)ಎಂಬ ಸಸ್ಯದ ಕಾಂಡ ಪುಷ್ಟವಾಗಿ, ತಿನ್ನಲು ಆಕರ್ಷಕವಾಗಿರುತ್ತದೆ. ಆದರೆ ಇದು ಆಕ್ಸಾಲಿಕ್ ಆಮ್ಲವನ್ನು ಸೂಸುತ್ತದೆ. ಈ ಆಮ್ಲವು ತಾಗಿದರೆ ಲೋಳೆಪೊರೆಯ ಊತವುಂಟು ಮಾಡಿ ಬಹಳ ನೋವಾಗುತ್ತದೆ. ಹಿಂದೆ ಭಾರತದಲ್ಲಿ ಈ ಕಾಂಡವನ್ನು ಗುಲಾಮರಿಗೆ ಹಿಂಸೆಕೊಡಲು ಬಳಸುತ್ತಿದ್ದರಂತೆ. ಅಲ್ಲದೆ ಇದನ್ನು ಬಲವಂತವಾಗಿ ನುಂಗಿಸಿ, ಅವರ ಆಹಾರನಾಳ ಒಳಗೆ ಉಬ್ಬಿಕೊಂಡು ಅವರಿಗೆ ಮಾತೂ ಹೊರಡದಂತೆ ಆಗುತ್ತಿದ್ದಿತಂತೆ. ಭಾರತದಲ್ಲಿನ ನಕ್ಸ್ ವಾಮಿಕ ಗಿಡವು (ಸ್ಟ್ರಿಕ್‌ನೀನ್ ನಕ್ಸ್‌ವಾಮಿಕ)ಸ್ಟ್ರಿಕ್‌ನೀನ್ ಎಂಬ ವಿಷ ಪದಾರ್ಥವನ್ನು ಸೂಸುತ್ತದೆ. ಇದೊಂದು ಕ್ಷಾರೀಯ ರಾಸಾಯನಿಕ. ಇದು ಮಾರಕವೂ ಆಗಬಹುದು. ಇಲಿಗಳನ್ನು ಕೊಲ್ಲಲು ಸ್ಟ್ರಿಕ್‌ನೀನ್ ಬಳಸುತ್ತಾರೆ.
ಇಂತಹ ಸಸ್ಯ ಆತ್ಮರಕ್ಷಣೆಯ ಸಂಗತಿಗಳು ಅನೇಕ. ಅಗೆರಾಟಮ್ ಹಾಸ್ಟೋನಿಯಾನಮ್ಎಂಬ ಸಸ್ಯವನ್ನು ತಿನ್ನುವ ಕೀಟಗಳಲ್ಲಿ ಸಸ್ಯದ ಒಂದು ರಾಸಾಯನಿಕವು ಒಳಸೇರಿ ಕೀಟದ ಲಾರ್ವ ಮರಿಗಳು ಬಂಜೆಯಾಗುವಂತೆ (ಸ್ಟರೈಲ್)ಮಾಡುತ್ತದೆ. ಭಾರತದಲ್ಲಿ ಬೆಳೆಯುವ ಮಹಾಗನಿ ಮರದಲ್ಲಿ (ಅಜಾಡಿರಕ್ಟ ಇಂಡಿಕ),ಬಿಡುವ ಫಲಗಳಲ್ಲಿ ಅಜಾಡಿರಾಕ್ಟೇನ್ ಎಂಬ, ಆನುವಂಶಿಕತೆಗೆ ಅಪಾಯತರುವ ರಾಸಾಯನಿಕವಿದೆ. ಇದನ್ನು ತಿನ್ನುವ ಲಾರ್ವಾಗಳಿಗೆ ಅಪಾಯ ತಪ್ಪಿದ್ದಲ್ಲ.
ಸಾಗರದಲ್ಲಿ ಆಲ್ಗ ಗಿಡಗಳು ವಿಪುಲವಾಗಿ ಬೆಳೆಯುತ್ತವೆ.  ಅವುಗಳ ಬಣ್ಣದಿಂದ ಸಾಗರದ ನೀರೂ ಅದೇ ಬಣ್ಣ ಎನ್ನುವ ಭ್ರಾಂತಿ ಉಂಟಾಗುತ್ತದೆ.  ಕೆಲ್ಪ್ ಎಂಬ ಆಲ್ಗ ಉತ್ತರ ಅಮೆರಿಕ ಪ್ರದೇಶದ ಪೆಸಿಫಿಕ್ ಸಾಗರ ಕರಾವಳಿಯ ಗುಂಟ ಬೆಳೆಯುತ್ತದೆ.  ಇದು ಅತ್ಯಂತ ಅಹಿತವಾದ ಫೀನಾಲ್ ಅಥವಾ ಕಾರ್ಬಾಲಿಕ್ ಆಮ್ಲ ಆಧರಿತ ಅಂಶಗಳನ್ನು ಸೂಸುತ್ತದೆ.  ಇದು ಆ ಸಸ್ಯದ ಸಂತಾನೋತ್ಪತ್ತಿ ಭಾಗದಲ್ಲಿ ಹೆಚ್ಚು ಕಂಡುಬರುತ್ತದೆ.  ಎಂದರೆ ಅದರ ಮುಂದಿನ ತಲೆಮಾರನ್ನೂ ಅದು ಈ ರೀತಿ ರಕ್ಷಿಸಿಕೊಳ್ಳುತ್ತದೆ, ಅಲ್ಲವೇೊ?
ಪ್ಯಾಷನ್ ಹಣ್ಣಿನ ಕೆಲವು ಪ್ರಭೇದಗಳಲ್ಲಿ ಮಧುರಸದ ಗ್ರಂಥಿ ಇರುತ್ತದೆ. ಇದು ಈ ಸಸ್ಯದ ಕೊಳ್ಳೆ ಜೀವಿಗಳನ್ನು ಹೊಡೆದೋಡಿಸುವ, ಚುಚ್ಚು ಅಸ್ತ್ರವಿರುವ ಇರುವೆಗಳನ್ನು ಆಕರ್ಷಿಸುತ್ತದೆ. ಇನ್ನು ಕೆಲವು ಈ ಜೀವಿಜಾತಿಯ ಗಿಡಗಳ ಮೇಲೆ ಮೊಟ್ಟೆಗಳಂತೆ ಕಾಣುವ ಗುಪ್ಪೆಗಳ ಮೇಲೆ ಬೆಳೆದು, ಇದರ ಮೇಲೆ ತತ್ತಿಯಿಡಲು ಬರುವ ಹೆಣ್ಣು ಚಿಟ್ಟೆಗಳನ್ನು ವಿಕರ್ಷಿಸುತ್ತವೆ. ಇಲ್ಲಿ ಬೇರೆ ಮೊಟ್ಟೆಗಳಿವೆ ಎಂಬ ಭ್ರಾಂತಿಯಿಂದ ಆ ಹೆಣ್ಣು ಚಿಟ್ಟೆ ಹೊರಟು ಹೋಗುತ್ತದೆ.
ಚಂದ್ರಗುಪ್ತ ಮೌರ್ಯನ ಕಥೆಯಲ್ಲಿ ಚಾಣಕ್ಯ ಅಮಾತ್ಯನು, ವೈರಿ ರಾಜನನ್ನು ಸಂಹರಿಸಲು ವಿಷ ಕನ್ಯೆಯನ್ನು ಅವನ ಸಂಗಾತಿಯಾಗಿ ಬಿಟ್ಟನೆಂದು ಹೇಳಿಕೆಯಿದೆ. ಇದು ಸತ್ಯವಿರಲಿ, ಮಿಥ್ಯವಿರಲಿ -ಇದೊಂದು ವಿಚಿತ್ರ ಆತ್ಮ ರಕ್ಷಣೆಯ ಸಂಗತಿ ಎಂದು ಹೇಳಬಹುದೇ?
ಬರಿಗಣ್ಣಿಗೂ ಗೋಚರವಾಗುವ “ದೈತ್ಯ” ವರ್ಣತಂತುಗಳು
ದೈತ್ಯ ವರ್ಣತಂತುಗಳು (Giant chromosomes), ವಿಶೇಷ ರೀತಿಯ ದೊಡ್ಡ ವರ್ಣತಂತುಗಳಾಗಿವೆ. ಈ ದೈತ್ಯ ವರ್ಣತಂತುಗಳನ್ನು ಕತ್ತರಿಸಿ ಗಾಜಿನ ಸ್ಲೈಡ್ ಮೇಲಿಟ್ಟು ವೀಕ್ಷಣೆ ಮಾಡಬಹುದು! ಇವುಗಳಲ್ಲಿ ಎರಡು ರೀತಿಯ  ವರ್ಣತಂತುಗಳಿವೆ : (1)    ಪಾಲಿಟೀನ್ ವರ್ಣತಂತುಗಳು (Polytene Chromosomes), (2) ಲ್ಯಾಂಪ್‌ಬ್ರಷ್ ವರ್ಣತಂತುಗಳು(Lampbrush Chromosomes). ಈ ದೈತ್ಯ ವರ್ಣತಂತುಗಳನ್ನು ಬರಿಗಣ್ಣಿನಿಂದ ನೋಡಬಹುದಾಗಿದೆ.
ಪಾಲಿಟೀನ್ ವರ್ಣತಂತುಗಳು: ಈ ವರ್ಣತಂತುಗಳನ್ನು ಲಾಲಾರಸಗ್ರಂಥಿ ವರ್ಣತಂತುಗಳು ಎಂದೂ ಕರೆಯುತ್ತಾರೆ. ಈ ದೈತ್ಯ ವರ್ಣತಂತುಗಳು ಬಹಳಷ್ಟು ಕೀಟಗಳ ಲಾಲಾರಸ ಗ್ರಂಥಿಯ ಜೀವಕೋಶಗಳಲ್ಲಿ ಕಂಡು ಬರುತ್ತವೆ. ಕರುಳು, ಶ್ವಾಸನಾಳ ಮತ್ತು ಮಾಲ್ಫಿಜಿಯನ್ (Malphigian) ನಾಳಗಳಲ್ಲೂ ಇವು ಕಂಡು ಬರುತ್ತವೆ. 1881ರಲ್ಲಿ E.G. ಬಲ್ಬಿನಿ ಎಂಬಾತ ಮೊದಲ ಬಾರಿಗೆ ಈ ವರ್ಣತಂತುಗಳನ್ನು ವರದಿ ಮಾಡಿದ. ಈ ವರ್ಣತಂತುಗಳನ್ನು ಕೊಲ್ಲರ್ (Koller) ಎಂಬಾತ ಪಾಲಿಟೀನ್ ವರ್ಣತಂತುಗಳು ಎಂದು ಹೆಸರಿಸಿದ. ಈ ವರ್ಣತಂತುಗಳಲ್ಲಿ, ಎಲ್ಲ ವರ್ಣತಂತುಗಳ ಕೋಶಕೇಂದ್ರಗಳು ಸೆಂಟ್ರೊಮಿಯರ್‌ನಲ್ಲಿ ಒಂದು ಗೂಡಿ ನಕ್ಷತ್ರಾಕಾರವನ್ನು ಹೊಂದುತ್ತವೆ. ಇದನ್ನೆ ಕ್ರೋಮೋಸೆಂಟರ್ ಎಂದು ಕರೆಯುತ್ತಾರೆ. ಈ ವರ್ಣತಂತುವಿನಲ್ಲಿರುವ ಕ್ರೋಮೊನಿಮ್ಯಾಟಗಳ ಸಂಖ್ಯೆ 512 ರಿಂದ ಕೆಲವು ಸಾವಿರದವರೆಗೆ ಇರುತ್ತದೆ. ಆದ್ದರಿಂದ ಇವುಗಳನ್ನು ಪಾಲಿಟೀನ್ (Poly=ಬಹಳಷ್ಟು, tene=ಎಳೆ, ದಾರದಂತಹ) ಎನ್ನುತ್ತಾರೆ.
ಈ ವರ್ಣತಂತುಗಳಿಗೆ ಬಣ್ಣ ಹಾಕಿ ಅವಲೋಕಿಸಿದರೆ, ಬಹಳಷ್ಟು ಅಡ್ಡವಾದ ದಟ್ಟ ಮತ್ತು ತೆಳುವಾದ ಪಟ್ಟಿಗಳು ಒಂದಾದ ಮೇಲೆ ಒಂದರಂತೆ ಕಂಡು ಬರುತ್ತವೆ.  ದಟ್ಟವಾದ ಈ ಪಟ್ಟಿಗಳನ್ನು ಹೆಟಿರೋಕ್ರೋಮ್ಯಾಟನ್ (Heterochromatin) ಎನ್ನುತ್ತಾರೆ. ತೆಳುವಾದ ಪಟ್ಟಿಗಳನ್ನು ಯೂಕ್ರೊಮ್ಯಾಟಿನ್ (Euchromatin) ಎಂದು ಕರೆಯುತ್ತಾರೆ. ಡ್ರಾಸೋಫಿಲಾದ ಅತಿ ದೊಡ್ಡ ವರ್ಣತಂತು ಸುಮಾರು 2 ಮಿ.ಮೀ. ನಷ್ಟಿರುತ್ತದೆ. ಇದು 5149 ದಟ್ಟವಾದ ಪಟ್ಟಿಗಳನ್ನು ಒಳಗೊಂಡಿರುತ್ತದೆ. ಈ ದಟ್ಟವಾದ ಪಟ್ಟಿಗಳು (Dark bands) ಹೆಚ್ಚು DNA ಅಂಶವನ್ನು ಹೊಂದಿರುವ ಭಾಗವಾಗಿರುತ್ತವೆ. ವಂಶವಾಹಿಗಳಿಗೂ ಮತ್ತು ದಟ್ಟವಾದ ಪಟ್ಟಿಗಳನ್ನೊಳಗೊಂಡ ಭಾಗಕ್ಕೂ ಸಂಬಂಧವಿದೆ ಎಂದು ತಿಳಿಯಲಾಗಿದೆ. ಆದರೆ ಲಾರ್ವಾದ ಬೆಳವಣಿಗೆಯ ಕೆಲವು ಹಂತಗಳಲ್ಲಿ ಈ ಪಟ್ಟಿಗಳು ಉಬ್ಬಿ ದಪ್ಪವಾಗುತ್ತವೆ. ಇವುಗಳನ್ನು ಕ್ರೋಮೋಸೋಮಲ್ ಪಫ್ಸ್ (Chromosomal puffs) ಅಥವಾ (Balbini ring) ಬಲ್ಬಿನಿ ರಿಂಗ್‌ಗಳೆಂದು ಕರೆಯುತ್ತಾರೆ. ಈ ಭಾಗಗಳಲ್ಲಿ ಕ್ರೋಮೋನಿಮ್ಯಾಟವು ಅನೇಕ ಪಾರ್ಶ್ವದ ಕವಲುಗಳನ್ನು ಉಂಟು ಮಾಡುತ್ತದೆ. ಇವು RNA ಸಂಶ್ಲೇಷಣೆಗೆ ಕಾರಣವಾಗಿವೆ.
ಪಾಲಿಟೀನ್ ವರ್ಣತಂತುವಿನ ಉದ್ದಕ್ಕೂ ಒಂದರ ನಂತರ ಒಂದರಂತೆ ಗಾಢವಾದ ಅಥವಾ ದಟ್ಟವಾದ ಪಟ್ಟಿಗಳಿರುತ್ತವೆ. ಇವುಗಳ ಗುಣದ ಆಧಾರದ ಮೇಲೆ ಜೀವಕೋಶ ತಳಿವಿಜ್ಞಾನಿಗಳು ಈ ಪಟ್ಟಿಗಳ ಮಹತ್ವವನ್ನು ತಿಳಿಸಿದ್ದಾರೆ.
ದಟ್ಟವಾದ ಪಟ್ಟಿಗಳು ಪ್ರತ್ಯಾಮ್ಲೀಯ ವರ್ಣತಂತುಗಳ ಬಣ್ಣಗಳನ್ನು ಗಾಢವಾಗಿ ಹೀರಿಕೊಳ್ಳುತ್ತವೆ. ಇವು ತಟ್ಟೆ ಆಕಾರವನ್ನು ಹೊಂದಿರುತ್ತವೆ ಮತ್ತು ವರ್ಣತಂತುವಿನ ಪೂರ್ತಿ ವ್ಯಾಸವನ್ನು ಮುಖ್ಯವಾಗಿ ಯೂಕ್ರೋಮ್ಯಾಟಿನ್ ರಾಸಾಯನಿಕವಾಗಿ ಹೆಚ್ಚು ಪ್ರಮಾಣದಲ್ಲಿ DNA ಮತ್ತು ಕಡಿಮೆ ಪ್ರಮಾಣದಲ್ಲಿ RNA, ಅಲ್ಲದೆ ಕೆಲವು ಪ್ರತ್ಯಾಮ್ಲೀಯ ಪ್ರೋಒಳಗೊಂಡಿರುವ ಭಾಗವನ್ನು ಆಕ್ರಮಿಸುತ್ತದೆ. ತೆಳುವಾದ  ಒಳಪಟ್ಟಿಗಳು (Inner bands) ವರ್ಣತಂತುಗಳ ಬಣ್ಣವನ್ನು ಕಡಿಮೆ ಹೀರಿಕೊಳ್ಳುತ್ತವೆ.  ಇವು ಎಳೆಯಾಕಾರದಲ್ಲಿರುತ್ತವೆ. ಮತ್ತು ಹೆಟಿರೊಕ್ರೊಮ್ಯಾಟಿನ್‌ನಿಂದ ಮಾಡಲ್ಪಟ್ಟಿರುತ್ತವೆ. ಇದು ಕಡಿಮೆ ಪ್ರಮಾಣದಲ್ಲಿ  DNA, ಹೆಚ್ಚಿನ ಪ್ರಮಾಣದಲ್ಲಿ RNA ಮತ್ತು ಆಮ್ಲೀಯ ಪ್ರೋಟೀನುಗಳನ್ನು ಒಳಗೊಂಡಿರುತ್ತದೆ.
ಮನೋಸ್ವಾಸ್ಥ್ಯ
ಇದು ಪರಿಣತಿಯ ಯುಗ. ಯಾವುದಾದರೂ ಒಂದು ವಿಭಾಗ, ವಿಷಯದಲ್ಲಿ ಉನ್ನತ ಮಟ್ಟದ ಪರಿಣತಿ ಇದರ ವಿಶೇಷತೆ. ಇಂಥ ಪರಿಣತರನ್ನು ತಜ್ಞರು (ಸ್ಪೆಷಲಿಸ್ಟ್) ಎನ್ನುತ್ತೇವೆ.  ವೈದ್ಯಕೀಯ ಕ್ಷೇತ್ರದ ಒಂದು ನೋಟ ಇದನ್ನು ಪುಷ್ಟೀಕರಿಸುತ್ತದೆ. ಕಣ್ಣು, ಕಿವಿ, ಮೂಗು, ಗಂಟಲು, ಚರ್ಮ, ಹೃದಯ, ಮೂಳೆ, ರಕ್ತ, ನರ, ಸ್ನಾಯು, ಮೂತ್ರ ವ್ಯವಸ್ಥೆ – ಹೀಗೆ ಒಂದೊಂದು ವಿಷಯಕ್ಕೂ ತಜ್ಞ ವೈದ್ಯರಿರುತ್ತಾರೆ. ಹೀಗೆಯೇ ಮನೋವಿಜ್ಞಾನದಲ್ಲಿಯೂ ಅನೇಕ ವಿಭಾಗಗಳಿವೆ. ಶರೀರ ವಿಜ್ಞಾನದಷ್ಟು ಮನೋವಿಜ್ಞಾನ ಇನ್ನೂ ಬೆಳೆದಿಲ್ಲ; ಈಗ ಬೆಳೆಯುತ್ತಿದೆ.   ಮನಸ್ಸಿಗೆ ಸಂಬಂಧಪಟ್ಟ ಅನೇಕ ಕಾಯಿಲೆಗಳು ಮೊದಲು ಮೊದಲಿಗೆ ಗಮನಕ್ಕೇ ಬರುವುದಿಲ್ಲ ಅಥವಾ ಪ್ರಕಟಗೊಳ್ಳುವುದಿಲ್ಲ. ದೈಹಿಕ ಕಾಯಿಲೆಗಳು ಬಹುಪಾಲು ಪ್ರಕಟಗೊಳ್ಳುತ್ತವೆ.
ಮಾನಸಿಕ ಅಥವಾ ಮನೋ ಕಾಯಿಲೆಗಳು ಕೂಡ ಒಂದು ಅಥವಾ ಹೆಚ್ಚಿನ ಮಾನಸಿಕ ಮತ್ತು ಪರಿಸರಗಳಿಂದಾಗಿ ಹಾಗೂ ಹಲವು ಜೀನ್‌ಗಳ ಸಂಯುಕ್ತ ಪ್ರಕ್ರಿಯೆಗಳಿಂದಾಗಿ ಉಂಟಾಗುತ್ತವೆ ಎಂದು ಮನೋ ವಿಜ್ಞಾನ ಹೇಳುತ್ತದೆ. ನಮಗೆ ಅತ್ಯಂತ ಆತ್ಮೀಯ ವ್ಯಕ್ತಿಯೊಬ್ಬರ ನಿಧನದಿಂದಾಗಿ ಅಥವಾ ಅತೀ ಒತ್ತಡದ ಜೀವನ ಶೈಲಿಗಳಿಂದಾಗಿ ಜೀನ್‌ಗಳ ಈ ಪ್ರಕ್ರಿಯೆ ನಡೆಯುತ್ತದೆ.  ಒತ್ತಡದ ಜೀವನದಿಂದ  ಬರಬಹುದಾದ ಹೃದಯಾಘಾತ, ಪಾರ್ಶ್ವವಾಯು, ಕ್ಯಾನ್ಸರ್‌ಗಳೂ ಸಹ   ಮನೋಕಾಯಿಲೆಗಳನ್ನು ಉಂಟು ಮಾಡಬಹುದು. ಹುಚ್ಚು ಬಿಟ್ಟರೆ, ಉಳಿದ ಅನೇಕ ಮನಸ್ಸಿನ ಕಾಯಿಲೆಗಳನ್ನು ಸಾಧಾರಣವಾಗಿ ಅಷ್ಟು ಗಂಭೀರವಾಗಿ ಪರಿಗಣಿಸದೆ ಅವರೊಡನೆ ಬದುಕುವವರಿಗೂ ಕಷ್ಟ, ಕಾಯಿಲೆಯಿರುವವರಿಗೂ ಕಷ್ಟವಾಗುತ್ತದೆ. ಇದು ಹೀಗೆಯೇ ಮುಂದುವರಿದರೆ ಅದರಿಂದ ದೈಹಿಕ ಕಾಯಿಲೆಗಳು ಉಂಟಾಗಿ, ಅವು ಪ್ರಬಲಗೊಳ್ಳಬಹುದು, ದೈಹಿಕವಾಗಿಯೂ ಊನ ಆಗಬಹುದು, ಅಥವಾ ಅಕಾಲ ಮರಣವುಂಟಾಗಬಹುದು. ಇಂಗ್ಲೀಷ್‌ನಲ್ಲಿ ಸೈಕೊಸೊಮಾಟಿಕ್ (psycho somatic) ಎಂಬ ಪದವಿದೆ. ಹೀಗೆಂದರೆ ಮನಸ್ಸಿನ ಪರಿಸ್ಥಿತಿ ದೇಹದ ಮೇಲೆಯೂ ಪರಿಣಾಮ ಬೀರುತ್ತದೆ. ಇದಕ್ಕೆ ವಿರುದ್ಧವಾಗಿ, ದೈಹಿಕ ಕಾಯಿಲೆಗಳೂ ಮನಸ್ಸಿನ ಮೇಲೆ ಪರಿಣಾಮ ಉಂಟು ಮಾಡುವುದೂ ತಿಳಿದಿದೆ.
ಮಾನಸಿಕ ಕಾಯಿಲೆ ವ್ಯಕ್ತಿಯ ದೌರ್ಬಲ್ಯವೆಂದು ತಿಳಿಯಬಾರದು. ಅಥವಾ ಅದು ಹಾಗೆಯೇ ಕಡಿಮೆಗೊಳ್ಳುತ್ತದೆ ಎಂಬ ಉಪೇಕ್ಷೆಯೂ ಸಲ್ಲದು. ವಾಸ್ತವವಾಗಿ, ಮಾನಸಿಕ ರೋಗದಿಂದ ರೋಗಿಯು ತಾನೇ ನಿಯಂತ್ರಿಸಿಕೊಳ್ಳಲೂ ಆಗದಂತಹ ಪರಿಸ್ಥಿತಿಗಳು  ಉಂಟಾಗುತ್ತವೆ.  ಐತಿಹಾಸಿಕವಾಗಿ, ಅನೇಕ ಮಹಾನ್ ವ್ಯಕ್ತಿಗಳು ಮನೋರೋಗಿಗಳಾಗಿದ್ದರೆಂದು ದಾಖಲಾಗಿದೆ.  ಮೈಕೆಲ್ ಫೆರಡೆ, ಐಸಾಕ್ ನ್ಯೂಟನ್, ಎಬ್ರಹಾಂ ಲಿಂಕನ್, ಮೈಕೆಲೇಂಜಲೋ ಮುಂತಾದ ಮಹಾನ್ ವ್ಯಕ್ತಿಗಳ ಈ ವಿಷಯದ ಬಗೆಗೆ ತಿಳಿದವರು ದಾಖಲಿಸಿದ್ದಾರೆ. ಆದರೆ ದಾಖಲಾಗದ ಮನೋರೋಗಿಗಳು ಅಸಂಖ್ಯಾತ. ಇದಕ್ಕೆ ಕಾರಣವೂ ಇದೆ. ಸಾಮಾಜಿಕವಾಗಿ ಇದು ವ್ಯಕ್ತಿಗಳಷ್ಟೇ ಅಲ್ಲ, ಕುಟುಂಬಕ್ಕೆ ಕಳಂಕ ತರುವ ವಿಷಯ ಎಂಬ ನಂಬಿಕೆಯಿಂದಾಗಿ ಈ ವಿಷಯಗಳು ಹೊರಕ್ಕೆ ಬರುವುದೇ ಇಲ್ಲ. ಅನೇಕ ಬಾರಿ ಗಂಡು ಹೆಣ್ಣುಗಳು ಇಂತಹ ವಿಷಯಗಳ ಬಗೆಗೆ ತಿಳಿಸದೆ ಮದುವೆಗಳು ಕೂಡ ಆಗಿ ಬಿಡುತ್ತಾರೆ. ಇದರಿಂದ ಜೀವನ ಸಂಗಾತಿಯೂ ಪಡಬೇಕಾದ ಕಷ್ಟ ಎಂಥದು ಎಂಬುದನ್ನು ಉಹಿಸಿಕೊಳ್ಳಬೇಕು. ಮತ್ತೆ, ಅವರೂ ಅದನ್ನು ಹೇಳಿಕೊಳ್ಳದೆ, ಅವರಿಗೆ ಮಕ್ಕಳಾದರೆ ಆ ಮಕ್ಕಳಿಗೂ ಜೀನ್ ದೋಷವಿದ್ದಲ್ಲಿ ಅದು ರವಾನೆಯಾಗಬಹುದು.
ಮಾನಸಿಕ ಕಾಯಿಲೆ ಇರುವವರು ವೈದ್ಯರ ಸಮಾಲೋಚನೆಗೆ ಬರುವುದೇ ಇಲ್ಲ. ಪಾಶ್ಚಾತ್ಯ ದೇಶಗಳಲ್ಲಿ ಮನೋವಿಜ್ಞಾನ, ಈ ವಿಷಯ ಸಮಾಲೋಚಕ ಪರಿಣತರು ಈಗ ಸಾಕಷ್ಟು ಸಂಖ್ಯೆಯಲ್ಲಿದ್ದಾರೆ.  ನಮ್ಮ ದೇಶದಲ್ಲಿ ಈ ರೋಗಗಳ ರೋಗನಿದಾನವೂ ಆಗುತ್ತಿಲ್ಲ. ಸಮಾಲೋಚನೆ, ಚಿಕಿತ್ಸೆಗಳು ಇನ್ನೂ ಹೆಚ್ಚಬೇಕು, ಉತ್ತಮಗೊಳ್ಳಬೇಕು.
ಇಂದಿನ ಕಾಲದ ಜೀವನ ಶೈಲಿಯಲ್ಲಿ ಆತಂಕ, ಉದ್ವೇಗಗಳು ಭಾವಾನಾತ್ಮಕ ಕಳವಳ ಉಂಟು ಮಾಡುತ್ತವೆ. ಅತಿಯಾದ ಬೇಗುದಿ (distress), ಏನೋ ದುರವಸ್ಥೆ ಉಂಟಾಗುವುದೆಂಬ ಅನಾವಶ್ಯಕ ಅನಿಸಿಕೆಗಳು ಉಂಟಾಗುತ್ತವೆ. ಒಂದು ಬಗೆಯ ಭೀತಿ ಮತ್ತು ಕ್ಲೇಶ (worry), ಒತ್ತಡ, ಉದ್ವಿಗ್ನತೆಗಳು ಮೊದಲಿಗೆ ನರ ವ್ಯವಸ್ಥೆಯ ಮೇಲೆ  ಪರಿಣಾಮ ಬೀರುತ್ತವೆ. ಆತಂಕಗಳಿಲ್ಲದೆ ಇರುವುದು ಸಾಧ್ಯವಿಲ್ಲ, ಹೌದು. ಆದರೆ ಅದನ್ನು ನಿಭಾಯಿಸುವ ಮಟ್ಟವನ್ನು ಕಳೆದುಕೊಂಡಾಗ ಅದು ಮಾನಸಿಕ ಹಾಗೂ ಮುಂದೆ ದೈಹಿಕ ತೊಂದರೆಗಳಿಗೆ ಎಡೆ ಮಾಡುತ್ತದೆ.  ಆತಂಕ ಪಡುವುದರಲ್ಲಿ ಆನುವಂಶಿಕತೆಗೂ ಪಾತ್ರವಿದೆಯೆಂದು ಈಗಲೀಗ ತರ್ಕಿಸಲಾಗಿದೆ. ಏಕೆಂದರೆ ದೈಹಿಕ ಕಾರಣಗಳು – ಉದಾಹರಣೆಗೆ ನ್ಯೂರೊಟ್ರಾನ್ಸ್‌ಮಿಟರ್‌ನಲ್ಲಿ ಉಂಟಾಗುವ ಅಸಮತೋಲದಿಂದಲೂ ಆತಂಕವು ಪರಿಣಮಿಸುತ್ತದೆ (ನ್ಯೂರೊಟ್ರಾನ್ಸ್‌ಮಿಟರ್ ಎಂದರೆ ಒಂದು ನರದಿಂದ ಇನ್ನೊಂದು ನರ ಅಥವಾ ಸ್ನಾಯುವಿಗೆ ಚೋದನೆ (stimulus) ರವಾನಿಸಲು ನೆರವಾಗುವ ರಾಸಾಯನಿಕ ವಸ್ತು).  ಡಯಬಿಟಿಸ್, ಮೂರ್ಛೆರೋಗ, ಏಡ್ಸ್, ಹೃದ್ರೋಗ ಮುಂತಾದ ದೈಹಿಕ ರೋಗಗಳು ಆತಂಕವನ್ನು ಖಂಡಿತವಾಗಿ ಉಂಟು ಮಾಡುತ್ತವೆ.
ಅನವಶ್ಯಕ ಆತಂಕಪಡುವ ವ್ಯಕ್ತಿಯ ಜೀವನದ ಚಟುವಟಿಕೆಗಳ ಮೇಲೆ ಆತಂಕದ ಛಾಪು ಖಂಡಿತ ಇರುತ್ತದೆ. ನಿರುತ್ಸಾಹ, ಬಳಲಿಕೆ, ಸಿಡುಕು, ಸ್ನಾಯುಗಳಲ್ಲಿ ಬಿಗಿತ, ಸರಿಯಾಗಿ ನಿದ್ದೆ ಬಾರದಿರುವುದು ಇತ್ಯಾದಿಗಳು ಅತಿ ಆತಂಕವಿರುವ ವ್ಯಕ್ತಿಯಲ್ಲಿ ಕಂಡುಬರುತ್ತವೆ.  ಆತಂಕದ ಲಕ್ಷಣಗಳಿರುವ ವ್ಯಕ್ತಿಯನ್ನು ಮನೋವೈಜ್ಞಾನಿಕ ಪರೀಕ್ಷೆಗೆ ಒಳಪಡಿಸಿ, ಚಿಕಿತ್ಸೆ ಕೊಡಿಸಬೇಕು. ಇದಕ್ಕೆ ಮದ್ದುಗಳಲ್ಲದೆ, ಕೆಲವು ಬಗೆಯ ಕಸರತ್ತುಗಳು, ಅವರ  ಗ್ರಹಿಕೆಯ ಬಗೆಗಿನ ಚಿಕಿತ್ಸೆಗಳು ರೋಗಿಯ ನೆರವಿಗೆ ಬರುತ್ತವೆ.
ಖಿನ್ನತೆ (depression) ಇಂದು ಜಗತ್ತಿನಲ್ಲಿ ಅತಿ ವ್ಯಾಪಕವಾಗಿರುವ ಮಾನಸಿಕ ರೋಗ. ಇದು ದೇಹ, ಚಿತ್ತಸ್ಥಿತಿ (mood) ಮತ್ತು ನಮ್ಮ ಮನಸ್ಸಿನ ಆಲೋಚನೆಗಳು – ಈ ಎಲ್ಲವನ್ನೂ ಒಳಗೊಳ್ಳುವ ರೋಗ. ನಾವು ತಿನ್ನುವುದು, ನಿದ್ರಿಸುವುದು, ನಮಗೆ ನಮ್ಮ ಬಗೆಗಿನ ಅನಿಸಿಕೆ, ನಾವು ಚಿಂತಿಸುವ ಬಗೆ ಇವೆಲ್ಲ ಈ ರೋಗದಿಂದ ಪ್ರಭಾವಿತವಾಗುತ್ತವೆ. ಮಕ್ಕಳು, ವಿಶೇಷವಾಗಿ ಹದಿಹರಯದವರು, ಖಿನ್ನತೆಯಿಂದ ಬಳಲುವುದು ತಿಳಿದಿದೆ. ಈ ರೋಗದ ವ್ಯಾಪ್ತಿ ನಿಜವಾಗಿ ಪ್ರಕಟವಾಗುವುದೇ ಇಲ್ಲ. ಇದು ರೋಗವೆಂಬ ಪರಿಗಣನೆಗೂ ಬರುವುದಿಲ್ಲ. ಸ್ವಲ್ಪ ದಿನ ಕಂಡು, ಆಮೇಲೆ ತಗ್ಗುವುದೆಂಬ ಭ್ರಾಂತಿಯೂ ಇದೆ. ಆದರೆ ಇದು ದಿಟವಾಗಿ ಒಂದು ರೋಗ.  ಈ ರೋಗಕ್ಕೆ ಮೊದಲೇ ಪ್ರಸ್ತಾಪಿಸಿದಂತೆ ಮಾನಸಿಕ ಮತ್ತು ಪರಿಸರ ಅಂಶಗಳ ಮೇಲಿನ ಬಹುಜೀನ್‌ಗಳ ಪ್ರಕ್ರಿಯೆ ಕಾರಣವೆಂದು ವರದಿಯಾಗಿದೆ. ಹಾಗೆಯೇ ಬಿಟ್ಟರೆ ವಾರಗಳು, ತಿಂಗಳುಗಳ ನಂತರ ಖಿನ್ನತೆ ವರ್ಷಗಳ ಕಾಲ ಕಾಡುತ್ತದೆ. ಇದಕ್ಕೆ ಮದ್ದುಗಳಿವೆ. ಖಿನ್ನತೆಯಿಂದ ಬಳಲುವವರು ಕೆಲವೊಮ್ಮೆ ಮದ್ದುಗಳನ್ನು ಬಿಡುವಂತೆಯೇ ಇಲ್ಲ. ಮದ್ದಿಲ್ಲದ ‘ನ್ಯೂರೊಥೆರಪಿ’ಯನ್ನು ಅತಿ ಶಿಸ್ತಿನಿಂದ ಪಾಲಿಸಬೇಕು.
ಖಿನ್ನತೆ ಹದಿಹರಯದವರಲ್ಲಿ ಹಲವಾರು ಕಾರಣಗಳಿಗೆ ಬರುತ್ತದೆ. ಇದು ತಳಮಳದ ವಯಸ್ಸು. ಆದ್ದರಿಂದ ಈ ವಯೋಮಾನದ ಕಿಶೋರ, ಕಿಶೋರಿಯರು ಆದಷ್ಟು ಅನವಶ್ಯ ಆತಂಕ ಉಂಟು ಮಾಡುವ ಚಟುವಟಿಕೆಗಳಲ್ಲಿ ತೊಡಗಬಾರದು. ಅಥವಾ ಚಟುವಟಿಕೆಗಳನ್ನು ಸರಿಯಾಗಿ, ತರ್ಕಬದ್ಧವಾಗಿ ನಡೆಸಬೇಕು. ದುಗುಡವನ್ನು ತಗ್ಗಿಸುವಂತಹ ಯೋಗ, ಏಕಾಗ್ರತೆ ನೀಡುವ ಧ್ಯಾನ ಮುಂತಾದ ಯುಕ್ತ ಕಸರತ್ತುಗಳನ್ನು ಮಾಡಬೇಕು. ಅಗತ್ಯವಿದ್ದರೆ ಹಿರಿಯರ, ವೈದ್ಯರ ಸಲಹೆ ಪಡೆಯಲು ನಾಚಿಕೆ ಪಡಬಾರದು. ಸರಿಯಾದ ಘಟ್ಟದಲ್ಲಿ, ಇಂತಹ ಸರಿಯಾದ ಕ್ರಮಗಳಿಂದ ಇಡೀ ಜೀವನ ಹದವಾಗುವುದು ಎಂಬುದನ್ನು ಮಾತ್ರ ಮರೆಯಬೇಡಿ.
ಜೀವ ಬೆದರಿಕೆಯಲ್ಲಿ ಜೀವಿವೈವಿಧ್ಯತೆ
ನಾವು ಸೇವಿಸುವ ಧಾನ್ಯ, ಕಾಯಿ, ಹಣ್ಣುಗಳ ರೂಪದ ಸಸ್ಯಾಹಾರವು, ಕೀಟ ಅಥವಾ ಪ್ರಾಣಿಗಳ ಪರಾಗಸ್ಪರ್ಶಕ್ರಿಯೆಯಿಂದ ಆದದ್ದು ಎಂಬ ವಿಷಯ ತಿಳಿದಿದೆಯಲ್ಲವೇ? ಬಳಸುವ ನೀರು, ಗಾಳಿ, ಕಾಡು ಅಥವಾ ಜೌಗು ಪ್ರದೇಶದಲ್ಲಿ ಶುಚಿಯಾಗುತ್ತದೆ ಎಂಬುದು ತಿಳಿದಿದೆಯೇ? ‘ಜೀವಿ ವೈವಿಧ್ಯತೆ’ (Biodiversity) ಯು ಒಂದು ‘ಝೆಂಕರಿಸುವ’ ಪದವೆಂದು ಬಣ್ಣಿಸಲಾಗಿದೆ. ಜೀವಿ ವೈವಿಧ್ಯತೆಯ ಮೂಲತತ್ವ ಪರಿಸರ ಸಂಶೋಧನೆಯ ‘ಹೃದಯ’ಎಂದೇ ಹೇಳುತ್ತಾರೆ. ಜೀವವೆಂದರೆ ಜೀವಿ ವೈವಿಧ್ಯತೆ. ನಮ್ಮ ಜೀವನವೇ ವೈವಿಧ್ಯಮಯ. ನೀವು, ನಾವು, ಎಲ್ಲರೂ, ಎಲ್ಲ ಜೀವಿಗಳು ಜೀವಿವೈವಿಧ್ಯತೆಯ ಭಾಗ. ಜೀವಿ ವೈವಿಧ್ಯತೆ ವಿಷಯದ ಮನನದಲ್ಲಿ ಮುಖ್ಯವಾಗಿ ಭೂಮಿಯ ಮೇಲಿರುವ ಜೀವರಾಶಿಗಳ ಪ್ರಾಮುಖ್ಯದ ಅರಿವು ಮೂಡಿಸುವುದು, ಜನಸಾಮಾನ್ಯರ ಕ್ಷೇಮವನ್ನು ಕಾಪಾಡುವುದು ಮತ್ತು ಬಡತನ ನಿರ್ಮೂಲನೆ ಮಾಡುವುದು, ಹೀಗೆ ಹಲವಾರು ಧ್ಯೇಯಗಳಿದೆ.
ಜೀವಿ ವೈವಿಧ್ಯತೆ ಭೂಮಿಯ ಮೇಲಿರುವ ವಿವಿಧ ರೀತಿಯ ಜೀವಿಗಳಲ್ಲಿನ ಜೀನ್‌ಗಳು, ಪ್ರಭೇದಗಳು, ಒಟ್ಟಾರೆ ಪರಿಸರದಲ್ಲಿರುವ ಜೀವಿಗಳನ್ನು ಒಳಗೊಂಡಿದೆ. ಇದರಲ್ಲಿ ಪ್ರತಿಯೊಂದು ಕಣ್ಣಿಗೆ ಕಾಣುವ ಸಸ್ಯ ಮತ್ತು ಪ್ರಾಣಿಗಳೇ ಅಲ್ಲದೇ ಕಣ್ಣಿಗೆ ಕಾಣದ ಸೂಕ್ಷ್ಮಜೀವಿಗಳು ಅಂದರೆ ಬ್ಯಾಕ್ಟಿರಿಯಾಗಳು, ಶಿಲೀಂಧ್ರಗಳು ಮತ್ತು ವೈರಾಣುಗಳೂ ಸೇರಿರುತ್ತವೆ. ಭೂಮಿಯ ಮೇಲೆ ಎಲ್ಲೆಡೆ ಜೀವಿವೈವಿಧ್ಯತೆ ಇದೆ. ವಿಶ್ವಸಂಸ್ಥೆಯ ಪ್ಲೀನರಿ ಮೀಟಿಂಗ್‌ನಲ್ಲಿ ಮೇ ತಿಂಗಳ 22ನೇ ದಿನವನ್ನು ‘ಅಂತರರಾಷ್ಟ್ರೀಯ ಜೀವಿವೈವಿಧ್ಯತೆಯ ದಿನ’ವೆಂದು ಘೋಷಿಸಲಾಗಿದೆ. ಇದರ ಮುಖ್ಯ ಉದ್ದೇಶ ಜೀವಿ ವೈವಿಧ್ಯತೆಯ ಬಗ್ಗೆ ಅರಿವು ಮೂಡಿಸುವುದು.
ಜೀವಿ ವೈವಿಧ್ಯತೆಯ ಪ್ರಾಮುಖ್ಯತೆ

ನಾವು, ನಾವು ಸಾಕಿದ ಪ್ರಾಣಿಗಳು ಮಾನವ ನಿರ್ಮಿಸಿದ ಮನೆ ಮತ್ತು ವ್ಯವಸ್ಥೆಗಳನ್ನು ಒಂದು ಕೃತಕವಾದ ಪರಿಸರದಲ್ಲಿ ಇರಿಸಿ, ಪರಿಸರದಿಂದ ದೂರ ಒಂದು ಕವಚದಲ್ಲಿದ್ದೇವೆ ಎಂಬ ಭ್ರಮೆಯಲ್ಲಿದ್ದೇವೆ. ಪ್ರಕೃತಿಯನ್ನು ನಮಗೆ ಬೇಕಾದ ರೀತಿಯಲ್ಲಿ ತಿರುಚಲು, ಪ್ರಯತ್ನಗಳು ನಡೆಯುತ್ತಿವೆ. ನಿಜವಾಗಿಯೂ ನಾವು ಯಾರೂ ಪರಿಸರದಿಂದ ಹೊರಗೆ ಇರಲು ಸಾಧ್ಯವೇ ಇಲ್ಲ.  ಕಾರಣ ನಾವು ಪರಿಸರದಿಂದಲೇ ಬಂದವರು -ಅದರಲ್ಲಿನ ಆಹಾರ, ಗಾಳಿ, ನೀರು ಎಲ್ಲವನ್ನೂ ಬಳಸಿ ಬದುಕುತ್ತಿದ್ದೇವೆ. ಅನೇಕ ಪರಿಸರ ವ್ಯೆಹಗಳು (Ecosystems)ನಮಗೆ ಬೇಕಾದ ಎಲ್ಲ ಬೇಕು, ಬೇಡಗಳನ್ನು ಪೂರೈಸುತ್ತಿವೆ.  ನೀರು ಮತ್ತು ಗಾಳಿ ಶುದ್ದೀಕರಿಸಲು, ಪರಾಗ ಸ್ಪರ್ಶ ಕ್ರಿಯೆಯಿಂದ ಆಹಾರ ತಯಾರಿಸಲು, ಆಕ್ಸಿಜನ್ ಪುನರುಜ್ಜೀವನಗೊಳಿಸಲು, ಸ್ವಾಭಾವಿಕವಾಗಿ ರೋಗ ನಿಯಂತ್ರಿಸಲು, ಪ್ರವಾಹ ಮತ್ತು ಭೂಸವೆತದ ನಿಯಂತ್ರಣ, ಮಾನವನ ಚಟುವಟಿಕೆಗಳಿಂದ ಹೊರಬೀಳುವ ನಿರುಪಯುಕ್ತ ವಸ್ತುಗಳನ್ನು ಸ್ವಚ್ಛಮಾಡಲು ಮತ್ತು ವಿಷಯುಕ್ತ ವಸ್ತುಗಳನ್ನು ಹೊರಹಾಕಲು ಜೀವಿ ವೈವಿಧ್ಯತೆಯು ನಮಗೆ ಅತ್ಯವಶ್ಯಕವಾಗಿದೆ. ಇದರಿಂದ ನಮಗೆ ಆಹಾರ, ಮರಮುಟ್ಟುಗಳು, ನಾರು, ಇಂಧನ, ರಸಾಯನಿಕಗಳು ಮತ್ತು ಔಷಧಿಗಳು ದೊರೆಯುತ್ತವೆ. ಪ್ರಪಂಚದ ಮಾರುಕಟ್ಟೆಯಲ್ಲಿ ಪ್ರತಿವರ್ಷ, ಆರ್ಥಿಕ ವೆಚ್ಚ ಹೆಚ್ಚುತ್ತಿದೆ. ಪ್ರಪಂಚದಲ್ಲಿ ಪರಿಸರ ವ್ಯವಸ್ಥೆಗಳಿಂದ (Ecosystems) ಪಡೆಯುತ್ತಿರುವ ಸೇವೆಗಳ ಮೌಲ್ಯದ ಅಂದಾಜು 16ರಿಂದ 64 ಮಿಲಿಯನ್ ಡಾಲರ್‌ಗಳೆಂದು ತಿಳಿದಿದೆ. ಜಗತ್ತಿನ ಯಾವುದೇ ಭಾಗದ ಮಾನವ ಸಂಸ್ಕೃತಿಯನ್ನು ಗಮನಿಸಿದಾಗ, ಪರಿಸರ ಮತ್ತು ಪ್ರಾಣಿಗಳು ಮತ್ತು ಸಸ್ಯಗಳ ಜತೆಗೆ ಅಭೇದ್ಯ ನಂಟಸ್ತಿಕೆಯಿದೆ. ಪ್ರಕೃತಿಯಲ್ಲಿ ಗಿಡ ಮರ, ಪ್ರಾಣಿಗಳ ಸುಂದರ ಪ್ರಪಂಚ ನೆಮ್ಮದಿಯನ್ನುಂಟು ಮಾಡುತ್ತದೆ. ಮಾನವನ ವಿವಿಧ ರೀತಿಯ ಸಂಸ್ಕೃತಿಗಳು ಈವರೆಗೆ ತಾನು ಬೆಳೆಸಿದ ಪ್ರಾಣಿ, ಸಸ್ಯಗಳ ವೈವಿಧ್ಯತೆಯನ್ನು ಉಳಿಸಿಕೊಳ್ಳುತ್ತ ಬಂದಿವೆ. ಜೀವಿ ವೈವಿಧ್ಯವು ಸೌಂದರ್ಯೋಪಾಸನೆಯ ವಿಷಯವೂ ಹೌದು. ಪರಿಸರ ಪ್ರವಾಸ, ಪಕ್ಷಿಗಳ ವೀಕ್ಷಣೆ, ಕಾಡುಪ್ರಾಣಿಗಳ ವೀಕ್ಷಣೆ, ತೋಟಗಾರಿಕೆ, ಪ್ರಾಣಿಗಳನ್ನು ಸಾಕುವುದು ಮುಂತಾದ ಮಾನವ ಚಟುವಟಿಕೆಗಳಲ್ಲಿ ಇವು ಕಂಡುಬರುತ್ತವೆ. ಮಾನವ ಬದುಕಿ ಉಳಿಯಲು ಜೀವಿ ವೈವಿಧ್ಯತೆ ಕಾರಣವೆಂಬುದು ಇಂದು ಪ್ರತಿಯೊಬ್ಬರಿಗೂ ನಿರ್ದುಷ್ಟವಾಗಿ ತಿಳಿದಿರುವ ವಿಷಯ.
ಜಗತ್ತಿನ ಎಲ್ಲ ದೇಶಗಳಲ್ಲಿ ಮೂರು ವಿಧದ ಸಂಪತ್ತುಗಳಿವೆ. ಅವುಗಳೆಂದರೆ ವಾಸ್ತವಿಕ (Material),ಸಾಂಸ್ಕೃತಿಕ (Cultural)ಮತ್ತು ಜೀವಿ ವೈವಿಧ್ಯತೆ (Biodiversity).  ಜೀವಿಗಳಲ್ಲಿನ ಜೀನ್‌ಗಳು ಮತ್ತು ಪ್ರಭೇದಗಳು ಇಂದಿನ  ಗಮನ ಕೇಂದ್ರ ವಿಷಯಗಳು.  ಏಕೆಂದರೆ ಇವುಗಳಿಗೆ ತೊಂದರೆ ಉಂಟಾಗುತ್ತಿದೆ. ಮಾನವ ಜನ ಸಂಖ್ಯೆ ಹೆಚ್ಚಿರುವುದು ಇದರ ಒಂದು ಮುಖ್ಯ ಕಾರಣ. ಜನಸಂಖ್ಯೆ ಹೆಚ್ಚಿದ ಪ್ರಯುಕ್ತ ಜೀವಿಗಳ ಸಂಪತ್ತಿನ ಮೇಲೆ ಅಗಾಧ ಒತ್ತಡವುಂಟಾಗಿದೆ. ಈ ನಿಟ್ಟಿನಲ್ಲಿ ಜೀವಿ ವೈವಿಧ್ಯತೆಯನ್ನು ಕಾಪಾಡಿಕೊಂಡು ಬರಲು ಶ್ರಮಿಸುತ್ತಿರುವ ಮಹತ್ತರ ಸಂಸ್ಥೆಗಳು ಪ್ರಪಂಚದಾದ್ಯಂತ ಕಂಡುಬರುತ್ತವೆ.

ಅವುಗಳು ಯಾವುವೆಂದರೆ:
1) IUCN : International Union for Conservation of Nature and Natural Resources.
2) SSC : Species Survival Commission
3) CITIES : Convention of International Trade in Endangered Species of Wild Flora and Fauna
4) TRAFFIC: Trade Records Analysis of Fauna and Flora in Commerce
5) CBD : Convention of Biological Diversity
6) WWF : World Wide Fund for Nature
7) WCMC : World Conservation Monitoring Centre
ಸಾವಿರಾರು ವರ್ಷಗಳಿಂದ ಮಾನವ ಇತರ ಜೀವಿಗಳನ್ನು ವಿವಿಧ ರೀತಿಗಳಲ್ಲಿ ಬಳಸಿಕೊಂಡಿದ್ದಾನೆ. ದುರುಪಯೋಗವನ್ನೂ ಮಾಡಿದ್ದಾನೆ ಎಂದರೆ ತಪ್ಪಾಗಲಾರದು.  ಪ್ರಪಂಚದೆಲ್ಲೆಡೆಯ ಜೀವಿ ವೈವಿಧ್ಯತೆ ಮುಖ್ಯವಾದ ವಿಷಯವೆಂದು ಪರಿಗಣಿಸಲೇ ಇಲ್ಲ!  ಜೀವಿವೈವಿಧ್ಯತೆ ಜೀವಗೋಲದ ಶಕ್ತಿ. ಇದಿಲ್ಲದೆ ಮನುಷ್ಯನಿಲ್ಲ ಎಂಬುದು ಬೆಳಕಿಗೆ ಬಂದಿದ್ದು ಇತ್ತೀಚೆಗಷ್ಟೇ. ವ್ಯಾಪಾರಕ್ಕಾಗಿ ಮತ್ತು ಸ್ವಪ್ರಯೋಜನಕ್ಕಾಗಿ ಜೀವಿ ವೈವಿಧ್ಯತೆಯನ್ನು ದುರುಪಯೋಗಮಾಡಿ, ವಿನಾಶದಂಚಿಗೆ ಮಾನವ ದೂಡುತ್ತಿರುವ ಅಂಶ ತಿಳಿದದ್ದೂ ಇತ್ತೀಚೆಗೆ.
ಜೀವಿ ವೈವಿಧ್ಯತೆ ಮತ್ತು ಪರಿಸರವ್ಯೆಹ, ಕಾಡುಗಳನ್ನು ಕಾಪಾಡುವುದು, ನಮ್ಮ ಆದ್ಯ ಕರ್ತವ್ಯ. ನಮ್ಮ ಜೀವ, ಜೀವನಗಳಿಗೆ ಆಧಾರವಾಗಿರುವ ಪ್ರಕೃತಿಯ ಸಮೃದ್ಧ ದೃಶ್ಯಗಳನ್ನು ಅನುಭವಿಸುವುದು ಮತ್ತು ಜೀವಿ ವೈವಿಧ್ಯತೆಗೆ ನಮ್ಮಿಂದ ಧಕ್ಕೆ ಬಾರದಂತೆ ಬದುಕುವುದರಿಂದ ಜೀವಗೋಲದ ಸುಸ್ಥಿರತೆ ಸಾಧಿಸಬಹುದು. ಇದು ಮಾನವನ ಮಾನಸಿಕ ಮತ್ತು ಭೌತಿಕ ಆರೋಗ್ಯಗಳಿಗೆ ಪೂರಕವಾಗುತ್ತದೆ.
ಜೀವಿ ವೈವಿಧ್ಯತೆಯ ಮುಖ್ಯ ಉದ್ದೇಶಗಳು:
1)   ಅಳಿದು ಹೋಗುತ್ತಿರುವ ಮತ್ತು ಅಳಿವಿನಂಚಿನಲ್ಲಿರುವ ಪ್ರಭೇದಗಳನ್ನು ಕಾಪಾಡುವುದು.
2)   ಪ್ರತಿಯೊಂದು ಪ್ರಭೇದವನ್ನು ಅಳಿದುಹೋಗದಂತೆ ನೋಡಿಕೊಳ್ಳುವುದು.
3)   ಎಲ್ಲ ವಿಧದ ವಿವಿಧ ಪರಿಸರ ವ್ಯೆಹಗಳನ್ನು ಕಾಪಾಡಿಕೊಳ್ಳುವುದು.
ಇವೆಲ್ಲದರಿಂದ ಮಾನವ ಜೀವಿಜಾತಿ ಅಳಿದು ಹೋಗದಂತೆ ಉಳಿಸಿಕೊಳ್ಳಬಹುದು ಎಂಬುದನ್ನು ಖಚಿತವಾಗಿ ಮನಗಾಣಬೇಕು.
ಜೀವಿ ವೈವಿಧ್ಯತೆಗೆ ಆಗಿರುವ ಆತಂಕಗಳು:
1)   ಜೀವಿಗಳ ಪರಿಸರ ಕ್ಷೀಣಿಸುತ್ತಿರುವುದು ಭೇದ ಮತ್ತು ಛಿದ್ರಛಿದ್ರವಾಗಿರುವುದು.
2)   ಬೇರೆಡೆಯಿಂದ ಸ್ಥಳಿಕವಲ್ಲದ ಹೊಸ ಪ್ರಭೇದಗಳನ್ನು ಆಮದು ಮಾಡಿಕೊಳ್ಳುವುದು.
3)   ಹೀಗೆ ತಂದ ಹೊಸ ಪ್ರಭೇದಗಳಿಂದಾಗುವ ಪರಿಣಾಮಗಳು
4)   ಜೀವಿವೈವಿಧ್ಯತೆಯ ದುರುಪಯೋಗ
5)   ನೆಲ, ನೀರು, ಗಾಳಿ ಮತ್ತು ವಾತಾವರಣಗಳ ಮಾಲಿನ್ಯ ಸಮಸ್ಯೆ.
6)   ಅತಿಯಾದ ಬೇಸಾಯ ಮತ್ತು ಕಾಡನ್ನು ಅತಿಕ್ರಮಿಸಿದ ಬೇಸಾಯ
7)   ಏಕ ರೀತಿಯ ಬೆಳೆ ತೆಗೆಯುವ ಪದ್ಧತಿ
ಈ ಜಗತ್ತಿನಲ್ಲಿ ಅಂದಾಜಿನ ಪ್ರಕಾರ 5ರಿಂದ 50ಮಿಲಿಯನ್ ಪ್ರಭೇದಗಳಿವೆಯೆಂದು ಹೇಳಲಾಗುತ್ತಿದೆ. ಆದರೆ ಇಲ್ಲಿಯವರೆಗೆ 1.8ಮಿಲಿಯನ್ ಪ್ರಭೇದಗಳನ್ನು ಗುರುತಿಸಿ ದಾಖಲು ಮಾಡಲಾಗಿದೆ. ಮಾನವನು ಹಲವಾರು ಪ್ರಭೇದಗಳ ವಿನಾಶಕ್ಕೆ ಕಾರಣವೆಂದೂ ತಿಳಿದಿದೆ.  ಬೇರೆ ಬೇರೆ ಪ್ರಭೇದಗಳ ವಿನಾಶವು ಹೆಚ್ಚಾಗುತ್ತಿದೆ. ಒಂದು ಅಂದಾಜಿನ ಪ್ರಕಾರ 14,000 – 40,000ಪ್ರಭೇದಗಳು ಪ್ರತಿವರ್ಷ ಉಷ್ಣವಲಯದ ಕಾಡುಗಳಲ್ಲಿ ವಿನಾಶದಂಚಿಗೆ ಸಾಗಿವೆ,  ಅಥವಾ ವಿನಾಶವಾಗುತ್ತಿವೆ. ಕ್ರಿ.ಶ. 2000 ವರ್ಷದಿಂದೀಚೆಗೆ ಆರು ಮಿಲಿಯನ್ ಹೆಕ್ಟೇರ್‌ನಷ್ಟು ಅರಣ್ಯಗಳ ನಾಶವಾಗಿದೆ.
ಅಂತಾರಾಷ್ಟ್ರೀಯ ಜೀವಿವೈವಿಧ್ಯ ವರ್ಷೊ– 2010ಎಂದು ಘೋಷಿತವಾದರೂ ಮಾನವನಿಂದ ಜೀವಿ ವೈವಿಧ್ಯತೆ ಮೇಲಾಗುವ ದುಷ್ಪರಿಣಾಮಗಳನ್ನು ಇನ್ನೂ ತಿಳಿಯದೆ ಹೋದಲ್ಲಿ, ನಮ್ಮ ವಿನಾಶದ ಗೋರಿಯನ್ನು ನಾವೇ ತೋಡಿಕೊಂಡ ಸ್ಥಿತಿ ತಲುಪುತ್ತೇವೆ. ಐಯುಸಿಎನ್ ಪ್ರಕಾರ, ಈ ದೊಡ್ಡ ವಿಸ್ತೃತ ಪ್ರಪಂಚದಲ್ಲಿ ಜಾಲ ಸದೃಶವಾಗಿ ಬದುಕುತ್ತಿರುವ ಪ್ರಾಣಿ ಮತ್ತು ಸಸ್ಯಗಳು ಅವು ವಾಸಿಸುವ ಸ್ಥಳಗಳು ವಿಷಮ ಪರಿಸ್ಥಿತಿಯಲ್ಲಿವೆ. ಅಂತಾರಾಷ್ಟ್ರೀಯ ವರ್ಷದ ಜೀವಿ ವೈವಿಧ್ಯತೆ ಚಿಹ್ನೆಯ ವಿನ್ಯಾಸದಲ್ಲಿ ಜೀವಿವೈವಿಧ್ಯ ಮತ್ತು ಅದರ ಸುರಕ್ಷತೆಯನ್ನು ಸೂಚಿಸಲಾಗಿದೆ.
ವಿಶ್ವಸಂಸ್ಥೆಯ ಜೀವಿ ವೈವಿಧ್ಯತೆಯ ಚಿಹ್ನೆಯ ತಿರುಳಿನ ಮೂರು ಅಂಶಗಳು ಹೀಗಿವೆ :
[image: https://kanaja.karnataka.gov.in/wp-content/uploads/2011/03/KRVP_Nov-10_12-300x117.jpg]
1)  2010ನೇ ವರ್ಷದ ಅಚ್ಚುಕಟ್ಟಿನಲ್ಲಿ ಚಳುವಳಿ ಚಿಹ್ನೆಯ ಅಂಶಗಳಿವೆ.
2)  ಚಿತ್ರದಲ್ಲಿ ಜೀವಿವೈವಿಧ್ಯತೆಯ ಸಂಕೇತಗಳಿವೆ -ಅವುಗಳೆಂದರೆ ಮೀನುಗಳು, ನೀರಿನ ಅಲೆಗಳು, ಫ್ಲೆಮಿಂಗೋ ಪಕ್ಷಿ, ವಯಸ್ಕ ಮಾನವ ಮತ್ತು ಒಂದು ಮಗು.
3)  ಚಳುವಳಿಯ ಶಿರೋನಾಮೆ, ಅಂತಾರಾಷ್ಟ್ರೀಯ ‘ಜೀವಿೊವೈವಿಧ್ಯತೆ ವರ್ಷ – 2010’
‘ಜೀವಿ ವೈವಿಧ್ಯತೆಯೇ ಜೀವ, ಜೀವಿ ವೈವಿಧ್ಯತೆಯೇ ನಮ್ಮ ಜೀವನ’ ಇದು ಅಂತಾರಾಷ್ಟ್ರೀಯ ಜೀವಿವೈವಿಧ್ಯತೆಯ ವರ್ಷದ ಧ್ಯೇಯ ಮಂತ್ರ.
ಅಂತಾರಾಷ್ಟ್ರೀಯ ಜೀವಿ ವೈವಿಧ್ಯತೆಯ ವರ್ಷ – 2010ರ ಮೂಲ ತತ್ವಗಳು :
· ಸಾಮಾನ್ಯ ಜನರಲ್ಲಿ ಜೀವಿ ವೈವಿಧ್ಯತೆಯ ಪ್ರಾಮುಖ್ಯತೆ ಮತ್ತು ನಮ್ಮ ಉಳಿವಿಗಾಗಿ ಮಾಡಬೇಕಾದ ಕೆಲಸಗಳ ಅರಿವು ಮೂಡಿಸುವುದು. ಮತ್ತು ಜೀವಿವೈವಿಧ್ಯತೆಗೆ ಆಗುವ ಕಂಟಕಗಳ ಬಗ್ಗೆ ವಿವರಣೆ.
· ಜೀವಿವೈವಿಧ್ಯತೆಯನ್ನು ಉಳಿಸಿಕೊಳ್ಳಲು ಅರಿವನ್ನು ಉಂಟು ಮಾಡುವ ಪ್ರಯತ್ನ ಜನಸಾಮಾನ್ಯರಲ್ಲಿ ಮೂಡಿಸುವುದು ಮತ್ತು ತಿಳಿದಿರುವ ವಿಷಯವನ್ನು ಅಳವಡಿಸಿಕೊಳ್ಳುವುದು.
· ಈ ನಿಟ್ಟಿನಲ್ಲಿ ಹೊಸ ಯೋಜನೆಗಳನ್ನು ಉತ್ತೇಜಿಸುವುದು.
· ಪ್ರತಿಯೊಂದು ಸಂಸ್ಥೆ, ಅಂಗಸಂಸ್ಥೆಗಳು ಮತ್ತು ಸರ್ಕಾರಗಳು ಜೀವಿವೈವಿಧ್ಯತೆಯ ನಷ್ಟವನ್ನು ನಿಲ್ಲಿಸಲು ತಕ್ಷಣ ಪರಿಹಾರ ಮಾರ್ಗಗಳನ್ನು ತೆಗೆದುಕೊಳ್ಳುವುದು.
2010ರ ಜೀವಿ ವೈವಿಧ್ಯತೆ ಕಾಪಾಡುವ ಪ್ರಯತ್ನದಲ್ಲಿ ಪಣತೊಟ್ಟಿರುವವರನ್ನೂ ಒಡಗೂಡಿ, ಚಿಂತನೆ ನಡೆಸಿ ಅವರ ಕಾರ್ಯಕ್ರಮಗಳಲ್ಲಿ ಪಾಲುಗೊಳ್ಳಬೇಕು.
ನೋ ಹಾರ್ನ್… ಪ್ಲೀಸ್
ಶಬ್ಧ ಮಾಲಿನ್ಯ ಇತರ ಮಾಲಿನ್ಯಗಳ ರೀತಿ ಆರೋಗ್ಯದ ಮೇಲೆ ದುಷ್ಪರಿಣಾಮ ಉಂಟು ಮಾಡುತ್ತದೆ. ಆದರೆ ಇದು ಆಗೋಚರವಾದದ್ದರಿಂದ ನಾವು ಅಲಕ್ಷ್ಯ ಮಾಡುತ್ತೇವೆ. ಶಬ್ದ ಮಾಲಿನ್ಯದಿಂದ ಅಕಾಲಿಕ ಕಿವುಡು, ರಕ್ತದೊತ್ತಡ, ಮೈಗ್ರೇನ್ ಮತ್ತು ನರಸಂಬಂಧಿ ರೋಗಗಳು ಉಂಟಾಗುತ್ತವೆ. ಮಕ್ಕಳಿಗೆ ಅಭ್ಯಾಸದ ಮೇಲೆ ಮನಸ್ಸನ್ನು ಕೇಂದ್ರೀಕೃತಗೊಳಿಸಲು ಆಗುವುದಿಲ್ಲ. ವಾಹನ ನಿಬಿಡ ಪ್ರದೇಶದಲ್ಲಿರುವ ಶಾಲೆಗಳಲ್ಲಿ ಮಕ್ಕಳ ಕಲಿಕಾ ಸಾಮರ್ಥ್ಯ ಕಡಿಮೆ ಇರುವುದು ಕಂಡುಬಂದಿದೆ. ಶಬ್ದ ಮಾಲಿನ್ಯದಿಂದ ಗರ್ಭಸ್ಥೊಶಿಶುವಿನ ಮಾನಸಿಕ ಬೆಳವಣಿಗೆಯ ಮೇಲೂ ಪರಿಣಾಮವಾಗುತ್ತದೆ.
ನಗರ/ಪಟ್ಟಣಗಳ ಶಬ್ದ ಮಾಲಿನ್ಯದ ಮೂಲಗಳಲ್ಲಿ ಮುಖ್ಯವಾದದ್ದು ವಾಹನಗಳು ಮತ್ತು ಅವುಗಳ ಹಾರ್ನ್. ಅನೇಕರಿಗೆ ಹಾರ್ನ್ ಪ್ರತಿ ಕ್ಷಣ ಬಾರಿಸುತ್ತ ಹೋಗುವುದೇ ಹವ್ಯಾಸ.  ಹಾರ್ನ್ ಬಳಸುವಾಗ ಕೆಳಗಿನ ಎಚ್ಚರಗಳನ್ನು ಪಾಲಿಸಿದರೆ ಶಬ್ದದ ತೀವ್ರತೆಯನ್ನು ಬಹಳವಾಗಿ ಕಡಿಮೆಮಾಡಬಹುದು.
ಹಾರ್ನ್‌ನ ಶಬ್ದದ (ಡೆಸಿಬಲ್) ಪ್ರಮಾಣ ನಿಯಮಿತ ವಾಗಿರಬೇಕು. ಕೆಲವು ಲಾರಿ ಮತ್ತು ಸಾರ್ವಜನಿಕ ವಾಹನಗಳ ಡೆಸಿಬೆಲ್‌ನ ಪ್ರಮಾಣ ಮಿತಿಮೀರುತ್ತದೆ.
ಶಾಲಾ ಕಾಲೇಜು ಮತ್ತು ಆಸ್ಪತ್ರೆಗಳ ಬಳಿ ಹಾರ್ನ್ ಒತ್ತಲೇಬಾರದು.
ರಾತ್ರಿ ವೇಳೆ ಲೈಟ್ ಡಿಪ್‌ಡಿಮ್ ಮಾಡಿದರೆ ಸಾಕು, ಹಾರ್ನ್ ಬೇಕಾಗಿಲ್ಲ.
ಹಾರ್ನ್ ಕರೆಗಂಟೆ ಅಲ್ಲ. ಬಹಳ ಜನ ತಾವು ಬಂದಿರುವುದನ್ನು ಮನೆಯಲ್ಲಿರುವವರಿಗೆ ತಿಳಿಸಲು ಹಾರ್ನ್ ಬಳಸಿ ಕರೆಗಂಟೆಯಂತೆ ಬಜಾಯಿಸುತ್ತಾರೆ.
ಶಾಲಾ ವಾಹನಗಳು ತಮ್ಮ ಬರುವಿಕೆಯನ್ನು ತಿಳಿಪಡಿಸಲು ಹಾರ್ನ್ ಬಾರಿಸುತ್ತ ಬರುತ್ತವೆ.  ಇದರಿಂದ ವಾಹನದಲ್ಲಿ ಕುಳಿತ ಮಕ್ಕಳಿಗೂ ತೊಂದರೆ ಆಗುತ್ತದೆ.
ಬಸ್ಸು, ಟಂಟಂ, ಟೆಂಪೊ ಮತ್ತು ಇತರ ಸಾರ್ವಜನಿಕ ವಾಹನಗಳು ತಮ್ಮ ಬರುವಿಕೆಯನ್ನು ಪ್ರಚುರಪಡಿಸಲು ಹಾರ್ನ್‌ನ್ನು ಸೈರನ್‌ನಂತೆ ಬಾರಿಸುತ್ತಾ ಬರುತ್ತವೆ.
ಹಾಡು, ಸಂಗೀತಗಳು ವಾಹನದಲ್ಲಿ ಕುಳಿತವರಿಗೆ ಕೇಳಿಸಿದರೆ ಸಾಕು, ದಾರಿಯಲ್ಲಿ ಹೋಗುವವರಿಗೆ ಬೇಡ.
ಶಬ್ದದ ದುಷ್ಪರಿಣಾಮ ಕೇಳುಗರಿಗಲ್ಲದೆ ಶಬ್ದ ಮಾಡುವವರಿಗೂ ಆಗುತ್ತದೆ.
ಶಬ್ದಮಾಲಿನ್ಯ ನಿಧಾನ ವಿಷ. ಇದನ್ನು ನಿಯಂತ್ರಿಸಬೇಕಾದವರು ನಾವು.
ಲಾಲಿ ಲಾಲಿ ಸುಕುಮಾರಿ…
ಅಂದು ಸಂತೋಷದಿಂದ ಯಾವುದೋ ವಿಷಯ ಹೇಳಲು ಉದ್ವೇಗದಿಂದ ಒಳಬಂದ ನಾನು ಜಾರಿಬಿದ್ದೆ. ಆಗ ನನ್ನ ತಾಯಿ ನನ್ನನ್ನು ಹಿಡಿದೆತ್ತಿದರು, ಆಗ ನನ್ನ ಮನಸ್ಸಿನಲ್ಲಿ ನನ್ನ ತಾಯಿ ಎಷ್ಟು ಪ್ರೀತಿಯಿಂದ ನನ್ನನ್ನು ಪೋಷಿಸಿದ್ದಾರೆ, ಎಂಬ ಅಂಶ ಅರಿವಿಗೆ ಬಂತು. ಈ ಪೋಷಣೆ ಆಧುನಿಕತೆಯ ತುತ್ತ ತುದಿಯಲ್ಲಿರುವ, ಮಾನವರಲ್ಲಿ ಮಾತ್ರವೇ ಕಂಡುಬರುತ್ತದೆಯೇ? ಎಂಬ ಪ್ರಶ್ನೆ ಉದಯಿಸಿತು. ಅದಕ್ಕೆ ನನ್ನ ತಾಯಿಯಿಂದ ಬಂದ ಕುತೂಹಲಕಾರಿ ಉತ್ತರ ಈ ರೀತಿ ಇದೆ.
“ಮಗು, ಮಾನವರೇ ಅಲ್ಲದೇ ಅದೇ ರೀತಿ ಪ್ರಪಂಚದ ಇತರ ಜೀವಿಗಳು ತಮ್ಮದೇ ರೀತಿಯಲ್ಲಿ ತಮ್ಮದೇ ರೀತಿಯ ಬುದ್ದಿವಂತಿಕೆ ಉಪಯೋಗಿಸಿ, ತಮ್ಮ ಮಕ್ಕಳಿಗೆ ವಿಶೇಷ ರಕ್ಷಣೆ ಮತ್ತು ಪೋಷಣೆ ನೀಡುತ್ತವೆ. ಉದಾಹರಣೆಗೆ ನಾವು ನಮ್ಮ ಸುತ್ತ ಮುತ್ತಲೂ, ‘ವೀವಿಲ್’ಎಂಬ ಒಂದು ಜಾತಿಯ ಜೀರುಂಡೆಯ ಗೂಡನ್ನು ಕಾಣಬಹುದು. ಇವು ತಮ್ಮ ಮರಿಗಳಿಗಾಗಿ ತುತ್ತೂರಿಯಾಕಾರದ ಗೂಡನ್ನು ನಿರ್ಮಿಸುತ್ತವೆ. ಹೇಗೆಂದರೆ ಎಲೆಯ ಒಂದು ನಿರ್ದಿಷ್ಟ ಭಾಗವನ್ನು ಕಚ್ಚುತ್ತಾ ಮಧ್ಯದವರಿಗೆ ಕತ್ತರಿಸುತ್ತದೆ. ಹೀಗೆ ಎಲೆ ಸೊರಗಿದ ನಂತರ ವೀವಿಲ್ ಅದರುದ್ದಕ್ಕೂ ನಡೆದು ಎರಡು ಭಾಗಗಳನ್ನು ಮಡಚುತ್ತದೆ. ನಂತರ ಇದನ್ನು ಸುರಳಿ ಸುತ್ತಿ, ಸಣ್ಣದೊಂದು ತೂತು ಮಾಡಿ ಅದರಲ್ಲಿ ಮೊಟ್ಟೆಯಿಟ್ಟು ಮತ್ತೆ ಸುತ್ತುತ್ತಾ ತೂತನ್ನು ಮುಚ್ಚತ್ತದೆ. ಹೀಗೆ ಸುರುಳಿ ಸುತ್ತಿದ ನಂತರ ಉಳಿದ ಎಲೆಯನ್ನು ಗೂಡಿನ ಬಾಗಿಲಾಗಿ ಮಾಡಿ ಮುಚ್ಚುತ್ತದೆ. ನಂತರ ಇದರಿಂದ ಮರಿಗಳು ಹೊರಬಂದಾಗ ಇವುಗಳಿಗೆ ಆಹಾರಕ್ಕೆ ಕೊರತೆಯಾಗದಂತೆ ಎಲೆಯಲ್ಲಿನ ರಸವನ್ನೇ ತಿಂದು ಪ್ರೌಢಾವಸ್ಥೆಗೆ ಬರುವಂತೆ ಗೂಡುಗಳ ರಚನೆಯಾಗಿರುತ್ತದೆ.

“ಇದೇ ರೀತಿ ನಮಗೆ ಇನ್ನೊಂದು ಪರಿಚಿತ ಜೀವಿ, ‘ಡಂಗ್ ಬೀಟಲ್’ ಸಗಣಿ ಜೀರುಂಡೆ. ಇವು ಗೂಡು ಕಟ್ಟಿ ಕೊಂಡು, ಅದರ ಕಡೆಗೆ ಸಗಣಿ ಉಂಡೆಗಳನ್ನು ಸಾಗಿಸುತ್ತವೆ.  ಹೆಣ್ಣು ಜೀರುಂಡೆ, ಉಂಡೆಗೆ ಹಳ್ಳದಂತೆ ರೂಪಕೊಟ್ಟು, ಅದರ ತುದಿಯಲ್ಲಿ ಒಂದು ಮೊಟ್ಟೆಯಿಡುತ್ತದೆ. ಮಣ್ಣಿನಿಂದ ಅದನ್ನು ಮುಚ್ಚಿ ನಂತರ ಹಳ್ಳದ ಉಂಡೆಯನ್ನು ಮುಚ್ಚುತ್ತದೆ.
ಮೊಟ್ಟೆಯೊಡೆದು ಮರಿ ಹುಟ್ಟಿದಾಗ ಸಗಣಿಯನ್ನು ಮಧ್ಯದವರೆಗೆ ತಿನ್ನುತ್ತದೆ. ಈ ಕತ್ತಲ ಕೋಣೆಯಲ್ಲಿ ಯಾವ ದಿಕ್ಕಿಗೆ ತಿರುಗಬೇಕೆಂದು ಅದಕ್ಕೆ ತಿಳಿದಿರುತ್ತದೆ. ಸಗಣಿಯನ್ನು ತಿನ್ನುತ್ತಾ, ತನ್ನ ಮಲದಿಂದ ಗೂಡಿನ ಗೋಡೆಗಳಿಗೆ ಸವರಿ ಅವನ್ನು ಗಟ್ಟಿಗೊಳಿಸುತ್ತದೆ.  ಪೂರ್ಣವಾಗಿ ಬೆಳೆದು ವಯಸ್ಕ ಜೀರುಂಡೆಯಾದಾಗ ಗೂಡನ್ನು ಮುರಿದು ತೆವಳುತ್ತಾ ಹೊರಬರುತ್ತದೆ ಮತ್ತು ತನ್ನ ಮೊದಲ ಆಹಾರ ಹುಡುಕಿಕೊಂಡು ಹೋಗುತ್ತದೆ. ಇದೇ ರೀತಿ ಸಗಣಿಹುಳು ತನ್ನ ಮರಿಗಾಗಿ ಅದರ ಮುಂದಿನ ಜೀವನಕ್ಕಾಗಿ ಜವಾಬ್ದಾರಿ ತೆಗೆದುಕೊಂಡು ಮರಿಯನ್ನು ಪೋಷಿಸುತ್ತದೆ.

ಹೀಗೆ ಮರಿಗಳಿಗಾಗಿ ವಿಶೇಷ ಕಾಳಜಿ ವಹಿಸಿ ಅವು ಹುಟ್ಟುವ ಮೊದಲೇ ಆಹಾರವನ್ನು ಸಿದ್ಧಪಡಿಸುವ ಜೀವಿಗಳನ್ನು ನೋಡಿದ್ದೇವೆ. ಅಂಥ ಇನ್ನೊಂದು ಜೀವಿ ‘ಕಣಜ’. ಇದು ತನ್ನ ವಿಷದ ಕುಟುಕಿನಿಂದ ಯಾವುದಾದರೂ ಕಂಬಳಿ ಹುಳುವನ್ನು ನಿಶ್ಚೇತನಗೊಳಿಸಿ ಗೂಡಿನಲ್ಲಿ ಹಾಕುತ್ತದೆ. ಅನಂತರ ಅದರ ದೇಹದ ಮೇಲೋ ಗೂಡಿನಲ್ಲೋ ಮೊಟ್ಟೆಯಿಡುತ್ತದೆ. ಹುಟ್ಟಿದ ಮರಿ ಇನ್ನೂ ಬದುಕಿರುವ ಅಸಹಾಯಕ ಕಂಬಳಿ ಹುಳುವನ್ನು ತಿಂದು ಬೆಳೆಯುತ್ತದೆ!
[image: https://kanaja.karnataka.gov.in/wp-content/uploads/2011/03/KRVP_Nov-10_16-300x182.jpg]
ಇನ್ನೊಂದು ಕೀಟ ವಿಸ್ಮಯಕಾರಿ ‘ಇಕ್‌ನ್ಯುಮನ್ ನೊಣ’ ತನ್ನ ಓವಿ ಪಾಸಿಟರ್, ಮೊಟ್ಟಿಯಿಡುವ ಭಾಗವನ್ನು ಮರದ ತೊಲೆಯೊಳಗೆ ತೂರಿಸಿ ಅದರಲ್ಲಿರುವ ಒಂದು ಕಂಬಳಿ ಹುಳುವಿನ ದೇಹದ ಒಳಗೆ ಮೊಟ್ಟೆಯಿಡುತ್ತದೆ! ಮುಂದೆ ಕಂಬಳಿ ಹುಳುವಿನ ದೇಹದಲ್ಲಿ ಮೊಟ್ಟೆಯೊಡೆದು ಹುಟ್ಟುವ ಮರಿಗಳು ಅದರ ಮಾಂಸವನ್ನೇ ತಿಂದು ಹೊರಬರುತ್ತವೆ! ‘ಹಾರ್ನ್‌ಟೈಲ್’ ತನ್ನ ಮೊಟ್ಟೆಗಳನ್ನು ಒಂದು ಮರದ ಕಾಂಡದಲ್ಲಿಡುತ್ತದೆ. ಹುಟ್ಟುವ ಮರಿಗಳು ಮರವನ್ನು ತಿಂದು ಬೆಳೆಯುತ್ತವೆ!

ಹೀಗೆ ಅನೇಕ ಕೀಟಗಳು ತಮ್ಮ ಮರಿಗಳು ಹುಟ್ಟುವ ಮೊದಲೇ ಆಹಾರವನ್ನೊದಗಿಸಿಟ್ಟರೆ, ಕೆಲವು ತಮ್ಮ ಮೊಟ್ಟೆಗಳಿಗೆ ವಿಶೇಷ ರಕ್ಷಣೆ ನೀಡುತ್ತವೆ! ಅಂಥವೆಂದರೆ:
· ‘ನೇರಳೆ ರೋಮರೇಖೆ’(ಪರ್ಪ್‌ಲ್ ಹೇರ್‌ಸ್ಟ್ರೀಕ್) ಎಂಬ ಚಿಟ್ಟೆ. ಎಲೆಯಡಿಯಲ್ಲಿ ತಾನಿಟ್ಟ ನೂರಾರು ಮೊಟ್ಟೆಗಳ ಸನಿಹವೇ ಕುಳಿತು ಅದನ್ನು ಕಾಯುತ್ತದೆ.
· ನೆಲ ಅಗೆಯುವ ಹೆಣ್ಣು ಕ್ರಿಕೆಟ್ ಒಂದು ಗೂಡು ನಿರ್ಮಿಸಿ, ಹುಲ್ಲಿನ ಹಾಸಿಗೆಯುಳ್ಳ ಕೋಣೆ ರಚಿಸುತ್ತದೆ. ಮುಚ್ಚಲ್ಪಟ್ಟ ಆ ಕೋಣೆಯಲ್ಲಿ ಹುಟ್ಟಿದ ನಿಂಫ್ ಮರಿಗಳನ್ನು ರಕ್ಷಿಸುತ್ತಾ ತಾನು ಅಲ್ಲೇ ಇರುತ್ತದೆ.

ಲೆಥೋಸೆರಸ್ ಅಮೆರಿಕಾನಸ್ಎಂಬ ಇನ್ನೊಂದು ಬಗೆಯ ದೈತ್ಯ ತಿಗಣೆ ಮೊಟ್ಟೆಗಳನ್ನು ಬಾಚಿಕೊಂಡು ಆಗಾಗ ನೀರಲ್ಲಿ ಒದ್ದೆಮಾಡುತ್ತದೆ! ಹೀಗೆ ಮಾಡದಿದ್ದರೆ, ಅವು ಒಣಗಿ ಹೋಗಿ ಮುಂದೆ ಮರಿಗಳಾಗುವುದಿಲ್ಲ.

ಹೀಗೆ ಇನ್ನೂ ಅನೇಕಾನೇಕ ಕೀಟಗಳೂ, ಜೀವಿಗಳೂ ತಮ್ಮ ಮರಿ ಮೊಟ್ಟೆಗಳ ಪೋಷಣೆ ಮಾಡುತ್ತವೆ. ಅವನ್ನು ಮತ್ತೆ ತಿಳಿದು ಕೊಳ್ಳೋಣ’ಎಂದು ಅಮ್ಮ ಮಾತುಮುಗಿಸಿದರು.  ಆದರೆ ನನ್ನಲ್ಲಿ ಇನ್ನೂ ಕೇಳುವ ಕುತೂಹಲ ಹಾಗೇ ಇತ್ತು!
ನಮ್ಮ ಭೂಮಿಯು ಸ್ತರಗಳ ಗೋಲ
ಭೂಮಿಯ ಬಹುಭಾಗ ನೀರು, ಸ್ವಲ್ಪ ಭಾಗ ನೆಲ. ಇದು ನಮಗೆ ಕಾಣುವ ಜಾಗಗಳಿಂದ ತಿಳಿದಿರುವುದು. ಭೂಮಿಯ ಮೇಲುಗಡೆ ಮತ್ತು ಸಾಗರ, ಸಮುದ್ರಗಳಲ್ಲಿ ಜೀವಿಗಳಿವೆೆ. ಆದರೆ ಭೂಮಿಯ ಘನ ಭಾಗ ನಮಗೆ ಪೂರ್ಣವಾಗಿ ಇನ್ನೂ ತಿಳಿದಿಲ್ಲ. ಬಹುಶಃ ಈರುಳ್ಳಿ ಗೆಡ್ಡೆ ದಳಗಳ ಸ್ತರಗಳಂತೆ ಭೂ ಪದಾರ್ಥವು ಅದರ ಕೇಂದ್ರದ ಮೇಲೆ ಸ್ತರಗಳಾಗಿ ಸುತ್ತುವರಿದಿದೆ.  ಕೇಂದ್ರದಲ್ಲಿ ಕಬ್ಬಿಣ-ನಿಕ್ಕಲ್‌ಗಳ ಘನ ಭಾಗವಿದೆ. ಇದರ ಸುತ್ತಲೂ ಇದೇ ಎರಡು ಲೋಹಗಳು ದ್ರವರೂಪದಲ್ಲಿವೆ. ಜೊತೆಗೆ ಸ್ವಲ್ಪಮಟ್ಟಿಗೆ ಸಿಲಿಕಾನ್ ಅಥವಾ ಸಲ್ಫರ್‌ಗಳೂ  ದ್ರವರೂಪದಲ್ಲಿ ಸೇರಿರಬಹುದು. ಇದರ ಹೊರ ವಲಯವೇ ಕವಚ (mantle). ಇದು ತನ್ನೊಳಗಿನ ಸ್ಥರದ ಒತ್ತಡಗಳಿಂದಾಗಿ ಮೇಲೇಳುವುದು, ಕುಸಿಯುವುದು ನಡೆಯುತ್ತಲೇ ಇರುತ್ತದೆ. ಇದರಿಂದ ಮೇಲಕ್ಕೆ ಶಿಲಾಗೋಲವಿದೆ. ನಮಗೆ ಕಾಣಬರುವುದು ಈ ಸ್ತರ.

ಸಾಗರ ಎಂಬ ಖನಿಜ ಭಂಡಾರ
ಕಿಟೆಲ್ ನಿಘಂಟಿನಲ್ಲಿ ‘ರತ್ನಾಕರ’ ಎಂಬುದಕ್ಕೆ ‘ಎ ಜ್ಯೂಯೆಲ್ ಮೈನ್’ (a jewel mine) ಎಂದರೆ, ಕನ್ನಡದಲ್ಲಿ, ‘ಸಾಗರ’ ಎಂದು ಕೊಡಲಾಗಿದೆ. ನಿಜಕ್ಕೂ ಸಾಗರವು ರತ್ನಾಕರ. ಈಗಾಗಲೇ ಬಿಲಿಯನ್ ಡಾಲರ್ ಗಟ್ಟಲೆ ಲೆಕ್ಕದಲ್ಲಿ ತೈಲ ಹಾಗೂ ನೈಸರ್ಗಿಕ ಅನಿಲ ನಿಕ್ಷೇಪಗಳನ್ನು ನಾವು ಸಾಗರಗಳಿಂದ ಪಡೆಯುತ್ತಿದ್ದೇವೆ. ತೀರದಾಚೆಗಿನ ಬಂಡೆ ನಿಕ್ಷೇಪಗಳು, ಸಾಗರದಾಳದ ಖನಿಜ ನಿಕ್ಷೇಪಗಳು, ಆಳ ಕಡಿಮೆಯಿರುವ ಸಾಗರ ನಿಕ್ಷೇಪಗಳು – ಎಂಬ ಮೂರು ವಿಧದ ಸಾಗರ ನಿಕ್ಷೇಪಗಳಿವೆ.
ತೀರದಾಚೆಗಿನ(offshore) ಬಂಡೆಗಳಲ್ಲಿ ತೈಲ, ನೈಸರ್ಗಿಕ ಅನಿಲ, ಲೋಹಯುಕ್ತ ನಿಕ್ಷೇಪಗಳು, ಸಲ್ಫರ್ ಮತ್ತಿತರ ನಿಕ್ಷೇಪಗಳಿರುತ್ತವೆ. ತೀರದಿಂದ ಸಾಗರ ಮಧ್ಯದೆಡೆಗೆ ನೂರಾರು ಕಿ.ಮೀ. ದೂರದವರೆಗೆ ಮತ್ತು ಸಾವಿರಾರು ಮೀಟರ್‌ಗಳ ಆಳದವರೆಗೆ ಇವು ಕಂಡುಬರುತ್ತವೆ. ನೆಲದ ಮೇಲೆ ಭೂ ನಿಕ್ಷೇಪಗಳನ್ನು ತೆಗೆಯುವ ತಾಂತ್ರಿಕ ವಿಧಾನವನ್ನೇ ಈ ನಿಕ್ಷೇಪಗಳನ್ನು ತೆಗೆಯಲು ಬಳಸುತ್ತಾರೆ. ಎಂದರೆ ಕೊರಕಗಳಿಂದ (ಡ್ರಿಲ್) ಕೊರೆದು ಕಲ್ಲಿದ್ದಲು, ಹೈಡ್ರೊಕಾರ್ಬನ್‌ಗಳು (ತೈಲ ಇತ್ಯಾದಿ), ಲೋಹ ನಿಕ್ಷೇಪಗಳನ್ನು ಹೀಗೆ ಪಡೆಯಬಹುದು.
ಆಳಸಾಗರದ ಖನಿಜ ನಿಕ್ಷೇಪಗಳನ್ನು ಪಡೆಯುವುದು ಸುಲಭವಲ್ಲ. ತೀರದಾಚೆಗಿನ ಗಣಿಗಾರಿಕೆ ವಿಧಾನ ಇಲ್ಲಿ ಸಾಧ್ಯವಿಲ್ಲ. ಅದು ಅತೀವ ದುಬಾರಿ ವಿಧಾನವಾಗುತ್ತದೆ. ಆದ್ದರಿಂದ ಪರ್ಯಾಯ ಮಾರ್ಗಗಳು ಅಗತ್ಯ. ಇಲ್ಲಿ ಮ್ಯಾಂಗನೀಸ್ (Mn) ಗಂಟುಗಳು ಅಪಾರವಾಗಿ ದೊರೆಯುತ್ತವೆ. ಇವುಗಳಿಗೆ ಪಾಲಿಮೆಟಲಿಕ್ ಗಂಟು (nodule) ಗಳೆನ್ನುತ್ತಾರೆ. ಇವುಗಳಲ್ಲಿ ಮ್ಯಾಂಗನೀಸ್ ಅಲ್ಲದೆ, ನಿಕಲ್ (Ni), ತಾಮ್ರ (Cu) ಮತ್ತು ಕೋಬಾಲ್ಟ್ (Co) ಗಳು ಇರುತ್ತವೆ. ಆದರೆ ಸೇಕಡಾವಾರು ಪ್ರಮಾಣದಲ್ಲಿ ಮ್ಯಾಂಗನೀಸ್ ಅಂಶ ಹೆಚ್ಚಾಗಿರುತ್ತದೆ. ಭಾರತದ ಮಟ್ಟಿಗೆ ಹೇಳಬಹುದಾದರೆ, ಹಿಂದೂ ಮಹಾಸಾಗರದಲ್ಲಿ ಮ್ಯಾಂಗನೀಸ್ ಗಂಟುಗಳು ಹಲವಾರು ಕಡೆ ಕಂಡುಬಂದಿವೆ. ಹಿಂದೂ ಮಹಾಸಾಗರ ಮಧ್ಯದ ಏಣು (ridge) ಇರುವೆಡೆ ಸಲ್ಫೈಡ್‌ಗಳು ಇವೆ. ಕಬ್ಬಿಣ-ಮ್ಯಾಂಗನೀಸ್ ಹಾಗೂ ಕೋಬಾಲ್ಟ್ ಯುಕ್ತ ಖನಿಜ ನಿಕ್ಷೇಪವು ಅಂಡಮಾನ್ ದ್ವೀಪ ಸಮೂಹದ ಸುತ್ತಲೂ ಇದೆಯೆಂದು ವರದಿಯಾಗಿದೆ. ಹೀಗೆ ನಿಲುಕುವ ಆಳದಲ್ಲಿರುವ ಲೋಹ ನಿಕ್ಷೇಪಗಳ ಗಣಿಗಾರಿಕೆ ಮಾಡುವುದು ಹೆಚ್ಚು ಲಾಭದಾಯಕ.
ಇನ್ನು ತೀರದೆಡೆಗೆ, ಅಷ್ಟು ಆಳವಿಲ್ಲದ ಸಾಗರ ವಲಯದಲ್ಲಿ ತೈಲ, ನೈಸರ್ಗಿಕ ಅನಿಲಗಳಲ್ಲದೆ ಟೈಟೇನಿಯಮ್, ಜಿರ್‌ಕಾನ್, ಮಾಗ್ನೆಟೈಟ್, ಮೊನಜೈಟ್ ಮುಂತಾದ ಖನಿಜಗಳು ಇರುತ್ತವೆ.
ಇದೇ ವಲಯದ ಹೂಳಿನಲ್ಲಿ ಫಾಸ್ಫೇಟ್ ನಿಕ್ಷೇಪ ದೊರೆಯುತ್ತದೆ. ರಾಸಾಯನಿಕ ಗೊಬ್ಬರಕ್ಕೆ ಬೇಕಾದ ಫಾಸ್ಫೇಟ್ ಮುಖ್ಯ ಆಕರ ಇದು ಎನ್ನಬಹುದು. ಪ್ರಪಂಚದಲ್ಲಿನ ಆಹಾರೋತ್ಪಾದನೆಯ ಬೇಡಿಕೆ ಹೆಚ್ಚುತ್ತಿರುವಂತೆ, ಸಾಗರ ಮೂಲದ ಫಾಸ್ಫೇಟ್ ಯುಕ್ತ ರಾಸಾಯನಿಕ ಗೊಬ್ಬರದ ಅಗತ್ಯತೆಯ ಅರಿವಾಗುತ್ತದೆ. ಪ್ರಪಂಚದಲ್ಲಿ 210 ಮಿಲಿಯ ಟನ್‌ಗಳಿಗಿಂತಲೂ ಹೆಚ್ಚಿನ ಫಾಸ್ಫೇಟ್ ಉತ್ಪಾದನೆಯಿದೆ. ಭಾರತದಲ್ಲಿ ತಯಾರಾಗುತ್ತಿರುವ ಶಿಲಾಮೂಲಗಳಿಂದ ದೊರೆಯುವ ಫಾಸ್ಫೇಟ್ ಕಡಿಮೆಯಿರುವುದರಿಂದ ಹೊರಗಿನಿಂದ ಅದನ್ನು ಆಮದು ಮಾಡಿಕೊಳ್ಳಲಾಗುತ್ತಿದೆ. ಈ ನಿಟ್ಟಿನಲ್ಲಿ ಸಾಗರಮೂಲ ಫಾಸ್ಫೇಟ್‌ನಿಂದ ನಮ್ಮ ಅಗತ್ಯವನ್ನು ಪೂರೈಸಿಕೊಳ್ಳಬಹುದು.

‘ಕಪ್ಪು ಚಿನ್ನ’ ವೆಂದು ಕರೆಯುವ ಪೆಟ್ರೋಲಿಯಮ್ ಒಂದು ಪ್ರಧಾನ ಇಂಧನ ಆಕರ.  ಇಂದಿನ ಕೈಗಾರಿಕಾ ಬೆಳವಣಿಗೆ ಹಾಗೂ  ದಿನನಿತ್ಯದ ಜೀವನದಲ್ಲಿ ಇದರ ಮಹತ್ವವನ್ನು ಬಿಡಿಸಿ ಹೇಳಬೇಕಿಲ್ಲ. ಪೆಟ್ರೋಲಿಯಮ್, ಸಾಗರದಲ್ಲಿ ದೊರೆಯುವ ಹೈಡ್ರೊಕಾರ್ಬನ್ ಎಂಬ ಸಂಕೀರ್ಣ ಪದಾರ್ಥದ ಒಂದು ಉಪ ಉತ್ಪನ್ನ. ಈ ಹೈಡ್ರೊಕಾರ್ಬನ್ ಎಂಬುದು ಸಸ್ಯಗಳು, ಪ್ರಾಣಿಗಳ ಅವಶೇಷಗಳು ವಿಭಜನೆಗೊಂಡು ಉಂಟಾದ ಪದಾರ್ಥ. ಇದರಲ್ಲಿ ಕಲ್ಲಿದ್ದಲು, ಖನಿಜ ತೈಲ, ಪ್ಯಾರಫಿನ್, ರಾಳಗಳು ಮತ್ತು ಬಿಟುಮಿನ್‌ನಂತಹ ಘನವೂ ಸೇರಿರುತ್ತವೆ.  ಜೀವಿ ಅವಶೇಷಗಳು ಹೂಳುಸ್ತರದಲ್ಲಿ ಬೆರೆತು, ಶಿಲಾಪದರದಡಿ ಸಿಲುಕಿಕೊಂಡಾಗ ಮತ್ತು ಈ ಸ್ಥಿತಿಯಲ್ಲಿ ಅಲ್ಲಿನ ತಾಪ ಹೆಚ್ಚಿದಾಗ, ಮನುಷ್ಯ ಇಂದು ಬಳಸುವ ಹೈಡ್ರೊಕಾರ್ಬನ್ ಪದಾರ್ಥಗಳು ಉಂಟಾಗುತ್ತವೆ. ಇದರ ಜೊತೆಗೆ ನೈಸರ್ಗಿಕ ಅನಿಲವೂ ಸಾಗರದಲ್ಲಿ ಇರುತ್ತದೆ. ಭಾರತದಲ್ಲಿ ಈ ಹೈಡ್ರೊಕಾರ್ಬನ್‌ಗಳ ನಿಕ್ಷೇಪ ಪಡೆಯುವ ಕೆಲಸ ನಾಲ್ಕು ದಶಕಗಳಿಗಿಂತಲೂ ಹೆಚ್ಚುಕಾಲದಿಂದ ನಡೆಯುತ್ತಿದೆಯಾದರೂ, ದೇಶದಲ್ಲಿ ಇಂಧನ ಬೇಡಿಕೆಯನ್ನು ಪೂರ್ತಿಯಾಗಿ ಇದು ಪೂರೈಸುತ್ತಿಲ್ಲ.
ಸಾಗರ ತಳದಲ್ಲಿ ಗಂಟುಗಳಂತಿರುವ ಖನಿಜ ನಿಕ್ಷೇಪಗಳು ಹೇರಳವಾಗಿವೆ. ಇದರಲ್ಲಿ ಮ್ಯಾಂಗನೀಸ್ ಅಂಶ ಹೆಚ್ಚಿಗೆ ಇರುವುದರಿಂದ ಇವುಗಳನ್ನು ‘ಮ್ಯಾಂಗನೀಸ್ ಗಂಟು (manganese nodules)’ಗಳು ಎಂದು ಕರೆಯುತ್ತಾರೆ. ಪೆಸಿಫಿಕ್ ಸಾಗರ ಹಾಗೂ ಹಿಂದೂ ಮಹಾಸಾಗರಗಳಲ್ಲಿ ಇವುಗಳನ್ನು ಗುರುತಿಸಲಾಗಿದೆ. ಈಗಾಗಲೇ ಪೆಸಿಫಿಕ್ ಸಾಗರದಲ್ಲಿ ಇದರ ಗಣಿಗಾರಿಕೆ ನಡೆದಿದೆ. ಈ ಗಂಟುಗಳಲ್ಲಿ ‘ಮ್ಯಾಂಗನೀಸ್’ ಅಲ್ಲದೆ ಕಬ್ಬಿಣ, ತಾಮ್ರ ಮತ್ತು ನಿಕಲ್ ಅಂಶಗಳೂ ಇವೆ.  ಈ ಗಂಟುಗಳು ರೂಪುಗೊಳ್ಳುವ ರೀತಿಯನ್ನು ಅಧ್ಯಯಿಸಿ ಅವುಗಳ ಕಾಲವನ್ನು ನಿರ್ಧರಿಸುತ್ತಾರೆ. ಹೀಗೆ ಅದರ ಕಾಲ ನಿರ್ಧಾರಕ್ಕೆ ಮುಖ್ಯವಾದ ವಿಷಯವೆಂದರೆ ಇದರಲ್ಲಿನ ಮ್ಯಾಂಗನೀಸ್ ಹಾಗೂ ಕಬ್ಬಿಣದ ಆಕ್ಸೈಡ್ ಸ್ತರಗಳು. ಮೊತ್ತಮೊದಲ ಆಕ್ಸೈಡ್ ರೂಪುಗೊಂಡ ಮೇಲೆ, ಅದರ ಸುತ್ತಲೂ ಮತ್ತೆ ಮತ್ತೆ ಪದಾರ್ಥವು ಸಂಚಯಗೊಳ್ಳುತ್ತ ಹೋಗುತ್ತದೆ. ಕೇಂದ್ರದ ಆಕ್ಸೈಡಿನ ಸುತ್ತ ಹೀಗೆ ಸಂಚಯಗೊಂಡು ಗಂಟುಗಳಾಗುತ್ತವೆ.  ಪೂರ್ಣಗೊಂಡಾಗ ಇವು ಹೆಚ್ಚು ಕಡಿಮೆ ಬೇರೆ ಬೇರೆ ಗಾತ್ರದ ಆಲೂಗಡ್ಡೆಗಳಂತೆ ಕಾಣುತ್ತವೆ.  ಚಿಕ್ಕ ಪುಟ್ಟಗಂಟುಗಳಿಂದ ಹಿಡಿದು 800 ಕಿ.ಗ್ರಾಂ. ತೂಕದ ಗಂಟು ಕೂಡ ದೊರೆತಿದೆ. ಒಂದು ಮರದ ಕಾಂಡವನ್ನು ಛೇದಿಸಿ ಅದರ ವಯಸ್ಸನ್ನು ನಿರ್ಣಯಿಸುವಂತೆ, ಈ ಗಂಟುಗಳನ್ನು ಛೇದಿಸಿ, ಅವುಗಳ ಬೆಳವಣಿಗೆಯ ವರ್ತುಲಗಳಿಂದ ಗಂಟಿನ ವಯಸ್ಸನ್ನು ನಿರ್ಧರಿಸಬಹುದು.
ಇಂತಹ ಲೋಹಭರಿತ ಗಂಟುಗಳು ಸಾಗರದ 300 ದಿಂದ 5000 ಮೀಟರ್ ಆಳಗಳಲ್ಲಿ, ಎಂದರೆ ತೀರಗಳಿಂದ ಸಾಕಷ್ಟು ದೂರದಲ್ಲಿ ದೊರೆಯುತ್ತವೆ. ವಿಕಿರಣ ಪಟು ಐಸೊಟೋಪುಗಳಿಂದ ಮ್ಯಾಂಗನೀಸ್ ಗಂಟುಗಳ ಬೆಳವಣಿಗೆಯ ದರವನ್ನೂ ಕಂಡುಹಿಡಿಯಲಾಗಿದೆ. ಈ ದರ ಬಹಳ ನಿಧಾನಗತಿಯದು. ಒಂದು ಸರಳ ಲೆಕ್ಕಾಚಾರದಲ್ಲಿ ಹೇಳಬೇಕೆಂದರೆ, ಈ ಗಂಟುಗಳಲ್ಲಿ ಒಂದು ದಿನಕ್ಕೆ ಒಂದು ಅಣುವಿನ ಸಂಚಯವಾಗುತ್ತದೆ ಎಂದು ಹೇಳಬಹುದು! ಹಿಂದೂ ಮಹಾಸಾಗರದಲ್ಲಿ ಈ ಗಂಟುಗಳನ್ನು ಲಾಭದಾಯಕವಾಗಿ ಪಡೆಯಬಹುದಾದ ವಲಯಗಳನ್ನೂ ಗುರುತಿಸಲಾಗಿದೆ.

ಸಾಗರದಲ್ಲಿ ಹೆಪ್ಪುಗಟ್ಟಿದ ತೊಗಟೆ, ಹೆಕ್ಕಳಿಕೆಗಳಂತೆ ಇರುವ ಪದಾರ್ಥಗಳಲ್ಲಿ ನಿಕಲ್, ತಾಮ್ರ, ಪ್ಲಾಟಿನಮ್, ರೋಡಿಯಮ್ ಸೀರಿಯಮ್, ಟೈಟೇನಿಯಮ್, ಕೋಬಾಲ್ಟ್, ಕ್ಸಾಡ್ಮಿಯಮ್ ಮುಂತಾದ ಲೋಹ ಸಂಯುಕ್ತಗಳ ಹೆಕ್ಕಳಿಕೆಗಳು, ಸಾಗರದೊಳಗೆ ಶಾಂತಗೊಂಡ ಅಗ್ನಿಪರ್ವತಗಳ ಮೇಲೆ ಉಂಟಾಗುತ್ತವೆ. ಆಮೇಲೆ ಇವು ಸಾಗರದೊಳಗಿನ ಪರ್ವತಗಳು, ಏಣುಗಳ ಮೇಲೆ ಬೆಳೆಯುತ್ತವೆ.
ಇಂದು ಜಾಗತಿಕವಾಗಿ ಎರಡು ಬಗೆಯ ಲೋಹಯುಕ್ತ ನಿಕ್ಷೇಪಗಳ ಬಗೆಗೆ ಹೆಚ್ಚಿನ ಆಸಕ್ತಿಯಿದೆ. ಮೊದಲನೆಯದು ಮ್ಯಾಂಗನೀಸ್ ಗಂಟುಗಳು, ಬೇರೆ ಖನಿಜ ಹೆಕ್ಕಳಿಕೆ (crust) ಗಳು. ಇವು ದೊಡ್ಡ ಸಾಗರಗಳ ತಳಗಳಲ್ಲಿ ಸಾಕಷ್ಟು ವ್ಯಾಪಕವಾಗಿ ಕಂಡುಬರುತ್ತವೆ.  ಇನ್ನೊಂದು ಬಗೆಯ ನಿಕ್ಷೇಪ ಹೆಚ್ಚು ಕುತೂಹಲಕಾರಿಯಾದುದು. ಏಕೆಂದರೆ ಅದು ರೂಪುಗೊಳ್ಳುವ ರೀತಿಯನ್ನು ನಾವು ಕಾಣಬಹುದು. ಸಾಗರ ತಳದಲ್ಲಿನ ಬಿರುಕುಗಳು, ಸ್ತರಭಂಗಗಳ ಜಾಡಿನಲ್ಲಿ ಜಲೋಷ್ಣ ಅಥವಾ ಜಲತಾಪೀಯ (hydrothermal) ಊಟೆಗಳು ಕಬ್ಬಿಣ, ಮ್ಯಾಂಗನೀಸ್, ತಾಮ್ರ, ಸತು, ಕೊಬಾಲ್ಟ್, ಬೆಳ್ಳಿ, ಸೀಸ, ಚಿನ್ನ ಮುಂತಾದ ಅಂಶಗಳಿರುವ ದ್ರವವನ್ನು ಹೊರತರುತ್ತಲೇ ಇರುತ್ತವೆ. ಇವು ಕಾರ್ಬೊನೇಟ್‌ಗಳಂತೆ, ಆಕ್ಸೈಡ್‌ಗಳಂತೆ, ಸಲ್ಫೈಡ್‌ಗಳಂತೆ, ಸಲ್ಫೇಟ್‌ಗಳಂತೆ, ಸಿಲಿಕೇಟ್‌ಗಳಂತೆ ಖನಿಜ ಚಿಪ್ಪುಗಳಾಗಿ ಅಥವಾ ಯಾವುದಾದರೂ ರಚನೆಯ ಸುತ್ತ ಸಂಚಯಗೊಳ್ಳುತ್ತವೆ.
ಒಟ್ಟಿನಲ್ಲಿ ಸಾಗರತಳದ ಇಂತಹ ನಿಕ್ಷೇಪಗಳನ್ನು ತಿಳಿಯಲು 2000-5000 ಮೀಟರ್‌ಗಳ ಆಳದಲ್ಲಿ ಹಡಗುಗಳಿಂದ ಸಾಗರತಳದ ಪದಾರ್ಥದ ಸ್ಯಾಂಪಲ್‌ಗಳನ್ನು ಸಂಗ್ರಹಿಸಿ, ವಿಶ್ಲೇಷಿಸಲಾಗುವುದು. ಇಕೋಸೌಂಡರ್ ಅಥವಾ ಭೂಕಂಪ ವ್ಯವಸ್ಥೆಗಳ ನೆರವಿನಿಂದ ಸಾಗರ ನೆಲದ ಮೇಲ್ಮೈ ರೂಪವನ್ನು ನಿರ್ಧರಿಸಿ, ಆಮೇಲೆ ಸ್ಯಾಂಪಲ್ ಸಂಗ್ರಹಕಾರ್ಯವನ್ನು ನಡೆಸಲಾಗುವುದು.
ಭೂಮಿಯ ಮುಖ್ಯ ಲಕ್ಷಣಗಳೇನು ಮತ್ತು ಅವು ರೂಪುಗೊಳ್ಳಲು ಕಾರಣಗಳು ಎಂದರೆ, ಭೂರಚನಾ ಪ್ರಕ್ರಿಯೆಯನ್ನು ಟೆಕ್ಟಾನಿಕ್ಸ್ (Tectonics) ಎನ್ನುವರು. ಇದು, ಭೂಮಿಯಲ್ಲಿನ ಅಗ್ನಿಪರ್ವತ ಚಟುವಟಿಕೆಗಳು, ಸ್ತರಭಂಗಗಳು, ಮಡಿಕೆಗಳು, ಭೂಪದಾರ್ಥ ಮೇಲಕ್ಕೇರುವುದು ಅಥವಾ ಕುಸಿಯುವುದು ಇಂತಹ ಭೂರಚನಾ ಕ್ರಿಯೆಗಳು ಮತ್ತು ಅವುಗಳಿಂದಾಗುವ ಭೂಫಲಕಗಳ ಪ್ರತ್ಯೇಕನ, ಸಂಘಟ್ಟನೆ ಮುಂತಾದವುಗಳ ಪರಿಣಾಮಗಳು. ಈ ಪ್ರಕ್ರಿಯೆಗಳು ತೈಲ ಹಾಗೂ ನೈಸರ್ಗಿಕ ಅನಿಲ ನಿಕ್ಷೇಪಗಳು ಮತ್ತು ಖನಿಜ ನಿಕ್ಷೇಪಗಳು ರೂಪುಗೊಳ್ಳಲು ಬಹಳ ಮುಖ್ಯವಾದ ಘಟ್ಟಗಳು. ಭೂರಚನಾ ಕ್ರಿಯೆಗಳು ಸಾಗರ ಸಂಪನ್ಮೂಲ ರಚನೆಯಷ್ಟೇ ಅಲ್ಲದೆ ಸಮುದ್ರ ಮಟ್ಟದಲ್ಲಿ ಬದಲಾವಣೆ, ಸಾಗರ ಪರಿಸರ ಹಾಗೂ ವಾಯುಗುಣಗಳ ಮೇಲೂ ಪ್ರಭಾವ ಬೀರಬಲ್ಲವು. ಈ ಟೆಕ್ಟಾನಿಕ್ ಕ್ರಿಯೆಗಳು ಕೆಲವು ವರ್ಷಗಳ ಅಥವಾ ಅನೇಕ ಮಿಲಿಯ ವರ್ಷಗಳ ಅವಧಿಯದಾಗಿರಬಹುದು. ಸಾಗರ ಮಟ್ಟದ ಬದಲಾವಣೆಗಳು ಧ್ರುವಪ್ರದೇಶದ ಹಿಮಟೊಪ್ಪಿಗೆಗಳು ಹಾಗೂ ಭೂಕವಚದ ಭಾಗಗಳು ಕುಸಿಯುವುದಕ್ಕೂ ಕಾರಣವಾಗುತ್ತವೆ.
ಇತ್ತೀಚೆಗೆ ಭೂಮಿಯ ಬಗೆಗಿನ ವೈಜ್ಞಾನಿಕ ಮಾಹಿತಿ ಸಾಕಷ್ಟು ಬೆಳೆದಿದೆ.  ಇವುಗಳ ನೆರವಿನಿಂದ ಭಾರತವು ತೈಲ, ನೈಸರ್ಗಿಕ ಅನಿಲಗಳ ಜೊತೆಗೆ ಅನೇಕ ಲೋಹೀಯ/ಅಲೋಹೀಯ ನಿಕ್ಷೇಪಗಳ ಬಗೆಗೆ ಸಾಕಷ್ಟು ಅಧ್ಯಯನ ನಡೆಸಿ, ತಮಿಳುನಾಡು, ಆಂಧ್ರಪ್ರದೇಶ, ಒರಿಸ್ಸ, ಕೇರಳ, ಮಹಾರಾಷ್ಟ್ರಗಳ ಸಾಗರ/ಸಮುದ್ರಗಳಲ್ಲಿನ ಸಂಪನ್ಮೂಲಗಳನ್ನು ಪಡೆಯುವ ಪ್ರಯತ್ನಗಳು ನಡೆದಿವೆ.
ಹಲವರ ದೃಷ್ಟಿಯಲ್ಲಿ ‘ಪೈ’ನ ಬೆಲೆ
ಎಸ್.ಎಸ್.ಎಲ್.ಸಿ. ಪರೀಕ್ಷೆಯಲ್ಲಿ ರ್ಯಾಂಕ್ ಪಡೆದ ವಿದ್ಯಾರ್ಥಿಗಳಿಗೆ ಒಂದು ರಸಪ್ರಶ್ನೆ ಕಾರ್ಯಕ್ರಮ ನಡೆಸಿಕೊಡಬೇಕೆಂದು ಒಂದು ಕರೆ ಬಂತು. ತಕ್ಷಣ ಒಪ್ಪಿಕೊಂಡೆ. ಸುಮಾರು ಇಪ್ಪತ್ತು ವಿದ್ಯಾರ್ಥಿಗಳು ದೂರದರ್ಶನದ ಸ್ಟುಡಿಯೋದಲ್ಲಿ ಸಕಾಲಕ್ಕೆ ಒಂದು ಸೇರಿದರು.  ಕೆಲವು ಸೂಚನೆಗಳನ್ನು ಕೊಟ್ಟ ನಂತರ ನನ್ನ ಮೊದಲ ಪ್ರಶ್ನೆ ಆರಂಭವಾಯಿತು. ‘ಪ್ಯೆ ಎಂದರೇನು?’ ಪ್ರಶ್ನೆ ಕೇಳಿದ್ದೇ ತಡ ಎಲ್ಲರೂ ಬಟನ್ ಒತ್ತಿದ್ದೇ. ಮೊದಲು ಒತ್ತಿದವನನ್ನು ಉತ್ತರ ಕೇಳಿದೆ 22/7 ಎಂದ. ಉಳಿದವರನ್ನು ಒಬ್ಬೊಬ್ಬರನ್ನಾಗಿ ಕೇಳಿದೆ. ಒಂದೇ ಉತ್ತರ. ಕೊನೆಯ ಒಬ್ಬಳು ವಿದ್ಯಾರ್ಥಿನಿ ನನಗೆ ಬೇಕಾದ ಸಮರ್ಪಕ ಉತ್ತರ ನೀಡಿದಳು. “ಯಾವ ವೃತ್ತದಲ್ಲೇ ಆಗಲಿ ಪರಿಧಿಗೂ ವ್ಯಾಸಕ್ಕೂ ನಿಯತವಾದ ಪ್ರಮಾಣವಿದೆ, ಇದನ್ನೇ ಪೈ ಎನ್ನುವುದು” ಎಂಬುದೇ ಬಂದ ಉತ್ತರ. ತುಂಬ ಸಂತೋಷವಾಯಿತು. ಒಬ್ಬಳಾದರೂ ಸರಿಯಾದ ಉತ್ತರ ನೀಡಿದಳಲ್ಲಾ ಎಂದು. ಏಕೆಂದರೆ 22/7, pನ ಸಮೀಪ ಬೆಲೆಯಷ್ಟೆ, ವ್ಯಾಖ್ಯೆಯಲ್ಲ. ರಸಪ್ರಶ್ನೆ ನಂತರ ಒಬ್ಬ ವಿದ್ಯಾರ್ಥಿ ಕೇಳಿದ ಪ್ರಶ್ನೆಗೆ ದೀರ್ಘ ಉತ್ತರ ಹೀಗೆ ನೀಡಿದೆ.
ಈ ವಿಷಯವು ಬಹಳ ಪ್ರಾಚೀನ ಕಾಲದಿಂದಲೂ ತಿಳಿದು ಬಂದಿದೆ. ಆದರೆ ಈ ಪ್ರಮಾಣಕ್ಕೆ ಪ್ಯೆ ಎಂಬ ಚಿಹ್ನೆ ಈಚಿನದು. ವಿಲಿಯಂ ಜೋನ್ಸ್ ಎಂಬುವನು 1706ರಲ್ಲಿ ಬರೆದ ಪುಸ್ತಕದಲ್ಲಿ ಈ ಚಿಹ್ನೆಯನ್ನು ಮೊದಲು ಉಪಯೋಗಿಸಿದನು. ಇದಕ್ಕೆ ಮುಂಚೆ ಔಟ್‌ರೆಡ್ ಎಂಬುವನು ವೃತ್ತದ ಪರಿಧಿಗೆ ಪ್ಯೆ ಎಂದು ಬರೆದಿದ್ದ. ಅಯ್‌ಲರ್‌ನ ಕಾಲದಿಂದೀಚೆಗೆ ಪ್ಯೆ ಚಿಹ್ನೆಯು ಈಗ ನಾವು ತಿಳಿದಿರುವ ಅರ್ಥದಲ್ಲಿ ಸಾರ್ವತ್ರಿಕವಾಗಿ ಬಳಕೆಯಲ್ಲಿದೆ. ಪ್ಯೆ=3 ಎಂಬ ಬಹಳ ಸ್ಥೂಲವಾದ ಬೆಲೆಯನ್ನು ಪ್ರಾಚೀನ ದೇಶಗಳಲ್ಲೆಲ್ಲಾ ಬ್ಯಾಬಿಲೋನಿಯರು, ಯಹೂದ್ಯರು, ಚೀನೀಯರು, ಭಾರತೀಯರು ಮುಂತಾದವರು ಉಪಯೋಗಿಸಿದ್ದಾರೆ ಬೈಬಲ್ಲಿನಲ್ಲಿಯೂ ಕೂಡ p=3 ಎಂಬ ಅಭಿಪ್ರಾಯ ನಮಗೆ ದೊರಕುತ್ತದೆ. ಪುರಾತನ ಭಾರತೀಯರಲ್ಲಿ ಪ್ಯೆ=Ö10 ಎಂಬ ಬೆಲೆಯು ವಿಶೇಷ ಉಪಯೋಗದಲ್ಲಿದ್ದಿತು. ಕ್ರಿ.ಪೂ. 287ರಲ್ಲಿ ಗ್ರೀಸ್ ದೇಶದ ಆರ್ಕಿಮಿಡೀಸನ ಪ್ರಕಾರ  31/7 ಕ್ಕಿಂತ ಕಡಿಮೆ  310/71 ಕ್ಕಿಂತ ಹೆಚ್ಚು ಎಂಬ ಅಭಿಪ್ರಾಯವಿತ್ತು.  ಕ್ರಿ.ಶ. 125ರಲ್ಲಿ ಚಿಯಾಂಗ್ ಚುಂಗ್ (Chiang Chung) ಎಂಬ ಚೀನಾದ ಗಣಿತಜ್ಞನ ಪ್ರಕಾರ ಪ್ಯೆ=Ö10=3.162..
ಕ್ರಿ.ಶ. 265ರಲ್ಲಿ ವಾಂಗ್ ಫಾನ್ (Vaung Fan) ಎಂಬ ಚೀನಾದ ಖಗೋಲ ಶಾಸ್ತ್ರಜ್ಞನ ಪ್ರಕಾರ ಪ್ಯೆ=142/45 = 3.1555. ಚೀನಿಯರು ಪ್ಯೆಗೆ ಅನೇಕ ಸನ್ನಿಹಿತ ಬೆಲೆಗಳನ್ನು ಕೊಟ್ಟರು. ಇದರಲ್ಲಿ ತ್ಸುಚುಂಗ್ ಚಿಹ್ (Tsu ch’ung chih) ಎಂಬಾತನು ಸುಮಾರು ಕ್ರಿ.ಶ. 476ರಲ್ಲಿ ಕೊಟ್ಟ ಪ್ಯೆ=355/113=3.141593 ಎಂಬ ಬೆಲೆಯು ಶ್ಲಾಘನೀಯವಾದುದು. ಕ್ರಿ.ಶ. 499ರಲ್ಲಿ ಭಾರತದ ಮೊದಲ ಆರ್ಯಭಟ ಪ್ಯೆ=62832/20,000 = ಸುಮಾರು 3.1416 ಎಂಬ ಉತ್ತಮವಾದ ಬೆಲೆಯನ್ನು ಕೊಟ್ಟಿದ್ದ. ಆರ್ಕಿಮಿಡೀಸನೂ ಆರ್ಯಭಟನೂ ವೃತ್ತದಲ್ಲಿ ಬಹುಬಾಹುಗಳುಳ್ಳ ಸಮಾಕೃತಿಗಳನ್ನು ರಚಿಸುವುದರ ಮೂಲಕ ಪ್ಯೆನ ಬೆಲೆಯನ್ನು ನಿರ್ಧರಿಸಿದರು.
ಹಿಂದೂ ತ್ರಿಕೋನ ಮಿತಿಯಲ್ಲಿ ಪ್ಯೆ=600/191 ಎಂಬ ಮತ್ತೊಂದು ಬೆಲೆಯು ಪ್ರಾಯಶಃ ಎರಡನೆಯ ಆರ್ಯಭಟನ ಕಾಲದಿಂದ ಕಂಡು ಬರುತ್ತದೆ. ಮೊದಲ ಆರ್ಯಭಟನ ಬೆಲೆಗೆ ಹೋಲಿಸಿದರೆ ಇದೇನು ಅಷ್ಟು ಉತ್ತಮವಾದ ಬೆಲೆಯಲ್ಲ. ಕ್ರಿ.ಶ. 628ರಲ್ಲಿ ಭಾರತದ ಬ್ರಹ್ಮಗುಪ್ತನು ಪ್ಯೆ:Ö10 ಎಂದು ತಿಳಿಸಿದನು. ಅನಂತರ 9ನೆಯ ಶತಮಾನದ ಮಧ್ಯಭಾಗದಲ್ಲಿ ಭಾರತದ ಮಹಾವೀರಾಚಾರ್ಯ ಪ್ಯೆ=3.03(3/4) ಎಂಬ ಅಭಿಪ್ರಾಯ ಕೊಟ್ಟನು. ಕ್ರಿ.ಶ. 499ರಲ್ಲಿ ಮೊದಲನೆಯ ಆರ್ಯಭಟ ನೀಡಿದ್ದ ಪ್ಯೆ=3.1416 ಎಂಬ ಬೆಲೆಯನ್ನೇ, ಕ್ರಿ.ಶ. 1150ರಲ್ಲಿ ಭಾರತದ ಎರಡನೆಯ ಭಾಸ್ಕರಾಚಾರ್ಯನು ಪ್ಯೆ=3927/1250=3.1416 ಎಂದು ತಿಳಿಸಿದನು.
1685ರಲ್ಲಿ ಕೊಷಾನ್ಸ್ಕಿ ಎಂಬುವನು ರೇಖಾಗಣಿತವೇ ಮುಂತಾದ ವಿಧಾನಗಳಿಂದ ತಿಳಿಸಿದ ಬೆಲೆ ಹೀಗಿದೆ:

pನ ದೀರ್ಘಯಾತ್ರೆ ಇಲ್ಲಿಗೇ ಮುಗಿಯದೆ ಜಪಾನಿನ ಅರಿಮ ರೇಡೋ (Arima Raido) ಎಂಬುವನು pನ ಬೆಲೆಯನ್ನು 29 ದಶಮಾಂಶ ಸ್ಥಾನದವರೆಗೂ, 1739ರಲ್ಲಿ ಜಪಾನಿನ ಮಾಟ್ಸು ನಾಗ ಎಂಬುವನು 49 ದಶಮಾಂಶ ಸ್ಥಾನದವರೆಗೂ ಆವಿಷ್ಕರಿಸಿದರು. 1828ರಲ್ಲಿ ಸ್ವೆಖ್ಟ್‌ನ ಪ್ರಕಾರ

ಇನ್ನೂ ಮುಂದುವರೆಯುತ್ತ 1873ರಲ್ಲಿ ವಿಲಿಯಂ ಷ್ಯಾಂಕ್ಸ್ (William Shanks) pನ ಬೆಲೆಯನ್ನು 707 ದಶಮಾಂಶ ಸ್ಥಾನಗಳವರೆಗೂ ಆವಿಷ್ಕರಿಸಿದ.
ವಿದ್ಯಾರ್ಥಿಯು ಇದೇನು ಸಾರ್ ಹನುಮಂತನ ಬಾಲದಂತೆ ಹೇಳ್ತನೇ ಇದ್ದೀರಲ್ಲಾ ಎಂದ. ಹೌದಪ್ಪಾ ಹಿಂದಿನ ಗಣಿತಜ್ಞರು p ಬಗ್ಗೆ ಎಷ್ಟು ತಲೆಕೆಡಿಸಿಕೊಂಡಿದ್ದಾರೆ ಅನ್ನೋ ವಿಷಯ ನಿಮಗೆಲ್ಲಾ ತಿಳಿಯಬೇಕು ಎಂದು ಹೇಳಿದೆ. ಪುಸ್ತಕಗಳನ್ನು ಓದಿ ವಿಷಯವನ್ನು ಸಂಗ್ರಹಿಸಬೇಕು. ಕೇವಲ ಪಠ್ಯಪುಸ್ತಕದ ಮೇಲೆ ಅವಲಂಬಿತವಾಗಿರಬಾರದು ಎಂದಾಗ ವಿದ್ಯಾರ್ಥಿಯ ಮುಖದಲ್ಲಿ ಹೊಸ ಚೇತನ ಉಂಟಾಯಿತು.
ಭೂಮಿಯ ವಯಸ್ಸು ಎಷ್ಟು?
ಹಗಲಿನಲ್ಲಿ ಕತ್ತೆತ್ತಿ ನೋಡಿದಾಗ ಜ್ವಲಿಸುವ ಸೂರ್ಯ ರಾತ್ರಿ ಆಕಾಶ ನೋಡಿದರೆ ತಂಪಿನ ಬೆಳಕನ್ನು ಹಬ್ಬಿಸುವ ಚಂದ್ರ, ಮಿನುಗುವ ನಕ್ಷತ್ರ, ನೀಹಾರಿಕೆ, ಗೆಲಕ್ಸಿಗಳಿಂದ ಕೂಡಿದ ಬ್ರಹ್ಮಾಂಡಕ್ಕೆ ಹೋಲಿಸಿದರೆ ನಮ್ಮ ಭೂಮಿ ಸಣ್ಣದೊಂದು ‘ಕಣ’ ಎನ್ನಬಹುದು. ನಮ್ಮ ಭೂಮಿಯು ಸದಾ ಪ್ರದಕ್ಷಿಣೆ ಹಾಕುತ್ತಿರುವ ಸೂರ್ಯನಿಗೆ ಹೋಲಿಸಿದರೂ ಬಹಳ ಸಣ್ಣದು. ಇಂತಹ ಭೂಮಿಯ ವ್ಯಾಸ ಸುಮಾರು 6,400 ಕಿಮೀ. ಭೂಮಿಯ ಸೃಷ್ಟಿ ಯಾವಾಗ ಆಯಿತು? ಭೂಮಿಗೆ ಅಂತ್ಯ ಇದೆಯಾ? ಹಾಗಾದರೆ ಇದರ ವಯಸ್ಸು ಎಷ್ಟು? ಎನ್ನುವಂತಹ ಪ್ರಶ್ನೆಗಳು ನಮ್ಮನ್ನೆಲ್ಲ ಕಾಡಿವೆ, ಕಾಡುತ್ತಿವೆ.
ಹತ್ತನೇ ತರಗತಿಯ ‘ವಿಶ್ವ’ ಪಾಠ ಬೋಧನೆ ಮಾಡುವಾಗ ನನ್ನ ವಿದ್ಯಾರ್ಥಿ ‘ಸರ್ ಭೂಮಿಯ ವಯಸ್ಸು ಎಷ್ಟು’ ಎಂದು ಕೇಳಿಯೇ ಬಿಟ್ಟ. ಅದಕ್ಕೆ ನಾನು ಥಟ್ಟನೆ ಸುಮಾರು 450 ಕೋಟಿ ವರ್ಷಗಳು ಎಂದು ಹೇಳಿದೆ. ಮತ್ತೊಬ್ಬ ವಿದ್ಯಾರ್ಥಿ ‘ಸರ್ ಸುಮಾರು ಅಂತ ಯಾಕೆ ಅಂತೀರಿ, ನಿಖರವಾಗಿ ಹೇಳಿ’ ಎಂದು ಕೇಳಿದ.
ಮನುಷ್ಯರ, ಗಿಡಗಂಟೆಗಳ, ಪ್ರಾಣಿಗಳ ವಯಸ್ಸನ್ನು ಕ್ರಮವಾಗಿ ಗುರುತಿಸಲು ನಮ್ಮ ಜೀವಮಾನ ಕಾಲದಲ್ಲಿ ಅಥವಾ ಒಂದೆರಡು ತಲೆಮಾರುಗಳಲ್ಲಿ ಸಾಧ್ಯವಿರುವುದರಿಂದ ಯಾರೊಬ್ಬರ ಅಥವಾ ಯಾವುದೊಂದರ ವಯಸ್ಸು ಇಷ್ಟೆ ಎಂದು ಖಚಿತವಾಗಿ ಹೇಳಿಬಿಡಬಹುದು. ಆದರೆ ಭೂಮಿಯ ವಯಸ್ಸನ್ನು ಎಷ್ಟು ತಲೆಮಾರುಗಳಿಂದ ತಾನೆ ಗುರುತಿಸಲು ಸಾಧ್ಯ. ಮನುಷ್ಯ, ಸಸ್ಯ, ಸೂಕ್ಷ್ಮಾಣು ಜೀವಿಗಳು ಕಾಣಿಸಿಕೊಳ್ಳುವುದಕ್ಕೆ ಮುಂಚೆಯೇ ಭೂಮಿಯ ಉದಯವಾಗಿದೆ. ಆದ್ದರಿಂದ  ನಿಖರವಾಗಿ ಹೇಳಲು ಸಾಧ್ಯವೇ?
ಆದರೂ ನಾನು ವಿದ್ಯಾರ್ಥಿಯ ಪ್ರಶ್ನೆಗೆ ಉತ್ತರಿಸಲೇಬೇಕಾಗಿತ್ತು. ಆದ್ದರಿಂದ ವಿದ್ಯಾರ್ಥಿಗೆ ‘ನೋಡಪ್ಪ ಭೂಮಿಯ ವಯೋ ನಿರ್ಧಾರ ನಿಖರವಾದುದಲ್ಲ. ಆದರೆ ಪೂರ್ಣವಾಗಿ ತಪ್ಪು ಎನ್ನುವಂತಿಲ್ಲ. ಸ್ವಲ್ಪ ಹೆಚ್ಚು ಕಡಿಮೆ ಅನ್ನುತ್ತಾರಲ್ಲ ಹಾಗೆ ಸರಿಸುಮಾರಾದ ಲೆಕ್ಕಾಚಾರ.’
ಇದೆಲ್ಲ ಹೇಗಾದರೂ ಇರಲಿ ಭೂಮಿಯ ವಯಸ್ಸಿನ ನಿರ್ಧಾರಕ್ಕೆ ವಿಜ್ಞಾನಿಗಳು ಅನುಸರಿಸುವ ವಿಧಾನ ಯಾವುದು ಎಂಬುದನ್ನು ಸ್ವಲ್ಪ ನೋಡೋಣ. ಭೂಮಿಯ ವಯಸ್ಸಿಗೆ ಸಂಬಂಧಿಸಿದ ವಿವರಗಳಿಗೆ ವಿಜ್ಞಾನಿಗಳು ಆಶ್ರಯಿಸಿದ ವಸ್ತು ಸೀಸ.
ಸೀಸ (Lead) ನಮಗೆ ಸಾಮಾನ್ಯವಾದ ವಸ್ತು. ಆದರೆ ಭೂರಾಸಾಯನಿಕ ವಿಜ್ಞಾನಿಗಳ ಕುತೂಹಲದ ಪ್ರಶ್ನೆಗೆ ಉತ್ತರ ಕೊಟ್ಟ ಲೋಹ.
ಒಂದೇ ಧಾತುವಿನ, ವಿವಿಧ ರಾಶಿಗಳುಳ್ಳ ಪರಮಾಣುಗಳನ್ನು ಐಸೊಟೋಪುಗಳೆನ್ನುತ್ತಾರೆ.  ಭೂಮಿಯಲ್ಲಿ ಸಿಗುವ ಸೀಸ (ಪರಮಾಣು ಸಂಖ್ಯೆ-82) ನಾಲ್ಕು ಐಸೊಟೋಪುಗಳ ಮಿಶ್ರಣ.  ಸೀಸ-206, ಸೀಸ-207 ಮತ್ತು ಸೀಸ-208 ಕ್ರಮವಾಗಿ ಯುರೇನಿಯಂ-238, ಯುರೇನಿಯಂ-235 ಮತ್ತು ಥೋರಿಯಂ-232 ಐಸೊಟೋಪುಗಳ ವಿಕಿರಣಶೀಲತೆಯಿಂದ ರೂಪುಗೊಂಡುವು (ಧಾತು ಹೆಸರಿನ ಎದುರಿನ ಸಂಖ್ಯೆ ಪರಮಾಣು ನ್ಯೂಕ್ಲಿಯಸ್ಸಿಲ್ಲಿರುವ ನ್ಯೂಟ್ರಾನ್ ಮತ್ತು ಪ್ರೋಒಟ್ಟು ಸಂಖ್ಯೆ ಅಥವಾ ರಾಶಿ ಸಂಖ್ಯೆ). ಸೀಸ-204, ಹೀಗೆ ಸೃಷ್ಟಿಯಾಗದೆ ಸಹಜವಾಗಿರುವಂಥದ್ದು.
ವಿಕಿರಣ ಶೀಲತೆ ಮುಗಿದು ಉಲ್ಕಾಶಿಲೆಗಳಲ್ಲಿ ಶೇಖರವಾದ ನಾಲ್ಕು ಬಗೆಯ ಸೀಸಗಳ ಮಿಶ್ರಣವನ್ನು ‘ಆದಿಸೀಸ’ (ಪ್ರೈಮಾರ್ಡಿಯಲ್ ಲೆಡ್) ಎನ್ನುತ್ತಾರೆ. ಇದರಲ್ಲಿರುವ ನಾಲ್ಕು ಬಗೆಯ ಸೀಸಗಳ ಸಾಪೇಕ್ಷ ಪ್ರಮಾಣಗಳನ್ನು ಅಳೆಯಬಹುದು.
ಭೂಮಿಯಲ್ಲಿ ಸಿಗುವ ಶಿಲೆಯಲ್ಲಿ ಸೀಸ-204ರ ಪ್ರಮಾಣ ಬದಲಾಗದಿದ್ದರೂ ಉಳಿದ ಮೂರು ಐಸೊಟೋಪುಗಳ ಪ್ರಮಾಣಗಳು ಕಾಲ ಕಳೆದಂತೆ ಬದಲಾಗುತ್ತವೆ. ಇದನ್ನೂ ಅಳೆಯಬಹುದು.  ಭೂಮಿಯಲ್ಲಿ ಈಗ ಇರುವ ಸೀಸದ ಮಿಶ್ರಣವನ್ನು ‘ಆಧುನಿಕ ಸೀಸ’ ಎನ್ನೋಣ.
ಆದಿಸೀಸ ಮತ್ತು ಆಧುನಿಕ ಸೀಸಗಳಲ್ಲಿ ಐಸೊಟೋಪು ಪ್ರಮಾಣಗಳ ನಿಷ್ಪತ್ತಿ ಒಂದೇ ತೆರನಾಗಿರುವುದಿಲ್ಲ. ಅದನ್ನು ಅಳೆದು, ವ್ಯತ್ಯಾಸವನ್ನರಿತು ಭೂಮಿಯು ಎಂದಿನಿಂದ ವಿಕಾಸವಾಯಿತು ಎಂದು ತಿಳಿಯಬಹುದು. ವಿಕಿರಣಶೀಲತೆಯಿಂದ ಉಂಟಾಗುವ ಸೀಸ ಐಸೊಟೋಪಗಳ ಪ್ರಮಾಣಗಳು ಕಾಲ ಕಳೆದಂತೆ ಹೆಚ್ಚಾಗುವುದೂ ಇದರಿಂದ ‘ಆಧುನಿಕ ಸೀಸ’ದ ಸಂಯೋಜನೆ ‘ಆದಿಸೀಸ’ದ ಸಂಯೋಜನೆಗಿಂತ ಭಿನ್ನವಾಗಿರುವುದೂ ಈ ಕಾಲಮಾಪನದಲ್ಲಿ ಉಪಯೋಗವಾಗುತ್ತದೆ.
ಈ ರೀತಿಯ ಲೆಕ್ಕಾಚಾರದಿಂದ ಭೂಮಿಯ ವಯಸ್ಸು 455 ಕೋಟಿ ವರ್ಷ ಎಂದು ಅಂದಾಜು ಮಾಡಿದ್ದಾರೆ.
ಆದರೆ ಯಾವೊಂದು ಮಾದರಿಯೂ ಭೂಮಿಯ ವಯಸ್ಸನ್ನು ಒದಗಿಸುವಷ್ಟು ಸಮರ್ಥವಾಗಿಲ್ಲ. ಮಾಸ್‌ಸ್ಪೆಕ್ಟ್ರೊಮೀಟರ್ ಎಂಬ ಉಪಕರಣದ ಸಹಾಯದಿಂದ ಈ ಮಾದರಿಗಳ ಪ್ರಮಾಣ ತಿಳಿದುಕೊಂಡು, ಇವುಗಳ ಆಧಾರದ ಮೇಲೆ ರೇಡಿಯೋ ವಿಕಿರಣ ವಸ್ತುಗಳು ವಿಘಟಿಸುವುದು ಗೊತ್ತಿರುವುದರಿಂದ ಆ ಮಾದರಿ ಎಷ್ಟು ಕಾಲದಿಂದ ವಿಘಟಿತವಾಗುತ್ತದೆ ಎಂಬುದನ್ನು ಲೆಕ್ಕ ಹಾಕಬಹುದು. ಅನೇಕ ಮಾದರಿಗಳ ಪ್ರಯೋಗಗಳ ನಂತರ ಭೂಮಿಯ ವಯಸ್ಸೆಷ್ಟು ಎಂಬುದನ್ನು ಸರಿಸುಮಾರಾಗಿ ಅಂದಾಜು ಮಾಡಬಹುದು. ಹಾಗಾಗಿ ಇಂದಿನ ಅಂದಾಜಿನ ಪ್ರಕಾರ ಭೂಮಿಯ ವಯಸ್ಸು 455 ಕೋಟಿ ವರ್ಷಗಳೆಂದು ಲೆಕ್ಕಹಾಕಲಾಗಿದೆ.
ನಿಮಗೆಷ್ಟು ಗೊತ್ತು : ಅವಲೋಕಿತ ಸಿದ್ಧಾಂತದ ಕೆಲವು ಸಂದೇಹಗಳು…. ಪರಿಹಾರಗಳು
1.   ಸುಮಾರು 1000 ಕಿಮೀ ಎತ್ತರದಲ್ಲಿ ಕೃತಕ ಉಪಗ್ರಹವೊಂದು ಭೂಮಿಗೆ ಪ್ರದಕ್ಷಿಣೆ ಹಾಕುತ್ತದೆ. ಆ ಎತ್ತರದಲ್ಲಿ 7.411 ಮೀ/ಸೆ2 ಅಂದ ಮೇಲೆ ಆ ಉಪಗ್ರಹದಲ್ಲಿ ವಾಸಿಸುವರು ತೂಕರಹಿತ ಸ್ಥಿತಿ ಅನುಭವಿಸಲು ಸಾಧ್ಯವೇ?

2.   ಪ್ರಪಾತದ ಅಂಚಿನಲ್ಲಿ ನಿಂತವನೊಬ್ಬ ‘m’ ಆರಂಭಿಕ ವೇಗದಿಂದ ಒಂದು ಚೆಂಡನ್ನು ಮೇಲಕ್ಕೂ ಇನ್ನೊಂದು ಚೆಂಡನ್ನು ಕೆಳಕ್ಕೂ ಎಸೆಯುತ್ತಾನೆ. ಯಾವ ಚೆಂಡು ಪ್ರಪಾತದ ತಳವನ್ನು ಹೆಚ್ಚು ವೇಗದೊಡನೆ ತಲುಪುತ್ತದೆ?
3.   ಗ್ರಹದಲ್ಲಿ ಕೆಳಕ್ಕೆ ಬೀಳಲು ಬಿಟ್ಟ ಚೆಂಡು 4 ಸೆಕೆಂಡುಗಳಲ್ಲಿ 48 ಮೀ ಬೀಳುತ್ತದೆ. ಆ ಗ್ರಹದಲ್ಲಿ ವೇಗೋತ್ಕರ್ಷ ಎಷ್ಟಿರುತ್ತದೆ? ಆ ಗ್ರಹದಲ್ಲಿ 10 ಕಿಲೋಗ್ರಾಮ್ ರಾಶಿಯುಳ್ಳ ವಸ್ತುವಿನ ತೂಕ ಎಷ್ಟಿರುತ್ತದೆ?
4.   ಮೇಣವನ್ನು ಕರಗಿಸಿ ತಣಿಯಲು ಬಿಟ್ಟಾಗ ಮಧ್ಯಭಾಗದಲ್ಲಿ ಕುಳಿ ಬಿದ್ದಿರುವುದು ಕಂಡು ಬರುತ್ತದೆ. ಕಾರಣವೇನು?
5.   ಸತ್ಯಬಿಂಬ ಮಾತ್ರ ಪರದೆಯ ಮೇಲೆ ಮೂಡುತ್ತದೆ, ಓದು ಮಸೂರ ಮತ್ತು ಸಂಯುಕ್ತ ಸೂಕ್ಷ್ಮ ದರ್ಶಕಗಳ ಬಿಂಬಗಳು ಮಿಥ್ಯವಾದರೂ ಅವುಗಳು ನಮ್ಮ ಅಕ್ಷಿಪಟಲದ ಮೇಲೆ ಮೂಡುವುದಾದರೂ ಹೇಗೆ?
6.   ಗಾಜಿನ ಚಪ್ಪಡಿಯಲ್ಲಿ ಹಾದು ಹೋಗುವ ಬೆಳಕು ವಿಭಜಿಸದೇಕೆ?
7.   ಹಸಿಕಟ್ಟಿಗೆ ಸರಿಯಾಗಿ ಉರಿಯದೇ ಹೊಗೆ ಬರಲು ಕಾರಣವೇನು?
8.   ಒದ್ದೆ ಮಾಡಿದ ಪ್ಲಾಸ್ಟಿಕ್ ವಿದ್ಯುತ್‌ವಾಹಕವಲ್ಲ ಆದರೆ ಒದ್ದೆ ಮಾಡಿದ ಮರ ವಿದ್ಯುತ್ ವಾಹಕವಾಗುತ್ತದೆ. ಏಕೆ?
9.   1 ಎಚ್.ಪಿ. ಸಾಮರ್ಥ್ಯವಿರುವ ಪಂಪ್ 100ಮೀ ಆಳದಿಂದ 1 ಗಂಟೆಯಲ್ಲಿ ಮೇಲೆತ್ತುವ ನೀರಿನ ರಾಶಿ ಎಷ್ಟು?
10. ಎರಡು ಕಾಮನಬಿಲ್ಲುಗಳು ಯಾವ ಸಂದರ್ಭದಲ್ಲಿ ಮೂಡುತ್ತವೆ? ಅವುಗಳಲ್ಲಿ ಬಣ್ಣಗಳ ಕ್ರಮ ವಿರುದ್ಧವಾಗಿರುತ್ತದೆ ಏಕೆ?
11. ತಾಮ್ರದ ಸಲ್ಫೇಟನ್ನು ಕಾಯಿಸಿ ಪಡೆದ ಬಿಳಿಪುಡಿಯನ್ನು ಗಾಳಿಗೊಡ್ಡಿದಾಗ ತಂತಾನೇ ನೀಲಿಯಾಗುವುದು ಏಕೆ?
12.  ಉಸುಕಿನಲ್ಲಿ ಒಗೆದ ಚೆಂಡು ಪುಟಿಯುವುದಿಲ್ಲ ಮತ್ತು ಕೆಸರನ್ನು ಗೋಡೆಗೆ ಎಸೆದಾಗ ಹಿಂದಕ್ಕೆ ಪುಟಿಯುವುದಿಲ್ಲ ಏಕೆ?
 
ಉತ್ತರಗಳು
1.   ಉಪಗ್ರಹದಲ್ಲಿ ವಾಸಿಸುವವನ ತೂಕ w =mg. ಇಲ್ಲಿ w = ತೂಕ, m = ವ್ಯಕ್ತಿಯ ರಾಶಿ, g = ಗುರುತ್ವ ಉತ್ಕರ್ಷ. ತೂಕ ಅಂದರೆ ವ್ಯಕ್ತಿಯ ಮೇಲೆ ಭೂಮಿಯು ಪ್ರಯೋಗಿಸುವ ಬಲ. ಆದರೆ ‘ತೂಕರಹಿತ ಸ್ಥಿತಿ’ ಅಥವಾ ‘ತೂಕ ಸ್ಥಿತಿ’ ಎಂಬುದು ಕೇವಲ ತೂಕವನ್ನು ಅವಲಂಬಿಸಿಲ್ಲ! ದೇಹವನ್ನು ಆಧರಿಸಿರುವ ತಲ (ನೆಲ ಅಥವಾ ಉಪಗ್ರಹದ ಒಳಮೈ)ದ ಮೇಲೆ ತೂಕವು ಬಿದ್ದಾಗ ದೇಹದ ಮೇಲೆ ಪ್ರಯೋಗವಾಗುವ ವಿರುದ್ಧ ಬಲ(ಪ್ರತಿಕ್ರಿಯೆ)ವನ್ನು ಅವಲಂಬಿಸಿ ನಾವು ಅನುಭವಿಸುವ ತೂಕವಿರುತ್ತದೆ. ಉದಾಹರಣೆಗೆ ಒಬ್ಬ ಮುಳುಗುವಾಗ ಜಿಗಿಯುವ ಬೋರ್ಡಿನಿಂದ ನೀರನ್ನು ತಲಪುವ ತನಕ (ವಾಯುವಿನ ಘರ್ಷಣೆಯನ್ನು ಲೆಕ್ಕಕ್ಕೆ ತೆಗೆದುಕೊಳ್ಳದಿದ್ದರೆ) ಅವನ ಮೇಲೆ ಪ್ರಯೋಗವಾಗುವ ಬಲ ನಗಣ್ಯವಷ್ಟೆ?  ಆಗ ಅವನು ಅನುಭವಿಸುವ ತೂಕವೂ ಸೊನ್ನೆ. ಉಪಗ್ರಹವು ಸುತ್ತು ಬರುವುದೆಂದರೆ ಸದಾ ಬೀಳುತ್ತಿರುವ ಸ್ಥಿತಿ. ಉಪಗ್ರಹದೊಂದಿಗೆ ಅದರೊಳಗೆ ಇರುವವರದ್ದೂ ಬೀಳುತ್ತಿರುವ ಸ್ಥಿತಿ. ಉಪಗ್ರಹದ ಒಳಮೈ ಅದರ ಮೇಲೆ ಯಾವುದೇ ಪ್ರತಿಕ್ರಿಯೆಯನ್ನು ತೋರದಿದ್ದರೆ ಅವರು ಯಾವ ತೂಕವನ್ನೂ ಅನುಭವಿಸುವುದಿಲ್ಲ. ಅಂದರೆ ‘ತೂಕರಹಿತ ಸ್ಥಿತಿ’ ಯನ್ನು ಅನುಭವಿಸುತ್ತಾರೆ. ಲಿಫ್ಟ್‌ನಲ್ಲಿ ಕೆಳಗಿನಿಂದ ಮೇಲೆ ಸಾಗಲು ಪ್ರಾರಂಭವಾಗುವ ಕ್ಷಣ ಅದರೊಳಗಿದ್ದವರ ತೂಕ ಹೆಚ್ಚಿದಂತೆ ಅನುಭವವಾಗಬಹುದು. ಲಿಫ್ಟಿನ ತಲ ಒಳಗಿರುವವರ  ಕಾಲನ್ನು ಹೆಚ್ಚು ಒತ್ತುವುದರಿಂದ (ಅಥವಾ ಅಧಿಕ ಪ್ರತಿಕ್ರಿಯೆಯನ್ನು ಪ್ರಯೋಗಿಸುವುದರಿಂದ) ಹೀಗಾಗುತ್ತದೆ. ಹಾಗೆಯೇ ಲಿಫ್ಟಿನಲ್ಲಿ ಕೆಳಗೆ ಹೋಗುವ ಕ್ಷಣ ಒಳಗಿರುವವರ ತೂಕ ಕಡಿಮೆಯಾದ ಅನುಭವವಾಗಬಹುದು. ಕೆಳಗೆ ಚಲಿಸುವ ಲಿಫ್ಟು ಆ ಕ್ಷಣ ಒಳಗಿರುವವರ ಕಾಲುಗಳನ್ನು ಕಡಿಮೆ ಒತ್ತುವುದರಿಂದ (ಅಂದರೆ ಕಡಿಮೆ ಪ್ರತಿಕ್ರಿಯೆ ಪ್ರಯೋಗಿಸುವುದರಿಂದ) ಹೀಗಾಗುತ್ತದೆ. ಉಪಗ್ರಹದಲ್ಲಿ ತೂಕವನ್ನು ಅನುಭವಿಸಬೇಕಾದರೆ ಒಳಗಿರುವವರನ್ನು ಒತ್ತುವಂತೆ ಮಾಡುವ ತಂತ್ರಗಳನ್ನು ಅನುಸರಿಸಬೇಕು.
2.   ಎರಡೂ ಚೆಂಡುಗಳು ಪ್ರಪಾತವನ್ನು ಒಂದೇ ವೇಗದಲ್ಲಿ ತಲುಪುತ್ತವೆ. ಮೇಲಕ್ಕೆ ‘u’ ಆರಂಭಿಕ ವೇಗದಿಂದ ಎಸೆದ ಚೆಂಡು, ಎಸೆದಲ್ಲಿಂದ ‘h’ ಎತ್ತರದವರೆಗೆ ಸಾಗಿ,  ಸೊನ್ನೆ ವೇಗದ ಸ್ಥಿತಿಗೆ ಬರುತ್ತದೆ. ಆ ಕ್ಷಣದಿಂದ ಕೆಳಗೆ ಬೀಳಲು ತೊಡಗಿ ಎಸೆದ ಮಟ್ಟಕ್ಕೆ ಬರುವಾಗ ಮತ್ತೆ ಕೆಳಗೆ ಸಾಗುವ ‘u’ ವೇಗವನ್ನು ಪಡೆಯುತ್ತದೆ. (u2 = 2 gh.ಇಲ್ಲಿ g= ಗುರುತ್ವ ಉತ್ಕರ್ಷ) ಎಸೆದಲ್ಲಿಂದ ಪ್ರಪಾತದ ತಳ ‘s’ ಆಳದಲ್ಲಿದ್ದರೆ ತಳವನ್ನು ತಲಪುವಾಗ v12 = u2 + 2gs ಎಂಬ ಸಮೀಕರಣಕ್ಕೆ ಅನುಗುಣವಾಗಿ v1 ವೇಗವನ್ನು ಪಡೆಯುತ್ತದೆ. ಕೆಳ ಬದಿಗೆ u ವೇಗದಿಂದ ಎಸೆದ ಚೆಂಡು ಕೂಡ v22 = u2 + 2 gs ಸಮೀಕರಣಕ್ಕೆ ಅನುಗುಣವಾಗಿ v1 ವೇಗವನ್ನು ಪಡೆಯುತ್ತದೆ. ಕೆಳ ಬದಿಗೆ u ವೇಗದಿಂದ ಎಸೆದ ಚೆಂಡು ಕೂಡ v22 = m2 + 2gs ಸಮೀಕರಣಕ್ಕೆ ಅನುಗುಣವಾಗಿ v2 ವೇಗವನ್ನು ಪಡೆಯುತ್ತದೆ. ಎರಡೂ ಸಮೀಕರಣಗಳನ್ನು ಹೋಲಿಸಿದರೆ v1=v2 ಎಂಬುದು ಸ್ಪಷ್ಟವಾಗುತ್ತದೆ.

3.   ಚೆಂಡು ಸಾಗುವ ದೂರ s = 48 ಮೀಟರ್. ಹೀಗೆ ಬೀಳಲು ಅದಕ್ಕೆ ಬೇಕಾದ ಅವಧಿ t=4 ಸೆಕೆಂಡು. ಗುರುತ್ವ ಉತ್ಕರ್ಷ (ವೇಗೋತ್ಕರ್ಷ) g ಎಂದಾದರೆ ಈ ಪರಿಣಾಮಗಳನ್ನು ಸಂಬಂಧಿಸುವ ಸಮೀಕರಣ  s = ½gt2 (ಬೀಳಬಿಡುವ ಆರಂಭಿಕ ವೇಗ ಸೊನ್ನೆ).  48 = ½g×16. ಅಂದರೆ g = (48×2)/16 = 6 ಮೀ/ಸೆ2. ವಸ್ತುವಿನ ತೂಕ = mg = 10 × 6 ನ್ಯೂಟನ್ = 60 ನ್ಯೂಟನ್. ಒಂದು ಕಿಲೊಗ್ರಾಮ್ ತೂಕ (1 ಕಿ.ಗ್ರಾ. ವೇಟ್) = 9.8 ನ್ಯೂಟನ್ ಎಂದು ತೆಗೆದುಕೊಂಡರೆ ವಸ್ತುವಿನ ತೂಕ 60/9.8 = 6.12 ಕಿಲೋಗ್ರಾಮ್ ತೂಕ.
4.   ಬತ್ತಿಯಿರುವುದು ಮಧ್ಯಭಾಗದಲ್ಲಿ. ಜ್ವಾಲೆ ಇರುವುದೂ ಮಧ್ಯಭಾಗದಲ್ಲಿ. ಆದ್ದರಿಂದ ದ್ರವವಾಗುವ ಹಾಗೂ ದಹನವಾಗುವ ಪ್ರತಿಕ್ರಿಯೆ ಹೆಚ್ಚು ನಡೆಯುವುದೂ ಮಧ್ಯಭಾಗದಲ್ಲಿ. ಮಧ್ಯಭಾಗದಲ್ಲಿ ಪರಿಧಿ ಭಾಗಕ್ಕಿಂತ ಮೇಣ ಹೆಚ್ಚು ವ್ಯಯವಾಗುವುದರಿಂದ ಅಲ್ಲಿ ಕುಳಿ ಬೀಳುತ್ತದೆ.
5.   ಸತ್ಯವಾಗಲಿ, ಮಿಥ್ಯವಾಗಲಿ ಬೆಳಕಿನ ಕಿರಣಗಳು ಅಕ್ಷಿಪಟಲದ ಮೇಲೆ ಬೀಳದಿದ್ದರೆ ಬಿಂಬ ಕಾಣಿಸದು. ಓದು ಮಸೂರ (ಭೂತಕನ್ನಡಿ)ವನ್ನೇ ತೆಗೆದುಕೊಳ್ಳಿ. ವಕ್ರೀಕರಣದ ಅನಂತರ ಅಪಸರಣಕ್ಕೆ ಒಳಗಾಗುವ ಕಿರಣಗಳು ಕಣ್ಣನ್ನು ಸೇರಿದರೆ ಮಾತ್ರವೇ ಅವು ಮಸೂರದ ಹಿಂದಿನ ಯಾವುದೋ ಒಂದು ನೆಲೆಯಿಂದ ಬಂದಂತೆ ಕಾಣಿಸುತ್ತವೆ. ವಾಸ್ತವವಾಗಿ ಅವು ಅಂಥ ನೆಲೆಯಿಂದ ಬರುವುದಿಲ್ಲ. ಆದ್ದರಿಂದ ಪರದೆಯಲ್ಲಿ ಅವನ್ನು ಮೂಡಿಸಲು ಆಗುವುದಿಲ್ಲ. ಒಂದು ಸ್ಥಾನದಿಂದ ಬಂದಂತೆ ಕಾಣಿಸುವುದಕ್ಕೆ ಕಾರಣ – ಆ ಕಿರಣಗಳ ದಾರಿಗಳನ್ನು ಹಿಂದಕ್ಕೆ ವಿಸ್ತರಿಸಿದರೆ ಅವು ಒಂದೇ ಸ್ಥಾನದಲ್ಲಿ ಛೇದಿಸಿದಂತೆ ‘ಕಾಣುತ್ತವೆ’. ಸಮತಲ ಕನ್ನಡಿಯಲ್ಲಿ ಕಾಣುವ ಬಿಂಬಗಳು ಕಾಣುವುದೂ ಇದೇ ತರಹದಲ್ಲಿ.

6.   ಗಾಜಿನ ಚಪ್ಪಡಿಯ ಎದುರು ಮುಖಗಳು ಸಮಾಂತರವಾಗಿವೆ. ಆದ್ದರಿಂದ ಅದರ ಒಂದು ಮುಖದಲ್ಲಿ ನಡೆಯುವ ವಕ್ರೀಕರಣಕ್ಕೆ ವಿರುದ್ಧವಾಗಿ ಮತ್ತು ಸಮನಾಗಿ ವಿರುದ್ಧ ಮುಖದಲ್ಲಿ ವಕ್ರೀಕರಣವಾಗುವುದರಿಂದ ವರ್ಣವಿಭಜನೆ ನಡೆಯುವುದಿಲ್ಲ.
7.   ಹಸಿಕಟ್ಟಿಗೆ ಸರಿಯಾಗಿ ಉರಿಯದಿರಲು ಅದರಲ್ಲಿರುವ ತೇವಾಂಶ ಕಾರಣ. ಕಟ್ಟಿಗೆಯನ್ನು ಜ್ವಲನ ಬಿಂದುವಿಗೆ ಏರಿಸಲು ತೇವಾಂಶ ಬಿಡುವುದಿಲ್ಲ. ಹೀಗೆ ಅಪೂರ್ಣ ದಹನ ಉಂಟಾಗುವುದರಿಂದ ಉರಿಯದ ಕಟ್ಟಿಗೆ ಕಣಗಳು ಹೊಗೆಯಾಗಿ ಹೊರಬರುತ್ತವೆೆ.
8.   ಪ್ಲಾಸ್ಟಿಕ್ಕು ಒದ್ದೆ ಮಾಡಿದರೂ ಅದರ ಹೊರಮೈ ಮಾತ್ರ ಒದ್ದೆಯಾಗುತ್ತದೆ. ಆದ್ದರಿಂದ ವಿದ್ಯುತ್ ಪ್ರವಾಹವನ್ನು ನಿರ್ಬಂಧಿಸುವ ಅವಾಹಕವಾದ ಭಾಗ ಹಾಗೇ ಇರುತ್ತದೆ. ಒದ್ದೆ ಮಾಡಿದ ಮರ (ಕಟ್ಟಿಗೆ) ದ ಇಡೀ ಒಡಲು ಒದ್ದೆಯಾಗುವ ಸಂಭವ ಹೆಚ್ಚು. ಅಂದರೆ ವಿದ್ಯುತ್ ವಹನಕ್ಕೆ ಅನುಕೂಲವಾದ ನೀರು (ಇದು ಲವಣ ರಹಿತ ನೀರು ಎನ್ನುವಂತಿಲ್ಲ) ಮರದ ಇಡೀ ಕಾಯದಲ್ಲಿರುತ್ತದೆ. ಆದ್ದರಿಂದ ಮರ ವಿದ್ಯುತ್ ವಾಹಕವಾಗುತ್ತದೆ.
9.   100 ಮೀಟರ್ ಸರಾಸರಿ ಆಳದಿಂದ ಪಂಪು ನೀರೆತ್ತುತ್ತದೆ ಎಂದು ಭಾವಿಸೋಣ. ಒಂದು ಎಚ್.ಪಿ. (1 ಅಶ್ವ ಸಾಮರ್ಥ್ಯ) ಸಾಮರ್ಥ್ಯವು ಎಂ.ಕೆ.ಎಸ್.(ಮೀಟರ್, ಕಿಲೋಗ್ರಾಮ್, ಸೆಕೆಂಡ್) ಪದ್ಧತಿಯಲ್ಲಿ 3 ಅಂಕಿಗಳಲ್ಲಿ 746 ವ್ಯಾಟ್‌ಗಳಿಗೆ ಸಮ ಎಂದು ಭಾವಿಸೋಣ. (ನಾಲ್ಕು ಅಂಕಿಗಳಿಗೆ ಸರಿಯಾಗಿ ಬರೆದರೆ ಇದು 745.7 ವ್ಯಾಟ್ ಆಗುತ್ತದೆ.) ಗುರುತ್ವ ಉತ್ಕರ್ಷವನ್ನು 9.8 ಮೀಟರ್/ಸೆಕೆಂಡ್2 ಎಂದಿಟ್ಟುಕೊಳ್ಳೋಣ. ಒಂದು ಗಂಟೆಯಲ್ಲಿ ಎತ್ತಲಾಗುವ ನೀರಿನ ರಾಶಿ m ಎಂದಾದರೆ ಒಂದು ಗಂಟೆಯಲ್ಲಿ ಆದ ಕೆಲಸ
= m×g×h = m×9.8×h = m×9.8×100
= 980m ಜೂಲ್ (1)
ಒಂದು ಅಶ್ವ ಸಾಮರ್ಥ್ಯ ದರದಲ್ಲಿ 1 ಗಂಟೆಯಲ್ಲಿ ಆದ ಕೆಲಸ
= 746 × 1 × 60 × 60         ಜೂಲ್-(2)
(1 ಗಂಟೆ = 60 × 60 ಸೆಕೆಂಡ್)
(1) ಮತ್ತು (2) ಗಳನ್ನು ಹೋಲಿಸಿದಾಗ
m= 746 × 60 × 60
980
= 2740 ಕಿಲೊಗ್ರಾಮ್ (ನಾಲ್ಕು ಅಂಕಿಗಳಿಗೆ ಸರಿಯಾಗಿ)
10.  ಮಳೆಹನಿಯೊಳಗೆ ಸೂರ್ಯಕಿರಣದ ಒಂದು ಪ್ರತಿಫಲನದ ಬಳಿಕ ಹೊರಬರುವ ಬೆಳಕಿನ ಕಿರಣಗಳು ಮೊದಲ ಕಾಮನ ಬಿಲ್ಲಿಗೂ ಎರಡು ಪ್ರತಿಫಲನಗಳ ಬಳಿಕ ಹೊರಬರುವ ಬೆಳಕಿನ ಕಿರಣಗಳು ಎರಡನೇ ಕಾಮನಬಿಲ್ಲಿಗೂ ಕಾರಣವಾಗುತ್ತವೆ.
ಪ್ರತಿಯೊಂದು ಪ್ರತಿಫಲನದೊಂದಿಗೆ ವಕ್ರೀಕರಣವೂ ನಡೆಯುತ್ತದೆ. ಇದರಿಂದ ಪ್ರತಿಫಲನಗಳ ಸಂಖ್ಯೆ ಹೆಚ್ಚಾದಂತೆ ಕಾಮನಬಿಲ್ಲಿಗೆ ಕಾರಣವಾಗುವ ಬೆಳಕಿನ ಕಿರಣಗಳ ತೀವ್ರತೆ ಕಡಿಮೆಯಾಗುತ್ತದೆ. ಎರಡನೇ ಕಾಮನಬಿಲ್ಲು ಒಂದನೇ ಕಾಮನಬಿಲ್ಲಿನಷ್ಟು ಉಜ್ವಲವಾಗಿ ಕಾಣಿಸದಿರಲು ಇದೇ ಕಾರಣ. ಮಳೆ ಹನಿಗಳ ಗಾತ್ರವೂ ವಕ್ರೀಕರಣ – ಪ್ರತಿಫಲನಗಳ ಮೇಲೆ ಪರಿಣಾಮ ಬೀರುತ್ತದೆ. ಯುಕ್ತ ಗಾತ್ರವಿದ್ದರೆ ಮಾತ್ರ ಎರಡು ಬಾರಿ ಪ್ರತಿಫಲನಗೊಂಡ ಬೆಳಕಿನ ಕಿರಣಗಳು ನಾವು ಕಾಣಬಲ್ಲ ಎರಡನೇ ಕಾಮನಬಿಲ್ಲನ್ನು ಮೂಡಿಸಬಲ್ಲವು.
ವಕ್ರೀಕರಣದೊಂದಿಗೆ ವರ್ಣವಿಭಜನೆ ಯಾಗುತ್ತದೆ. ನೇರಳೆ -ಕೆಂಪುಗಳು ರಶ್ಮಿಯ ಎರಡು ಅಂಚುಗಳಲ್ಲಿರುವುವು. ಒಂದು ಪ್ರತಿಫಲನದೊಂದಿಗೆ ಮೇಲೆ-ಕೆಳಗಿರುವ ಕಿರಣಗಳು ಕೆಳಗೆ-ಮೇಲಾಗುವುವು. ಎರಡನೇ ಕಾಮನಬಿಲ್ಲು ಮಳೆಹನಿಯೊಳಗೆ ಎರಡು ಪ್ರತಿಫಲನಗಳಿಂದ ಉಂಟಾಗುವ ಕಾರಣ ಒಂದನೇ ಮತ್ತು ಎರಡನೇ ಕಾಮನಬಿಲ್ಲಿನ ಬಣ್ಣಗಳ ಅನುಕ್ರಮವು ಬದಲಾಗುವುದು (ಚಿತ್ರನೋಡಿ).

11.  ತಾಮ್ರದ ಸಲ್ಫೇಟನ್ನು ಕಾಯಿಸಿದಾಗ ಅದರಲ್ಲಿರುವ ನೀರಿನ ಅಂಶ ಹೋಗಿ ಬಿಳಿಪುಡಿಯಾಗಿ ತೋರುತ್ತದೆ. ಇದನ್ನು ಗಾಳಿಗೊಡ್ಡಿದಾಗ ಗಾಳಿಯಲ್ಲಿರುವ ತೇವವನ್ನು ತಾಮ್ರದ ಸಲ್ಫೇಟ್ (ಬಿಳಿಪುಡಿ) ಮರಳಿ ಹೀರುತ್ತದೆ. ಇದು ಜಲಪೂರಿತ ತಾಮ್ರದ ಸಲ್ಫೇಟ್. ಇದರ ಬಣ್ಣ ನೀಲಿ.
12.  ಉಸುಕು ಮತ್ತು ಚೆಂಡುಗಳೊಳಗೆ ಹಾಗೂ ಕೆಸರು ಮತ್ತು ಗೋಡೆಗಳೊಳಗೆ ನಡೆಯುವುದು ಸ್ಥಿತಿ ಸ್ಥಾಪಕತ್ವಹೀನ ಅಥವಾ ಪುಟಿತತೆ ರಹಿತ ಡಿಕ್ಕಿ. ಇದರಲ್ಲಿ ಚಲನ ಶಕ್ತಿಯ ಒಟ್ಟು ಮೌಲ್ಯ ಸ್ಥಿರವಾಗಿ ಉಳಿಯುವುದಿಲ್ಲ. ಶಕ್ತಿಯ ಬೇರೆ ರೂಪಗಳಾಗಿ ಚಲನಶಕ್ತಿಯು ಪರಿವರ್ತನೆಯಾಗುತ್ತದೆ. ಇದಕ್ಕೆ ಕಾರಣ ಉಸುಕಿನ (ಹಾಗೂ ಕೆಸರಿನ) ಸಂರಚನೆ. ಚಲನಶಕ್ತಿಯ ನಷ್ಟ ಹೆಚ್ಚಾದಂತೆ ಡಿಕ್ಕಿಯು ಹೆಚ್ಚು ಪುಟಿತತೆ ರಹಿತವಾಗಿರುತ್ತದೆ. ಚಲನಶಕ್ತಿಯು ಸಂರಕ್ಷಿಸಲ್ಪಟ್ಟಾಗ ಪುಟಿತ ಡಿಕ್ಕಿಯಾಗುವುದು.

ಸೂರ್ಯ ಕರೋನದ ವಿಸ್ವಯಕಾರಿ ತಾಪ
ಈ ವಿಶ್ವ ಒಳಗೊಂಡಿರುವ ಕೋಟ್ಯಂತರ ನಕ್ಷತ್ರಗಳಲ್ಲಿ ನಮಗೆ ಅತ್ಯಂತ ಮುಖ್ಯವೂ ಅತ್ಯಂತ ಹತ್ತಿರವೂ ಇರುವ ನಕ್ಷತ್ರವೇ ಸೂರ್ಯ. ಸೂರ್ಯನಿಲ್ಲದ ಭೂಮಿಯನ್ನಾಗಲೀ ಬದುಕನ್ನಾಗಲೀ ಊಹಿಸಿಕೊಳ್ಳಲಾಗದು, ಸಾಧ್ಯವೂ ಇಲ್ಲ. ಒಟ್ಟಿನಲ್ಲಿ ಸೂರ್ಯ ನಮಗೆ ಜೀವಾಧಾರವಾಗಿರುವ ನಕ್ಷತ್ರ. ಅದು ನಮ್ಮ ನಕ್ಷತ್ರ. ವಾಸ್ತವವಾಗಿ ವಿಶ್ವದಲ್ಲಿರುವ ಅನೇಕ ನಕ್ಷತ್ರಗಳು ಸೂರ್ಯನಿಗಿಂತಲೂ ದೊಡ್ಡವು. ಸೂರ್ಯನಿಗಿಂತ ಬಹಳ ಬಹಳ ತಾಪವುಳ್ಳ ನಕ್ಷತ್ರಗಳು ಇವೆ. ಅವು ಯಾವುವೂ ನಮಗೆ ಸೂರ್ಯನಷ್ಟು ದೊಡ್ಡದಾಗಿ ಕಾಣುವುದಿಲ್ಲ. ಅವು ನಮ್ಮಿಂದ ಬಹು ದೂರದಲ್ಲಿರುವುದೇ ಇದಕ್ಕೆ ಕಾರಣ. ಸೂರ್ಯ ನಮಗೆ ಅತ್ಯಂತ ಹತ್ತಿರದಲ್ಲಿ ಇರುವುದರಿಂದ, ನಕ್ಷತ್ರಗಳ ಸ್ವಭಾವ ಮತ್ತು ಅಲ್ಲಿ ಜರುಗುವ ಚಟುವಟಿಕೆಗಳನ್ನು ತಿಳಿಯುವುದಕ್ಕೆ ವಿಜ್ಞಾನಿಗಳು ಸೂರ್ಯನ ಅಧ್ಯಯನವನ್ನು ಹೆಚ್ಚು ಹೆಚ್ಚಾಗಿ ಮಾಡಿದ್ದಾರೆ.[image: https://kanaja.karnataka.gov.in/wp-content/uploads/2011/03/KRVP_Sep-10_04-300x289.jpg]
ಸೂರ್ಯ ಒಂದು ಬೃಹತ್ ಅಗ್ನಿಗೋಲ. ಅದರಿಂದ ಹೊಮ್ಮುವ ಭಾರೀ ಶಕ್ತಿಗೆ ಅದರ ಅಂತರಾಳದಲ್ಲಿ ಜರುಗುತ್ತಿರುವ ಬೈಜಿಕ ಕ್ರಿಯೆಗಳು ಕಾರಣ. ವಾಸ್ತವವಾಗಿ ಸೂರ್ಯನಲ್ಲಿ ಹೈಡ್ರೊಜನ್ ಪರಮಾಣುಗಳ ಬೀಜಗಳು ಸಮ್ಮಿಲನಗೊಂಡು ಹೀಲಿಯಮ್ ಬೀಜಗಳಾಗುತ್ತಿವೆ.  ಈ ಸಮ್ಮಿಲನ ಕ್ರಿಯೆಯೇ ಸೂರ್ಯನ ನಿರಂತರ ಶಕ್ತಿಯ ಆಕರ. ಸೂರ್ಯನ ಮೇಲ್ಮೈ ತಾಪ ಸುಮಾರು 6000 K. ನಮಗೆ ವೃತ್ತಾಕಾರದಲ್ಲಿ ಕಾಣುವ ಸೂರ್ಯನ ಗೋಚರ ಬಿಲ್ಲೆಗೆ ತೇಜೋಮಂಡಲ (photosphere) ಎನ್ನುತ್ತಾರೆ. ಇದರ ಸುತ್ತ ಇರುವುದು ವರ್ಣಮಂಡಲ (Chromosphere). ವರ್ಣಮಂಡಲದ ಆಚೆಗೆ ಹಲವಾರು ಮಿಲಿಯ ಕಿಲೊಮೀಟರ್‌ವರೆಗೆ ಒಂದು ಪ್ರಕಾಶಮಾನವಾದ ಪ್ರಭಾವಳಿ ಇದೆ. ಇದಕ್ಕೆ ಕರೋನ ಎಂದು ಹೆಸರು. ಕರೋನ ಎಂಬುದು ಸೌರವಾತಾವರಣದ ಅತ್ಯಂತ ಹೊರ ಭಾಗ.  ಇದನ್ನು ವಿಜ್ಞಾನಿಗಳು K-ಕರೋನ ಮತ್ತು F-ಕರೋನ ಎಂದು ಎರಡು ಭಾಗಗಳಾಗಿ ವಿಂಗಡಿಸಿಕೊಂಡಿದ್ದಾರೆ. K-ಕರೋನ ಎಂಬುದು ಕರೋನದ ಒಳಭಾಗದ ಪ್ರದೇಶ.  ಇದು ಸೂರ್ಯನ ಮೇಲ್ಮೈನಿಂದ ಸುಮಾರು 75,000 ಕಿಮೀ ವರೆಗೆ ವ್ಯಾಪಿಸಿದೆ. ಇಲ್ಲಿ ತಾಪ 2,000,000 ಕೆಲ್ವಿನ್ (2×106 K) ಅಥವಾ ಅದರ ಆಸುಪಾಸಿನಲ್ಲಿ ಇರುತ್ತದೆ. ಕರೋನದ ಹೊರಭಾಗ ಅರ್ಥಾತ್ F-ಕರೋನವು ಹಲವು ಮಿಲಿಯ ಕಿಮೀ ವರೆಗೆ ವ್ರೋಚಾಚಿಕೊಂಡಿದೆ. ಇಲ್ಲಿ ತಾಪ K-ಕರೋನದಲ್ಲಿ ಇರುವಷ್ಟು ಇಲ್ಲ. ಕರೋನದ F-ಭಾಗದ ತಾಪವು ಸಾಪೇಕ್ಷವಾಗಿ ಕಡಿಮೆ.
ಸೂರ್ಯನ ಕರೋನದಲ್ಲಿ ಇರುವುದು ಏನು? ಕರೋನದ ಬಹುಭಾಗ ಅಯಾನೀಕೃತ ಅನಿಲಗಳಿಂದಾಗಿದೆ. ಅರ್ಥಾತ್ ಕರೋನದಲ್ಲಿ ಇರುವ ದ್ರವ್ಯ ಪ್ಲಾಸ್ಮಾ ಸ್ಥಿತಿಯಲ್ಲಿ ಇದೆ.  ಕರೋನ ಅಷ್ಟೊಂದು ಎತ್ತರಕ್ಕೆ ಚಾಚಿಕೊಂಡಿರುವುದಕ್ಕೆ ಮತ್ತು ಅದರ ಆಕಾರಕ್ಕೆ ಸೂರ್ಯನ ಪ್ರಬಲ ಕಾಂತಕ್ಷೇತ್ರವೇ ಕಾರಣ. ಕರೋನದ ಸ್ವರೂಪ ಒಂದೇ ತೆರನಾಗಿ ಇರುವುದಿಲ್ಲ.  ಸೂರ್ಯನಕಲೆಗಳ ಚಕ್ರದೊಂದಿಗೆ ಕರೋನ ಆಕಾರ ಕೂಡ ಬದಲಾಗುವುದು ಕಂಡು ಬಂದಿದೆ.  ಸೌರಕಲೆಗಳು ಗರಿಷ್ಠದಲ್ಲಿದ್ದಾಗ ಕರೋನವು ಸ್ಪಲ್ಪ ಹೆಚ್ಚು ಕಡಿಮೆ ಏಕರೂಪದಲ್ಲಿ ವ್ಯಾಪಿಸಿರುವ ಆವೃತ ಕುಣಿಕೆಗಳೋಪಾದಿಯಲ್ಲಿ ಇರುತ್ತದೆ. ಸೌರಕಲೆಗಳ ಚಟುವಟಿಕೆ ಕನಿಷ್ಠದಲ್ಲಿದ್ದಾಗ ಸೂರ್ಯನ ಸಮಭಾಜಕದ ಪ್ರದೇಶಗಳಿಂದ ಸೂರ್ಯನ ಇಕ್ಕೆಲಗಳಲ್ಲಿ ಚಾಚಿಕೊಂಡಿರುವ ಧಾರೆಗಳೋಪಾದಿಯಲ್ಲಿ ಇರುತ್ತದೆ. ಸೂರ್ಯನ ಕರೋನ ಸಾಮಾನ್ಯ ದಿನಗಳಲ್ಲಿ ನಮಗೆ ಕಾಣುವುದಿಲ್ಲ. ಸಂಪೂರ್ಣ ಸೂರ್ಯಗ್ರಹಣದ ಕಾಲದಲ್ಲಿ ಕರೋನ ಬರಿಗಣ್ಣಿಗೇ ಎದ್ದು ಕಾಣುತ್ತದೆ. ಅದೊಂದು ನಯನಮನೋಹರ ದೃಶ್ಯ.
ಸೂರ್ಯನ ಕೋರೈಸುವ ಭಾಗ ತೇಜೋಮಂಡಲ. ಅಲ್ಲಿ ಮೇಲ್ಮೈ ತಾಪ ಸುಮಾರು 6000 K. ಅಲ್ಲಿಂದ ಲಕ್ಷಾಂತರ ಕಿಮೀ ಆಚೆಯವರೆಗೂ ವ್ಯಾಪಿಸಿರುವ ಕರೋನದ ತಾಪ ಆಶ್ಚರ್ಯಗೊಳಿಸುವಷ್ಟು ಅಧಿಕ ಮಟ್ಟದಲ್ಲಿ ಇರುವುದು ಹೇಗೆ ಸಾಧ್ಯ?  ಇದು ವಿಜ್ಞಾನಿಗಳ ವಿಸ್ಮಯಗೊಳಿಸಿರುವ ಸಮಸ್ಯೆ. ಸೂರ್ಯನ ಮೇಲ್ಮೈನಿಂದ ದೂರ ದೂರಕ್ಕೆ ಹೋದಂತೆಲ್ಲಾ ತಾಪ ಕಡಿಮೆ ಆಗುತ್ತಾ ಹೋಗಬೇಕು. ಇದು ಸಹಜ ನಿರೀಕ್ಷೆ. ನಿರಂತರವಾಗಿ ಕರೋನ ಅಷ್ಟು ಉಚ್ಚ ತಾಪಗಳಲ್ಲಿ ಇರಬೇಕಾದರೆ ಅದಕ್ಕೆ ನಿರಂತರವಾಗಿ ಶಕ್ತಿ ಊಡಿಕೆ ಆಗುತ್ತಿರಲೇಬೇಕು. ಹಾಗೆ ಶಕ್ತಿ ಊಡಿಕೆ ಆಗುತ್ತಿರದಿದ್ದಲ್ಲಿ ಕರೋನದಲ್ಲಿ ಪ್ಲಾಸ್ಮಾ ಸ್ಥಿತಿಯಲ್ಲಿರುವ ದ್ರವ್ಯ ಕೇವಲ ಒಂದು ಗಂಟೆಯ ಒಳಗೆ ತಣ್ಣಗಾಗಿ ಬಿಡುತ್ತಿತ್ತು. ಕರೋನದ ತಾಪ ಅಷ್ಟು ಉಚ್ಚಮಟ್ಟದಲ್ಲಿ ಇರುವುದು ಬೆಳಕಿಗೆ ಬಂದಿದ್ದು 1940ರಲ್ಲಿ. ಆಗಿನಿಂದಲೂ ಕರೋನದ ತಾಪ ತೋಜೋಮಂಡಲಕ್ಕಿಂತಲೂ ಮತ್ತು ವರ್ಣಮಂಡಲಕ್ಕಿಂತಲೂ ಅಷ್ಟೊಂದು ಅಧಿಕವಾಗಿರುವುದು ಹೇಗೆ ಸಾಧ್ಯ ಎಂಬ ಪ್ರಶ್ನೆ ಕಾಡುತ್ತಲೇ ಇದೆ. ಇಂದಿಗೂ ಅದು ಸಂಪೂರ್ಣವಾಗಿ ಅರ್ಥವಾಗಿಲ್ಲ. ಕರೋನದಲ್ಲಿ ಇರುವ ಉಚ್ಚ ತಾಪಗಳನ್ನು ವಿವರಿಸುವುದಕ್ಕೆ ವಿಜ್ಞಾನಿಗಳು ಹಲವು ವಾದಗಳನ್ನು ಮುಂದಿಟ್ಟಿದ್ದಾರೆ. ಅವುಗಳಲ್ಲಿ ಬಹು ಜನರ ಸ್ವೀಕೃತಿಗೆ ಪಾತ್ರವಾಗಿರುವ ವಾದ ಒಂದಿದೆ.  ಅದರ ಪ್ರಕಾರ ಸೂರ್ಯನ ಅಂತರಾಳದಿಂದ ಉಗಮಿಸಿ, ಸೂರ್ಯನ ಮೇಲ್ಮೈನಿಂದ ಬಲು ಎತ್ತರದವರೆಗೂ ಚಿಮ್ಮುವ ಕಾಂತೀಯ ಕುಣಿಕೆಗಳು ತಮ್ಮೊಂದಿಗೆ ಒಯ್ಯುವ ಶಕ್ತಿಯಿಂದ ಕರೋನದ ಕಾವು ಏರುತ್ತಿದೆ. ಯೋಹ್‌ಕೋಹ್ ಮತ್ತು ಸೋಹೊ (Solar and Heliospheric Observatory) ಮತ್ತು ಟ್ರೇಸ್ (Transition Region and Coronal Explorer) ವ್ರೋಒದಗಿಸಿರುವ ಮಾಹಿತಿಗಳು ಈ ವಾದಕ್ಕೆ ಪುಷ್ಟಿ ಕೊಡುವ ರೀತಿಯಲ್ಲಿ ಇವೆ.
ಈ ಮಾಹಿತಿಗಳಿಂದ ತಿಳಿದು ಬಂದಿರುವುದು ಏನು? ಸೂರ್ಯನ ಮೇಲ್ಮೈ ತುಂಬಾ ಅಸಂಖ್ಯಾತ ಚಿಕ್ಕ ಚಿಕ್ಕ ಕಾಂತಕ್ಷೇತ್ರಗಳು ಇರುವುದನ್ನು ವಿಜ್ಞಾನಿಗಳು ಪತ್ತೆಹಚ್ಚಿದ್ದಾರೆ. ಇವನ್ನು ಕಾಂತೀಯ ಮಚ್ಚೆಗಳು ಎಂದು ಪರಿಗಣಿಸಬಹುದು. ಈ ಮಚ್ಚೆಗಳು ಬಲು ಬೇಗ ಬೇಗ ಉದ್ಭವಿಸುತ್ತವೆ ಮತ್ತು ಕಣ್ಮರೆಯಾಗುತ್ತಿರುತ್ತವೆ. ಇವುಗಳ ಆವರ್ತನದ ಅವಧಿ 40 ಗಂಟೆಗಳ ಆಸುಪಾಸಿನಲ್ಲಿ ಇರುವುದು ಕಂಡುಬಂದಿದೆ. ಈ ಕಾಂತೀಯ ಮಚ್ಚೆಗಳೇ ಕರೋನದ ಉಚ್ಚ ತಾಪಗಳಿಗೆ ಕಾರಣವಾಗಿರಬಹುದೇ? ಇರಬಹುದು ಎನ್ನುತ್ತಾರೆ ವಿಜ್ಞಾನಿಗಳು. ಅವರ ಪ್ರಕಾರ, ಸೂರ್ಯನ ಮೇಲ್ಮೈನಲ್ಲಿ ಅಲ್ಲಲ್ಲಿ ಹರಡಿಕೊಂಡಿರುವ ಪುಟ್ಟ ಪುಟ್ಟ ಕಾಂತೀಯ ಮಚ್ಚೆಗಳಿಂದ ಹೊಮ್ಮುವ ಕಾಂತೀಯ ಬಲರೇಖೆಗಳ ನಡುವೆ ಉಂಟಾಗುತ್ತಿರುವ ಅಂತರ್‌ಕ್ರಿಯೆಗಳಿಂದ ಕರೋನ ಕಾಯುತ್ತಿದೆ. ನಮಗೆಲ್ಲ ತಿಳಿದಿರುವ ಹಾಗೆ, ಕಾಂತೀಯ  ಬಲರೇಖೆಗಳು ಪರಸ್ಪರ ಛೇಧಿಸುವುದಿಲ್ಲ. ಹೀಗಾಗಿ ಬಲರೇಖೆಗಳು ಛೇಧಿಸುವಿಕೆ ಸನ್ನಿಹಿತವಾದಂತೆ ಅವು ಪುನರ್ ಸಂಯೋಜನೆಗೊಳ್ಳುವುದು ಅನಿವಾರ್ಯವಾಗುತ್ತದೆ. ಕಾಂತೀಯ ಬಲರೇಖೆಗಳು ಈ ರೀತಿ ಪುನರ್‌ಸಂಯೋಜನೆಗೆ ಒಳಗಾಗುವುದರಿಂದ ಕರೋನ ಬಿಸಿಯಾಗುತ್ತಿದೆ ಎಂಬುದು ವಿಜ್ಞಾನಿಗಳ ಊಹೆ. ಈ ಊಹೆ ನಿಜವೋ ಸುಳ್ಳೋ ಎಂಬುದನ್ನು ಖಚಿತಪಡಿಸಿಕೊಳ್ಳಲು ವಿಜ್ಞಾನಿಗಳು ಈಗ ಇನ್ನಷ್ಟು ಪುರಾವೆಗಳಿಗಾಗಿ ಹೆಣಗುತ್ತಿದ್ದಾರೆ.
ಬಾಳು ಸುಡುವ ಸಿಡಿಲು
ಸಿಡಿಲಿನ ಕಿಡಿಯ ಅನಾಹುತಗಳು
ನೀರಾವಿಯನ್ನು ಹೊತ್ತು ಮೇಲೇರುವ ಬಿಸಿಗಾಳಿಯಿಂದಾಗಿ ಆ ಪ್ರದೇಶದಲ್ಲಿ ವಾತಾವರಣದ ಒತ್ತಡ ಕಡಿಮೆಯಾಗುತ್ತದೆ. ಮೋಡಗಳ ನಡುವೆ ಘರ್ಷಣೆಯುಂಟಾಗಿ ಅತ್ಯಧಿಕ ವೋಲ್ಟೇಜು ಉತ್ಪನ್ನವಾಗಿ ಅದೇ ಸಿಡಿಲಾಗಿ ಹೊಡೆಯುತ್ತದೆ. ಈ ಸಿಡಿಲಿನಿಂದ ಏನೇನು ದುಷ್ಪರಿಣಾಮಗಳಾಗುತ್ತವೆ ಎಂಬುದು ನಮಗೆಲ್ಲ ಗೊತ್ತಿರುವ ಸಂಗತಿಯಾಗಿದೆ.  ಜನ-ಜಾನುವಾರುಗಳ ಪ್ರಾಣಕ್ಕೆ ಸಂಚಕಾರ ಒದಗುತ್ತದೆ. ಸಿಡಿಲು ಅರಣ್ಯಗಳಲ್ಲಿ ಬಿದ್ದರೆ, ಬಹುತೇಕ ಸಂದರ್ಭಗಳಲ್ಲಿ ಕಾಳ್ಗಿಚ್ಚಿಗೆ ಕಾರಣವಾಗುತ್ತದೆ. ಆದರೆ ಕೆಲವು ಕೀಟಗಳು, ಸೂಕ್ಷ್ಮಾಣು ಜೀವಿಗಳು, ಈ ಸಂದರ್ಭದ ಲಾಭ ಪಡೆಯುತ್ತವೆ. ಜೋರಾಗಿ ಗಾಳಿ ಬೀಸುತ್ತಿರುವಾಗ, ಕೀಟಗಳು ತಮ್ಮ ಶಕ್ತಿಯನ್ನು ಖರ್ಚು ಮಾಡದೆ, ಗಾಳಿಯ ಜೊತೆಗೇ ದೂರ-ದೂರಕ್ಕೆ ಪ್ರಯಾಣಿಸುತ್ತವೆ. ಸಿಡಿಲಿನ ವೇಳೆಯಲ್ಲಿ ವಾತಾವರಣ ಬೆಚ್ಚಗಾಗುವುದರಿಂದ ಕೀಟಗಳಿಗೆ, ಸೂಕ್ಷ್ಮಾಣು ಜೀವಿಗಳಿಗೆ ಹೆಚ್ಚಿನ ಮೊಟ್ಟೆಗಳನ್ನು ಇಡಲು ಅಥವಾ ತಮ್ಮ ಸಂತತಿಯನ್ನು ಮುಂದುವರಿಸಲು ಅನುಕೂಲಕರವಾದ ವಾತಾವರಣ ಸಿಗುತ್ತದೆ. ಸಿಡಿಲು, ಗಾಳಿ, ಮಳೆ ಆದಾಗ ಹಾಲು ಒಡೆದು ಮೊಸರಾಗುವುದೂ ವರದಿಯಾಗಿದೆ. ಬೆಚ್ಚಗಿನ, ತೇವಯುಕ್ತ ಗಾಳಿಯೇ ಇದಕ್ಕೆ ಕಾರಣ. ಇಂಥ ವಾತಾವರಣದಲ್ಲಿ ಹಾಲಿನಲ್ಲಿರುವ ಬ್ಯಾಕ್ಟೀರಿಯಾಗಳ ಸಂಖ್ಯೆ ಹೆಚ್ಚಾಗಿ ಅದು ಮೊಸರಾಗಿ ಪರಿವರ್ತನೆಯಾಗುತ್ತದೆ. ಬರೀ ಅಡಿಗೆ ಮನೆಯ ಕಟ್ಟೆಯ ಮೇಲೆ ಇಟ್ಟಿರುವ ಹಾಲಷ್ಟೇ ಒಡೆಯುತ್ತದೆಂದುಕೊಳ್ಳಬೇಡಿ. ಕೆಲವೊಮ್ಮೆ ರೆಫ್ರಿಜರೇಟರ್‌ನಲ್ಲಿ ಇಟ್ಟಿರುವ ಹಾಲು ಕೂಡ ಮೊಸರಾಗುವುದು ಕಂಡು ಬಂದಿದೆಯಂತೆ! ಸಿಡಿಲು ಬೀಳುವ ಸಮಯದಲ್ಲಿ ವಿದ್ಯುತ್ ಕಾಂತೀಯ ತರಂಗಗಳು ರೆಫ್ರಿಜರೇಟರ್‌ನ ಕಬ್ಬಿಣದ ಬಾಗಿಲನ್ನು ಭೇದಿಸಿಕೊಂಡು ಒಳಗೆ ಹೋಗುತ್ತವೆ ಎಂದು ತಜ್ಞರು ಹೇಳುತ್ತಾರಾದರೂ ಹಾಲಿನ ಬ್ಯಾಕ್ಟೀರಿಯಾಗಳ ಮೇಲೆ ಇದು ಹೇಗೆ ಪರಿಣಾಮ ಬೀರುತ್ತದೆ ಎಂಬ ನಿರ್ದಿಷ್ಟ ಅಂಶ ಇನ್ನೂ ಗೊತ್ತಾಗಬೇಕಿದೆ.

ಎಲ್ಲ ಸಿಡಿಲುಗಳೂ ನೆಲಕ್ಕೇ ಬೀಳುತ್ತವೆಯೇ……?
ಇಲ್ಲೊಂದು ಆಶ್ಚರ್ಯಕರವಾದ ಸಂಗತಿ ಇದೆ. ನಾವು ತಿಳಿದುಕೊಂಡಿರುವಂತೆ ಸಿಡಿಲುಗಳು ಮೇಲಿನಿಂದ ಕೆಳಗೆ ಬಿದ್ದು, ಇಲ್ಲಿರುವ ಜೀವಗಳಿಗೆ ಹಾನಿ ಮಾಡುತ್ತವೆ ಎಂದು. ಆದರೆ ಎಲ್ಲ ಸಿಡಿಲುಗಳೂ ಹಾಗಲ್ಲ. ಮೋಡಗಳ ಮೇಲ್ಭಾಗದಲ್ಲಿ ಕೂಡ ಸಿಡಿಲುಗಳು ಅಂದರೆ ‘ವಿದ್ಯುತ್ ಚಾಪ’ (Electrical discharge)ಗಳು ಬಿಡುಗಡೆಯಾಗುತ್ತವೆ. ಅವು ಭೂಮಿಯೆಡೆಗೆ ಬರುವುದೇ ಇಲ್ಲ. ಭೂಮಿಯಿಂದ ಸುಮಾರು 40ರಿಂದ 90 ಕಿಲೊ ಮೀಟರ್‌ಗಳಷ್ಟು ಎತ್ತರದಲ್ಲಿ ಮೋಡಗಳ ನಡುವೆ ಡಿಕ್ಕಿಯಾದಾಗ ಇವು ಹುಟ್ಟುತ್ತವೆ. ಕಳೆದ ಶತಮಾನದ ಕೊನೆಯವರೆಗೆ ಈ ವಿಚಾರ ಗೊತ್ತಾಗಿರಲಿಲ್ಲ. ಆದರೆ ಬಾಹ್ಯಾಕಾಶ ಯಾನಿಗಳು, ವಿಮಾನ ಪೈಲಟ್‌ಗಳು ಈ ವಿಷಯವನ್ನು ದೃಢೀಕರಿಸಿದ್ದಾರೆ. ಈ ವಿದ್ಯುತ್ ಚಾಪಗಳು ಉಂಟಾದಾಗ ಆಕಾಶದಲ್ಲಿ ನೀಲಿ, ಕೆಂಪು ಬೆಳಕಿನ ಕಾರಂಜಿಗಳು ಪುಟಿಯುತ್ತಿರುವಂತೆ ಭಾಸವಾಗುತ್ತದೆ. ಈ ವಿದ್ಯುತ್ ಚಾಪ  ಗಳು ಮತ್ತೆ ಮೇಲಕ್ಕೂ ಹೋಗಬಹುದು ಅಥವಾ ಕೆಳಕ್ಕೂ ಬರಬಹುದು! ಇಂಥ ವಿದ್ಯುತ್ ಚಾಪ ಅಥವಾ ಸಿಡಿಲುಗಳನ್ನು ‘ಬ್ಲೂಜೆಟ್’ (ಅಂದರೆ ನೀಲಿ ಕಾರಂಜಿ), ‘ಸ್ಪ್ರೈಟ್’ ಹಾಗೂ ‘ಎಲ್ಫ್’ಗಳೆಂದು ಕರೆಯುತ್ತಾರೆ.
ಒಂದೇ ಒಂದು ಮಿಲಿ ಸೆಕೆಂಡಿನ ಒಂದು ಭಾಗದಷ್ಟು ಕಡಿಮೆ ಅವಧಿಯಲ್ಲಿ ಒಂದು ಸಿಡಿಲು 20 ಸಾವಿರ ಆಂಪಿಯರ್‌ಗಳಷ್ಟು ವಿದ್ಯುತ್ತನ್ನು ಬಿಡುಗಡೆ ಮಾಡುತ್ತದೆ. ಅದರ ಕ್ಷೇತ್ರಬಲ (Field intensity) ಪ್ರತಿ ಚದುರ ಮೀಟರಿಗೆ 2 ಲಕ್ಷ ವೋಲ್ಟ್‌ಗಳಷ್ಟು ಇರುತ್ತದೆ! ಮೋಡಗಳು ಘರ್ಷಿಸಿದಾಗ ಬಿಡುಗಡೆಯಾಗುವ  ಕೋಲಿನಂತಿದ್ದು, ವಿದ್ಯುತ್ತು ಅಂಕು-ಡೊಂಕಾಗಿ ಚಲಿಸಿ, ವಿವಿಧ ದಿಕ್ಕುಗಳಲ್ಲಿ ಹರಿಯುತ್ತದೆ. ಭೂಮಿ ಹಾಗೂ ಮೋಡಗಳ ನಡುವೆ ಚಲಿಸುವ ಮಿಂಚು ಸರಾಸರಿ 1 ರಿಂದ 2 ಕಿ.ಮೀ. ಉದ್ದವಾಗಿರುತ್ತದೆ. ಮೋಡ-ಮೋಡಗಳ ನಡುವೆ ಉಂಟಾಗುವ ಮಿಂಚಿನ ಉದ್ದ 78 ಕಿಲೋಮೀಟರ್‌ವರೆಗೂ ತಲುಪಬಲ್ಲದು. ಅಪರೂಪದ ಸಂದರ್ಭಗಳಲ್ಲಿ ಸಿಡಿಲುಗಳು 140 ಕಿ.ಮೀಟರುಗಳಷ್ಟು ದೂರದವರೆಗೆ ಪಯಾಣಿಸಿರುವುದುಂಟು.
ಸಿಡಿಲಿನ ಭಯ: ಬಯಲು ಪ್ರದೇಶಗಳು, ಸರೋವರಗಳು, ಕೆರೆಗಳು, ಈಜುಕೊಳಗಳು, ಗಿಡ-ಮರಗಳಿರುವ ಜಾಗಗಳು ಸಿಡಿಲು ಬೀಳುವ ಸಂದರ್ಭಗಳಲ್ಲಿ ಬಹಳ ಅಪಾಯಕಾರಿಯಾದ ಸ್ಥಳಗಳೆಂದರೆ ತಪ್ಪಿಲ್ಲ. ಅದಕ್ಕಾಗಿ ಈ ಸ್ಥಳಗಳಿಂದ ದೂರವಿರುವುದೇ ಒಳ್ಳೆಯದು. ನೀರು, ಗಿಡ-ಮರಗಳಲ್ಲಿ ವಿದ್ಯುತ್ ಹರಿಯುವುದರಿಂದ ಗುಡುಗು-ಮಿಂಚಿನ ಸಮಯದಲ್ಲಿ ಈಜಾಡುವುದಾಗಲಿ, ಆಸರೆಗಾಗಿ ಗಿಡ-ಮರಗಳ ಕೆಳಗೆ ನಿಲ್ಲುವುದಾಗಲಿ ಮಾಡಬಾರದು.  ರೈತರು, ರೈತ ಮಹಿಳೆಯರು ತಮ್ಮ ಜಾನುವಾರುಗಳೊಂದಿಗೆ ಹೊಲಗಳಲ್ಲಿ ಇರುತ್ತಾರೆ. ಸಿಡಿಲಿನ ಆತಂಕ ಅವರಿಗೆ ತಪ್ಪಿದ್ದಲ್ಲ. ಗುಡುಗಿನಿಂದ ಕೂಡಿದ ಮಳೆಯಾಗುವ ಲಕ್ಷಣಗಳು ಕಂಡು ಬಂದರೆ, ಬೇಗನೆ ಮನೆ ಸೇರುವುದಾಗಲಿ ಅಥವಾ ಯಾವುದಾದರೂ ಒಂದು ಕಟ್ಟಡದಲ್ಲಿ ಆಶ್ರಯ ತೆಗೆದುಕೊಳ್ಳುವುದು ಒಳ್ಳೆಯದು.
ಗುಡುಗು-ಮಿಂಚುಗಳು ಆರ್ಭಟಿಸುವ ಸಮಯದಲ್ಲಿ ವಾಹನದಲ್ಲಿ ಪ್ರಯಾಣಿಸುತ್ತಿರುವವರೆಗೆ ಯಾವ ತೊಂದರೆಯೂ ಆಗುವುದಿಲ್ಲ. ಸಂಪೂರ್ಣವಾಗಿ ಬಂದೋಬಸ್ತ್ ಆಗಿರುವ ಕಾರಿನಂತಹ ವಾಹನ ಅತ್ಯಂತ ಸುರಕ್ಷಿತ ಎಂದು ಹೇಳುತ್ತಾರೆ. ಏಕೆಂದರೆ ವಿದ್ಯುತ್ತನ್ನು ಕಾರಿನ ಹೊರ ಕವಚ ಪಕ್ಕಕ್ಕೆ ದೂಡಿ ಬಿಡುತ್ತದೆ. ನಡೆಯುತ್ತ ಹೊರಟಿರುವ ಪಾದಚಾರಿಗಳು ಯಾವುದೇ ಕಾರಣಕ್ಕೂ ಲೋಹದ ವಸ್ತುಗಳನ್ನು ಮುಟ್ಟಬಾರದು. ವಿಶೇಷವಾಗಿ ಛತ್ರಿಯನ್ನು ಏರಿಸಲೇಬಾರದು. ಅದರಲ್ಲಿರುವ ಕಬ್ಬಿಣದ ಸರಳು ಸಿಡಿಲಿಗೆ ನೇರವಾದ ಆಹ್ವಾನ ನೀಡಬಹುದು. ಸೈಕಲ್, ಮೋಟರ್ ಸೈಕಲ್ ಮೇಲೆ ಹೋಗುತ್ತಿರುವವರು ಅವುಗಳನ್ನು ನಿಲ್ಲಿಸಿ, ಅವುಗಳಿಂದ ದೂರ ನಿಂತು ಮಳೆ ನಿಂತ ಮೇಲೆ ಮತ್ತೆ ಪ್ರಯಾಣಿಸುವುದು ಒಳ್ಳೆಯದು. ಒಂದು ವೇಳೆ ಯಾವ ಆಶ್ರಯವೂ ಸಿಗದೇ ಇದ್ದಲ್ಲಿ, ಸುಮ್ಮನೆ ನೆಲದ ಮೇಲೆ ಎರಡು ಕಾಲುಗಳನ್ನು ಜೋಡಿಸಿಕೊಂಡು ಕುಳಿತು ಬಿಡಬೇಕು. ಅಲ್ಲದೆ ಮೊಬೈಲ್ ಫೋನು ಜೊತೆಯಲ್ಲಿದ್ದರೆ ಅದನ್ನು ಸ್ವಿಚ್ ಆಫ್ ಮಾಡಬೇಕು.
ಸಿಡಿಲಿನಿಂದ ಮನುಷ್ಯರು, ಪ್ರಾಣಿಗಳಿಗೆ ಅಪಾಯ
ಪಾಶ್ಚಾತ್ಯರಲ್ಲಿ ಒಂದು ಗಾದೆ ಮಾತು ಪ್ರಚಲಿತವಿದೆ. “ಬಿರುಗಾಳಿ ಮಳೆಯ ಸಂದರ್ಭದಲ್ಲಿ ‘ಓಕ್(OK)’ ಗಿಡಗಳನ್ನು ಬಿಟ್ಟು, ‘ಬೀಚ್ (Beech)’ ಗಿಡಗಳ ಕೆಳಗೆ ಆಶ್ರಯ ತೆಗೆದುಕೊಳ್ಳಬೇಕು” ಎಂಬುದೇ ಆ ಗಾದೆ ಮಾತು. ‘ಓಕ್’ ಗಿಡಗಳು ಬಹಳ ಎತ್ತರಕ್ಕೆ ನೇರವಾಗಿ ಬೆಳೆಯುತ್ತವೆ. ಆದರೆ ‘ಬೀಚ್’ಗಿಡಗಳು ‘ಓಕ್’ಗಳಿಗೆ ಹೋಲಿಸಿದರೆ ಚಿಕ್ಕವು.  ಅವರ ತಿಳುವಳಿಕೆಯಂತೆ ಸಿಡಿಲು ಎತ್ತರದ ಗಿಡಗಳಿಗೆ ಬಡಿಯುತ್ತದೆ. ಆದರೆ ಸಣ್ಣ ಗಿಡಗಳಿಗೆ ಹೊಡೆಯುವುದಿಲ್ಲ. ಆದರೆ ಇದು ನಿಜವಲ್ಲ ಎಂಬುದನ್ನು ಗಮನಿಸಬೇಕು. ಸಿಡಿಲು ಎಲ್ಲ ಗಿಡ-ಮರಗಳಿಗೂ ಹೊಡೆಯುತ್ತದೆ. ಸಿಡಿಲು ಗಿಡಗಳಿಗೆ ಹೊಡೆದಾಗ ಅವು ಕಿತ್ತು ಬೀಳಬಹುದು,  ಸೀಳಿ ಹೋಗಬಹುದು. ಸಿಡಿಲಿನಲ್ಲಿರುವ ವಿದ್ಯುತ್ತು ನೆಲದಡಿಯಲ್ಲಿರುವ ಬೇರುಗಳ ತನಕವೂ ಚಲಿಸಿ, ಗಿಡದ ಸಾವಿಗೆ ಕಾರಣವಾಗಲೂಬಹುದು. ಗಿಡದ ಆಶ್ರಯ ಹುಡುಕಿ ಬಂದ ಮಾನವರು, ದನ ಕರು, ಕುರಿಗಳ ಪರಿಸ್ಥಿತಿ ಗಂಭೀರವಾಗಬಹುದು. ಶರೀರಕ್ಕೆ  ಗಂಭೀರವಾದ ಸುಟ್ಟಗಾಯಗಳಾಗಬಹುದು ಇಲ್ಲವೇ ಪಾರ್ಶ್ವವಾಯು ಕೂಡ ಬಡಿಯಬಹುದು.

ಹೊಂಡಗಳಲ್ಲಿ, ಕೆರೆಗಳಲ್ಲಿ ಮೀನು ಉತ್ಪಾದನೆಯಲ್ಲಿ ತೊಡಗಿರುವವರಿಗೂ ಕೂಡ ಸಿಡಿಲಿನಿಂದ ಅಪಾಯ ತಪ್ಪಿದ್ದಲ್ಲ. ಮನುಷ್ಯರು ಹಾಗೂ ಜಾನುವಾರುಗಳಿಗೆ ಹೋಲಿಸಿದರೆ ಮೀನುಗಳಿಗೆ ಸಿಡಿಲಿನ ಅಪಾಯ ಅಷ್ಟಾಗಿ ಇರುವುದಿಲ್ಲ. ಹೊಂಡದಲ್ಲಿ ಸಿಡಿಲು ಬಿದ್ದಾಗ, ಅದರಿಂದ ಹರಿಯುವ ವಿದ್ಯುತ್ತು ಇಡೀ ಹೊಂಡದಲ್ಲಿ ಏಕರೂಪವಾಗಿ ಹರಡಿಕೊಂಡು ಬಿಡುತ್ತದೆ.  ಮೀನುಗಳ ಶರೀರದಿಂದ ಕೂಡ ವಿದ್ಯುತ್ತು ಸರಳವಾಗಿ ಹರಿದು ಹೋಗುವುದರಿಂದ, ಅವು ಸಾಯುವುದಿಲ್ಲ. ಆದರೆ ಎಲ್ಲ ಸಂದರ್ಭಗಳಲ್ಲಿಯೂ ಹೀಗೆಯೇ ಆಗುತ್ತದೆ ಎಂದು ಹೇಳಲಿಕ್ಕೆ ಆಗುವುದಿಲ್ಲ. ಸಿಡಿಲು ಬಿದ್ದ ಜಾಗ ದೂರದಲ್ಲಿದ್ದರೆ ಸಿಡಿಲಿನ ವಿದ್ಯುತ್ತಿನ ಪ್ರಮಾಣ ಕಡಿಮೆ ಇದ್ದರೆ, ಅಪಾಯ ತಪ್ಪಬಹುದು. ಆದರೆ ಮೀನುಗಳ ಗುಂಪುಗಳ ಸಮೀಪದಲ್ಲಿಯೇ ಭಾರೀ ಸಿಡಿಲೊಂದು ಎರಗಿದರೆ, ಅವುಗಳ ಕಥೆ ಮುಗಿದಂತೆಯೇ….! ಆದ್ದರಿಂದ ಮೀನು ಉತ್ಪಾದಕರು ಮುಂಜಾಗ್ರತಾ ಕ್ರಮವಾಗಿ ತಮ್ಮ ಹೊಂಡಗಳ ಮಗ್ಗುಲಲ್ಲಿ ಒಂದು ‘ಸಿಡಿಲುವಾಹಕ (Lightning Conductor)’ ವನ್ನು ಸ್ಥಾಪಿಸಿಕೊಂಡರೆ, ಸಿಡಿಲಿನಿಂದ ಆಗಬಹುದಾದ ಅನಾಹುತಗಳಿಂದ ತಪ್ಪಿಸಿಕೊಳ್ಳಬಹುದು.
ನಮ್ಮ ಹಿರಿಯರಲ್ಲಿ ಒಂದು ಸಾಮಾನ್ಯ ನಂಬಿಕೆ ಜನಜನಿತವಾಗಿದೆ. ಮಳೆ ಬರುವುದಕ್ಕಿಂತ ಮೊದಲು ಹೆಲಿಕಾಪ್ಟರ್ ಚಿಟ್ಟೆ(Dragon Flies)ಗಳು (ಬಾದುಂಬಿ) ಕೆಲವು ಬಗೆಯ ಸೊಳ್ಳೆಗಳು, ನೊಣಗಳು, ನುಸಿಗಳು ಹೊಂಡ ಅಥವಾ ಕೆರೆಗಳ ಮೇಲೆ ಅತಿ ಕೆಳಮಟ್ಟದಲ್ಲಿ ಹಾರಾಡುತ್ತವೆ.  ಹಾಗೆ ಅವು ಕೆಳಮಟ್ಟದಲ್ಲಿ ಹಾರಾಡುತ್ತಿದ್ದರೆ ಸ್ವಲ್ಪ ಹೊತ್ತಿನಲ್ಲಿ ಮಳೆ ಬರುತ್ತದೆ ಎಂದು ಅವರು ಹೇಳುತ್ತಾರೆ. ವೈಜ್ಞಾನಿಕವಾಗಿಯೂ ಇದಕ್ಕೆ ಬೆಂಬಲವಿದೆ.
ಕೀಟಗಳ ಪುಕ್ಕಟೆ ಪ್ರಯಾಣ
ವಾತಾವರಣದ ಒತ್ತಡ ಅಧಿಕವಾಗಿರುವಾಗ ಗಾಳಿ ಭಾರವಾಗಿರುತ್ತದೆ. ಈ ಭಾರವಾದ ಗಾಳಿ ಸಣ್ಣ ಕೀಟಗಳು ತೇಲಲು ಸಾಕಷ್ಟು ಸಂಪ್ಲವನ ಶಕ್ತಿಯನ್ನು ಕೊಡುತ್ತದೆ. ಹಾಗಾಗಿ ಕೀಟಗಳು ನಿರಾಯಾಸವಾಗಿ, ತಮ್ಮ ಸ್ವಂತ ಶಕ್ತಿಯ ಖರ್ಚಿಲ್ಲದೆ, ವಾತಾವರಣದ ಎತ್ತರದ ಸ್ತರಗಳಲ್ಲಿ ಹಾರಾಟ ನಡೆಸುತ್ತವೆ.
ಬಿರುಗಾಳಿ, ಗುಡುಗು, ಮಿಂಚುಗಳು ಆರಂಭವಾಗುವುದಕ್ಕೆ ಸ್ವಲ್ಪ ಹೊತ್ತಿಗೆ ಮೊದಲು ವಾತಾವರಣದ ಒತ್ತಡ ಕುಸಿಯುತ್ತದೆ. ಒತ್ತಡ ಕುಸಿದಾಗ ಗಾಳಿ ಹಗುರವಾಗುತ್ತದೆ. ತಮಗೆ ಬೆಂಬಲ ಕೊಡುತ್ತಿದ್ದ ಗಾಳಿಯ ಬಲ ಕಡಿಮೆಯಾದ ಕೂಡಲೇ ಕೀಟಗಳು ಕೂಡ ಅನಿವಾರ್ಯವಾಗಿ ಕೆಳಗಿನ ಹಂತಕ್ಕೆ ಬರಲೇ ಬೇಕಾಗುತ್ತದೆ. ಹೀಗಾದಾಗ ನೆಲದಿಂದ ಸ್ವಲ್ಪ ಎತ್ತರದಲ್ಲಿ ಬಹಳ ಸಂಖ್ಯೆಯಲ್ಲಿ ಕೀಟಗಳು ಹಾರಾಟ ನಡೆಸುತ್ತಿರುವಂತೆ ನಮಗೆ ತೋರಿಬರುತ್ತದಷ್ಟೇ ಅಲ್ಲ. ಈ ದೃಶ್ಯ ಮಳೆ ಬರುವ ಸೂಚನೆಯನ್ನು ಕೂಡ ನಮಗೆ ಕೊಡುತ್ತದೆ.
ವಾತಾವರಣದ ಒತ್ತಡದ ಬದಲಾವಣೆಗಳಿಗೆ ಸ್ಪಂದಿಸುವ ಸುಮಾರು ಐದು ಸಾವಿರದಷ್ಟು ಕೀಟಗಳ ಪ್ರಬೇದಗಳು ನಮಗೆ ಕಾಣ ಸಿಗುತ್ತವೆ. ಈ ಕೀಟಗಳಿಗೆ ‘ಗುಡುಗುಕೀಟ’ (Thunderbug) ಗಳೆಂದೇ ಕರೆಯುತ್ತಾರೆ. ಇವುಗಳನ್ನು ವೈಜ್ಞಾನಿಕವಾಗಿ Thysanoptera (ಥೈಸನೊಪ್ಟೆರಾ) ವರ್ಗಕ್ಕೆ ಸೇರಿಸಲಾಗಿದೆ. ಈ ವರ್ಗದ ಕೀಟಗಳಲ್ಲಿ ಅನೇಕ ಬಗೆಗಳಿವೆ.  ನೊಣಗಳು, ಹೇನುಗಳು, ನುಸಿಗಳು ಮುಂತಾದ ಕೀಟಗಳೂ ಈ ಗುಂಪಿಗೆ ಸೇರಿವೆ.  ಇವುಗಳ ರೆಕ್ಕೆ ಹೆಚ್ಚು ಕಡಿಮೆ ಒಂದೇ ಬಗೆಯವಾಗಿದ್ದು ಎಳೆಗಳು, ಕುಚ್ಚುಗಳಿಂದ ಕೂಡಿವೆ.  ಈ ಹಗುರವಾದ ಎಳೆಗಳು, ಕುಚ್ಚುಗಳಿಂದ ಮಾಡಲ್ಪಟ್ಟಿರುವ ರೆಕ್ಕೆಗಳ ಸಹಾಯದಿಂದ ಅವು ಗಾಳಿಯಲ್ಲಿ ಅನಾಯಾಸವಾಗಿ ತೇಲುತ್ತ, ಗಾಳಿ ಕರೆದುಕೊಂಡು ಹೋದಲ್ಲಿಗೆ  ಪ್ರಯಾಣ ಬೆಳೆಸಬಲ್ಲವು.
ಸಿಡಿಲಿನಿಂದ ಶಕ್ತಿ
ಲೋಹ ಹಾಗೂ ಲೋಹದ ಸಾಮಾನುಗಳು ಸಿಡಿಲನ್ನು ಆಕರ್ಷಿಸುತ್ತವೆ ಎನ್ನುವ ಮಾತು ಅಷ್ಟು ನಿಜವಲ್ಲ. ಏಕೆಂದರೆ ಸಿಡಿಲು ಚಲಿಸುತ್ತಿರುವಾಗ ಅದು ತನ್ನ ವೋಲ್ಟೇಜ್ ವ್ಯತ್ಯಾಸವನ್ನು ಸಮದೂಗಿಸುವ ಪ್ರಯತ್ನದಲ್ಲಿ ಇರುತ್ತದೆ. ಅದಕ್ಕಾಗಿ  ಅತ್ಯಂತ ಕಡಿಮೆ ಪ್ರತಿರೋಧ ಒಡ್ಡುವ ವಸ್ತುವು ಅವುಗಳಿಗೆ ಅನುಕೂಲವಾಗುತ್ತದೆ. ಲೋಹಗಳು ನಮಗೆ ಗೊತ್ತಿರುವ ಹಾಗೆ ವಿದ್ಯುತ್ತಿಗೆ ಅತ್ಯಂತ ಕಡಿಮೆ ಪ್ರತಿರೋಧವನ್ನು ಒಡ್ಡುತ್ತವೆ. ಅಂದರೆ ಅವುಗಳ ಮೂಲಕ ವಿದ್ಯುತ್ತು ಸರಾಗವಾಗಿ ಹರಿಯುತ್ತದೆ ಎಂದರ್ಥ. ಅದೇ ಒಣ ಕಟ್ಟಿಗೆಯನ್ನು ನೋಡಿ. ಅದರೊಳಗೆ ವಿದ್ಯುತ್ತು ಹರಿಯುವುದೇ ಇಲ್ಲ. ಅಂದರೆ ವಿದ್ಯುತ್ತಿಗೆ ಅತ್ಯಂತ ಅಧಿಕ ಪ್ರತಿರೋಧವನ್ನು ಅದು ಒಡ್ಡುತ್ತದೆ. ಸಿಡಿಲಿಗೆ ಸಂಬಂಧಿಸಿದಂತೆ, ಬಯಲು ಪ್ರದೇಶದಲ್ಲಿ ನೆಲದ ಮೇಲೆ ನಿಂತಿರುವ ಮನುಷ್ಯ ಹಾಗೂ ಲೋಹದ ಸರಳುಗಳ ನಡುವೆ ಯಾವ ವ್ಯತ್ಯಾಸಗಳೂ ಇಲ್ಲ. ಮನುಷ್ಯ ಹಾಗೂ ಲೋಹದ ಸರಳಿಗೆ ಸಿಡಿಲಿನಿಂದಾಗಬಹುದಾದ ಅಪಾಯ ಒಂದೇ ಆಗಿರುತ್ತದೆ. ನೆಲದಿಂದ ಮೇಲಕ್ಕೆ ಚಾಚಿಕೊಂಡಿರುವ ಲೋಹದ ವಸ್ತುವಿಗೆ   ಸಿಡಿಲು ಹೊಡೆದರೂ ಇದೇ ಪರಿಣಾಮವಾಗುತ್ತದೆ. ಸಿಡಿಲಿನ ಹಾದಿಯಲ್ಲಿ ಮೊದಲು ಸಿಗಬಹುದಾದ ಯಾವುದೇ ಲೋಹದ ವಸ್ತುವಿಗೆ ಅಥವಾ ಮನುಷ್ಯರಿಗೆ ಸಿಡಿಲು ಹೊಡೆಯಬಹುದು. ಏಕೆಂದರೆ ಸಿಡಿಲು ಆದಷ್ಟು ತನಗೆ ಸಮೀಪ ಸಿಗುವ ‘ಗುರಿ’ಯನ್ನು ತಲುಪುತ್ತದೆ.
ಚೆಂಡು ಅಥವಾ ದುಂಡು ಮಿಂಚು

ಆಕಾಶದಲ್ಲಿ ನಮಗೆ ಕಾಣುವುದು ಅನೇಕ ಬಿಸಿಲುಗಳೊಂದಿಗೆ ಪ್ರವಹಿಸುವ ‘ಕೋಲ್ಮಿಂಚು’ ಮತ್ತು ಕ್ಯಾಮರಾದ ಫ್ಲ್ಯಾಷ್‌ನಂತೆ ಮೋಡಗಳ ಹಿನ್ನೆಲೆಯಲ್ಲಿ ಹರಡಿಕೊಳ್ಳುವ ಮಿಂಚು. ಈ ಪ್ರಕಾರಗಳನ್ನು ಬಿಟ್ಟರೆ ಬೇರೆ ಬಗೆಯ ‘ಮಿಂಚು’ಗಳನ್ನು ನಾವೆಲ್ಲ ಇಲ್ಲಿಯವರೆಗೆ ಕಂಡಿಲ್ಲ.  ಅಷ್ಟೇ ಅಲ್ಲ ಮತ್ತೆ ಬೇರೆ ಬಗೆಯ ಮಿಂಚುಗಳಿರಬಹುದು ಎಂಬ ಕಲ್ಪನೆಯನ್ನು ಕೂಡ ಮಾಡಿಕೊಂಡಿಲ್ಲ. ಆದರೆ ವಿಜ್ಞಾನಿಗಳು ಹೇಳುವ ಮಾತಿನಂತೆ ದುಂಡಗೆ ವಾಲಿಬಾಲ್ ಆಕಾರದಲ್ಲಿರುವ ‘ಮಿಂಚು’ ಕೂಡ ಇದೆಯಂತೆ. ಅದನ್ನು ‘ಚೆಂಡು ಮಿಂಚು’ ಅಥವಾ ‘ದುಂಡು ಮಿಂಚು’ ಎಂದು ಅವರು ಕರೆಯುತ್ತಾರೆ. ಇದು ಬಹಳ ಹೊತ್ತಿನವರೆಗೆ ಅಸ್ತಿತ್ವದಲ್ಲಿ ಇರುವುದಿಲ್ಲ. ವಾಲಿಬಾಲ್ ಚೆಂಡಿನ ಆಕಾರದ ಇದು  ಕೇವಲ ಎರಡರಿಂದ ಎಂಟು ಸೆಕೆಂಡುಗಳವರೆಗೆ ಹೊಳೆದು ಮಾಯವಾಗಿ ಬಿಡುತ್ತದೆ. ಕೆಲವು ಸಂದರ್ಭಗಳಲ್ಲಿ ಅದು 30 ಸೆಕೆಂಡುಗಳವರೆಗೂ ಅಸ್ತಿತ್ವದಲ್ಲಿ ಇರುತ್ತದೆ ಎಂದು ಅದನ್ನು ನೋಡಿದವರು ಹೇಳಿದ್ದಾರೆ.  ‘ಚೆಂಡು ಮಿಂಚು’ ಯಾವಾಗಲೂ ದುಂಡಗೆ ಇರಬೇಕೆಂದೇನೂ ಇಲ್ಲ. ಮೊಟ್ಟೆಯಾಕಾರದ್ದೂ ಆಗಿರಬಹುದು, ಇಲ್ಲವೇ ದಂಡಾಕಾರದಲ್ಲಿಯೂ ಇರಬಹುದು. ಇಲ್ಲಿಯವರೆಗೆ ನೋಡಲು ಸಿಕ್ಕಿರುವ ಅತ್ಯಂತ ದೊಡ್ಡ ಚೆಂಡು ಮಿಂಚಿನ ವ್ಯಾಸ 15 ರಿಂದ 40 ಸೆಂಟಿಮೀಟರ್ ಇರಬಹುದೆಂದು ಅಂದಾಜು ಮಾಡಲಾಗಿದೆ.
ಸಿಡಿಲು, ನೆಲದ ಮೇಲಿರುವ ಲೋಹದ ವಸ್ತುವಿಗೆ ಹೊಡೆದಾಗ   ಅದು ಕರಗುತ್ತದೆ.  ಅದರೊಳಗಿನ   ಪದಾರ್ಥ ಮೇಲಕ್ಕೆ ‘ಚೆಂಡಿ’ನ ರೂಪದಲ್ಲಿ ಚಿಮ್ಮಲ್ಪಡುತ್ತದೆ.  ಇದೇ ನಮಗೆ ಕಾಣಿಸಬಹುದಾದ ‘ಚೆಂಡು ಮಿಂಚು’.
ವಿಜ್ಞಾನಿಗಳು ಪ್ರಯೋಗ ಶಾಲೆಗಳಲ್ಲಿ ಚೆಂಡು ಮಿಂಚನ್ನು ಉತ್ಪಾದಿಸುವ ಪ್ರಯೋಗಗಳನ್ನು ಮಾಡುತ್ತಿದ್ದಾರೆ. ಜಪಾನಿನ ವಿಜ್ಞಾನಿಗಳು 1991ರಲ್ಲಿ ಮೊಟ್ಟ ಮೊದಲ ಬಾರಿಗೆ ಪ್ರಯೋಗ ಶಾಲೆಯಲ್ಲಿ ಚೆಂಡು ಮಿಂಚನ್ನು ಉತ್ಪಾದಿಸಿದರು. ಬ್ರೆಜಿಲ್ ದೇಶದ ವಿಜ್ಞಾನಿಗಳು ಚೆಂಡು ಮಿಂಚನ್ನು ಉತ್ಪಾದಿಸಿ, ಅದು ಎಂಟು ಸೆಕೆಂಡುಗಳವರೆಗೆ ಇರುವಂತೆ ಮಾಡಿದರು.  ಚೆಂಡು ಮಿಂಚಿನ ಬಗ್ಗೆ ಹೆಚ್ಚಿನದನ್ನು ತಿಳಿದುಕೊಳ್ಳಲು ಇನ್ನೂ ಸಾಕಷ್ಟು ಪ್ರಯೋಗಗಳು ಆಗಬೇಕಾಗಿದೆ.
ಮಿಂಚಿನಿಂದ ವಿದ್ಯುತ್ ಶಕ್ತಿಯನ್ನು ಪಡೆಯಬಹುದೇ?
ಬಹಳ ಕಾಲದಿಂದಲೂ ವಿಜ್ಞಾನಿಗಳು ಮಿಂಚಿನಿಂದ ವಿದ್ಯುತ್ ಉತ್ಪಾದಿಸುವ ಬಗ್ಗೆ ಯೋಚಿಸುತ್ತಿದ್ದಾರೆ. ಆದರೆ ಇದು ಇಲ್ಲಿಯವರೆಗೂ ಇನ್ನೂ ನನಸಾಗದ ಕನಸಾಗಿದೆ.  ಏಕೆಂದರೆ ಮಿಂಚು ಬಹಳ ಕಡಿಮೆ ಸಮಯ ಕಾಣಿಸುತ್ತದೆ. ಅದನ್ನು ಹಿಡಿದಿಡುವುದು ಕಷ್ಟ ಸಾಧ್ಯ. ಆದರೂ ವಿಜ್ಞಾನಿಗಳು ಇದರ ಬಗೆಗಿನ ಆಶಾಭಾವನೆಯನ್ನು ಮಾತ್ರ ಬಿಟ್ಟಿಲ್ಲ.  ಏಕೆಂದರೆ ಸಿಡಿಲು, ಮಿಂಚುಗಳಲ್ಲಿ ಅಪಾರವಾದ ಶಕ್ತಿ ಇದೆ. ಪ್ರತಿ ತಾಸಿಗೆ ಮೂರು ಲಕ್ಷದಷ್ಟು ಸಿಡಿಲುಗಳು ಭೂಮಿಗೆ ಬಡಿಯುತ್ತವೆ. ಇದರೊಳಗಿರುವ ಶಕ್ತಿಯಿಂದ ಬಹಳ ಸೋವಿಯಾದ, ಪರಿಸರ ಸ್ನೇಹಿ ಕ್ರಮಗಳಿಂದ ಸ್ವಚ್ಛವಾದ ವಿದ್ಯುತ್ತನ್ನು ಪಡೆಯಬಹುದು ಎಂಬುದು ಅವರ ವಾದ. ಸಿಡಿಲು ಮಿಂಚುಗಳಿಂದ ಸಿಗುವ ಶಕ್ತಿಯನ್ನು ಕೇಂದ್ರೀಕರಿಸಿ, ನೀರು ಕಾಯಿಸಿದಾಗ ಹಬೆ ತಯಾರಾಗುತ್ತದೆ. ಈ ಹಬೆಯನ್ನು ಬಳಸಿ, ಟರ್ಬೈನುಗಳನ್ನು ತಿರುಗಿಸಿ, ವಿದ್ಯುತ್ ಉತ್ಪಾದನೆ ಮಾಡಬಹುದು. ಸಾಂಪ್ರದಾಯಿಕ ಉಷ್ಣ ವಿದ್ಯುತ್ ಸ್ಥಾವರದಲ್ಲಿ ನಡೆಯುವ ಕ್ರಿಯೆಗಳನ್ನೇ ಇಲ್ಲೂ ಅನುಸರಿಸಬಹುದು. ಇದು ಒಂದು ಯೋಜನೆ. ಪರ್ಯಾಯವಾಗಿ, ಸಿಡಿಲು, ಮಿಂಚುಗಳಲ್ಲಿರುವ ಶಕ್ತಿಯನ್ನು ಕೇಂದ್ರೀಕರಿಸಿ, ಅದನ್ನು ಬ್ಯಾಟರಿಗಳಲ್ಲಿ ಸಂಗ್ರಹಿಸಿಟ್ಟು ಬಳಸಿಕೊಳ್ಳಬಹುದಾದ ಸಾಧ್ಯತೆಗಳು ಕೂಡ ಇವೆ ಎಂದು ವಿಜ್ಞಾನಿಗಳು ಹೇಳುತ್ತಾರೆ. ಆದರೆ ಇಲ್ಲಿಯವರೆಗೆ ಈ ಯೋಜನೆಗಳನ್ನು ಕೈಗೊಂಡಿಲ್ಲ. ಒಂದು ಸಿಡಿಲಿನಲ್ಲಿ ಕೆಲವು ನೂರು ವ್ಯಾಟ್‌ಗಳಷ್ಟು ವಿದ್ಯುತ್ ಶಕಿ್ತ ಇರುತ್ತದೆ. ಒಂದು ನೂರು ವ್ಯಾಟಿನ ಬಲ್ಬನ್ನು ಕೆಲವು ತಿಂಗಳುಗಳವರೆಗೆ ಉರಿಸಲು ಇಷ್ಟು ಶಕ್ತಿ ಸಾಕಾಗುತ್ತದೆ. ಒಂದು ಸಿಡಿಲಿನಲ್ಲಿಯೇ ಇಷ್ಟು ಶಕ್ತಿಯಿದೆ. ಒಂದು ತಾಸಿಗೆ ಸರಾಸರಿ ಮೂರು ಲಕ್ಷ ಸಿಡಿಲುಗಳು ನಾವು ಪಡೆಯಬಹುದು.  ಅಂದರೆ ಎಷ್ಟು ಅಗಾಧ ಶಕ್ತಿಯನ್ನು ಸಿಡಿಲು, ಮಿಂಚುಗಳ ರೂಪದಲ್ಲಿ ನಿಸರ್ಗವು ನಮಗೆ ನೀಡುತ್ತಿದೆ ಎಂಬುದನ್ನು ಊಹಿಸಿಕೊಂಡರೆ ಆಶ್ಚರ್ಯವಾಗುತ್ತದೆ. ಸಿಡಿಲು ಮಿಂಚುಗಳನ್ನು ಸಮರ್ಥವಾಗಿ ಹಿಡಿದು, ಈ ವಿಶ್ವವೆಲ್ಲ ಶುಭ್ರ ಶಕ್ತಿಯಿಂದ ತುಂಬಿ ತುಳುಕುವ ಕಾಲ ಬೇಗನೇ ಬರಲೆಂದು ಹಾರೈಸೋಣ.
ತಮ್ಮ ಮರಿಗಳನ್ನು ಪೋಷಿಸುವ ಸಸ್ಯಗಳು
ತಾಯಿ ಮರದ ಮೇಲೆಯೇ ಮೊಳಕೆ ಒಡೆಯುವ ಮರಿ ……!
ಸಾಮಾನ್ಯವಾಗಿ ಪ್ರಾಣಿಗಳು ತಮ್ಮ ಮರಿಗಳನ್ನು ಶತ್ರುವಿನಿಂದ ಕಾಪಾಡುವುದಲ್ಲದೇ, ಅವು ಬೆಳೆದು ತಮ್ಮ ಆಹಾರವನ್ನು ತಾವೇ ದೊರಕಿಸಿಕೊಂಡು ಪ್ರಬುದ್ಧವಾಗುವವರೆಗೂ ಅವುಗಳನ್ನು ಪೋಷಿಸಿ ಸಲಹುತ್ತವೆ. ಕೇವಲ ಮನುಷ್ಯನಷ್ಟೇ ಅಲ್ಲ. ಕೋಳಿ, ಬೆಕ್ಕು, ನಾಯಿ ಇತ್ಯಾದಿ ಪ್ರಾಣಿಗಳಲ್ಲೂ ನಾವು ಈ ಪ್ರಕ್ರಿಯೆಯನ್ನು ಕಾಣತ್ತೇವೆ.
ಆದರೆ ಇದು ಕೇವಲ ಪ್ರಾಣಿಗಳಿಗಷ್ಟೇ ಸಿಮೀತವಾಗಿಲ್ಲ. ವಿಚಿತ್ರವೆಂದರೆ ಒಂದು ಬಗೆಯ ಸಸ್ಯವರ್ಗವು ಈ ರೀತಿಯ ಗುಣಲಕ್ಷಣವನ್ನು ಹೊಂದಿರುವುದು ನಿಜಕ್ಕೂ ಅಚ್ಚರಿಯ ಸಂಗತಿಯಾಗಿದೆ. ಈ ಸಸ್ಯವರ್ಗವನ್ನು ‘ಕಾಂಡ್ಲಾ ಗಿಡಗಳು’ ಅಥವಾ ‘ಮ್ಯಾಂಗ್ರೋವ್ಸ್’ (Mangroves) ಎನ್ನುವರು. ಇವುಗಳಲ್ಲಿನ ಒಂದು ಕುಟುಂಬ ರೈಜೋಫೊರೇಸಿ (Rizophoracae) ಸಸ್ಯಕ್ಕೆ ಇಂಥ ಒಂದು ಗುಣವಿದೆ.

ಇವು ಸಾಮಾನ್ಯವಾಗಿ ಸಮುದ್ರದ ಉಪ್ಪು ನೀರು ಹಾಗೂ ನದಿಯ ಸಿಹಿ ನೀರು ಒಂದಕ್ಕೊಂದು ಕೂಡುವ ಅಳಿವೆ ಪ್ರದೇಶಗಳಲ್ಲಿ (Estuary) ಹಾಗೂ ಜೌಗು ಪ್ರದೇಶಗಳಲ್ಲಿ ಹೇರಳವಾಗಿ ಕಂಡು ಬರುತ್ತವೆ. ಇಂತಹ ಪ್ರದೇಶಗಳಲ್ಲಿ ನೀರು ಹಾಗೂ ಮಣ್ಣುಗಳು ಅಧಿಕ ಉಪ್ಪಿನಾಂಶ ಹೊಂದಿದ್ದು, ನೀರಿನ ಉಬ್ಬರ-ಇಳಿತದ ತೀವ್ರ ಹೊಡೆತಕ್ಕೆ ಒಳಪಟ್ಟಿರುತ್ತವೆ. ಅಷ್ಟೇ ಅಲ್ಲ, ಇಲ್ಲಿನ ಮಣ್ಣಿನಲ್ಲಿ ಆಕ್ಸಿಜನ್ ಪ್ರಮಾಣವು ಅತಿ ಕಡಿಮೆ ಮಟ್ಟದಲ್ಲಿರುತ್ತದೆ. ಇಂತಹ ಕ್ಲಿಷ್ಟಕರ ಪರಿಸ್ಥಿತಿಯಲ್ಲಿ ಯಾವುದೇ ಸಸ್ಯಗಳ ಬೀಜಗಳು ಮೊಳಕೆಯೊಡೆಯುವುದಿರಲಿ, ನೆಲಕ್ಕೆ ಬಿದ್ದ ಒಂದೆರಡು ದಿನಗಳಲ್ಲೇ ಕೊಳೆತು ಹೋಗಬಹುದು ಅಥವಾ ನೀರಿನ ಪ್ರವಾಹಕ್ಕೆ ಸಿಲುಕಿ ನಾಶ ಆಗಬಹುದು.ಈರೀತಿಯ  ಪರಿಸ್ಥಿತಿಯನ್ನು  ನಿಭಾಯಿಸಲೆಂದೇ ಕಾಂಡ್ಲಾ ಗಿಡಗಳು ಒಂದು ವಿಶೇಷ ಮಾರ್ಪಾಟಿಗೆ ಒಳಗಾಗಿವೆೆ. ಈ ಸಸ್ಯಗಳಲ್ಲಿ ಬಲಿತ ಬೀಜವು ನೇರವಾಗಿ ನೆಲಕ್ಕೆ ಬೀಳುವುದಿಲ್ಲ. ಬದಲಾಗಿ ತಾಯಿ ಸಸ್ಯದ ಟೊಂಗೆಗಳಲ್ಲಿ ಬೀಜವು  ಭದ್ರವಾಗಿ ಸೆರೆಯಾಗುತ್ತದೆ. ನಂತರ ಬೀಜವು ನಿಧಾನವಾಗಿ ಮೊಳಕೆಯೊಡೆದು ಉದ್ದನೆಯ ರಚನೆ ಹೊಂದುತ್ತದೆ. ಈ ರೀತಿ ಅದು ತಾಯಿ ಸಸ್ಯದಲ್ಲೇ ಸಸಿಯಾಗಿ ಬೆಳೆಯುತ್ತದೆ. ಹೀಗೆ ನೇತಾಡುತ್ತಿರುವ ಸಸಿಯು ತನ್ನ ತುದಿಯನ್ನು ಪೆನ್ಸಿಲಿನಂತೆ ಚೂಪಾಗಿಸುತ್ತಾ ತೂಕ ಹೆಚ್ಚಿಸಿಕೊಳ್ಳುತ್ತದೆ. ಸಸಿಯು ಗಿಡವಾಗಿ ಬೆಳೆಯುವರೆಗೂ ತಾಯಿ ಸಸ್ಯದ ಮೇಲೆಯೇ ಆಧಾರವಾಗಿದ್ದು, ಈ ಸಸಿಗಳು ನೋಡಲು ನೇತಾಡುತ್ತಿರುವ ನುಗ್ಗೆಕಾಯಿಯಂತೆ ಕಾಣುತ್ತವೆ.

ಸಸಿಯು ಕೆಳಗಿರುವ ನೆಲದ ಕ್ಲಿಷ್ಟಕರ ಪರಿಸ್ಥಿತಿಯನ್ನು ಎದುರಿಸಿ ಸಲೀಸಾಗಿ ಬೆಳೆಯುವ ಹಂತಕ್ಕೆ ತಲುಪಿದಾಗ, ಅದು ತಾಯಿ ಸಸ್ಯದಿಂದ ಬೇರ್ಪಟ್ಟು ಕೆಳಗಿನ ತೇವಯುಕ್ತ ಮಣ್ಣಿನಲ್ಲಿ ನೇರವಾಗಿ ಚುಚ್ಚಿಕೊಳ್ಳುತ್ತದೆ ಹಾಗೂ ಬೆಳೆಯಲಾರಂಭಿಸುತ್ತದೆ. ಈ ರೀತಿ ಅದು ಕಠಿಣ ಪರಿಸ್ಥಿತಿಯನ್ನು ಮೀರಿ ಸ್ವತಂತ್ರವಾಗಿ ಬದುಕುವ ಹಂತಕ್ಕೆ ತಲುಪುವವರೆಗೂ ತಾಯಿ ಸಸ್ಯದಲ್ಲಿಯೇ  ಸುರಕ್ಷಿತವಾಗಿ ಬೆಳೆಯುತ್ತದೆ. ಇಂಥ ಏನೆಲ್ಲ ವಿಸ್ಮಯಗಳು, ವಿಚಿತ್ರಗಳು ಕಂಡುಬರುತ್ತವೆ.
ನಿಮಗೆ ಗೊತ್ತೇ? : ವಸ್ತುವಿನ ಐದನೇ ಸ್ಥಿತಿ?
ಶೈತ್ಯಜನಕ ಶಾಸ್ತ್ರವು (Cryogenies) ಭೌತ ವಿಜ್ಞಾನದ ಒಂದು ಭಾಗ. ಈ ಭಾಗವನ್ನು ‘ಶೈತ್ಯ ಭೌತವಿಜ್ಞಾನ’ ಎಂದು ಸಹ ಕರೆಯಬಹುದು. ಶೈತ್ಯವೆಂದರೆ ಸಾಮಾನ್ಯವಾಗಿ ನೆನಪಿಗೆ ಬರುವುದು, ಮಂಜುಗಡ್ಡೆ (O°C)ಮತ್ತು ಘನೀಕೃತ ಕಾರ್ಬನ್ ಡೈ ಆಕ್ಸೈಡ್ (-57°C),  ಇಂದಿನ ರಾಕೆಟ್‌ನಲ್ಲಿ ಬಳಸುವ ದ್ರವ ಆಕ್ಸಿಜನ್ (-183°C)ಮತ್ತು ದ್ರವ ಹೈಡ್ರೊಜನ್ (-253°C). ಹೀಲಿಯಂ ಅನಿಲವನ್ನು ಅಷ್ಟು ಸುಲಭವಾಗಿ ದ್ರವೀಕರಿಸಲಾಗುವುದಿಲ್ಲ. ದ್ರವೀಕರಿಸಲು ಅದನ್ನು 4 K (ಕೆಲ್ವಿನ್) ತಾಪಮಾನಕ್ಕೆ ಇಳಿಸಬೇಕು. ದ್ರವ ಹೀಲಿಯಂನ ಗುಣ ಮತ್ತು ವರ್ತನೆಗಳು ವಿಚಿತ್ರವಾಗಿವೆ. ಅವುಗಳನ್ನು ತಿಳಿಯೋಣ.
ಅತಿ ಶೈತ್ಯ, ಅಂದರೆ -150°C ಗಿಂತ ಕೆಳಗಿನ ತಾಪದಲ್ಲಿ ವಸ್ತುಗಳು ಹೇಗೆ ವರ್ತಿಸುತ್ತವೆ ಮತ್ತು ಹೇಗೆ ಬದಲಾವಣೆಯಾಗುತ್ತವೆ ಎಂದು ತಿಳಿಯುವ ಭೌತವಿಜ್ಞಾನಕ್ಕೆ ‘ಶೈತ್ಯಜನಕಶಾಸ್ತ್ರ’ (Cryogenies) ಎಂದು ದೀವಾರ್ (Dewar) ಎಂಬ ವಿಜ್ಞಾನಿ ಹೆಸರಿಸಿದನು.  ಇಂದೂ ಸಹ ಆ ಹೆಸರೇ ಬಳಕೆಯಲ್ಲಿದೆ.
ಸಾಮಾನ್ಯವಾಗಿ ಅನಿಲವನ್ನು ತಣಿಸಿದಾಗ ಅದು ದ್ರವ ರೂಪಕ್ಕೆ ಬರುತ್ತದೆ. ದ್ರವವನ್ನು ಮತ್ತೂ ತಣಿಸಿದಾಗ ಘನರೂಪಕ್ಕೆ ಬರುತ್ತದೆ. ಉದಾ: ಆವಿ-ನೀರು-ಮಂಜುಗಡ್ಡೆ. ಇದು ನಮ್ಮ ಅನುಭವಕ್ಕೆ ಬಂದಿರುವ ವಿಚಾರ. ಆದರೆ ಕೆಲವು ವಸ್ತುಗಳು, ಅನಿಲದಿಂದ ನೇರವಾಗಿ ಘನ ರೂಪಕ್ಕೆ ಬರುತ್ತವೆ, ಹಾಗೆಯೇ ಘನರೂಪದಿಂದ ನೇರವಾಗಿ ಅನಿಲರೂಪಕ್ಕೆ ಬರುತ್ತವೆ.  ಉದಾ: ಕರ್ಪೂರ, ಅಯೊಡಿನ್. ಇಂತಹ ಕ್ರಿಯೆಗೆ ‘ಉತ್ಪತನ’ (Sublimation) ಎಂದು ಹೆಸರು.
ಹೀಲಿಯಂ ಅನಿಲವನ್ನು ಸಹ ದ್ರವರೂಪಕ್ಕೆ ತರಬಹುದು. ದ್ರವ ಹೀಲಿಯಂ ಕೆಲವು ವಿಶೇಷ ಗುಣಲಕ್ಷಣಗಳನ್ನು ಪ್ರದರ್ಶಿಸುತ್ತದೆ. ಹೀಲಿಯಂ ಒಂದು ಜಡ ಅನಿಲ. ಅದರ ಪರಮಾಣುಗಳು ಒಂದಕ್ಕೊಂದು ಅಂಟಿಕೊಳ್ಳುವುದಿಲ್ಲ. ಇದಕ್ಕೆ ಕಾರಣ ಅದರ ಪರಮಾಣು ರಚನೆ. ಹೀಲಿಯಂ ಪರಮಾಣುವಿನ, ಮೊದಲನೆಯ ಪರಿಧಿಯಲ್ಲಿ ಎರಡು ಎಲೆಕ್ಟ್ರಾನ್‌ಗಳು ಇರುತ್ತವೆ. ಅಂದರೆ ಅದು ಪರ್ಯಾಪ್ತ ಸ್ಥಿತಿಯಲ್ಲಿರುವ ಪರಿಧಿ. ಆದ್ದರಿಂದ ಇದರ ಪರಮಾಣುಗಳ ನಡುವೆ ಸಾಮಾನ್ಯ ರೀತಿಯ ಬಂಧಗಳು ಏರ್ಪಡುವುದಿಲ್ಲ. ಹೀಗೆ ಹೀಲಿಯಂ ಅನಿಲವನ್ನು ದ್ರವೀಕರಿಸುವುದು ಅಷ್ಟು ಸುಲಭವಲ್ಲ. ಉಷ್ಣತೆಯನ್ನು 4 K (4 ಕೆಲ್ವಿನ್= –269.16°c)ಗೆ ಇಳಿಸಿದಾಗ, ಹೀಲಿಯಂ ಅನಿಲವು ದ್ರವ ರೂಪಕ್ಕೆ ಬರುತ್ತದೆ.  ಮತ್ತಷ್ಟು ತಣಿಸಿದಾಗ ಸುಮಾರು 2.2K ಉಷ್ಣತೆಯಲ್ಲಿ ದ್ರವ ಹೀಲಿಯಂ ಕೆಲವು ವಿಶೇಷ ಗುಣಗಳನ್ನು ಪ್ರದರ್ಶಿಸುತ್ತದೆ. ದ್ರವ ಹೀಲಿಯಂ ಅನ್ನು ಸುಮಾರು 1K ತಾಪಮಾನಕ್ಕೆ ಇಳಿಸಿದಾಗ ಘನರೂಪದ ಹೀಲಿಯಂ ದೊರೆಯುತ್ತದೆ. ಅಂದರೆ, ಹೀಲಿಯಂ ಮೂರು ಸ್ಥಿತಿಗಳನ್ನೂ ಪ್ರದರ್ಶಿಸುತ್ತದೆ.
ದ್ರವ ಹೀಲಿಯಂ, ಅನೇಕ ವಿಚಿತ್ರ ಗುಣಲಕ್ಷಣಗಳನ್ನು ಪ್ರದರ್ಶಿಸುವುದರಿಂದ, ವಿಜ್ಞಾನಿಗಳಿಗೆ ಅದರ ಅಧ್ಯಯನ ಬಹಳ ಕುತೂಹಲಕಾರಿಯಾಗಿದೆ. ಇಂತಹ ವಿಶೇಷ ಗುಣಗಳಲ್ಲಿ ‘ವಿಶಿಷ್ಟ ಪ್ರಸರಣ’ (Super fluidity) ಒಂದು. ಈ ವಿಚಾರವಾಗಿ ನೆದರ್‌ಲೆಂಡಿನ ಡಬ್ಲ್ಯು.ಎಚ್. ಕೀಸಮ್ (W.H.Keesom) ಎಂಬ ವಿಜ್ಞಾನಿಯು ಅಧ್ಯಯನ ಮಾಡಿದನು. ಅದರ ವಿಶಿಷ್ಟ ಪ್ರಸರಣವನ್ನು ವಸ್ತುವಿನ ಐದನೆಯ ಸ್ಥಿತಿ ಎಂದು ಕರೆಯಬಹುದು (ವಸ್ತುವಿನ ನಾಲ್ಕು ಸ್ಥಿತಿಗಳು ಘನ, ದ್ರವ, ಅನಿಲ ಮತ್ತು ಪ್ಲಾಸ್ಮಾ).
ಹೀಲಿಯಂ ಅನಿಲವನ್ನು ತಣಿಸುತ್ತಾ ಹೋದರೆ ಸುಮಾರು 4.2 K ಉಷ್ಣತೆಯಲ್ಲಿ ದ್ರವರೂಪಕ್ಕೆ ಬರುತ್ತದೆ. ದ್ರವ ಹೀಲಿಯಂ ಮೇಲೆ ಸುಮಾರು 30 ವಾತಾವರಣ ಒತ್ತಡವನ್ನು ಹೇರಿ, ತಣಿಸುತ್ತಾ ಹೋದರೆ 1K ಉಷ್ಣತೆಯಲ್ಲಿ ಘನರೂಪಕ್ಕೆ ಬರುತ್ತದೆ. ಶೈತ್ಯದ ಜತೆಗೆ ಒತ್ತಡವನ್ನು ಪ್ರಯೋಗಿಸಿದಾಗ ಮಾತ್ರ ಹೀಲಿಯಂ ಪರಮಾಣುಗಳು ಒಂದಕ್ಕೊಂದು ಅಂಟಿಕೊಳ್ಳುವ ಸಾಧ್ಯತೆ ಇದೆ. ಅಂದರೆ ಹೀಲಿಯಂ ಪರಮಾಣುಗಳನ್ನು ಅತಿ ಶೈತ್ಯದಲ್ಲಿಯೂ ಸಹ ಪರಸ್ಪರ ಸೇರದಂತೆ ವಿಕಸಿಸುವ ಯಾವುದೋ ಶಕ್ತಿ ಇರಬೇಕು. ಇದನ್ನು ‘ಶೂನ್ಯಬಿಂದು ಶಕ್ತಿ’ (Zero point energy) ಎಂದು ಗುರ್ತಿಸಲಾಗಿದೆ.
ದ್ರವಹೀಲಿಯಂನ ಎರಡು ಸ್ಥಿತಿಗಳೂ
ದ್ರವ ಹೀಲಿಯಂನ್ನು ಎರಡು ವಿಧಗಳಾಗಿ ವಿಂಗಡಿಸಬಹುದು. 2.2 K ಉಷ್ಣತೆಗಿಂತ ಮೇಲ್ಪಟ್ಟು ದ್ರವ ಹೀಲಿಯಂನ್ನು ಹೀಲಿಯಂ I (ಹೀಲಿಯಂ ಒಂದು) ಎಂದೂ 2.2K ಉಷ್ಣತೆಗಿಂತ ಕೆಳಗೆ ಇರುವ ದ್ರವ ಹೀಲಿಯಂನ್ನು, ಹೀಲಿಯಂII (ಹೀಲಿಯಂ ಎರಡು) ಎಂದೂ ಕರೆಯಬಹುದು. ಆ ಬದಲಾವಣೆಯಾಗುವ ನಿಖರವಾದ ಉಷ್ಣತೆ 2.17 K. ಈ ಉಷ್ಣತೆಯನ್ನು ಲ್ಯಾಂಬ್ಡ ಬಿಂದು ಎಂದು ಕರೆಯುತ್ತಾರೆ. ಹೀಲಿಯಂ II ಕೆಲವು ವಿಶಿಷ್ಟ ಗುಣಗಳನ್ನು ಪ್ರದರ್ಶಿಸುತ್ತದೆ.
ಹೀಲಿಯಂII ವೈಶಿಷ್ಟ್ಯ
ದ್ರವ ಹೀಲಿಯಂII ಸ್ನಿಗ್ಧತೆಯನ್ನು (Viscosity)  ಸಂಪೂರ್ಣವಾಗಿ ಕಳೆದುಕೊಂಡಿರುತ್ತದೆ.  ಇಂತಹ ಸ್ಥಿತಿಯಲ್ಲಿ ಅದರ ಪರಮಾಣುಗಳು ಕ್ರಮಬದ್ಧವಾಗಿ ಜೋಡಿಸಲ್ಪಟ್ಟು ಶಿಸ್ತಿನ ಸಿಪಾಯಿಗಳಂತೆ ವರ್ತಿಸುತ್ತವೆ. ಆಗ ಅದರ ಪಸರಿಸುವಿಕೆ (ಹರಿಯುವಿಕೆ) ಬಹಳ ಅಚ್ಚರಿಯ ರೀತಿಯಲ್ಲಿರುತ್ತದೆ. ಸೂಜಿ ಮೊನೆಯಷ್ಟು ಸಣ್ಣ ರಂಧ್ರದ ಮೂಲಕ ಸಲೀಸಾಗಿ ಹಾದು ಹೋಗಬಲ್ಲದು. ಹೀಲಿಯಂ ಅನಿಲ ಹಾದು ಹೋಗಲಾರದ ಸಂದುಗಳಲ್ಲಿಯೂ ಸಹ ದ್ರವ ಹೀಲಿಯಂII ನುಸುಳಿ ಹೋಗಬಲ್ಲದು.
ಪ್ರಯೋಗ–1

A ಎಂಬುದು ಒಂದು ಗಾಜಿನ ಪಾತ್ರೆ. ಇದನ್ನು ಚಿತ್ರದಲ್ಲಿರುವಂತೆ ನೇತು ಹಾಕಿದೆ. ಅದರಲ್ಲಿ ಸುಮಾರು ಅರ್ಧಕ್ಕಿಂತ ಹೆಚ್ಚಾಗಿ ಹೀಲಿಯಂII ದ್ರವವನ್ನು ತೆಗೆದುಕೊಂಡಿದೆ. ಅದರ ತಳಭಾಗದಲ್ಲಿ B ಎಂಬ ದೊಡ್ಡದಾದ ಖಾಲಿ ಪಾತ್ರೆಯನ್ನು ಇಟ್ಟಿದೆ (ಚಿತ್ರ‑1).
ಹೀಲಿಯಂ II ನಿಧಾನವಾಗಿ A ಪಾತ್ರೆಯ ಒಳಗೋಡೆಯ ಮೇಲೆ ಏರಿ ಪಾತ್ರೆಯ ಹೊರ ಗೋಡೆಯ ಮೇಲ್ಮೆಯಲ್ಲಿ ಪಸರಿಸಿ, ಕೆಳಕ್ಕೆ ಹರಿದು, ಕೆಳಗಡೆ ಇರುವ ಪಾತ್ರೆಗೆ ತೊಟ್ಟಿಕ್ಕುತ್ತದೆ. ಹೀಗೆ ಹೀಲಿಯಂ ದ್ರವ A ಪಾತ್ರೆಯು ಬರಿದಾಗುವವರೆಗೂ ತೆಳುವಾದ, ಅಗೋಚರವಾದ ಪದರದ ರೂಪದಲ್ಲಿ ಹರಿದು ಬರುತ್ತದೆ.
ಪ್ರಯೋಗ–2
ಪ್ರಯೋಗ ಒಂದರಂತೆಯೇ A ಎಂಬ ಗಾಜಿನ ಪಾತ್ರೆಯಲ್ಲಿ ಅರ್ಧಕ್ಕಿಂತ ಹೆಚ್ಚಾಗಿ ಹೀಲಿಯಂII ದ್ರವವನ್ನು ತುಂಬಿದೆ. B ಎಂಬ ಪಾತ್ರೆಯಲ್ಲಿ ಅದರ ಅರ್ಧದಷ್ಟು ಮಟ್ಟಕ್ಕೆ ಹೀಲಿಯಂII ದ್ರವವನ್ನು ತೆಗೆದುಕೊಂಡಿದೆ. A ಪಾತ್ರೆಯು, Bಯಲ್ಲಿರುವ ಹೀಲಿಯಂ ದ್ರವದಲ್ಲಿ ಸ್ವಲ್ಪಭಾಗ ಮುಳುಗುವಂತೆ ನೇತು ಹಾಕಿ. A ಪಾತ್ರೆಯಲ್ಲಿನ ಹೀಲಿಯಂ ದ್ರವದ ಮಟ್ಟವು B ಪಾತ್ರೆಯಲ್ಲಿನ ದ್ರವದ ಮಟ್ಟಕ್ಕಿಂತ ಮೇಲಿರಲಿ. ಹೀಲಿಯಂ  Aಪಾತ್ರೆಯಿಂದ B ಪಾತ್ರೆಗೆ ತೆಳುವಾದ ಪದರದ ರೂಪದಲ್ಲಿ ಒಳಗೋಡೆಯನ್ನು ಏರಿ ಹರಿದು ಬರುತ್ತದೆ. ಹೀಗೆ ದ್ರವದ ಮಟ್ಟವು ಎರಡು ಪಾತ್ರೆಗಳಲ್ಲಿಯೂ ಒಂದೇ ಆಗುವವರೆಗೆ ಹರಿದು ಬರುತ್ತದೆ. ಹಾಗೆಯೇ B ಪಾತ್ರೆಯಲ್ಲಿನ ದ್ರವದ ಮಟ್ಟವು, A ಪಾತ್ರೆಯಲ್ಲಿನ ಮಟ್ಟಕ್ಕಿಂತ ಹೆಚ್ಚಾಗಿದ್ದರೆ, ಹೀಲಿಯಂ ದ್ರವವು B ಪಾತ್ರೆಯಿಂದ A ಪಾತ್ರೆಗೆ, ಹರಿದು ಬರುತ್ತದೆ (ಚಿತ್ರ-2).
ಪ್ರಯೋಗ 3 (ಚಿಲುಮೆ ಪ್ರಯೋಗ)
J ಆಕಾರದ ಒಂದು ಗಾಜಿನ ಲೋಮನಾಳದ ತಳದಲ್ಲಿ ಎಮೆರಿ (Emery powder) ಪುಡಿಯ ಬೆಣೆಯನ್ನು ಅಳವಡಿಸಿದೆ. J ನಾಳದ ನೀಳಭಾಗದ (A ಭಾಗ) ಮೇಲ್ತುದಿಯನ್ನು, ಸಣ್ಣಮೊನಚಾದ ಮೂತಿಯಂತೆ ಮಾಡಿದೆ. J ನಾಳದ ತಳಭಾಗವನ್ನು, ಹೀಲಿಯಂII ದ್ರವದಲ್ಲಿ ಮುಳುಗಿಸಿದೆ (B ಭಾಗ). ಈಗ ಹೊರಗಡೆಯಿಂದ ಎಮೆರಿ ಬೆಣೆಯ ಮೇಲೆ ಬೆಳಕಿನ ಕಿರಣಗಳನ್ನು ಹಾಯಿಸಿದರೆ, ಹೀಲಿಯಂ ದ್ರವವು J ನಾಳದಲ್ಲಿ ಮೇಲೇರಿ A ಮೂತಿಯಿಂದ, ಚಿಲುಮೆಯ ರೂಪದಲ್ಲಿ ಸುಮಾರು 30 ಸೆಂ.ಮೀ. ಎತ್ತರದವರೆಗೂ ಹೋಗಬಲ್ಲದು (ಚಿತ್ರ-3).
[image: https://kanaja.karnataka.gov.in/wp-content/uploads/2011/03/KRVP_Sep-10_02-251x300.jpg]
ಹೀಲಿಯಂ ಅನಿಲದ ಮೇಲೆ ಒತ್ತಡವನ್ನು ಪ್ರಯೋಗಿಸಿ, ತಣಿಸುತ್ತಾ ಹೋದಾಗ 2.17 K ಉಷ್ಣತೆಯಲ್ಲಿ ದ್ರವ ಹೀಲಿಯಂ ದೊರೆಯುತ್ತದೆ. ಇಂತಹ ಸ್ಥಿತಿಯಲ್ಲಿ ಹೀಲಿಯಂ ಪರಮಾಣುಗಳು ಸ್ನಿಗ್ಧತೆಯನ್ನು ಸಂಪೂರ್ಣವಾಗಿ ಕಳೆದುಕೊಂಡು, ನಿಯಮ ಬದ್ಧವಾಗಿ ವರ್ತಿಸುತ್ತವೆ. ಉಷ್ಣತೆ ಇಳಿದ ಹಾಗೆಲ್ಲಾ ಪರಮಾಣುಗಳ ಅಡ್ಡಾದಿಡ್ಡಿ ಚಲನೆ ಕಡಿಮೆಯಾಗುತ್ತಾ ಹೋಗುತ್ತದೆ.
2.17 K ಉಷ್ಣತೆಯಲ್ಲಿ ಪರಮಾಣುಗಳು ಬಹಳ ಕೆಳಮಟ್ಟದ ಅಂದರೆ ಶೂನ್ಯ ಬಿಂದು ಶಕ್ತಿಯನ್ನು ಮಾತ್ರ ಪಡೆದಿರುತ್ತವೆ. ಆದರೆ ಹೀಲಿಯಂII ದ್ರವವನ್ನು ಪಾತ್ರೆಯ ಗೋಡೆಯ ಮೇಲೆ ಏರಿಸಲು ಇದು ಸಾಕು.
ಚಿಲುಮೆ ಪ್ರಯೋಗದಲ್ಲಿ, ಶೂನ್ಯಬಿಂದು ಶಕ್ತಿಯ ಜತೆಗೆ ಸ್ವಲ್ಪ ಹೊರಗಿನಿಂದ ದೊರೆತ ಬೆಳಕಿನ ಶಕ್ತಿಯೂ ಚಿಲುಮೆ ಮೇಲೇರಲು ಸಾಕಾಗುತ್ತದೆ.

ಶೂನ್ಯ ಗುರುತ್ವದಲ್ಲಿ ನ್ಯೂಟನ್ ನೆನಪು
ಪ್ರಕೃತಿಯ ಅಧ್ಯಯನ ಮತ್ತು ತಿಳಿವಳಿಕೆಗೆ ಮೀಸಲಾದ ಸಂಘಗಳಲ್ಲಿ ಲಂಡನ್‌ನ ರಾಯಲ್ ಸೊಸೈಟಿ ಬಹಳ ಹಳೆಯದು. ಅದರ ಸ್ಥಾಪನೆಯಾದದ್ದು 1660ನೇ ನವೆಂಬರ್ 28ರಂದು.  ಜೀವಕೋಶಗಳನ್ನು ಮೊದಲಿಗೆ ಕಂಡ ರಾಬರ್ಟ್ ಹುಕ್, ಅನಿಲ ನಿಯಮವನ್ನು ಸಾರಿದ ರಾಬರ್ಟ್ ಬಾಯ್ಲ, ಜಾಗತಿಕ ಭಾಷೆ ಮತ್ತು ದಶಮಾನ ಪದ್ಧತಿಗಾಗಿ ಪ್ರಯತ್ನಿಸಿದ ಪಾದ್ರಿ ಜಾನ್ ವಿಲ್ಕಿನ್ಸ್, ಖ್ಯಾತ ಸರ್ಜನ್ ಜೊನಾಥನ್ ಗೊಡ್ಡಾರ್ಡ್, ಲಂಡನ್ ನಗರದ 51 ಚರ್ಚುಗಳ ವಿನ್ಯಾಸಕ್ಕಾಗಿ ಹೆಸರಾಗಿದ್ದ ಕ್ರಿಸ್ಟೊಫರ್ ರೆನ್ ಸೊಸೈಟಿಯ ಹನ್ನೆರಡು ಸ್ಥಾಪಕ ಸದಸ್ಯರುಗಳಲ್ಲಿ ಸೇರಿದ್ದರು. ಈ ಸೊಸೈಟಿಯ ಅಧ್ಯಕ್ಷರಾಗಿದ್ದವರಲ್ಲಿ ಸರ್ ಐಸಾಕ್ ನ್ಯೂಟನ್ ಕೂಡ ಒಬ್ಬ.
1666ರಲ್ಲಿ ನ್ಯೂಟನ್ ಗುರುತ್ವ ನಿಯಮವನ್ನು ಆವಿಷ್ಕರಿಸಿದ. ಇದನ್ನು ಪ್ರಚೋದಿಸಿದ್ದು ‘ಮರದಿಂದ ಬೀಳುತಿದ್ದ ಒಂದು ಸೇಬು’ ಎಂಬ ಆಖ್ಯಾಯಿಕೆ ಇದೆ. ಈ ಆಖ್ಯಾಯಿಕೆಗೆ  ಕಾರಣವಾದ ಮರವು ನ್ಯೂಟನ್ ದಿನಕಳೆಯುತ್ತಿದ್ದ ವುಲ್ಸ್‌ವರ್ತ್ ತೋಟದಲ್ಲಿತ್ತು.  ತಗ್ಗಿನಲ್ಲಿರುವ ಹಣ್ಣಾಗಲೀ ಎತ್ತರದಲ್ಲಿರುವ ಹಣ್ಣಾಗಲೀ ಬೀಳುತ್ತಿದ್ದುದು ನೆಲದ ಕಡೆಗೇ.  ಆದ್ದರಿಂದ ನೆಲದ ಕಡೆ ವಸ್ತುಗಳನ್ನೆಳೆಯುವ ಗುರುತ್ವ ಬಲ ಎಷ್ಟೇ ಎತ್ತರಕ್ಕೂ ಇರುತ್ತದೆ ಎಂದು ತಿಳಿಯುವಂತಾಯಿತಂತೆ!
ಈ ಕತೆಗೆ ಕಾರಣವಾದ ಮರಕ್ಕೆ ತಾನಾಗಿ ಐತಿಹಾಸಿಕ ಮಹತ್ವ ಬಂತು. ಅದರ ಟೊಂಗೆಗಳಿಂದ ಮರಿಮರಗಳನ್ನು ಬೆಳೆಸಿದರು. 1815-1820ರ ವೇಳೆ ಮೂಲ ಮರ ಸತ್ತುಹೋಗಿರಬೇಕು. ಆದರೆ ಮರದ ಕೆಲವು ತುಂಡುಗಳನ್ನು ನ್ಯೂಟನ್‌ಗೆ ಸಂಬಂಧಿಸಿದ ಇತರ ಸ್ಮರಣಿಕೆಗಳೊಂದಿಗೆ ರಾಯಲ್ ಸೊಸೈಟಿಯಲ್ಲಿ ರಕ್ಷಿಸಿಟ್ಟರು.
ರಾಯಲ್ ಸೊಸೈಟಿಯ 350ನೇ ವರ್ಷವನ್ನು ಆಚರಿಸಲು ಬ್ರಿಟನ್ ಸಂಜಾತ ವ್ರೋಪೈಅರ್ಸ್ ಸೆಲ್ಲರ್ಸ್ ಒಂದು ಕಾರ್ಯಕ್ರಮವನ್ನು ರೂಪಿಸಿದರು. ಕಾರ್ಯಕ್ರಮ ರೂಪುರೇಷೆ ಇಷ್ಟೇ. ನ್ಯೂಟನ್ ಮರದ ಸುಮಾರು 10 ಸೆಂಟಿಮೀಟರ್ ಉದ್ದದ ತುಂಡನ್ನು ಅಟ್ಲಾಂಟಿಸ್ ವ್ರೋನೆಲದಿಂದ ಸುಮಾರು 8 ಕಿಲೊಮೀಟರ್ ಎತ್ತರದಲ್ಲಿರುವ ಅಂತರರಾಷ್ಟ್ರೀಯ ವ್ರೋಒಯ್ಯುವುದು ಹಾಗೂ ಅಲ್ಲಿ ಅದನ್ನು ಬೀಳಬಿಟ್ಟರೂ ಬೀಳದಿರುವುದನ್ನು – ಅರ್ಥಾತ್ ಗುರುತ್ವ ಬಲದ ಪರಿಣಾಮ ಕಾಣದಿರುವುದನ್ನು – ವೀಕ್ಷಿಸುವುದು.
ಅಟ್ಲಾಂಟಿಸ್ ಲಾಳಿಯನ್ನು 2010ನೇ ವರ್ಷ ಮೇ ತಿಂಗಳಲ್ಲಿ ಉಡ್ಡಯಿಸುತ್ತಾರೆ. ಗುರುತ್ವ ಪ್ರಭಾವವನ್ನು ತೋರಿಸದ ನ್ಯೂಟನ್ ಮರದ ತುಂಡನ್ನು ಲಂಡನ್‌ನಲ್ಲಿ ನಡೆಯಲಿರುವ ವಿಜ್ಞಾನೋತ್ಸವದಲ್ಲಿ  ರಾಯಲ್ ಸೊಸೈಟಿ ಪ್ರದರ್ಶನಕ್ಕಿಡಲಿದೆ.
ಮೇಲಿನ ಕಾರ್ಯಕ್ರಮದಲ್ಲಿ ತಿಳಿಯದಿರುವ ಹೊಸ ಪ್ರಾಯೋಗಿಕ ಸಂಗತಿ ಯಾವುದೂ ಇಲ್ಲ.  ರಾಯಲ್ ಸೊಸೈಟಿ ಮತ್ತು ನ್ಯೂಟನ್‌ರನ್ನು ಒಟ್ಟಾಗಿ ನೆನಪಿಸುವುದನ್ನೂ ಜನ ಸಂತೋಷಿಸುತ್ತಾರೆ ಎಂಬುದಷ್ಟೇ ಇಲ್ಲಿ ಎದ್ದು ತೋರುತ್ತದೆ.
ಮೂರು ಗರಿ ನುಗ್ಗೆ ಸೊಪ್ಪು: ಮೂರು ನೂರು ರೋಗಕ್ಕೆ ಮದ್ದು?
“ನುಗ್ಗೆಕಾಯಿ, ನುಗ್ಗೆಕಾಯಿ…. ಹತ್ತು ರೂಪಾಯಿಗೆ ಪಾವ್ ಕಿಲೋ (1/4 ಕೆ.ಜಿ.) ನುಗ್ಗೆಕಾಯಿ. ಬಹಳ ರುಚಿ,  ನುಗ್ಗೆಕಾಯಿ ತಗೋರಿ” ಎಂದು ತರಕಾರಿ ಮಾರುವವ ಮನೆ ಮುಂದೆ ನಿಂತು ಕೂಗುತ್ತಿದ್ದ. ನಾನು ಹೊರಗೆ ಬಂದು ನೋಡಿದೆ, ಬಂಡಿ ತುಂಬಾ ತಾಜಾ-ತಾಜಾ ನುಗ್ಗೆಕಾಯಿ ರಾಶಿ ಇತ್ತು. ಏನಪ್ಪ ಇಷ್ಟೊಂದು ನುಗ್ಗೆ ಕಾಯಿ, ಈ ತುಟ್ಟಿ ಬೆಲೆಗೆ ಯಾರು ತಗೊತಾರೆ ಎಂದೆ? ಏನ್ ಸಾರ್; ಒಂದು ತಾಸಿನಲ್ಲಿ ಎಲ್ಲಾ ಮಾರಾಟ ಆಗಿ ಬಿಡುತ್ತೆ, ಎಂದು ಹೇಳಿದ. ನುಗ್ಗೆಕಾಯಿ ರುಚಿಗೆ ಇಷ್ಟೊಂದು ಬೆಲೆ ಕೊಟ್ಟು ಖರೀದಿ ಮಾಡುವಾಗ ನುಗ್ಗೆ ಸೊಪ್ಪಿನ ಔಷಧಿ ಗುಣಕ್ಕೆ ಇನ್ನೆಷ್ಟು ಬೆಲೆ ಕೊಡಬೇಕು ಜನ? ಎಂದು ತಿಳಿಸುವುದೇ ಈ ಲೇಖನದ ಉದ್ದೇಶ.
ಅಮೆರಿಕ ಮೂಲದ ‘ಟ್ರೀಸ್ ಫಾರ ಲೈಫ್’ (Trees for Life) ಎಂಬ ಸಂಸ್ಥೆಯ ಶಾಖೆಯೊಂದು ಪೂರ್ವಭಾರತದ ಒಂದು ಚಿಕ್ಕ ಹಳ್ಳಿಯಲ್ಲಿದೆ. ಬಲಬೀರ ಎಸ್. ಮಾಥೂರ್ ಎಂಬ ನಿಸರ್ಗತಜ್ಞ ಅದರ ಸಂಚಾಲಕರಾಗಿದ್ದಾರೆ. ನುಗ್ಗೆ ಸೊಪ್ಪು ಸುಮಾರು 300 ರೋಗಗಳನ್ನು ತಡೆಯುವ ವಿಶೇಷ ಔಷಧೀಯ ಗುಣವುಳ್ಳದ್ದಾಗಿದೆ ಎಂದು ತಮ್ಮ ಅನುಭವದ ಸಾರವನ್ನು ಅವರು ತಿಳಿಸುತ್ತಾರೆ.
ನುಗ್ಗೆ ಸೊಪ್ಪು ವಿಟಮಿನ್ ‘ಎ’ ಕಣಜ. ಅದು ಅಂಧತ್ವವನ್ನು ತಡೆಯಬಲ್ಲದು. ಅದರಂತೆ ಚರ್ಮರೋಗ, ಭೇದಿ, ಹೃದಯರೋಗ, ಕೀಲುನೋವು ಮುಂತಾದ ರೋಗಗಳನ್ನು ಅದು ನಿವಾರಿಸುತ್ತದೆ ಎಂಬುದು ಮಾಥೂರ್ ಅವರ ಅನುಭವದ ಮಾತು. ಹೈರಾಬಾದಿನ ರಾಷ್ಟ್ರೀಯ ಪೌಷ್ಟಿಕ ವಿಜ್ಞಾನ ಸಂಸ್ಥೆ (National Institute of Nutrition),  ಬ್ರಿಟನ್ನಿನ ಚರ್ಚ್ ವರ್ಲ್ಡ್ ಸರ್ವಿಸಸ್ ಸೊಸೈಟಿ (Church World Services Society),ಲೀಸ್ಟರ್ ವಿಶ್ವವಿದ್ಯಾನಿಲಯದ ಗ್ಲೂಸ್ಟರ್‌ಶೈರ್‌ನ ಕ್ಯಾಂಪ್‌ಡನ್ ಮತ್ತು ಕೊರ್ಲಿವುಡ್ ಆಹಾರ ಸಂಶೋಧನಾ ಸಂಸ್ಥೆಗಳು ನುಗ್ಗೆ ಸೊಪ್ಪಿನ ವೈಜ್ಞಾನಿಕ ವಿಶ್ಲೇಷಣೆ ಮಾಡಿವೆ. ಯೋಗರ್ಟ್ (Yoghurt) (ಮೊಸರಿನಂತಹ ಪದಾರ್ಥ) ನಲ್ಲಿಯ ಪ್ರೋ2 ಪಟ್ಟು, ಲಿಂಬೆ ಹಣ್ಣಿನಲ್ಲಿರುವ ‘ಸಿ’ ಜೀವಸತ್ವದ 7 ಪಟ್ಟು, ಬಾಳೆಹಣ್ಣಿನಲ್ಲಿರುವ ಪೊಟ್ಯಾಸಿಯಂಗಿಂತ 3 ಪಟ್ಟು, ಗಜ್ಜರಿಗಿಂತ 4 ಪಟ್ಟು ವಿಟಮಿನ್ ‘ಎ’ ಹಾಗೂ ಹಾಲಿನಲ್ಲಿರುವ ಕ್ಯಾಲ್ಸಿಯಮ್‌ಗಿಂತ 4 ಪಟ್ಟು ಹೆಚ್ಚು, ನುಗ್ಗೆ ಸೊಪ್ಪಿನಲ್ಲಿರುವುದನ್ನು ಮೇಲಿನ ಸಂಸ್ಥೆಗಳು ತಿಳಿಸುತ್ತವೆ.
ಮುಂಬೈದ ಸೋಮಯ್ಯ ಟ್ರಸ್ಟ್‌ನ ಅಂಧತ್ವ ನಿವಾರಣಾ ಯೋಜನಾ ನಿರ್ದೇಶಕರಾದ ಕಮಾಂಡರ್ ಕೈಲಾಸ್ ಗಿರಪಾಲಕರ್ ಹಾಗೂ ಬೆಳಗಾವಿ ಕೆಎಲ್‌ಇ ಸಂಸ್ಥೆಯ ಪ್ರಭಾಕರ  ಕೋರೆ, ವೈದ್ಯಕೀಯ ಆಸ್ಪತ್ರೆ ನಿರ್ದೇಶಕರಾದ ಡಾ. ಎಂ.ಬಿ. ಜಾಲಿ ಅವರು ನುಗ್ಗೆ ಸೊಪ್ಪನ್ನು ಮಕ್ಕಳಿಗೆ ಕೊಡುವುದರ ಅವಶ್ಯಕತೆಯನ್ನು ತಿಳಿಸುತ್ತಾರೆ. ವಿಟಮಿನ್ ‘ಎ’ ಕೊರತೆಯಿಂದುಂಟಾಗುವ ಅಂಧತ್ವ ತಡೆಯುವ ಗುಣಧರ್ಮ ಇರುವುದನ್ನು ಅವರು ಹೇಳುತ್ತಾರೆ. ಜಾಗತಿಕ ಮಟ್ಟದಲ್ಲಿ ವಿಟಮಿನ್ ‘ಎ’ ಕೊರತೆಯಿಂದ ನರಳುವ ಮಕ್ಕಳ ಸಂಖ್ಯೆ 124 ದಶಲಕ್ಷ. ಅದರಲ್ಲಿ ಸುಮಾರು 5ದಶಲಕ್ಷ ಮಕ್ಕಳು ಪ್ರತಿ ವರ್ಷ ಅಂಧರಾಗುತ್ತಿದ್ದಾರೆ. ಭಾರತದಲ್ಲಿ 6 ವರ್ಷಕ್ಕಿಂತ ಕಡಿಮೆ ವಯಸ್ಸಿನ ಸುಮಾರು 13,000 ಮಕ್ಕಳು ಪ್ರತಿ ವರ್ಷ ವಿಟಮಿನ್ ‘ಎ’ ಜೀವಸತ್ವ ಕೊರತೆಯಿಂದ ಅಂಧರಾಗುತ್ತಿದ್ದಾರೆ. ಭಾರತದಲ್ಲಿ ಒಟ್ಟು ಅಂಧರ ಸಂಖ್ಯೆ 45 ದಶಲಕ್ಷ ಅಂದರೆ ಒಟ್ಟು ಜನಸಂಖ್ಯೆಯ 0.70 ಪ್ರತಿಶತ.
ನುಗ್ಗೆ ಗಿಡವನ್ನು ಇತ್ತೀಚಿಗೆ ರೈತರು ವಾಣಿಜ್ಯ ಬೆಳೆಯಾಗಿ ಬೆಳೆಯುತ್ತಿದ್ದಾರೆ. ಮೊರಿಂಗೆಸೀ (Moringaceae) ಕುಟುಂಬಕ್ಕೆ ಸೇರಿದ ಇದರ ವೈಜ್ಞಾನಿಕ ಹೆಸರು ಮೊರಿಂಗಾ ಓಲಿಫೆರಾ (Moringa oleifera). ಮನೆ ಅಂಗಳದಲ್ಲಿಯೇ ಜನರು ನುಗ್ಗೆ ಗಿಡ ಬೆಳೆಯುತ್ತಿದ್ದಾರೆ. ದೇಶೀ ತಳಿಯು ಸುಮಾರು 20-30 ಅಡಿ ಎತ್ತರಕ್ಕೆ ಬಹುಶಾಖೆಗಳೊಂದಿಗೆ ಬೆಳೆಯುತ್ತದೆ. ಇತ್ತೀಚಿಗೆ ಹೊಸತಳಿಗಳು ಹುಟ್ಟಿಕೊಂಡಿವೆ. ಇವು ಎತ್ತರ ಮತ್ತು ಗಾತ್ರದಲ್ಲಿ ಮಧ್ಯಮವಾಗಿದ್ದು ಹೆಚ್ಚು ಕಾಯಿಯನ್ನು ಕೊಡುತ್ತವೆ. ಇದರ ತ್ರಿಗರಿ ಸಂಯುಕ್ತ(Tri-pinnately Compound Leaf) ಎಲೆಯ ದಳಗಳು ಚಿಕ್ಕದಾಗಿದ್ದು, ಅಂಡಾಕಾರದ್ದಾಗಿರುತ್ತವೆ. ನುಗ್ಗೆ ಸೊಪ್ಪನ್ನು ಪಲ್ಯ, ಚಟ್ನಿ ಹಾಗೂ ಸಾಂಬಾರುಗಳಲ್ಲಿ ಬಳಸಿ, ಸೇವಿಸಬಹುದು.
ಅವಲೋಕಿತ ಸಿದ್ಧಾಂತದ ಕೆಲವು ಸಂದೇಹಗಳು…. ಪರಿಹಾರಗಳು
1.   ಒಂದು ಭಾರವಾದ ವಸ್ತುವನ್ನು ತಳ್ಳುತ್ತೇವೆ. ಆ ವಸ್ತು ಚಲಿಸುವುದಿಲ್ಲ ಈ ವಿದ್ಯಮಾನದಲ್ಲಿ, ತಳ್ಳುವ ಪ್ರಯತ್ನದಲ್ಲಿ ನಾವು ಶಕ್ತಿ ವ್ಯಯಿಸಿದ್ದು ನಿಜ, ಆದರೆ ಕೆಲಸ ಆಗಿಲ್ಲ ಅನ್ನುವುದೂ ನಿಜ, ಹಾಗಿದ್ದರೆ ನಾವು ವ್ಯಯಿಸಿದ ಶಕ್ತಿ ಎಲ್ಲಿಗೆ ಹೋಯಿತು?
2.  ಭೂಕಾಂತದ ಧ್ರುವ ಪ್ರದೇಶದಲ್ಲಿ ಸ್ವತಂತ್ರವಾಗಿ ತೂಗುಬಿಟ್ಟ ದಂಡಕಾಂತ ಹೇಗೆ ನಿಲ್ಲುತ್ತದೆ?
3.  ಕಂಬಗಳ ನಡುವೆ ವಿದ್ಯುತ್ ಸಾಗಣೆ ತಂತಿಗಳನ್ನು ಎಳೆಯುವ ವಿಧಾನದಿಂದ ವಾತಾವರಣಕ್ಕೆ ಆಗುವ ಹಾನಿ ಏನು?
4.  ವಿದ್ಯುತ್ಕೋಶದಲ್ಲಿ ಗ್ರಾಫೈಟ್ ಕಡ್ಡಿ ಧನಾಗ್ರದಂತೆ ಮತ್ತು ಸತುವಿನ ಡಬ್ಬಿ ಋಣಾಗ್ರದಂತೆ ವರ್ತಿಸಲು ಕಾರಣವೇನು?
5.  ವಿದ್ಯುತ್ ಪ್ರಸರಣದಲ್ಲಿ ಕಂಬಗಳ ನಡುವೆ ಬಳಸುವ ಅಲ್ಯುಮಿನಿಯಂ ತಂತಿಗಳಿಗೆ ಅವಾಹಕ ಹೊದಿಕೆ ಇರುವುದಿಲ್ಲ ಏಕೆ?
6.  ನಾಯಿ ಮೊಲವನ್ನು ಬೆನ್ನಟ್ಟಿದಾಗ ಮೊಲವು ಅಡ್ಡಾದಿಡ್ಡಿ ಪಥದಲ್ಲಿ ಓಡಲಾರಂಭಿಸುತ್ತದೆ. ಆಗ ನಾಯಿಗೆ ಮೊಲವನ್ನು ಹಿಡಿಯಲು ಕೊಂಚ ಕಷ್ಟವಾಗುತ್ತದೆ? ಏಕೆ?
7.   ದೂರದಿಂದ ವೇಗವಾಗಿ ಓಡಿ ಬಂದು ಜಿಗಿದರೆ ನಿಂತಲ್ಲಿಂದಲೇ ಜಿಗಿದದ್ದಕ್ಕಿಂತ ಹೆಚ್ಚು ದೂರ ಜಿಗಿಯಬಹುದು ಏಕೆ?
8.  ಕ್ರಿಕೆಟ್ ಬೌಲರ್ ಓಡಿ ಬಂದು ಬೌಲ್ ಮಾಡಿದ ಬಳಿಕವೂ ಕೊಂಚ ದೂರ ಓಡುತ್ತಾನೆ ಏಕೆ?
9.  ಮೊದಲನೇ ಜಾಗತಿಕ ಯುದ್ಧ ನಡೆಯುತ್ತಿದ್ದಾಗ ಎರಡು ಕಿ.ಮೀ. ಎತ್ತರದಲ್ಲಿ ಹಾರುತ್ತಿದ್ದ ವಿಮಾನ ಚಾಲಕನೊಬ್ಬ ತನ್ನ ಪಕ್ಕದಲ್ಲಿ ಹಾರುತ್ತಿದ್ದ ವಸ್ತುವೊಂದನ್ನು ನೊಣ ಎಂದು ಭಾವಿಸಿ ಹಿಡಿದನಂತೆ. ಆದರೆ ಅದು ಕೋವಿಯಿಂದ ಹಾರಿಸಿದ ಗುಂಡಾಗಿತ್ತಂತೆ. ಸೈದ್ಧಾಂತಿಕವಾಗಿ ಇದು ಯಾವಾಗ ಸಾಧ್ಯ?
10. ಭೂಮಿಯ ಮೇಲಕ್ಕೆ ಎತ್ತರದಿಂದ ಬಿಟ್ಟ ವಸ್ತು ಯಾವ ಸನ್ನಿವೇಶದಲ್ಲಿ ಭೂಮಿಗೆ ಬೀಳದೆ ಇರಲು ಸಾಧ್ಯ?
– ಎಸ್.ಜೆ. ಪಾಟೀಲ

ಉತ್ತರಗಳು
ಕೆಲವು ಬಾರಿ ಒಂದೇ ಪ್ರಶ್ನೆಗೆ ಒಂದಕ್ಕಿಂತ ಹೆಚ್ಚಿನ ಉತ್ತರಗಳಿರುತ್ತವೆ. ಕೆಲವು ಬಾರಿ ಪ್ರಶ್ನೆಯೊಂದಕ್ಕೆ ಕೇವಲ ಪದಗಳಿಂದ ಉತ್ತರಿಸಲಾಗುವುದಿಲ್ಲ. ನಮ್ಮ ಅನುಭವಕ್ಕೆ ಬಾರದಿರುವ ಪರಿಕಲ್ಪನೆಗಳು, ಅಗತ್ಯವಿರುವ ಪ್ರಶ್ನೆಗಳೂ ಇರುತ್ತವೆ. ಸೀಮಿತ ಜ್ಞಾನ ಮತ್ತು ಮಾಹಿತಿಯ ಪರಿಧಿಯೊಳಗೆ ಇವೆಲ್ಲವನ್ನೂ ಸಂತುಲಿಸಿ ಸಾಕಷ್ಟು ಸರಳವಾಗಿ ಉತ್ತರಿಸಲು ಪ್ರಯತ್ನಿಸಲಾಗಿದೆ.
1) ಈ ಪ್ರಶ್ನೆಯಲ್ಲಿ ‘ಕೆಲಸ ಆಗಿಲ್ಲ ಅನ್ನುವುದೂ ನಿಜ’ ಎಂಬುದು ಸರಿಯಲ್ಲ. ವಸ್ತುವನ್ನು ತಳ್ಳುವಾಗ ಆ ವಸ್ತು ಚಲಿಸದಿದ್ದರೆ ಬಲದ ದಿಕ್ಕಿನಲ್ಲಿರುವ ಸ್ಥಾನಾಂತರ ಶೂನ್ಯವಾಗಿರುವುದರಿಂದ ‘ಕೆಲಸ ಆಗಿಲ್ಲ’ ಎಂಬ ನಿರ್ಣಯಕ್ಕೆ ಬಂದಿದ್ದೀರಿ. ಆದರೆ ತಳ್ಳುವಷ್ಟೂ ಹೊತ್ತು ಸ್ನಾಯುಗಳಲ್ಲಿ ನಮ್ಮ ಕಣ್ಣಿಗೆ ಗೋಚರಿಸದ ಚಲನೆ ಅಥವಾ ಸ್ಥಾನಾಂತರ ಆಗಿಯೇ ಆಗುತ್ತದೆ. ಇದು ನಾವು ನಡೆಸುವ ಕೆಲಸಕ್ಕೂ ವ್ಯಯಿಸುವ ಶಕ್ತಿಗೂ ಕಾರಣವಾಗುತ್ತದೆ. ನೀವು ಹೇಳುವ ಕ್ರಿಯೆಯನ್ನು ಬಿಟ್ಟು ಬೇರೆ ಮೂರು ಉದಾಹರಣೆಗಳನ್ನು ತೆಗೆದುಕೊಳ್ಳೋಣ. ಒಬ್ಬ ವ್ಯಕ್ತಿ ನಿಂತಲ್ಲೇ ನಿಂತು ಕೊಂಡಿರುವುದನ್ನು, ಕುರ್ಚಿಯಲ್ಲಿ ಕೂತು ಕೊಂಡಿರುವುದನ್ನು (ಬಾಹ್ಯ ನೋಟಕ್ಕೆ ಚಲಿಸದಂತೆ), ಹಾಗೂ ಮಲಗಿಕೊಂಡಿರುವುದನ್ನು ಕಲ್ಪಿಸಿಕೊಳ್ಳಿ. ನಿಂತಿರುವಾಗ ಹೆಚ್ಚು ಶಕ್ತಿ ವ್ಯಯವಾದಂತೆ, ಕೂತಿರುವಾಗ ಮೊದಲಿಗಿಂತ ಕಡಿಮೆ ಶಕ್ತಿ ವ್ಯಯವಾದಂತೆ ಹಾಗೂ ಮಲಗಿರುವಾಗ ಮೊದಲಿನ ಎರಡೂ ರೀತಿಗಳಿಗಿಂತ ಕಡಿಮೆ ಶಕ್ತಿ ವ್ಯಯವಾದಂತೆ ತೋರುವುದಷ್ಟೆ? ನಮ್ಮ ದೇಹದ ಸ್ನಾಯುಗಳಿಂದ ನಡೆಯುವ ಕೆಲಸಗಳಲ್ಲಿರುವ ವ್ಯತ್ಯಾಸವೇ ಇದಕ್ಕೆ ಕಾರಣ. ಮಲಗಿಕೊಂಡಿರುವಾಗ ಸ್ನಾಯು ಚಲನೆ ಕನಿಷ್ಠವಾಗಿ ಶಕ್ತಿಯ ವ್ಯಯವೂ ಕನಿಷ್ಠವಾಗುತ್ತದೆ.
2) ಭೂಕಾಂತಕ್ಕೆ ಎರಡು ಧ್ರುವಗಳಿವೆಯಷ್ಟೆ? ಭೂಕಾಂತದ ದಕ್ಷಿಣ ಧ್ರುವವು ಉತ್ತರಕ್ಕೂ ಉತ್ತರ ಧ್ರುವವು ದಕ್ಷಿಣಕ್ಕೂ ಇವೆ. ಈ ಧ್ರುವಗಳನ್ನು ಸೇರಿಸುವ ಸರಳರೇಖೆಯೇ ಭೂಮಿಯ ಕಾಂತಾಕ್ಷ.  ಈ ಕಾಂತಾಕ್ಷವು  ಭೂ ಮೈಯನ್ನು ಎರಡು ಬಿಂದುಗಳಲ್ಲಿ ಛೇದಿಸುತ್ತದೆ. ಇವುಗಳಲ್ಲಿ ಒಂದು ಕೆನಡದ ಉತ್ತರ ಕರಾವಳಿಯೆಡೆಗೂ ಮತ್ತೊಂದು ಅಂಟಾರ್ಟಿಕದ ಅಂಚಿನಲ್ಲೂ ಇವೆ. ಇದನ್ನು ಕ್ರಮವಾಗಿ ಕಾಂತೀಯ ಉತ್ತರ ಮತ್ತು ಕಾಂತೀಯ
ದಕ್ಷಿಣ ಎನ್ನುವುದುಂಟು. ಕಾಂತೀಯ ಉತ್ತರದಲ್ಲಿ ಸ್ವತಂತ್ರವಾಗಿ ತೂಗುಬಿಟ್ಟ ದಂಡಕಾಂತವು ಭೂಮಿಯ ಕಾಂತಾಕ್ಷದ ಗುಂಟ ಊರ್ಧ್ವವಾಗಿ ನಿಲ್ಲುತ್ತದೆ. ಆಗ ದಂಡಕಾಂತದ ಉತ್ತರ ಧ್ರುವ ಭೂಮೈಯ ಕಡೆಗೂ ದಕ್ಷಿಣ ಧ್ರುವ ಭೂಮೈಗಿಂತ ದೂರವಾಗಿಯೂ ಇರುತ್ತದೆ. ದಂಡಕಾಂತವನ್ನು ಕಾಂತೀಯ ದಕ್ಷಿಣದಲ್ಲಿ ತೂಗು ಹಾಕಿದರೆ ದಂಡಕಾಂತದ ದಕ್ಷಿಣ ಧ್ರುವ ಭೂಮಿಯ ಸಮೀಪಕ್ಕೂ ಉತ್ತರ ಧ್ರುವ ದೂರಕ್ಕೂ ಇದ್ದು ದಂಡಕಾಂತವು ಊರ್ಧ್ವ ದಿಕ್ಕಿನಲ್ಲಿ ನಿಲ್ಲುತ್ತದೆ.

3) ವಾತಾವರಣದಲ್ಲಿ ಬದಲಾಗುವ ಕಾಂತಕ್ಷೇತ್ರ ಉಂಟಾಗುತ್ತದೆ. ಸಾಗಣೆ ತಂತಿಯಲ್ಲಿ ವಿದ್ಯುತ್ ಪ್ರವಾಹವು ಅಧಿಕವಾಗಿದ್ದರೆ ಈ ಕಾಂತಕ್ಷೇತ್ರವೂ ಪ್ರಬಲವಾಗಿರುತ್ತದೆ. ಪರ್ಯಾಯ ವಿದ್ಯುತ್ ಪ್ರವಾಹದ ದಿಕ್ಕು ಆವೃತ್ತಿಗನುಗುಣವಾಗಿ (ಅಂದರೆ ಸೆಕೆಂಡಿಗೆ 50 ಬಾರಿ) ಬದಲಾಗುತ್ತದೆ. ಆಗ ಕಾಂತಕ್ಷೇತ್ರದ ದಿಕ್ಕೂ ಬದಲಾಗುತ್ತದೆ. ಈ ಪ್ರಬಲ ಚಂಚಲ ಕಾಂತಕ್ಷೇತ್ರದ ದೀರ್ಘಕಾಲೀನ ಪರಿಣಾಮವನ್ನು ತಿಳಿಯಬೇಕಾಗಿದೆ.
4) ಯಾವುದೇ ಎರಡು ಭಿನ್ನ ವಾಹಕ ವಸ್ತುಗಳು ಪರಸ್ಪರ ಸಂಪರ್ಕಕ್ಕೆ ಬಂದಾಗ ಅವುಗಳೊಳಗೊಂದು ವಿಭವಾಂತರ ಉಂಟಾಗುತ್ತದೆ. ವಸ್ತುಗಳ ಜೋಡಿ ಬದಲಾದಂತೆ ಇದು ಬದಲಾಗುತ್ತದೆ. ಈ ವಿಭವಾಂತರಕ್ಕೆ ಕಾರಣವಾಗಿ ಕೆಲವು ವಾಹಕಗಳು ಧನಾತ್ಮಕವಾಗಿಯೂ ಕೆಲವು ಋಣಾತ್ಮಕವಾಗಿಯೂ ಇರುತ್ತದೆ. ಈ ಗುಣವೇ ಧನಾಗ್ರ ಮತ್ತು ಋಣಾಗ್ರಗಳಾಗಿ ವರ್ತಿಸುವುದನ್ನು ಉಂಟು ಮಾಡಬಹುದು.
5) ಅವಾಹಕ ಹೊದಿಕೆಯನ್ನು ಸಾವಿರಾರು ಕಿಲೋಮೀಟರ್ ಉದ್ದದ ತಂತಿಗಳಿಗೆ ಹಾಕುವುದರಿಂದ ವೆಚ್ಚ ಹೆಚ್ಚಾಗುತ್ತದೆ. ಅಲ್ಪ ದೂರಗಳಿಗೆ – ಅಂದರೆ ವಿದ್ಯುತ್ ತಂತಿಗಳು ಸ್ಪರ್ಶಿಸಿ ಹಾನಿಯಾಗುವೆಡೆ – ಮಾತ್ರ ಕೆಲವೂಮ್ಮೆ ಅವಾಹಕ ಹೊದಿಕೆ ಹಾಕುವುದುಂಟು.
6) ಅಡ್ಡಾದಿಡ್ಡಿ ಪಥದಲ್ಲಿ ಓಡುವುದೆಂದರೆ ವೇಗವನ್ನು ಆಗಾಗ ಬದಲಾಯಿಸುವುದು ಎಂದರ್ಥ. ವೇಗವನ್ನು ಆಗಾಗ ಬದಲಾಯಿಸುವುದೆಂದರೆ ವೇಗದ ಉತ್ಕರ್ಷ ಅಥವಾ ಅಪಕರ್ಷ ಕೂಡ ಹೆಚ್ಚು (ಕಡಿಮೆ ಕಾಲದಲ್ಲಿ ವೇಗದ ಅಧಿಕ ಬದಲಾವಣೆ). ಅಂದರೆ ಬಲಪ್ರಯೋಗ ಮಾಡಬೇಕಾದ ಸಂದರ್ಭಗಳು ಹೆಚ್ಚು. ಬಲವನ್ನು ಇಡೀ ದೇಹಕ್ಕೆ ಪ್ರಯೋಗಿಸಬೇಕಾಗುತ್ತದೆ. ಪುಟ್ಟ ಗಾತ್ರದ ಮೊಲ ಪ್ರಯೋಗಿಸುವ ಬಲವು ಅದಕ್ಕಿಂತ ದೊಡ್ಡ ಗಾತ್ರದ ನಾಯಿ ಪ್ರಯೋಗಿಸಬೇಕಾದ ಬಲಕ್ಕೆ ಹೋಲಿಸಿದರೆ ಕಡಿಮೆ. ಆದ್ದರಿಂದ ನಾಯಿಗಿಂತ ಸುಲಭವಾಗಿ ಮೊಲ ಅಡ್ಡಾದಿಡ್ಡಿಯಾಗಿ ಸಾಗಬಹುದು.
7) ಜಿಗಿತದ ವ್ಯಾಪ್ತಿ ಕಾಲುಗಳು ನೆಲ ಬಿಡುವಾಗ ಇರುವ ಸಂವೇಗವನ್ನು ಅವಲಂಬಿಸಿದೆ. ಸಂವೇಗ ಹೆಚ್ಚಿದ್ದರೆ ಜಿಗಿತದ ವ್ಯಾಪ್ತಿಯೂ ಹೆಚ್ಚು. ನಿಂತಲ್ಲಿಂದಲೇ ಜಿಗಿಯುವಾಗ ಸ್ನಾಯುಗಳ ಸಹಾಯದಿಂದ ದೇಹಕ್ಕೆ ನೀಡುವ ಸಂವೇಗ ಎಷ್ಟೋ ಅಷ್ಟು ಮಾತ್ರ ಗಣನೆಗೆ ಬರುತ್ತದೆ. ಓಡಿಕೊಂಡು ಬಂದು ಜಿಗಿಯುವಾಗ ಓಟದಿಂದ ಪಡೆದ ಸಂವೇಗವು ಸ್ನಾಯುಗಳಿಂದ ಸಿಗುವ ಸಂವೇಗದೊಂದಿಗೆ ಸೇರಿ ಪ್ರಾರಂಭದ ಒಟ್ಟು ಸಂವೇಗ ಹೆಚ್ಚಾಗುತ್ತದೆ. ಕ್ರಿಕೆಟ್ ಆಟದಲ್ಲಿ ವೇಗದ ಬೌಲರುಗಳು ಓಡಿಕೊಂಡು ಬಂದು ಬೌಲ್ ಮಾಡುವುದೂ ಇದೇ ಕಾರಣಕ್ಕಾಗಿ. ಚೆಂಡಿನ ಸಂವೇಗವನ್ನು (ಅಂದರೆ ಅದರ ವೇಗ ಕೂಡ) ಬಹಳವಾಗಿ ಹೆಚ್ಚಿಸುವುದಕ್ಕೆ ವೇಗದ ಬೌಲರುಗಳು ಸಾಕಷ್ಟು ದೂರದಿಂದ ಓಡಿಕೊಂಡು ಬರುತ್ತಾರೆ.
8) ಓಡಿ ಬರುವ ಬೌಲರ್ ನಿಲ್ಲಬೇಕಾದರೆ ಅವನ ಸಂವೇಗ ಶೂನ್ಯಕ್ಕೆ ಬರಬೇಕು. ಹೀಗೆ ಸಂವೇಗವನ್ನು ಶೂನ್ಯಕ್ಕೆ ತರಲು ಅವನು ತನ್ನ ವೇಗಕ್ಕೆ ವಿರುದ್ಧವಾದ ಬಲವನ್ನು ಪ್ರಯೋಗಿಸಬೇಕು. ಇದನ್ನು ಅವನು ಅತಿ ಕ್ಷಿಪ್ರವಾಗಿ ಮಾಡಬೇಕಾದರೆ ಪ್ರಯೋಗಿಸಬೇಕಾದ ಬಲ ಬಹಳ ಹೆಚ್ಚು. ಅಷ್ಟು ಬಲವನ್ನು ಪ್ರಯೋಗಿಸಲು ಆತ ಅಶಕ್ತನಾಗಬಹುದು. ಆದರೂ ಆತ ಬಲಪ್ರಯೋಗದಿಂದ ನಿಂತನೆಂದು ಕೊಳ್ಳೋಣ. ಆಗ ಆತನ ಕಾಲುಗಳು ನಿಂತರೂ ಮುಂಡಭಾಗದ ಚಲನಾ ಜಡತೆಯಿಂದಾಗಿ – ಅಂದರೆ ಮುಂಡಭಾಗದ ಸಂವೇಗವನ್ನು ಶೂನ್ಯಕ್ಕೆ ತರಲಾಗದೆ ಇರುವುದರಿಂದಾಗಿ – ಅವನು ಮುಗ್ಗರಿಸಿ ಪೆಟ್ಟು ಮಾಡಿಕೊಳ್ಳಬಹುದು. ಇದನ್ನು ತಡೆಯುವುದಕ್ಕಾಗಿ ಅವನು ತನ್ನ ಇಡೀ ದೇಹದ ವೇಗವನ್ನು ಸೊನ್ನೆಗೆ ತರಲು ಅಪಕರ್ಷಕ್ಕೆ ಕಾರಣವಾಗುವ ಬಲವನ್ನು ಸತತವಾಗಿ ಪ್ರಯೋಗಿಸುತ್ತಾ ಒಂದಷ್ಟು ದೂರ ಸಾಗುವುದೇ ಹೆಚ್ಚು ಸೂಕ್ತವಾಗುತ್ತದೆ. ಬೌಲ್ ಮಾಡಿದ ಬಳಿಕ ಹೀಗೆ ತನ್ನ ಅಂಕೆಗೆ ಸಿಗುವ ಬಲವನ್ನು ಪ್ರಯೋಗಿಸುತ್ತ ತನ್ನ ವೇಗವನ್ನು ಕಡಿಮೆಗೊಳಿಸುತ್ತ ಕೊನೆಗೆ ಇಡೀ ದೇಹದ ವೇಗವನ್ನು ಶೂನ್ಯಕ್ಕೆ ಹಿತಕರವಾಗಿ ತರುತ್ತಾನೆ.
9) ಪಕ್ಕದಲ್ಲಿ ಹಾರುವ ವಸ್ತುವೂ ಯುದ್ಧ ವಿಮಾನವೂ ಒಂದೇ ವೇಗದಲ್ಲಿ ಸಾಗುವಾಗ – ಸಾಪೇಕ್ಷವಾಗಿ ಅವು ಪರಸ್ಪರ ವಿರಾಮದಲ್ಲಿರುವ ಪರಿಣಾಮವೇ ಉಂಟಾಗುವುದರಿಂದ – ಇದು ಸಾಧ್ಯವಾಗಬಹುದು. ಈ ತತ್ವವನ್ನು ಸಾಗರದಲ್ಲಿ ಚಲಿಸುವ ಎರಡು ಹಡಗುಗಳೊಳಗೆ ವಸ್ತು ಸಾಗಣೆಗಾಗಿ, ಪಯಣಿಗರ ಅಥವಾ ನಾವಿಕರ ವರ್ಗಾವಣೆಗಾಗಿ ಉಪಯೋಗಿಸುತ್ತಾರೆ. ಸಾಗರದಲ್ಲಿರುವ ನೀರಿನ ತುಮುಲದಿಂದಾಗಿ ಯಾವುದೇ ಎರಡು ಹಡಗುಗಳನ್ನು ಸಾಪೇಕ್ಷವಾಗಿ ವಿರಾಮದಲ್ಲಿರಿಸುವುದು ಕಷ್ಟದ ಕೆಲಸ. ಒಂದು ಹಡಗಿನಲ್ಲಿ ಒಬ್ಬ ಪಯಣಿಗ ಅಸ್ವಸ್ಥನಾಗಿದ್ದಾನೆ ಎಂದು ಕಲ್ಪಿಸಿ, ಮತ್ತೊಂದು ಹಡಗಿನಲ್ಲಿ ಡಾಕ್ಟರಿದ್ದಾರೆ. ಅವರನ್ನು ಮೊದಲ ಹಡಗಿಗೆ ವರ್ಗಾಯಿಸಲು ಎರಡೂ ಹಡಗುಗಳು ಒಂದಷ್ಟು ಅಂತರವನ್ನಿಟ್ಟುಕೊಂಡು ಒಂದೇ ವೇಗದಲ್ಲಿ ಸಾಗುತ್ತವೆ. ಆಗ ಅವು ಪರಸ್ಪರ ವಿರಾಮದಲ್ಲಿದ್ದ ಪರಿಣಾಮವೇ ಉಂಟಾಗುತ್ತದೆ. ಅನಂತರ ಹಗ್ಗ, ಸಾಗು ಪೀಠಗಳ ಸಹಾಯದಿಂದ ಡಾಕ್ಟರರು ಎರಡನೇ ಹಡಗಿನಿಂದ ಮೊದಲ ಹಡಗಿಗೆ ಬರಲು, ಯುಕ್ತ ಕ್ರಮಗಳನ್ನು ಕೈಗೊಳ್ಳುತ್ತಾರೆ. ಎರಡು ಹಡಗುಗಳ ಮಧ್ಯ ಸಾಕಷ್ಟು ಅಂತರವಿರುವುದು ಬಹಳ ಮುಖ್ಯ. ಬಹಳ ಹತ್ತಿರ ಬಂದರೆ ಬೇರೆಯೇ ಪರಿಣಾಮಗಳ ಫಲವಾಗಿ ಅವು ಪರಸ್ಪರ ಸೆಳೆಯಲ್ಪಡಲೂಬಹುದು!
10) ಎತ್ತರದಿಂದ ಬೀಳಬಿಟ್ಟ ವಸ್ತು ಭೂಮಿಯ ಚೌಕಟ್ಟಿನಲ್ಲೇ ಇದ್ದು ಬೀಳದಿರಬೇಕಾದರೆ ಭೂಕೇಂದ್ರದ ದಿಕ್ಕಿಗೆ ಲಂಬವಾಗಿ (ಅಥವಾ ಅಡ್ಡವಾಗಿ) ಚಲಿಸಬೇಕು. ಹೀಗೆ ಚಲಿಸುವ ವೇಗದ ಪ್ರಮಾಣ ‘v’ ಆದರೆ ಆ ವಸ್ತು ‘r’ ತ್ರಿಜ್ಯದ ಕಕ್ಷೆಯಲ್ಲಿ ಭೂಮಿಗೆ ಸುತ್ತು ಬರಬಹುದು. ವಸ್ತುವಿನ ರಾಶಿ ‘m’ ಆಗಿದ್ದರೆ
[image: https://kanaja.karnataka.gov.in/wp-content/uploads/2011/03/KRVP_Aug-10_121-246x300.jpg]
ಕೇಂದ್ರಾಭಿ ಬಲ   [image: https://kanaja.karnataka.gov.in/wp-content/uploads/2011/03/KRVP_Aug-10_12a.jpg] ಇದು ‘mg’ ಗೆ ಸಮ.
ಆದ್ದರಿಂದ   [image: https://kanaja.karnataka.gov.in/wp-content/uploads/2011/03/KRVP_Aug-10_12b.jpg]= mg .
ಅಂದರೆ v2 = rg ಅಥವಾ v = Örg ಅರ್ಥಾತ್ r ದೂರದಲ್ಲಿರುವ ವಸ್ತು v ಅಡ್ಡವೇಗದಲ್ಲಿ ಚಲಿಸುತ್ತಿದ್ದರೆ ಅದು ಭೂಮಿಗೆ ಬೀಳದಿರಲು ಸಾಧ್ಯ. ವಸ್ತು, ಭೂಕೇಂದ್ರದಿಂದ ಇರುವ ದೂರ ಮತ್ತು ಗುರುತ್ವ ಉತ್ಕರ್ಷವನ್ನು ಈ ವೇಗ ಅವಲಂಬಿಸಿದೆ.
– ಅಡ್ಯನಡ್ಕ ಕೃಷ್ಣಭಟ್
ಬಯೋನಿಕ್ಸ್: ವಿಜ್ಞಾನ-ತಂತ್ರಜ್ಞಾನದ ಹೊಸ ಶಾಖೆ
‘ಮನುಷ್ಯ ಪರಿಸರದ ಶಿಶು’ ಎಂಬ ಮಾತನ್ನು ನಾವೆಲ್ಲ ಒಪ್ಪುತ್ತೇವೆ.
ಪ್ರಕೃತಿಯಲ್ಲಿ ನಡೆಯುವ ಘಟನೆಗಳು, ಪ್ರಕ್ರಿಯೆಗಳನ್ನು ಮನುಷ್ಯ ಗಮನಿಸುತ್ತಲೇ ಬಂದಿದ್ದಾನೆ. ಅಷ್ಟೇ ಅಲ್ಲ, ಅಂಥ ಘಟನೆಗಳಿಗೆ ಕಾರಣಗಳೇನು ಎಂದು ವಿಶ್ಲೇಷಣೆ ಮಾಡಿ, ಅವುಗಳನ್ನು ತನ್ನ ಅನುಕೂಲಕ್ಕೋಸ್ಕರ ಬಳಸಿಕೊಳ್ಳುವ, ಪರಿವರ್ತಿಸಿಕೊಳ್ಳುವ ಜಾಣತನವನ್ನು ತೋರುತ್ತಲೇ ಬಂದಿದ್ದಾನೆ. ಅದಕ್ಕೇ ನಾವು ಸಾಮಾನ್ಯವಾಗಿ ಆತನ ಜಾಣತನದ ಬಗ್ಗೆ ಹೇಳುತ್ತೇವೆ – “ಮನುಷ್ಯ ಆಕಾಶದಲ್ಲಿ ಹಕ್ಕಿಯಂತೆ ಹಾರಲು ಕಲಿತ; ನೀರಿನಲ್ಲಿ ಮೀನಿನಂತೆ ಈಜುವುದನ್ನು ಕಲಿತ.”
ಮನುಷ್ಯನ ಈ ಮಟ್ಟಿನ ವೈಜ್ಞಾನಿಕ, ತಾಂತ್ರಿಕ ಉನ್ನತಿಗೆ ನಿಸರ್ಗವೇ ಸ್ಫೂರ್ತಿ ಎಂದೆನಿಸುವುದಿಲ್ಲವೇ? … ಹೌದು. ಈ ಮಾತು ನೂರಕ್ಕೆ ನೂರರಷ್ಟು ನಿಜ. ಇಲ್ಲಿಯವರೆಗೆ ಮನುಷ್ಯ ಸಂಶೋಧಿಸಿ, ಬಳಕೆಗೆ ತಂದಿರುವ ಅನೇಕ ತಂತ್ರಜ್ಞಾನಗಳಿಗೆ ‘ನಿಸರ್ಗದ ತತ್ವ’ಗಳೇ ಪ್ರೇರಣೆ, ಆಧಾರ. ಇತ್ತೀಚಿನ ವರ್ಷಗಳಲ್ಲಿ ಇಂಥ ನಿಸರ್ಗ ಪ್ರೇರಿತ ವಿಜ್ಞಾನ ಮತ್ತು ತಂತ್ರಜ್ಞಾನಗಳನ್ನು ಒಂದು ವಿಶಿಷ್ಟ ಶಾಖೆಯಾಗಿ ಗುರುತಿಸಿಕೊಳ್ಳುತ್ತೇವೆ. ಈ ಶಾಖೆಯನ್ನು ‘ಬಯೋನಿಕ್ಸ್’ ಎಂದು ಕರೆಯುತ್ತಾರೆ.
‘ಬಯೋನಿಕ್ಸ್ (Bionics)’ ಎಂದರೆ ನಿಸರ್ಗದಲ್ಲಿ ನಡೆಯುವ ಪ್ರಕ್ರಿಯೆಗಳನ್ನು ಅರ್ಥೈಸಿಕೊಂಡು, ವಿಶ್ಲೇಷಣೆ ಮಾಡುವುದರೊಂದಿಗೆ, ಅವುಗಳ ತತ್ವಗಳನ್ನು ಆಧರಿಸಿ, ತಾಂತ್ರಿಕ ಸಾಧನಗಳನ್ನು ಅಭಿವೃದ್ದಿಪಡಿಸುವುದು ಎಂದರ್ಥ.
‘ಬಯಾಲಜಿ’ (Biology)  ಹಾಗೂ ‘ಇಲೆಕ್ಟ್ರಾನಿಕ್ಸ್’ (Electronics) ಎಂಬ ಎರಡು ಪದಗಳನ್ನು ಜೋಡಿಸಿ ಸಂಕ್ಷಿಪ್ತವಾಗಿ ‘ಬಯೋನಿಕ್ಸ್’ ಎಂಬ ಪದವನ್ನು ರೂಪಿಸಲಾಗಿದೆ. ಈ ಪದವನ್ನು ಮೊಟ್ಟಮೊದಲಿಗೆ (1960 ರಲ್ಲಿ) ಟಂಕಿಸಿದವರೆಂದರೆ ಅಮೆರಿಕ ವಾಯುದಳದ ಮೇಜರ ಜಾಕ್ ಇ. ಸ್ಟೀಲ್ ಅವರು.
ಮನುಷ್ಯನ ಬಹುತೇಕ ಸಂಶೋಧನೆಗಳಿಗೆ ನಿಸರ್ಗವೇ ದಾರಿ ತೋರಿಸಿದೆ. ಇಟಲಿಯ ಕಲಾವಿದ ಹಾಗೂ ಎಂಜಿನಿಯರ್ ಲಿಯೋ ನಾರ್ಡೊ ಡ ವಿಂಚಿ (1452-1519) ಯನ್ನು ‘ಬಯೋನಿಕ್ಸ್’ನ ಮೊದಲ ವಿದ್ಯಾರ್ಥಿ ಎಂದು ಪರಿಗಣಿಸಲಾಗುತ್ತದೆ. ನಿಮಗೆ ಗೊತ್ತಿರಬಹುದು. ಈ ಮೇಧಾವಿಯು ಪ್ರಕೃತಿಯ ಅನೇಕ ಘಟನೆಗಳನ್ನು ಅತ್ಯಂತ ಕುತೂಹಲದಿಂದ ಗಮನಿಸಿ, ವಿಶ್ಲೇಷಣೆ ಮಾಡಿದ.  ವಿಶೇಷವಾಗಿ, 16ನೆಯ ಶತಮಾನದ ಆರಂಭದಲ್ಲಿ ‘ಹಕ್ಕಿಗಳ ಹಾರುವಿಕೆ’ಯನ್ನು ಅಧ್ಯಯನ ಮಾಡಿ, ‘ಹಾರುವ ಯಂತ್ರ’ಗಳ ವಿನ್ಯಾಸಗಳನ್ನು ಸಿದ್ಧಪಡಿಸಿದ…! ಅಂಥ ವಿನ್ಯಾಸಗಳಲ್ಲಿ ‘ಹೆಲಿಕಾಪ್ಟರ್’  ಪ್ರಥಮರೂಪ ಕೂಡ ಸೇರಿತ್ತು ಎಂಬುದನ್ನು ಮರೆಯಬಾರದು…!  ಸುಮಾರು 500ಕ್ಕೂ ಹೆಚ್ಚು ವರ್ಷಗಳ ಹಿಂದೆಯೇ ಲಿಯೋನಾರ್ಡೋ ಡ ವಿಂಚಿ, ಜಗತ್ತಿನ ಮೊಟ್ಟಮೊದಲ ‘ಪ್ಯಾರಾಶ್ಯೂಟ್’ ಹೇಗಿರಬಹುದು, ಎಂಬ ಚಿತ್ರ ಬರೆದಿದ್ದ… ಇದಕ್ಕೆ ಆತನಿಗೆ ಸ್ಫೂರ್ತಿ ಏನು ಗೊತ್ತೆ? ‘ಡ್ಯಾಂಡೆಲಿಯನ್ ಬೀಜಗಳು…!’  ಡ್ಯಾಂಡೆಲಿಯನ್ ಬೀಜಗಳು (ಒಂದು ಬಗೆಯ ಹಳದಿ ಹೂವಿನ ಗಿಡ) ಎಂದರೆ ನಿಮಗೆ ಅರ್ಥವಾಗಲಿಕ್ಕಿಲ್ಲ… ನೀವು ಆಟವಾಡುವಾಗ ಯಾವಾಗಲೋ ಒಮ್ಮೆ ಬೆಳ್ಳನೆಯ, ರೇಶಿಮೆಯಂಥ, ಹೊಳಪಾದ ಕೂದಲಿನಂಥ ಎಳೆಗಳನ್ನು ಹೊತ್ತುಕೊಂಡ ಒಂದು ಪುಟ್ಟ ಬೀಜವು ಗಾಳಿಯಲ್ಲಿ, ತೇಲುತ್ತ, ಹಾರಾಡುತ್ತ ಬಂದು ನಿಮ್ಮ ಕೈಗೆ ಸಿಕ್ಕಾಗ, ಅದನ್ನು ಸಂತೋಷದಿಂದ ಹಿಡಿದು ‘ಅಜ್ಜಿ ಕೂದಲು…. ಅಜ್ಜಿ ಕೂದಲು…’ ಎಂಬ ಉದ್ಗಾರ ನಿಮ್ಮ ಬಾಯಿಂದ ಹೊರ ಬಿದ್ದಿರಬಹುದು. ಈ ಘಟನೆಯನ್ನು ನೆನಪಿಸಿಕೊಂಡರೆ, ‘ಡ್ಯಾಂಡೆಲಿಯನ್ ಬೀಜ’ (Dandelion Seeds)ಗಳೆಂದರೇನೆಂದು ನಿಮಗೆ ಅರ್ಥವಾದೀತು.ಇದಕ್ಕೆ ಕಾಡುಸೇವಂತಿಗೆ ಎಂಬ ಹೆಸರಿದೆ. ಇದು ತಾನೇ ತಾನಾಗಿ ಎಲ್ಲೆಲ್ಲಿಯೂ ಬೆಳೆಯುತ್ತದೆ. ತಿಳಿ ಹಳದಿ ಬಣ್ಣದ, ಸ್ವಲ್ಪ ಸೇವಂತಿಗೆಯನ್ನು ಹೋಲುವ, ಅತಿ ಉದ್ದ ತೊಟ್ಟಿರುವ ಈ ಹೂವನ್ನು ಮಕ್ಕಳು, ಅದರ ತಲೆಭಾಗ (ಹೂ) ವನ್ನು ಚಿವುಟಿ, ಚಿಮ್ಮುವಂತೆ ಮಾಡಿ, ಆಡುತ್ತಾರೆ. ಇದರ  ಬೀಜಗಳು ಅತ್ಯಂತ ನಿಶ್ಚಲ ಗಾಳಿಯಲ್ಲೂ ಕೂಡ ಅತ್ಯಂತ ನಿಧಾನವಾಗಿ ಭೂಮಿಗೆ ಇಳಿಯುವುದನ್ನು ನೋಡಿ ‘ವಿಂಚಿ’ಗೆ ಪ್ಯಾರಶ್ಯೂಟಿನ ಕಲ್ಪನೆ ಬಂದಿರಬಹುದು. ಈ ವಿನ್ಯಾಸದ ಆಧಾರದ ಮೇಲಿಂದಲೇ ಕ್ರೊಯೇಷಿಯಾದ ಫಾಸ್ಟ್ ರ್ಯಾಸ್ಸಿಕ್ ಎಂಬಾತ 1617ರಲ್ಲಿ ಪ್ಯಾರಾಶ್ಯೂಟ್ ಅನ್ನು ಸಿದ್ಧಪಡಿಸಿ, ಬ್ರಾಟಿಸ್ಲಾವಿಯಾದ ಸಂತ ಮಾರ್ಟಿನ್ನನ ಚರ್ಚ್‌ನ ಗಂಟೆಯ ಗೋಪುರದ ಮೇಲಿಂದ ಜಿಗಿದು ಸುರಕ್ಷಿತವಾಗಿ ನೆಲವನ್ನು ತಲುಪಿದ.
ವಿಮಾನಯಾನದ ಕ್ಷೇತ್ರದಲ್ಲಿ ಜರ್ಮನಿಯ ಲಿಲಿಯೆಂಟಾಲ್ (1848-1896) ಎಂಬಾತನ ಕೊಡುಗೆ ಬಹಳ ವಿಶಿಷ್ಟವಾದದ್ದಾಗಿವೆ. ಆತ ಸ್ಟಾರ್ಕ್ (Stork) ಪಕ್ಷಿಗಳ ಹಾರುವ ಬಗೆಯನ್ನು ಅಭ್ಯಸಿಸಿ, ನಾವೀಗ ನೋಡುತ್ತಿರುವ ‘ಗ್ಲೈಡರ್’ (Glider) ಗಳನ್ನು ವಿನ್ಯಾಸಗೊಳಿಸಿದ. ಈ ‘ಗ್ಲೈಡರ್’ಗಳು ಹಾರಲು ಇಂಧನವೇ ಬೇಕಾಗಿಲ್ಲ… ಮನುಷ್ಯನನ್ನು ಹೊತ್ತುಕೊಂಡು ಹಾರಬಲ್ಲವು! ಲಿಲಿಯೆಂಟಾಲ್ 1890ರಲ್ಲಿ ಅಭಿವೃದ್ದಿಪಡಿಸಿ, ಹಾರಿಸಿದ ಮೊದಲ ಗ್ಲೈಡರ್ 230 ಮೀಟರ್‌ಗಳಷ್ಟು ದೂರಕ್ಕೆ ಹಾರಿತ್ತು. ದುರಂತವೆಂದರೆ 1896ರಲ್ಲಿ ‘ಗ್ಲೈಡರ್’ ಅನ್ನು ಹಾರಿಸುವಾಗಲೇ ಅದು ಅಪಘಾತಕ್ಕೀಡಾಗಿ, ಲಿಲಿಯೆಂಟಾಲ್ ಅಸು ನೀಗಿದ…!
ದೋಣಿಗಳಿಗೆ ಪೆಂಗ್ವಿನ್ ಬಲ

ಹಕ್ಕಿಗಳ ಹಾರಾಟ ‘ವಿಮಾನಯಾನ’ಕ್ಕೆ ಸ್ಫೂರ್ತಿಯಾದರೆ, ‘ಪೆಂಗ್ವಿನ್’ಗಳು ‘ಈಜುವ ಪರಿ’ ಇನ್ನು ಮುಂದೆ ದೋಣಿಗಳ ಚಲನೆಯ ವಿಧಾನವನ್ನು ಬದಲಿಸಲಿದೆ. ಮೋಟರು ಚಾಲಿತ ದೋಣಿಗಳಲ್ಲಿ ಮೋಟರು ತಿರುಗಿದಾಗ ಚಕ್ರಾಕಾರವಾಗಿ ಸುತ್ತುವ ಬಲ, ಚಲನ ಶಕ್ತಿಯಾಗಿ ಪರಿವರ್ತನೆಯಾಗುತ್ತದೆ.  ಆದರೆ ಪೆಂಗ್ವಿನ್‌ಗಳು ಈಜುವ ರೀತಿ ಸಂಪೂರ್ಣ ಭಿನ್ನವಾಗಿದೆ. ಅವು ರೆಕ್ಕೆಗಳನ್ನು ಮೇಲೆ ಕೆಳಗೆ ಬಡಿದು ಚಲಿಸುತ್ತವೆ. ಈ ಬಗೆಯ ಚಲನೆ ನೀಡುವ ಬಲವನ್ನು ಪರೀಕ್ಷಿಸುತ್ತಿರುವ ವಿಜ್ಞಾನಿಗಳು ಇನ್ನೂ ಪ್ರಾಥಮಿಕ ಹಂತದಲ್ಲಿದ್ದಾರೆ. ಆದರೆ ಈ ವಿಧಾನ ನಿಜಕ್ಕೂ ಸಮರ್ಥವಾದುದಾಗಿದೆ ಎಂಬ ಆಶಾಭಾವನೆಯಂತೂ ಇದೆ.
ಕರುಳು ಶೋಧಕ ಸಾಧನ,  ಎರೆ ಹುಳು ಕಾರಣ

ಎರೆಹುಳು ತೆವಳುವ ಪರಿಯನ್ನು ಜರ್ಮನಿಯ ಸಂಶೋಧಕರು ವಿಶೇಷವಾಗಿ ಅಧ್ಯಯನ ಮಾಡುತ್ತಿದ್ದಾರೆ. ಅದರ ಚಲನೆಯ ಗುಣವನ್ನು ಮಿನಿ ರೋಬೋನಲ್ಲಿ ಅಳವಡಿಸಿ, ಆ ರೋಬೋವನ್ನು ಮನುಷ್ಯನ ಕರುಳಿನಲ್ಲಿ ಸರಾಗವಾಗಿ ಓಡಾಡುವಂತೆ ಮಾಡಿ, ಕರುಳಿನಲ್ಲಿ ಇರಬಹುದಾದ ಸಮಸ್ಯೆಗಳನ್ನು ನಿಖರವಾಗಿ ತಿಳಿದುಕೊಳ್ಳಲು ಸಾಧ್ಯ ಎಂಬುದು ಅವರ ಕನಸು.
ಮುಳ್ಳಿನಂತಹ ಬ್ಯಾಗು ಮುಚ್ಚುವ ಸಾಧನ

ನೀವು ಸ್ಟೇಷನರಿ ಅಂಗಡಿಗೆ ಹೋಗಿ ಅಲ್ಲಿ ಒಂದು ಫೈಲ್ ಕವರನ್ನು ಖರೀದಿಸುತ್ತೀರಿ. ಆ ಫೈಲ್ ಕವರ್ ಅನ್ನು ಮುಚ್ಚಲು ಕಪ್ಪು ಅಥವಾ ಬಿಳಿ ಬಣ್ಣದ ಪುಟ್ಟ ಚೌಕಾಕಾರದ ಒಂದೋ, ಎರಡೋ ಪಟ್ಟಿಗಳಿರುತ್ತವೆ. ಈ ಪಟ್ಟಿಗಳ ಮೇಲೆ ಸಣ್ಣ ಹುಕ್‌ಗಳಂತಹ ರಚನೆಗಳಿರುತ್ತವೆ.  ಇವುಗಳಿಂದ ‘ಚರ್ರಕ್’ ಎಂಬ ಶಬ್ದ ಬಂದು, ಫೈಲು ಕವರ್ ಸುರಕ್ಷಿತವಾಗಿ ಮುಚ್ಚಿಕೊಳ್ಳುತ್ತದೆ. ನಾವು ಮತ್ತೆ ಬಲ ಹಾಕಿ ಎಳೆಯದಿದ್ದರೆ ಅದು ಬರುವುದಿಲ್ಲ. ಇಂತಹ ಪಟ್ಟಿಗಳಿಗೆ ‘ವೆಲ್ಕ್ರೋ’ (Velcro) ಎನ್ನುತ್ತಾರೆ.
ಈ ಬಗೆಯ ವೆಲ್ಕ್ರೋ ಪಟ್ಟಿಗಳು ಈಗ ಅತ್ಯಂತ ಸಾಮಾನ್ಯವಾಗಿ ಹೋಗಿವೆ. ಬ್ಯಾಗುಗಳು, ಚೀಲಗಳು, ವ್ಯಾಲೆಟ್‌ಗಳು, ಪ್ಯಾಕೆಟ್‌ಗಳು, ಶೂಗಳು ಹೀಗೆ ಎಲ್ಲೆಂದರಲ್ಲಿ ಅವುಗಳ ಬಳಕೆಯಿಂದಾಗಿ, ದಾರದಿಂದ (ಅಥವಾ ಲೇಸ್‌ನಿಂದ) ಗಂಟು ಕಟ್ಟುವ, ಅದನ್ನು ಬಿಚ್ಚುವ ಕಷ್ಟಗಳು ತಪ್ಪಿಹೋಗಿವೆ. ಈ ಶೋಧನೆಗೆ ಕಾರಣ ಒಂದು ಬಗೆಯ ನೈಸರ್ಗಿಕ ‘ಮುಳ್ಳು…!’ 20ನೆಯ ಶತಮಾನದ ಮಧ್ಯದಲ್ಲಿ ಸ್ವಿಸ್ ವಿಜ್ಞಾನಿ ಜಾರ್ಜಸ್ ಡಿ ಮೆಸ್ಟ್ರಲ್ ಗುಡ್ಡಗಾಡು ಪ್ರದೇಶದಲ್ಲಿ ನಡೆದು ಹೋಗುತ್ತಿದ್ದಾಗ ಒಂದು ಬಗೆಯ ಮುಳ್ಳುಗಳು ಅವನ ಬಟ್ಟೆಗೆ ಬಹಳ ದೃಢವಾಗಿ ಅಂಟಿಕೊಂಡವು. ಆತ ಅವುಗಳ ವಿನ್ಯಾಸವನ್ನು ಅಧ್ಯಯನ ಮಾಡಿ ‘ವೆಲ್ಕ್ರೋ’ ವನ್ನು ರೂಪಿಸಿದ.
ನೀರಿಗೆ ಬಿದ್ದರೂ ಒದ್ದೆಯಾಗದ ಜೇಡ
ಮೀನು ಹಿಡಿಯುವ ‘ಫಿಶಿಂಗ್ ಸ್ಪೈಡರ್’ (Fishing spider), ನೀರಿನಲ್ಲಿ ಮುಳುಗೆದ್ದು ಬಂದರೂ ಅದರ ಮೈ ಮಾತ್ರ ಒದ್ದೆಯಾಗುವುದಿಲ್ಲ ಎಂಬ ಅಂಶವನ್ನು ಬಯೋನಿಕ್ಸ್ ಎಂಜಿನಿಯರ್‌ಗಳು ಗಮನಿಸಿ, ನೀರಿನಲ್ಲಿ ಡೈವ್ ಮಾಡುವುದಕ್ಕಾಗಿ ಒದ್ದೆಯಾಗದ ಡೈವಿಂಗ್ ಸೂಟ್‌ಗಳನ್ನು ಅಭಿವೃದ್ದಿ ಪಡಿಸುವತ್ತ ಚಿಂತನೆ ನಡೆಸುತ್ತಿದ್ದಾರೆ. ಈ ಜೇಡದ ಮೈಮೇಲೆ ಸೂಕ್ಷ್ಮವಾದ ರೋಮಗಳಿದ್ದು, ಇವು ಗಾಳಿಯನ್ನು ಹಿಡಿದಿಟ್ಟುಕೊಳ್ಳುತ್ತವೆ. ಹಾಗಾಗಿ ಇದು ನೀರಿನಲ್ಲಿ ಮುಳುಗಿದಾಗ ಇದರ ಶರೀರದ ಸುತ್ತಲೂ ಗಾಳಿಯ ಪದರ ಆವರಿಸಿದಂತಾಗಿ, ನೀರಿನಿಂದ ಸಂರಕ್ಷಣೆ ಸಿಗುತ್ತದಷ್ಟೇ ಅಲ್ಲ, ಅದರ ಮೈ ಒದ್ದೆಯಾಗುವುದಿಲ್ಲವಂತೆ. ಬೋಟುಗಳ ಹೊರ ಮೈಯನ್ನು ಕೂಡ ಇದೇ ರೀತಿಯಾಗಿ ನೀರಿನ ಸಂಪರ್ಕಕ್ಕೆ ಬರದಂತೆ ನಿರ್ಬಂಧಿಸಬಹುದೇ ಎಂಬ ಬಗ್ಗೆ ಕೂಡ ಚಿಂತನೆ ನಡೆದಿದೆ.
ಕಟ್ಟಡದ ದೃಢತೆಗೆ ಜೇಡನ ಬಲೆಯ ಕಾಣಿಕೆ

ಕಟ್ಟಡಗಳ ನಿರ್ಮಾಣದಲ್ಲಿ ತೊಡಗಿರುವ ಎಂಜಿನಿಯರ್‌ಗಳಿಗೆ ಇಂದು ಅನೇಕ ಸವಾಲುಗಳಿವೆ. ಕಟ್ಟಡ ಬಲಿಷ್ಠವಾಗಿರಬೇಕು, ಆದರೆ ಅದಕ್ಕೆ ಬಳಸುವ ಸಾಮಗ್ರಿಗಳು ಹಗುರವಾಗಿರಬೇಕು,  ನಾಜೂಕಾಗಿರಬೇಕು ಎಂಬುವು ಮುಖ್ಯವಾದ ಸವಾಲುಗಳು ಇದಕ್ಕಾಗಿ ವಿಜ್ಞಾನಿಗಳು ಹೊರಳಿರುವುದು ‘ಜೇಡರ ಬಲೆ’ಯ ಕಡೆಗೆ. ಜೇಡನ ರೇಷ್ಮೆ ಎಳೆಗಳು ಬಹಳ ಬಲಿಷ್ಠ ಆಗಿರುವುದಲ್ಲದೆ, ಹಗುರ ಕೂಡ ಆಗಿರುತ್ತವೆ. ಈಗಾಗಲೇ ಈ ನಿಟ್ಟಿನಲ್ಲಿ ಸಂಶೋಧನೆಗಳು ಸಾಗಿದ್ದು, ‘ಗೊಸ್ಸಾಮರ್ (Gossamer)’ ಎಳೆಗಳನ್ನು ಬಳಸಿ ಜರ್ಮನಿಯ ಮ್ಯುನಿಕ್‌ನ ಒಲಿಂಪಿಕ್ ಗ್ರಾಮದ ಸ್ಟೇಡಿಯಮ್‌ನ ಛತ್ತನ್ನು ನಿರ್ಮಿಸಲಾಗಿದೆ. ಅಲ್ಲದೆ ಜೇಡನ ರೇಷ್ಮೆಯನ್ನು ಕೃತಕವಾಗಿ ಪ್ರಯೋಗ ಶಾಲೆಯಲ್ಲಿ ತಯಾರಿಸುವ ಪ್ರಯತ್ನಗಳಲ್ಲಿ ಕೂಡ ವಿಜ್ಞಾನಿಗಳು ನಿರತರಾಗಿದ್ದಾರೆ.
ಕೀಟಗಳ ಕಾಲುಗಳಿರುವ ರೋಬೋ (Robot)

ಮಂಗಳನ ಅಂಗಳವನ್ನು ಶೋಧಿಸಲು ಅಮೆರಿಕಾದ ನಾಸಾ ಸಂಸ್ಥೆ ‘ಪಾಥ್ ಫೈಂಡರ್’ ಎಂಬ ರೋಬೋವನ್ನು ಕಳುಹಿಸಿದ್ದು ಬಹುಶಃ ನಿಮಗೆಲ್ಲ ನೆನಪಿರ ಬಹುದು. ಮಂಗಳನ ಮೇಲ್ಮೈ ಮೇಲೆ ಓಡಾಡಲು ಆ ರೋಬೋಗೆ ಆರು ಗಾಲಿಗಳನ್ನು ಜೋಡಿಸಲಾಗಿತ್ತು. ಆದರೆ ದುರದೃಷ್ಟವಶಾತ್ ಮಂಗಳನ ನೆಲ ಉಬ್ಬು ತಗ್ಗುಗಳಿಂದ, ಕಲ್ಲು ಬಂಡೆಗಳಿಂದ ಕೂಡಿದ್ದರಿಂದ ಅದಕ್ಕೆ ಅಲ್ಲಿ ಸರಾಗವಾಗಿ ಚಲಿಸಲು ಬಹಳ ತೊಂದರೆಯಾಯಿತು. ಅದಕ್ಕಾಗಿ ವಿಜ್ಞಾನಿಗಳು ಈ ತೊಂದರೆಯನ್ನು ಸರಿಪಡಿಸಲು ಯೋಚಿಸತೊಡಗಿದರು. ಆಗ ಅವರಿಗೆ ಹೊಳೆದ ಪರಿಹಾರವೆಂದರೆ ‘ಕೀಟಗಳ ಕಾಲು’ಗಳು. ಅದರಲ್ಲೂ ವಿಶೇಷವಾಗಿ ಜಿರಲೆಯ ಕಾಲುಗಳು…!
ಕೀಟಗಳ ಕಾಲುಗಳು ಕೀಲುಗಳಿಂದಾಗಿದ್ದು, ಅವುಗಳನ್ನು ಬಳಸಿ ನಿಧಾನವಾಗಿ ಎಂತಹ ಉಬ್ಬುತಗ್ಗಿನ ನೆಲದ ಮೇಲೂ ಯಾವ ತೊಂದರೆಯೂ ಇಲ್ಲದೆ ಸಾಗಬಹುದು. ‘ಜಿರಲೆ’ಯ ಪ್ರತಿ ಕಾಲೂ ಸ್ವತಂತ್ರವಾಗಿ ಕಾರ್ಯನಿರ್ವಹಿಸುವುದರಿಂದ, ಅದೇ ತತ್ವವನ್ನೇ ಮುಂಬರುವ ರೋಬೋಗಳ ತಯಾರಿಕೆಯಲ್ಲಿ ಬಳಸುವ ಉದ್ದೇಶ ವಿಜ್ಞಾನಿಗಳಿಗಿದೆ.
ಮಸೂರಗಳಿಗೆ ನೊಣಗಳ ಕಣ್ಣೇ ಆಧಾರ

ನೊಣಗಳ ಕಣ್ಣುಗಳೆಂದರೆ ಅವು ಸಂಯುಕ್ತ ಕಣ್ಣುಗಳೆಂದು ನಿಮಗೆ ಗೊತ್ತು. ಅವು ದೃಶ್ಯವನ್ನು ವೀಕ್ಷಿಸುವಲ್ಲಿ ಬಹಳ ಸಮರ್ಥವಾಗಿವೆ. ಅದಕ್ಕೆಂದೇ ಜಪಾನಿನ ವಿಜ್ಞಾನಿಗಳು ನೊಣಗಳ ಸಂಯುಕ್ತ ಕಣ್ಣಿನಲ್ಲಿರುವ ಸೂಕ್ಷ್ಮ ಕಣ್ಣುಗಳನ್ನು ಹೋಲುವ ಮಸೂರಗಳನ್ನು ತಯಾರಿಸಿ, ಅವುಗಳನ್ನು ಒಂದು ದೊಡ್ಡ ಅರೆಗೋಲ (Hemisphere)ದ ಮೇಲೆ ಜೋಡಿಸಿದ್ದಾರೆ. ಈ ಜೋಡಣೆಯಿಂದಾಗಿ ಸಂಪೂರ್ಣವಾಗಿ 360oಗಳಷ್ಟು ವ್ಯಾಪ್ತಿಯಲ್ಲಿನ ದೃಶ್ಯ ಅಥವಾ ಚಟುವಟಿಕೆಗಳನ್ನು ಗಮನಿಸಬಹುದಾಗಿದೆ. ಅಂತಾರಾಷ್ಟ್ರೀಯ ಬಾಹ್ಯಾಕಾಶ ನಿಲ್ದಾಣದಲ್ಲಿ ಇರಿಸಲಾಗಿರುವ ಕ್ಷ-ಕಿರಣ ಸಂವೇದಕಕ್ಕೆ (X‑Ray sensor) ಈ ಅರೆಗೋಲದಿಂದ ಅತ್ಯಂತ ವಿಸ್ತಾರವಾದ ದೃಶ್ಯಗಳು ಲಭ್ಯವಾಗುತ್ತವೆ.
ಕೃತಕ ದ್ಯುತಿ ಸಂಶ್ಲೇಷಣಾ ಕ್ರಿಯೆ
ಸೂರ್ಯನ ಶಕ್ತಿಯನ್ನು ಸಸ್ಯಗಳು ಬಳಸಿಕೊಂಡು ನೈಸರ್ಗಿಕವಾದ, ಶುದ್ಧವಾದ ಆಹಾರವನ್ನು ತಯಾರಿಸಿ ಕೊಡುತ್ತವೆ. ಅವು ಅಡುಗೆ ಮಾಡುವ ವಿಧಾನವನ್ನು ನಾವು ಏಕೆ ಅನುಸರಿಸಬಾರದು ಎಂದು ವಿಜ್ಞಾನಿಗಳು ಬಹಳವೇ ಗಂಭೀರವಾಗಿ ತರ್ಕಿಸುತ್ತಿದ್ದಾರೆ.
ಈ ಸಂಶೋಧನೆಯಲ್ಲಿ ತಲ್ಲೀನರಾಗಿರುವ ಜರ್ಮನ್-ಸ್ವಿಸ್ ವಿಜ್ಞಾನಿಗಳ ತಂಡಕ್ಕೆ ಆರಂಭದ ಯಶಸ್ಸು ಸಿಕ್ಕಿದೆಯೆಂದು ಹೇಳುತ್ತಾರೆ…….! ಆದರೆ ಈ ನಿಟ್ಟಿನಲ್ಲಿ ಇನ್ನೂ ಬಹಳ ದೂರ ಸಾಗಬೇಕಾಗಿದೆ.
ಹಲ್ಲಿಯ ಪಾದದಿಂದ ಆಂಟೆನ ‘ಐಡಿಯಾ’

ಗೋಡೆಗಳ ಮೇಲೆಲ್ಲ ಹಲ್ಲಿಗಳು ಅತಿ ಸರಾಗವಾಗಿ  ಓಡಾಡಿಕೊಂಡಿರುವುದು ನಮ್ಮೆಲ್ಲರ ಮನೆಗಳಲ್ಲಿ ಕಂಡು ಬರುವ ಸಾಮಾನ್ಯವಾದ ದೃಶ್ಯ. ಹಲ್ಲಿಯ ಪಾದಗಳ ಮೇಲೆ ಸೂಕ್ಷ್ಮವಾದ ರೋಮಗಳಿರುವುದರಿಂದ ಅದು ಅತ್ಯಂತ ನಯವಾದ ಮೇಲ್ಮೈಗಳನ್ನು ಕೂಡ ಸುಲಭವಾಗಿ ‘ಹಿಡಿದು’ಕೊಂಡು ಚಲಿಸಬಲ್ಲದು…! ಹಲ್ಲಿಯ ಪಾದಗಳನ್ನು ನೋಡಿಯೇ ವಿಜ್ಞಾನಿಗಳಿಗೆ ಪ್ರಬಲವಾದ ಅಂಟನ್ನು (Adhesive) ತಯಾರಿಸಬಹುದಲ್ಲ ಎಂಬ ಆಲೋಚನೆ ಬಂದದ್ದು. ಅಮೆರಿಕದ ವಿಜ್ಞಾನಿಗಳು ಈ ನಿಟ್ಟಿನಲ್ಲಿ ಕಾರ್ಯಪ್ರವೃತ್ತರಾಗಿ ಕಾರ್ಬನ್ ನ್ಯಾನೊಟ್ಯೂಬ್‌ಗಳನ್ನು ಬಳಸಿ, ವಿಶ್ವದ ಅತ್ಯಂತ ಪ್ರಬಲವಾದ ಅಂಟನ್ನು ಸಿದ್ಧಪಡಿಸಿದ್ದಾರೆ. ಆದರೆ ಅದು ಎಲ್ಲೆಡೆಗೆ ಬಳಕೆಗೆ ಬರುವುದಕ್ಕೂ ಮೊದಲು ಹಲ್ಲಿಯ ‘ಭದ್ರಪಾದ’ದ ಒಳಗುಟ್ಟನ್ನು ಇನ್ನೂ ಸರಿಯಾಗಿ ತಿಳಿಯಬೇಕಾಗಿದೆ. ಅಂದರೆ ಹಲ್ಲಿ ನುಣುಪು ಮೇಲ್ಮೈಗಳನ್ನೂ ಭದ್ರವಾಗಿ ಹಿಡಿಯುವಂತೆಯೇ, ಅದು ಚಲಿಸಬೇಕಾದರೆ ಮತ್ತೆ ಸರಳವಾಗಿ ಕಾಲನ್ನು ಎತ್ತಿ ಮುಂದಕ್ಕೆ ಇಡಬೇಕಲ್ಲವೆ? ಅದನ್ನು ಹಲ್ಲಿ ‘ಹೇಗೆ’ ಸಾಧಿಸುತ್ತದೆ ಎಂಬುದು ಗೊತ್ತಾಗಿಲ್ಲ…! ಅದು ಗೊತ್ತಾದ ತಕ್ಷಣವೇ ವಿಶ್ವದ ಅತ್ಯಂತ ‘ಪ್ರಬಲವಾದ ಅಂಟು’ ಎಲ್ಲೆಡೆಯೂ ಲಭ್ಯವಾಗಲಿದೆ.
ಶಾರ್ಕ್‌ಗಳಿಂದ ಶಕ್ತಿಯ ಉಳಿತಾಯ

ಅತ್ಯಂತ ಕಡಿಮೆ ಶಕ್ತಿ ಇಂಧನವನ್ನು ವ್ಯಯಿಸಿ, ಷಾರ್ಕ್‌ಗಳು ಬಹಳ ದೂರದವರೆಗೆ ಈಜಬಲ್ಲವು. ಇಂಥ ಇಂಧನ
ಉಳಿತಾಯಕ್ಕೆ ಅವುಗಳ ವಿಶಿಷ್ಟವಾದ ‘ಚರ್ಮವೇ’ ಕಾರಣ ಎಂದು ವಿಜ್ಞಾನಿಗಳು
ಹೇಳುತ್ತಾರೆ. ಅವುಗಳ ‘ಚರ್ಮ’ದ ಮೇಲಿರುವ ಸೂಕ್ಷ್ಮವಾದ ರಚನೆಗಳು ನೀರಿಗೆ ‘ಅತ್ಯಂತ ಕಡಿಮೆ’ ಪ್ರತಿರೋಧವನ್ನು ಒಡ್ಡುವುದರಿಂದ ಅವುಗಳಿಗೆ ನೀರಿನಲ್ಲಿ ಈಜಲು ಸರಳವಾಗುತ್ತದೆ. ಇಂತಹ ‘ಸೂಕ್ಷ್ಮ ರಚನೆ’ (Micro structures) ಗಳನ್ನು ಹೊಂದಿರುವ ‘ಈಜುಡುಗೆ’ ಗಳು ಈಗಾಗಲೇ ಮಾರುಕಟ್ಟೆಗೆ ಬಂದಿವೆ. ದೋಣಿ, ಹಡಗುಗಳಿಗೆ ಇಂಥ ಸೂಕ್ಷ್ಮ ರಚನೆಗಳನ್ನು ಅಳವಡಿಸಬಹುದಾದ ಪ್ರಯೋಗಗಳೂ ಭರದಿಂದ ಸಾಗಿವೆ.
ಮನುಷ್ಯನ ‘ಮೆದುಳು’ ಒಂದು ಭಾರಿ ‘ಸೂಪರ್ ಕಂಪ್ಯೂಟರ್’. ಜಗತ್ತಿನ ಯಾವುದೇ ಕಂಪ್ಯೂಟರ್ ಕೂಡ ಮನುಷ್ಯನ ಮೆದುಳಿನ ಸಾಮರ್ಥ್ಯಕ್ಕೆ ಸರಿಸಾಟಿಯಲ್ಲ….! ಆದರೂ ವಿಜ್ಞಾನಿಗಳು ಮನುಷ್ಯನ ಮೆದುಳನ್ನು ಅನುಸರಿಸುವ ಪ್ರಯೋಗಗಳನ್ನು ಮಾಡುತ್ತಿದ್ದಾರೆ.  ಮೆದುಳಿನಲ್ಲಿ ಒತ್ತೊತ್ತಾಗಿರುವ ನರತಂತುಗಳ ಜಾಲವನ್ನು ಅನುಕರಿಸಿ, ಅದರಂತೆಯೇ ಇಲೆಕ್ಟ್ರಾನಿಕ್ ಜಾಲವನ್ನು ವಿನ್ಯಾಸಗೊಳಿಸಿ, ಮನುಷ್ಯನಂತೆಯೇ ‘ಯೋಚನೆ’ ಮಾಡಬಲ್ಲ ಕಂಪ್ಯೂಟರ್‌ಗಳನ್ನು ಅಭಿವೃದ್ದಿ ಪಡಿಸುವ ನಿಟ್ಟಿನಲ್ಲಿ ಪ್ರಯೋಗಗಳನ್ನು ಕೈಗೊಳ್ಳುತ್ತಿದ್ದಾರೆ…!
ಆದರೆ ಒಂದು ಎಚ್ಚರ – ಮನುಷ್ಯ, ನಿಸರ್ಗಕ್ಕೆ ವಿರುದ್ಧವಾಗಿ ಬದುಕಬಾರದು. ಅದರ ತತ್ವಗಳಿಗೆ ಅನುಗುಣವಾಗಿ ಬಾಳಿದರೆ ತೊಂದರೆ ಇಲ್ಲ.  ಪ್ರತಿಯಾಗಿ ನಡೆದುಕೊಂಡರೆ ಪರಿಣಾಮಗಳನ್ನು ನೀವೇ ಊಹಿಸಿಕೊಳ್ಳಿ.
ಕಲ್ಲು ಹೂವು ’ಅರಳಿ’ದಾಗ

ಬೆಟ್ಟಗುಡ್ಡಗಳನ್ನು ಸುತ್ತಾಡುವಾಗ ವೈವಿಧ್ಯಮಯ ಸಸ್ಯ ಸಂಪತ್ತು ನಮ್ಮನ್ನು ಆಕರ್ಷಿಸದೇ ಇರಲಾರದು. ಕೆಲವೊಂದು ಬೃಹತ್ ಗಾತ್ರದವಾದರೆ, ಇನ್ನು ಕೆಲವು ಅತೀ ಚಿಕ್ಕವೂ ಆಗಿವೆ. ಹಚ್ಚ ಹಸಿರಿನಿಂದ ಕೂಡಿದ, ಹೂ ಹಣ್ಣುಗಳಿಂದ ನಳನಳಿಸುವ ಸಸ್ಯ ಸಂಪತ್ತು ಒಂದೆಡೆಯಾದರೆ, ಸಸ್ಯಗಳೇ ಅಲ್ಲವೇ ಎನ್ನುವಂತಹ ಜೀವಿವೈವಿಧ್ಯ ತುಂಬಾ ಕುತೂಹಲವನ್ನುಂಟು ಮಾಡುತ್ತದೆ. ಹೌದು! ತೃಪ್ತಿಕರವಾದ ತೇವಾಂಶ, ಮಿತವಾದ ಉಷ್ಣತೆ, ನೇರ ಸೂರ್ಯನ ಬೆಳಕು, ಇಂತಹ ತಂಪಾದ ವಾತಾವರಣದಲ್ಲಿ ‘ಅರಳಿ’ನಿಲ್ಲುವ ‘ಕಲ್ಲುಹೂ’ (Lichens)ಗಳು ಆಕರ್ಷಕವಾಗಿರುತ್ತವೆ.
ಕಲ್ಲು ಹೂಗಳಲ್ಲಿ 15,000ಪ್ರಭೇದಗಳಿವೆ, ಇವು ಎಲೆಗಳು, ರೆಂಬೆ-ಕೊಂಬೆಗಳು, ಹಳೆಯ ಮರದ ದಿಮ್ಮಿಗಳು ಹಾಗೂ ಅನಾಚ್ಛಾದಿತ ಕಲ್ಲು ಬಂಡೆಗಳ ಮೇಲೆ ಬೆಳೆಯುತ್ತವೆ. ಸದಾ ಮಳೆ ಬೀಳುವ ಪ್ರದೇಶ ಹಾಗೂ ತೇವಾಂಶಭರಿತ ತಂಪು ಪ್ರದೇಶಗಳಲ್ಲಿ ಇವು ಹೇರಳವಾಗಿರುತ್ತವೆ.
‘ಕಲ್ಲು ಹೂ’ಎರಡು ಪ್ರತ್ಯೇಕ ಸಸ್ಯಗಳ ಕೂಡುವಿಕೆಯಿಂದ ಉಂಟಾದ ಸಸ್ಯ ಸಂಪತ್ತು. ಪಾಚಿ (Alga)ಮತ್ತು ಶಿಲೀಂಧ್ರ(Fungi)ಗಳ ಆತ್ಮೀಯ ಸಂಬಂಧ ಈ ಹೊಸದೊಂದು ಸಸ್ಯದ ಉಗಮಕ್ಕೆ ಕಾರಣವಾಗಿದೆ. ಪಾಚಿಕೋಶಗಳನ್ನು ಸುತ್ತುವರೆದಿರುವ ಶಿಲಿಂಧ್ರವು ಜೊತೆಯಾಗಿ ಬೆಳೆದು ಸ್ಪಷ್ಟ ಆಂತರಿಕ ರಚನೆಯೊಂದಿಗೆ ನಿರ್ದಿಷ್ಟ ರೂಪ ಪಡೆದಿದೆ. ‘ಕಲ್ಲುಹೂ’ಗಳನ್ನು ಅವುಗಳ ರಚನೆ ಆಧರಿಸಿ ಮೂರು ವಿಧಗಳಲ್ಲಿ ಗುರುತಿಸಲಾಗಿದೆ. ಚಪ್ಪಟೆಯಾದ ಹಾಗೂ ಆಧಾರಕ್ಕೆ ಅಂಟಿಕೊಂಡಿರುವ ‘ಫ್ರಕ್ಟೋಸ್’ವಿವಿಧ ರೂಪ ಹಾಗೂ ಬಣ್ಣಗಳನ್ನು ಹೊಂದಿವೆ. ‘ಫೋಲಿಯೋಸ್’ ಎಂಬ ಇನ್ನೊಂದು ಬಗೆಯ ಕಲ್ಲುಹೂಗಳಲ್ಲಿ ಎಲೆ ಆಕಾರದ ರಚನೆಯ ಅನಿಯಮಿತ ಮಡಿಕೆಗಳು ಆಧಾರಕ್ಕೆ ಅಂಟಿಕೊಂಡಿರುತ್ತವೆ. ಮೂರನೇ ಬಗೆಯಾದ ‘ಫ್ರುಟಿಕೋಸ್’ಕಲ್ಲುಹೂಗಳ ದೇಹ ರಚನೆ ಬಹಳಷ್ಟು ಶಾಖೆಗಳಾಗಿ (Branch)ಒಡೆದಿದ್ದು, ರಿಬ್ಬನ್ ತರಹದ ಚಪ್ಪಟೆ ರಚನೆಗಳು ಆಧಾರಕ್ಕೆ ಅಂಟಿಕೊಂಡಿರುತ್ತವೆ.
ಶಿಲೀಂಧ್ರದೊಂದಿಗೆ ಸಂಯೋಜಿತ ಗೊಂಡ ಪಾಚಿಯು ನೀಲಿ ಹಸಿರು ಪಾಚಿ (Myxophyceae) ಅಥವಾ ಹಸಿರು ಪಾಚಿ (Chlrophyceae) ಯಾಗಿರುತ್ತದೆ. ಏಕೆಂದರೆ ಇಲ್ಲಿ ಆಹಾರ ತಯಾರಿಕೆಗೆ ಹರಿತ್ತಿನ ಅವಶ್ಯಕತೆ ಇರುತ್ತದೆ. ಶಿಲೀಂಧ್ರವು ತೇವಾಂಶವನ್ನು ಹೀರುವುದರ ಜೊತೆಗೆ ಪಾಚಿಗೆ ಆಧಾರ ಒದಗಿಸಿದರೆ, ಪಾಚಿಯು ಅವಶ್ಯಕ ಕಾರ್ಬೊಹೈಡ್ರೇಟ್‌ಗಳನ್ನು  ಒದಗಿಸುತ್ತದೆ.  ಹೀಗೆ ಇವು ಆಹಾರ ತಯಾರಿಸಿ, ಪರಸ್ಪರ ಕೂಡಿ ಬದುಕುತ್ತವೆ. ಈ ರೀತಿಯ ಸಹಜೀವನ (Symbiosis)ಕ್ಕೆ ‘ಹೆಲಿಯೋಟಿಸಮ್’ (Heliotism)ಎನ್ನುತ್ತಾರೆ.
‘ಕಲ್ಲುಹೂ’ಗಳ ಈ ಸ್ವಭಾವ ನಿಜಕ್ಕೂ ಚರ್ಚೆಯ ವಿಷಯ. ಪಾಚಿ ಶಿಲೀಂಧ್ರಗಳು ಸಮ್ಮಿಳಿತಗೊಳ್ಳುವ ಈ ಸ್ವಭಾವ ಅವುಗಳ ‘ಪರಾವಲಂಬನೆ’ (Parasitic nature)ಯನ್ನು ಸೂಚಿಸುತ್ತದೆ ಎನ್ನುವವರು ಕೆಲವರಾದರೆ, ಮತ್ತೆ ಕೆಲವರು ಇದು ಅವುಗಳ  ‘ಸಹಜೀವನ’ (Symbiotic nature)ದ ಸಂಕೇತ ಎನ್ನುತ್ತಾರೆ. ಅದೇನೇ ಇರಲಿ ನಿತ್ಯ ಸ್ವಾರ್ಥದಿಂದ ಬಾಳುತ್ತಿರುವ ಮನುಷ್ಯ ಇವುಗಳಿಂದ ಕೂಡಿ ಬಾಳುವುದನ್ನು ಕಲಿಯಲಿ ಎಂದು ಪ್ರಕೃತಿ ನಮಗೆ ನೀಡಿದ ಆದರ್ಶ ಸಹಜೀವನದ ಪಾಠಕ್ಕೆ ಇವು ಮಾದರಿಯಲ್ಲವೇ?
ಅಂಕಿ ಸಂಖ್ಯೆಗಳ ವಿಶಿಷ್ಟ ಗುಣ
ಅಂಕಿ ಸಂಖ್ಯೆಗಳ ಬಗ್ಗೆ ತಿಳಿದುಕೊಂಡಾಗ ಮಾತ್ರ ನಮಗೆ ಅವುಗಳಲ್ಲಿಯ ಗುಣಲಕ್ಷಣಗಳನ್ನು ಅರಿಯಲು ಸಾಧ್ಯ. ಸಂಖ್ಯೆಗಳನ್ನು ಅವುಗಳ ಗುಣಲಕ್ಷಣಕ್ಕೆ ತಕ್ಕಂತೆ ವಿವಿಧ ಗುಂಪುಗಳನ್ನಾಗಿ ಮಾಡಲಾಗಿದೆ. ಅವುಗಳಲ್ಲಿ ‘ಅವಿಭಾಜ್ಯ ಸಂಖ್ಯೆಗಳು’ಎಂಬ ಒಂದು ಗುಂಪು ಇದೆ. ಯಾವ ಸಂಖ್ಯೆ ಕೇವಲ ತನ್ನಿಂದ ಮತ್ತು 1ರಿಂದ ಮಾತ್ರ ನಿಶ್ಯೇಷವಾಗಿ (ಪೂರ್ಣವಾಗಿ)ಭಾಗವಾಗುವುದೋ ಆ ಸಂಖ್ಯೆಗೆ ಅವಿಭಾಜ್ಯ ಸಂಖ್ಯೆ ಎಂದು ಕರೆಯುತ್ತಾರೆ.
ಅವಿಭಾಜ್ಯ ಸಂಖ್ಯೆಗಳ ಗಣ = { 1,2,3,5,7,11,13,17,19,23,29,31,….. }
ಇವುಗಳಲ್ಲಿ ‘2’ಮಾತ್ರ ಸರಿಸಂಖ್ಯೆಯಾಗಿದ್ದು ಉಳಿದವುಗಳು ಬೆಸಸಂಖ್ಯೆಗಳಾಗಿವೆ. ಈ ಎಲ್ಲ ಅವಿಭಾಜ್ಯ ಸಂಖ್ಯೆಗಳು ಒಂದು ವಿಶಿಷ್ಟವಾದ ಗುಣ ಹೊಂದಿರುತ್ತವೆ. ಅದನ್ನು ಇಲ್ಲಿ ವಿವರಿಸಲಾಗಿದೆ.
ವಿಶಿಷ್ಟ ಗುಣ: 2ನ್ನು ಹೊರತುಪಡಿಸಿ ಉಳಿದ ಎಲ್ಲ ಅವಿಭಾಜ್ಯ ಸಂಖ್ಯೆಗಳನ್ನು ಅವುಗಳ ವರ್ಗಗಳ ವ್ಯತ್ಯಾಸ ರೂಪದಲ್ಲಿ ಬರೆಯಬಹುದು. ಅಂದರೆ ‘P’ಎಂಬುದು ಒಂದು ಅವಿಭಾಜ್ಯ ಸಂಖ್ಯೆಯಾಗಿದ್ದರೆ (2ನ್ನು ಹೊರತುಪಡಿಸಿ)ಅದನ್ನು ಅದರ ವರ್ಗಗಳ ವ್ಯತ್ಯಾಸ ರೂಪದಲ್ಲಿ ಬರೆಯಬಹುದು.
[image: https://kanaja.karnataka.gov.in/wp-content/uploads/2011/03/KRVP_July_201-300x161.jpg]
‘2’ ಸರಿ ಸಂಖ್ಯೆಯು ಅವಿಭಾಜ್ಯ ಸಂಖ್ಯೆಯಾಗಿದ್ದರೂ, ಅದನ್ನು ಅದರ ವರ್ಗಗಳ ವ್ಯತ್ಯಾಸ ರೂಪದಲ್ಲಿ ಬರೆಯಬಹುದು.
[image: https://kanaja.karnataka.gov.in/wp-content/uploads/2011/03/KRVP_July_21-300x35.jpg]
ಈ ಗುಣದ ಜೊತೆಗೆ ಇನ್ನೂ ಒಂದು ವಿಶಿಷ್ಟ ಗಣವನ್ನು ‘2’ಸಂಖ್ಯೆ ಹೊಂದಿದೆ. 2ರ ಘಾತ ಸೂಚಿಯನ್ನು ಹೆಚ್ಚಿಸುತ್ತಾ ಹೋದಾಗ, ಅದನ್ನು ವರ್ಗಗಳ ವ್ಯತ್ಯಾಸ ರೂಪದಲ್ಲಿ ಬರೆಯಲು ಸಾಧ್ಯ.
ಉದಾ(1):ಘಾತಸೂಚಿ 3ಇದ್ದಾಗ,
[image: https://kanaja.karnataka.gov.in/wp-content/uploads/2011/03/KRVP_July_22-300x30.jpg]
ಉದಾ (2): ಘಾತ ಸೂಚಿ 4ಇದ್ದಾಗ
[image: https://kanaja.karnataka.gov.in/wp-content/uploads/2011/03/KRVP_July_23-300x32.jpg]
ಅದರಂತೆ, 2ರ ಘಾತಸೂಚಿ 5ಮತ್ತು 6ಇದ್ದಾಗ. ಅದನ್ನು ಎರಡು ರೀತಿಗಳಲ್ಲಿ ಬರೆಯಬಹುದು.
ಅಂದರೆ,    25 = 92– 72 = 62– 22
26= 172– 152 = 102– 62
ಮತ್ತು 2ರ ಘಾತಸೂಚಿ 7ಮತ್ತು 8ಇದ್ದಾಗ 3ರೀತಿಗಳಲ್ಲಿ ಬರೆಯಲು ಸಾಧ್ಯ.
ಅಂದರೆ,   27 = 332– 312 = 182– 142 = 122– 42
28= 652 – 632 = 342– 302 = 202 – 122
ಹೀಗೆ 2ರ ಘಾತಸೂಚಿ ಹೆಚ್ಚಾಗುತ್ತಾ ಹೋದಾಗ ವರ್ಗಗಳ ವ್ಯತ್ಯಾಸ ರೂಪದಲ್ಲಿ ಬರೆಯುವ ರೀತಿಗಳು ಹೆಚ್ಚಾಗುತ್ತಾ ಹೋಗುತ್ತದೆ. ಈ ಗುಣಕ್ಕೂ ಸಹ ಒಂದು ಸಾಮಾನ್ಯ ಸೂತ್ರವಿರುತ್ತದೆ. 2ರ ಘಾತಸೂಚಿ ‘K’ಆದರೆ, ವರ್ಗಗಳ ವ್ಯತ್ಯಾಸವನ್ನು Nರೀತಿಯಲ್ಲಿ ಬರೆಯಲು ಬರುತ್ತದೆ.
ಅಂದರೆ,    [image: https://kanaja.karnataka.gov.in/wp-content/uploads/2011/03/KRVP_July_24-300x70.jpg]ಬೆಸ ಸಂಖ್ಯೆ
ಮತ್ತು   [image: https://kanaja.karnataka.gov.in/wp-content/uploads/2011/03/KRVP_July_25-300x69.jpg] ಸರಿ ಸಂಖ್ಯೆ
ಆದರೆ, 2ರ ಘಾತಸೂಚಿ 2ಕ್ಕಿಂತ ಹೆಚ್ಚು ಇದ್ದಾಗ ಮೇಲಿನ ಸಂಬಂಧಗಳು ಅನ್ವಯಿಸುತ್ತವೆ.
ಉದಾ(1):  K = 3, ಆದಾಗ   [image: https://kanaja.karnataka.gov.in/wp-content/uploads/2011/03/KRVP_July_26-300x54.jpg]
ಅಂದರೆ, ಘಾತಸೂಚಿ 3ಇದ್ದಾಗ 2ನ್ನು ಅದರ ವರ್ಗಗಳ ವ್ಯತ್ಯಾಸ ರೂಪದಲ್ಲಿ 1ಸಲ ಮಾತ್ರ ಬರೆಯಬಹುದು.
ಉದಾ(2): K = 17, ಆದಾಗ, [image: https://kanaja.karnataka.gov.in/wp-content/uploads/2011/03/KRVP_July_27-300x51.jpg]
ಅಂದರೆ ಘಾತಸೂಚಿ 17ಇದ್ದಾಗ 2ನ್ನು ಅದರ ವರ್ಗಗಳ ವ್ಯತ್ಯಾಸ ರೂಪದಲ್ಲಿ 8ಸಲ ಬರೆಯಬಹುದು.
ಹೀಗೆ, ‘2’ರ ವಿರಾಟರೂಪ ಬೆಳೆಯುತ್ತಾ ಹೋಗುತ್ತದೆ. ಇದು ಮುಗಿಯದ ಕಥೆ. 2ರ ಬಗ್ಗೆ ಇನ್ನೂ ಅನೇಕ ಸಂಗತಿಗಳನ್ನು ಮುಂದೆ ತಿಳಿದುಕೊಳ್ಳೋಣ
ಜೈವಿಕ ಯುದ್ಧ
ಜೈವಿಕ ಅಸ್ತ್ರಗಳಿಂದ ಯುದ್ಧ ಮಾಡುವುದನ್ನು ಜೈವಿಕ ಯುದ್ಧ ಎಂದು ಕರೆಯಲಾಗುತ್ತದೆ. ಜೈವಿಕ ಅಸ್ತ್ರಗಳೆಂದರೇನು?
ಜೀವಿಗಳ ದೇಹದಲ್ಲಿ ರೋಗ ಹರಡಿ ನರಳಿಸುವ ಅಥವಾ ಕೊಲ್ಲುವ ಅಣುಜೀವಿಗಳು ವೈರಸ್‌ಗಳು ಮತ್ತು ಶಿಲೀಂಧ್ರಗಳನ್ನು ಜೈವಿಕ ಅಸ್ತ್ರಗಳು ಎಂದು ಕರೆಯುತ್ತಾರೆ.
ರಾಸಾಯನಿಕ ಅಸ್ತ್ರಗಳು ಸಮೀಪದಲ್ಲಿದ್ದವರನ್ನು ಮಾತ್ರ ಕೊಂದರೆ ಜೈವಿಕ ಅಸ್ತ್ರಗಳು ಸಾಂಕ್ರಾಮಿಕ ರೋಗಗಳನ್ನು ಹರಡಿ ಇಡೀ ಮನುಕುಲವನ್ನೇ ನಾಶಮಾಡುವಂತಹ ಅಸ್ತ್ರಗಳಾಗಿವೆ.  ಆದ್ದರಿಂದಲೇ ಭಯೋತ್ಪಾದಕರ ದೃಷ್ಟಿ ಈ ಜೈವಿಕ ಅಸ್ತ್ರಗಳ ಕಡೆಗೆ ತಿರುಗಿದೆ.
ಅಣ್ವಸ್ತ್ರ ಪ್ರಯೋಗದಿಂದ ಮತ್ತು ರಾಸಾಯನಿಕ ಅಸ್ತ್ರಗಳಿಂದ ಘೋರ ದುರಂತವಾಗಿರುವುದನ್ನು ನಾವು ಈಗಾಗಲೇ ಕೇಳಿದ್ದೇವೆ. ಈ ಎರಡೂ ಅಸ್ತ್ರಗಳಿಗಿಂತಲೂ ಹೆಚ್ಚು ಅಪಾಯಕಾರಿಯಾದ ಮತ್ತು ಬಹಳ ಕಾಲ ಜೀವಿಗಳನ್ನು ನಾಶಮಾಡಬಲ್ಲ ಶಕ್ತಿ ಎಂದರೆ ಜೈವಿಕ ಅಸ್ತ್ರಗಳು.
ಅಮೆರಿಕವು 1945ರ ಆಗಸ್ಟ್ 6ರಂದು ಹಿರೋಷಿಮ ಮತ್ತು 9ರಂದು ನಾಗಸಾಕಿ ನಗರಗಳ ಮೇಲೆ ಹಾಕಿದ ಪರಮಾಣು ಬಾಂಬ್‌ಗಳಿಂದ ಹಲವಾರು ಕಿ.ಮೀ. ವಿಸ್ತೀರ್ಣದ ಪ್ರದೇಶ ನಾಶವಾಗಿ ಸಾವಿರಾರು ಜನ ಅಸು ನೀಗಿದರು. ಅಷ್ಟೇ ಅಲ್ಲದೆ ಅಲ್ಲಿ ಈಗಲೂ ಹುಟ್ಟುವ ಮಕ್ಕಳಲ್ಲಿ ಬುದ್ದಿಮಾಂದ್ಯ, ಅಂಗವಿಕಲತೆ ಮುಂತಾದ ಸಮಸ್ಯೆಗಳು ಕಂಡು ಬಂದಿವೆಯಂತೆ. ಪ್ರಪಂಚ ಕಂಡ ಮೊದಲ ಘೋರ ದುರಂತವಿದು.
ಇರಾಕ್ ದೇಶವು ರಾಸಾಯನಿಕ ಅಸ್ತ್ರಗಳನ್ನು ಬಳಸಿ ಸಾವಿರಾರು ಜನರ ಸಾವಿಗೆ ಕಾರಣವಾಗಿದೆಯೆಂದು ಹೇಳಿಕೆಯಿದೆ. ಜರ್ಮನಿಯ ನಾಜಿಗಳು ಬಳಸಿದ ರಾಸಾಯನಿಕ ಪದಾರ್ಥಗಳಿಂದ ಲಕ್ಷಾಂತರ ಜನ ಸಾವಿಗೀಡಾಗಿದ್ದಾರೆ.
ಈ ಮೇಲಿನ ವಿಷಯಗಳಲ್ಲಿ ಮೊದಲನೆಯದು ಪರಮಾಣು ಬಾಂಬ್ ಪ್ರಯೋಗದಿಂದ ನಡೆದ ಘೋರ ವಿನಾಶವಾದರೆ ಎರಡನೆಯದು ಇರಾಕ್ ಮತ್ತು ನಾಜಿಗಳು ನಡೆಸಿದ ರಾಸಾಯನಿಕ ಯುದ್ದ, ಸಣ್ಣ ಪ್ರಮಾಣದ ಯುದ್ಧವಾಗಿದೆ.
ಮೇಲಿನ ಎರಡು ಯುದ್ಧಗಳಿಗಿಂತ ಹೆಚ್ಚು ಅಪಾಯಕಾರಿಯಾದದ್ದು ಎಂದರೆ ಮುಂದೆ ಬರಲಿರುವ ಅಥವಾ ಈಗಾಗಲೇ ಗುಪ್ತವಾಗಿ ನಡೆಸುತ್ತಿರುವ ಜೈವಿಕ ಯುದ್ಧಗಳಾಗಿವೆ.
ಈಗಾಗಲೇ ಆಫ್‌ಘಾನಿಸ್ತಾನದಲ್ಲಿ ಮತ್ತು ವಿಯೆಟ್ನಾಂನಲ್ಲಿ ಜೈವಿಕ ಅಸ್ತ್ರಗಳನ್ನು ಬಳಸಿದ ಉದಾಹರಣೆಗಳಿವೆ.
ಜೈವಿಕ ಅಸ್ತ್ರಗಳು ಸುಲಭವಾಗಿ ಭಯೋತ್ಪಾದಕರಿಗೆ ದೊರೆಯುವ ಸಾಧ್ಯತೆ ಇರುವುದರಿಂದ ಭಯೋತ್ಪಾದಕರ ದಾಳಿಗೆ ಒಳಗಾಗುತ್ತಿರುವ ರಾಷ್ಟ್ರಗಳಾದ ಪಾಕಿಸ್ತಾನ, ಭಾರತ, ಆಫ್‌ಘಾನಿಸ್ತಾನ, ಅಮೆರಿಕ ಮುಂತಾದ ರಾಷ್ಟ್ರಗಳಿಗೆ ಇದರಿಂದ ಆಗುವ ಅಪಾಯಗಳನ್ನು ತಡೆಗಟ್ಟುವುದು ಕಷ್ಟವಾಗಬಹುದು.
ಈಗಾಗಲೇ ನಮ್ಮ ದೇಶದಲ್ಲಿ ಸೂರತ್‌ನಲ್ಲಿ ಮರುಕಳಿಸಿದ ಪ್ಲೇಗ್ ರೋಗ ಹೀಗೆ ಜೈವಿಕ ಸಮರವೇ ಎಂಬ ಅನುಮಾನವಿದೆ. ಮೆಕ್ಸಿಕೊ, ಮಲೇಷ್ಯ, ಅಮೆರಿಕ, ಭಾರತ ಸೇರಿದಂತೆ ಹಲವಾರು ದೇಶಗಳಲ್ಲಿ ವ್ಯಾಪಕವಾಗಿ ಹಬ್ಬುತ್ತಿರುವ H1N1 (ಹಂದಿಜ್ವರ),ಹಕ್ಕಿಜ್ವರ, ಸಾರಸ್ ಮುಂತಾದ ಸಾಂಕ್ರಾಮಿಕ ರೋಗಗಳ ಹಿಂದೆ ಭಯೋತ್ಪಾದಕರ ಕೈವಾಡ ಇದೆ ಎಂದು ಕೂಡ ಶಂಕಿಸಲಾಗಿದೆ. ಇದು ಜನ ಸಾಮಾನ್ಯರನ್ನೂ ತಲ್ಲಣಗೊಳಿಸಿದೆ. ಅಮಾಯಕ ಜನರ ಮೇಲೆ ರೋಗಕಾರಕ ಜೀವಿಗಳನ್ನು ಅಂದರೆ ವೈರಸ್‌ಗಳನ್ನು, ಬ್ಯಾಕ್ಟೀರಿಯಾಗಳನ್ನು ಸುರಿದರೆ ಇಡೀ ಮಾನವ ಕುಲವೇ ನಾಶವಾಗಬಹುದು.
ಜೈವಿಕ ಯುದ್ಧ ಅತ್ಯಂತ ಪರಿಣಾಮಕಾರಿ. ಸೈನಿಕರಷ್ಟೇ ಅಲ್ಲ, ಜನಸಾಮಾನ್ಯರೂ ಇದಕ್ಕೆ ತುತ್ತಾಗುತ್ತಾರೆ. 1925ರಲ್ಲಿ ನಡೆದ ಜಿನೀವಾ ಶೃಂಗಸಭೆಯಲ್ಲಿ ಈ ಯುದ್ಧವನ್ನು ನಿಷೇಧಿಸಲಾಗಿತ್ತು.  ಮತ್ತೆ 1972ರಲ್ಲಿ ನಡೆದ ಅಂತಾರಾಷ್ಟ್ರೀಯ ಗೋಷ್ಠಿಯಲ್ಲಿ 162 ರಾಷ್ಟ್ರಗಳು ಇದರ ವಿರುದ್ಧ ಒಡಂಬಡಿಕೆಗೆ ಸಹಿ ಹಾಕಿವೆ.
ನಿಮಗೆಷ್ಟು ಗೊತ್ತು?: ಇಲೆಕ್ಟ್ರಾನಿಕ್ಸ್ ಪ್ರಗತಿಯ ಹೆಜ್ಜೆಗಳು
ನಾಗಾಲೋಟದಲ್ಲಿ ಓಡುತ್ತಿರುವ ಈ ವೈಜ್ಞಾನಿಕ ಯುಗಕ್ಕೆ ಮುನ್ನುಡಿ ಬರೆದ ಇಲೆಕ್ಟ್ರಾನಿಕ್ಸ್ – ಇಲೆಕ್ಟ್ರಾನ್ ಚಲನ ವಿಜ್ಞಾನ – ನಡೆದು ಬಂದ ದಾರಿಯ ಬಗ್ಗೆ ನಿಮಗೆಷ್ಟು ಗೊತ್ತು ? ಈ ಕೆಳಗಿನ ಪದಗಳು ಏನೆಂದು ತಿಳಿಯಿರಿ.
1. ಇಲೆಕ್ಟ್ರಾನ್ ಆವಿಷ್ಕಾರ
2. ಡಯೋಡ್
3. ಟ್ರಯೋಡ್
4. ಟ್ರಾನ್ಸಿಸ್ಟರ್
5. ಸಮಗ್ರ ವಿದ್ಯುನ್ಮಂಡಲ (ಐ.ಸಿ.)
6. ಕಾಂತೀಯ ಸ್ಮರಣ ಬಿಲ್ಲೆ
7. ಸಿಲಿಕಾನ್ ಟ್ರಾನ್ಸಿಸ್ಟರ್
8. ಮೊದಲ ಐ.ಸಿ.
9. ಮೈಕ್ರೊಪ್ರೊಸೆಸರ್
10.  ಮೊಟರೊಲಾ ಮೈಕ್ರೊಪ್ರೊಸೆಸರ್
11.  ಸೂಪರ್ ಚಿಪ್
12.  ದೃಕ್ ಮೈಕ್ರೊಪ್ರೊಸೆಸರ್
13.  ಸ್ಮರಣ ಬಿಲ್ಲೆ (ಮೆಮೊರಿ ಚಿಪ್)
14.  ಸಿರಾಮಿಕ್ ಟ್ರಾನ್ಸಿಸ್ಟರ್
 
ಉತ್ತರಗಳು:
1. ಇಲೆಕ್ಟ್ರಾನ್ ಆವಿಷ್ಕಾರ : ಪರಮಾಣು ಅಭೇದ್ಯ ಎಂಬ ಪರಿಕಲ್ಪನೆ 19ನೇ ಶತಮಾನದ ಅಂತ್ಯದ ವರೆಗೂ ಇತ್ತು. 1897ರಲ್ಲಿ ಇಂಗ್ಲೆಂಡಿನ ಭೌತವಿಜ್ಞಾನಿ ಜಾನ್ ಜೋಸೆಫ್ ಥಾಮ್ಸನ್ ಪರಮಾಣು ಕೇಂದ್ರದಲ್ಲಿ ಅತಿ ಹಗುರ ಋಣ ವಿದ್ಯುತ್ ಪೂರಿತ ಕಣದ ಇರುವಿಕೆಯನ್ನು ಕಂಡು ಹಿಡಿದನು. ಅದನ್ನೇ ಇಲೆಕ್ಟ್ರಾನ್ ಎಂದು ಹೆಸರಿಸಿದನು.
2. ಡಯೋಡ್ : ಏಕ ಮುಖ ವಿದ್ಯುತ್ ಪ್ರವಾಹದ ನಿರ್ವಾತ ನಳಿಕೆ. ಇದನ್ನು ಇಂಗ್ಲೆಂಡಿನ ಭೌತವಿಜ್ಞಾನಿ ಆಂಬ್ರೋಸ್ ಫ್ಲೆಮಿಂಗ್ 1904ರಲ್ಲಿ ಸಂಶೋಧಿಸಿದನು.
3. ಟ್ರಯೋಡ್ : ವಿದ್ಯುತ್ ಪ್ರವಾಹವನ್ನು ನಿಯಂತ್ರಿಸಬಲ್ಲ, ಮೊತ್ತ ಮೊದಲ ಇಲೆಕ್ಟ್ರಾನ್ ಕವಾಟ (Valve). ಅಮೆರಿಕೆಯ ಭೌತವಿಜ್ಞಾನಿ ಲೀಡ್ ಫಾರೆಸ್ಟ್ 1906ರಲ್ಲಿ ಇದನ್ನು ಉಪಜ್ಞಿಸಿದನು.
4. ಟ್ರಾನ್ಸಿಸ್ಟರ್ : ಟ್ರಾನ್ಸ್‌ಫರ್ ರೆಜಿಸ್ಟರ್ – ಇದರ ಹ್ರಸ್ವರೂಪವೇ ಟ್ರಾನ್ಸಿಸ್ಟರ್!  ನ್ಯೂ ಜರ್ಸಿಯಲ್ಲಿರುವ ಬೆಲ್ ಪ್ರಯೋಗ ಶಾಲೆಯ ಜಾನ್ ಬಾರ್ಡೀನ್ ವಿಲಿಯಂ ಶಾಕ್ಲೇ ಮತ್ತು ವಾಲ್ಟೇರ ಬ್ರಾಟೇನ್ 1947ರಲ್ಲಿ ಮೊದಲ ಜರ್ಮೇನಿಯಂ ಟ್ರಾನ್ಸಿಸ್ಟರ್ ರಚಿಸಿದರು.
5. ಸಮಗ್ರ ವಿದ್ಯುನ್ಮಂಡಲ (IC): ಇದರ ಕಲ್ಪನೆಯನ್ನು ಮೊದಲ ಬಾರಿಗೆ ಕೊಟ್ಟವರು ಬ್ರಿಟಿಷ್ ಭೌತ ವಿಜ್ಞಾನಿ GWA ಡುನ್ನೇರ್, 1952ರಲ್ಲಿ.
6. ಕಾಂತೀಯ ಸ್ಮರಣ ಬಿಲ್ಲೆ : ಅಮೆರಿಕೆಯ ಮಸಾಚುಸೆಟ್ಸ್ ತಂತ್ರಜ್ಞಾನ ಸಂಸ್ಥೆಯ ಜಾಯ್ ಫಾರೆಸ್ಟರ್ ಈ ಬಿಲ್ಲೆಯನ್ನು 1953ರಲ್ಲಿ ನಿರ್ಮಿಸಿದನು.
7. ಸಿಲಿಕಾನ್ ಟ್ರಾನ್ಸಿಸ್ಟರ್: ಅಮೆರಿಕೆಯ ಟೆಕ್ಸಸ್ ಇನ್‌ಸ್ಟ್ರುಮೆಂಟ್ಸ್ ಸಂಸ್ಥೆಯ ಗಾರ್ಡನ್ ಟೀಲ್ 1954ರಲ್ಲಿ ಇದನ್ನು ಅಭಿವೃದ್ದಿಪಡಿಸಿದನು.
8. ಮೊದಲ ಐ.ಸಿ. (IC): ಅಮೆರಿಕದ ಭೌತ ವಿಜ್ಞಾನಿ ಜಾಕ್ ಕಿಲ್ಬೆ 1958ರಲ್ಲಿ ಐದು ಬಿಡಿಭಾಗಗಳಿಂದ ಕೂಡಿದ ಮೊದಲ ಐ.ಸಿ. ರಚಿಸಿದನು.
9. ಮೈಕ್ರೊಪ್ರೊಸೆಸರ್: ಇಂಟೆಲ್ 4004 ಮೊದಲ ಮೈಕ್ರೊಪ್ರೊಸೆಸರ್.  ಇದರ ಶಿಲ್ಪಿ ಅಮೆರಿಕೆಯ ಟೆಡ್‌ಹಾಫ್. 1971ರಲ್ಲಿ ಇದರ ಕಲ್ಪನೆಯನ್ನು ೊಕೊಟ್ಟನು. ಇದರಲ್ಲಿ 2250 ಬಿಡಿ ಭಾಗಗಳಿದ್ದುವು.
10.  ಮೊಟರೋಲಾ ಮೈಕ್ರೊಪ್ರೊಸೆಸರ್: ಮೊಟರೋಲಾ – 6800 ಮೈಕ್ರೊಪ್ರೊಸೆಸರ್ 1979ರಲ್ಲಿ ಬಳಕೆಗೆ ಬಂದಿತು. ಇದರಲ್ಲಿ 70,000 ಬಿಡಿ ಭಾಗಗಳಿದ್ದುವು.
11.  ಸೂಪರ್ ಚಿಪ್ : 1981ರಲ್ಲಿ ಇದು ಬಳಕೆಗೆ ಬಂದಿತು. ಇದರಲ್ಲಿ 4,50,000 ಬಿಡಿ ಭಾಗಗಳಿರುತ್ತವೆ.
12.  ದ್ಯುತಿ ಮೈಕ್ರೊಪ್ರೊಸೆಸರ್: ಇದು 1988ರಿಂದ ಬಳಕೆಯಲ್ಲಿ ಬಂದಿರುತ್ತದೆ.  ವಿದ್ಯುತ್ತಿನ ಬದಲಾಗಿ ಬೆಳಕಿನ ಕಿರಣಗಳಿಂದ ನಡೆಯುತ್ತದೆ.
13.  ಸ್ಮರಣ ಬಿಲ್ಲೆ (ಮೆಮೊರಿ ಚಿಪ್): ವಿಪುಲ ಪ್ರಮಾಣದಲ್ಲಿ ಇವುಗಳ ತಯಾರಿಕೆಯನ್ನು 1990ರಲ್ಲಿ ಜಪಾನ್ ದೇಶವು ಪ್ರಾರಂಭಿಸಿತು. ಸಿಲಿಕಾನಿನಿಂದ ತಯಾರಿಸಲ್ಪಡುವ ಈ ಬಿಲ್ಲೆಯಲ್ಲಿ 9 ಮಿಲಿಯನ್ ಬಿಡಿಭಾಗಗಳಿರುತ್ತವೆ.
14.     ಸೆರಾಮಿಕ್ ಟ್ರಾನ್ಸಿಸ್ಟರ್: ಅರೆವಾಹಕಗಳ ಬದಲಾಗಿ ಅಧಿಕ ಉಷ್ಣದ ಅತಿವಾಹಕ ಸೆರಾಮಿಕ್ ಟ್ರಾನ್ಸಿಸ್ಟರ್‌ಗಳನ್ನು ಜಪಾನಿನ ಸಾನಿಯೋ ಇಲೆಕ್ಟ್ರಿಕಲ್ಸ್‌ನವರು 1992ರಲ್ಲಿ ತಯಾರಿಸಿದರು.
ಹುಲ್ಲಿನಿಂದ ಹಾಲು ಹೇಗೆ ತಯಾರಾಗುತ್ತದೆ?
ಹಸುವು ಹುಲ್ಲನ್ನು ತಿನ್ನುತ್ತದೆ. ಅದರಿಂದ ಮನುಷ್ಟರಿಗೆ ಉಪಯೋಗವಾಗುವ ಹಾಲನ್ನು ತಯಾರಿಸುತ್ತದೆ. ಮನುಷ್ಯರು ತಿನ್ನಲಾಗದ ಈ ಹುಲ್ಲನ್ನು ಅಥವಾ ಬಹಳ ಬಿರುಸಾದ ಜೋಳದ, ರಾಗಿಯ ಇತ್ಯಾದಿ ಮೇವನ್ನು ಹಸು, ಎಮ್ಮೆಗಳು ಹೇಗೆ ಹಾಲನ್ನಾಗಿ ಪರಿವರ್ತಿಸುತ್ತವೆ?ಮನುಷ್ಯನೇ ಏಕೆ ಹಾಲಿನ ಬದಲು ಮೇವನ್ನು ತಿನ್ನುವುದಿಲ್ಲ. ಏಕೆಂದರೆ, ಹಸು ಎಮ್ಮೆಗಳು ಮೇವನ್ನು ತಿಂದು ಜೀರ್ಣಿಸಿಕೊಂಡು, ರಕ್ತವನ್ನಾಗಿ ಪರಿವರ್ತಿಸಿ, ನಂತರ ಕೆಚ್ಚಲಿನಲ್ಲಿ ಹಾಲನ್ನಾಗಿ ಪರಿವರ್ತಿಸುವ ಕ್ಷಮತೆಯನ್ನು ಹೊಂದಿವೆ. ಈ ಕ್ಷಮತೆ ಯಾವ ರೀತಿಯಾಗಿ ಕಾರ್ಯನಿರ್ವಹಿಸುತ್ತದೆ ಎಂದು ನೋಡೋಣ.

ಹಸು, ಎಮ್ಮೆ, ಆಡು, ಕುರಿ ಮತ್ತು ಜಿಂಕೆ ಇವೆಲ್ಲ ಮೆಲುಕು ಹಾಕುವ ಪ್ರಾಣಿಗಳು (Ruminants). ಇವು ಆಹಾರ ಸೇವಿಸುವಾಗ ವೇಗವಾಗಿ ಸೇವಿಸುತ್ತವೆ. ಇದರಿಂದ ಆಹಾರವು ಸರಿಯಾಗಿ ಜೀರ್ಣವಾಗುವುದಿಲ್ಲ. ಇದಕ್ಕಾಗಿ ಅವು ಹೊಸ ದಾರಿಯನ್ನು ವಿಕಸಿಸಿಕೊಂಡಿವೆ.  ಅದೇನೆಂದರೆ, ಅವು ಬೇಗಬೇಗನೆ ಆಹಾರ ಸೇವಿಸಿದ ಮೇಲೆ ಈ ಆಹಾರವನ್ನು ಹೊಟ್ಟೆಯಲ್ಲಿ ಒಂದು ಬಗೆಯ ಚೀಲದಲ್ಲಿ ಶೇಖರಿಸಿಟ್ಟುಕೊಳ್ಳುತ್ತವೆ. ಆಹಾರ ಸೇವನೆ ಮುಗಿದ ನಂತರ, ವಿಶ್ರಾಂತಿಯ ಸಮಯದಲ್ಲಿ, ಈ ಅರೆ ಬರೆ ತಿಂದ ಆಹಾರವನ್ನು ಮೆಲುಕು ಹಾಕುವುದರ ಮೂಲಕ ಪುನಃ ಬಾಯಿಗೆ ತಂದುಕೊಂಡು ಜಗಿಯುತ್ತವೆ. ಆಹಾರವನ್ನು ಸರಿಯಾಗಿ ಜಗಿದ ಮೇಲೆ, ಪುನಃ ನುಂಗುತ್ತವೆ. ನಂತರ ಆಹಾರವು ಹೊಟ್ಟೆಯ ಮುಂದಿನ ಭಾಗಕ್ಕೆ ಹೋಗುತ್ತದೆ.
ಹಸುವಿನ ಹೊಟ್ಟೆಯಲ್ಲಿ (ಚಿತ್ರದಲ್ಲಿ ತೋರಿಸಿರುವಂತೆ) ನಾಲ್ಕು ಭಾಗಗಳಿರುತ್ತವೆ.  ಆವುಗಳನ್ನು ಕ್ರಮವಾಗಿ ರೂಮೆನ್ (Rumen), ರೆಟಿಕ್ಯುಲಮ್ (Reticulum), ಒಮೆಸಮ್ (Omesum)ಮತ್ತು ಎಬೋಮೆಸಂ (Abomasum)ಎಂದು ಕರೆಯುತ್ತಾರೆ.
ಮೆಲುಕು ಹಾಕಿದ ನಂತರ ಸರಿಯಾಗಿ ನುರಿತ ಆಹಾರ, ರೂಮೆನ್‌ನಲ್ಲಿ ಬರುತ್ತದೆ.  ರೂಮೆನ್‌ನಲ್ಲಿ ಹಲವಾರು ಬಗೆಯ ಸೂಕ್ಷ್ಮ ಜೀವಾಣುಗಳಿರುತ್ತವೆ. ಇವುಗಳಲ್ಲಿ ಪ್ರಮುಖವಾದುವು ಪ್ರೋಮತ್ತು ಬ್ಯಾಕ್ಟೀರಿಯಾಗಳು. ಇವುಗಳು ಕೆಲವು ಬಗೆಯ ಕಿಣ್ವಗಳನ್ನು (Enzymes)ಸ್ರವಿಸುತ್ತವೆ. ಈ ಕಿಣ್ವಗಳು ಬಿರುಸಾದ ಹುಲ್ಲು ಮತ್ತು ಮೇವನ್ನು ಜೀರ್ಣಿಸುತ್ತವೆ. ಹಸುವಿನ ಸ್ವಂತ ಕಿಣ್ವಗಳಿಗಾಗಲೀ, ಮನುಷ್ಯರ ಕಿಣ್ವಗಳಿಗಾಗಲೀ ಈ ಶಕ್ತಿ ಇರುವುದಿಲ್ಲ. ಆದರೆ ಈ ಸೂಕ್ಷ್ಮ ಜೀವಾಣುಗಳು ಇಂಥ ಬಿರುಸಾದ ಪದಾರ್ಥ ಗಳನ್ನು ಜೀರ್ಣಿಸಿಕೊಳ್ಳಲು ಸಹಾಯ ಮಾಡುತ್ತವೆ.  ಈ ಪ್ರಕ್ರಿಯೆಯಲ್ಲಿ ಜೀರ್ಣವಾಗದೇ ಉಳಿದ ಪದಾರ್ಥ ಸಗಣಿಯ ರೂಪದಲ್ಲಿ ಹೊರಬರುತ್ತದೆ.
ರಕ್ತವು ದೇಹದ ವಿವಿಧ ಭಾಗಗಳಿಗೆ ಅವಶ್ಯಕವಿರುವ ಪೋಷಕಾಂಶಗಳನ್ನು ಒದಗಿಸುತ್ತದೆ.  ಕೆಚ್ಚಲಿನಲ್ಲಿ ಹಾಲು ತಯಾರಾಗುವ ಅಂಗಾಂಶಗಳಿರುತ್ತವೆ. ಇಲ್ಲಿ, ಹಾಲು ತಯಾರಾಗಲು ಬೇಕಾದ ಪೋಷಕಾಂಶಗಳನ್ನು ರಕ್ತವು ಒದಗಿಸುತ್ತದೆ. ಹಾಲಿನ ಶರ್ಕರವಾದ ಲಾಕ್ಟೋಸ್ ತಯಾರಾಗುತ್ತದೆ, ಹಾಲಿನ ಪ್ರೋಕೇಸೀನ್, ತಯಾರಾಗುತ್ತದೆ. ಹೀಗೆ, ರಕ್ತದಲ್ಲಿನ ಪೋಷಕಾಂಶಗಳನ್ನು ಉಪಯೋಗಿಸಿಕೊಂಡು, ಕೆಚ್ಚಲು ಹಾಲನ್ನು ಉತ್ಪತ್ತಿ ಮಾಡುತ್ತದೆ. ಈ ರೀತಿಯಾಗಿ, ಮನುಷ್ಯರು ತಿನ್ನಲಾಗದ, ಜೀರ್ಣಸಿಕೊಳ್ಳಲಾಗದ ಹುಲ್ಲು ಮತ್ತು ಇತರ ಹಲವಾರು ಸಸ್ಯಗಳನ್ನು ತಿಂದು, ಅತಿ ಆರೋಗ್ಯದಾಯಕವಾದ, ಪುಷ್ಟಿಕರವಾದ ಹಾಗೂ ರುಚಿಕರವಾದ ಆಹಾರವನ್ನು ಹಸು, ಎಮ್ಮೆ ಮೊದಲಾದ ಹೈನು ಪ್ರಾಣಿಗಳು ಮನುಷ್ಯರಿಗೆ ಒದಗಿಸುತ್ತವೆ. ಇಂಥ ಉಪಯುಕ್ತ ಜೀವಿಗಳಿಗೆ ಮನುಷ್ಯರು ಕೃತಜ್ಞರಾಗಿರಬೇಕಲ್ಲವೇ?
ಗೂಡಿನೊಳಗಿನ ಮೊಟ್ಟೆ ಮರಿಯಾಗಲಿಲ್ಲ
ಸೆಪ್ಟೆಂಬರ್ ಮಾಹೆಯ ಒಂದು ದಿವಸ. ಎಂದಿನಂತೆ ಅಂದೂ ಕೆಲಸಕ್ಕೆ ಹೊರಟು ನಿಂತಿದ್ದೆ. ಇನ್ನೇನ್ನು ಅಂಗಳದಲ್ಲಿದ್ದ ನನ್ನ ಬೈಕಿನ ಸ್ಟ್ಯಾಂಡ್ ತೆಗೆಯಬೇಕೆನ್ನುವಷ್ಟರಲ್ಲಿ ದೃಷ್ಟಿ ನೆಲದ ಮೇಲೆ ಹರಡಿದ್ದ, ಒಣಗಿದ ನಾರಿನ ಕಡ್ಡಿಗಳೆಡೆಗೆ ಹರಿಯಿತು. ‘ಅರೇ! ಇಷ್ಟೊಂದು ಹುಲ್ಲಿನ/ನಾರಿನ ಕಡ್ಡಿಗಳು ಇಲ್ಲಿ ಬಿದ್ದಿವೆ?’ಎಂದು ಯೋಚಿಸುತ್ತಲೇ ಮೇಲೆ ನೋಡಿದೆ. ಮಾವಿನ ಗಿಡದ ಟೊಂಗೆಯ ಕವಲಿನಲ್ಲಿ ದುಂಡಗಿನ ಗಾತ್ರದ ಒಣಗಿದ ನಾರಿನ ಮುದ್ದೆ. ಅನುಮಾನವೇ ಬೇಡ, ಅದು ಹಕ್ಕಿಯ ಗೂಡು! ಒಮ್ಮೆಲೇ ನನ್ನಲ್ಲಿ ಖುಷಿ, ರೋಮಾಂಚನ. ನನ್ನ ಬಹುದಿನಗಳ ಕನಸೊಂದು ಈಡೇರುವ ಘಳಿಗೆ ಸಮೀಪಿಸಿದಂತೆ ಭಾಸವಾಗತೊಡಗಿತು. ಹಕ್ಕಿಯ ಸಂಸಾರವೊಂದನ್ನು ವೀಕ್ಷಿಸುವ ಆಶೆ ಬಹುದಿನಗಳಿಂದ ಇತ್ತು. ಬೈಕ್‌ನ್ನು ಅಲ್ಲಿಯೇ ಬಿಟ್ಟು, ಅಡಗಿ ಗೂಡನ್ನು ನೋಡುತ್ತಾ ನಿಂತೆ.
[image: https://kanaja.karnataka.gov.in/wp-content/uploads/2011/03/KRVP_July_16-205x300.jpg]ಒಂದೈದು ನಿಮಿಷವಾಗಿರಬೇಕು. ಪುರ್ರನೆ ಹಕ್ಕಿಯೊಂದು ಗೂಡಿನಿಂದ ಹಾರಿಹೋಯಿತು.  ಒಂದೆರಡು ನಿಮಿಷ; ಮತ್ತೊಂದು ಹಕ್ಕಿ ಗೂಡಿನೊಳಗೆ ಸೇರಿಕೊಂಡಿತು. ಗಂಡು, ಹೆಣ್ಣು ಪಕ್ಷಿಗಳೆರಡೂ ಗೂಡು ನಿರ್ಮಾಣದಲ್ಲಿ ತೊಡಗಿಕೊಂಡಿವೆ ಎಂಬುದು ದೃಢಪಟ್ಟಿತು. ಪಕ್ಷಿ ಯಾವುದೆಂದು ಖಚಿತಗೊಳ್ಳದೇ ಹೋಯಿತು. ಕೆಲಸ ಮುಗಿಸಿ ಮರಳಿ ಬಂದ ನಂತರ ವಿಚಾರಿಸಿಕೊಂಡರಾಯಿತು ಅಂದುಕೊಂಡು ಹೋದೆ. ಸಾಯಂಕಾಲ ಮರಳಿ ಬಂದಾಗ ಗೂಡು ಇನ್ನೇನು ಮುಗಿಯುವ ಹಂತಕ್ಕೆ ಬಂದಿತ್ತು. ಹಕ್ಕಿಯನ್ನೇ ವೀಕ್ಷಿಸುತ್ತಾ ಅದರ ಲಕ್ಷಣಗಳನ್ನು ಗುರುತು ಹಾಕಿಕೊಳ್ಳಲು ಪೇಪರ್, ಪೆನ್ನು ಹಿಡಿದುಕೊಂಡು ಕುಳಿತೆ. ನಸು ಕಂದು ಬಣ್ಣದ ಪುಕ್ಕ, ಉದ್ದವಾದ ಬಾಲ, ಎದೆ ಬಿಳಿಯ ಬಣ್ಣ, ಗುಬ್ಬಚ್ಚಿಗಿಂತ ಚಿಕ್ಕ ಗಾತ್ರ, ನೋಡಿದೊಡನೆ ದರ್ಜಿ (ಟೇಲರ್ ಬರ್ಡ್) ಹಕ್ಕಿಯೆನಿಸಿಬಿಟ್ಟಿತು.
ದರ್ಜಿ ಹಕ್ಕಿಯಾಗಿದ್ದರೆ (ಟುವ್ವಿ ಹಕ್ಕಿಯೆಂತಲೂ ಹೆಸರು) ಎಲೆಗಳನ್ನು ಜೋಡಿಸಿ, ರಂಧ್ರಕೊರೆದು, ಎಲೆಗಳನ್ನು ಹೊಲೆದು ಗೂಡು ನಿರ್ಮಿಸಿಕೊಳ್ಳುತ್ತದೆ. ಆದರೆ ಇದು ಹುಲ್ಲಿನಿಂದ ಗುಂಡಗಿನ ಗೂಡು ರಚಿಸಿದೆ. ಹಾಗಾದರೆ ಇದು ದರ್ಜಿ ಹಕ್ಕಿಯಾಗಿರಲಾರದು ಎಂಬ ಗೊಂದಲ ಕಾಡತೊಡಗಿತು. ಸಲೀಮ್ ಆಲಿ ಅವರು ಬರೆದ ‘ಇಂಡಿಯನ್ ಬರ್ಡ್ಸ್’ ಪುಸ್ತಕ ಕೈಗೆತ್ತಿಕೊಂಡೆ. ನಾನು ಪಟ್ಟಿ ಮಾಡಿದ ಲಕ್ಷಣಗಳಿಗೆ ಹೋಲುವ ಹಕ್ಕಿಯ ಹೆಸರು ಕೊನೆಗೂ ಸಿಕ್ಕಿತು. ಅದು ‘ಪ್ಲೈನ್ ಪ್ರೀನಿಯ’. ನೋಡಲು ಥೇಟು ದರ್ಜಿ ಹಕ್ಕಿಯ ಹಾಗೇನೇ, ಒಂದೇ ವ್ಯತ್ಯಾಸವೆಂದರೆ ದರ್ಜಿಹಕ್ಕಿ ಬಾಲವನ್ನು ಮೇಲಕ್ಕೆತ್ತುತ್ತಿರುತ್ತದೆ. ಆದರೆ ಪ್ಲೈನ್ ಪ್ರೀನಿಯಾ ಬಾಲವನ್ನು ಮೇಲಕ್ಕೆತ್ತುವುದಿಲ್ಲ (ಕುಳಿತಾಗ).
ಮರು ದಿವಸದಿಂದ ಗೂಡಿನ ವೀಕ್ಷಣೆಯ ಕಾರ್ಯ ಮುಂದುವರೆಯಿತು. ನನ್ನ ಕೋಣೆಯಲ್ಲಿ ಕುಳಿತು ಕಿಟಕಿಯಿಂದ ನೋಡಿದರೂ ಗೂಡು ಕಾಣುವಂತಿತ್ತು. ಎರಡು ಮೂರು ದಿನಗಳು ಕಳೆದಿರಬೇಕು. ಹಕ್ಕಿಗಳ ಕಲರವ, ಉತ್ಸಾಹ, ಅಲವತ್ತು ಎಂದಿಗಿಂತ ಹೆಚ್ಚಿತ್ತು. ಬಹುಶಃ ಮರಿಗಳು ಹೊಸ ಜಗತ್ತಿಗೆ ಬಂದಿರಬೇಕು ಎಂದು ಇನ್ನಿಷ್ಟು ಗಮನಕೊಟ್ಟು ಗೂಡನ್ನು ವೀಕ್ಷಿಸಿದೆ. ಉಹುಂ, ಮರಿಗಳ ಇರುವಿಕೆ ಕಂಡುಬರಲಿಲ್ಲ. ಮತ್ತೆರಡು ದಿನಗಳು ಉರುಳಿದವು;ಬೆಳಗಿನ ಹೊತ್ತು, ನನ್ನ ಕೋಣೆಯಲ್ಲಿ ಓದುತ್ತಾ ಕುಳಿತಿದ್ದೆ. ‘ಪ್ಲೈನ್ ಪ್ರೀನಿಯಾ’ಗಳ ಕಿರುಚಾಟ ತಾರಕಕ್ಕೆ ಏರಿತ್ತು. ಕಿಟಕಿಯಿಂದ ಇಣುಕಿ ನೋಡಿದೆ. ‘ಅರೇ! ಎರಡೇಪ್ಲೈನ್ ಪ್ರೀನಿಯಾ ಹಕ್ಕಿಗಳಿರಲಿಲ್ಲ. 10 – 12ಪ್ಲೈನ್ ಪ್ರೀನಿಯಾ ಹಕ್ಕಿಗಳು ನೆರೆದಿದ್ದವು. ಎಲ್ಲವೂ ಏಕಕಾಲಕ್ಕೆ ಕಿರುಚಾಟ ನಡೆಸಿದ್ದವು. ಏನೋ ವಿಶೇಷವಿರಬೇಕು ಎಂದುಕೊಂಡು ಕೋಣೆಯಿಂದ ಹೊರಬಂದು ಗಿಡದ ಹತ್ತಿರ ಬಂದು ನಿಂತೆ;ನೋಡಿದರೆ ಕೆಂಬೂತ (ಕ್ರೋಪೆಸೆಂಟ್/ರತ್ನಪಕ್ಷಿ)ವೊಂದು ಬಂದು ಕುಳಿತಿದೆ… ಅದೂ ಗೂಡಿನ ಹತ್ತಿರವೇ!  ಗೂಡನ್ನು ನೋಡಿದೆ… ಮೇಲ್ಭಾಗದ ಗೂಡು ಕಿತ್ತು ಹೋಗಿದೆ…. ‘ಗೂಡೇ ನಾಶವಾದೀತು’ಅಂದುಕೊಂಡು ಕೆಂಬೂತವನ್ನು ಅಲ್ಲಿಂದ ಹಾರುವಂತೆ ಮಾಡಿದೆ. ಪ್ಲೈನ್ ಪ್ರೀನಿಯಾಗಳ ಕಿರುಚಾಟ ಕಮ್ಮಿಯಾಯಿತು. ನಾನು ನಿಟ್ಟುಸಿರು ಬಿಡುತ್ತಾ, ಕೋಣೆಯೊಳಗೆ ಬಂದು ತಿಂಡಿ ತಿಂದು ಕೆಲಸಕ್ಕೆ ಹೊರಡಲು ಅನುವಾಗುತ್ತಿದ್ದೆ. ಮತ್ತೆ ಪ್ಲೈನ್ ಪ್ರೀನಿಯಾಗಳ ಕಿರುಚಾಟ, ಓಡಿ ಬಂದು ನೋಡಿದರೆ…
ದಿಗ್ಭ್ರಮೆಗೊಂಡು ನಿಂತುಬಿಟ್ಟೆ…. ಗೂಡಿನ ಸಮೀಪ ಹಾವು!…ಹೊಂಚು ಹಾಕಿ ಕುಳಿತಿದೆ.  ಓಡುತ್ತಾ ರೂಮಿನೊಳಗೆ ಬಂದವನೇ ಕ್ಯಾಮೆರಾ ಹಿಡಿದು ಹೊರ ಓಡಿ ಬಂದೆ.  ಕುರ್ಚಿಯೊಂದನ್ನು ಇಟ್ಟುಕೊಂಡು ಅದರ ಮೇಲೆ ನಿಂತು ಕ್ಯಾಮೆರಾದಲ್ಲಿ ಕಣ್ಣಿಟ್ಟು ಗೂಡಿನೆಡೆಗೆ ನೋಡಿದರೆ…. ಅಷ್ಟರಲ್ಲಿ ಹಾವಿನ ಮೂತಿ ಸಂಪೂರ್ಣಗೊಡಿನೊಳಗೆ ಮುಳುಗಿಬಿಟ್ಟಿತ್ತು. ಹಾವಿನ ‘ಮೊಟ್ಟೆ ಭೋಜನ’ಸಾಗಿದೆ ಎನ್ನಲಿಕ್ಕೆ ಮೊಟ್ಟೆಯ ಕವಚಗಳ ಚೂರುಗಳು ನೆಲಕ್ಕೆ ಬಂದು ಬೀಳತೊಡಗಿದವು. ಕ್ಯಾಮೆರಾ ಕ್ಲಿಕ್ಕಿಸುತ್ತಾ ನಿಂತರೆ ಹಾವು ಹೆದರಿ ಗೂಡಿನಿಂದ ಸರಿದೀತು ಎಂಬ ನನ್ನ ಹಂಚಿಕೆ ವಿಫಲವಾಯಿತು. ಬಹುಶಃ ಹಾವಿನ ಭೋಜನ ಮುಗಿದಿರಬೇಕು, ಇನ್ನೇನು ಹಾವು ಗೂಡಿನಿಂದ ಸರಿಯುತ್ತ ಹೋಗಬೇಕು ಅಂದುಕೊಳ್ಳುವಷ್ಟರಲ್ಲಿ ಅದಕ್ಕೆ ಆಯತಪ್ಪಿರಬೇಕು, ನನ್ನ ಮುಂದೆಯೇ ಧೊಪ್ಪೆಂದು ನೆಲಕ್ಕೆ ಬಂದು ಬಿತ್ತು. ನಾನೂ ಸಂಪೂರ್ಣ ಬೆವತುಬಿಟ್ಟೆ. ಬಿದ್ದಹಾವು ಸರಸರನೆ ಪಕ್ಕದ ಮೈದಾನದೊಳಕ್ಕೆ ಹೋಯಿತು. ಕತ್ತೆತ್ತಿ ಗೂಡಿನೆಡೆಗೆ ನೋಡಿದೆ. ಅಲ್ಲೇನಿದೆ?ಸೈನಿಕರನ್ನು ಚೆಂಡಾಡಿದ ಅನಂತರದ ಕೋಟೆಯಂತಿತ್ತು. ಹುಲ್ಲಿನ ಕಡ್ಡಿಗಳೆಲ್ಲಾ ಚೆಲ್ಲಾಪಿಲ್ಲಿ, ಮೊಟ್ಟೆಯ ಅವಶೇಷಗಳು ಅಲ್ಲಲ್ಲಿ ಹರಡಿಕೊಂಡಿದ್ದವು. ಅಷ್ಟು ಹೊತ್ತಿಗೆ ಪ್ಲೈನ್ ಪ್ರೀನಿಯಾ ಹಕ್ಕಿಗಳು ಗಿಡದಿಂದ ನಾಪತ್ತೆಯಾಗಿದ್ದವು. ‘ತಾಯಿ ಹಕ್ಕಿ ಮರಿಗಳಿಗೆ ಆಹಾರ ನೀಡುವ ದೃಶ್ಯಗಳನ್ನು ಕಣ್ತುಂಬಿಕೊಳ್ಳಬೇಕು ಎಂದು ಅಂದುಕೊಡವನಿಗೆ, ಆ ಪ್ರಸಂಗವೇ ಬರಲಾರದ್ದಕ್ಕೆ ನಿರಾಶೆಯಿಂದ ವಿಷಾದದ ಭಾವತುಂಬಿಕೊಂಡಿತು.’ ಒಂದನ್ನು ತಿಂದು ಇನ್ನೊಂದು ಬದುಕುವ ನಿಸರ್ಗದ ನಿಯಮವೇ ಅಂಥದ್ದು ಅಂದುಕೊಂಡು ಭಾರವಾದ ಮನಸ್ಸಿನಿಂದ ಕೆಲಸಕ್ಕೆ ತೆರಳಿದೆ.
ಮೊಟ್ಟೆಯೊಡೆದು ಬರುವ ಹಕ್ಕಿಮರಿ
ಮೊಟ್ಟೆಯಿಂದ ಮರಿ ಹೊರ ಬರಲು ಅದಕ್ಕೆ ಸಾಧಾರಣವಾಗಿ ತಾಯಿ ಹಕ್ಕಿ ಕಾವು ಕೊಡುತ್ತದೆ.  ಕೆಲವು ಹಕ್ಕಿಗಳಲ್ಲಿ ತಂದೆ ಹಕ್ಕಿಯೂ ಈ ಕೆಲಸ ಮಾಡುತ್ತದೆ.  ಈ ಕಾವಿಗಾಗಿ ಕೆಲವು ಹಕ್ಕಿಗಳಲ್ಲಿ ಕೆಳಭಾಗದ ತುಪ್ಪುಳ ಕಳಚಿಕೊಂಡು, ಚರ್ಮದ ಭಾಗ ನಗ್ನವಾಗುತ್ತದೆ. ಇದರಿಂದ ದೇಹದ ಕಾವು ಚೆನ್ನಾಗಿ ರವಾನೆಯಾಗುತ್ತದೆ. ಸಾಧಾರಣವಾಗಿ ಎರಡು ವಾರಗಳು ಹೀಗೆ ಕಾವುಕೊಡುವ ಅವಧಿ. ಹದ್ದುಗಳು 5 – 7 ವಾರಗಳ ಕಾಲ ಕಾವು ಕೊಡುತ್ತವೆ. ಅಲಬಾಟ್ರಸ್ ಎಂಬ ದೊಡ್ಡ ಕಡಲ ಹಕ್ಕಿ ಸುಮಾರು 11 ವಾರಗಳ ಕಾಲ ಕಾವು ಕೊಡುವುದು ತಿಳಿದಿದೆ.
ಹಕ್ಕಿಮರಿ ಮೊಟ್ಟೆಯೊಳಗಿನಿಂದಲೇ ತನ್ನ ಕೊಕ್ಕಿನ ತುದಿಯ ಚೂಪಾದ ಹಲ್ಲಿನಂತಹ ಭಾಗದಿಂದ ಮೊಟ್ಟೆಯ ಚಿಪ್ಪನ್ನು ಸೀಳಲು ಪ್ರಾರಂಭಿಸುತ್ತದೆ. ಇದನ್ನು ‘ಮೊಟ್ಟೆ ಹಲ್ಲು’ (Egg tooth) ಎನ್ನುತ್ತಾರೆ. ಮೊಟ್ಟೆಯೊಡೆದು ಹಕ್ಕಿ ಹೊರಬರಲು ಆರಂಭಿಸುತ್ತಿದ್ದಂತೆ ಈ ಮೊಟ್ಟೆಹಲ್ಲು ಮಾಯವಾಗುತ್ತದೆ. ಮೊಟ್ಟೆಯಿಂದ ಹೊರಬಂದ ಕೆಲವು ಹಕ್ಕಿಗಳ ಮರಿಗಳು ಇನ್ನೂ ಅಸಹಾಯಕವಾಗಿ ತಡಕಾಡುತ್ತಿರುತ್ತವೆ. ಕೌಜುಗ ಜಾತಿಯ ಕ್ವೇಲ್ ಹಕ್ಕಿ ಮರಿಯು ಮೊಟ್ಟೆಯಿಂದ ಹೊರಬಂದ ಕೂಡಲೇ ಚೆನ್ನಾಗಿ ನಡೆಯಲು ಆರಂಭಿಸುತ್ತದೆ.

ಆಂಥೋನಿ ಹೆವಿಷ್ ೞ ಪಲ್ಸಾರ್ ಶೋಧನೆಯ ನಿರ್ಣಾಯಕ
ವಿಜ್ಞಾನಿಗಳು ತಮ್ಮ ಕೆಲಸದಲ್ಲಿನ ಭಾವೋದ್ವೇಗ, ಆನಂದ, ಸಂತೋಷ ಹಾಗೂ ಅನುಭವಗಳನ್ನು ಸಾಮಾನ್ಯ ಜನರೊಂದಿಗೆ ಹಂಚಿಕೊಳ್ಳುವುದು ಅವರ ಕರ್ತವ್ಯ ಎಂದು ನಾನು ನಂಬುತ್ತೇನೆ. ಕಠಿಣ, ಸಂಕೀರ್ಣ ವಿಚಾರಗಳನ್ನು ಸರಳವಾಗಿ, ಅರ್ಥವಾಗುವಂತೆ ವಿವರಿಸುವ ಸವಾಲನ್ನು ನಾವು ಖುಷಿಯಿಂದ ಸ್ವೀಕರಿಸುತ್ತೇನೆ.
– ಆಂಥೋನಿ ಹೆವಿಷ್
ಖಭೌತ ವಿಜ್ಞಾನದಲ್ಲಿ ಸಂಚಲನವನ್ನುಂಟು ಮಾಡಿದ ‘ಪಲ್ಸಾರ್’ಗಳ ಆವಿಷ್ಕಾರದಲ್ಲಿ ಪ್ರಧಾನ ಹಾಗೂ ಗಣನೀಯ, ನಿರ್ಣಾಯಕ ಪಾತ್ರವಹಿಸಿದವರು ಆಂಥೋನಿ ಹೆವಿಷ್.

ಏನಿದು, ಪಲ್ಸಾರ್?! ಎನ್ನುವಿರಾ?ನೋಡಿ, ಪಲ್ಸಾರ್ ಎಂಬುದು ನಕ್ಷತ್ರಗಳ ಜೀವ ಚಕ್ರದಲ್ಲಿನ ಒಂದು ಹಂತ. ತನ್ನ ಅಕ್ಷದ ಸುತ್ತಲೂ, ವೇಗವಾಗಿ ತಿರುಗುವ ನ್ಯೂಟ್ರಾನ್ ತಾರೆಯೇ ಪಲ್ಸಾರ್. ಇವು ಪ್ರತಿ ಸೆಕೆಂಡಿಗೆ ಒಂದರಿಂದ ಹಿಡಿದು ಸಾವಿರಾರು ಬಾರಿ ಬುಗುರಿಯಂತೆ ತಿರುಗುವ ಸಾಂದ್ರ ಕಾಯಗಳು. ಒಂದು ನಕ್ಷತ್ರದ ರಾಶಿಯು ಸೌರರಾಶಿಗಿಂತ 1.44ಪಟ್ಟು ಹೆಚ್ಚಾಗಿದ್ದರೆ ಅದು ನ್ಯೂಟ್ರಾನ್ ನಕ್ಷತ್ರವಾಗಿ ವಿಕಾಸವಾಗುತ್ತದೆ. ಭಾರೀ ನಕ್ಷತ್ರಗಳು ಸ್ಫೋಟವಾದಾಗ, ನಕ್ಷತ್ರದ ಹೊರ ದ್ರವ್ಯವೆಲ್ಲಾ ಕಿತ್ತೆಸೆಯಲ್ಪಟ್ಟು, ಕೇಂದ್ರದಲ್ಲಿ ದ್ರವ್ಯವೆಲ್ಲ ನ್ಯೂಟ್ರಾನುಗಳಿಂದ ತುಂಬಿಹೋಗುವುದು. ಇದೇ ನ್ಯೂಟ್ರಾನ್ ನಕ್ಷತ್ರ.
ಪಲ್ಸಾರ್, ಕ್ವೇಸಾರ್‌ನಂತಹ ಖಗೋಲ ಕಾಯಗಳು ಪತ್ತೆಯಾಗಿದ್ದು 1960ನೇ ದಶಕದಲ್ಲಿ.  1967ರಲ್ಲಿ ಪಲ್ಸಾರ್‌ಗಳ ಪತ್ತೆಯಾಯಿತು. ಅಂದಿನಿಂದ ಖಗೋಲಜ್ಞರು ಸುಮಾರು ನೂರಕ್ಕೂ ಹೆಚ್ಚು ಪಲ್ಸಾರ್‌ಗಳನ್ನು ಗುರುತಿಸಿದ್ದಾರೆ. ನಮ್ಮ ಆಕಾಶಗಂಗೆ ಗೆಲಕ್ಸಿಯಲ್ಲಿ ಸರಿಸುಮಾರು ಒಂದು ಮಿಲಿಯನ್‌ಗೂ ಹೆಚ್ಚು ಪಲ್ಸಾರುಗಳಿವೆ ಎಂದು ಅಂದಾಜು ಮಾಡಿದ್ದಾರೆ.
ಹೆವಿಷ್‌ರವರು ಕ್ರಿ.ಶ. 1924, ಮೇ 11ರಂದು ಇಂಗ್ಲೆಂಡ್‌ನ ಕಾರನ್‌ವಾಲ್‌ಗೆ ಸೇರಿದ ‘ಪೋವೇ’ ಎಂಬಲ್ಲಿ ಜನಿಸಿದರು. ಕೇಂಬ್ರಿಜ್‌ನಲ್ಲಿ ಪದವಿಪೂರ್ವ ಶಿಕ್ಷಣ ಪಡೆಯುವ ಸಮಯದಲ್ಲಿ ಎರಡನೇ ಮಹಾಯುದ್ಧದ ಕಾರಣ ವಿದ್ಯಾಭ್ಯಾಸಕ್ಕೆ ಅಡಚಣೆಯಾಯಿತು. ಯುದ್ಧ ಸಂಬಂಧಿ ಕೆಲಸಗಳಿಗೆ ಅವರು ಸೇರಬೇಕಾಯಿತು. ಮೊದಲು ರಾಯಲ್ ವಿಮಾನ ಯಂತ್ರವ್ಯಾಪಾರ ಸಂಸ್ಥೆಯಲ್ಲೂ ಅನಂತರ ರೇಡಿಯೋ ಮೂಲಕ ಸಂದೇಶ ಸಂವಹನ ನಡೆಸುವ ದೂರವಾಣಿ ಸಂಸ್ಥೆಯಲ್ಲೂ ಕೆಲಸ ಮಾಡಿದರು. ಆಗ, ಇವರಿಗೆ ಮಾರ್ಟಿನ್ ರಿಲೇ ಅವರ ಪರಿಚಯವಾಯಿತು.
ಹೆವಿಷ್ 1946ರಲ್ಲಿ ಕೇಂಬ್ರಿಜ್‌ಗೆ ಹಿಂತಿರುಗಿದರು. ಇಲ್ಲಿ ಪದವಿಪೂರ್ವ ಶಿಕ್ಷಣ ಮುಗಿಸಿದ ತಕ್ಷಣ ಕ್ಯಾವೆಂಡಿಷ್ ಪ್ರಯೋಗಾಲಯದಲ್ಲಿ ರಿಲೇ ಅವರ ಸಂಶೋಧನಾ ತಂಡವನ್ನು ಸೇರಿಕೊಂಡರು. ಯುದ್ಧ ಕಾಲದಲ್ಲಾದ ಇಲೆಕ್ಟ್ರಾನಿಕ್ಸ್ ಹಾಗೂ ರೇಡಿಯೋ ಆಂಟೆನಾ ನಿರ್ವಹಣೆಯ ಅನುಭವ ಹಾಗೂ ವಿದ್ಯುತ್ಕಾಂತೀಯ ತರಂಗಗಳ ಬಗ್ಗೆ ಶಿಕ್ಷಕರಾದ ಜಾಕ್ ರಾಕ್ಲಿಫ್ ನೀಡಿದ ಶಿಕ್ಷಣವು ಹೆವಿಷ್‌ರವರನ್ನು ರೇಡಿಯೋ ಖಗೋಲ ವಿಜ್ಞಾನದ ಕಡೆಗೆ ಆಕರ್ಷಿಸಿದವು. 1952ರಲ್ಲಿ ಇವರು ಪಿ.ಹೆಚ್‌ಡಿ. ಪದವಿ ಪಡೆದರು. 1961ರಲ್ಲಿ ಚರ್ಚಿಲ್ ಕಾಲೇಜಿನಲ್ಲಿ ಭೌತ ವಿಜ್ಞಾನ ವಿಭಾಗದ ನಿರ್ದೇಶಕರಾಗಿ ನೇಮಕಗೊಂಡರು. 1961 ರಿಂದ 1969ರ ವರೆಗೆ ವಿಶ್ವವಿದ್ಯಾನಿಲಯದ ಉಪನ್ಯಾಸಕರಾಗಿ, 1969ರಿಂದ 71ರ ವರೆಗೆ ರೀಡರ್ ಆಗಿ, 1971ರ ನಂತರ ರೇಡಿಯೋ ಖಗೋಲ ವಿಜ್ಞಾನದ ಪ್ರೊಫೆಸರ್ ಆಗಿ ದುಡಿದು, 1977ರಲ್ಲಿ ನಿವೃತ್ತರಾದರು.
ನಿವೃತ್ತಾನಂತರ ಕೇಂಬ್ರಿಜ್ ರೇಡಿಯೋ ಖಗೋಲ ವಿಜ್ಞಾನ ಸಮೂಹದ ನಾಯಕತ್ವ ವಹಿಸಿಕೊಂಡರು. ಆಮೇಲೆ 1982ರಿಂದ 88ರ ವರೆಗೆ ಮುಲ್ಲಾರ್ಡ್‌ ರೇಡಿಯೋ ಖಗೋಲ ವೇಧಶಾಲೆಯ ಮುಖ್ಯಸ್ಥರಾದರು. ಹೀಗೆ ಹೆವಿಷ್‌ರವರ ವಿಜ್ಞಾನ ಸೇವೆ ನಿರಂತರವಾಗಿ ಸಾಗುತ್ತಾ ಬಂದಿತು.
ತಮ್ಮ ಸಂಶೋಧನಾ ಕಾಲದ ಪ್ರಾರಂಭದಲ್ಲಿ ಹೆವಿಷ್‌ರವರು ಅಯಾನುಗೋಲದ ವಿವರವಾದ ಅಧ್ಯಯನಕ್ಕೆ ರೇಡಿಯೋ ತರಂಗಗಳ ಪ್ರೇಷಣೆಯನ್ನು ಉಪಯೋಗಿಸಿಕೊಂಡರು.
ಮೂರು ರೀತಿಯ ಪ್ರೇಷಣೆಗಳು ಅಯಾನೀಕೃತ ಅನಿಲಗಳಿಂದ ಉಂಟಾಗುತ್ತದೆ. ಅವು (i) ಅಂತರ ನಕ್ಷತ್ರಗಳ ಮಾಧ್ಯಮದಲ್ಲಿ, (ii)ಅಂತರ ಗ್ರಹೀಯ ಮಾಧ್ಯಮದಲ್ಲಿ ಮತ್ತು (iii) ಭೂಮಿಯ ವಾಯುಮಂಡಲದಲ್ಲಿ.

ಅಂತರ ನಕ್ಷತ್ರೀಯ ಪ್ರೇಷಣೆಯ ಶೋಧನೆಯಲ್ಲಿ ಯಶಸ್ವಿಯಾದ ನಂತರ ಹೆವಿಷ್‌ರು ರೇಡಿಯೋ ಗೆಲಕ್ಸಿಗಳ ಸತ್ಯ ಬಯಲಿಗೆಳೆಯಲು ಗಮನ ಹರಿಸಿದರು. ಇದಕ್ಕಾಗಿ ದೈತ್ಯ ಗಾತ್ರದ ಆಂಟೆನಾ ಬೇಕಾಗಿತ್ತು. ಇದರ ಸಲುವಾಗಿ ಕೇಂಬ್ರಿಜ್ ವಿಶ್ವವಿದ್ಯಾನಿಲಯದ ಮುಲ್ಲಾರ್ಡ್‌ ರೇಡಿಯೋ ಖಗೋಲ ವಿಜ್ಞಾನ ವೇಧಶಾಲೆಯಲ್ಲಿ ರೇಡಿಯೋ ದೂರದರ್ಶಕವೊಂದನ್ನು ರಚಿಸಿದರು. ಅವರ ಈ ಪ್ರಯತ್ನಗಳ ಫಲಶೃತಿಯೇ ಪಲ್ಸಾರ್ ತಾರೆಯ ಶೋಧ.
1965ರಲ್ಲಿ ಜೋಸೆಲಿನ್ ಬೆಲ್ ಎಂಬ ವಿದ್ಯಾರ್ಥಿನಿ ಇವರ ತಂಡಕ್ಕೆ ಸೇರಿದರು.  1967ರಲ್ಲಿ ಬೃಹತ್ ರೇಡಿಯೋ ದೂರದರ್ಶಕ ತಯಾರಾಯಿತು. ಇದರ ಸಹಾಯದಿಂದ ಇವರಿಬ್ಬರೂ ಜಂಟಿಯಾಗಿ ರಾತ್ರಿಯಾಕಾಶದ ಶೋಧನೆ ಪ್ರಾರಂಭಿಸಿದರು. 1967ರ ಆಗಸ್ಟ್ ತಿಂಗಳ ಒಂದು ದಿನ ಜೋಸೆಲಿನ್‌ರು ಬದಲಾಗುವ ಸಂಜ್ಞೆಗಳಿಂದ ಕೂಡಿದ ದಾಖಲೆಯನ್ನು ಹೆವಿಷ್‌ರಿಗೆ ತೋರಿಸಿದರು. ಅದೇ ವರ್ಷ ನವೆಂಬರ್ ತಿಂಗಳ 28ರಂದು ಮೊದಲ ದಾಖಲೆಗಳು ದೊರಕಿದವು. ಈ ನಿಗೂಢ ಆಕರಗಳು ಸಂಜ್ಞೆಗಳನ್ನು ನಿಯಮಿತವಾಗಿ ಒಂದು ಸೆಕೆಂಡಿನ ಅಂತರದಲ್ಲಿ ಹೊರಸೂಸುತ್ತಿದ್ದವು. ಇವುಗಳ ಬಗ್ಗೆ ಮತ್ತಷ್ಟು ಸಂಶೋಧನೆಗಳನ್ನು ನಡೆಸಲಾಯಿತು. ಈ ಕಾಯ ಸೌರವ್ಯೆಹದಿಂದ ಆಚೆ ಇರುವುದಾಗಿಯೂ, ಒಂದು ಚಿಕ್ಕ ಗ್ರಹದ ಗಾತ್ರಕ್ಕಿಂತಲೂ ದೊಡ್ಡದಿರಲಾರದೆಂದೂ ವಿಶ್ಲೇಷಿಸಲಾಯಿತು. ನಂತರ ಇದು ನಕ್ಷತ್ರ ವಿಕಾಸದ ಹಂತದಲ್ಲಿನ ಒಂದು ‘ಸ್ಥಿತಿ’ಎಂಬುದನ್ನು ಖಚಿತಪಡಿಸಿದರು.
ಹೀಗೆ ‘ಪಲ್ಸಾರ್’ರೇಡಿಯೋ ಆಕರವನ್ನು ಮೊತ್ತ ಮೊದಲು ಆವಿಷ್ಕರಿಸಿದ್ದು ಜೋಸೆಲಿನ್ ಬೆಲ್, 1967ರಲ್ಲಿ. ಈ ಶೋಧನೆಯು ಸಾಮಾನ್ಯ ಜನರ ಹಾಗೂ ಖಗೋಲಜ್ಞರ ಗಮನ ಸೆಳೆಯಿತು. ಪಲ್ಸಾರನ್ನು ಬೆಲ್ ಗುರುತಿಸಿದ ಹೊಸದರಲ್ಲಿ ಇಂಥ ಈ ಕಾಯಗಳು ಅಂತರ ನಕ್ಷತ್ರೀಯ ವಲಯದಲ್ಲಿನ ಅಪಾಯ ಸೂಚಕಗಳು ಅಥವಾ ಅನ್ಯಲೋಕದ ರೇಡಿಯೋ ವಿಕಿರಣದ ಸೂಚಕಗಳೆಂದು ಹಲವು ಖಗೋಲತಜ್ಞರು ನಂಬಿದ್ದರು. ಅವರು ಇದನ್ನು ‘ಪುಟಾಣಿ ಹಸುರು ಮನುಷ್ಯರು‑1’ (Little Green Men-1; LGM-1) ಎಂದು ಹೆಸರಿಸಿದ್ದರು. ಆದರೆ ಅಲ್ಪಾವಧಿಯಲ್ಲಿ ಮತ್ತೆ ಮೂರು ಪಲ್ಸಾರುಗಳ ಪತ್ತೆಯಾದದ್ದು ಈ ನಂಬಿಕೆಯನ್ನು ಹುಸಿಗೊಳಿಸಿತು.
ಪಲ್ಸಾರ್ ಸಂಶೋಧನಾ ಕಾರ್ಯದಲ್ಲಿ ಮಾಡಿದ ಕೆಲಸಗಳಿಗಾಗಿ ಹೆವಿಷ್‌ರಿಗೆ ನೊಬೆಲ್ ಬಹುಮಾನ ದೊರೆಯಿತು. ಆದರೆ, ಇವರೊಂದಿಗೆ ಕಾರ್ಯನಿರ್ವಹಿಸಿದ್ದು ಹಾಗೂ ಪ್ರಥಮವಾಗಿ ಪಲ್ಸಾರನ್ನು ಪತ್ತೆ ಮಾಡಿದ ಮಹಿಳಾ ಸಹಪಾಠಿಯಾದ ಜೋಸೆಲಿನ್ ಬೆಲ್‌ಳನ್ನು ನೊಬೆಲ್‌ಗೆ ಪರಿಗಣಿಸದಿದ್ದುದು ವಿಪರ್ಯಾಸವೇ ಸರಿ!
ಹೊಸ ಪದಾರ್ಥಗಳಿಗಾಗಿ ಕೊನೆಯಿಲ್ಲದ, ಎಣೆಯಿಲ್ಲದ ಹುಡುಕಾಟ
ಪ್ರಕೃತಿಯಲ್ಲಿನ ಪದಾರ್ಥಗಳನ್ನು ಎಲ್ಲ ಜೀವಿಗಳೂ ತಮ್ಮ ತಮ್ಮ ಸಾಮರ್ಥ್ಯಕ್ಕೆ ತಕ್ಕಂತೆ ಬಳಸುವುದು ನಡೆದುಬಂದಿದೆ. ಮಾನವನ ಮಟ್ಟಿಗೆ, ಇಂದಿನ ವಿಜ್ಞಾನ ಮತ್ತು ತಾಂತ್ರಗಳಿಂದಾಗಿ ಇದು ಎಂದೂ ಇಲ್ಲದಷ್ಟು ಉತ್ತರೋತ್ತರವಾಗಿ ಬೆಳೆದಿದೆ. ಶಿಲಾಯುಗದಿಂದ ಪ್ಲಾಸ್ಟಿಕ್‌ಯುಗದವರೆಗೆ ಇದರ ಬೆಳವಣಿಗೆಯಾಗುತ್ತಲೇ ಬಂದಿದೆ. ನಾನೋ ತಾಂತ್ರದಿಂದಾಗಿ ಹೊಸ ಆಯಾಮದ ಪದಾರ್ಥಗಳು ಬಳಕೆಗೆ ಬರುತ್ತಿವೆ.
ಹೀಗೆ ಪದಾರ್ಥಗಳ ಮೊದಲ ಬಳಕೆ ಬಹುಶಃ ಹತಾರಗಳ ರೂಪದಲ್ಲಿ ಇರಬಹುದು. ಹತಾರ ಬಳಸಬೇಕಾದರೆ, ಎಷ್ಟೇ ಪ್ರಾಚೀನ ಮಾನವನಾಗಿದ್ದರೂ ಅವನಿಗೆ ಅದರ ಬಳಕೆಯ ಬಗೆಗೆ ಒಂದು ಎಣಿಕೆ ಇದ್ದಿರಲೇಬೇಕು. ಶಿಲೆಯನ್ನು ಚೂಪುಮಾಡಿ ಒಂದು ಕೊಳ್ಳೆಯನ್ನು ಹೊಡೆಯುವುದಾಗಲೀ ಶಿಲೆಯಿಂದ ಕಾಯಿಯ ಚಿಪ್ಪನ್ನು ಒಡೆಯುವುದಾಗಲೀ, ಈ ಪ್ರಕ್ರಿಯೆಯಿಂದ ಅವನಿಗೆ ಬೇಕಾಗಿರುವ, ದೊರೆಯುವ ಆಹಾರ ಪದಾರ್ಥಕ್ಕಾಗಿ. ಹತಾರವನ್ನು ಬಳಸಲು ತಕ್ಕ ಎಣಿಕೆ ಅಥವಾ ತಾರ್ಕಿಕ ಆಲೋಚನೆ ಇರಬೇಕು ಅಲ್ಲವೇ? ಒಂದು ಮಣ್ಣಿನ ಮುದ್ದೆಯಿಂದ ಒಂದು ಕಾಯಿಯ ಚಿಪ್ಪನ್ನು ಒಡೆಯಲಾಗುವುದೇ? ಇಲ್ಲ. ಹಾಗಾದರೆ ತಾನು ಬಳಸುವ ಹತಾರ ಪದಾರ್ಥದ ಗುಣಗಳನ್ನು ಪ್ರಾಚೀನ ಮಾನವ ತಿಳಿದುಕೊಂಡಿದ್ದ. ಇದನ್ನು ಪದಾರ್ಥ ವಿಜ್ಞಾನ (Material science)ದ ಅಂಕುರ ಎನ್ನಬಹುದು.
ಇರಲಿ. ಹತಾರವನ್ನು ಬಳಸುವ ಜೀವಿ ಮಾನವ ಮಾತ್ರ ಎಂದು ಬೀಗಬೇಕಿಲ್ಲ. ಚಿಂಪಾಜಿ ಸಹ ಹತಾರ ಬಳಸಲು ತನ್ನದೇ ‘ಜ್ಞಾನ’ವನ್ನು ಬಳಸಿಕೊಳ್ಳುತ್ತ ಬಂದಿದೆ. ಒಂದು ಕಡ್ಡಿಯಿಂದ ಗೆದ್ದಲು ಗೂಡನ್ನು ತಿವಿದು, ಒಳಗಿನ ಗೆದ್ದಲು ಹುಳುಗಳನ್ನು ಸೆಳೆದುಕೊಂಡು, ಅದು ತಿನ್ನುತ್ತದೆ. ಈ ಕಡ್ಡಿಯನ್ನು ಎಲ್ಲಿಂದ ಪಡೆಯುತ್ತದೆ, ಗೊತ್ತೆ? ಗಿಡದ ತೆಳು ಕಡ್ಡಿಗಳನ್ನು ಕಿತ್ತು, ಅದರ ಮೇಲಿನ ಎಲೆಗಳನ್ನು ಸವರಿ ಬಳಸುತ್ತದೆ! ದೃಢವಾದ ಹುಲ್ಲಿನ ಎಸಳುಗಳನ್ನೋ, ಎಲೆ ತೆಗೆದ ಗಿಡದ ಕಡ್ಡಿಯನ್ನೋ ಗೆದ್ದಲು ಹುಳುವಿನ ಗೂಡಿನೊಳಕ್ಕೆ ಇಳಿಸಿದಾಗ, ಗೆದ್ದಲು ಹುಳುಗಳು ಇದರ ಮೇಲೆ ಹತ್ತಿಕೊಂಡು ಬರಲಾರಂಭಿಸುತ್ತವೆ. ಆಗ ಅವುಗಳನ್ನು ತೆಗೆದು ಚಿಂಪಾಂಜಿ ತಿನ್ನುತ್ತದೆ. ಚಿಂಪಾಂಜಿ ಇನ್ನೂ ಕೆಲವು ಪದಾರ್ಥಗಳ ಬಳಕೆಯನ್ನು ಕಲಿತಿದೆ.  ತನಗೆ ಬೇಕಾದ ಪದಾರ್ಥವನ್ನು ಜಜ್ಜುವುದಕ್ಕಾಗಿ ಮರ ಅಥವಾ ಕಲ್ಲನ್ನು ಬಡಿಗಲ್ಲಿನಂತೆ(anvil) ಉಪಯೋಗಿಸುತ್ತದೆ. ಕಡ್ಡಿಯನ್ನು ಸನ್ನೆಯಂತೆ ಬಳಸಿ ದ್ವಾರದ ಅಗಲವನ್ನು ಹೆಚ್ಚಿಸಿಕೊಳ್ಳುತ್ತದೆ. ಅಂಟು ಮೇಲ್ಮೈಯಿರುವ ಎಲೆಗಳನ್ನು ಬಳಸಿ ನೊಣಗಳಂತಹ ಕೀಟಗಳನ್ನು ಹಿಡಿಯಲು ಅದಕ್ಕೆ ತಿಳಿದಿದೆ. ತನ್ನ ಮೈಯನ್ನು ಚೊಕ್ಕಗೊಳಿಸಲು, ತನ್ನ ಗಾಯಗಳ ಚಿಕಿತ್ಸೆಗಾಗಿ ನಿರ್ದಿಷ್ಟ ಎಲೆಗಳನ್ನು ಬಳಸಿಕೊಳ್ಳುತ್ತದೆ. ಪ್ರಾಣಿಗಳ ಬಗೆಗೆ ಇಂತಹ ಇನ್ನೂ ನಿದರ್ಶನಗಳಿವೆ. ಹಕ್ಕಿಗಳು ಕಪ್ಪೆ ಚಿಪ್ಪನ್ನು ಎತ್ತರದಿಂದ ಬಂಡೆಯ ಮೇಲೆ ಅಪ್ಪಳಿಸಿ, ಅದು ತೆರೆದುಕೊಂಡಾಗ ಒಳಗಿನದನ್ನು ಮುಕ್ಕುತ್ತವೆ. ಹಕ್ಕಿಗಳು ಹಾಲಿನ ಬಾಟಲಿಗಳ ಮೆದು ಮುಚ್ಚಳಗಳನ್ನು ಕೊಕ್ಕಿ, ತೆಗೆದು ಮೇಲಿನ ಕೆನೆಯನ್ನು ಸವಿದಿರುವುದು ತಿಳಿದಿದೆ. ಮರಳು ಬೆರೆತ ಬೀಜಗಳನ್ನು ನೀರಿಗೆಸೆದು, ಬೀಜಗಳು ತೇಲುವಾಗ ಅವುಗಳನ್ನು ತೆಗೆದು ತಿನ್ನಲು ಕಪಿಗಳಿಗೆ ಗೊತ್ತಿದೆ.
ಇದರಿಂದ ಪದಾರ್ಥ ವಿಜ್ಞಾನ ಎಂಬುದು ಎಷ್ಟು ವ್ಯಾಪಕ ವಿಷಯ ಎಂಬುದನ್ನು ತಿಳಿಯಬಹುದು.  ಅತಿ ಸರಳವಾದ ಸಾಧನವನ್ನು ಬಳಸಬೇಕಾದರೂ ಆ ಪದಾರ್ಥ ಎಂಥದು ಎಂಬುದು ತಿಳಿದಿರಬೇಕು.
ಈ ನಿದರ್ಶನಗಳು ಏನೇ ಇದ್ದರೂ ಪದಾರ್ಥಗಳ ಬಳಕೆಯಲ್ಲಿ ಮನುಷ್ಯ ನಿಸ್ಸೀಮನಾಗಿದ್ದಾನೆ.  ಪ್ರಾಚೀನ ಕಾಲದಲ್ಲಿ ಕಲ್ಲುಗಳನ್ನು ಅವನು ಬಳಸುತ್ತಿದ್ದ ರೀತಿನೋಡಿದರೆ ಅವುಗಳ ಸಾಮರ್ಥ್ಯದ ಗರಿಮೆ ಅವನಿಗೆ ತಿಳಿದಿದ್ದಿತು. ಎರಡೂ ಕಡೆ ಹರಿತವಾದ ಅಂಚಿನ ಶಿಲಾಯುಧದ ಬಗೆಗೆ ತಿಳಿದಿದೆ. ಇವು ಅವುಗಳಿಗೆ ಹಿಂದಿನ ಅಷ್ಟು ನಾಜೂಕಲ್ಲದ ಕಲ್ಲಿನ ಆಯುಧಗಳಿಗಿಂತ ಹೆಚ್ಚು ಸಂಕೀರ್ಣವಾದವು.

ಆಧುನಿಕ ಮಾನವನನ್ನು ಹೋಲುವ ಮಾನವಸಂತತಿ ಸುಮಾರು 1,30,000ವರ್ಷಗಳ ಹಿಂದೆ ಆಫ್ರಿಕದಲ್ಲಿ ಆರಂಭವಾಯಿತು ಎಂದು ತಿಳಿಯಲಾಗಿದೆ. ಇಲ್ಲಿಂದ ಮುಂದೆ ಹತಾರ ಪದಾರ್ಥಗಳ ಬಳಕೆ ಬಹಳವೇ ಸುಧಾರಿಸಿತು. ಬೆಣಚು ಕಲ್ಲನ್ನು ಕಾಯಿಸಿ, ಧಿಡೀರನೆ ತಂಪಾಗಿಸಿದಾಗ ಅದನ್ನು ಬೇಕಾದ ಆಕಾರಕ್ಕೆ ನಿಯಂತ್ರಿತ ರೀತಿಯಲ್ಲಿ ರೂಪಿಸಿಕೊಳ್ಳುವ ವಿಧಾನ ತಿಳಿಯಿತು. ಹತಾರಗಳನ್ನು ಹರಿತಗೊಳಿಸುವ ವಿಧಾನದಿಂದ ಅವುಗಳನ್ನು ಮತ್ತೆ ಮತ್ತೆ ಬಳಸುವುದು ಸಾಧ್ಯವಾಯಿತು. ಇದರಿಂದ ಬೆಳೆದ ತಾಂತ್ರಿಕತೆಯಿಂದ ಮಣಿಗಳು, ಬಾಣದ ತಲೆ, ಈಟಿಯ ಚೂಪು, ಮೀನು ಹಿಡಿಯುವ ಗಾಳದ ಕೊಕ್ಕೆ, ಹೊಲೆಯುವ ಸೂಜಿ – ಒಂದೇ ಎರಡೇ – ಇವೆಲ್ಲ ರೂಪುಗೊಳ್ಳುತ್ತಾ ಬಂದವು. ಕೃಷಿ ವಿಧಾನ ಸುಧಾರಿಸಿತು. 5ರಿಂದ 7ಸಾವಿರ ವರ್ಷಗಳ ಹಿಂದಿನವರೆಗೆ ಕಲ್ಲು ಹತಾರಗಳು, ಮೂಳೆ ಉಪಕರಣಗಳು, ಮರದ ಹತಾರಗಳೂ ಸಹ ಬಳಕೆಯಲ್ಲಿದ್ದವು. ಈ ಎಲ್ಲ ಪದಾರ್ಥಗಳೂ ಸ್ವಾಭಾವಿಕವಾಗಿ ನಿಸರ್ಗದಲ್ಲಿ ದೊರೆಯುತ್ತಿದ್ದ ಪದಾರ್ಥಗಳೇ.
ಹಿಮದಲ್ಲಿ ಹುದುಗಿದ್ದ 5,000ವರ್ಷಗಳ ಹಿಂದಿನ ಮಾನವ ಅವಶೇಷಗಳಿಂದ ಅವನು ಬಳಸುತ್ತಿದ್ದ ಅನೇಕ ನೈಸರ್ಗಿಕ ಪದಾರ್ಥಗಳು ಮತ್ತು ಅವುಗಳ ಬಳಕೆಗಳನ್ನು ತರ್ಕಿಸಲಾಗಿದೆ. ಕೊಡಲಿ, ಕತ್ತಿ (ಚಾಕು), ಸಾಣೆ ಮಾಡುವ ಪದಾರ್ಥಗಳು, ಬಾಣ-ಬತ್ತಳಿಕೆಗಳು, ಹದ ಮಾಡಿದ ತೊಗಲಿನ ‘ಬಟ್ಟೆ’, ಇತ್ಯಾದಿ. ಬಹುಶಃ ಇಂದಿಗೂ ಇಂತಹ ಹಲವು ಪದಾರ್ಥಗಳ ಬಳಕೆ ಬುಡಕಟ್ಟು ಜನರಲ್ಲಿ ಕಂಡು ಬರುತ್ತದೆ.
ಮುಂದೆ ಕಂಚು ಮತ್ತು ಕಬ್ಬಿಣಗಳ ಆವಿಷ್ಕಾರ ಎಂದರೆ ನೈಸರ್ಗಿಕವಲ್ಲದ ಪದಾರ್ಥಗಳ ತಯಾರಿಕೆಯಿಂದ ಉತ್ಕೃಷ್ಟ ಹತಾರಗಳು, ಪದಾರ್ಥಗಳ ತಯಾರಿಕೆ ನಾಗಾಲೋಟದಲ್ಲಿ ಬೆಳೆಯಿತು. ಮಿಶ್ರ ಲೋಹದಲ್ಲಿ ತಾಮ್ರದ ಬಳಕೆ, ತವರದ ಬಳಕೆಗಳು ಭಾರತ, ಈಜಿಪ್ಟ್, ಮೆಸಪೊಟೇಮಿಯ, ಚೀನಾಗಳ ಪುರಾತನ ಸಂಸ್ಕೃತಿಗಳಲ್ಲಿ ತಿಳಿದಿದ್ದಿತು. ಬೆಂಕಿಯ ಕುಲುಮೆಯಲ್ಲಿ ಕಾಯಿಸಿ, ಲೋಹಕ್ಕೆ ರೂಪ ಕೊಡುವ ವಿಧಾನ, ವಿಶೇಷವಾಗಿ ಕಬ್ಬಿಣವನ್ನು ಹೀಗೆ ಸಂಸ್ಕರಿಸುವುದರಿಂದ, ಆದಷ್ಟು ಶುದ್ಧ ಲೋಹವನ್ನು ಪಡೆಯುವುದು ಸಾಧ್ಯವಾಯಿತು.  ಒಟ್ಟಿನಲ್ಲಿ ಲೋಹತಂತ್ರಜ್ಞಾನದಿಂದ ಅನೇಕ ಅತಿ ಉಪಯುಕ್ತ ಪದಾರ್ಥಗಳನ್ನು ಮನುಷ್ಯ ತಯಾರಿಸಿಕೊಂಡ.
ಇದರಲ್ಲಿ ಕೆಲವು ಅನುಪಮ ಸಾಧನೆಗಳೆಂದರೆ ತುಕ್ಕು ಹಿಡಿಯದ (ಸುಮಾರು 900ವರ್ಷಗಳಿಂದ)ದೆಹಲಿಯ ಕುತುಬ್ ಮಿನಾರ್ ಮುಂದಿನ ಕಬ್ಬಿಣದ ಕಂಬ ಮತ್ತು ಜಪಾನಿನವರು ವಿಶಿಷ್ಟವಾಗಿ ತಯಾರಿಸುವ ಸಮುರಾಯಿ ಕತ್ತಿಗಳು. ಸಮುರಾಯಿ ಕತ್ತಿ ಕಬ್ಬಿಣದ ಚಾಕುವನ್ನೂ ಕೂಡ ಕೊಯ್ಯಬಲ್ಲುದಂತೆ! ಅಷ್ಟು ವಿಶೇಷ ಇದರ ತಯಾರಿಕಾ ವಿಧಾನ. ಮತ್ತೆ ಮತ್ತೆ ಕುಲುಮೆಯಲ್ಲಿ ಹಾಕಿ, ಮಡಿಕೆಗಳನ್ನು ಮಾಡಿದ ಪದಾರ್ಥ ಇದರ ಲೋಹ.  ಇಂದಿನ ತಂತ್ರಜ್ಞಾನದ ರೀತ್ಯ ಇದನ್ನು ರೇಕು ಹಾಕುವುದು (laminate)ಎನ್ನುತ್ತಾರೆ. ಹತ್ತು ಬಾರಿ ಹೀಗೆ ಪುನರಾವರ್ತಿಸಿದಾಗ ಈ ಕತ್ತಿಯ ಅಲಗಿನಲ್ಲಿ 1000 (210= 1024)ಪದರಗಳಿರುತ್ತವೆಯಂತೆ. ಅಂತಿಮವಾಗಿ ತಯಾರಾದ ಈ ಕತ್ತಿಯ ಮಂದ 1ಮಿ.ಮೀ. ಇದ್ದರೆ, ಅದರ ಪ್ರತಿ ಪದರುವಿನ ಮಂದ ಒಂದೇ ಒಂದು ಮೈಕ್ರಾನಿನಷ್ಟಿರಬಹುದು ಎಂದು ವರದಿಯಾಗಿದೆ.

ಈಗ 300ವರ್ಷಗಳಿಗೆ ಹಿಂದೆ, ಆಧುನಿಕ ರಸಾಯನ ವಿಜ್ಞಾನದ ಉದಯವಾದಾಗಿನಿಂದ ಪದಾರ್ಥಗಳ ಗುಣಗಳ ಬಗೆಗೆ ಹೊಸ ಲೋಕವೇ ತೆರೆದುಕೊಂಡಿತು. ಧಾತುಗಳು, ಸಂಯುಕ್ತಗಳು ಎಂಬ ಕಲ್ಪನೆ, ವಿದ್ಯುದ್ವಿಭಜನೆ, ಸಂಶ್ಲೇಷಿತ ಪದಾರ್ಥಗಳು, ಇತ್ತೀಚಿನ ಇತಿಹಾಸದ ವಿಷಯಗಳು. ಕಳೆದ 100ವರ್ಷಗಳ ಭೌತ ಹಾಗೂ ರಸಾಯನ ವಿಜ್ಞಾನಗಳ ಬೆಳವಣಿಗೆಯಂತೂ ಧಾತುವಿನ ಅಣು, ಪರಮಾಣುಗಳ ಮಟ್ಟದ ಅಧ್ಯಯನದಿಂದ ಅನೇಕ ಪಟ್ಟು ವರ್ಧಿಸಿದೆ. ಅನಿಲದಲ್ಲಿನ ಅಣು ಪರಮಾಣುಗಳಿಗಿಂತ ದ್ರವ, ಘನ ಪದಾರ್ಥಗಳ ಅಣುಗಳು ಪರಸ್ಪರ ನಿಕಟವಾಗಿರುತ್ತವೆ. ನಿಕಟವಾಗಿ ಹೀಗೆ ಸಜ್ಜಾಗಿರುವ ಗುಣದಿಂದ ಘನಪದಾರ್ಥಗಳ ಗಾತ್ರ ಹಾಗೂ ಆಕಾರಗಳು ನಿರ್ದಿಷ್ಟವಾಗಿರುತ್ತವೆ ಎಂದು ತಿಳಿಯಿತು. ಡಾಲ್ಟನ್‌ನ ಸಿದ್ಧಾಂತದ ಮೇರೆಗೆ ಪ್ರತಿ ಪರಮಾಣು ಮಿತಸಂಖ್ಯೆಯ ಬೇರೆ ಪರಮಾಣುಗಳೊಡನೆ ಸಂಯೋಗಗೊಳ್ಳಬಹುದು. ಈ ಸಂಯೋಜನೆಗಳ ರೀತಿ, ರಾಸಾಯನಿಕ ಬಂಧಗಳು ಉಂಟಾಗುವ ಬಗೆ – ಇವುಗಳಿಂದ ಉಂಟಾಗುವ ಪದಾರ್ಥಗಳು ಸಂಕೀರ್ಣಗೊಂಡು, ತನಗೆ ಬೇಕಾದ ಪದಾರ್ಥಗಳನ್ನು ಮೊದಲೇ ವಿನ್ಯಾಸ ಮಾಡಿ ಅದರಂತೆ ತಯಾರಿಸಲು ಮಾನವ ರೂಢಿಸಿಕೊಂಡ. ಇವುಗಳ ಫಲಿತಾಂಶವೇ ಇಂದಿನ ಅಸಂಖ್ಯ ಬಗೆಯ ಸಾಧನಗಳು, ಸಲಕರಣೆಗಳು, ಸಾರಿಗೆ ತಾಂತ್ರಗಳು, ಉಪಕರಣಗಳು –ಇವೆಲ್ಲವನ್ನು ಸುಲಭದಲ್ಲಿ ಪಟ್ಟಿಸಲು ಸಾಧ್ಯವೇ ಇಲ್ಲ.
ಹೀಗೆ ಬೆಳೆದ ಹೊಸ ವಿಜ್ಞಾನದ ಸಂಶೋಧನೆಗಳಿಂದಾಗಿ ಇಂದು ಸೂಕ್ಷ್ಮಾತಿಸೂಕ್ಷ್ಮ ನಾನೊ ತಂತ್ರಜ್ಞಾನದ (ನಾನೊ ತಾಂತ್ರ)ದ ವರೆಗೆ ಬಂದಿದ್ದೇವೆ. ನಾನೊ ತಾಂತ್ರ ಹೊಸ ಪದವಾದರೂ, ನಮ್ಮ ಸುತ್ತ ಮುತ್ತಲಿನ ಪ್ರಕೃತಿಯಲ್ಲಿ ಇದನ್ನು ಕಾಣುತ್ತೇವೆ. ಉದಾಹರಣೆಗೆ, ಜೇಡರ ಬಲೆಯ ಎಳೆ. ಇದು ರೇಷ್ಮೆಯಷ್ಟು ನವಿರು, ಆದರೆ ಉಕ್ಕಿನಷ್ಟು ದೃಢ!ಇದರ ವ್ಯಾಸ 1000ನಾನೊ ಮೀಟರ್. ನಾನೊ ತಂತ್ರಜ್ಞಾನದಿಂದ ವೈದ್ಯ ವಿಜ್ಞಾನ, ಆಹಾರ, ಆಹಾರೋತ್ಪನ್ನಗಳು, ಇಂಜಿನಿಯರಿಂಗ್ ಕ್ಷೇತ್ರಗಳಲ್ಲಿ ಅನೇಕಾನೇಕ ಅನ್ವಯಗಳು ಈಗಾಗಲೇ ಬೆಳಕಿಗೆ ಬರುತ್ತಿವೆ.
[image: https://kanaja.karnataka.gov.in/wp-content/uploads/2011/03/KRVP_July_03-300x252.jpg]
ಇಂಧನಕ್ಕಾಗಿ ಪಡೆದ ಹೈಡ್ರೊಜನ್ ಅನ್ನು ಸುರಕ್ಷಿತವಾಗಿ ದಾಸ್ತಾನು ಮಾಡಿ, ಸಾಗಿಸಲು ಚಿತ್ರದಲ್ಲಿ ತೋರಿಸಿರುವ ನಾನೊ ಕಾರ್ಬನ್ ಅಣುಗಳು ಹೆಚ್ಚು ಸೂಕ್ತ. ಹೈಡ್ರೊಜನ್ ಅನ್ನು ಭವಿಷ್ಯದ ಇಂಧನವಾಗಿ ಪರಿಗಣಿಸಲಾಗುತ್ತಿದೆ.
ಹೀಗೆ ಹೊಸ ಪದಾರ್ಥಗಳ ಬಳಕೆ ಹಾಗೂ ಬೆಳವಣಿಗೆಗಳು ಕೊನೆಯಿಲ್ಲದ ದಿಗಂತದಂತೆ ಸರಿಯುತ್ತಲೇ ಇವೆ.
ಅಂಕಿ ಸಂಖ್ಯೆಗಳ ಆಟಗಳು – ಒಂದು ಕಿರು ಪರಿಚಯ
ಪ್ರಾಚೀನ ಕಾಲದಿಂದಲೂ ಮಾನವನು ಕಾಲಕ್ಷೇಪ ಮತ್ತು ವಿನೋದಕ್ಕಾಗಿ ಹಲವಾರು ಹವ್ಯಾಸಗಳನ್ನು ರೂಪಿಸಿ, ರೂಢಿಸಿ, ಬಳಸಿ, ಬೆಳಸಿಕೊಂಡು ಬಂದಿದ್ದಾನೆ. ಇವುಗಳಲ್ಲಿ ಬೌದ್ದಿಕ ಕ್ರೀಡೆಯೂ ಒಂದು. ಹಿಂದಿನ ಕಾಲದಲ್ಲಿ ಚದುರಂಗ, ಪಗಡೆ, ಗಂಜೀಫಾ ಮುಂತಾದುವು ಹೆಚ್ಚು ಪ್ರಚುರದಲ್ಲಿದ್ದವು. ಬದಲಾಗಿರುವ ಇಂದಿನ ಜಗತ್ತಿನಲ್ಲಿ ಅನೇಕಾನೇಕ ವಿಧದ ಕ್ರೀಡೆಗಳು ಅವುಗಳಲ್ಲಿ ತೊಡಗಿಸಿಕೊಳ್ಳುವವರ ಆಸಕ್ತಿ, ಅನುಕೂಲಗಳಿಗೆ ತಕ್ಕಂತೆ ಬಳಕೆಯಲ್ಲಿವೆ. ಇಂದಿನ ಜಗತ್ತಿನ ಬೌದ್ದಿಕ ಕ್ರೀಡೆಗಳಲ್ಲಿ ಮುಂಚೂಣಿಯಲ್ಲಿರುವುವು ಸೂಡೊಕು, ಹಿಟೋರಿ, ಕಕುರೋ, ಕೆನ್-ಕೆನ್ ಮುಂತಾದುವು. ಈ ಕ್ರೀಡೆಗಳ ವಿಶಿಷ್ಟತೆಯೆಂದರೆ ಅವುಗಳಿಂದ ದೊರಕುವ ಲಾಭ:
1.  ಇವು ಕಾಲಕಳೆಯುವ ಉತ್ತಮ ವಿಧಾನಗಳು
2.  ಇವುಗಳಲ್ಲಿ ತೊಡಗಿಸಿಕೊಳ್ಳುವವರ ಏಕಾಗ್ರತೆ ಹೆಚ್ಚುತ್ತದೆ.
3.  ತರ್ಕಬದ್ಧ ಆಲೋಚನೆಗೆ ಇವು ಪುಷ್ಟಿ ನೀಡುತ್ತವೆ.
4.  ಚಳಕದಿಂದ ನಿರ್ವಹಿಸುವ ಶಕ್ತಿ (manipulation ability) ವೃದ್ದಿಸುತ್ತದೆ.
5.  ಸಮಸ್ಯೆಗೆ ಪರಿಹಾರ ಕಂಡುಕೊಂಡಾಗಿನ ಆನಂದಕ್ಕೆ ಪಾರವೇ ಇಲ್ಲ.
6.  ಒಬ್ಬರೇ ಇವುಗಳನ್ನು ಆಡಬಹುದು.
ಇಂತಹ ಕೆಲವು ಬೌದ್ದಿಕ ಕ್ರೀಡೆಗಳ ಕಿರುಪರಿಚಯವೇ ಈ ಲೇಖನದ ಆಶಯ.
ಹಿಟೋರಿ (Hitori)
ಜಪಾನಿನ ನಿಕೋಲಿ ಪಜ್ಲ್ ಕಮ್ಯುನಿಕೇಶನ್ಸ್ ಪತ್ರಿಕೆಯಲ್ಲಿ, ಮಾರ್ಚ್ 1990 ರಲ್ಲಿ, ಮೊದಲ ಬಾರಿಗೆ ಇದು ಪ್ರಕಟವಾಯಿತು. ನಂತರ ನಿಕೊಲಿ ಪಜ್ಲ್ ಟೈಮ್ಸ್ ಎಂಬ ತ್ರೈಮಾಸಿಕ ಪತ್ರಿಕೆಯಲ್ಲಿ ಬರತೊಡಗಿತು. ಕಾಲಾನುಕ್ರಮದಲ್ಲಿ ಮೂರು ಜೇಬಡಕ (Pocket size)ಪುಸ್ತಕಗಳೂ ಇದರ ಬಗೆಗೆ ಹೊರಬಂದುವು.
ಹಿಟೋರಿ ಎಂಬುದು ಜಪಾನಿ ಪದ. ಇದರ ಅರ್ಥ ‘ಒಂಟಿಯಾಗಿ’ಅಥವಾ ‘ನಾನೊಬ್ಬನಿಂದ’ಎಂಬುದಾಗಿದೆ. ಈ ಕ್ರೀಡೆಯ ಪೂರ್ಣ ಹೆಸರು Hitori-ni-shite-kureಎಂದು. ‘ನನ್ನನ್ನು ಒಂಟಿಯಾಗಿ ಬಿಡು’ಎಂದು ಇದು ಸೂಚಿಸುತ್ತದೆ.
ಆಕ್ಟೋಬರ್ 2006ರ ವೇಳೆಗೆ ಫಿನ್ಲೆಂಡಿನ ‘ಸನಿಮಾ’ಪತ್ರಿಕೆಯು ಹಿಟೋರಿಯನ್ನು ವ್ಯಾಪಕವಾಗಿ ಪ್ರಚುರಗೊಳಿಸತೊಡಗಿತು. 68ಹಿಟೋರಿ ಸಮಸ್ಯೆಗಳನ್ನೊಳಗೊಂಡ 32ಪುಟಗಳ ಒಂದು ಪುಸ್ತಕವನ್ನು ಪ್ರಕಟಿಸಿತು. ಈ ಪುಸ್ತಕದಲ್ಲಿ 4×4ರಿಂದ ಪ್ರಾರಂಭವಾಗಿ 14×14ಮನೆಗಳ ವರೆಗೂ ಸಮಸ್ಯೆಗಳಿವೆ. ನವೆಂಬರ್ 2006 ರಲ್ಲಿ ಸ್ವೀಡನ್ನಿನ ಎಗ್ಮಾಂಟ್ ಕಾರ್ನನ್ ಎಂಬಾತನು ಕಿರಿಯರಿಗಾಗಿ ಒಂದು ಹಿಟೋರಿ ಪುಸ್ತಕವನ್ನು ಹೊರತಂದನು. ಇಂದು ಜಗತ್ತಿನ 35ಕ್ಕೂ ಅಧಿಕ ಸಂಖ್ಯೆಯ ರಾಷ್ಟ್ರಗಳಲ್ಲಿ ಹಿಟೋರಿ ಜನಪ್ರಿಯವಾಗಿದ್ದು, ನಿಯತಕಾಲಿಕಗಳಲ್ಲಿ ಪ್ರಕಟವಾಗುತ್ತಿದೆ.
ಸೂಡೊಕು ಮತ್ತು ಕಕುರೋಗಳಂತೆಯೇ ಕಲಿಯಲು ಸುಲಭದ, ಗೀಳನ್ನು ಹಚ್ಚುವ ಸಮಸ್ಯೆ ಹಿಟೋರಿ. ಗಣಿತ ಶಾಸ್ತ್ರದ ಹೆಚ್ಚಿನ ಮಟ್ಟದ ಅಧ್ಯಯನದ ಅಗತ್ಯವಿಲ್ಲದೆ, ಶುದ್ಧ ತರ್ಕವನ್ನು ಬಯಸುವ ಈ ಸಮಸ್ಯೆಗಳು ಎಲ್ಲ ವಯಸ್ಸಿನ ಒಗಟು ಪ್ರೇಮಿಗಳಿಗೆ ಮುಗಿಯದ ಮುದ ಹಾಗೂ ಬೌದ್ದಿಕ ಮನರಂಜನೆಯನ್ನು ಒದಗಿಸುತ್ತವೆ.
ಹಿಟೋರಿಯು ವಿಲೋಪನ (elimination)ಕ್ರಿಯೆಯನ್ನೊಳಗೊಂಡಿರುವ ಒಡಪು. ದತ್ತ ಚೌಕದಲ್ಲಿನ ಎಲ್ಲಾ ಮನೆಗಳೂ ಅಂಕಿಗಳಿಂದ ತುಂಬಲ್ಪಟ್ಟಿರುತ್ತವೆ. ಪರಿಹಾರ ಕಂಡುಹಿಡಿಯಬೇಕಾದವರು ಆ ಅಂಕಿಗಳಲ್ಲಿ ಕೆಲವನ್ನು ನಿಯಮಾನುಸಾರವಾಗಿ ವಿಲೋಪನಗೊಳಿಸಬೇಕು.
ಹಿಟೋರಿ ಸಮಸ್ಯೆಗಳು ಅನೇಕ ಬಗೆಯವು. ಅತಿ ಸುಲಭ ಎಂದರೆ ಬಿಡಿಸಲು ಐದೇ ನಿಮಿಷ ಅಥವಾ ಕಡಿಮೆ ಕಾಲ ತೆಗೆದುಕೊಳ್ಳುವವುಗಳಿಂದ ಹಿಡಿದು, ಹಲವಾರು ಗಂಟೆಗಳ ಕಾಲವನ್ನು ಬೇಡುವ ಸಮಸ್ಯೆಗಳೂ ಇರುತ್ತವೆ. ಯಾವುದೇ ಘಟ್ಟದಲ್ಲಿ ನಾವು ಎಸಗುವ ಒಂದು ತಪ್ಪು, ಪರಿಹಾರವನ್ನು ದೂರಮಾಡಿ, ನಮ್ಮನ್ನು ಕಷ್ಯದಲ್ಲಿ ಸಿಲುಕಿಸುತ್ತದೆ.
ನಿಯಮಗಳು
ಪ್ರತಿ ಸಮಸ್ಯೆಯಲ್ಲಿಯೂ ಒಂದು ಚೌಕನೆಯ ಜಾಲವಿರುತ್ತದೆ. ಜಾಲದ ಎಲ್ಲ ಮನೆಗಳನ್ನೂ ಅಂಕಿಗಳಿಂದ ತುಂಬಿಸಲಾಗಿರುತ್ತದೆ. ಸಮಸ್ಯೆ ಬಿಡಿಸುವವರು ಅಡ್ಡ ಸಾಲಿನಲ್ಲಾಗಲೀ ಕಂಭಸಾಲಿನಲ್ಲಾಗಲೀ ಯಾವುದೇ ಅಂಕಿಯು ಒಂದಕ್ಕಿಂತ ಹೆಚ್ಚು ಬಾರಿ ಇರದಂತೆ, ಮನೆಗಳನ್ನು ಮುಚ್ಚ ಬೇಕು (shade).ಮುಚ್ಚಿದ ಮನೆಗಳು ಅಡ್ಡ ಸಾಲಿನಲ್ಲಾಗಲೀ ಕಂಭಸಾಲಿನಲ್ಲಾಗಲೀ ಜೊತೆಯಾಗಿರಬಾರದು. ಮುಚ್ಚಿಲ್ಲದ ಮನೆಗಳು ಸಾತತ್ಯಹೊಂದಿ ಒಂದು ಆಕೃತಿ ರಚಿಸುವಂತೆ ಪರಸ್ಪರ ಸಂಪರ್ಕಿಸಿರಬೇಕು. ಪ್ರತಿ ಅಡ್ಡ ಸಾಲು, ಕಂಭ ಸಾಲಿನಲ್ಲಿ ಎಲ್ಲಾ ಅಂಕಿಗಳೂ ಇರಬೇಕೆಂದಿಲ್ಲ.
ಉದಾ (1) : ಸಮಸ್ಯೆ 5×5 ಪರಿಹಾರ

ಕೆನ್‌ಕೆನ್(Ken Ken)
ಈ ಅಂಕಿಗಳ ಆಟವನ್ನು ಉಪಜ್ಞಿಸಿದವರು ಜಪಾನಿನ ಒಬ್ಬ ಗಣಿತ ಶಿಕ್ಷಕರಾದ ಟಿಟ್ಯೂಯಾ ಮಿಯಾಮೊಟೊ. ಇದನ್ನು ಟೈಮ್ಸ್ ಗುಂಪಿಗೆ ಪರಿಚಯಿಸಿದವರು ನೆಕ್ಸ್ ಟಾಯ್ ಕಂಪೆನಿಯ ರಾಬರ್ಟ್ ಫ್ಯೂರರ್ ಮತ್ತು ಚದುರಂಗ (Chess) ಪ್ರವೀಣರಾದ ಡಾ.ೊಡೇವಿಡ್ ಲೆವಿ. ಟೈಮ್ಸ್ ಫೀಚರ್ಸ್ ಸಂಪಾದಕರಾದ ಮೈಕೆಲ್ ಹಾರ್ವೆಯವರು ಈ ಕ್ರೀಡೆಯ ಆಳ ಮತ್ತು ವಿಸ್ತಾರಗಳನ್ನು ಗುರುತಿಸಿದರು. ಕೆನ್‌ಕೆನ್ ಉತ್ತಮ ಬೌಧ್ಧಿಕ ಕಸರತ್ತು ಎಂದು ಪ್ರಚಾರವಾಯಿತು. ರಾಬರ್ಟ್ ಫ್ಯೂರರ್‌ರವರು ಜಪಾನಿನಲ್ಲಿದ್ದಾಗ ಶೈಕ್ಷಣಿಕ ಪ್ರಕಟಣಕಾರರಾದ ಗ್ಯಾಕನ್ ಕಂಪೆನಿ ಲಿ. ರವರು ಪ್ರಕಟಿಸಿದ್ದ ‘ಕೊಶಿಕೊಕು ನಾರು’ಎಂಬ ಸಮಸ್ಯೆಗಳ ಪುಸ್ತಕವೊಂದನ್ನು ಪತ್ತೆಹಚ್ಚಿದರು. ಅವರೇ ಅದನ್ನು ಪಾಶ್ಯಾತ್ಯ ಪ್ರಪಂಚಕ್ಕೆ ಕೆನ್‌ಕೆನ್ ಎಂದು ಪರಿಚಯಿಸಿದರು.
ಕೆನ್‌ಕೆನ್ ಕ್ರೀಡೆ
ಇದರಲ್ಲಿ ಚೌಕಾಕಾರದ ಆಕೃತಿಗಳನ್ನು ಬಳಸಲಾಗುತ್ತದೆ. ಚೌಕವನ್ನು ಸಣ್ಣ ಸಣ್ಣ ಮನೆಗಳಾಗಿ ವಿಭಾಗಿಸಲಾಗಿರುತ್ತದೆ.
4×4 ಚೌಕದಲ್ಲಿ 1ರಿಂದ 4ರವರೆಗೆ ಅಂಕಿಗಳನ್ನು ಮಾತ್ರ ಬಳಸಲಾಗುತ್ತದೆ.  ಹೀಗೆಯೇ 6×6 ಚೌಕದಲ್ಲಿ 1 ರಿಂದ 6, 8×8 ಚೌಕದಲ್ಲಿ 1 ರಿಂದ 8ಅಂಕಿಗಳನ್ನು ಬಳಸಲಾಗುತ್ತದೆ.
ಚೌಕವನ್ನು ದಪ್ಪಗೆರೆಗಳಿಂದ ಸಣ್ಣ ಚೌಕಗಳ ಗುಂಪುಗಳಾಗಿ ವಿಭಾಗಿಸಲಾಗಿರುತ್ತದೆ. ಈ ಗುಂಪುಗಳು ಬೇರೆ ಬೇರೆ ಆಕಾರ ಹೊಂದಿರುತ್ತವೆ ಮತ್ತು ಬೇರೆ ಬೇರೆ ಸಂಖ್ಯೆಯಷ್ಟು ಸಣ್ಣ ಚೌಕಗಳನ್ನು ಹೊಂದಿರುತ್ತವೆ.
ಪ್ರತಿ ಗುಂಪಿನಲ್ಲಿಯೂ ಒಂದು ಸಂಖ್ಯೆ ಮತ್ತು ಒಂದು ಚಿಹ್ನೆ ನಮೂದಾಗಿರುತ್ತದೆ.  ಚಿಹ್ನೆಯು ಬಳಸಬೇಕಾದ ಗಣಿತ ಪ್ರಕ್ರಿಯೆಯನ್ನೂ ಸಂಖ್ಯೆಯು ಅದರಲ್ಲಿ ಬರುವ ಫಲಿತವನ್ನೂ ಸೂಚಿಸುತ್ತವೆ.
ಉದಾಹರಣೆಗೆ 2ಸಣ್ಣ ಚೌಕಗಳ ಗುಂಪೊಂದರಲ್ಲಿ ‘7+’ ಎಂದಿದ್ದರೆ, ಆ ಎರಡು ಚೌಕಗಳಲ್ಲಿ ಇರಬಹುದಾದ ಅಂಕಿಗಳು (6,1), (3,4), (5,2).
ಪ್ರತಿ ಅಡ್ಡ ಸಾಲು ಮತ್ತು ಕಂಭಸಾಲಿನಲ್ಲಿ ಅಂಕಿಗಳು ಪುನರಾವರ್ತನೆಯಾಗಬಾರದು. ಇದು ಕಡ್ಡಾಯ.
ಉದಾ: 6×6 ಚೌಕ
ಸಮಸ್ಯೆ ಪರಿಹಾರ

ಕಕುರೋ (Kakuro)
ಕಕೋರು, ಕಕ್ಕೋರು ಅಥವಾ ಕಕುರೋ ಎಲ್ಲಾ ಒಂದೇ. ಒಂದು ರೀತಿಯ ತರ್ಕ ಪ್ರಧಾನವಾದ ಸಮಸ್ಯೆ. ಇದನ್ನು ಪದಬಂಧ (Crossword)ದ ಗಣಿತೀಯ ರೂಪ ಎಂದೂ ಹೇಳುತ್ತಾರೆ.  ಅಮೆರಿಕದ ಎಲ್ಲ ಗಣಿತ ಮತ್ತು ತರ್ಕ ಸಮಸ್ಯೆಗಳ ಪ್ರಕಟಣೆಗಳಲ್ಲಿ ಕಕುರೋ ಇದ್ದೇ ತೀರುತ್ತದೆ. ಪತ್ರಿಕೆಗಳು ಈ ಸಮಸ್ಯೆಗಳಿಗೆ ಸಂಖ್ಯಾಬಂಧ (Cross sums)ಮತ್ತು ಸಂಖ್ಯಾಸಂಕಲನ (cross additions)ಮುಂತಾದ ಹೆಸರುಗಳನ್ನು ಬಳಸಿದುವು. ಆದರೆ ಜಪಾನಿ ಹೆಸರಾದ ‘ಕಸಾನ್ ಕುರೋಕಸು’ (addition cross)ಎಂಬುದರ ಹೃಸ್ವರೂಪವಾದ ಕಕುರೋ ಎನ್ನುವುದು ಬಹಳ ಜನರ ಮನ್ನಣೆ ಪಡೆದು ಅನೇಕ ಪ್ರಕಟಣೆಗಳಲ್ಲಿ ಸ್ಥಾನ ಪಡೆದಿದೆ.  ಜಪಾನ್ ದೇಶದಲ್ಲಿ ಸೂಡೊಕು ಬಿಟ್ಟರೆ ಎರಡನೆಯ ಅತಿ ಜನಪ್ರಿಯ ತರ್ಕ ಸಮಸ್ಯೆ ಇದಾಗಿದೆ.
ಕಕುರೋ ಆಟಕ್ಕೆ ಬಳಸುವುದು ಒಂದು ಚಚ್ಚೌಕವಾದ ಜಾಲ. ಉದ್ದ, ಅಗಲಗಳನ್ನು ಸಮಾನ ಸಂಖ್ಯೆಯ ಭಾಗಗಳನ್ನಾಗಿ ಮಾಡಿರುತ್ತದೆ. ಲಭಿಸುವ ಮನೆಗಳಲ್ಲಿ ಕೆಲವನ್ನು ಕಪ್ಪು (shade)ಮಾಡಿ, ಮತ್ತೆ ಕೆಲವನ್ನು ಖಾಲಿ ಬಿಟ್ಟಿರುತ್ತಾರೆ. ಮೇಲಿನ ಅಡ್ಡಸಾಲಿನ ಹಾಗೂ ಎಡಕೊನೆಯ ಕಂಭಸಾಲಿನ ಎಲ್ಲ ಮನೆಗಳೂ ಕಪ್ಪಾಗಿರುವುದು ಕಡ್ಡಾಯ. ಸಾಮಾನ್ಯವಾಗಿ 16×16ಮನೆಗಳ ಚೌಕ ಬಳಸುವುದು ವಾಡಿಕೆ. ಆದರೂ ಇದರಲ್ಲಿ ಬದಲಾವಣೆಗಳು ಸಾಮಾನ್ಯ. ಕಪ್ಪು ಮನೆಗಳಲ್ಲಿ ಎಡ ಮೇಲ್ತುದಿಯಿಂದ ಬಲ ಕೆಳ ತುದಿಗೆ ಒಂದು ರೇಖೆ ಎಳೆಯಲ್ಪಟ್ಟಿರುತ್ತದೆ (ಆ ಚೌಕದ ಕರ್ಣರೇಖೆ).ಇದು ಪ್ರತಿ ಕಪ್ಪು ಮನೆಯನ್ನೂ ಎರಡು ಭಾಗಗಳಾಗಿ ವಿಭಜಿಸುತ್ತದೆ.  ಈ ಭಾಗಗಳಲ್ಲಿ ಒಂದು ಭಾಗ ಅಥವಾ ಎರಡೂ ಭಾಗಗಳಲ್ಲಿ ಒಂದೊಂದು ಸಂಖ್ಯೆ ತುಂಬಿಸಲ್ಪಟ್ಟಿರುತ್ತದೆ. ಇದರಿಂದ ಪ್ರತಿ ಅಡ್ಡಸಾಲಿನ ಬಿಳಿ ಮನೆಗಳ ಎಡಭಾಗದಲ್ಲಿ ಮತ್ತು ಕಂಭಸಾಲಿನ ಬಿಳಿಮನೆಗಳ ಮೇಲ್ಭಾಗದಲ್ಲಿ ಒಂದೊಂದು ಕಪ್ಪು ಅರ್ಧಮನೆಯಲ್ಲಿ ಸಂಖ್ಯೆ ಇರುವಂತಾಗುತ್ತದೆ. ಈ ಸಂಖ್ಯೆಗಳೇ ಕುರುಹುಗಳು (clues) –ಎಡದಿಂದ ಬಲಕ್ಕೆ, ಮೇಲಿನಿಂದ ಕೆಳಕ್ಕೆ.
ಕಕುರೋ ಆಡುವುದೆಂದರೆ ಬಿಳಿ ಮನೆಗಳಲ್ಲಿ 1ರಿಂದ 9ರ ವರೆಗಿನ ಯಾವುದಾದರೂ ಅಂಕಿ ತುಂಬಿಸುವುದು. ಹಾಗೆ ತುಂಬಿಸಿದಾಗ ಅವುಗಳ ಮೊತ್ತ ಎಡಭಾಗದ ಅಥವಾ ಮೇಲ್ಭಾಗದ ಕಪ್ಪು ಅರ್ಧ ಮನೆಗಳಲ್ಲಿರುವ ಸಂಖ್ಯೆಗೆ ಸಮನಾಗಬೇಕು. ಮತ್ತು ಯಾವುದೇ ಅಂಕಿಯು ಆ ಗುಂಪಿನ ತುಂಬಿಕೆಯಲ್ಲಿ ಪುನರಾವರ್ತಿತವಾಗಬಾರದು. ಈ ಪುನರಾವರ್ತನೆಯ ನಿರ್ಬಂಧವೇ ಕಕುರೋ ಸಮಸ್ಯೆಗಳನ್ನು ಜಟಿಲ ಹಾಗೂ ಕುತೂಹಲ ಕಾರಕವಾಗಿಸಿರುವುದು. ಇಷ್ಟೇ ಅಲ್ಲದೆ ಇದರಿಂದ ಸಮಸ್ಯೆಗೆ ಏಕಮಾತ್ರ ಪರಿಹಾರವಿರುವುದರಿಂದ ಕಕುರೋ ಸಮಸ್ಯೆ ಬಿಡಿಸುವುದೆಂದರೆ ಅನೇಕ ಸಂಖ್ಯಾ ಜೋಡಣೆಗಳನ್ನು ಅನ್ವೇಷಿಸಬೇಕಾಗುವುದು.  ಸೂಡೊಕುವಿನಲ್ಲಾದರೆ ಕೇವಲ ಕ್ರಮಯೋಜನೆಗೆ (permutations)ಒತ್ತು ಇರುತ್ತದೆ.
ಕಕುರೋವಿನ ಸುಳುಹುಗಳು ಕನಿಷ್ಠ ಎರಡು ಸಂಖ್ಯೆಗಳ ಮೊತ್ತವಾಗಿರಬೇಕೆಂಬುದು ಅಲಿಖಿತ ನಿಯಮ.
ಕೆಲವು ಕಕುರೋ ಪ್ರಕಾಶಕರು ಜಾಲದಲ್ಲಿ ಅಂಕಿಗಳ ಒಂದು ಜೋಡಣೆ ಒಮ್ಮೆ ಮಾತ್ರ ಬಳಸಬಹುದೆಂಬ ನಿರ್ಬಂಧ ಹಾಕುತ್ತಾರೆ.
ಉದಾ: 10×10

ಸೂಡೊಕು
ಇಂದು ವಿಶ್ವದಾದ್ಯಂತ ಜನಪ್ರಿಯವಾಗಿರುವ ಅಂಕಿಗಳ ಆಟ  ಸೂಡೊಕು. ಇದನ್ನು ಆಡಲು ಗಣಿತದ ಯಾವ ಪರಿಣತಿಯ ಅಗತ್ಯವೂ ಇಲ್ಲ. ಬೇಕಾದುದು ಆಸಕ್ತಿ, ತಾಳ್ಮೆ ಮತ್ತು ತರ್ಕ. ಇದೊಂದು ಅತಿ ಸ್ವಾರಸ್ಯಕರ ಆಟ. ಒಬ್ಬರೇ ಆಡಬಹುದಾದ ಸಂಖ್ಯೆಗಳ ಆಟ ಇದು. ಯಾರಾದರೂ ಸೂಡೊಕು ಆಡದಿದ್ದರೆ ಜೀವನದಲ್ಲಿ ಮುಖ್ಯವಾದದ್ದೇನನ್ನೋ ಕಳೆದುಕೊಂಡಿದ್ದಾರೆ ಎಂಬುದು ಸೂಡೊಕು ಪ್ರಿಯರ ಅಭಿಮತ.
ಸೂಡೊಕುವಿನ ಮೂಲ ಹೀಗಿದೆ. 1783ರಲ್ಲಿ ಲಿಯೊನಾರ್ಡೊ ಆಯ್ಲರ್ ಎಂಬ ಪ್ರಸಿದ್ಧ ಗಣಿತಜ್ಞ ಮಾಯಾಚೌಕಗಳ ರಚನೆಯಲ್ಲಿ ತೊಡಗಿದ್ದಾಗ ಶೋಧಿಸಿದುದು ಎಂದು ತಿಳಿದು ಬಂದಿದೆ. 81ಮನೆಗಳ (9×9 ಚೌಕದ)ಚೌಕದಲ್ಲಿ ಅಡ್ಡಸಾಲು ಹಾಗೂ ಕಂಭಸಾಲುಗಳಲ್ಲಿ 1 ರಿಂದ 9ರವರೆಗಿನ ಅಂಕಿಗಳನ್ನು ತುಂಬಿಸಿ, ಇದನ್ನು ಪ್ರಾರಂಭಿಸಿದ. ಆ ವೇಳೆಗೆ ಅವನು ಪೂರ್ಣ ಅಂಧನಾಗಿದ್ದುದು ಬೇರೆ ವಿಷಯ.
ಈ ಆಟವು 20ನೆಯ ಶತಮಾನದ ಅಂತ್ಯದಲ್ಲಿ ಅಮೆರಿಕದಲ್ಲಿ ನಂಬರ್ ಪ್ಲೇಸ್ (Number Place)ಎಂಬ ಹೆಸರನ್ನು ಹೊಂದಿ ಪ್ರಚಾರವಾಯಿತು. ಆಗ ಇದಕ್ಕೆ ಯಾವ ನಿಯಮಗಳೂ ಇರಲಿಲ್ಲ. 1984ರಲ್ಲಿ ಜಪಾನಿನ ನಿಕೊಲಿ ಎಂಬ ಒಡಪು (Puzzle)ಪುಸ್ತಕಗಳ ಪ್ರಕಟಣಾ ಸಂಸ್ಥೆ ಜಪಾನೀಯರಿಗೆ ಈ ಆಟದ ಪರಿಚಯ ಮಾಡಿಸಿತು. ಆ ಪ್ರಕಟಣಾ ಸಂಸ್ಥೆಯ ಅಧ್ಯಕ್ಷನಾಗಿದ್ದ. ಕಾಜಿ ಮೂಕಿ ಎಂಬಾತನು ಇದಕ್ಕೆ ‘suuji wa dokushin ni kagiru’ಎಂಬ ಹೆಸರನ್ನು ಕೊಟ್ಟ (ಅರ್ಧ ಸಂಖ್ಯೆ ಒಂದಕ್ಕೆ ಮಾತ್ರ ಸೀಮಿತ). ಈ ಹೆಸರು ದೀರ್ಘವಾಗಿ ಕಂಡು ಬಂದದ್ದರಿಂದ ‘ಸೂಡೊಕು’ (sodoku) ಎಂದು ಹೃಸ್ವಗೊಳಿಸಲಾಯಿತು. ‘ಸೂ’ ಎಂದರೆ ಅಂಕಿ, ‘ಡೊಕು’ ಎಂದರೆ ಒಂದೇ ಎಂದು ಅರ್ಥ.
ಇಷ್ಟಾದರೂ ಈ ಆಟ ಜನಪ್ರಿಯತೆ ಗಳಿಸಲಿಲ್ಲ. 1986ರಲ್ಲಿ ಇದರ ನಿಯಮಗಳು ರೂಪಿಸಲ್ಪಟ್ಟುವು. ಅಂದಿನಿಂದ ಜಗತ್ತಿನಾದ್ಯಂತ ಇದು ಬಳಕೆಗೆ ಬಂದಿದೆ.
ನಿಯಮಗಳು
*   9×9ರ ಚೌಕದಲ್ಲಿರುವ 81ಮನೆಗಳಲ್ಲಿ ಗರಿಷ್ಠ 30ಮನೆಗಳು ಪೂರ್ವಭಾವಿಯಾಗಿ ಅಂಕಿಗಳಿಂದ ತುಂಬಿಸಿರತಕ್ಕದ್ದು.
*   ಈ ಪೂರ್ವಭಾವಿ ಅಂಕಿಗಳ ಜೋಡಣೆಯಲ್ಲಿ ಸಮಮಿತಿ ಇರಬೇಕು.
*   ಅಡ್ಡಸಾಲು, ಕಂಭಸಾಲುಗಳಲ್ಲದೆ 3×3ರ 9ಚೌಕಗಳಲ್ಲಿನ ಮನೆಗಳೂ 1 ರಿಂದ 9ರ ವರೆಗಿನ ಅಂಕಿಗಳಿಂದ ತುಂಬಿರಬೇಕು.
*   ಯಾವುದೇ ಅಡ್ಡಸಾಲು, ಕಂಭಸಾಲು, 3×3ಚೌಕಗಳಲ್ಲಿ ಅಂಕಿಗಳು ಪುನರಾವರ್ತಿತವಾಗಬಾರದು.
ಉದಾಹರಣೆ

ಶಿಷ್ಟ ಸೂಡೊಕು (Classic Sudoku)ವಿನಲ್ಲಿ 9×9ರ ಚೌಕವಿರಬೇಕೆಂಬುದು ಅಲಿಖಿತ ನಿಯಮ.  ಹಲವು ಪ್ರಕಾಶಕರು 6×6, 8×8, 12×12, 16×16 ಮತ್ತು 25×25ರ ಚೌಕಗಳನ್ನು ಬಳಸಿ ವೈವಿಧ್ಯಮಯ ಸಮಸ್ಯೆಗಳನ್ನು ರಚಿಸಿದ್ದಾರೆ. ಇಷ್ಟೇ ಅಲ್ಲದೆ, ಅಂಕಿಗಳ ಬದಲಾಗಿ ಅಕ್ಷರ(ಇಂಗ್ಲಿಷ್ ವರ್ಣಮಾಲೆ)ಗಳನ್ನೂ ಬಳಸಿದ್ದಾರೆ. ಟೈಂಸ್ ಪಬ್ಲಿಕೇಶನ್‌ರವರು ಪ್ರಕಟಿಸಿರುವ ಗ್ರಂಥವೊಂದರಲ್ಲಿ 25×25ರ ಚೌಕದಲ್ಲಿ A ಯಿಂದ Yವರೆಗಿನ ಅಕ್ಷರಗಳು ಕಂಭಸಾಲು, ಅಡ್ಡಸಾಲು ಹಾಗೂ 5×5ಚೌಕದಲ್ಲಿ ಬರಬೇಕಾದ ಸಮಸ್ಯೆಗಳಿವೆ.  ಸಮಸ್ಯೆಗಳನ್ನು ಹಲವಾರು ನಿಬಂಧನೆಗಳಿಗೆ ಒಳಪಡಿಸಿರುವುದೂ ಉಂಟು. ಸುಲಭ, ಕಠಿಣ, ಅತಿಕಠಿಣ, ದೈತ್ಯ ಈ ರೀತಿ ವರ್ಗೀಕರಣ ಮಾಡಿರುವುದೂ ಉಂಟು. ಕೆಲವೇ ನಿಮಿಷಗಳಲ್ಲಿ ಬಿಡಿಸಬಹುದಾದ ಸಮಸ್ಯೆಗಳೂ ಹಲವಾರು ದಿನಗಳನ್ನು ತೆಗೆದುಕೊಳ್ಳುವ ಸಮಸ್ಯೆಗಳೂ ಇವೆ.  ಸಮಸ್ಯೆ ಯಾವುದೇ ಇರಲಿ ಪರಿಹಾರ ದೊರೆತಾಗ ಲಭಿಸುವ ಆನಂದ ವರ್ಣನಾತೀತ.
ಅವಗಾಹನೆಗಾಗಿ ಕೆಲವು ವಿಶೇಷ ರೀತಿಯ ಶಿಷ್ಟ ಸೂಡೊಕು ಸಮಸ್ಯೆಗಳನ್ನು ಕೊಡಲಾಗಿದೆ.
ಸಮ–ಬೆಸ ಸೂಡೊಕು (even-odd)

· ಛಾಯಾಕೃತ (shaded) ಮನೆಗಳಲ್ಲಿ ಸಮ ಸಂಖ್ಯೆ ಮಾತ್ರ ಬರಬೇಕು.
· ಬಿಳಿ ಮನೆಗಳಲ್ಲಿ ಬೆಸಸಂಖ್ಯೆ ಮಾತ್ರ ಬರಬೇಕು.
· ಅಡ್ಡಸಾಲು, ಕಂಭಸಾಲು, 3×3ಚೌಕಗಳಲ್ಲಿ 1 ರಿಂದ 9ರವರೆಗೆ ಅಂಕಿ ಬರಬೇಕು.
ಕರ್ಣ ಸಂಖ್ಯೆ ಸೂಡೊಕು (diagona)

· ಅಡ್ಡಸಾಲು, ಕಂಭಸಾಲು, 3×3ಚೌಕಗಳಲ್ಲಿ 1 ರಿಂದ 9ರವರೆಗೆ ಅಂಕಿಗಳು ಬರಬೇಕು.
· ಕರ್ಣಗಳಲ್ಲಿ (ವೃತ್ತೀಕರಿಸಿರುವ ಮನೆಗಳು) 1 ರಿಂದ 9ರವರೆಗೆ ಅಂಕಿಗಳು ಬರಬೇಕು.
ಅನಿಯಮಿತ ಸೂಡೊಕು (Irregular)
· ಅಡ್ಡಸಾಲು, ಕಂಭಸಾಲು, ದಟ್ಟ ಗೆರೆಗಳಿಂದ ಆವೃತವಾಗಿರುವ ಅನಿಯಮಿತಾಕೃತಿಗಳ ಮನೆಗಳಲ್ಲಿ 1 ರಿಂದ 9ರವರೆಗಿನ ಅಂಕಿಗಳು ಬರಬೇಕು.
[image: https://kanaja.karnataka.gov.in/wp-content/uploads/2011/03/KRVP_July_10-300x300.jpg]
(ವಿಶೇಷ ಸೂಡೊಕುಗಳ ಪರಿಹಾರ ಸುಲಭ ಸಾಧ್ಯವಿಲ್ಲದಿರಬಹುದು. ಶ್ರಮಪಟ್ಟು ಪರಿಹಾರ ಪಡೆದರೆ ಸಿಗುವ ಆನಂದಕ್ಕೆ ಎಣೆಯಿಲ್ಲ. ಅನೇಕ ಸೂಡೊಕು ಪುಸ್ತಕಗಳು ಪೇಟೆಯಲ್ಲಿ ಲಭ್ಯ.  ಅಂಜಾಣುದಲ್ಲಿಯೂ ಸಹ ಸೂಡೊಕುಗಳಿವೆ).
ಕುಷ್ಠರೋಗ ನಿಮಗೆಷ್ಟು ಗೊತ್ತು
ಕುಷ್ಠರೋಗವು ಒಂದು ಪ್ರಾಚೀನ ಕಾಯಿಲೆಯಾಗಿದ್ದು, ಸುಮಾರು ಎರಡು ಸಾವಿರ ವರ್ಷಗಳ ಹಿಂದೆಯೇ ಸುಶ್ರುತನಿಂದ ಚೆನ್ನಾಗಿಯೇ ವಿವರಿಸಲ್ಪಟ್ಟಿದೆ. 1874ರಲ್ಲಿ ಅರ್ಮಾರ್ ಹ್ಯಾನ್‌ಸನ್ ಎಂಬ ನಾರ್ವೆ ದೇಶದ ವೈದ್ಯ ಈ ರೋಗಕ್ಕೆ ಕಾರಣವಾದ ಕುಷ್ಠರೋಗಾಣುವನ್ನು ಕಂಡು ಹಿಡಿದನು. ಆದುದರಿಂದ ಈ ಕಾಯಿಲೆಗೆ ‘ಹ್ಯಾನ್‌ಸನ್ಸ್ ಡಿಸೀಸ್’ಎಂದೂ ಕರೆಯುತ್ತಾರೆ. ಈ ಬ್ಯಾಕ್ಟೀರಿಯಾ ಮತ್ತು ಕ್ಷಯರೋಗದ ಬ್ಯಾಕ್ಟೀರಿಯಾ ಒಂದು ಜಾತಿಗೆ ಸೇರಿವೆ. ಗಾಜಿನ ಸ್ಲೈಡ್ ಮೇಲೆ ಲೇಪನ ಮಾಡಿ ಬಣ್ಣ ಹಾಕಿದಾಗ ಇದು ಮೆಜಂಟಾ ಬಣ್ಣವನ್ನು ಪಡೆದುಕೊಳ್ಳುತ್ತದೆ. ಆದುದರಿಂದ ಇದನ್ನು ಆಸಿಡ್ ಫಾಸ್ಟ್ ಬಾಸಿಲೈ (acid fast bacilli)ಎನ್ನುತ್ತಾರೆ. ಈ ಬ್ಯಾಕ್ಟೀರಿಯಾ ಗೊಂಚಲುಗಳಂತೆ ಇರುತ್ತದೆ. ಬಹಳ ಕಾಲದವರೆಗೆ ನಿಷ್ಕ್ರಿಯವಾಗಿಯೂ ಇರಬಲ್ಲದು. 1960, 1970ರ ದಶಕಗಳಲ್ಲಿ ಪ್ರಾಣಿಗಳ ಮೇಲೆ ಬ್ಯಾಕ್ಟೀರಿಯಾವನ್ನು ಇಂಜೆಕ್ಟ್ ಮಾಡಿದಾಗ ಆ ಪ್ರಾಣಿಗಳಲ್ಲಿ ರೋಗ ಕಾಣಿಸಿಕೊಂಡಿತು. ಆದರೆ ಈ ಬ್ಯಾಕ್ಟೀರಿಯಾವನ್ನು ಹೊರಗಡೆ ಬೆಳೆಸಲಾಗಿಲ್ಲ. ಆದುದರಿಂದಲೇ ಕುಷ್ಠರೋಗಕ್ಕೆ ಇನ್ನೂ ವ್ಯಾಕ್ಸಿನ್ ಕಂಡುಹಿಡಿಯಲಾಗಿಲ್ಲ. 1980ರಲ್ಲಿ ಕುಷ್ಠರೋಗಕ್ಕೆ ಬಹುಔಷಧಿ ಚಿಕಿತ್ಸೆಯನ್ನು ಪ್ರಾರಂಭಮಾಡಲಾಯಿತು. ಇದರಿಂದ ಒಂದು ಕೋಟಿ ಜನರು ಕುಷ್ಠರೋಗದಿಂದ ಮುಕ್ತಿಪಡೆದರು.
ಕುಷ್ಠರೋಗ ಒಂದು ದೀರ್ಘಾವಧಿಯ ಸಾಂಕ್ರಾಮಿಕ ರೋಗ. ಮುಖ್ಯವಾಗಿ ಚರ್ಮ ಮತ್ತು ನರಗಳ ಮೇಲೆ ಪ್ರಭಾವ ಬೀರುತ್ತದೆ. ಸೋಂಕು ತಗುಲಿ ರೋಗ ಲಕ್ಷಣಗಳು ಕಾಣಿಸಿಕೊಳ್ಳಬೇಕಾದರೆ 2 – 3ವರ್ಷಗಳಾಗುತ್ತವೆ. ಕುಷ್ಠರೋಗಕ್ಕೆ ವಯಸ್ಸು, ಸಾಮಾಜಿಕ ಅಂತಸ್ತು ಪರಿಗಣನೆ ಇಲ್ಲದಿದ್ದರೂ ಶುಚಿತ್ವ ಇಲ್ಲದೇ ಇರುವ ಕಡೆ ಇದು ಜಾಸ್ತಿ. ಈ ರೋಗ ಗಂಡಸರಲ್ಲಿ ಹೆಚ್ಚು. ಏಕೆಂದರೆ ಅವರು ಹೊರಗಡೆ ಇರುವುದು ಜಾಸ್ತಿ.
ಕುಷ್ಠರೋಗದ ಲಕ್ಷಣಗಳು

ಕುಷ್ಠರೋಗವು ಮುಖ್ಯವಾಗಿ ಚರ್ಮ ಮತ್ತು ನರಗಳ ಮೇಲೆ ಪ್ರಭಾವ ಬೀರುತ್ತದೆ. ಚರ್ಮದ ಮೇಲೆ ಮೂಡುವ ತಿಳಿಬಿಳಿ ಇಲ್ಲವೇ ತಾಮ್ರವರ್ಣದ ಕಲೆಗಳು ಕುಷ್ಠರೋಗದ ಆರಂಭಿಕ ಲಕ್ಷಣಗಳು. ಮಚ್ಚೆಯು ಶರೀರದ ಮೇಲೆ ಯಾವ ಭಾಗದಲ್ಲಿ ಬೇಕಾದರೂ ಕಾಣಿಸಿಕೊಳ್ಳಬಹುದಾದರೂ ಬೆನ್ನಿನ ಮೇಲೆ, ಕಾಲಿನಲ್ಲಿ ಹೆಚ್ಚು. ಈ ಮಚ್ಚೆಗಳಲ್ಲಿ ಸ್ವರ್ಶ, ನೋವು ಮತ್ತು ಬಿಸಿ, ತಣ್ಣನೆಯ ಸಂವೇದನೆಗಳಿರುವುದಿಲ್ಲ. ಚರ್ಮದ ಮೇಲೆ ಮೂಡುವ ತಿಳಿಬಿಳಿ ಇಲ್ಲವೇ ತಾಮ್ರವರ್ಣ ಚರ್ಮವು ದಪ್ಪವಾಗುತ್ತದೆ. ಕಿವಿಯ ಹಾಲೆ ದಪ್ಪವಾಗುತ್ತದೆ.  ಮೂಗಿನ ಕಂಬ ಸ್ವಲ್ಪ ಚಪ್ಪಟೆಯಾಗುವುದಕ್ಕೆ ಪ್ರಾರಂಭವಾಗುತ್ತದೆ. ಕಣ್ಣಿನ ಹುಬ್ಬಿನ ಹೊರತುದಿಯ 1/3ಭಾಗದಲ್ಲಿ ಕೂದಲು ಉದುರಿಹೋಗುತ್ತದೆ. 3 – 4ವರ್ಷ ಹಿಂದೆ ಕಾಯಿಲೆ ಇದ್ದರೂ ಅಂಗವಿಕಲತೆ ಕಾಣಬರುವುದಿಲ್ಲ. ಕಾಯಿಲೆ ಜಾಸ್ತಿಯಾದಂತೆ ಮುಖ ಮತ್ತು ಕೈ ಕಾಲುಗಳ ನರಗಳು ದಪ್ಪವಾಗಬಹುದು. ನಂತರ ಮಾಂಸ ಖಂಡಗಳು ನಶಿಸಿ ಕೈಕಾಲುಗಳ ಕೆಲಸದಲ್ಲಿ ತೊಡಕು ಉಂಟಾಗಬಹುದು. ಕಣ್ಣಿನ ನರಕ್ಕೆ ತೊಂದರೆಯಾಗಿ ಕಣ್ಣು ಮುಚ್ಚಲು ಕಷ್ಟವಾಗಬಹುದು. ರೋಗ ಇನ್ನೂ ಮುಂದುವರಿದರೆ ಕೈ ಬೆರಳುಗಳು ಮರಗಟ್ಟಿ ನಂತರ ಬಗ್ಗಿಕೊಳ್ಳುತ್ತವೆ. ಹೆಬ್ಬೆರಳು ಹಿಂದಕ್ಕೆ ಬಂದು ಲೇಖನಿ ಹಿಡಿಯಲಾಗುವುದಿಲ್ಲ. ಪಾದವು ಕೆಳಮುಖವಾಗಬಹುದು. ಈ ಸ್ಥಿತಿ ಅಂಗವಿಕಲತೆಯ ಆರಂಭಿಕ ಸ್ಥಿತಿ. ಈ ಹಂತ ತೋರಲು ಕೂಡ ಆರಂಭಿಕ ಹಂತದಿಂದ 2 – 3ವರ್ಷಗಳಾಗುತ್ತವೆ.
ಕುಷ್ಠರೋಗವನ್ನು ವೈದ್ಯಕೀಯ ರೋಗ ಲಕ್ಷಣಗಳಿಂದ ಮಾತ್ರ ಗುರುತಿಸಿ ನಿರ್ಣಯಿಸಬಹುದು.
ಬಹುಔಷಧ ಚಿಕಿತ್ಸೆ
MDT Multidrug Therapy
ಕುಷ್ಠರೋಗವನ್ನು ಚಿಕಿತ್ಸೆಗನುಗುಣವಾಗಿ ಎರಡು ವಿಧವಾಗಿ ವಿಂಗಡಿಸಲಾಗಿದೆ.
· ಪಾನ್ಸಿಬಾಸಿಲರಿ:  1 – 6 ಮಚ್ಚೆಗಳು (Pancibacillary) ಚಿಕಿತ್ಸೆ 6ತಿಂಗಳು ಮಾತ್ರ
· ಮಲ್ಟಿಬಾಸಿಲರಿ: 6ಮಚ್ಚೆಗಳಿಗಿಂತ ಹೆಚ್ಚು (Multibacillary) ಚಿಕಿತ್ಸೆ 12ತಿಂಗಳು ಮಾತ್ರ

ಬಹುಔಷಧಿಗಳೆಂದರೆ :
1. ರಿಫಾಂಪಿಸಿನ್
2. ಕ್ಲೋಫೀಜಮಿನ್
3. ಡಾಪ್ರೋ
ಮೇಲಿನ ಔಷಧಿಗಳು ಕುಷ್ಠರೋಗವನ್ನು ಗುಣಪಡಿಸುತ್ತವೆ.
ಆರೋಗ್ಯ ಕಾರ್ಯಕರ್ತರು ಕುಷ್ಠರೋಗ ಪತ್ತೆ ಹಚ್ಚಿ. ಚಿಕಿತ್ಸೆ ಪ್ರಾರಂಭಮಾಡುತ್ತಾರೆ.  ಚಿಕಿತ್ಸೆ ಉಚಿತ. ಚಿಕಿತ್ಸೆಯನ್ನು ತಪ್ಪದೆ ತೆಗೆದುಕೊಂಡರೆ ಸೇಕಡ 100ರಷ್ಟು ರೋಗ ವಾಸಿಯಾಗುತ್ತದೆ.
ಕುಷ್ಠರೋಗಿಗೆ ಸ್ಪರ್ಶ, ನೋವಿನ ಜ್ಞಾನವಿಲ್ಲದೆ ಇರುವುದರಿಂದ ಕೈ ಕಾಲುಗಳಲ್ಲಿ ಸುಟ್ಟುಕೊಳ್ಳುವ, ಗಾಯಗೊಳ್ಳುವ ಅವಕಾಶಗಳು ಹೆಚ್ಚು. ಆದುದರಿಂದ ಪಾದಗಳು ಮತ್ತು ಕೈಗಳ ಆರೈಕೆ ಬಹಳ ಮುಖ್ಯ.
ಕುಷ್ಠರೋಗವನ್ನು ಪ್ರಾರಂಭದಲ್ಲಿ ಪತ್ತೆ ಹಚ್ಚಿ ಚಿಕಿತ್ಸೆ ಮಾಡಿದರೆ, ರೋಗವನ್ನು ಸೇಕಡ 100ರಷ್ಟು ಗುಣಪಡಿಸಬಹುದು. ಅಂಗವಿಕಲತೆಯನ್ನು ತಪ್ಪಿಸಬಹುದು.
ಕುಷ್ಠರೋಗ ಈಗ ಬಹಳ ಮಟ್ಟಿಗೆ ಕಮ್ಮಿಯಾಗುತ್ತಿದೆ. ಆರೋಗ್ಯ ಇಲಾಖೆಯ ತೀವ್ರತರವಾದ ಚಿಕಿತ್ಸಾ ರಣನೀತಿಯೇ ಇದಕ್ಕೆ ಕಾರಣ.
ಕುಷ್ಠರೋಗ ಒಂದು ಶಾಪವಲ್ಲ, ಹಿಂದಿನ ಜನ್ಮದ ಕರ್ಮಫಲವೂ ಅಲ್ಲ. ಅದೊಂದು ದೀರ್ಘಕಾಲದ ಸಾಂಕ್ರಾಮಿಕ ರೋಗ ಅಷ್ಟೇ. ಪ್ರಾರಂಭದಲ್ಲಿ ಪತ್ತೆ ಹಚ್ಚಿ ಚಿಕಿತ್ಸೆ ನೀಡಿದಲ್ಲಿ ರೋಗ ಗುಣವಾಗುತ್ತದೆ. ಮತ್ತು ಅಂಗವಿಕಲತೆ ತಪ್ಪುತ್ತದೆ.
ಪ್ರತಿವರ್ಷ ಜನವರಿ ತಿಂಗಳು 1 – 30 ರ ವರೆಗೆ ಕುಷ್ಠರೋಗ ನಿವಾರಣಾ ಮಾಸಾಚರಣೆಯನ್ನು ಆಚರಿಸಲಾಗುತ್ತದೆ. ಕುಷ್ಠರೋಗದ ಬಗ್ಗೆ ಜನರಿಗೆ ತಿಳಿವಳಿಕೆ ಕೊಡಲಾಗುತ್ತದೆ.
ಕುಷ್ಠರೋಗ… ಇನ್ನಷ್ಟು ಮಾಹಿತಿ
ಕುಷ್ಠರೋಗದಲ್ಲಿ ಸ್ವರ್ಶ, ನೋವು, ತಂಪು, ಬಿಸಿಗಳ ಸಂವೇದನೆಗಳು ಇರುವುದಿಲ್ಲ ಎಂದು ಲೇಖನದಲ್ಲಿ ಹೇಳಿದೆಯಲ್ಲವೆ. ಇದರ ಒಂದು ಅಪಾಯವನ್ನು ಹೀಗೆ ಉದಾಹರಿಸಬಹುದು.
ಕುಷ್ಠರೋಗದಿಂದ ಬಳಲುತ್ತಿರುವವರಲ್ಲಿ, ಸರಿಯಾದ ಎಚ್ಚರಿಕೆ ವಹಿಸದಿದ್ದಾಗ ಕಾಲು ಹಾಗೂ ಕೈಗಳಲ್ಲಿ ದೊಡ್ಡದಾಗಿರುವ ಹುಣ್ಣುಗಳು ಎದ್ದುಕಾಣುತ್ತವೆ. ಇದು ರೋಗ ಹರಡುವಿಕೆಯಿಂದ ಆದುದಲ್ಲ. ಮೇಲೆ ಹೇಳಿದ ಸಂವೇದನೆಗಳನ್ನು ಕಳೆದುಕೊಂಡು ಸರಿಯಾದ ಜಾಗ್ರತೆ ವಹಿಸದುದರ ಪರಿಣಾಮಗಳು.

ಕುಷ್ಠರೋಗವಿಲ್ಲದ ಸಾಮಾನ್ಯ ವ್ಯಕ್ತಿಯೊಬ್ಬ ಬಹಳದೂರ ನಡೆದು ಹೋಗುತ್ತಿದ್ದಾಗ ಕಾಲಿನಲ್ಲಿ ಹೊಪ್ಪಳೆಗಳು ಬರುತ್ತವೆ ಎಂದುಕೊಳ್ಳಿ. ಅವನು ಕೂಡಲೇ ನಡೆಯುವುದನ್ನು ನಿಲ್ಲಿಸುತ್ತಾನೆ.  ಇದರಿಂದ ಅವನ ಪಾದಕ್ಕೆ ಇನ್ನು ಹೆಚ್ಚು ಧಕ್ಕೆ ಯಾಗುವುದು ತಪ್ಪುತ್ತದೆ. ಆದರೆ ಕುಷ್ಠರೋಗಿಗೆ ನೋವಿನ ಸಂವೇದನೆಯಿಲ್ಲದೆ, ಅವನು ಅತಿಯಾಗಿ ನಡೆದು ಪಾದದಲ್ಲಿ ವ್ರಣ ಉಂಟಾಗಬಹುದು. ಕೂಡಲೇ ಚಿಕಿತ್ಸೆ ತೆಗೆದುಕೊಳ್ಳದಿದ್ದರೆ, ಅದಕ್ಕೆ ಸೋಂಕು ತಗುಲುತ್ತದೆ. ಸೋಂಕು ಕಡೆಗೆ ಮೂಳೆಗಳಿಗೆ ಹರಡಿ ಅವುಗಳನ್ನು ನಾಶಗೊಳಿಸುತ್ತದೆ.  ಆದ್ದರಿಂದ ಇಂತಹ ಅಪಾಯಗಳು ಆಗದಂತೆ ರೋಗಿ ಎಚ್ಚರವಹಿಸಿಕೊಳ್ಳಬೇಕು.
ಇಲೆಕ್ಟ್ರಾನಿಕ್ಸ್ ಉಗಮ
ಕಾದಲೋಹಗಳಿಂದ ಅಥವಾ ಕೆಲವು ಘನಪದಾರ್ಥಗಳಿಂದ ಉತ್ಸರ್ಜಿತಗೊಳ್ಳುವ, ಬರಿಗಣ್ಣಿಗೆ ಕಾಣದ ವಿದ್ಯುತ್ ಕಣಗಳು ಇಂದಿನ ನಾಗರಿಕ ಜೀವನದ ಸಂಪರ್ಕ,  ನೌಕಾಚಾಲನೆ, ಕೈಗಾರಿಕೆ ಮತ್ತು ಇನ್ನೂ ಅನೇಕಾನೇಕ ಕ್ಷೇತ್ರಗಳಲ್ಲಿ ಕ್ರಾಂತಿಕಾರಿ ಬದಲಾವಣೆಗಳನ್ನು ತಂದಿವೆ. ಇಂತಹ ವಿದ್ಯುತ್ ಕಣಗಳ – ಇವೇ ಎಲೆಕ್ಟ್ರಾನ್‌ಗಳು – ನಿಯಂತ್ರಣದಿಂದಾಗಿ ‘ಇಲೆಕ್ಟ್ರಾನಿಕ್ಸ್’ ಎಂಬ ಹೊಸ ವಿಜ್ಞಾನ ಶಾಖೆಯೇ ಉಂಟಾಯಿತು.

ಹೀಗೆ ವಿಶೇಷ ನಳಿಗೆಯೊಳಗಿನ ಒಂದು ವಾಹಕದಿಂದ (ಇಲೆಕ್ಟ್ರಾನ್ ನಳಿಗೆ) ಅಥವಾ ವಿಶೇಷ ಬಗೆಯ ಘನ ಪದಾರ್ಥಗಳಿಂದ ಹೊರಬೀಳುವ ಇಲೆಕ್ಟ್ರಾನ್‌ಗಳ ನಿಯಂತ್ರಣವಾಗುವಂತೆ ರಚಿಸಿದ ಉಪಕರಣಗಳ ವಿಜ್ಞಾನಕ್ಕೆ ‘ಇಲೆಕ್ಟ್ರಾನಿಕ್ಸ್’ ಎಂದು ಕರೆಯಲಾಯಿತು. ಇಂತಹ ಉಪಕರಣಗಳಲ್ಲಿ ಪ್ರಥಮವಾಗಿ ಬಳಕೆ ಬಂದುದು ಡಯೋಡ್ ವಾಕ್ಯೂಮ್ ನಳಿಗೆ, ಆಮೇಲೆ ಟ್ರಯೋಡ್ ವಾಕ್ಯೂಮ್ ನಳಿಗೆ. ಇದರಿಂದಾಗಿ ಇಲೆಕ್ಟ್ರಾನಿಕ್ಸ್ ವಿಜ್ಞಾನ ಮತ್ತು ತಾಂತ್ರಗಳು ಅತ್ಯಂತ ಸಂಕೀರ್ಣವಾಗಿ ಬೆಳೆದುವು.
ಮರವೇರುವ ಮೀನುಗಳು
‘ಮೀನು’ ಎಂದಾಕ್ಷಣ ನೆನಪಿಗೆ ಬರುವುದು ನದಿ, ಸರೋವರ, ಕೊಳ ಅಥವಾ ಸಮುದ್ರಗಳು. ಏಕೆಂದರೆ ನೀರು ಅವುಗಳ ವಾಸಸ್ಥಾನ. ನೀರನ್ನು ಬಿಟ್ಟು ಅರ್ಧ ನಿಮಿಷವೂ ಅವು ಬದುಕಿರಲಾರವು. ಆದರೆ ನೀರನ್ನು ಬಿಟ್ಟು ನೆಲದ ಮೇಲೆ ನಡೆದು, ಆದರಲ್ಲೂ ಮರವೇರಿ ಹಾಯಾಗಿ ಕುಳಿತುಕೊಳ್ಳುವ ಮೀನುಗಳಿವೆ ಎಂದರೆ? ನಂಬುವುದು ತುಸು ಕಷ್ಟವೇ ಆದರೂ ಇದು ನಿಸರ್ಗ ಸತ್ಯ.
ಸಾಮಾನ್ಯವಾಗಿ ಪೆರಿಯೊಪ್‌ಥಲ್ಮಸ್ (Periophthalmus) ಪ್ರಭೇದಕ್ಕೆ ಸೇರಿದ ಈ ಮೀನುಗಳನ್ನು ಮಡ್ ಸ್ಕಿಪರ್ (Mud skipper) ಎಂದು ಕರೆಯಲಾಗುತ್ತದೆ. ಆಂಗ್ಲ ಭಾಷೆಯಲ್ಲಿ ‘Mud’ ಎಂದರೆ ರಾಡಿ ಹಾಗೂ ‘Skip’ ಎಂದರೆ ಜಿಗಿಯುತ್ತ ಸಾಗು ಎಂದರ್ಥ. ಹೆಸರಿಗೆ ತಕ್ಕಂತೆ ಈ ಮೀನು ಸಮುದ್ರ ಹಾಗೂ ನದಿಗಳು ಸೇರುವ ಅಳಿವೆ ಪ್ರದೇಶದಲ್ಲಿ, ಉಬ್ಬರ ಇಳಿತವಿರುವ ವಲಯಗಳಲ್ಲಿ ಮೆದು ಮಣ್ಣಿನಲ್ಲಿ ಕುಂಟುತ್ತ, ತೆವಳುತ್ತ ಸಾಗುವುದಲ್ಲದೇ, ಸಮೀಪದಲ್ಲಿರುವ ಗಿಡವನ್ನೇರಿ, ಕುಳಿತುಕೊಳ್ಳುತ್ತವೆ. ಕೆಲವೊಮ್ಮೆ ಶತ್ರುಗಳಿಂದ ತಪ್ಪಿಸಿಕೊಳ್ಳಲು ಜಿಗಿಯುವ ಸಾಮರ್ಥ್ಯವೂ ಇವುಗಳಿಗಿದೆ.

ಇವು ನೀರು ಮತ್ತು ನೆಲ ಎರಡರಲ್ಲೂ ಬದುಕಬಲ್ಲವಾದರೂ, ಕಪ್ಪೆಗಳಂತೆ ಉಭಯವಾಸಿಗಳಲ್ಲ. ಬದಲಿಗೆ ಮೀನುಗಳ ಗುಂಪಿಗೆ ಸೇರಿದವುಗಳು. ನೀರಿನಲ್ಲಿ ಉಳಿದ ಮೀನುಗಳಂತೆ ಬದುಕುವ ಇವು ನೆಲದ ಮೇಲೆ ತಮ್ಮ ಈಜುರೆಕ್ಕೆಗಳನ್ನೇ ಕಾಲುಗಳಾಗಿ ಬಳಸಿಕೊಳ್ಳುತ್ತವೆ. ನೀರಿನಿಂದ ಹೊರಗಿರುವಾಗ ಇವುಗಳ ಚರ್ಮದ ಕೆಳಗಿರುವ ರಕ್ತನಾಳಗಳಲ್ಲಿ ನೇರವಾಗಿ ವಾತಾವರಣದ ಆಕ್ಸಿಜನ್ ಪ್ರವೇಶಿಸುತ್ತದೆೆ ಹಾಗೂ ಕಾರ್ಬನ್ ಡೈಆಕ್ಸೈಡ್ ಹೊರದೂಡಲ್ಪಡುತ್ತವೆ.
 
ಈ ಮೀನುಗಳಿಗೆ ಚೂಪಾದ ಹಲ್ಲುಗಳಿವೆ. ಹುಳುಹುಪ್ಪಟೆಗಳನ್ನು ತಿಂದು ಬದುಕುತ್ತವೆ. ಇವುಗಳಲ್ಲಿ ಕೆಲವು ನೀರಿನಲ್ಲಿಯ ಶೈವಲಗಳನ್ನು (algae), ಕೊಳೆತ ಎಲೆಗಳನ್ನು ಸಹ ತಿನ್ನುತ್ತವೆ.
ತೇವಯುಕ್ತ ಮೆದು ಮಣ್ಣಿನಲ್ಲಿ ಬಿಲಗಳನ್ನು ನಿರ್ಮಿಸಿ ಅವುಗಳಲ್ಲಿ ಮೊಟ್ಟೆಯನ್ನಿಡುವ ಈ ಮೀನುಗಳು ವಾಯುಮಾಧ್ಯಮದ ಮೂಲಕ ಶಬ್ದವನ್ನು ಗ್ರಹಿಸಬಲ್ಲವು. ಇವುಗಳ ಇನ್ನೊಂದು ವಿಶೇಷತೆಯೆಂದರೆ ಸುತ್ತಲೂ ದೃಷ್ಟಿ ಹಾಯಿಸಲು ಅನುಕೂಲವಾಗುವಂತೆ ಇವುಗಳ ತಲೆಯ ಮೇಲಿರುವ ಕಣ್ಣುಗಳು. ವಿಚಿತ್ರವೆಂದರೆ ತನ್ನ ಕಣ್ಣುಗಳನ್ನು ಮಿಟುಕಿಸಬಲ್ಲ ಏಕೈಕ ಮೀನು, ಈ ಪೆರಿಯೋಪ್‌ಥಲ್ಮಸ್!
ಬದುಕಿನಲ್ಲಿ ಗಣಿತ
ಗಣಿತ ವಿಜ್ಞಾನ ಎಂಬುದು ಸಂಖ್ಯೆ, ಪರಿಮಾಣ, ಆಕಾರ, ಸ್ಥಾನ ಇವೆಲ್ಲವುಗಳ ಸಂಬಂಧಗಳನ್ನು ಕುರಿತ, ದಿನ ನಿತ್ಯದ ಜೀವನಕ್ಕೆ ಅತ್ಯಗತ್ಯವಾದ ವಿಷಯ. ಓದಲು ಕಲಿಯದೆಯೂ ಗಣಿತದ ಮೂಲಭೂತ ಪ್ರಕ್ರಿಯೆಗಳಾದ ಕೂಡುವುದು, ಕಳೆಯುವುದರಿಂದ ತಮ್ಮ ಇಡೀ ಜೀವನದ ವ್ಯವಹಾರಗಳನ್ನು ಯಶಸ್ವಿಯಾಗಿ ನಡೆಸಿಕೊಳ್ಳುತ್ತಿರುವ ಸಾಮಾನ್ಯ ಜನರಿದ್ದಾರೆ.
ಮುಂದುವರಿದ ಬೌದ್ದಿಕ ಕ್ಷೇತ್ರಗಳಲ್ಲಿ ಗಣಿತವನ್ನು ವಿಜ್ಞಾನದ ಭಾಷೆಯೆಂದೇ ಹೇಳಲಾಗುತ್ತದೆ.  ಇಂಜಿನಿಯರ್‌ಗಳು, ಭೌತವಿಜ್ಞಾನಿಗಳು ಅಷ್ಟೇಕೆ ಎಲ್ಲ ವಿಜ್ಞಾನಿಗಳೂ ಗಣಿತವನ್ನು ಬಳಸದೆ ತಮ್ಮ ತಮ್ಮ ಕ್ಷೇತ್ರಗಳ ಗರಿಷ್ಠ ಗುರಿ ತಲುಪುವುದು ಸಾಧ್ಯವಿಲ್ಲ.
ಒಂದು ಅರ್ಥದಲ್ಲಿ ಎಲ್ಲರೂ ಗಣಿತ ಬಲ್ಲವರೇ. ಪದಾರ್ಥಗಳನ್ನು ಕೊಳ್ಳುವಾಗ ನಾವು ಮಾಡಬೇಕಾದ ಖರ್ಚು, ಗಡಿಯಾರವನ್ನು ನೋಡಿ ಸಮಯವನ್ನು ತಿಳಿದುಕೊಳ್ಳುವುದು, ಕ್ರೀಡೆಗಳಲ್ಲಿ ಸ್ಕೋರ್ ಮಾಡುವಾಗ ಅಂಕಿಗಳನ್ನು ಇಡುವುದು, ಮನೆಯಿಂದ ಎಲ್ಲಿಗಾದರೂ ಹೋಗಬೇಕಾದರೆ ದೂರವೆಷ್ಟು ಅಥವಾ ಪ್ರಯಾಣ ಮಾಡಬೇಕಾದರೆ ಪ್ರಯಾಣದರಕ್ಕೂ ನಾವು ತಲುಪಬೇಕಾದ ಊರಿನ ದೂರಕ್ಕೂ ಇರುವ ಸಂಬಂಧ, ಕಚೇರಿಗಳಲ್ಲಿ ಲೆಕ್ಕಪತ್ರಗಳು, ಬಡ್ಡಿದರ, ಅಡಿಗೆಯಲ್ಲಿ ಪದಾರ್ಥಗಳನ್ನು ಬಳಸಬೇಕಾದ ಪ್ರಮಾಣ, ಜೊತೆಯವರ ಎತ್ತರವೆಷ್ಟು, ಕೈಗಾರಿಕೆಗಳಲ್ಲಿ ಪ್ರತಿ ಹಂತಕ್ಕೂ ಸಂಖ್ಯೆ, ಪರಿಮಾಣಗಳ ಬಳಕೆ – ಹೀಗೆ ಸರ್ವವ್ಯಾಪ್ತಿಯಾದ ಗಣಿತ ಜೀವನದ ಅವಿಭಾಜ್ಯ ಅಂಗ.  ಈ ದೃಷ್ಠಿಯಿಂದ ಪುಟ 24ರ ಸೈಂಟೂನ್ ಪರಿಹಾಸಕ್ಕಾಗಿ ಬರೆದುದು.
ಗಣಿತ, ವಿಜ್ಞಾನದಲ್ಲಷ್ಟೇ ಅಲ್ಲ ಕಲೆಗಳಲ್ಲೂ ಇದೆ. ಸಮತಲ ಕಾಗದ/ಮರದ ಮೇಲೆ ಉಬ್ಬುತಗ್ಗುಗಳ ಪರಿಣಾಮ ಬರುವಂತೆ ಚಿತ್ರಿಸುವ ಮೂರು ಆಯಾಮ ಚಿತ್ರಕಲೆ ಅಂಥದು.  ಸಂಗೀತದಲ್ಲಿ ಪ್ರತಿ ಅಂಗದಲ್ಲಿಯೂ ಗಣಿತವಿದೆ. ಸಪ್ತಸ್ವರಗಳು, ರಾಗಸಂಯೋಜನೆ, ವಿವಿಧ ಸಂಗೀತವಾದ್ಯಗಳ ನಾದ, ಸಂಗೀತ ವಾದ್ಯಗಳ ರಚನೆಯಲ್ಲಿ ಕೂಡ ಗಣಿತದ ಪಾತ್ರವಿದೆ.
ಭಾಸ್ಕರಾಚಾರ್ಯನ ‘ಲೀಲಾವತೀ’ ಗಣಿತವನ್ನು ಕಾವ್ಯಮಯವಾಗಿ ರೂಪಿಸುತ್ತದೆ: “ಒಟ್ಟು ದುಂಬಿಗಳ ಐದನೇ ಒಂದು ಭಾಗ ಕದಂಬ ಪುಷ್ಪದ ಮೇಲೂ ಮೂರನೆಯ ಒಂದು ಭಾಗ ಸಿಲೀಂಧ್ರ ಹೂವಿನ ಮೇಲೂ ಇವೆರಡು ಸಂಖ್ಯೆಗಳ ವ್ಯತ್ಯಾಸದ ಮೂರರಷ್ಟು ಕುಟಜದಲ್ಲೂ ಕುಳಿತು, ಉಳಿದ ಒಂದು ದುಂಬಿಯು ಗಾಳಿಯಲ್ಲಿ ಆಡುತ್ತಿದ್ದರೆ ದುಂಬಿಗಳ ಸಂಖ್ಯೆ ಎಷ್ಟು?”
ಅಪರೂಪದ ಸಂಖ್ಯೆಗಳು (Rare Numbers)
ಸಂಖ್ಯೆಗಳು ನೂರು-ನೂರು ತರಹ. ಅವೆಲ್ಲವೂ ತಮ್ಮದೇ ಆದ ಗುಣಲಕ್ಷಣಗಳನ್ನು ಹೊಂದಿರುತ್ತವೆ. ಅವುಗಳ ಗುಣಲಕ್ಷಣಗಳನ್ನು ತಿಳಿದುಕೊಳ್ಳುವುದೇ ಆನಂದ. ಇದುವೇ ಗಣಿತದ ಸುಂದರತೆ. ಅಂತಹ ಒಂದು ತರಹದ ಸಂಖ್ಯೆಗಳನ್ನು ‘ಅಪರೂಪವಾದ ಸಂಖ್ಯೆಗಳು’ [Rare Numbers] ಎಂದು ಕರೆಯುತ್ತಾರೆ. ಈ ಸಂಖ್ಯೆಗಳ ಗುಣಲಕ್ಷಣ ವಿಶಿಷ್ಟ ರೀತಿಯದು.
ಈ ಅಪರೂಪದ ಸಂಖ್ಯೆಯನ್ನು ಕೆಳಗಿನಂತೆ ಹೇಳುತ್ತಾರೆ:
‘ಸಂಖ್ಯೆಯನ್ನು ಅದರ ವ್ಯತಿರಿಕ್ತ ಸಂಖ್ಯೆಗೆ ಸಂಕಲನ ಮತ್ತು ವ್ಯವಕಲನ ಕ್ರಿಯೆ ಮಾಡಿದಾಗ ಬರುವ ಬೆಲೆ ಒಂದು ವರ್ಗ ಸಂಖ್ಯೆಯಾಗುತ್ತದೆ. ಇಂತಹ ಸಂಖ್ಯೆಗಳಿಗೆ ಅಪರೂಪವಾದ ಸಂಖ್ಯೆಗಳು [Rare Numbers]’ ಎಂದು ಕರೆಯುತ್ತಾರೆ.
ಕೆಳಗಿನ ಉದಾಹರಣೆಗಳನ್ನು ಗಮನಿಸಿರಿ.
ಉದಾ:(1) 65 ಒಂದು ಸಂಖ್ಯೆ ಅದರ ವ್ಯತಿರಿಕ್ತ ಸಂಖ್ಯೆ 56
65 + 56 = 121 = 112
65 – 56 = 9 = 32
ಉದಾ:(2)621770 ಒಂದು ಸಂಖ್ಯೆ
ಅದರ ವ್ಯತಿರಿಕ್ತ ಸಂಖ್ಯೆ 077126
621770 + 077126 = 698896 = 8362
621770 – 077126 = 544644 = 7382
ಉದಾ:(3)281089082 ಇದು ಸಂಖ್ಯೆ
ಅದರ ವ್ಯತಿರಿಕ್ತ ಸಂಖ್ಯೆ 280980182
281089082 + 280980182
= 562069264 = 237082
281089082 – 280980182
= 108900 = 3302
ಉದಾ:(4)   2022652202 ಒಂದು ಸಂಖ್ಯೆ
ಅದರ ವ್ಯತಿರಿಕ್ತ ಸಂಖ್ಯೆ 2022562202
2022652202 + 2022562202
= 4045214404 = 636022
2022652202 – 2022562202
= 90000 = 3002
ಉದಾ:(5)2042832002 ಒಂದು ಸಂಖ್ಯೆ
ಅದರ ವ್ಯತಿರಿಕ್ತ ಸಂಖ್ಯೆ = 2002382402
2042832002 + 2002382402
= 4045214404 = 636022
2042832002 – 2002382402
= 40449600 = 63602
ಇಂತಹ ಅಪರೂಪವಾದ ಸಂಖ್ಯೆಗಳ ಕೆಲವು ಗುಣ ಲಕ್ಷಣಗಳು ಕೆಳಗಿನಂತೆ ಇವೆ.
· ಈ ಅಪರೂಪವಾದ ಸಂಖ್ಯೆಗಳು ಯಾವಾಗಲೂ 2, 4, 6 ಅಥವಾ 8 ಅಂಕಿಗಳಿಂದ ಪ್ರಾರಂಭವಾಗುತ್ತವೆ.
· ಈ ಅಪರೂಪವಾದ ಸಂಖ್ಯೆಗಳ ಮೊದಲನೇ ಅಂಕಿ 2 ಇದ್ದರೆ, ಅದರ ಕೊನೆಯ ಅಂಕಿ ಸಹ 2 ಆಗಿರುತ್ತದೆ.
 
ಮಕ್ಕಳಿಗೆ ಮೊದಲು ಎಣಿಕೆ ಮಾಡಲು ಹೇಳಿಕೊಡುವುದು ಸಂಖ್ಯೆಗಳನ್ನು 1, 2, 3, 4, 5, 6, 7, 8, …. ಇಂದು ನಾವು ಬಳಸುವ ಸಂಖ್ಯೆಗಳನ್ನು ಅರೇಬಿಯಾ ಮೂಲದವೆಂದು ಹೇಳಿದರೂ ಅದು ವಾಸ್ತವವಾಗಿ ಭಾರತೀಯ ಮೂಲದ್ದೆಂದು ಎಲ್ಲೆಡೆ ಈಗ ದಾಖಲಾಗಿದೆ. ವಸ್ತುಗಳ ಪರಿಮಾಣವನ್ನು ಸೂಚಿಸಲು ಸಂಖ್ಯೆಯನ್ನು ಬಳಸಲಾಗುತ್ತದೆ. ಸೊನ್ನೆ ಅಥವಾ ಶೂನ್ಯವೂ ಭಾರತೀಯ ಗಣಿತಜ್ಞರಿಂದ ಬಂದುದೆಂದು ತಿಳಿದಿದೆ. ಇದರಿಂದ ಎಂತಹ ಪರಿಮಾಣದ ಸಂಖ್ಯೆಗಳನ್ನೂ ಸೂಚಿಸಬಹುದು.  ಈಗ ಘಾತ ಪರಿಮಾಣಗಳೂ ಇದಕ್ಕೆ ಸೇರಿವೆ.
ರಸಾಯನ ವಿಜ್ಞಾನಕ್ಕೆ ಭಾರತೀಯ ವಿಜ್ಞಾನಿಗಳ ಕೊಡುಗೆ
ವಿಜ್ಞಾನದ ಒಂದು ಭಾಗವಾದ ರಸಾಯನ ವಿಜ್ಞಾನ ಇಂದು ಅತ್ಯಂತ ವಿಸ್ತಾರವಾಗಿ ಬೆಳೆದಿದೆ. ಇದರಲ್ಲಿ ಸಾವಯವ, ನಿರವಯವ ರಸಾಯನ ವಿಜ್ಞಾನಗಳಲ್ಲದೆ ಅನೇಕ ಹೊಸ ಶಾಖೆಗಳು, ಉದಾಹರಣೆಗೆ ಜೀವರಸಾಯನ ವಿಜ್ಞಾನ, ಪಾಲಿಮರ್ ವಿಜ್ಞಾನ ಮುಂತಾದವು ಹುಟ್ಟಿಕೊಂಡಿವೆ. ರಸಾಯನ ವಿಜ್ಞಾನ ಬೆಳೆಯಲು ಈ ವಿಜ್ಞಾನದ ಅತಿ ಸಾರ್ವತ್ರಿಕ ಆನ್ವಯಿಕತೆ ಮತ್ತು ಅಗತ್ಯತೆಗಳೇ ಕಾರಣ.  ರಸಾಯನ ವಿಜ್ಞಾನಕ್ಕೆ ನಮ್ಮ ಭಾರತೀಯ ವಿಜ್ಞಾನಿಗಳು ನೀಡಿದ ಕೊಡುಗೆಯೂ ಕಡಿಮೆಯೇನಲ್ಲ. ಅವರುಗಳ ಕಾಣಿಕೆಯನ್ನು ಸ್ಥೂಲವಾಗಿ ಅರಿತುಕೊಳ್ಳೋಣ.
1)    ಸುಶ್ರುತ

ಶಸ್ತ್ರಚಿಕಿತ್ಸಾರಂಗದಲ್ಲಿ ಈಚೆಗಿನ ಬೆಳವಣಿಗೆಯಾದ ‘ಸುರೂಪಿಕಾ ಶಸ್ತ್ರ ಚಿಕಿತ್ಸೆ’ ಅಂದರೆ ಪ್ಲಾಸ್ಟಿಕ್ ಸರ್ಜರಿಯನ್ನು ಎರಡೂವರೆ ಸಾವಿರ ವರ್ಷಗಳಿಗೂ ಹಿಂದೆ ಪ್ರಾರಂಭಿಸಿದ ಕೀರ್ತಿ ಭಾರತದ ಆಯುರ್ವೇದಾಚಾರ್ಯ ಸುಶ್ರುತನಿಗೆ ಸಲ್ಲಬೇಕು.
ಸುಶ್ರುತನು ಆಯುರ್ವೇದ ವಿಜ್ಞಾನದ ತತ್ವಗಳನ್ನೆಲ್ಲ ಕ್ರೋಡೀಕರಿಸಿ ರಚಿಸಿದ ‘ಸುಶ್ರುತ ಸಂಹಿತೆ’ ಇಂದಿಗೂ ಮಹತ್ವದ ಗ್ರಂಥವಾಗಿದೆ. ಇದರಲ್ಲಿ ಆತನು ಜರುಗಿಸುತ್ತಿದ್ದ ನೂರಾರು ಶಸ್ತ್ರಚಿಕಿತ್ಸೆಗಳು, ಬಳಸುತ್ತಿದ್ದ ಮದ್ದುಗಳು, 101 ಉಪಕರಣಗಳ ಸಚಿತ್ರ ವಿವರಣೆಗಳಿವೆ.
2)   ಚರಕ

ಪ್ರಾಚೀನ ಕಾಲದ ಭಾರತೀಯ ವೈದ್ಯ ಪದ್ಧತಿಯಲ್ಲಿ ಪ್ರಖ್ಯಾತಿ ಪಡೆದ ಚರಕ ಮಹರ್ಷಿ ಆಯುರ್ವೇದ ಪಿತಾಮಹ ಎಂದು ಕರೆಸಿಕೊಂಡಿದ್ದಾನೆ. ಚರಕ ಮಹರ್ಷಿಯು ಆಯುರ್ವೇದ ವಿಷಯಗಳನ್ನೊಳಗೊಂಡ ‘ಚರಕ ಸಂಹಿತೆ’ಯನ್ನು ರಚಿಸಿದನು ಈ ಗ್ರಂಥದಲ್ಲಿ 125 ಬಗೆಯ ಜ್ವರಗಳು, ಪಿತ್ತಕಾಮಾಲೆ, ಮಧುಮೇಹ, ಕ್ಷಯ, ಕುಷ್ಠರೋಗ, ಮೈಲಿ ಬೇನೆಯಂತಹ ನೂರಾರು ಕಾಯಿಲೆಗಳ ವಿವರಣೆಗಳನ್ನು ನೀಡಿದ್ದಾನೆ. ಸುಮಾರು 600 ಗಿಡಮೂಲಿಕೆಗಳು, ಪ್ರಾಣಿಜನ್ಯ ಮತ್ತು ಖನಿಜಮೂಲ ಔಷಧಗಳು ಇದರಲ್ಲಿ ನಮೂದಾಗಿವೆ.
3)   ಪ್ರಫುಲ್ಲಚಂದ್ರ ರೇ

1896ರಲ್ಲಿ ಪ್ರಫುಲ್ಲಚಂದ್ರ ರೇ ಅವರು ಮರ್ಕ್ಯುರಸ್ ನೈಟ್ರೈಟನ್ನು ಸ್ಫಟಿಕ ರೂಪದಲ್ಲಿ ತಯಾರಿಸಿ ಜಗತ್ತಿನ ವಿಜ್ಞಾನಿಗಳ ಗಮನವನ್ನು ಸೆಳೆದರು. ಅಲ್ಲದೆ ರೇ ಅವರು ಇತರ  ನೈಟ್ರೈಟುಗಳನ್ನು ಕುರಿತು ಸಂಶೋಧನೆ ನಡೆಸಿದರು. ಇಂಗ್ಲೆಂಡಿನ ರಸಾಯನ ವಿಜ್ಞಾನಿಗಳು ಇವರನ್ನು ‘ನೈಟ್ರೈಟುಗಳ ಪ್ರಭು’ ಎಂದೇ ಕರೆದರು.
1901ರಲ್ಲಿ ‘ಬೆಂಗಾಲ್ ಕೆಮಿಕಲ್ ಅಂಡ್ ಫಾರ್ಮಸ್ಯುಟಿಕಲ್ ವರ್ಕ್ಸ್’ ಎಂಬ ಕಂಪನಿಯನ್ನು ಸ್ಥಾಪಿಸಿದರು. ಅಪಾರ ದೇಶಪ್ರೇಮವಿದ್ದ ರೇ ಅವರು ರಸಾಯನ ವಿಜ್ಞಾನ ಕ್ಷೇತ್ರದಲ್ಲಿ ಪ್ರಾಚೀನ ಭಾರತೀಯರ ಸಾಧನೆಗಳ ಬಗ್ಗೆ ಅಧ್ಯಯನ ಕೈಗೊಂಡು ‘ಹಿಂದೂ ರಸಾಯನ ವಿಜ್ಞಾನದ ಇತಿಹಾಸ’ ಎಂಬ ಎರಡು ಸಂಪುಟಗಳ ಉದ್ಗ್ರಂಥವನ್ನು ಅವರು  ಪ್ರಕಟಿಸಿದರು. 1920 ರಲ್ಲಿ ಅವರನ್ನು ಇಂಡಿಯನ್ ಸೈನ್ಸ್ ಕಾಂಗ್ರೆಸ್ಸಿನ ಅಧ್ಯಕ್ಷರನ್ನಾಗಿ ಚುನಾಯಿಸಲಾಯಿತು. 1924 ರಲ್ಲಿ ಅವರು ಇಂಡಿಯನ್ ಕೆಮಿಕಲ್ ಸೊಸೈಟಿಯ ಅಧ್ಯಕ್ಷರಾದರು.
ಪ್ರಫುಲ್ಲಚಂದ್ರ ರೇ ಅವರು ಪ್ರತಿಭಾವಂತ ತರುಣ ರಸಾಯನ ಶಾಸ್ತ್ರಜ್ಞರ ತರಬೇತಿಗಾಗಿ ಸೌಲಭ್ಯಗಳನ್ನು ಸಂಘಟಿಸುವುದರ ಮೂಲಕ ಭಾರತಕ್ಕೆ ವಿಶ್ವ ರಸಾಯನ ವಿಜ್ಞಾನದ ಅತ್ಯುನ್ನತ ಸ್ಥಾನವನ್ನು ಕಲ್ಪಿಸಿಕೊಟ್ಟರು.
4)   ಸಿ.ವಿ.ರಾಮನ್

ಚಂದ್ರಶೇಖರ ವೆಂಕಟರಾಮನ್ ಅವರು ವಿವಿಧ ದ್ರವ್ಯ ಮಾಧ್ಯಮಗಳಲ್ಲಿ ಬೆಳಕಿನ ಚದರುವಿಕೆ ಹೇಗಾಗುತ್ತದೆ ಎಂದು ಕ್ರಮಬದ್ಧವಾಗಿ ನಡೆಸಿದ ಅನ್ವೇಷಣೆಗೆ 1930 ರಲ್ಲಿ ನೊಬೆಲ್ ಪ್ರಶಸ್ತಿಯನ್ನು ಪಡೆದರು.
ರಾಸಾಯನಿಕ ಸಂಯುಕ್ತಗಳ ಅಣುರಚನೆ (molecular structure) ಯನ್ನು ಅರ್ಥಮಾಡಿಕೊಳ್ಳಲು ಅದು ಅತಿ ಮುಖ್ಯವೆಂಬುದು ಈಗ ತಿಳಿದಿದೆ.  ರಾಮನ್ ಪರಿಣಾಮವನ್ನು ಕಂಡುಹಿಡಿದ ಫಲವಾಗಿ ಒಂದು ದಶಕದ ಒಳಗೆ ಸುಮಾರು 2000 ರಾಸಾಯನಿಕ ಸಂಯುಕ್ತಗಳ ಆಂತರಿಕ ರಚನೆಗಳನ್ನು ಪತ್ತೆ ಹಚ್ಚಲು ನೆರವಾಯಿತು.
5)  ಡಾ. ಹರಗೋಬಿಂದ್ ಖೊರಾನ
[image: https://kanaja.karnataka.gov.in/wp-content/uploads/2011/03/KRVP_Aug-10_28-209x300.jpg]
ಭಾರತ ಸಂಜಾತ ಖೊರಾನ ಅಮೆರಿಕದಲ್ಲಿ ನೆಲೆಸಿದ ರಸಾಯನ ವಿಜ್ಞಾನಿ. ಇವರಂತೆಯೇ ಪ್ರತ್ಯೇಕವಾಗಿ ರಾಬರ್ಟ್ಸ್ ಮಾರ್ಷಲ್ ಮತ್ತು ನೀರೆನ್‌ಬರ್ಗ್ ಸಂಶೋಧನೆ ಮಾಡಿ ಡಿಎನ್‌ಎ ದಲ್ಲಿರುವ ಆನುವಂಶಿಕ ಸಂಕೇತವನ್ನು ಬಿಡಿಸಿದರು. ಈ ಆನುವಂಶಿಕ ಸಂಕೇತ ಭಾಷೆಯ (Genetic code) ರಹಸ್ಯವನ್ನು ಬಯಲು ಮಾಡಿದವರಲ್ಲಿ ಖೊರಾನ ಪ್ರಮುಖರು. ಪ್ರಪ್ರಥಮವಾಗಿ ಕೃತಕ ಜೀನನ್ನು ತಯಾರು ಮಾಡಿದ ಕೀರ್ತಿ ಇವರದು. ಪ್ರತಿಯೊಂದು ಡಿಎನ್‌ಎನಲ್ಲಿರುವ ಟ್ರಿಪ್ಲೆಟ್ ಸಂಕೇತ ಒಂದು ನಿರ್ದಿಷ್ಟ ಅಮೈನೋ ಆಮ್ಲವನ್ನು ಸೂಚಿಸಬಹುದೆಂಬುದನ್ನು ಖಚಿತಗೊಳಿಸಿದರು. ಇದು ಪ್ರೋಸಂಶ್ಲೇಷಣೆಯನ್ನು ವಿವರಿಸುತ್ತದೆ. 1968ರಲ್ಲಿ ನೊಬೆಲ್ ಪಾರಿತೋಷಕಕ್ಕೆ ಭಾಜನರಾದರು ಮತ್ತು ಭಾರತ ಸರ್ಕಾರದ ಪದ್ಮವಿಭೂಷಣ ಗೌರವವೂ ಇವರಿಗೆ ಸಂದಿದೆ.
6)  ಟಿ.ಆರ್. ಶೇಷಾದ್ರಿ
ಟಿ.ಆರ್. ಶೇಷಾದ್ರಿ ಅವರು ರಸಾಯನ ವಿಜ್ಞಾನ ಮತ್ತು ಸಸ್ಯ ವಿಜ್ಞಾನ ಎರಡೂ ಕ್ಷೇತ್ರಗಳಲ್ಲಿ ಸಂಶೋಧನೆ ನಡೆಸಿದ ವಿಜ್ಞಾನಿ. ಇವರು ಸಸ್ಯಗಳ ಬಣ್ಣಗಳನ್ನು ಕುರಿತು ಸಂಶೋಧನೆಗಳನ್ನು ನಡೆಸಿದರು. ಹೂಗಳಲ್ಲಿರುವ ಕೆಂಪು ಮತ್ತು ಹಳದಿ ಬಣ್ಣಗಳಿಗೆ ಕಾರಣವಾದ ರಾಸಾಯನಿಕಗಳನ್ನು ಗುರುತಿಸಿ, ಆಂಥೊಸಯನಿನ್‌ಗಳ ಬಗ್ಗೆ ವ್ಯಾಪಕ ಸಂಶೋಧನೆ ಕೈಗೊಂಡರು. ಸಸ್ಯಗಳಲ್ಲಿ ಕಂಡುಬರುವ ರಾಸಾಯನಿಕಗಳ ರಚನೆ, ಪಾತ್ರ ಮತ್ತು ವರ್ಗೀಕರಣಗಳಿಗೆ ಸಂಬಂಧ ಕಲ್ಪಿಸಲು ಇವರು ಪ್ರಯತ್ನಿಸಿದರು. 1960ರಲ್ಲಿ ಅವರು ಫೆಲೋ ಆಫ್ ದಿ ರಾಯಲ್ ಸೊಸೈಟಿ (FRS) ಆಗಿ ಚುನಾಯಿಸಲ್ಪಟ್ಟರು.
7)  ಯಲ್ಲಪ್ರಗಡ ಸುಬ್ಬರಾವ್

ಯಲ್ಲಪ್ರಗಡ ಸುಬ್ಬರಾವ್ ಅಮೆರಿಕಕ್ಕೆ ತೆರಳಿ ಅನೇಕ ಯಶಸ್ವಿ ಸಂಶೋಧನೆಗಳನ್ನು ಜರುಗಿಸಿದರು. ಸೈರಸ್ ಫಿಸ್ಕ್ ಎಂಬುವರ ಜೊತೆಗೂಡಿ ಅದುವರೆಗೆ ಬಿಡಿಸಲಾರದ ಕಗ್ಗಂಟಾಗಿದ್ದ ಸ್ನಾಯು-ಸಂಕುಚನ ಕ್ರಿಯಾಕಾರಣವನ್ನು ಕಂಡುಹಿಡಿಯುವಲ್ಲಿ ಯಶಸ್ವಿಯಾದರು. ಫಿಸ್ಕ್-ಸುಬ್ಬರಾವ್ ವಿಧಾನವೆಂದು ಹೆಸರಾದ ಈ ಸಂಶೋಧನೆಯಲ್ಲಿ ಫಾಸ್ಫೊ-ಕ್ರಿಯಾಟಿನಿನ್ ಪಾತ್ರ ಬೆಳಕಿಗೆ ಬಂದಿತು. ನೊಬೆಲ್ ಪುರಸ್ಕಾರ ಯೋಗ್ಯವೆಂದು ಪರಿಗಣಿಸಲಾದ ಈ ಸಂಶೋಧನೆ ಅವರಿಗೆ ಕೀರ್ತಿ ತಂದರೂ, ಪುರಸ್ಕಾರಗಳಿಂದ ಅವರು ವಂಚಿತರಾದರು. ಉಷ್ಣವಲಯದ ಭೇದಿ ಮತ್ತು ರಕ್ತಹೀನತೆಯ ಪರಿಹಾರಕ್ಕೆ ಫೋಲಿಕ್ ಆಮ್ಲ, ಆನೆಕಾಲು ರೋಗಕ್ಕೆ ‘ಹೆಟ್ರಾಜಾನ್’ ಗಳನ್ನು ಕಂಡು ಹಿಡಿದರು. ಅಲ್ಲದೆ ‘ಬಿ’ ಜೀವಸತ್ವದ ಗುಂಪಿನ ಬಹುಪಾಲು ಅಂಶಗಳನ್ನು ಅವರ ತಂಡದವರು ಬೆಳಕಿಗೆ ತಂದರು. ಅಲ್ಲದೆ ‘ಅರಿಯೋಮೈಸಿನ್’ ಎಂಬ ಜೀವಿನಿರೋಧಕವನ್ನು ತಯಾರಿಸಿದವರು ಇವರ ತಂಡವೇ. ಪ್ಲೇಗ್ ರೋಗ ಚಿಕಿತ್ಸೆಯಲ್ಲಿ ಬಳಸುವ ಟೆಟ್ರಸೈಕ್ಲಿನ್ ಅರಿಯೋಮೈಸಿನ್‌ನ ಇನ್ನೊಂದು ರೂಪ.
 
8)  ಜಗದೀಶ ಚಂದ್ರ ಬೋಸ್

‘ಸಸ್ಯ ವಿಜ್ಞಾನದ ಕವಿ’ ಎಂದೇ ಕರೆಯಲ್ಪಟ್ಟ ಜಗದೀಶ ಚಂದ್ರಬೋಸ್ ಅವರು ಸಸ್ಯಗಳ ವಿವಿಧ ಭಾಗಗಳನ್ನು ಕುರಿತಂತೆ, ಅವುಗಳ ಮೇಲೆ ವಿದ್ಯುತ್ತು, ಉಷ್ಣತೆ ಮತ್ತು ರಾಸಾಯನಿಕ ವಸ್ತುಗಳಂತಹ ಹಲವು ಉತ್ತೇಜನಕಾರಕ ದ್ರವ್ಯಗಳನ್ನು ಉಪಯೋಗಿಸಿ, ಸಸ್ಯದ ಆಯಾ ಭಾಗಗಳು ಹೇಗೆ ಉದ್ರೇಕಗೊಳ್ಳುವವು ಎಂಬುದನ್ನು ಹಲವಾರು ಪ್ರಯೋಗಗಳಿಂದ ತೋರಿಸಿ ಕೊಟ್ಟರು. ಸಸ್ಯಗಳಲ್ಲಿನ ಅತ್ಯಂತ ಸೂಕ್ಷ್ಮ ಚಲನ ವಲನಗಳನ್ನು ತೋರಿಸಲು ‘ಕ್ರೆಸೋಗ್ರಾಫ್’ ಎಂಬ ಉಪಕರಣವನ್ನು ತಯಾರಿಸಿದರು. 1923 ರಲ್ಲಿ ಪಲ್ಸೇಷನ್ ಸಿದ್ಧಾಂತವನ್ನು (Pulsation Theory) ಮಂಡಿಸಿದರು. ಹೀಗೆ ಅವರು ಸಸ್ಯಗಳು ಎಂತಹ ಜೀವಿಗಳೆಂಬುದನ್ನು ಅನೇಕ ಪ್ರಯೋಗಗಳಿಂದ ಎತ್ತಿ ತೋರಿಸಿದರು.
ಅನೇಕ ಲೋಹ ಮತ್ತು ಖನಿಜ ಪದಾರ್ಥಗಳು (ಕಬ್ಬಿಣ, ತವರ ಮುಂತಾದವು) ನಿರ್ಜೀವ ವಸ್ತುಗಳು.  ಆದರೆ ಅವು ಉಷ್ಣ, ವಿದ್ಯುತ್ತು, ರಾಸಾಯನಿಕ ವಸ್ತುಗಳಿಂದ ‘ಉದ್ರೇಕ’ಗೊಳ್ಳುತ್ತವೆ ಎಂಬುದನ್ನು ಪ್ರಾಯೋಗಿಕವಾಗಿ ತೋರಿಸಿಕೊಟ್ಟರು.
 
9)  ಸಿ.ಕೆ. ಪಟೇಲ್
ಸಿ.ಕೆ. ಪಟೇಲ್, ಇವರು ಕಾರ್ಬನ್ ಡೈ ಆಕ್ಸೈಡ್ ಲೇಸರ್ ನಿರ್ಮಿಸಿ ವಿಜ್ಞಾನ ಕ್ಷೇತ್ರದಲ್ಲಿ ಅಪಾರ ಖ್ಯಾತಿ ಗಳಿಸಿದರು. ಇದು ಭೂಮಿಯಲ್ಲಿ ದೂರದೆಡೆಗಳಿಗೆ ಸಂದೇಶ ಕಳಿಸಲು ಹಾಗೂ ವಾತಾವರಣ ಮಾಲಿನ್ಯವನ್ನು ಪತ್ತೆ ಹಚ್ಚಲು ಉಪಯುಕ್ತವಾಗಿದೆ.
ಸೌರ ಕನಿಷ್ಠಗಳು ಮತ್ತು ಸೌರ ಗರಿಷ್ಠಗಳು
ಸೂರ್ಯನಲ್ಲಿ ಹಲವು ರೀತಿಯ ಚಟುವಟಿಕೆಗಳು ನಡೆಯುತ್ತಲೇ ಇರುತ್ತವೆ. ಸೌರ ಚಟುವಟಿಕೆಗಳಲ್ಲಿ ಸೌರಜ್ವಾಲೆಗಳು, ಸೌರಚಾಚಿಕೆಗಳು ಮತ್ತು ಸೌರಕಲೆಗಳು ಕೂಡ ಸೇರಿವೆ. ಸೂರ್ಯನ ಮೇಲ್ಮೈನಲ್ಲಿ ಕಂಡುಬರುವ ಈ ಚಟುವಟಿಕೆಗಳು ಸೂರ್ಯನ ಅಂತರಾಳದಲ್ಲಿ ಭಾರೀ ಕ್ಷೋಭೆ ಇದೆ ಎಂಬುದನ್ನು ಸೂಚಿಸುತ್ತವೆ. ಸೂರ್ಯನ ಅಂತರಾಳದೊಳಗಿನ ಕ್ಷೋಭೆಗಳಿಗೆ ಅಲ್ಲಿ ನಡೆಯುತ್ತಿರುವ ಕಾಂತೀಯ ಬದಲಾವಣೆಗಳು ಕಾರಣ ಎಂದು ನಂಬಲಾಗಿದೆ. ಸೂರ್ಯನಲ್ಲಿ ಕಂಡುಬರುವ ಈ ವಿದ್ಯಮಾನಗಳು ಸ್ಥಿರ ಗತಿಯಲ್ಲಾಗಲೀ ಸ್ಥಿರ ರೂಪದಲ್ಲಾಗಲೀ ಇರುವುದಿಲ್ಲ. ಅವು ಬದಲಾಗುತ್ತಲೇ ಇರುತ್ತವೆ. ಕೆಲವೊಮ್ಮೆ ಸೌರ ಚಟುವಟಿಕೆಗಳು ತೀರಾ ಕಡಿಮೆ ಆಗಿಬಿಡುತ್ತವೆ ಮತ್ತು ಇನ್ನು ಕೆಲವು ಬಾರಿ ಅವು ತೀರಾ ಹೆಚ್ಚು ಪ್ರಮಾಣದಲ್ಲಿ ಗೋಚರಿಸುತ್ತವೆ. ಸೌರ ಚಟುವಟಿಕೆ ಅತಿ ಕಡಿಮೆ ಪ್ರಮಾಣದಲ್ಲಿ ಘಟಿಸುವುದನ್ನು ಸೌರ ಕನಿಷ್ಠ ಎಂತಲೂ ಅತಿ ಹೆಚ್ಚು ಪ್ರಮಾಣದಲ್ಲಿ ಕಂಡುಬರುವ ಸಂದರ್ಭವನ್ನು ಸೌರ ಗರಿಷ್ಠ ಎಂತಲೂ ಕರೆಯುತ್ತಾರೆ. ಇವನ್ನು ಇಂಗ್ಲೀಷಿನಲ್ಲಿ ಕ್ರಮವಾಗಿ Solar minimums [minima] ಮತ್ತು Solar maximums [maxima] ಎಂದು ಕರೆದಿದ್ದಾರೆ. ಈ ಚಟುವಟಿಕೆಗಳು ಚಕ್ರೀಯವಾಗಿ ಇರುತ್ತವೆ ಎಂದು ತಿಳಿದುಬಂದಿದೆ. ಚಕ್ರೀಯವಾಗಿರುವುದು ಎಂದರೇನು? ಸೂರ್ಯನಲ್ಲಿ ಜರುಗುತ್ತಿರುವ ಚಟುವಟಿಕೆಗಳು – ಅದರಲ್ಲೂ ನಿರ್ದಿಷ್ಟವಾಗಿ ಸೌರಕಲೆಗಳು – ನಿರ್ದಿಷ್ಟ ಕಾಲಾಂತರಗಳಲ್ಲಿ ಪುನರಾವರ್ತನೆಗೊಳ್ಳುತ್ತದೆ. ಸೌರ ಚಟುವಟಿಕೆಗಳ ಚಕ್ರದ ಅವಧಿ 11 ವರ್ಷಗಳು ಎಂಬುದು ಅವಲೋಕನೆಗಳಿಂದ ತಿಳಿದುಬಂದಿದೆ. ಸೌರ ಚಟುವಟಿಕೆಗಳು ಗರಿಷ್ಠದಲ್ಲಿದ್ದಾಗ, ಸೌರ ಮೇಲ್ಮೈನಲ್ಲಿ ಹಲವಾರು ಚಟುವಟಿಕೆಗಳು ಎದ್ದು ಕಾಣುತ್ತವೆ. ಬೃಹತ್ ಸೌರಚಾಚಿಕೆಗಳು, ದೊಡ್ಡ ದೊಡ್ಡ ಸೌರ ಜ್ವಾಲೆಗಳು, ಹಲವಾರು ಸೌರಕಲೆಗಳು ಸೂರ್ಯನ ಮೇಲ್ಮೈನಲ್ಲಿ ಕಂಡುಬರುವ ಕಾಲಘಟ್ಟ ಇದು. ಈ ಸಂದರ್ಭದಲ್ಲಿ ಕೋಟ್ಯಂತರ ಟನ್ನುಗಳಷ್ಟು ದ್ರವ್ಯ ಸೂರ್ಯನ ಮೇಲ್ಮೈನಿಂದ ಎತ್ತರಕ್ಕೆ ಚಿಮ್ಮುತ್ತಿರುತ್ತದೆ. ಈ ದ್ರವ್ಯ ವಿದ್ಯುದಾವಿಷ್ಟ ಅನಿಲಗಳಿಂದ ಆಗಿರುತ್ತದೆ ಎಂದು ತಿಳಿದುಬಂದಿದೆ. ಭೂಮಿಯ ಧ್ರುವ ಪ್ರದೇಶಗಳಲ್ಲಿ ಬಣ್ಣ ಬಣ್ಣಗಳ ಬೆಳಕಿನ ಕುಣಿತ – ಇವನ್ನು ಧ್ರುವಪ್ರಭೆ (Arora) ಎನ್ನುತ್ತಾರೆ – ಹೆಚ್ಚಾಗಿ ಕಂಡುಬರುವುದು ಈ ಸಂದರ್ಭದಲ್ಲಿ. ಸೌರ ಚಟುವಟಿಕೆ ಗರಿಷ್ಠವಾಗಿರುವ ಸಂದರ್ಭ ಅರ್ಥಾತ್ ಸೋಲಾರ್ ಮ್ಯಾಕ್ಸಿಮಾ ಉಂಟಾಗಿರುವ ಸಂದರ್ಭ ನಮಗೆ ಹಲವು ತೊಂದರೆಗಳನ್ನು ಕೊಡಬಹುದು. ಉದಾಹರಣೆಗೆ, ಸಂವಹನ ಉಪಗ್ರಹಗಳಲ್ಲಿ ಸಂವಹನ ವ್ಯವಸ್ಥೆ ಕುಸಿದು ಬೀಳಬಹುದು, ಜಿ.ಪಿ.ಎಸ್. ವ್ಯವಸ್ಥೆ ಹಾಳಾಗಬಹುದು ಇಲ್ಲವೇ ನಮ್ಮ ದೂರಸಂಪರ್ಕ ಸಾಧನಗಳು ಕೆಲ ಕಾಲ ಕೆಲಸ ಮಾಡದಿರಬಹುದು. ಈ ಸಂದರ್ಭ ವ್ರೋಆತಂಕದ ಕ್ಷಣಗಳನ್ನು ಸೃಷ್ಟಿಸಿಬಿಡುತ್ತವೆ.

ಸೌರ ಚಟುವಟಿಕೆಗಳು ಕನಿಷ್ಠ ಮಟ್ಟದಲ್ಲಿ ಇದ್ದಾಗಿನ ಸ್ಥಿತಿಯನ್ನು ಸೋಲಾರ್ ಮಿನಿಮಾ ಎನ್ನುತ್ತೇವಷ್ಟೆ. ಈ ಸಂದರ್ಭದಲ್ಲಿ ಸೌರಕಲೆಗಳು ಬಹಳ ಕಡಿಮೆ ಆಗಿಬಿಡುತ್ತವೆ. ಸೌರಚಾಚಿಕೆಗಳು ಕೆಳಗಿಳಿದು ಬಿಡುತ್ತವೆ. ಸೌರ ಚಟುವಟಿಕೆಗಳು ಮಿನಿಮಾದಲ್ಲಿರುವಾಗ ಕೆಲವು ದಿನಗಳವರೆಗೆ ಸೌರಕಲೆಗಳು ಕಾಣದೆಯೇ ಇರಬಹುದು. ಸೌರ ಚಟುವಟಿಕೆಗಳು ಕನಿಷ್ಠವಾಗಿರುವ ಕಾಲಾವಧಿ ವ್ರೋಕೈಗೊಳ್ಳುವುದಕ್ಕೆ ಯುಕ್ತವಾಗಿರುತ್ತದೆ. ಸೌರ ಚಟುವಟಿಕೆಗಳು ಗರಿಷ್ಠಮಟ್ಟಗಳಲ್ಲಿವೆಯೋ ಅಥವಾ ಕನಿಷ್ಠ ಮಟ್ಟಗಳಲ್ಲ ಇವೆಯೋ ಎಂಬುದನ್ನು ಗುರುತಿಸುವುದಕ್ಕೆ ವಿಜ್ಞಾನಿಗಳು ಸೌರಕಲೆಗಳ ಸಂಖ್ಯೆಯನ್ನು ಪ್ರಮುಖ ಮಾನದಂಡವಾಗಿ ಪರಿಗಣಿಸುತ್ತಾರೆ. ಸೌರಕಲೆಗಳು ಅತಿ ಹೆಚ್ಚಾಗಿರುವ ಅವಧಿಯಲ್ಲಿ ಸೌರ ಚಟುವಟಿಕೆಗಳು ಗರಿಷ್ಠಮಟ್ಟದಲ್ಲಿ ಇವೆಯೆಂದೂ ಅವು ಇಲ್ಲದಿರುವ ಇಲ್ಲವೇ ಅತಿ ಕಡಿಮೆ ಇರುವ ಅವಧಿಯಲ್ಲಿ ಸೌರ ಚಟುವಟಿಕೆಗಳು ಕನಿಷ್ಠಮಟ್ಟದಲ್ಲಿ (ಸೋಲಾರ್ ಮಿನಿಯಾ ಸ್ಥಿತಿ) ಇವೆಯೆಂದೂ ಹೇಳಬಹುದು. ಕಳೆದ ವರ್ಷ ಅರ್ಥಾತ್ 2009ರಲ್ಲಿ ಸೌರ ಚಟುವಟಿಕೆಗಳು ಅತಿ ಕಡಿಮೆ ಮಟ್ಟದಲ್ಲಿ ಇತ್ತು. ಈ ವರ್ಷದ ಮೊದಲ ಅಂದರೆ 2008ರಲ್ಲಿ 266 ದಿನಗಳಂದು ಸೌರಕಲೆಗಳು ಇರಲಿಲ್ಲ. ಇದರಿಂದ ಈಗ ಸೂರ್ಯ ಸೋಲಾರ್ ಮಿನಿಮಾದಲ್ಲಿ ಇದೆ ಎಂದು ಹೇಳಬಹುದು.

ಎರಡು ಸತತ ಸೋಲಾರ್ ಮಿನಿಮಾಗಳ ನಡುವೆ ಇರುವ ಅವಧಿಯನ್ನು ಸೌರ ಚಟುವಟಿಕೆಗಳ ಚಕ್ರದ ಅವಧಿ ಎಂದು ಪರಿಗಣಿಸಬಹುದು. ಈ ರೀತಿಯ ಸೌರ ಚಟುವಟಿಕೆಗಳ ಚಕ್ರ ಇದೆ ಎಂಬುದನ್ನು ಸ್ಯಾಮ್ಯುಯೆಲ್ ಹೈನ್ರಿಕ್ ಶ್ವಾಬೆ (Samuel Heinrich Schwabe) ಎಂಬಾತ 1843ರಲ್ಲಿ ಆವಿಷ್ಕರಿಸಿದ. ಸೌರಕಲೆಗಳು ನಿರ್ದಿಷ್ಟ ಕಾಲಗಳ ಅವಧಿಗಳಲ್ಲಿ ಪುನರಾವರ್ತನೆಯಾಗುತ್ತವೆ ಎಂಬುದು ಅವನ ವಾದವಾಗಿತ್ತು. ಈ ಆವಿಷ್ಕಾರಕ್ಕೆ ಅವನು ಸೌರಕಲೆಗಳ ಬಗ್ಗೆ 17 ವರ್ಷಗಳ ಸುದೀರ್ಘ ಕಾಲ ಮಾಡಿದ ಅವಲೋಕನೆಗಳು ಆಧಾರವಾಗಿದ್ದುವು. ಈ ಅವಲೋಕನೆಗಳನ್ನೂ ಅದಕ್ಕೂ ಹಿಂದೆ ಇತರರು ಮಾಡಿದ ಅವಲೋಕನೆಗಳನ್ನೂ ಆಧಾರವಾಗಿಟ್ಟುಕೊಂಡು ರುಡಾಲ್ಫ್ ವೋಲ್ಫ್ ಎಂಬಾತ ಒಂದು ಕೋಷ್ಟಕವನ್ನು ತಯಾರಿಸಿದ. ಈ ಎಲ್ಲಾ ಮಾಹಿತಿಗಳ ಆಧಾರದ ಮೇಲೆ ಸೌರ ಚಟುವಟಿಕೆಗಳ ಚಕ್ರದ ಅವಧಿ ಸುಮಾರು 11 ವರ್ಷಗಳು ಎಂದು ಅಂದಾಜು ಮಾಡಿದ್ದಾರೆ. ನೀವು ಯಾವ ನಿರ್ದಿಷ್ಟ ಸೌರಕಲೆಗಳನ್ನು ಆಧಾರವಾಗಿಟ್ಟುಕೊಳ್ಳುವಿರಿ ಎಂಬುದನ್ನು ಆಧರಿಸಿ ಈ ಚಕ್ರದ ಕಾಲಾವಧಿ ವ್ಯತ್ಯಾಸಗೊಳ್ಳುವುದು ಸಾಧ್ಯ.

ಬೋಸ್ – ಐನ್‌ಸ್ಟೈನ್ ಸ್ಟಾಟಿಸ್ಟಿಕ್ಸ್
ಸತ್ಯೇಂದ್ರನಾಥ ಬೋಸ್ ಮತ್ತು ಮೇಘನಾದ ಸಹಾ 1917 ರಲ್ಲಿ ಕೊಲ್ಕತ್ತ ವಿಶ್ವವಿದ್ಯಾನಿಲಯದ ಸೈನ್ಸ್ ಕಾಲೇಜ್‌ನಲ್ಲಿ ಉಪನ್ಯಾಸಕರಾಗಿ ಸೇರಿದರು. ಬೋಧನೆಯೊಂದಿಗೆ ಏನಾದರೂ ಸಂಶೋಧನೆ ನಡೆಸಬೇಕೆಂದು ಅವರು ನಿರ್ಧರಿಸಿದರು. ಇದಕ್ಕಾಗಿ ವಿಜ್ಞಾನದಲ್ಲಿ ಇತ್ತೀಚಿನ ಬೆಳವಣಿಗೆಗಳ ಬಗ್ಗೆ ಅವರು ತಿಳಿಯಬೇಕಾಗಿತ್ತು. ವಿಜ್ಞಾನದ ಪತ್ರಿಕೆ (ಜರ್ನಲ್) ಗಳನ್ನು ಓದುವುದರಿಂದಷ್ಟೇ ಇದು ಸಾಧ್ಯವಾಗಬಹುದಿತ್ತು. ಜರ್ಮನ್ ಮತ್ತು ಫ್ರೆಂಚ್ ಭಾಷೆಗಳಲ್ಲಿಯೂ ಆಗ ಹಲವು ಸಂಶೋಧನಾ ಪತ್ರಗಳು ಬರುತ್ತಿದ್ದವು. ಇವನ್ನು ಓದುವುದಕ್ಕಾಗಿ ಆ ಭಾಷೆಗಳನ್ನು ಬೋಸ್ ಕಲಿತರು. ಕೆಲಸಕ್ಕೆ ಸೇರಿದ ಒಂದು ವರ್ಷದೊಳಗೆ ಅನಿಲಗಳ ಚಲನಸಿದ್ಧಾಂತಕ್ಕೆ ಸಂಬಂಧಿಸಿದ ಬೋಸ್ ಮತ್ತು ಸಹಾ ಅವರ ಒಂದು ಸಂಶೋಧನಾ ಪತ್ರ ಇಂಗ್ಲೆಂಡಿನ ‘ಫಿಲಸಾಫಿಕಲ್ ಮ್ಯಾಗಸಿನ್’ ನಲ್ಲಿ ಪ್ರಕಟವಾಯಿತು. 1919 ರಲ್ಲಿ ‘ಬುಲೆಟಿನ್ ಆಫ್ ಕೊಲ್ಕತ್ತ ಮ್ಯಾಥಮೆಟಿಕಲ್ ಸೊಸೈಟಿ’ ಯಲ್ಲಿ ಬೋಸ್ ಅವರ ಎರಡು ಸಂಶೋಧನಾ ಪತ್ರಗಳು ಪ್ರಕಟವಾದವು. ಇನ್ನೆರಡು ಪತ್ರಗಳು 1920ರಲ್ಲಿ ‘ಫಿಲಸಾಫಿಕಲ್ ಮ್ಯಾಗಸಿನ್’ನಲ್ಲಿ ಪ್ರಕಟವಾದವು.

1921ರಲ್ಲಿ ಡಾಕ್ಕಾ ವಿಶ್ವವಿದ್ಯಾಲಯ ಪ್ರಾರಂಭವಾಯಿತು. ಅದರ ಕುಲಪತಿಯಾಗಿದ್ದವರು ಡಾ. ಹಾರ್ಟೊಗ್. ಅಧ್ಯಯನ ವಿಭಾಗಗಳು ಉಚ್ಚ ಗುಣಮಟ್ಟದವಾಗಬೇಕೆಂದು ಭಾವಿಸಿದ ಅವರು ಬೋಸ್ ಅವರನ್ನು ಭೌತವಿಜ್ಞಾನದಲ್ಲಿ ರೀಡರ್ ಆಗಿ ನೇಮಿಸಿ ಕೊಲ್ಕೊತ್ತದಿಂದ ಡಾಕ್ಕಾಕ್ಕೆ ಕರೆಸಿಕೊಂಡರು.
ಬೋಸ್‌ರಿಂದ ನಡೆದ ಆವಿಷ್ಕಾರವನ್ನು ತಿಳಿಯುವುದಕ್ಕೆ ಮೊದಲು, 19ನೇ ಶತಮಾನದ ಕೊನೆಗೆ ಅಡಿ ಇಟ್ಟ ಒಂದು ಕ್ರಾಂತಿಕಾರಿ ಸಿದ್ಧಾಂತದ ಪರಿಚಯ ಅಗತ್ಯ. ತನ್ನ ಮೇಲೆ ಬೀಳುವ ವಿಕಿರಣವೆಲ್ಲವನ್ನೂ ಹೀರಬಲ್ಲ ವಸ್ತುವನ್ನು ಫಿಸಿಕ್ಸ್‌ನಲ್ಲಿ ‘ಬ್ಲ್ಯಾಕ್ ಬಾಡಿ’- ‘ಕೃಷ್ಣಕಾಯ’ ಎಂದು ಕರೆಯುತ್ತಾರೆ. ಇಂಥ ವಸ್ತುವೊಂದು ಹೊರಸೂಸುವ ವಿಕಿರಣದ ತೀವ್ರತೆ ತರಂಗದೂರದೊಂದಿಗೆ ಬದಲಾಗುತ್ತದೆ. ಅತಿ ಹೆಚ್ಚು ತೀವ್ರತೆಯ ವಿಕಿರಣ ಯಾವ ತರಂಗದೂರದಲ್ಲಿದೆ ಎಂಬುದು ಕೃಷ್ಣಕಾಯದ ಉಷ್ಣತೆಯನ್ನು ಅವಲಂಬಿಸಿದೆ. ಆದರೆ ಇದಕ್ಕೆ ಸರಿಯಾದ ವಿವರಣೆ ಮಾತ್ರ 19ನೇ ಶತಮಾನದ ಕೊನೆಯವರೆಗೂ ಸಿಕ್ಕಿರಲಿಲ್ಲ.
ಕಡಿಮೆ ವಿದ್ಯುತ್ ಶಕ್ತಿಯನ್ನು ಬಳಸಿ ಇಲೆಕ್ಟ್ರಿಕ್ ಬಲ್ಬುಗಳಿಂದ ಅಧಿಕ ಬೆಳಕನ್ನು ಪಡೆಯಬಹುದಾದ ದಾರಿಗಳನ್ನು ಸೂಚಿಸಲು ಆ ವೇಳೆಗೆ ಕೆಲವು ವಿದ್ಯುತ್ ಕಂಪನಿಗಳು ಜರ್ಮನಿಯ ವಿಜ್ಞಾನಿ ಮಾಕ್ಸ್ ಪ್ಲಾಂಕ್‌ನನ್ನು ಕೇಳಿಕೊಂಡುವು. ವಿದ್ಯುತ್ ಬಲ್ಬಿನ ಬಿಸಿತಂತು ಒಂದು ಕೃಷ್ಣಕಾಯಕ್ಕೆ ಸಮಾನ ಎಂದು ಭಾವಿಸಿಕೊಂಡು ಮಾಕ್ಸ್ ಪ್ಲಾಂಕ್, ಕೃಷ್ಣಕಾಯ ವಿಕಿರಣವನ್ನು ಅಧ್ಯಯಿಸಬೇಕಾಯಿತು. 1894 ರಿಂದ ಪ್ಲಾಂಕ್ ಈ ಅಧ್ಯಯನವನ್ನು ಪ್ರಾರಂಭಿಸಿದ. ಕೃಷ್ಣಕಾಯವಿಕಿರಣದ ವರ್ತನೆಯನ್ನು ವಿವರಿಸಲು ಅವನು ಒಂದು ಊಹನೆಗೆ ಶರಣಾಗಬೇಕಾಯಿತು. ವಿದ್ಯುತ್ ಕಾಂತೀಯ ಶಕ್ತಿ ಕ್ವಾಂಟಮ್ ರೂಪದಲ್ಲಿರುತ್ತದೆ ಎಂಬುದೇ ಆ ಊಹನೆ. ಅಂದರೆ ವಿಕಿರಣ ಶಕ್ತಿಯು ಒಂದು ಮೂಲಮಾನದ ಗುಣಕವಾಗಿಯೇ ಇರುತ್ತದೆಯೇ ಹೊರತು ಬೇರೆ ರೀತಿಯಲ್ಲಿ ಅಲ್ಲ ಎಂದರ್ಥ. ಇದರ ಆಧಾರದಿಂದ ಪ್ಲಾಂಕ್ ಕೃಷ್ಣಕಾಯದ ವಿಕಿರಣ ನಿಯಮವನ್ನು ವ್ಯತ್ಪತ್ತಿಸಿದ. ಪ್ಲಾಂಕ್ ತನ್ನ ಸಿದ್ಧಾಂತವನ್ನು 1900ನೇ ಡಿಸೆಂಬರ್ 14 ರಂದು ಮಂಡಿಸಿದ. ಇದು ‘ಕ್ವಾಂಟಂ ಸಿದ್ಧಾಂತ’ ಎಂದು ಮುಂದೆ ಹೆಸರಾಯಿತು. ವಿಕಿರಣ ನಿಯಮವನ್ನು ವ್ಯತ್ಪತ್ತಿಸುವ ಪ್ರಕರಣ ವಿಶ್ವವಿದ್ಯಾಲಯಗಳ ಭೌತವಿಜ್ಞಾನ ಪಾಠಪಟ್ಟಿಯಲ್ಲೂ ಸೇರಿತು.

ಕೆಲವು ಲೋಹಗಳ ಮೇಲೆ ವಿಕಿರಣ ಬಿದ್ದಾಗ ಇಲೆಕ್ಟ್ರಾನ್‌ಗಳು ಹೊಮ್ಮುತ್ತವೆ. ಈ ವಿದ್ಯಮಾನವನ್ನು ದ್ಯುತಿ ವಿದ್ಯುತ್ ಪರಿಣಾಮ ಎನ್ನುತ್ತಾರೆ. 19ನೇ ಶತಮಾನದ ಕೊನೆಗೆ ಈ ಪರಿಣಾಮದ ವಿವರಣೆ ಗೊಂದಲದಲ್ಲಿದ್ದಿತು. 1905ರಲ್ಲಿ ಇದಕ್ಕೆ ಸ್ಪಷ್ಟವಾದ ವಿವರಣೆಯನ್ನು ಕ್ವಾಂಟಂ ಸಿದ್ಧಾಂತದ ಆಧಾರದಿಂದ ಆಲ್ಬರ್ಟ್ ಐನ್‌ಸ್ಟೈನ್ ನೀಡಿದರು. ಶಕ್ತಿಯ ನಿಯತ ಅಳತೆಗಳಷ್ಟೇ ವಿಕಿರಣ ಹೊಮ್ಮುತ್ತದೆ ಎಂಬ ಪ್ಲಾಂಕ್ ಕಲ್ಪನೆಯನ್ನು ‘ವಿಕಿರಣದಲ್ಲಿ ಶಕ್ತಿಯ ನಿಯತ ಅಳತೆಗಳನ್ನೊಳಗೊಂಡ ಕಣಗಳಿವೆ’ ಎಂದು ಐನ್‌ಸ್ಟೈನ್ ಇನ್ನೂ ವಿಸ್ತರಿಸಿದರು. ಮುಂದೆ ಇಂಥ ಕಣಗಳಿಗೆ ‘ಫೋಟಾನ್’ ಗಳೆಂದು ಹೆಸರಾಯಿತು.

1924ರ ಮಾರ್ಚ್ ತಿಂಗಳಲ್ಲಿ ಮೇಘನಾದ ಸಹಾ ಡಾಕ್ಕಾಕ್ಕೆ ಬಂದವರು ಬೋಸ್‌ರನ್ನು ಭೇಟಿಯಾದರು. ಅವರಿಬ್ಬರೂ ದೀರ್ಘಕಾಲದ ಸ್ನೇಹಿತರು. ವೃತ್ತಿಯ ಕಷ್ಟಸುಖಗಳನ್ನೂ ಫಿಸಿಕ್ಸ್ ವಿಚಾರಗಳನ್ನೂ ಸಹಜವಾಗಿಯೇ ಭೇಟಿಯಾದಾಗಲೆಲ್ಲ ಪರಸ್ಪರ ಚರ್ಚಿಸುತ್ತಿದ್ದರು. ಪ್ಲಾಂಕ್ ಪಡೆದ ಕೃಷ್ಣಕಾಯ ವಿಕಿರಣ ನಿಯಮವನ್ನು ಪುಸ್ತಕಗಳಲ್ಲಿದ್ದಂತೆ ವ್ಯತ್ಪತ್ತಿಸುವಾಗ ತನಗಾಗುವ ಅತೃಪ್ತಿಯನ್ನು ಸಹಾರೊಂದಿಗೆ ಬೋಸ್ ತೋಡಿಕೊಂಡರು. ಆಗ ವೂಲ್ಫ್‌ಗಾಂಗ್  ಪೌಲಿ ಎಂಬ ಆಸ್ಟ್ರಿಯನ್ ವಿಜ್ಞಾನಿ ನಡೆಸಿದ ಸಂಶೋಧನೆಯನ್ನು ಸಹಾ ಅವರು ತಿಳಿಸಿದರು. ಕ್ವಾಂಟಂ ನಿರ್ಬಂಧಗಳನ್ನು ಅನ್ವಯಿಸುವುದರಲ್ಲಿರುವ ಇರುವ ಸಮಸ್ಯೆಗಳನ್ನು ಕೂಡ ಅವರು ತಿಳಿಸಿದರು.

ಈ ಸುಳಿವಿನಿಂದ ಮಾಕ್ಸ್ ಪ್ಲಾಂಕ್ ನಿಯಮವನ್ನು ಬೇರೆಯೇ ರೀತಿಯಲ್ಲಿ ಮರುವ್ಯತ್ಪತ್ತಿಸಲು ಬೋಸ್ ನಿಶ್ಚಯಿಸಿದರು. ವಿಳಂಬಿಸದೆ ಪ್ರಾಯಶಃ ಮಾರ್ಚ್-ಏಪ್ರಿಲ್ ತಿಂಗಳೊಳಗೆ ಹಾಗೆ ವ್ಯತ್ಪತ್ತಿಸಿದರು ಕೂಡ. ಹೀಗೆ ಮಾಡುವಾಗ ತನ್ನಿಂತಾನೇ ಸಹಜವಾಗಿಯೋ ಉದ್ದೇಶಪೂರ್ವಕವಾಗಿಯೋ ಹೊಸತೊಂದು ಚಿಂತನೆಯನ್ನು ಅವರು ಭೌತ ಕ್ಷೇತ್ರದಲ್ಲಿ ಬಿತ್ತಿದರು.
ಫೋಟಾನ್‌ಗಳದ್ದಾಗಲೀ ಇಲೆಕ್ಟ್ರಾನ್‌ಗಳದ್ದಾಗಲೀ ಕಣಗಳ ಒಂದು ದೊಡ್ಡ ಸಂದಣಿ ಇದೆ ಎಂದುಕೊಳ್ಳಿ. ಇಡೀ ಸಂದಣಿಯಲ್ಲಿರುವ ಒಟ್ಟು ಶಕ್ತಿಯು ವಿವಿಧ ಕಣಗಳಲ್ಲಿ ಹೇಗೆ ಹಂಚಿಹೋಗುತ್ತದೆ? ಹೀಗೆ ವಿವಿಧ ಶಕ್ತಿ ಮೌಲ್ಯಗಳಿರುವ ಕಣಗಳ ಸಂಖ್ಯಾ ಮಾಹಿತಿಯೇ ‘ಸ್ಟಾಟಿಸ್ಟಿಕ್ಸ್’. ಇದನ್ನೇ ಕಣಗಳಲ್ಲಿ ಶಕ್ತಿಯ ಹಂಚಿಕೆ ಎನ್ನುವುದು. ಒಂದು ನಿಶ್ಚಿತ ಸ್ಥಿತಿಯಲ್ಲಿ – ಇದನ್ನು ಕ್ವಾಂಟಂ ಸ್ಥಿತಿ ಎನ್ನುತ್ತಾರೆ – ಕಣಗಳ ಸಂಖ್ಯೆ ಎಷ್ಟಿರುತ್ತದೆ ಎಂಬುದನ್ನು ಈ ಹಂಚಿಕೆ ಅವಲಂಬಿಸಿದೆ. ಒಂದು ನಿಶ್ಚಿತ ಸ್ಥಿತಿಯಲ್ಲಿ ಒಂದೇ ಇಲೆಕ್ಟ್ರಾನ್ ಇರಬಲ್ಲುದು ಎಂದು ಪೌಲಿ ಸಾರಿದ. ಇದನ್ನು ಅನುಸರಿಸಿ ಎನ್ರಿಕೊ ಫರ್ಮಿ ಮತ್ತು ಪಾಲ್ ಡಿರಾಕ್, ಇಲೆಕ್ಟ್ರಾನ್‌ಗಳಂಥ ಕಣಗಳ ಸಂದಣಿಯಲ್ಲಿ ಶಕ್ತಿಯ ಹಂಚಿಕೆಯನ್ನು ಪಡೆದರು. ಅದು ‘ಫರ್ಮಿ-ಡಿರಾಕ್ ಹಂಚಿಕೆ’ ಎಂದು ಹೆಸರಾಗಿದೆ. ಆ ಹಂಚಿಕೆಯನ್ನು ಪಾಲಿಸುವ ಕಣಗಳನ್ನು ಫರ್ಮಿಯಾನ್‌ಗಳೆಂದು ಕರೆಯುತ್ತಾರೆ. ಯಾವುದೇ ಒಂದು ನಿಶ್ಚಿತ ಸ್ಥಿತಿಯಲ್ಲಿ ಇರಬಹುದಾದ ಫೋಟಾನ್‌ಗಳ ಸಂಖ್ಯೆಗೆ ಮಿತಿ ಇಲ್ಲ ಎಂದು ಭಾವಿಸಿ ಮುಂದುವರಿದವರು ಬೋಸ್. ಫೋಟಾನ್‌ಗಳಂಥ ಕಣಗಳು ಮುಂದೆ ‘ಬೋಸಾನ್’ ಗಳೆಂದು ಹೆಸರಾದುವು.
ತನ್ನ ನೂತನ ಸಂಶೋಧನಾ ಪತ್ರವನ್ನು ಪ್ರಕಟಣೆಗಾಗಿ ‘ಫಿಲಸಾಫಿಕಲ್ ಮ್ಯಾಗಸಿನ್’ಗೆ ಬೋಸ್ ಕಳಿಸಿದರು. ಏಕೋ, ಈ ಬಾರಿ ಬೋಸ್ ಅವರ ಪತ್ರ ಪ್ರಕಟಣೆಗಾಗಿ ಸ್ವೀಕೃತವಾಗಲಿಲ್ಲ. ಬೋಸ್ ಅವರಿಗೆ ಸಹಜವಾಗಿ ನಿರಾಶೆಯಾಯಿತು. ಜರ್ಮನ್ ಭಾಷೆಯಲ್ಲಾದರೂ ಪ್ರಕಟವಾಗಬಹುದು ಎಂಬ ಆಸೆಯಿಂದ ಅವರು ಅದನ್ನು 1924ನೇ ಜೂನ್ 4 ರಂದು ಒಂದು ಕೋರಿಕೆಯೊಂದಿಗೆ ಐನ್‌ಸ್ಟೈನ್‌ಗೆ ಕಳಿಸಿದರು. ತಾನು ಕಳಿಸುತ್ತಿರುವ ಪತ್ರವನ್ನು ಜರ್ಮನ್ ಭಾಷೆಗೆ ಅನುವಾದಿಸಿ ‘ಸೀಟ್ಸ್‌ಕ್ರಿಫ್ಟ್‌ಫರ್ ಫಿಸಿಕ್ಸ್’ ಎಂಬ ಜರ್ನಲ್‌ನಲ್ಲಿ ಪ್ರಕಟವಾಗುವಂತೆ ನೋಡಿಕೊಳ್ಳಬೇಕೆಂಬುದೇ ಆ ಕೋರಿಕೆಯಾಗಿತ್ತು.

ಅದೃಷ್ಟವಶಾತ್ ತನಗೆ ಬರುವ ‘ಅಸಂಖ್ಯಾತ ಪತ್ರಗಳಲ್ಲಿ ಒಂದು’ ಎಂದು ಐನ್‌ಸ್ಟೈನ್, ಬೋಸ್ ಪತ್ರವನ್ನು ಕಡೆಗಣಿಸಲಿಲ್ಲ. ಬೋಸ್ ಅವರ ಸಂಶೋಧನಾ ಪತ್ರವನ್ನು ಸೂಕ್ಷ್ಮವಾಗಿ ಓದಿ ಅದರ ಮಹತ್ವವನ್ನು ಐನ್‌ಸ್ಟೈನ್ ಗ್ರಹಿಸಿದರು. ತಾನೇ ಅದನ್ನು ಅನುವಾದಿಸಿ ಪ್ರಕಟವಾಗುವಂತೆ ನೋಡಿಕೊಂಡರು. ಬೋಸ್ ಸಂಶೋಧನೆ ಮುಖ್ಯವಾದುದೆಂಬ ಟಿಪ್ಪಣಿಯನ್ನೂ ಸೇರಿಸಿದರು. ಸ್ವಲ್ಪ ಸಮಯದ ಅನಂತರ ಬೋಸ್ ಸಂಶೋಧನೆಯನ್ನು – ಅಂದರೆ ಫೋಟಾನ್‌ಗಳಲ್ಲಿ ಶಕ್ತಿಯ ಹಂಚಿಕೆಯನ್ನು – ಐನ್‌ಸ್ಟೈನ್ ಪರಮಾಣುಗಳಿಗೂ ವಿಸ್ತರಿಸಿದರು. ಹೀಗೆ ಹುಟ್ಟಿಕೊಂಡ ಶಕ್ತಿ ಹಂಚಿಕೆಯ ಕ್ರಮ ‘ಬೋಸ್-ಐನ್‌ಸ್ಟೈನ್  ಸ್ಟಾಟಿಸ್ಟಿಕ್ಸ್’ ಅಥವಾ ‘ಬೋಸ್ ಐನ್‌ಸ್ಟೈನ್ ಹಂಚಿಕೆ’ ಎಂದೇ ಖ್ಯಾತವಾಯಿತು.
ಈ ಹಂಚಿಕೆಯನ್ನು ಅವಲಂಬಿಸಿಯೇ ‘ಬೋಸ್ ಸಾಂದ್ರೀಕರಣ’ [ಬೋಸ್ ಕಂಡೆನ್ಸೇಷನ್] ಎಂಬ ವಿಶಿಷ್ಟ ವಸ್ತುಸ್ಥಿತಿಯನ್ನು ಐನ್‌ಸ್ಟೈನ್ 1925 ರಲ್ಲಿ ಕಲ್ಪಿಸಿದರು. ಸುಮಾರು 70 ವರ್ಷಗಳ ಅನಂತರ ಈ ಕಲ್ಪನೆ ಪ್ರಯೋಗಾಲಯದಲ್ಲಿ ಸಾಕಾರವಾಯಿತು. ಕೊಲರಾಡೊ ವಿಶ್ವವಿದ್ಯಾಲಯಕ್ಕೆ ಸೇರಿದ ಪ್ರಯೋಗಾಲಯದಲ್ಲಿ 1995ನೇ ಜೂನ್ 5 ರಂದು ಶುದ್ಧವಾದ ಬೋಸ್ ಸಾಂದ್ರೀಕರಣ ಸಾಧ್ಯವಾಯಿತು. 2000 ರುಬಿಡಿಯಮ್ ಪರಮಾಣುಗಳನ್ನು ಒಳಗೊಂಡ ಸಂದಣಿಯಲ್ಲಿ, 170 ನಾನೊ ಕೆಲ್ವಿನ್ ಉಷ್ಣತೆಯಲ್ಲಿ ಈ ಅತಿ ಶೀತಸ್ಥಿತಿ ಮೈತಾಳಿತು. ಈ ಸ್ಥಿತಿಯಲ್ಲಿರುವ ವಸ್ತುವನ್ನು ‘ಬೋಸ್ ಕಂಡೆನ್ಸೇಟ್’ ಎಂದು ಕರೆಯುತ್ತಾರೆ.
ಕೃಷ್ಣಕಾಯ ವಿಕಿರಣದ ಪ್ಲಾಂಕ್ ನಿಯಮವನ್ನು ವ್ಯತ್ಪತ್ತಿಸಲು ಸತ್ಯೇಂದ್ರನಾಥ್ ಬೋಸ್ ಉಪಯೋಗಿಸಿದ ಹಂಚಿಕೆ ಕಂಡೆನ್ಸೇಟ್ ರೂಪದಲ್ಲಿ ಮಹತ್ವದ ಫಲ ಕೊಟ್ಟಿತಷ್ಟೆ? ಬೋಸ್ ಪತ್ರದ ಪರವಾಗಿ ಐನ್‌ಸ್ಟೈನ್ ಪ್ರಾರಂಭದಲ್ಲೇ ತಳೆದ ನಿಲುವನ್ನು ಇದು ಬಲವಾಗಿ ಸಮರ್ಥಿಸುತ್ತದೆ. ನೊಬೆಲ್ ಪ್ರಶಸ್ತಿಯನ್ನು ಬೋಸ್ ಪಡೆಯಲಿಲ್ಲ ನಿಜ. ಆದರೆ ಬೋಸ್ ಸಾಂದ್ರೀಕರಣಕ್ಕಾಗಿ 2001ನೇ ವರ್ಷದ ಭೌತ ನೊಬೆಲ್ ಪ್ರಶಸ್ತಿಯು ಅಮೆರಿಕದ ಮೂವರು – ಎರಿಕ್ ಕಾರ್ನೆಲ್, ವೂಲ್ಫ್ ಗಾಂಗ್ ಕೆಟರ್ಲ್ ಮತ್ತು ಕಾರ್ಲ್ ವೈಮನ್ – ವಿಜ್ಞಾನಿಗಳಿಗೆ ಸಂದಿತು. ಬೋಸ್ ಅವರದ್ದು ನೊಬೆಲ್ ಮಟ್ಟದ ಸಂಶೋಧನೆ ಆಗಿದ್ದುದಕ್ಕೆ ಬೇರೆ ಪುರಾವೆ ಬೇಕೆ?

ಕಾರ್ಬನ್ ಹೆಜ್ಜೆಗುರುತು
ಪರಿಸರ ಸಂರಕ್ಷಣೆಗೆ ಈಗ ಮತ್ತೊಂದು ಹೊಸ ಶಬ್ದದ ಸೇರ್ಪಡೆಯಾಗಿದೆ — ಕಾರ್ಬನ್ ಹೆಜ್ಜೆಗುರುತು (ಕಾರ್ಬನ್ ಫುಟ್ ಪ್ರಿಂಟ್) — ಏನಿದು, ಕಾರ್ಬನ್ ಹೆಜ್ಜೆಗುರುತು? ‘ಯಾವುದೇ ಸಂಘಟನೆ, ಘಟನೆ, ಅಥವಾ ಉತ್ಪನ್ನದಿಂದ ವಿಸರ್ಜಿತಗೊಂಡು ಹಸಿರುಮನೆ ಪರಿಣಾಮವುಂಟು ಮಾಡುವ ಅನಿಲಗಳ ಒಟ್ಟು ಪರಿಮಾಣ’ ಎನ್ನಬಹುದು. ಅಥವಾ ಕಾರ್ಬನ್ ಡೈ ಆಕ್ಸೈಡ್‌ನ ಪ್ರಮಾಣವೆಂದೂ ಇಲ್ಲವೇ ಅದಕ್ಕೆ ಸಮನಾದ ಹಸಿರುಮನೆ ಅನಿಲಗಳೆಂದೂ ಇದನ್ನು ಹೇಳುವುದುಂಟು. ಜೀವಚಕ್ರ ಮೌಲ್ಯಮಾಪನದಡಿಯಲ್ಲಿ ಪರಿಸರ ವಿಜ್ಞಾನ ಹೆಜ್ಜೆಗುರುತಿನ ಭಾಗವಾಗಿ ‘ಕಾರ್ಬನ್ ಹೆಜ್ಜೆಗುರುತು’ ಕಲ್ಪನೆಯು ಬಂದಿದೆ. ಕಾರ್ಬನ್ ಹೆಜ್ಜೆಗುರುತನ್ನು ವೈಯಕ್ತಿಕವಾಗಿ, ರಾಷ್ಟ್ರ ಹಾಗು ಸಂಘಟನಾ ಮಟ್ಟಗಳಲ್ಲಿ ಅಳೆಯುವಷ್ಟರ ಮಟ್ಟಿಗೆ ಹಸಿರುಮನೆ ಅನಿಲಗಳ ಮೌಲ್ಯಮಾಪನ ಮಾಡಬಹುದು. ಈಗಾಗಲೇ ಕೆಲವು ಪಾಶ್ಚಿಮಾತ್ಯ ರಾಷ್ಟ್ರಗಳಲ್ಲಿ ಆಹಾರ, ಉಡುಪು, ಮಾರ್ಜಕ ತಯಾರಿಕೆಗಳಲ್ಲಿ ಎಷ್ಟು ಕಾರ್ಬನ್ ಡೈ ಆಕ್ಸೈಡ್ (CO2) ಹೊರಬೀಳುತ್ತಿದೆ ಎನ್ನುವ ಬಗೆಗೆ ಅಧ್ಯಯನಗಳೂ ನಿಗದಿಗಳೂ ರೂಪುಗೊಂಡಿವೆ. ಇದನ್ನು ಸರಕಾರ ಹಾಗೂ ಖಾಸಗೀ ವಲಯಗಳೆರಡರ ಸಹಕಾರದಿಂದ ಅನುಷ್ಠಾನಗೊಳಿಸುವ ಯೋಜನೆಗಳಿವೆ.
ಹಸಿರು ಮನೆ ಅನಿಲಗಳು ಹಸಿರು ಮನೆ ಪರಿಣಾಮವುಂಟು ಮಾಡುತ್ತವೆಯೆಂಬುದು ಈಗ ತಿಳಿದಿದೆ. ಇಂದು ಮಾನವನ ಅನೇಕ ಚಟುವಟಿಕೆಗಳಲ್ಲಿ, ಕಾರ್ಬನ್ ಡೈ ಆಕ್ಸೈಡ್ ಅನಿಲ ಅನಪೇಕ್ಷಣೀಯ ಮಟ್ಟದಲ್ಲಿ, ವಾತಾವರಣಕ್ಕೆ ಬಿಡುಗಡೆಯಾಗುತ್ತಿದೆ. ಅಧಿಕ ಕೈಗಾರಿಕೀಕರಣವಿರಬಹುದು. ಅಥವಾ ಅತ್ಯಧಿಕ ಸಾರಿಗೆ ವ್ಯವಸ್ಥೆಯಿರಬಹುದು. ಇವುಗಳಿಗೆ ಬೇಕಾದ ಇಂಧನಗಳನ್ನು ಉರಿಸಿದಾಗ ಕಾರ್ಬನ್ ಡೈಆಕ್ಸೈಡ್ ಮತ್ತಿತರ ಹಸಿರು ಮನೆ ಅನಿಲಗಳು ಹೆಚ್ಚು ಪ್ರಮಾಣದಲ್ಲಿ ಬಿಡುಗಡೆಗೊಳ್ಳುತ್ತವೆ.
ಭೂವಾತಾವರಣದ ಮೂಲಕ ಸೂರ್ಯನಿಂದ ಬಂದ ಕಿರಣಗಳು ಭೂಮಿಯನ್ನು ತಲುಪಿ ಅದನ್ನು ಬಿಸಿ ಮಾಡುತ್ತವೆ. ಅಥವಾ ಕಾಯಿಸುತ್ತವೆ. ಈ ಉಷ್ಣಚೈತನ್ಯದ ಬಹುಭಾಗವನ್ನು ಭೂಮಿ ಮತ್ತೆ ವಾತಾವರಣಕ್ಕೆ ಬಿಟ್ಟುಕೊಡುತ್ತದೆ. ಆದರೆ ಕಾರ್ಬನ್ ಡೈೊಆಕ್ಸೈಡ್  ಅಧಿಕವಾದಾಗ ಭೂಮಿಯಿಂದ ಪ್ರತಿಫಲಿತವಾದ ಈ ಉಷ್ಣವು ಮೇಲಕ್ಕೇರಲು ಸಾಧ್ಯವಾಗದೆ ಅಲ್ಲಿಯೇ ಉಳಿಯುತ್ತದೆ. ಏಕೆಂದರೆ CO2 ಅದನ್ನು ಹೀರಿಕೊಳ್ಳುತ್ತದೆ. ಇದೇ ‘ಭೂಜ್ವರಕ್ಕೆ’  ಕಾರಣ ಎಂಬುದು ಗೊತ್ತಿದೆಯಲ್ಲವೇ? ಈ ಭೂಜ್ವರದಿಂದಾಗಿ ಅನೇಕ ವಿನಾಶಕಾರೀ ಪರಿಣಾಮಗಳನ್ನು ಈಗ ಗಂಭೀರವಾಗಿ ಪರಿಗಣಿಸಲಾಗುತ್ತಿದೆ. ಈ ಪರಿಣಾಮಗಳೂ ತಿಳಿದಿವೆ. ಜಾಗತಿಕ ಸರಾಸರಿ ಉಷ್ಣತಾ ಮಟ್ಟ ಹೆಚ್ಚುತ್ತಿರುವುದು; ಧ್ರುವ ಟೊಪ್ಪಿಗೆಗಳ ಹಿಮವು ಅಧಿಕ ದರದಲ್ಲಿ ಕರಗುತ್ತಿರುವುದು, ಇದರಿಂದ ಜನ ಜೀವನಕ್ಕಾಗುವ ಧಕ್ಕೆ; ಕಾಡುಗಳನ್ನು ಸವರುವುದು ನಡೆದೇ ಇದೆ, ಫಾಸಿಲ್ ಇಂಧನಗಳ ಬಳಕೆ ಹೆಚ್ಚುತ್ತಲೇ ಇದೆ. ಈ ಎಲ್ಲದರಿಂದ ಹೆಚ್ಚಿನ CO2 ಬಿಡುಗಡೆಯಾಗುತ್ತಲೇ ಇದೆ; ಇತ್ತೀಚೆಗೆ ಕಾಳ್ಗಿಚ್ಚುಗಳು, ಮರುಭೂಮೀಕರಣ, ಚಂಡಮಾರುತಗಳು ಹೆಚ್ಚುತ್ತಿವೆ.
CO2 ನೈಸರ್ಗಿಕವಾಗಿಯೇ ಪ್ರಕೃತಿಯಲ್ಲಿ ಇರುತ್ತದೆಯಾದರೂ ಮಾನವನ ಚಟುವಟಿಕೆಗಳಿಂದ ಅದರ ಉತ್ಸರ್ಜನೆ ಗಮನಾರ್ಹವಾಗಿ, ಅಪಾಯ ಎನ್ನುವ ಮಟ್ಟವನ್ನು ತಲುಪಿದೆಯೆಂಬುದು ಇಂದಿನ ಕಾಳಜಿ. ಫಾಸಿಲ್ ಇಂಧನ ಬಳಕೆ ಮತ್ತು ಮರಗಳನ್ನು ಕಡಿಯುವುದರಿಂದ CO2 ಮಟ್ಟವು ಗಣನೀಯವಾಗಿ ಹೆಚ್ಚಿದೆ. ಇದನ್ನು ಕೆಲವು ಮುಂದುವರಿದ ದೇಶಗಳಲ್ಲಿ ವೈಯಕ್ತಿಕ ಮಟ್ಟದ ಘಟಕ (ಯೂನಿಟ್) ಪರಿಮಾಣವಾಗಿ ಕೂಡ ಲೆಕ್ಕಹಾಕಲಾಗಿದೆ. ಉದಾಹರಣೆಗೆ, ಅಮೆರಿಕದಲ್ಲಿ ವಾರ್ಷಿಕವಾಗಿ ಒಬ್ಬ ಸಾಮಾನ್ಯ ನಾಗರಿಕನು 20 ಟನ್ ಕಾರ್ಬನ್ ಡೈ ಆಕ್ಸೈಡ್ ಅನ್ನು ವಾತಾವರಣಕ್ಕೆ ಸೇರಿಸುತ್ತಿದ್ದಾನೆ ಎಂಬ ಅಂದಾಜಿದೆ. ಎಲ್ಲರೂ ತಮ್ಮ ತಮ್ಮ ಮಟ್ಟದಲ್ಲಿ ವಾತಾವರಣಕ್ಕೆ CO2 ಸೇರಿಸುತ್ತಿರುವ ಅಂಶವನ್ನು ಲೆಕ್ಕಹಾಕಬಹುದೆಂಬ ಸೂಚನೆಯಿದೆ. ನಮ್ಮ ವಿದ್ಯುತ್ ಬಿಲ್‌ಗಳು, ಗ್ಯಾಸ್ ಬಳಸುವವರಾದರೆ ಗ್ಯಾಸ್ ಬಿಲ್‌ಗಳು, ಪೆಟ್ರೋಲ್ ಅಥವಾ ಡೀಸೆಲ್ ಬಳಸುವವರಾದರೆ ತಿಂಗಳಿಗೆ ಎಷ್ಟು ಕಿಲೊಮೀಟರ್ ಓಡಿಸುತ್ತೇವೆ ಎಂಬುದನ್ನು ‘ಕಾರ್ಬನ್ ಕ್ಯಾಲುಕ್ಯುಲೇಟರ್’ನಲ್ಲಿ ಹಾಕಿ ಕಂಡು ಹಿಡಿಯಬಹುದಂತೆ.
ಉರುವಲು ಸೌದೆ ಬಳಕೆಯ ದಕ್ಷ ಸ್ಟವ್‌ಗಳಾದರೆ ಅಮೆರಿಕದ ಲೆಕ್ಕದಲ್ಲಿ 1.5 ಟನ್ ಕಾರ್ಬನ್ ಉತ್ಸರ್ಜನೆಯನ್ನು ನಿವಾರಿಸಬಹುದು. 5 ಮರಗಳನ್ನು ಬೆಳೆಸಿದರೆ ಒಂದು ಟನ್ ಕಾರ್ಬನ್ ಉತ್ಸರ್ಜನೆಯ ಆಧಿಕ್ಯವನ್ನು ತಪ್ಪಿಸಬಹುದು. ಇದಕ್ಕಾಗಿ ಮರಗಳು, ನೀರು ಮತ್ತು ಜನ (ಮನೀಜ ಅಥವಾ ಟಿಡಬ್ಲ್ಯುಪಿ – ಟ್ರೀಸ್, ವಾಟರ್ ಅಂಡ್ ಪೀಪಲ್) ಎಂಬ ಯಾವುದೇ ಲಾಭರಹಿತ ಸಂಘಟನೆಯೊಂದನ್ನು ಹುಟ್ಟುಹಾಕಲಾಗಿದೆ. ಜನರ ಜೀವನ ಶೈಲಿಯನ್ನು ಸುಧಾರಿಸುವುದು ಇದರ ಧ್ಯೇಯ. ನಾವು ಯಾವತ್ತಿಗೂ ಅವಲಂಬಿಸಿರುವ ನೈಸರ್ಗಿಕ ಸಂಪನ್ಮೂಲಗಳನ್ನು ರಕ್ಷಿಸಿ, ಉಳಿಸಿ, ನಿರ್ವಹಿಸುವ ಬಗೆಯನ್ನು ತಿಳಿಸಿಕೊಡಲು ಅಗತ್ಯವಾದ  ಸಹಕಾರ ಈ ಸಂಘಟನೆಯ ಉದ್ದೇಶ. ಮನೀಜ ಸಂಘಟನೆಯು (1) ವಿದ್ಯಾರ್ಥಿಗಳು, (2) ಕಡಿಮೆ ಕಾರ್ಬನ್ ಉತ್ಸರ್ಜನೆ ಚಟುವಟಿಕೆಯ ವ್ಯಕ್ತಿ, (3) ಮಧ್ಯಮ ಪ್ರಮಾಣ ಉತ್ಸರ್ಜನೆ ಚಟುವಟಿಕೆಯ ವ್ಯಕ್ತಿ ಮತ್ತು (4) ಅಧಿಕ ಉತ್ಸರ್ಜನೆ ಚಟುವಟಿಕೆಯ ವ್ಯಕ್ತಿಗಳೆಂಬ ವರ್ಗೀಕರಣ ಮಾಡಿ ಅವರ ಜೀವನ ಶೈಲಿಗಳನ್ನು ನಿರೂಪಿಸುತ್ತದೆ. ವಿದ್ಯಾರ್ಥಿಯು ಬಸ್ (ಸಾರ್ವಜನಿಕ ಸಾರಿಗೆ ವ್ಯವಸ್ಥೆ) ಅಥವಾ ಸೈಕಲ್‌ಗಳನ್ನು ಬಳಸುತ್ತಾನೆ. 2ನೇ ವರ್ಗದವನೂ ಸಹ ಸೈಕಲ್ ಅಥವಾ ಸಾರ್ವಜನಿಕ ಸಾರಿಗೆ, ಕಾರು ಬಳಕೆಯಲ್ಲಿ ಪಾಲುದಾರಿಕೆ, ಮನೆಯಲ್ಲಿ ಮಿತ ಇಂಧನ ಬಳಕೆ ಮಾಡುತ್ತಾನೆ. 3ನೇ ವರ್ಗದ ವ್ಯಕ್ತಿ ಕೇವಲ ಒಂದು ಆಸನವಿರುವ ಕಾರಿನ ಬಳಕೆ, ಸರಾಸರಿ ಸೌಲಭ್ಯದ ಮನೆ ಹೊಂದಿರುತ್ತಾನೆ. 4ನೇ ವರ್ಗದ ವ್ಯಕ್ತಿ ಒಬ್ಬನಿಗೇ ದೊಡ್ಡ ಕಾರಿದೆ.  ಆಗಾಗ ಪಯಣಿಸುತ್ತಲೇ ಇರುತ್ತಾನೆ. ದೊಡ್ಡ ಮನೆಯಲ್ಲಿ ವಾಸ, ಅದಕ್ಷ ಇಂಧನ ಬಳಕೆ ಇವನ ಶೈಲಿ.

ಪ್ರತಿ ವರ್ಗದವರ ಕಾರ್ಬನ್ ಉತ್ಸರ್ಜನೆಯನ್ನು ಲೆಕ್ಕ ಹಾಕಿ, ಇದನ್ನು ಮಿತಗೊಳಿಸುವವರು, ತಗ್ಗಿಸುವವರಿಗೆ ‘ತೆರಿಗೆ ವಿನಾಯಿತಿ’ ಯನ್ನು ಕೂಡ ಸೂಚಿಸಲಾಗಿದೆ.
ಕಲ್ಲಿದ್ದಲು, ತೈಲ, ನೈಸರ್ಗಿಕ ಅನಿಲ, ಭೂಶಾಖ ಶಕ್ತಿ, ಯುರೇನಿಯಂ ಬಳಸಿದ ಬೈಜಿಕ ಶಕ್ತಿ, ಜಲವಿದ್ಯುತ್ತು, ಸಾಂದ್ರ ಸೌರಶಕ್ತಿಗಳಿಂದ ‘ಕಾರ್ಬನ್ ಹೆಜ್ಜೆ ಗುರುತಿ’ನ ಲೆಕ್ಕ ಹಾಕುವ ಕಸರತ್ತು ಕೂಡ ನಡೆದಿದೆ. ಜಲವಿದ್ಯುಚ್ಛಕ್ತಿ, ಸೌರಶಕ್ತಿ, ಗಾಳಿ ಶಕ್ತಿ ಮತ್ತು ಜೈವಿಕ ಶಕ್ತಿಗಳಲ್ಲಿ CO2 ಉತ್ಸರ್ಜನೆ ಅತಿ ಕಡಿಮೆ ಮಟ್ಟದಲ್ಲಿದೆ. ಈ ಎಲ್ಲ ಬಗೆಯ ಇಂಧನಗಳನ್ನು ಬಳಸಿ ತಯಾರಾಗುವ ಕಾಗದ, ಪ್ಲಾಸ್ಟಿಕ್, ಗಾಜು, ಡಬ್ಬಿಗಳು, ಕಂಪ್ಯೂಟರ್‌ಗಳು, ನೆಲಹಾಸು, ಟೈರ್‌ಗಳು ಇತ್ಯಾದಿಗಳ ತಯಾರಿಕೆ ಅಮೆರಿಕದಲ್ಲಿ, ಮರ ಬಳಸಿ ಮಾಡುವ ತಯಾರಿಕೆಯ ಕಾರ್ಬನ್ ಉತ್ಸರ್ಜನೆಯ ಬಗೆಗೆ ಆಸ್ಟ್ರೇಲಿಯದಲ್ಲಿ, ರಸ್ತೆ ಮಾಡುವುದು, ಕಾರುಗಳು, ಬಸ್‌ಗಳು, ರೈಲುಗಾಡಿಗಳು, ವಿಮಾನಗಳು, ಹಡಗುಗಳು, ನೂರಾರು ಕಿಲೊಮೀಟರ್ ಗಟ್ಟಲೆ ಹಾಕುವ ಪೈಪ್‌ಲೈನ್‌ಗಳಿಗೆ ಬೇಕಾದ ಪೈಪುಗಳು – ಒಂದೇ, ಎರಡೇ – ಎಲ್ಲವುಗಳ ಗಣನೆ ಈಗ ಆರಂಭವಾಗಿದೆ.

ಕ್ಯೊಟೊದಲ್ಲಿ ನಡೆದ ಸಮಾವೇಶದಲ್ಲಿ ಕಾರ್ಬನ್ ಉತ್ಸರ್ಜನೆ ಮಿತಗೊಳಿಸುವ ಬಗೆಗೆ ಒಪ್ಪಂದವಾಯಿತು. ಇದರಲ್ಲಿ ಕಾಯಿದೆಗಳನ್ನೂ ರೂಪುಗೊಳಿಸಲಾಯಿತು. ಇದರ ಹೊರಕ್ಕೆ ನಿಂತಿರುವ ಅಮೆರಿಕದಂತಹ ದೇಶಗಳು ಸ್ವ-ಇಚ್ಛೆಯಿಂದ ಕಂಪೆನಿಗಳು ಮಾರುಕಟ್ಟೆಗಳಲ್ಲಿ ಕಡಿಮೆ ಕಾರ್ಬನ್ ಉತ್ಸರ್ಜನೆಯ ಪದಾರ್ಥಗಳು ಮತ್ತು ವ್ಯವಸ್ಥೆಗಳನ್ನು ಅಭಿವೃದ್ದಿಗೊಳಿಸಿವೆ. ಇದರಲ್ಲಿ ‘ಕಾರ್ಬನ್ ನಿಧಿ’ ಎಂಬ ಕಲ್ಪನೆಯನ್ನೂ ತೊಡಗಿಸಿಕೊಳ್ಳಲಾಗಿದೆ.
ಇಂಟರ್‌ನೆಟ್‌ನಲ್ಲಿ ಕಾರ್ಬನ್ ಹೆಜ್ಜೆಗುರುತಿನ ಬಗೆಗೆ ಮಾಹಿತಿ ವಿವಿಧ ವಿಭಾಗಗಳಲ್ಲಿ ದೊರೆಯುತ್ತದೆ. ಯಾವ ದೇಶದಲ್ಲಿ ತಲಾ ಕಾರ್ಬನ್ ಡೈ ಆಕ್ಸೈಡ್ ಉತ್ಸರ್ಜನಾ ಪ್ರಮಾಣ ಎಷ್ಟಿದೆ/ ಹಸಿರುಮನೆ ಅನಿಲಗಳ ಉತ್ಸರ್ಜನಾ ತಲಾ ಪ್ರಮಾಣ ಎಷ್ಟಿದೆ? ಕಾರ್ಬನ್ ‘ಡಯಟ್’ ಎಂದರೆ ಕಾರ್ಬನ್ ಪಥ್ಯಾಹಾರ? ಎಂದರೆ ಕಾರ್ಬನ್ ಮಿತ ಬಳಕೆ ಮಾಡುವುದು ಹೇಗೆ? ಇವಲ್ಲದೆ ಇನ್ನೂ ಅನೇಕ ವಿಭಾಗಗಳಲ್ಲಿ ಮುಂದೆ ಭೂಮಿಗೆ ಕಾರ್ಬನ್ ಉತ್ಸರ್ಜನಾ ಆಧಿಕ್ಯದಿಂದ ಉಂಟಾಗಲಿರುವ ಅವಗಡವನ್ನು ತಪ್ಪಿಸುವ ಬಗೆಗೆ ಅನೇಕ ಬಗೆಯ ವಿಶ್ಲೇಷಣೆಗಳು ನಡೆದಿವೆ, ಮಾಹಿತಿಗಳಿವೆ.
ಭೂಮಿಯ ಪರಿಸರ ಜಗತ್ತಿನ ಎಲ್ಲರಿಗೂ ಸೇರಿದೆ. ಆದರೆ ಅದನ್ನು ವೈಯಕ್ತಿಕವಾಗಿ, ದೇಶಮಟ್ಟದಲ್ಲಿ ನಾವುಗಳು ನಿರ್ವಹಿಸುತ್ತಿರುವ ರೀತಿ ಕೇವಲ ನನಗೆ, ನಮಗೆ, ನಮ್ಮ ಮನೆಗೆ, ದೇಶಕ್ಕೆ ಎನ್ನುವಷ್ಟು ಸಂಕುಚಿತ ದೃಷ್ಟಿಯಿಂದ ನಡೆಸಿಕೊಳ್ಳುತ್ತಿದ್ದೇವೆ. ಜೀವಾಧಾರಗಳಾದ ನೀರು, ಗಾಳಿಗಳು ಎಲ್ಲರಿಗೂ ಸಲ್ಲುವಂಥವು. ಯಾವತ್ತಿಗೂ ಇದು ಎಲ್ಲರಿಗೂ ಎಂದರೆ ಮನುಷ್ಯರಷ್ಟೇ ಅಲ್ಲ ಎಲ್ಲ ಜೀವಿಗಳಿಗೂ ಸಲ್ಲುವಂಥವು. ಅಜೀವ ಪ್ರಪಂಚದಲ್ಲಿಯೂ ಇವುಗಳ ಪಾತ್ರವಿದೆ. ಆ ಪಾತ್ರದಿಂದ ಜೀವ ಪ್ರಪಂಚಕ್ಕೆ ಲಾಭವಿದೆ.
ಪರಿಸರದಲ್ಲಿ ನೈಸರ್ಗಿಕ ಬದಲಾವಣೆಗಳು ಆಗುತ್ತವೆ. ಆದರೆ ಅದನ್ನು ಮೀರಿದ, ಪರಿಣಾಮವನ್ನು ಎಣಿಸದೆ, ಸ್ವಾರ್ಥತೆಯಿಂದ ಕೂಡಿದ ಚಟುವಟಿಕೆಗಳಿಂದ ಬದಲಾವಣೆಗಳನ್ನು ನಾವು ತರುತ್ತಿದ್ದೇವೆ. ಯಾವುದೇ ಬದಲಾವಣೆ ಮಾಡಲೆಳಸಿದರೂ ಅದರಿಂದ ಜೀವ ಪ್ರಪಂಚಕ್ಕೆ ಏನಾಗಬಹುದು ಎಂಬ ಪ್ರಜ್ಞೆಯನ್ನು ಅತಿ ಅಗತ್ಯವಾಗಿ ಬೆಳೆಸಿಕೊಳ್ಳಬೇಕು.
ಈ ದೃಷ್ಟಿಯಲ್ಲಿ ಪ್ರತಿ ಜೂನ್ 5ರಂದು ಪರಿಸರ ದಿನಾಚರಣೆ ಎಂಬುದು ಕೇವಲ ಸಾಂಕೇತಿಕವಾಗಿ ಬಿಟ್ಟಿದೆ. ಅದು ಪ್ರತಿದಿನದ ಆಚರಣೆಯಾಗಬೇಕು – ಆಗಲೇ ಜೀವ ಪ್ರಪಂಚ ಸುಭದ್ರವಾಗಬಲ್ಲದು.
ವಸ್ತುಗಳ ಸಾಮರ್ಥ್ಯ
ಪ್ರಕೃತಿಯ ಆಗುಹೋಗುಗಳಿಂದ ಮತ್ತು ಮಾನವನ ಚಟುವಟಿಕೆಗಳಿಂದ ವಸ್ತುಗಳು ವಿವಿಧ ಬಲಗಳಿಗೆ ಒಳಪಡುತ್ತವೆ. ಈ ಬಲಗಳು ಆ ವಸ್ತುವಿನ ಸಾಮರ್ಥ್ಯ (strength)ವನ್ನು ಮೀರಿದಾಗ ಅನರ್ಥಗಳು ಸಂಭವಿಸುತ್ತವೆ (ಫೋಟೋ 1,2). ಆದ್ದರಿಂದ ವಸ್ತುವಿನ ಸಾಮರ್ಥ್ಯ ತಿಳುವಳಿಕೆಯು ಬಹಳ ಮಹತ್ವದ್ದು.

ವಸ್ತುಗಳು
ಈ ಲೇಖನದಲ್ಲಿ ವಸ್ತುಗಳು ಎಂದರೆ, ಕಟ್ಟಡಗಳ, ಯಂತ್ರಗಳ ಹತಾರಗಳ, ಉಪಕರಣಗಳ, ಮುಂತಾದವುಗಳಾದ ಇಂಜಿನಿಯರಿಂಗ್ ಉಪಯೋಗಕ್ಕೆ ಬಳಸುವ ವಸ್ತುಗಳು.
ವಸ್ತುಗಳಲ್ಲಿ ಎರಡು ವಿಧ – ಲೋಹಗಳು ಮತ್ತು ಅಲೋಹಗಳು. ಉಕ್ಕು, ಅಲ್ಯುಮಿನಿಯಂ, ತಾಮ್ರ ಮುಂತಾದುವು ಲೋಹಗಳು. ಕಾಂಕ್ರೀಟು, ಗಾರೆ, ಇಟ್ಟಿಗೆ, ಚೌಬೀನೆ, ಪ್ಲಾಸ್ಟಿಕ್ ಮುಂತಾದುವು ಅಲೋಹಗಳು.
ಬಲಗಳು
ಈ ವಸ್ತುಗಳು ಒಳಪಡುವ ಬಲಗಳು ಮೂರು – ತುಯ್ತಬಲ (Tensile force, tension) ಒತ್ತು ಬಲ, (Compressive force, compression) ಮತ್ತು ಶಿಯರ್ ಬಲ (Shear force, shear). ತುಯ್ತಬಲವೆಂದರೆ, ಉದಾಹರಣೆಗೆ ಹಗ್ಗವನ್ನು ಕುಯ್ಯಲು ಪ್ರಯೋಗಿಸುವ ಬಲ (ಚಿತ್ರ-1ಅ); ಒತ್ತು ಬಲವೆಂದರೆ, ಉದಾಹರಣೆಗೆ ಚೆಂಡನ್ನು ಅಮುಕಲು ಪ್ರಯೋಗಿಸುವ ಬಲ (ಚಿತ್ರ-1ಆ); ಮತ್ತು ಶಿಯರ್ ಬಲವೆಂದರೆ, ವಸ್ತುವಿನ ಪದರುಗಳನ್ನು ಜಾರಿಸಲು ಪ್ರಯೋಗಿಸುವ ಬಲ (ಚಿತ್ರ-1ಇ) (ನೋಡಿ: ‘ಭಾರಹೊರುವ ಗುಟ್ಟು-ಹೊರೆ’, ಬಾಲವಿಜ್ಞಾನ, ಅಕ್ಟೋಬರ್ 2008).

ಸಾಮರ್ಥ್ಯ
ವಸ್ತುವಿನ ಮೇಲೆ ಬಲ ಪ್ರಯೋಗವಾದಾಗ ಆ ವಸ್ತುವಿನ ಪ್ರತಿ ಕಣವೂ ಆ ಬಲಕ್ಕೆ ಪ್ರತಿರೋಧವನ್ನು ನೀಡುತ್ತದೆ. ಈ ಪ್ರತಿರೋಧವನ್ನು ‘ಪ್ರತಿಬಲ (stress)’ ಎನ್ನುವರು. P ಮೌಲ್ಯದ  ಬಲವನ್ನು A ವಿಸ್ತಾರದ ವಸ್ತುವಿನ ಮೇಲೆ ಪ್ರಯೋಗಿಸಿದಾಗ ಅದರಲ್ಲಿ ಉಂಟಾಗುವ ಪ್ರತಿಬಲ f=P/A. ಬಲದ ಪರಿಮಾಣವು ಹೆಚ್ಚುತ್ತಾ ಹೋದಂತೆಲ್ಲಾ ಪ್ರತಿಬಲವೂ ಹೆಚ್ಚುತ್ತಾ ಹೋಗುತ್ತದೆ.  ಇದು ಒಂದು ಮಿತಿಯನ್ನು ಮೀರಿದಾಗ, ಆ ವಸ್ತುವು ಆ ಬಲದ ಪ್ರಭಾವದಲ್ಲಿ ಪತನ (Collapse) ಗೊಳ್ಳುತ್ತದೆ.  ಈ ಮಿತಿಯು ಆ ವಸ್ತುವಿನ ಸಾಮರ್ಥ್ಯ.
P ಯು kg ಯಲ್ಲಿದ್ದು, A ಯು cm2ನಲ್ಲಿದ್ದಾಗ, ಪ್ರತಿ ಬಲ ಹಾಗೂ ಸಾಮರ್ಥ್ಯವನ್ನು kg/cm2  ಎಂದು ವ್ಯಕ್ತಪಡಿಸುತ್ತಾರೆ.  ಈಚೆಗೆ ಇದನ್ನು N/mm2 ಅಥವಾ Mega Pascal (MPa) ಎಂದೂ ವ್ಯಕ್ತಪಡಿಸುತ್ತಿರುವರು.
ವಸ್ತುವಿನ ಸಾಮರ್ಥ್ಯವು ಎಲ್ಲಾ ಬಲಗಳ ಪ್ರಭಾವದಲ್ಲೂ ಒಂದೇ ಇರುವುದಿಲ್ಲ.  ಒತ್ತುಬಲದ ಪ್ರಭಾವದಲ್ಲಿ ಅದರ ಸಾಮರ್ಥ್ಯವನ್ನು ಒತ್ತು ಸಾಮರ್ಥ್ಯ ಎನ್ನುವರು (Compressive strength), ತುಯ್ತ ಬಲದ ಪ್ರಭಾವದಲ್ಲಿ ತುಯ್ತ ಸಾಮರ್ಥ್ಯ  (Tensile strength) ಎನ್ನುವರು ಮತ್ತು ಶಿಯರ್ ಬಲದ ಪ್ರಭಾವದಲ್ಲಿ ಶಿಯರ್ ಸಾಮರ್ಥ್ಯ (Shear strength) ಎನ್ನುವರು.  ಈ ಮೂರೂ, ವಸ್ತುವಿನ ನೈಸರ್ಗಿಕ ಲಕ್ಷಣಗಳು.
ಶಿಯರ್ ಬಲವು ವಸ್ತುವಿನಲ್ಲಿ ಪುನಃ ತುಯ್ತ ಪ್ರತಿಬಲವನ್ನೂ, ಒತ್ತು ಪ್ರತಿಬಲವನ್ನೂ ಉಂಟುಮಾಡುತ್ತದೆ. ಆದ್ದರಿಂದ, ತುಯ್ತ ಸಾಮರ್ಥ್ಯದ ಮತ್ತು ಒತ್ತು ಸಾಮರ್ಥ್ಯದ ಅಧ್ಯಯನಕ್ಕೇ ಹೆಚ್ಚು ಆದ್ಯತೆ ನೀಡುತ್ತಾರೆ.
ಸ್ಟ್ರೆಯ್ನೆ (Strain)
ವಸ್ತುವು ಬಲಗಳಿಗೊಳಪಟ್ಟಾಗ ಅದರ ಅಳತೆ ಮತ್ತು ಆಕಾರದಲ್ಲಿ ಬದಲಾವಣೆಯಾಗುತ್ತದೆ. ಒಂದು ರಬ್ಬರ್ ಪಟ್ಟಿಯನ್ನು ಎಳೆದು ನೋಡಿ. ಅದರ ಉದ್ದವು ಹೆಚ್ಚಾಗುತ್ತದೆ. ಒಂದು ಪೆನ್ಸಿಲ್ ರಬ್ಬರನ್ನು ಒತ್ತಿ ನೋಡಿ, ಅದರ ಅಳತೆಯು ಕಡಿಮೆಯಾಗುತ್ತದೆ. ಬಲಪ್ರಯೋಗವಾದಾಗಿನ ಅಳತೆಗೂ ಮೂಲ ಅಳತೆಗೂ ಇರುವ ವ್ಯತ್ಯಾಸವನ್ನು ‘ವಿರೂಪನ’ ಎನ್ನುವರು (d) (ಚಿತ್ರ-2). ವಿರೂಪನ ಹಾಗೂ ಮೂಲ ಅಳತೆಯ ಅನುಪಾತವನ್ನು ಸ್ಟ್ರೆಯ್ನೆ (e)ಎನ್ನುವರು. ತುಯ್ತದಿಂದುಟಾದುದು ತುಯ್ತ ಸ್ಟ್ರೆಯ್ನೆ. ಒತ್ತಿಕೆಯಿಂದುಂಟಾದುದು ಒತ್ತಿಕೆ ಸ್ಟ್ರೆಯ್ನೆ.

ಪ್ರತಿಬಲ–ಸ್ಟ್ರೆಯ್ನೆ ಲೇಖ
ಒಂದು ವಸ್ತುವಿನ ಮೇಲೆ ಪ್ರಯೋಗಿಸಿದ ಬಲವನ್ನು ಹೆಚ್ಚಿಸುತ್ತಾ ಹೋದರೆ, ಅದಕ್ಕನುಗುಣವಾದ ಸ್ಟ್ರೆಯ್ನೆ ಕೂಡಾ ಹೆಚ್ಚುತ್ತಾ ಹೋಗುತ್ತದೆ. ಪ್ರತಿಬಲ ಮತ್ತು ಅದಕ್ಕನುಗುಣವಾದ ಸ್ಟ್ರೆಯ್ನೆ ನಡುವೆ ನಿರ್ದಿಷ್ಟ ಸಂಬಂಧವಿರುತ್ತದೆ. ಈ ಸಂಬಂಧದ ಲೇಖವನ್ನು ಪ್ರತಿಬಲ–ಸ್ಟ್ರೆಯ್ನೆ ಲೇಖ (Stress-Strain Diagram) ಅಥವಾ f-e ಲೇಖ ಎನ್ನುವರು. ಅದರ ಸಾರ್ವತ್ರೀಕರಿಸಿದ (generalised) ಲೇಖವು ಚಿತ್ರ-3ರಲ್ಲಿದೆ.
[image: https://kanaja.karnataka.gov.in/wp-content/uploads/2011/03/KRVP_June-10_13-300x208.jpg][image: https://kanaja.karnataka.gov.in/wp-content/uploads/2011/03/KRVP_June-10_14-256x300.jpg]
ಇದರಲ್ಲಿ OA ಭಾಗವು ಸರಳರೇಖೆಯಾಗಿದೆ. OA ಭಾಗವನ್ನು ಸ್ಥಿತಿಸ್ಥಾಪಕ ವಲಯ ಎನ್ನುವರು. ವಸ್ತುವಿನ ಮೇಲೆ ಪ್ರಯೋಗವಾಗಿದ್ದ ಬಲವನ್ನು ಹಿಂತೆಗೆದಾಗ ಅದರ ವಿರೂಪಿತ ಅಳತೆಯು ಮೂಲ ಅಳತೆಗೆ ಹಿಂದಿರುಗುವ ಗುಣವನ್ನು ‘ಸ್ಥಿತಿ ಸ್ಥಾಪಕತ್ವ’ ಎನ್ನುವರು.
ಈ ವಲಯದಲ್ಲಿ f/e ಅನುಪಾತವು ಒಂದು ಸ್ಥಿರಾಂಕವಾಗಿರುತ್ತದೆ. AB ವಲಯದಲ್ಲಿ ವಸ್ತುವು ನಮ್ಯವಾಗಿದ್ದು ಪ್ರತಿಬಲದ ಹೆಚ್ಚಳವಾಗದಿದ್ದರೂ, ಸ್ಟ್ರೆಯ್ನೆ ಹೆಚ್ಚುತ್ತಾ ಹೋಗುತ್ತದೆ. ಇಲ್ಲಿಯ A ಬಿಂದುವನ್ನು ಯೀಲ್ಡ್ ಬಿಂದು ಅಥವಾ ನಮ್ಯತಾ ಬಿಂದು (Yield point) ಎನ್ನುವರು. ಅದಕ್ಕನುಗುಣವಾದ ಪ್ರತಿಬಲವನ್ನು ‘ಯೀಲ್ಡ್ ಸಾಮರ್ಥ್ಯ’ ಅಥವಾ ನಮ್ಯತಾ ಸಾಮರ್ಥ್ಯ (Yield Strength) ಎನ್ನುವರು. ಪುನಃ B ಯಿಂದ C ವರೆಗಿನ ವಲಯವು ಸರಳರೇಖೆಯಾಗಿರುತ್ತದೆ. C ಬಿಂದುವಿನ ನಂತರ ಸ್ಟ್ರೆಯ್ನೆನ ಹೆಚ್ಚಳದೊಂದಿಗೆ ಪ್ರತಿಬಲವು ಇಳಿಮುಖವಾಗುತ್ತಾ, ವಸ್ತುವು ಪತನಗೊಳ್ಳುತ್ತದೆ. C ಬಿಂದುವಿಗೆ ಅನುಗುಣವಾದ ಪ್ರತಿಬಲವನ್ನು ‘ಅಂತಿಮ ಸಾಮರ್ಥ್ಯ’ (Ultimate strength) ಎನ್ನುವರು.
ಎಲ್ಲ ವಸ್ತುಗಳ f-e ಲೇಖವು ಚಿತ್ರ-3ರಂತೆ ಒಂದೇ ರೀತಿ ಇರುವುದಿಲ್ಲ. ಚಿತ್ರ-4 ನೋಡಿ.
ಪರೀಕ್ಷಣೆ
f-e ಲೇಖವನ್ನು ಸುಸಜ್ಜಿತ ಪ್ರಯೋಗಾಲಯಗಳಲ್ಲಿ, ವಸ್ತುಗಳ ಸ್ಯಾಂಪಲ್ಲುಗಳನ್ನು ಪ್ರಯೋಗಕ್ಕೊಳಪಡಿಸಿ ಕಂಡುಕೊಳ್ಳುವರು. ಇದಕ್ಕೆ ವಸ್ತುಗಳ ಪರೀಕ್ಷಣಾ ನಮೂನೆ (Test specimen)ಗಳನ್ನು ಮಾನಕ ವಿಶಿಷ್ಟ ನಿಗದಿ (standard specification) ಗಳಲ್ಲಿ ನಮೂದಿಸಿರುವ ವಿಧಿಗಳಿಗನುಗುಣವಾಗಿ ಸಿದ್ಧಪಡಿಸುತ್ತಾರೆ (ಚಿತ್ರ-5).

ತುಯ್ತ ಸಾಮರ್ಥ್ಯ ಪರೀಕ್ಷಣೆಗೆ (ಅ)ನಂತೆಯೂ, ಒತ್ತು ಸಾಮರ್ಥ್ಯ ಪರೀಕ್ಷಣೆಗೆ (ಆ) ಅಥವಾ (ಇ)ನಂತೆಯೂ ಸಿದ್ಧಪಡಿಸುವರು. ಪರೀಕ್ಷಣೆಯನ್ನು ವಿಶೇಷ ಪರೀಕ್ಷಣಾ ಯಂತ್ರಗಳಲ್ಲಿ (ಫೋಟೋ3, 4)ನಡೆಸುವರು. ಇದರಿಂದ f-e ಲೇಖವನ್ನು ಪಡೆಯುವರು. ಈ ಲೇಖದಿಂದ ವಸ್ತುವಿನ ಸಾಮರ್ಥ್ಯವನ್ನು ಕಂಡುಕೊಳ್ಳುವರು.

ಉಕ್ಕು, ತಾಮ್ರ, ಅಲ್ಯುಮಿನಿಯಂ ಮುಂತಾದ ತನ್ಯ (ductile)ವಸ್ತುಗಳನ್ನು ತುಯ್ತ ಪರೀಕ್ಷೆಗೊಳಪಡಿಸುವರು. ಚೌಬೀನೆಯಂತಹ ನಾರಿನವುಗಳನ್ನು ತುಯ್ತ ಮತ್ತು ಒತ್ತಿಕೆ ಪರೀಕ್ಷೆಗೊಳಪಡಿಸುವರು. ಸಿಮೆಂಟ್, ಕ್ರಾಂಕ್ರೀಟು, ಗಾರೆ, ತಾಂಡವಾಳ, ಕಂಚಿನಂತಹ ಭಂಗುರ (brittle) ವಸ್ತುಗಳನ್ನೂ ಒತ್ತಿಕೆ ಪರೀಕ್ಷೆಗೊಳಪಡಿಸುವರು.
 
ಸಾಮರ್ಥ್ಯದ ನಿಶ್ಕರ್ಷೆ
ತನ್ಯವಸ್ತುಗಳ ಸಾಮರ್ಥ್ಯವನ್ನು ಯೀಲ್ಡ್ ಸಾಮರ್ಥ್ಯದಿಂದ ಸೂಚಿಸುವರು. ಆದರೆ ಎಲ್ಲ ವಸ್ತುಗಳೂ ಖಚಿತವಾದ ಯೀಲ್ಡ್ ಬಿಂದುವನ್ನು ಹೊಂದಿರುವುದಿಲ್ಲ. ಮೆದು ಉಕ್ಕು ಖಚಿತವಾದ ಯೀಲ್ಡ್ ಬಿಂದು ಹೊಂದಿದ್ದರೆ, (ಚಿತ್ರ-4 ಅ), ತಾಮ್ರ, ಹೆಚ್ಚು ಸಾಮರ್ಥ್ಯದ ಉಕ್ಕು ಮುಂತಾದವುಗಳಿಗೆ ಖಚಿತವಾದ ಯೀಲ್ಡ್ ಬಿಂದು ಇರುವುದಿಲ್ಲ. ಅಂತಹ ವಸ್ತುಗಳಿಗೆ ಏನು ಮಾಡುತ್ತಾರೆ? f-e ಲೇಖದ ಆರಂಭದ ಭಾಗವು ಸುಮಾರಾಗಿ ನೇರವಾಗಿರುತ್ತದೆ. ಅದಕ್ಕೆ ಸಮಾನಾಂತರವಾಗಿ e ಮೌಲ್ಯವು 0.002 ಇರುವ ಬಿಂದುವಿನಲ್ಲಿ ಸರಳ ರೇಖೆ ಎಳೆದಾಗ, ಅದು ಲೇಖವನ್ನು B ಬಿಂದುವಿನಲ್ಲಿ ಸಂಧಿಸುತ್ತದೆ. (ಚಿತ್ರ-4 ಆ, ಇ). ಈ ಬಿಂದುವಿಗೆ ಅನುಗುಣವಾದ ಪ್ರತಿಬಲವನ್ನು ಯೀಲ್ಡ್ ಸಾಮರ್ಥ್ಯವೆಂದು ಪರಿಗಣಿಸುತ್ತಾರೆ.
ಭಂಗುರ ವಸ್ತುಗಳ ಸಾಮರ್ಥ್ಯ, ಅವುಗಳನ್ನು ಒತ್ತಿಕೆಯಲ್ಲಿ ಪರೀಕ್ಷಿಸಿದಾಗ ಯಾವ ಪ್ರತಿಬಲದಲ್ಲಿ ಪತನಗೊಳ್ಳುವುದೋ, ಆ ಪ್ರತಿ ಬಲ. ಇಲ್ಲಿ ಯೀಲ್ಡ್ ಬಿಂದುವಿನ ಸಮಸ್ಯೆ ಬರುವುದಿಲ್ಲ.
ಇಂಜಿನಿಯರಿಂಗ್ ರೂಪನ
ಕಟ್ಟಡಗಳು, ಯಂತ್ರಗಳು, ವಿದ್ಯುತ್ ವ್ಯವಸ್ಥೆ ಇತ್ಯಾದಿಗಳು ಅವುಗಳ ಉಪಯೋಗಕ್ಕನುಗುಣವಾಗಿ ವಿವಿಧ ಬಲಗಳಿಗೆ ಒಡ್ಡಲ್ಪಡುತ್ತವೆ. (ಚಿತ್ರ‑6, ಪೋಟೋ 5, 6, 7, 8). ಈ ಬಲಗಳ ವಿಧಗಳನ್ನೂ ಪರಿಮಾಣಗಳನ್ನೂ ಇಂಜಿನಿಯರಿಂಗ್ ವಿಶ್ಲೇಷಣೆಯಿಂದ ಕಂಡುಕೊಳ್ಳುವರು. ಈ ವಿಶ್ಲೇಷಣೆಯು ವಿವಿಧ ವೈಜ್ಞಾನಿಕ ತತ್ವಗಳನ್ನು ಆಧರಿಸುತ್ತದೆ.
ಈ ಬಲಗಳಿಗೊಳಪಡಿಸುವ ಅಂಗಗಳ ಆಕಾರ ಮತ್ತು ಅಳತೆಗಳನ್ನು ಅವುಗಳ ಸಾಮರ್ಥ್ಯಕ್ಕನುಗುಣವಾಗಿ ನಿರ್ಧರಿಸುವರು. ಈ ನಿರ್ಧರಣಾ ಪ್ರಕ್ರಿಯೆಯು ‘ಇಂಜಿನಿಯರಿಂಗ್ ರೂಪನ’ ಅಥವಾ ಬರಿದೆ ‘ರೂಪನ’.

ಇಂತಹ ಅಂಗಗಳನ್ನು ರೂಪನಗೊಳಿಸುವಾಗ, ಆ ವಸ್ತುವಿನ ಸಾಮರ್ಥ್ಯದ ಒಂದಂಶವನ್ನು ಮಾತ್ರ ಲೆಕ್ಕಕ್ಕೆ ತೆಗೆದುಕೊಳ್ಳುತ್ತಾರೆ. ಇದು ಪರಿಮಿತ ಪ್ರತಿಬಲ (Permissible stress) ಸಾಮರ್ಥ್ಯ ಮತ್ತು ಪರಿಮಿತ ಪ್ರತಿಬಲದ ಅನುಪಾತವನ್ನು ಸುರಕ್ಷತಾಂಕ (Factor of safety) ಎನ್ನುವರು. ಇದರ ಮೌಲ್ಯವು ಒಂದಕ್ಕಿಂತ ಹೆಚ್ಚಿರುತ್ತದೆ. ಉದಾಹರಣೆಗೆ, ಉಕ್ಕಿಗೆ ಸುರಕ್ಷತಾಂಕವು 2, ಕಾಂಕ್ರೀಟಿಗೆ 3.
ಹಲವಾರು ಅನಿಶ್ಚಿತತೆಗಳಿಂದ ಉಂಟಾಗಬಹುದಾದ ದುರಂತವನ್ನು ತಪ್ಪಿಸಲು ಸುರಕ್ಷತಾಂಕವನ್ನು ಬಳಸುವರು.
ಸಾಮರ್ಥ್ಯದ ಮಾಹಿತಿ
ವಸ್ತುಗಳ ಸಾಮರ್ಥ್ಯದ ಮಾಹಿತಿಯು ‘ವಸ್ತುಗಳ ಕೈಪಿಡಿ’, ಇಂಜಿನಿಯರಿಂಗ್ ಕೈಪಿಡಿ ಮತ್ತು ಅಂತರ್ಜಾಲದಲ್ಲಿ ದೊರೆಯುತ್ತದೆ. ಉದಾಹರಣೆಗೆ, ಮೆದು ಉಕ್ಕಿನ (Mild steel) ಸಾಮರ್ಥ್ಯ 2450 kg/cm2, ಹೆಚ್ಚು ಸಾಮರ್ಥ್ಯದ ಉಕ್ಕಿನದು (High Tensile Steel) 4900 kg/cm2, ತಾಂಡವಾಳ (Cast Iron)ದ್ದು 5600 kg/cm2, ಕಾಂಕ್ರೀಟಿನದು (1:1½:3) 200 kg/cm2.
ವಿಶೇಷ ಸನ್ನಿವೇಶಗಳಲ್ಲಿ ಅಥವಾ ಸಂದೇಹ ಬಂದಾಗ, ಬಳಸಬೇಕಾದ ವಸ್ತುವಿನ ಸ್ಯಾಂಪಲ್ಲು ಸಂಗ್ರಹಿಸಿ, ಪರೀಕ್ಷಣೆಗೊಳಪಡಿಸಿ ತಿಳಿಯುವರು.
 
ಈ ರೀತಿ, ವಸ್ತುವಿನ ಸಾಮರ್ಥ್ಯದ ಮಾಹಿತಿಯಿಂದ ನಿರಪಾಯವಾದ ಇಂಜಿನಿಯರಿಂಗ್ ರೂಪನವು ಸಾಧ್ಯವಾಗಿದೆ. ಹೀಗಾಗಿ, 300 Km/h ವೇಗದಲ್ಲಿ ಓಡುವ ರೈಲಿನಲ್ಲಿ ನಿರಾತಂಕವಾಗಿ ಪಯಣಿಸಬಹುದು. 120 Km/h ವೇಗದಲ್ಲಿ ಕ್ರಮಿಸುವ ಕಾರಿನಲ್ಲಿ ನಿರ್ಭಯವಾಗಿ ಪ್ರವಾಸ ಮಾಡಬಹುದು, ಬಹು ಮಹಡಿ ಸೌಧದಲ್ಲಿ ಎಲ್ಲಾ ಪ್ರತಿಕೂಲ ವಾತಾವರಣದಲ್ಲೂ ಸುಖವಾಗಿ ವಾಸಿಸಬಹುದು.

ಹಳೆಯ ಕಟ್ಟಡಗಳು, ಯಂತ್ರಗಳು ಎಷ್ಟು ನಂಬಿಕಾರ್ಹ ಎಂದು ತಿಳಿಯಬೇಕಾಗಬಹುದು. ಇವುಗಳಲ್ಲಿ ಈ ಮಾಹಿತಿಯು ಬಹಳ ಉಪಯುಕ್ತ.
ಸಾಮರ್ಥ್ಯದ ಮಾಹಿತಿಯನ್ನು ಎಲ್ಲರೂ ಬಳಸಿಕೊಳ್ಳಬಹುದು.
ಉದಾಹರಣೆಗೆ, ಭಾರ ಎತ್ತಲು ಹಗ್ಗದ ವ್ಯಾಸ, ಸೂರು ಹೊರಲು ಕಾಲಿನ, ಕಂಬಗಳ ಅಳತೆ, ಮುಂತಾದವುಗಳನ್ನು ಇದರಿಂದ ತಿಳಿಯಬಹುದು.
ನೀವೂ, ನಿಮ್ಮ ಮನೆಗಳಲ್ಲಿ ಮತ್ತು ಸುತ್ತಮುತ್ತ ದೊರೆಯುವ ಅನುಕೂಲಗಳಿಂದ ಪ್ರಯೋಗಗಳನ್ನು ನಡೆಸಿ, ವಸ್ತುಗಳ ಸಾಮರ್ಥ್ಯವನ್ನು ತಿಳಿಯಬಹುದು. ಹಾಗೆಯೇ, ಇಂಜಿನಿಯರಿಂಗ್ ಕಾಲೇಜು, ಪಾಲಿಟೆಕ್ನಿಕ್‌ನ ಪ್ರಯೋಗಾಲಯಗಳಿಗೆ ನಿಮ್ಮ ಹಿರಿಯರ ಅಥವಾ ಉಪಾಧ್ಯಾಯರ ಮೂಲಕ ಭೇಟಿ ನೀಡಿ ಪರೀಕ್ಷಣೆಗೆ ಬಳಸುವ ಯಂತ್ರಗಳನ್ನೂ ಉಪಕರಣಗಳನ್ನೂ, ಪ್ರಯೋಗ ವಿಧಾನಗಳನ್ನೂ ಪರಿಚಯಮಾಡಿಕೊಳ್ಳಿ.
ನಡೆದು ಬಂದ ದಾರಿ
ನಿರ್ದುಷ್ವವಾದ ವೈಜ್ಞಾನಿಕ ರೂಪನಕ್ಕೆ ಬೇಕಾದ ಮಾಹಿತಿಗಳನ್ನು ಕಂಡುಕೊಳ್ಳಲೂ, ಬಲಗಳ ಪ್ರಭಾವದಲ್ಲಿ ವಸ್ತುಗಳ ವರ್ತನೆಯನ್ನು ತಿಳಿಯಲೂ 17ನೇ ಶತಮಾನದಿಂದ ವಿಜ್ಞಾನಿಗಳು ಮತ್ತು ಗಣಿತಜ್ಞರು ಅಧ್ಯಯನ ನಡೆಸುತ್ತಾ ಬಂದಿದ್ದಾರೆ. ಇದು ಇಂದಿಗೂ ಮುಗಿಯದೆ ಮುಂದುವರಿಯುತ್ತಿದೆ. ಈ ದಿಸೆಯಲ್ಲಿ ರಾಬರ್ಟ್ ಹುಕ್ (1635-1703), ಎಲ್.ೊಆಯ್ಲರ್ (1707-1783), ಸಿ.ಎ.ಕುಲಾಂಬ್ (1736-1806), ಥಾಮಸ್ ಯೂಂಗ್ (1773-1829), ಡೆನಿಸ್ ಪಾಯ್ಸನ್ (1781-1840), ಸೆಂಟ್ ವೆನೆಂಟ್ (1793-1886), ಓ. ಮೋರ್ (1835-1918), ಮುಂತಾದವರ ಕೊಡುಗೆಗಳು ಅಪಾರವಾದುವು. ‘f/e=ಸ್ಥಿರಾಂಕ’ ಎಂಬುದನ್ನು ‘ಸ್ಥಿತಿಸ್ಥಾಪಾಂಕ’ ಎನ್ನುವರು. ಇದಕ್ಕೆ ‘ಯೂಂಗ್‌ನ ಮಾಪಾಂಕ’ ಎಂಬ ಹೆಸರಿಟ್ಟು ಅವನ ಅಪಾರವಾದ ಕೊಡುಗೆಯನ್ನು ಗುರುತಿಸಿದ್ದಾರೆ.
ಉಪಾಧ್ಯಾಯರುಗಳ ಮೂಲಕ ಇವರುಗಳ ಮತ್ತು ಇಂತಹ ಅನೇಕರ ಬಗ್ಗೆ ತಿಳಿಯಲು ನೀವೂ ಪ್ರಯತ್ನಿಸಿ. ವಿಜ್ಞಾನಿಗಳ ಬಗ್ಗೆ ‘ಬಾಲವಿಜ್ಞಾನ’ ದಲ್ಲೂ ವಿವರಗಳು ಪ್ರಕಟವಾಗುತ್ತಿರುತ್ತವೆ ಅವುಗಳನ್ನು ಓದಿ.
ಆನುವಂಶಿಕವಾಗಿ ಮಾರ್ಪಡಿಸಿದ ಬೆಳೆ ಕುರಿತು
ರೈತರೊಂದಿಗೆ ಒಂದು ಅರ್ಥಪೂರ್ಣ ಸಂವಾದ
ಆನುವಂಶಿಕವಾಗಿ ಮಾರ್ಪಡಿಸಿದ ಬೆಳೆಗಳು ಮತ್ತು ಆನುವಂಶಿಕವಾಗಿ ಮಾರ್ಪಡಿಸಿದ ಆಹಾರ ಕುರಿತು ಇತ್ತೀಚಿನ ದಿನಗಳಲ್ಲಿ ಭಾರೀ ಚರ್ಚೆ ನಡೆಯುತ್ತಿದೆ. ಈ ವಿಷಯ ಕುರಿತ ವಾದ ವಿವಾದಗಳು ಚಲಾವಣೆಯಲ್ಲಿ ಇವೆ. ಸಹಜವಾಗಿ ಈ ವಿಷಯ ಕುತೂಹಲ ಮತ್ತು ಆತಂಕಕ್ಕೆ ಎಡೆಮಾಡಿಕೊಟ್ಟಿದೆ. ಬಿ.ಟಿ. ಬದನೆ ಕುರಿತು ನಡೆದಿರುವ ಚರ್ಚೆ ಈ ಮಾತಿಗೆ ಒಂದು ನಿದರ್ಶನ ಮಾತ್ರ. ಈ ವಿಷಯ ಕುರಿತು ರೈತರು ಹೇಗೆ ಆಲೋಚಿಸುತ್ತಾರೆ? ಅವರ ಮನಸ್ಸಿನಲ್ಲಿರುವ ಆತಂಕಗಳು ಏನು? ಅನುವಂಶಿಕವಾಗಿ ಮಾರ್ಪಡಿಸಿದ ಬೆಳೆಗಳ ಫಲಾಫಲಗಳ ಅರಿವು ಅವರಿಗೆ ಇದೆಯೇ? ಅವರು ಬೆಳೆಗಳನ್ನು ಆಯ್ಕೆ ಮಾಡುವಾಗ ಬೀಜಗಳ ಯುಕ್ತಾಯುಕ್ತತೆಯನ್ನು ಪರಿಶೀಲಿಸಿ ನಿರ್ಣಯ ಕೈಗೊಳ್ಳುತ್ತಿದ್ದಾರೆಯೇ?
ಹೀಗೆ ಅವರ ಅಭಿಪ್ರಾಯಗಳಿಗೆ ಧ್ವನಿ ಕೊಡುವ ಮತ್ತು ಆನುವಂಶಿಕ ತಳಿಗಳ ಬಗ್ಗೆ ರೈತರೊಂದಿಗೆ ಮುಕ್ತ ಸಮಾಲೋಚನೆ ಮಾಡುವ ಆಶಯದಿಂದ ಒಂದು ಸಂವಾದ ಕಾರ್ಯಕ್ರಮ, ಮೈಸೂರು ಜಿಲ್ಲೆಯ ಎಚ್.ಡಿ. ಕೋಟೆ ಹ್ಯಾಂಡ್‌ಪೋಸ್ಟಿನ ಬಳಿ ಇರುವ ಮೈರಾಡಾ ಆವರಣದಲ್ಲಿ ದಿನಾಂಕ 23.04.2010ರಂದು ಏರ್ಪಾಡಾಗಿತ್ತು. ಕರ್ನಾಟಕ ರಾಜ್ಯ ವಿಜ್ಞಾನ ಪರಿಷತ್ತು ಪ್ರಾಯೋಜಿಸಿದ್ದ ಈ ಕಾರ್ಯಕ್ರಮವನ್ನು ಮೈಸೂರು ವಿಜ್ಞಾನ ಕೇಂದ್ರವು ಮೈರಾಡಾ ಸಹಕಾರದೊಡನೆ ಸಂಘಟಿಸಿದ್ದಿತು.

ಸಮಾರಂಭದ ಅಧ್ಯಕ್ಷತೆ ವಹಿಸಿದ್ದ ಮೈಸೂರು ಗ್ರಾಹಕ ಪರಿಷತ್ತಿನ ನಿವೃತ್ತ ಮೇಜರ್ ಜನರಲ್ ಶ್ರೀ ಸುಧೀರ್ ಒಂಬತ್ಕೆರೆ ಅವರು ವಿಷಯ ಪ್ರಸ್ತಾಪಿಸುತ್ತ, ಅಲ್ಲಿ ನೆರೆದಿದ್ದ 50ಕ್ಕೂ ಹೆಚ್ಚು ರೈತರು ಬಿ.ಟಿ. ಬೆಳೆ ಕುರಿತಂತೆ ತಮ್ಮ ಅನುಭವವನ್ನು ಹಂಚಿಕೊಳ್ಳುವಂತೆ ಕೋರಿದರು. ಎಚ್.ಡಿ. ಕೋಟೆಯ ರೈತರಿಗೆ ಆನುವಂಶಿಕವಾಗಿ ಮಾರ್ಪಡಿಸಿದ ಬೆಳೆ ಹೊಸತೇನೂ ಅಲ್ಲ. ಆ ತಾಲ್ಲೂಕಿನ ಬಹಳಷ್ಟು ರೈತರು ಈಗಾಗಲೇ ಬಿ.ಟಿ. ಹತ್ತಿಯನ್ನು ನಾಲ್ಕಾರು ವರ್ಷಗಳಿಂದ ಬೆಳೆಯುತ್ತಲೇ ಬಂದಿದ್ದಾರೆ. ರೈತರು ತಮ್ಮ ಅಭಿಪ್ರಾಯಗಳನ್ನು ಮುಕ್ತವಾಗಿ ವ್ಯಕ್ತಪಡಿಸಿದರು. ಅವರ ಅಭಿಪ್ರಾಯಗಳು ಹೀಗಿದ್ದುವು:
· ಬಿ.ಟಿ. ಬೀಜಗಳನ್ನೇ ಬಳಸುವಂತೆ ಅವುಗಳನ್ನು ಉತ್ಪಾದಿಸುತ್ತಿರುವ ಕಂಪೆನಿಗಳು ರೈತರ ಮೇಲೆ ತೀವ್ರ ಒತ್ತಡ ಮತ್ತು ಪ್ರಲೋಭನೆಗಳನ್ನು ಒಡ್ಡುತ್ತಿವೆ.
· ಆನುವಂಶಿಕ ಬೆಳೆಗಳನ್ನು ಕುರಿತಂತೆ ವಿಜ್ಞಾನಿಗಳು ಸತ್ಯ ಹೇಳುತ್ತಿಲ್ಲ. ಅವರು ಬಹುರಾಷ್ಟ್ರೀಯ ಬೀಜ ಕಂಪೆನಿಗಳ ಕೈಗೊಂಬೆಗಳಂತೆ ವರ್ತಿಸುತ್ತಿದ್ದಾರೆ.
· ಆನುವಂಶಿಕ ಬೆಳೆಗಳನ್ನು ಕುರಿತಂತೆ, ತಿಳಿದವರು ಎರಡು ಧ್ವನಿಗಳಲ್ಲಿ ಮಾತಾಡುತ್ತಿರುವುದು ರೈತರಲ್ಲಿ ಗೊಂದಲ ಹೆಚ್ಚಿಸುತ್ತಿದೆ. ವಿಜ್ಞಾನಿಗಳಲ್ಲಿ ಈ ಬಗ್ಗೆ ಸಹಮತ ಇಲ್ಲದಿರುವುದು ರೈತರ ಆತಂಕಕ್ಕೆ ಪ್ರಮುಖ ಕಾರಣವಾಗಿದೆ.
· ನಾವು ಪ್ರಕೃತಿಯ ನಿಯಮಗಳಿಗೆ ಅನುಗುಣವಾಗಿ ಬದುಕಬೇಕು. ಹಾಗೆ ಮಾಡದಿದ್ದರೆ ನಮ್ಮ ನಡೆಗಳು ನಮಗೇ ಮಾರಕವಾಗುವ ಸಾಧ್ಯತೆಯನ್ನು ಅಲ್ಲಗಳೆಯಲಾಗದು.
· ಬಿ.ಟಿ. ಹತ್ತಿಯ ಉತ್ಪನ್ನಗಳನ್ನು ತಿನ್ನುವ ದನ ಕರುಗಳಲ್ಲಿ ವಿಚಿತ್ರ ರೀತಿಯ ಗೂರಲು ಮತ್ತು ಕೆಮ್ಮು ಕಾಣಿಸಿಕೊಂಡಿದೆ. ಅದ್ದರಿಂದ ಅದು ಎಷ್ಟು ಸುರಕ್ಷಿತ ಎಂಬುದರ ಬಗ್ಗೆ ಇನ್ನಷ್ಟು ಪರಿಶೀಲನೆ ಮತ್ತು ಸಂಶೋಧನೆ ಅಗತ್ಯ.
· ಹೆಚ್ಚು ಪರಿಸರ ಸ್ನೇಹಿ ಮತ್ತು ತಾಳಿಕೆಯುಳ್ಳ ಅಭಿವೃದ್ದಿಗೆ ಸಾವಯವ ಕೃಷಿ ಪೂರಕ ವಿಧಾನವಾಗಿದೆ.
ಅನಂತರ ಸಂಪನ್ಮೂಲ ವ್ಯಕ್ತಿಗಳಾಗಿ ಆಗಮಿಸಿದ್ದವರು ತಮ್ಮ ತಮ್ಮ ವಿಚಾರಗಳನ್ನು ಮಂಡಿಸಿದರು. ಮೊದಲು ಮಾತನಾಡಿದ ಡಾ. ವಸಂತ್‌ಕುಮಾರ್ ತಿಮಕಾಪುರ, ಕೃಷಿಜ್ಞಾನ ವಿಜ್ಞಾನ ವೇದಿಕೆ,  ಪಿರಿಯಾಪಟ್ಟಣ ಅವರ ಪ್ರಸ್ತಾವನೆಯ ಮುಖ್ಯ ಅಂಶಗಳು ಇಷ್ಚು: ನಮ್ಮ ದೇಶದ ಅಭಿವೃದ್ದಿಗೆ ‘ಹಸಿರು ಕ್ರಾಂತಿ’ ಕಾರಣ. ಆಹಾರದ ಅಭಾವ ನೀಗಲು ಮತ್ತು ರೈತರ ಜೀವನಮಟ್ಟ ಉತ್ತಮಗೊಳ್ಳಲು ಹೊಸ ಹೊಸ ತಂತ್ರಜ್ಞಾನಗಳನ್ನೂ ವೈಜ್ಞಾನಿಕ ಕೃಷಿ ಪದ್ಧತಿಗಳನ್ನೂ ರೈತರು ಅಳವಡಿಸಿಕೊಳ್ಳುವುದು ಅನಿವಾರ್ಯ. ವಿಶ್ವಾಸಾರ್ಹ ಮಾಹಿತಿ ಮತ್ತು ಮಾರ್ಗದರ್ಶನದ ಕೊರತೆ ಇರುವುದರಿಂದ ಅವರು ನಷ್ಟ ಅನುಭವಿಸುತ್ತಿದ್ದಾರೆ. ಬಡವರ ಹಸಿವು ಹಿಂಗಬೇಕಾದರೆ ಆನುವಂಶಿಕವಾಗಿ ಮಾರ್ಪಡಿಸಿದ ಬೆಳೆಗಳನ್ನು ಬೆಳೆಯುವುದೂ ಸೇರಿದಂತೆ ತಂತ್ರಜ್ಞಾನವನ್ನು ಅಳವಡಿಸಿಕೊಳ್ಳದೆ ಅನ್ಯ ಮಾರ್ಗವಿಲ್ಲ.
ಆನಂತರ ಮಾತನಾಡಿದ ಶ್ರೀ ಎಚ್.ಎಲ್. ಸತೀಶ್, ವಿಜ್ಞಾನ ಶಿಕ್ಷಕರು, ‘ಜೈವಿಕ ತಂತ್ರಜ್ಞಾನ ಮತ್ತು ಆನುವಂಶಿಕವಾಗಿ ಮಾರ್ಪಡಿಸಿದ ಬೆಳೆ’ ಇವುಗಳ ವ್ಯತ್ಯಾಸವನ್ನು ತಿಳಿಸುತ್ತಾ ಜೈವಿಕ ತಂತ್ರಜ್ಞಾನದ ಬಳಕೆ ಅನಿವಾರ್ಯವಾದರೂ ಅದರ ಒಂದು ಭಾಗವಾದ ಆನುವಂಶಿಕ ತಂತ್ರಜ್ಞಾನವನ್ನು ತುರಾತುರಿಯಲ್ಲಿ ಅಳವಡಿಸಿಕೊಳ್ಳುವುದರ ಅಪಾಯಗಳನ್ನು ಪಟ್ಟಿಮಾಡಿದರು. ಆಹಾರದ ಕೊರತೆಯಿಂದ ಅಪೌಷ್ಟಿಕತೆ ಮತ್ತು ಹಸಿವೆ ಉಂಟಾಗಿದೆ ಎಂಬುದು ಮಿಥ್ಯೆ. ವಾಸ್ತವವಾಗಿ ಎಲ್ಲಾ ಮನುಷ್ಯರೂ ಹೊಟ್ಟೆ ತುಂಬ ಉಣ್ಣುವಷ್ಟು ಆಹಾರ ಇದೆ. ಅದು ಬೇರೆ ಕಾರಣಗಳಿಂದಾಗಿ ಎಲ್ಲರಿಗೂ ಲಭ್ಯವಾಗುತ್ತಿಲ್ಲ. ಹಸಿವೆಗೆ ಬಡತನ, ಆಹಾರದ ಅಸಮರ್ಪಕ ನಿರ್ವಹಣೆ ಮತ್ತು ಅಸಮರ್ಪಕ ವಿತರಣೆಗಳೂ ಸೇರಿದಂತೆ ಹಲವು ಹತ್ತು ಕಾರಣಗಳು ಇವೆ ಎಂಬುದನ್ನು ಅಂಕಿಅಂಶಗಳ ಆಧಾರದ ಮೇಲೆ ವಿಶದ ಪಡಿಸಿದರು.  ಆನುವಂಶಿಕವಾಗಿ ಮಾರ್ಪಡಿಸಿದ ಆಹಾರವು ಆರ್ಥಿಕವಾಗಿ, ಸಾಮಾಜಿಕವಾಗಿ, ಪರಿಸರಾತ್ಮಕವಾಗಿ ಮತ್ತು ನೈತಿಕವಾಗಿ ಯಾವ ಸವಾಲುಗಳನ್ನು ಮಾನವ ಜನಾಂಗದ ಮುಂದೆ ತೆರೆದಿಟ್ಟಿದೆ ಎಂಬುದನ್ನು ವಿವರಿಸುತ್ತಾ ‘ಆನುವಂಶಿಕ ತಂತ್ರಜ್ಞಾನ’ದ ಪ್ರಭುತ್ವ ನಮಗಿನ್ನೂ ನಿಖರವಾಗಿ ಸಿದ್ದಿಸಿಲ್ಲ; ಭೂಮಿಯಲ್ಲಿ ಅಸ್ತಿತ್ವದಲ್ಲೇ ಇರದಿರುವ ಮತ್ತು ನಿಸರ್ಗ ಸೃಷ್ಟಿಸದಿರುವ ಜೀವ ಪ್ರಭೇದಗಳನ್ನು ಪರಿಸರಕ್ಕೆ ತರುವುದರ ಅಪಾಯಗಳನ್ನು ವಿವರಿಸಿ ‘ಈ ತಂತ್ರಜ್ಞಾನ’ ಕುರಿತು ಅತಿಯಾದ ಆತುರ ಸಲ್ಲದು ಎಂದು ಹೇಳಿದರು.
ಅನಂತರ ಎಂಜಿನಿಯರ್ ಶ್ರೀ ಯು.ಎನ್. ರವಿಕುಮಾರ್, ಪರಿಸರವಾದಿಗಳು, ಕೇಂದ್ರ ಸರಕಾರದ ತೀವ್ರ ಪರಿಶೀಲನೆಯಲ್ಲಿ ಇರುವ ‘ಜೈವಿಕ ತಂತ್ರಜ್ಞಾನ ಮಸೂದೆ’ ಕುರಿತು ಮಾತನಾಡಿ ಈ ಮಸೂದೆಯ ಕೆಲವು ಪ್ರಸ್ತಾವನೆಗಳು ಹೇಗೆ ಪ್ರಜಾಪ್ರಭುತ್ವ ವಿರೋಧಿ ತತ್ವಗಳನ್ನು ಒಳಗೊಂಡಿವೆ ಎಂಬುದನ್ನು ವಿವರಿಸಿದರು. ಪ್ರಸ್ತಾವಿತ ಮಸೂದೆಯು ಜನರಿಗೆ ಮಾತನಾಡಲು ಅವಕಾಶವಿಲ್ಲದಂತೆ ರೂಪಿತವಾಗಿರುವಂತೆ ತೋರುತ್ತದೆ ಎಂಬುದನ್ನು ಉದಾಹರಣೆಗಳ ಸಹಿತ ವಿವರಿಸಿ, ಈ ಮಸೂದೆಯು ರೈತರ ಹಿತಕಾಯುವುದಿಲ್ಲ, ಬದಲಾಗಿ ಅದು, ಬಹುರಾಷ್ಟ್ರೀಯ ಕಂಪೆನಿಗಳ ಹಿತಕಾಯುತ್ತದೆ. ಆದ್ದರಿಂದ ಎಲ್ಲರೂ ಸಂಘಟಿತರಾಗಿ ಈ ಮಸೂದೆ ಅಂಗೀಕಾರವಾಗದಂತೆ ನೋಡಿಕೊಳ್ಳಬೇಕು ಎಂದು ಕರೆಯಿತ್ತರು.
ಶ್ರೀ ಉಗ್ರನರಸಿಂಹೇಗೌಡ, ಸಾವಯವ ಕೃಷಿ ರೈತರು ಮಾತನಾಡುತ್ತಾ ಈ ಕೃಷಿಯು ಇಂಥ ಎಲ್ಲಾ ಗೊಂದಲಗಳಿಗೆ ಒಂದು ಪರ್ಯಾಯ ಮಾರ್ಗ. ಕೇವಲ ಹೆಚ್ಚು ಬೆಳೆಯುವುದರಿಂದ ರೈತರ ಬಾಳು ಹಸನಾಗದು. ರೈತರು ಬೆಳೆಯುವ ಉತ್ಪನ್ನಗಳಿಗೆ ಉತ್ತಮ ಬೆಲೆ ಸಿಗುವಂತಾಗಬೇಕು ಮತ್ತು ರೈತರನ್ನು ಶೋಷಿಸುತ್ತಿರುವ ಮಧ್ಯವರ್ತಿಗಳಿಂದ ಮುಕ್ತಿ ಸಿಗುವ ತನಕ ರೈತರ ಕಷ್ಟಗಳು ಪರಿಹಾರ ಆಗುವುದಿಲ್ಲ ಎಂದು ಹೇಳಿದರು.
ಕೊನೆಯಲ್ಲಿ ಪ್ರಶ್ನೋತ್ತರ ಕಾರ್ಯಕ್ರಮವಿತ್ತು. ರೈತರು ಹಲವು ಉತ್ತಮ ಪ್ರಶ್ನೆಗಳನ್ನು ಕೇಳಿ ಸಂಪನ್ಮೂಲ ವ್ಯಕ್ತಿಗಳ ಅಭಿಪ್ರಾಯ ಪಡೆದುಕೊಂಡರು. ಈ ಬಗ್ಗೆ ಇನ್ನಷ್ಟು ವ್ಯಾಪಕ ಚರ್ಚೆಗಳು ಆಗಬೇಕು ಮತ್ತು ಇಂತಹ ಚರ್ಚೆಗಳು ಗ್ರಾಮಮಟ್ಟದಲ್ಲಿ ಆಗಬೇಕು ಎಂಬುದು ಹಲವರ ಅಭಿಪ್ರಾಯ ಆಗಿತ್ತು. ತಮ್ಮ ಊರಿನಲ್ಲಿ ಇಂತಹ ಚರ್ಚೆ ಏರ್ಪಡಿಸಿದರೆ ಅದಕ್ಕೆ ಸಕಲ ಸಹಕಾರ ಕೊಡುವುದಾಗಿ ಕೆಲವು ರೈತರು ಹೇಳಿದರು.
ಕೊನೆಯಲ್ಲಿ, ಅಧ್ಯಕ್ಷತೆ ವಹಿಸಿದ್ದ ಶ್ರೀ ಒಂಬತ್ಕೆರೆ ಅವರು ವಿಷಯಗಳನ್ನು ಸಮನ್ವಯಗೊಳಿಸಿ ಯಾವುದೇ ವಿಷಯದ ಪೂರ್ರಾಪರಗಳನ್ನು ವಿವೇಚಿಸಿ ಕಾರ್ಯಪ್ರವೃತ್ತರಾಗುವುದು ಮುಖ್ಯ ಎಂದು ಹೇಳಿದರು. ಕಾರ್ಯಕ್ರಮದಲ್ಲಿ, ಪ್ರಾಸ್ತಾವಿಕ ನುಡಿಗಳನ್ನಾಡಿದ ಸಂಯೋಜಕಿ ಶ್ರೀಮತಿ ಶ್ರೀಮತಿ ಹರಿಪ್ರಸಾದ್, ಮೈಸೂರು ವಿಜ್ಞಾನ ಕೇಂದ್ರದ ಶ್ರೀ ಆರ್. ಶ್ರೀನಿವಾಸನ್, ಮೈರಾಡ ಸಂಸ್ಥೆಯ ಶ್ರೀ ವಿಲಿಯಮ್ ಡಿಸೋಜಾ ಮತ್ತು ಅಲ್ಲಿಯ ಸಿಬ್ಬಂದಿ ವರ್ಗದವರು ಭಾಗವಹಿಸಿದ್ದರು.
ವರದಿ: ಸತೀಶ್ ಎಚ್.ಎಲ್.
‘ಪಾರ್ಸೆಕ್’ ಎಂಬ ಖಗೋಲ ಮಾನ
· ಸೂರ್ಯನನ್ನು ಬಿಟ್ಟರೆ ನಮಗೆ ಅತಿ ಹತ್ತಿರದ ನಕ್ಷತ್ರ ಪ್ರಾಕ್ಸಿಮ ಸೆಂಟಾರಿ. ಇದರ ದೂರ 129ಪಾರ್‌ಸೆಕ್
· ಆಕಾಶಗಂಗೆಯ ಕೇಂದ್ರ ಭೂಮಿಯಿಂದ 8ಕಿಲೊ ಪಾರ್‌ಸೆಕ್ ದೂರದಲ್ಲಿದೆ. ಆಕಾಶ ಗಂಗೆ 30ಕಿಲೊ ಪಾರ್‌ಸೆಕ್ ದೂರಕ್ಕೆ ವ್ಯಾಪಿಸಿದೆ.
· ಆಂಡ್ರೊಮಿಡ ಗೆಲಕ್ಸಿ ಭೂಮಿಯಿಂದ ಸುಮಾರು 800ಕಿಲೊ ಪಾರ್‌ಸೆಕ್‌ಗಿಂತ ಸ್ವಲ್ಪ ಕಡಿಮೆ ದೂರದಲ್ಲಿದೆ.
ಖಗೋಲ ದೂರಗಳನ್ನು ಅಳೆಯಲು ದೊಡ್ಡ ಮಾನವೇ ಬೇಕು. ಪಾರ್‌ಸೆಕ್ ಅಂಥ ಒಂದು ಮಾನ. ‘ಘ್ರಿಕೋನ ಮಿತೀಯ ಸ್ಥಾನಾಭಾಸ’ (ಟ್ರಿಗ್ನೊಮ್ಯಾಟ್ರಿಕಲ್ ಪಾರಲಾಕ್ಸ್) ಎಂಬ ವಿಧಾನವನ್ನು ಖಗೋಲ ದೂರಗಳನ್ನು ಅಳೆಯಲು ಬಳಸುವಾಗ ಈ ಮಾನವೂ ಬಳಕೆಗೆ ಬಂತು. ಇದಕ್ಕಿಂತಲೂ ದೊಡ್ಡ ಮಾನ ಬೇಕಾದರೆ ಮೆಗ ಪಾರ್‌ಸೆಕ್ (ಒಂದು ಮಿಲಿಯನ್ ಪಾರ್‌ಸೆಕ್) ಅಥವಾ ಗಿಗ ಪಾರ್‌ಸೆಕ್ (1000 ಮಿಲಿಯನ್) ಪಾರ್‌ಸೆಕ್ ಗಳನ್ನು ಬಳಸಬಹುದು.
ನಾವು ಹೋಗಲಾಗದ C ಎಂಬ ಜಾಗದ ದೂರವನ್ನು ಅಳೆಯುವುದು ಜ್ಯಾಮಿತಿಯ ಪ್ರಕಾರ ಅಷ್ಟು ಕಷ್ಟವಲ್ಲ. A ಮತ್ತು B ಎಂಬ ಎರಡು ಜಾಗಗಳ ಮಧ್ಯದ ದೂರವು ABC ಮತ್ತು BAC ಎಂಬ ಎರಡು ಕೋನಗಳೂ ತಿಳಿದರೆ AC ಅಥವಾ BC (ಅಂದರೆ Cಯ ದೂರ)ಯನ್ನು ಲೆಕ್ಕಹಾಕಬಹುದು. ಈಗ ACB ಕೋನವನ್ನು Cಯ ಸ್ಥಾನಾಭಾಸ (ಪಾರಲಾಕ್ಸ್) ಎನ್ನಬಹುದು (ಚಿತ್ರೊ- 1). ಭೂಮಿಯ ಮೇಲಿನ ಸರ್ವೇಕ್ಷಣೆಯಲ್ಲಿ ಈ ವಿಧಾನ ಸರಳವಾದರೂ ಭೂಮಿಯಿಂದಾಚೆಗಿನ ಖಗೋಲ ದೂರಗಳನ್ನು ನಿರ್ಧರಿಸಲು ಈ ವಿಧಾನವನ್ನು ಉಪಯೋಗಿಸುವಾಗ ನಾವು ಹೆಚ್ಚು ಜಾಗರೂಕತೆ ವಹಿಸಬೇಕಾಗುತ್ತದೆ. ಕಾರಣ ಇಷ್ಟೆ; ಅಳೆಯ ಬೇಕಾದ ದೂರಕ್ಕೆ ಹೋಲಿಸುವಾಗ ನಗಣ್ಯ ಎನಿಸದಷ್ಟು ಉದ್ದದ ಪಾದ ಅಥವಾ ಆಧಾರ ರೇಖೆಯನ್ನು ನಾವು ನೆಲದ ಮೇಲೆ ಆರಿಸಬಹುದು. ಆದರೆ ಭೂಮಿಯಿಂದ ಹೊರಗಿರುವ ಒಂದು ವಸ್ತುವಿನ ದೂರವನ್ನು ಅಳೆಯುವಾಗ ನಮಗೆ ಸಿಗುವ ಅತ್ಯಂತ ಉದ್ದದ ಆಧಾರ ರೇಖೆ ಎಂದರೆ ಭೂಮಿಯ ವ್ಯಾಸ. ಹೀಗಿದ್ದರೂ ಚಂದ್ರನ ಸ್ಥಾನಾಭಾಸವನ್ನು — ಚಂದ್ರ ಭೂಮಿಗೆ ಸಾಪೇಕ್ಷವಾಗಿ ಸನಿಹದಲ್ಲಿರುವುದರಿಂದ — ಒಂದು ಡಿಗ್ರಿ (1O) ಎಂದು ನಿರ್ಧರಿಸಬಹುದಾಯಿತು. ಆದರೆ ಸೂರ್ಯನ ಸ್ಥಾನಾಭಾಸ ಇದಕ್ಕಿಂತ ಬಹಳ ಕಡಿಮೆ ಇರುವುದರಿಂದ ಅದನ್ನು ನಿಖರವಾಗಿ ಅಳೆಯಲು ಕಷ್ಟವಾಯಿತು. ನಕ್ಷತ್ರಗಳ ದೂರವನ್ನು ಸ್ಥಾನಾಭಾಸ ನಿರ್ಣಯಿಸಿ ಅಳೆಯುವ ಕೆಲಸ ಇನ್ನೂ ಕಷ್ಟದ್ದು. ಭೂವ್ಯಾಸದ ಎರಡು ತುದಿಗಳನ್ನೊಳಗೊಂಡ ತ್ರಿಕೋನವೇ ಬಹಳ ತೆಳ್ಳಗಾಗಿ ತ್ರಿಕೋನದ ಬದಲು ಒಂದು ಸರಳ ರೇಖೆಯೇ ಇದೆಯೆಂಬ ಭಾವನೆ ಬರಲೂಬಹುದು.

ಆದರೆ ಈ ತೊಂದರೆಯನ್ನು ನೀಗಲೋ ಎಂಬಂತೆ ಹೊಸದಾದ, ಭೂವ್ಯಾಸಕ್ಕಿಂತ 23 ಸಾವಿರ ಪಟ್ಟು ಅಧಿಕವಿರುವ, ಭೂಕಕ್ಷೆಯ ವ್ಯಾಸವನ್ನೇ ಆಧಾರ ರೇಖೆಯಾಗಿ ಬಳಸುವ ಯೋಚನೆ ಹುಟ್ಟಿಕೊಂಡಿತು. ಈ ಆಧಾರ ರೇಖೆಯ ಎರಡು ತುದಿಗಳಿಂದ ಅತಿ ಹತ್ತಿರದ ನಕ್ಷತ್ರದ ಸ್ಥಾನಾಭಾಸ ಎರಡು ಚಾಪ ಸೆಕೆಂಡುಗಳಿಗಿಂತ ಹೆಚ್ಚಿಲ್ಲ. ಖಗೋಲ ಸಂಬಂಧಿ ಲೆಕ್ಕಾಚಾರಗಳಿಗೆ ಆಧಾರರೇಖೆಯ ಅರ್ಧಭಾಗ (ಭೂಕಕ್ಷೆಯ ತ್ರಿಜ್ಯ) ದೂರದ ಕಾಯದಲ್ಲಿ ಉಂಟುಮಾಡುವ ಕೋನವನ್ನು ಸ್ಥಾನಾಭಾಸ ಎಂದು ತಿಳಿಯಲಾಯಿತು. ಬಂದು ಚಾಪ ಸೆಕೆಂಡಿನ ಸ್ಥಾನಾಭಾಸವು ಭೂಕಕ್ಷೆಯ ತ್ರಿಜ್ಯದ 206,265 ಪಟ್ಟು ಅಧಿಕ ದೂರಕ್ಕೆ ಸಮಾನ. ಇದನ್ನೇ ಪಾರ್‌ಸೆಕ್ (ಪಾರಲಾಕ್ಸ್ ಸೆಕೆಂಡಿನ ಹ್ರಸ್ವರೂಪ) ಎಂದು ಕರೆಯಲಾಯಿತು. ಇದಕ್ಕೆ ಕಾರಣನಾದವನು ಹರ್ಬರ್ಟ್ ಹಾಲ್ ಟರ್ನರ್. ಅಧಿಕೃತವಾಗಿ, ಪಾರ್‌ಸೆಕ್ ಎಂಬ ಹೆಸರು 1913ರಲ್ಲಿ ಬಳಕೆಗೆ ಬಂತು.
ಮೊದಲಿಗೆ ಅಳೆದ ನಕ್ಷತ್ರ ಸ್ಥಾನಾಭಾಸ 61 ಸಿಗ್ನಿ ಎಂಬ ನಕ್ಷತ್ರದ್ದು. ಜರ್ಮನ್ ಖಗೋಲಜ್ಞ ಫ್ರೆಡರಿಕ್ ವಿಲ್‌ಹೆಲ್ಮ್ ಬೆಸೆಲ್ 1838ರಲ್ಲಿ ಈ ಅಳತೆಯನ್ನು ನಡೆಸಿದ. ಆದರೆ ಅವನ ಅಳತೆ ಅಷ್ಟು ನಿಖರವಾಗಿರಲಿಲ್ಲ. ಮುಂದೆ ಉಪಕರಣಗಳು ಸುಧಾರಿಸಿದಂತೆ ಸ್ಥಾನಾಭಾಸದ ಅಳತೆಯೂ ಹೆಚ್ಚು ನಿಖರವಾಯಿತು. 61 ಸಿಗ್ನಿ ಎಂಬ ನಕ್ಷತ್ರಕ್ಕೆ ಬೆಸೆಲ್ ನಿರ್ಣಯಿಸಿದ ಸ್ಥಾನಾಭಾಸ 0.37 ಸೆಕೆಂಡ್. ಈಗ ಒಪ್ಪಿಕೊಂಡ ಬೆಲೆ 0.30 ಸೆಕೆಂಡ್. ಇದು ಸುಮಾರು 10 ಜ್ಯೋತಿರ್ವರ್ಷಗಳಿಗೆ ಸಂವಾದಿಯಾಗಿದೆ. ಸುಮಾರು 5 ಪಾರ್‌ಸೆಕ್‌ಗಳಿಂದ (16 ಜ್ಯೋತಿರ್ವರ್ಷ) ಕಡಿಮೆ ದೂರದ ನಕ್ಷತ್ರಗಳನ್ನು ಹತ್ತಿರದವು ಎನ್ನುವುದುಂಟು. ಸ್ಥಾನಾಭಾಸ ವಿಧಾನದಿಂದ ಅಳೆಯಲು ಸಾಧ್ಯವಾಗದ ನಕ್ಷತ್ರ ದೂರಗಳನ್ನು ಅಳೆಯಲು ಬೇರೆಯೇ ವಿಧಾನಗಳು ಈಗ ರೂಢಿಯಲ್ಲಿವೆ.

ಭೂಕಕ್ಷಾ ತ್ರಿಜ್ಯಕ್ಕೆ ಸ್ಥಾನಾಭಾಸ ಕೋನ ಒಂದು ಚಾಪ ಸೆಕೆಂಡ್ ಇರುವ ಖಗೋಲ ಕಾಯವು ಸೂರ್ಯನಿಂದ ಇರುವ ದೂರವೇ ಒಂದು ಪಾರ್‌ಸೆಕ್. ಈ ವ್ಯಾಖ್ಯೆಗೆ ಅನುಗುಣವಾಗಿ ಒಂದು ಪಾರ್‌ಸೆಕ್ ಎಷ್ಟು ಜ್ಯೋತಿರ್ವರ್ಷಗಳಿಗೆ ಸಮ? ಅದನ್ನು ಹೀಗೆ ತಿಳಿಯಬಹುದು.
ಚಿತ್ರೊ- 2 ರಲ್ಲಿ ತೋರಿಸಿದಂತೆ ಭೂಮಿ ಸೂರ್ಯನನ್ನು ತನ್ನ ಕಕ್ಷೆಯಲ್ಲಿ ಸುತ್ತುತ್ತಿರುವಾಗ E1 ಸ್ಥಾನದಿಂದ ಒಂದು ನಿರ್ದಿಷ್ಟ ನಕ್ಷತ್ರ (O)ದ ನೇರಕ್ಕೆ ಹಿನ್ನೆಲೆಯಲ್ಲಿರುವ ಒಂದು ನಕ್ಷತ್ರದ ಸ್ಥಾನವನ್ನು (A) ಗುರುತಿಸಿಕೊಳ್ಳಬೇಕು. ಹಾಗೂ 6 ತಿಂಗಳ ನಂತರ ಭೂಮಿ E2 ಸ್ಥಳಕ್ಕೆ ಬಂದಾಗ, ನೇರಕ್ಕೆ ಹಿನ್ನೆಲೆಯಲ್ಲಿರುವ ನಕ್ಷತ್ರದ ಸ್ಥಾನವನ್ನು (B) ಗುರುತಿಸಿಕೊಳ್ಳಬೇಕು. ಇದರಿಂದ ಸ್ಥಾನಾಭಾಸಕೋನ E1ÔE2 ಸಿಗುತ್ತದೆ. ಅದರ ಅರ್ಧ ಬೆಲೆ  ಒಂದು ಚಾಪ ಸೆಕೆಂಡ್ ಆಗಿರಲಿ.

ಪಾರ್‌ಸೆಕ್ ಮಾನದ ಅನುಕೂಲತೆಗಳೇನು? ಕಿಲೊಮೀಟರ್‌ಗಳಂಥ ಮಾನಗಳನ್ನು ಉಪಯೋಗಿಸುವಾಗ ನಕ್ಷತ್ರ ದೂರಗಳನ್ನು ಸೂಚಿಸಲು ಬಹಳ ದೊಡ್ಡ ಸಂಖ್ಯೆಯನ್ನು ಉಪಯೋಗಿಸಬೇಕಾಗುತ್ತದೆ. ಉದಾಹರಣೆಗೆ ಅತಿ ಹತ್ತಿರದ ನಕ್ಷತ್ರದ ದೂರವು 40,000,000,000,000 ಕಿಲೊಮೀಟರ್ ಎನ್ನುವುದಕ್ಕಿಂತ ಅದು 1.31 ಪಾರ್‌ಸೆಕ್ ಎನ್ನುವುದು ಎಷ್ಟು ಸುಲಭ!
ಪಾರ್‌ಸೆಕ್‌ಗೆ ಸಮನಾದ ದೂರವನ್ನು ಜ್ಯೋತಿರ್ವರ್ಷಗಳಲ್ಲಿ ಹೇಳುವಾಗ ಭಿನ್ನಾಂಶ ಅಥವಾ ದಶಮಾಂಶ ಬರುವುದಲ್ಲ! ಅಳತೆಯ ಒಂದು ಮಾನ ಸದಾ ಮತ್ತೊಂದು ಮಾನದ ಗುಣಕವಾಗಿರಬೇಕೆಂದು ನಿರ್ಬಂಧವೇನೂ ಇಲ್ಲ. ಒಂದು ಇಂಚಿಗೆ  2.54 ಸೆಂಟಿಮೀಟರ್‌ಗಳು ತಾನೆ? ಅಳತೆಯ ಎರಡು ಬೇರೆ ಬೇರೆ ಪದ್ಧತಿಗಳಲ್ಲಿ ಈ ಸಂಬಂಧವನ್ನು ಸದಾ ತಪ್ಪಿಸಲು ಸಾಧ್ಯವಾಗದು
ಪ್ರಾಣಿಗಳಲ್ಲಿ ಅನುಚಲನಾ ವರ್ತನೆಗಳು
ರಾತ್ರಿ ವೇಳೆ ನಿಮಗೆ ಇದ್ದಕ್ಕಿದ್ದಂತೆ ಬಾಯಾರಿಕೆ ಆಗಿ ಎಚ್ಚರವಾಯಿತು ಎಂದಿಟ್ಟುಕೊಳ್ಳಿ. ನೀರು ಕುಡಿಯಲು ಅಡುಗೆ ಮನೆಯ ದೀಪ ಹಾಕುತ್ತೀರಿ. ದೀಪ ಬೆಳಗಿದೊಡನೆ ಅಲ್ಲೆಲ್ಲಾ ಇದ್ದ ಜಿರಳೆಗಳು ಬೆಳಕಿನಿಂದ ದೂರ ಓಡಿ ಮರೆಯಾಗುವುದು ನಿಮ್ಮ ಅನುಭವಕ್ಕೆ ಬಂದಿರಬಹುದು. ಇಲ್ಲಿ ಬೆಳಕು ಒಂದು ಪ್ರಚೋದನೆ. ಜಿರಳೆಗಳು ಬೆಳಕನ್ನು ಕಂಡೊಡನೆ ತಮ್ಮಷ್ಟಕ್ಕೆ ತಾವೇ ಓಡಿ ಸಂದುಗೊಂದುಗಳಲ್ಲಿ ಅವಿತುಕೊಂಡು ಬಿಡುತ್ತವೆ. ಇದಕ್ಕೆ ವಿನಾಯಿತಿ ನಿಮಗೆ ಎಲ್ಲಿಯೂ ಕಾಣ ಸಿಗುವುದಿಲ್ಲ.
ನೀವು ಸುಟ್ಟ ಕೊಬ್ಬರಿಯ ಒಂದು ಚಿಕ್ಕ ತುಣುಕನ್ನು ಮನೆಯ ಮುಂದೆ ಇಡಿ. ಸ್ವಲ್ಪ ಹೊತ್ತಿನೊಳಗೆ ಬಹಳಷ್ಟು ಇರುವೆಗಳು ಆ ತುಣುಕಿನ ಕಡೆಗೆ ಧಾವಿಸಿಬರುವುದನ್ನು ನೀವು ನೋಡುತ್ತೀರಿ. ಪ್ರಾಣಿಗಳಲ್ಲಿ ಕಂಡುಬರುವ ಇಂಥ ವರ್ತನೆಗಳನ್ನು ನಾವು ಅನುಚಲನ ವರ್ತನೆಗಳು ಎನ್ನುತ್ತೇವೆ. ಇದನ್ನು ಇಂಗ್ಲಿಷಿನಲ್ಲಿ taxis ಎನ್ನುತ್ತಾರೆ. ‘ಅನುಚಲನ’ ಎಂಬುದು ಒಂದು ನಿರ್ದಿಷ್ಟ ಪ್ರಚೋದನೆ ಜೀವಿಗಳಲ್ಲಿ ಕಂಡುಬರುವ ನಿರ್ದಿಷ್ಟ ರೀತಿಯ ಸ್ವಚಾಲಿತ ಚಲನೆಗಳು. ಇದು ಆನುವಂಶಿಕವಾಗಿ ಇಲ್ಲವೇ ಕಲಿಕೆಯ ಮೂಲಕ ಜೀವಿಗಳಿಗೆ ಬರುವ ಒಂದು ನಡೆವಳಿಕೆ. ಅನುಚಲನವು ಪ್ರಾಣಿಗಳಲ್ಲಿ ಕಂಡುಬರುವ ಯಾದೃಚ್ಛಿಕ ಚಲನೆಗಳನ್ನ ಒಳಗೊಳ್ಳುವುದಿಲ್ಲ. ಪ್ರಾಣಿಗಳ ಅನುಚಲನಾ ನಡೆವಳಿಕೆಗಳನ್ನು ಪ್ರಧಾನವಾಗಿ ಎರಡು ಗುಂಪುಗಳನ್ನಾಗಿ ವಿಂಗಡಿಸುತ್ತಾರೆ. ಒಂದು ನಿರ್ದಿಷ್ಟ ಪ್ರಚೋದನೆಯ ಕಡೆಗೆ ಆಕರ್ಷಣೆಗೆ ಒಳಗಾದ ಪ್ರಾಣಿಗಳು ಆ ಪ್ರಚೋದನೆಯ ಆಕರದ ಕಡೆಗೆ ಚಲನೆಯನ್ನು ತೋರಿಸುತ್ತವೆ. ಈ ರೀತಿಯ ಅನುಚಲನ ವರ್ತನೆಯನ್ನು ಧನಾತ್ಮಕ ಅನುಚಲನ ಎಂದು ಕರೆಯುತ್ತಾರೆ. ಇಂಗ್ಲಿಷಿನಲ್ಲಿ ಇದಕ್ಕೆ positive taxis ಎಂದು ಹೆಸರು. ಇರುವೆಗಳು ಸುವಾಸನೆಯುಕ್ತ ಕೊಬ್ಬರಿಯ ತುಣುಕಿನ ಕಡೆಗೆ ಓಡೋಡಿ ಬರುವುದು ಧನಾತ್ಮಕ ಅನುಚಲನ ವರ್ತನೆ.

ಕೆಲವೊಂದು ಪ್ರಾಣಿಗಳು ನಿರ್ದಿಷ್ಟ ಪ್ರಚೋದನೆ ಗ್ರಹಿಕೆಗೆ ಬಂದೊಡನೆ ಆ ಪ್ರಚೋದನೆಯ ಆಕರದಿಂದ ದೂರ ಹೋಗುತ್ತವೆ. ಈ ರೀತಿಯ ಅನುಚಲನ ವರ್ತನೆಗಳಿಗೆ ಋಣಾತ್ಮಕ ಅನುಚಲನ ಎನ್ನುತ್ತಾರೆ. ಇದಕ್ಕೆ ಇಂಗ್ಲಿಷಿನಲ್ಲಿ negative taxis ಎನ್ನುವರು. ಜಿರಳೆಗಳು ಬೆಳಕಿನಿಂದ ದೂರಹೋಗುವುದು ಋಣಾತ್ಮಕ ಅನುಚಲನಕ್ಕೆ ಒಂದು ಉದಾಹರಣೆ. ಒಂದು ಜೀವಿ ಒಂದು ನಿರ್ದಿಷ್ಟ ಪ್ರಚೋದನೆಗೆ ಧನಾತ್ಮಕ ಅನುಚಲನತೆ ತೋರಿಸಬಹುದು ಇಲ್ಲವೇ ಋಣಾತ್ಮಕ ಅನುಚಲನತೆ ತೋರಿಸಬಹುದು. ಒಂದೇ ಜೀವಿ ಕೆಲವು ಸಂದರ್ಭಗಳಲ್ಲಿ ನಿರ್ದಿಷ್ಟ ಪ್ರಚೋದನೆಗೆ ಧನಾತ್ಮಕ ಅನುಚಲನ ವರ್ತನೆ ತೋರಿ, ಇನ್ನು ಕೆಲವು ಸಂದರ್ಭಗಳಲ್ಲಿ ಋಣಾತ್ಮಕ ಅನುಚಲನತೆಯನ್ನು ತೋರಬಹುದು. ಇದು ಪ್ರಚೋದನೆಯ ಸಾಮರ್ಥ್ಯ ಮತ್ತು ಜೀವಿಯ ಶರೀರದ ಆಂತರಿಕ ಸ್ಥಿತಿಗಳನ್ನು ಅವಲಂಬಿಸಿರುತ್ತದೆ. ಹೆಚ್ಚು ವಿಕಾಸಗೊಂಡಿರುವ ಉನ್ನತ ಪ್ರಾಣಿಗಳಲ್ಲಿ ಅನುವರ್ತನಾ ಚಲನೆಗಳು ಬಹುಮಟ್ಟಿಗೆ ಕಲಿಕೆಯ ಮೂಲಕ ಪಡೆದಿರುವ ನಡೆವಳಿಕೆಗಳು. ಮಾಗಿದ ಹಣ್ಣುಗಳಿರುವ ಕಡೆ ಗುಂಗುರು (ಹಣ್ಣುನೊಣ)ಗಳು ಸುತ್ತಾಡುವುದನ್ನು ನೀವು ಕಂಡಿರಬಹುದು. ಇದೂ ಧನಾತ್ಮಕ ಅನುಚಲನತೆಯೇ.

ಪ್ರಾಣಿಗಳು ಯಾವ ರೀತಿಯ ಪ್ರಚೋದನೆಗಳ ಕಡೆಗೆ ಅಥವಾ ಅವಕ್ಕೆ ವಿಮುಖವಾಗಿ ಚಲನೆಗಳನ್ನು ತೋರುತ್ತವೆ ಎಂಬುದನ್ನು ಆಧರಿಸಿ ಅನುಚಲನ ನಡೆವಳಿಕೆಗಳನ್ನು ಹಲವು ಗುಂಪುಗಳಾಗಿ ವಿಂಗಡಿಸುತ್ತಾರೆ. ಉದಾಹರಣೆಗೆ, ಬೆಳಕಿಗೆ ಚಲನ ರೂಪದ ಸ್ಪಂದನಗಳನ್ನು – ಬೆಳಕಿನ ಆಕರದ ದಿಕ್ಕಿಗೆ ಇಲ್ಲವೇ ಆಕರದಿಂದ ದೂರಕ್ಕೆ ಹೋಗುವುದು – ದ್ಯುತಿ ಅನುಚಲನ ಎನ್ನುತ್ತಾರೆ. ಇಂಗ್ಲಿಷಿನಲ್ಲಿ ಇದಕ್ಕೆ   Phototaxis ಎಂದು ಹೆಸರು ಕೊಟ್ಟಿದ್ದಾರೆ. ಹಾಗೆಯೇ, ರಾಸಾಯನಿಕ ಪ್ರಚೋದನೆಗಳಿಗೆ ಪ್ರಾಣಿಗಳು ನೀಡುವ ಚಲನ ರೂಪದ      ಸ್ಪಂದನಗಳಿಗೆ ರಾಸಾಯನಿಕ ಅನುಚಲನೆ ಎಂದು ಕರೆದಿದ್ದಾರೆ. ಇಂಗ್ಲಿಷಿನಲ್ಲಿ ಇದಕ್ಕೆ chemotaxis ಎಂದು ಹೆಸರು. ಇತರ ರೀತಿಯ ಅನುಚಲನ ವರ್ತನೆಗಳಲ್ಲಿ ಸ್ಪರ್ಶ ಅನುಚಲನ, ಒತ್ತಡ ಅನುಚಲನ, ತಾಪ ಅನುಚಲನ, ವಿದ್ಯುದನುಚಲನ, ಮಾರುತ ಅನುಚಲನ, ತರಲ ಅನುಚಲನ, ಉಷ್ಣ ಅನುಚಲನ, ಗುರುತ್ವ ಅನುಚಲನ, ಕಾಂತೀಯ ಅನುಚಲನ, ಧ್ವನಿ ಅನುಚಲನಗಳು ಸೇರಿವೆ.

ಯೂಗ್ಲಿನಾ ಎಂಬ ಜೀವಿಯ ಬಗ್ಗೆ ನಿಮಗೆ ಗೊತ್ತಿರಬಹುದು. ಇದು ಏಕಕೋಶ ಜೀವಿ. ಈ ಜೀವಿಯ ದೇಹದಲ್ಲಿ ಹರಿತ್ತು ಇರುವುದರಿಂದ ಇದು ತನ್ನ ಆಹಾರವನ್ನು ತಾನೇ ತಯಾರಿಸಿಕೊಳ್ಳಬಲ್ಲುದು. ದ್ಯುತಿ ಸಂಶ್ಲೇಷಣೆಗೆ ಬೆಳಕು ಬೇಕು ತಾನೇ? ಯುಗ್ಲಿನಾದ ದೇಹದಲ್ಲಿ ‘ಕಣ್ಣಿನಂಥ’ ಒಂದು ರಚನೆ ಇದೆ. ಇದು ಬೆಳಕಿನ ಕಡೆಗೆ ಹೋಗುವುದಕ್ಕೆ ಯುಗ್ಲಿನಾಗೆ ನೆರವು ನೀಡುತ್ತದೆ. ಈ ನಡೆವಳಿಕೆಯಲ್ಲಿ ಕಂಡುಬರುವುದು ಧನಾತ್ಮಕ ದ್ಯುತಿ ಅನುಚಲನ. ಇದೇ ರೀತಿ, ಕ್ಲಾಮಿಡೊಮೊನಸ್ ಎಂಬ ಶೈವಲ ಸಹ ಧನಾತ್ಮಕ ದ್ಯುತಿ ಅನುಚಲನೆಯನ್ನು ತೋರಿಸುತ್ತದೆ. ಕೆಲವು ಮೀನುಗಳು ನೀರು ಹರಿಯುವುದಕ್ಕೆ ವಿರುದ್ಧ ದಿಕ್ಕಿನಲ್ಲಿ ಮುಖಮಾಡಿ ನಿಲ್ಲುತ್ತವೆ. ಇದು ತರಲ ಅನುಚಲನತೆ. ಪ್ರವಾಹದೊಂದಿಗೆ ಕೊಚ್ಚಿಹೋಗುವುದರಿಂದ ತಪ್ಪಿಸಿಕೊಳ್ಳುವುದಕ್ಕಾಗಿ ಕೆಲವು ಪ್ರಭೇದದ ಮೀನುಗಳು ಈ ರೀತಿಯ ಅನುಚಲನೆಯನ್ನು ತೋರುತ್ತವೆ. ಕೆಲವು ಬ್ಯಾಕ್ಟೀರಿಯಾಗಳಲ್ಲಿ ಕಂಡುಬರುವ ಕಾಂತೀಯ ಅನುಚಲನೆ ಕುತೂಹಲಕಾರಿ. ಮ್ಯಾಗ್ನೆಟೊಸ್ಪೈರಿಲ್ಲಮ್ ಎಂಬ ಬ್ಯಾಕ್ಟೀರಿಯಾಗಳ ದೇಹವೇ ಕಾಂತದಂತೆ ವರ್ತಿಸುತ್ತದೆ. ಈ ರೀತಿಯ ಬ್ಯಾಕ್ಟೀರಿಯಾಗಳು ಬಾಹ್ಯ ಕಾಂತಕ್ಷೇತ್ರವನ್ನು ಸಮೀಪಿಸಿದಾಗ ಆ ಕಾಂತಕ್ಷೇತ್ರಗಳ ಅಂತರ್‌ಕ್ರಿಯೆಯಿಂದ ಬ್ಯಾಕ್ಟೀರಿಯಾಗಳಲ್ಲಿ ವಿಶಿಷ್ಟ ಚಲನೆ ಉಂಟಾಗುವುದು. ವೀರ್ಯಾಣುಗಳಲ್ಲಿ ರಾಸಾಯನಿಕ ಅನುಚಲನತೆ ಕಂಡುಬರುತ್ತದೆ. ಅಂಡಾಣುಗಳು ಸ್ರವಿಸುವ ಒಂದು ರಾಸಾಯನಿಕವು ವೀರ್ಯಾಣುಗಳನ್ನು ತನ್ನೆಡೆಗೆ ಸೆಳೆಯುತ್ತದೆ. ಇದು ಧನಾತ್ಮಕ ರಸ ಅನುಚಲನೆ. ಜಂತುಗಳ ಗುಂಪಿಗೆ ಸೇರಿದ ಸಿ. ಎಲಿಗನ್ಸ್ ಎಂಬ ಒಂದು ಜೀವಿ ಇದೆ. ಅದು ಉಷ್ಣ ಸಂವೇದನೆಗಳಿಗೆ ಚಲನೆಯ ಮೂಲಕ ಸಂವೇದನೆ ತೋರುತ್ತದೆ. ಅದರ ಆವಾಸದಲ್ಲಿ ಉಷ್ಣ ವ್ಯತ್ಯಾಸವಿರುವ ಎರಡು ಪ್ರದೇಶಗಳಿವೆ ಎಂದಿಟ್ಟುಕೊಳ್ಳಿ. ಅದು ಈ ಪ್ರಚೋದನೆಯನ್ನು ಗ್ರಹಿಸಿ, ತನಗೆ ಹಿತವೆನಿಸುವ ತಾಪವಿರುವ ಪ್ರದೇಶದ ಕಡೆಗೆ ಕೂಡಲೆ ಯಾತ್ರೆ ಆರಂಭಿಸುತ್ತದೆ.
ಪ್ರಾಣಿಗಳು ಅನುಚಲನ ವರ್ತನೆಗಳನ್ನು ತೋರುವುವೇಕೆ? ಪ್ರಾಯಃ ಅದು ಬದುಕುಳಿಯುವುದಕ್ಕೆ ನೆರವಾಗುವ ಹೊಂದಾಣಿಕೆಯ ತಂತ್ರ. ಈ ಚಲನೆಗಳು ಇಲ್ಲದಿದ್ದ ಪಕ್ಷದಲ್ಲಿ ಬದುಕುಳಿದು ಸಂತಾನವನ್ನು ಮುಂದುವರಿಸಿಕೊಂಡು ಹೋಗುವುದು ಆಯಾ ಜೀವಿಗಳಿಗೆ ಸಾಧ್ಯವಾಗುತ್ತಿರಲಿಲ್ಲ. ಯುಗ್ಲಿನಾಗೆ ಬೆಳಕಿನ ಕಡೆಗೆ ಚಲಿಸುವ ಅನುಚಲನಾ ನಡೆವಳಿಕೆ ಇಲ್ಲದಿದ್ದರೆ ಅದು  ನಾಶಗೊಳ್ಳುತ್ತಿತ್ತೇನೊ. ಇಲ್ಲವೇ ಅದರ ದೇಹದಲ್ಲಿ ನೈಸರ್ಗಿಕ ಆಯ್ಕೆಯ ಮೂಲಕ ಯುಕ್ತ ಮಾರ್ಪಾಡುಗಳು
ಆಗಿರುತಿತ್ತು. ನಿಸರ್ಗ ಯಾವುದನ್ನೂ ಹಾಗೆಯೇ ಉಳಿಸುವುದಿಲ್ಲ, ಅಲ್ಲವೇ?
ಕ್ಯಾಲೆಂಡರ್ ಕಮಾಲು
ನಾವೆಲ್ಲ ಕ್ಯಾಲೆಂಡರ್ (ದಿನಸೂಚಿ) ನೋಡಿದ್ದೇವೆ, ಬಳಸಿದ್ದೇವೆ. ಇಂದು ಕ್ಯಾಲೆಂಡರ್ ಇಲ್ಲದ ಮನೆಯೇ ಇಲ್ಲವೆನ್ನಬಹುದು. ಅದರಲ್ಲಿನ ದೇವರ ಚಿತ್ರಕ್ಕಾಗಿಯೋ ನಿಸರ್ಗದ ಪ್ರತಿಕೃತಿಗಾಗಿಯೋ ಅದು ಜನರನ್ನು ಆಕರ್ಷಿಸುತ್ತದೆ. ಆದರೆ ಅದರಲ್ಲಿನ ದಿನಸೂಚಿ ಸಂಖ್ಯೆಗಳನ್ನು ಗಮನಿಸಿದ್ದೀರಾ? ಕೆಲವು ಮೋಜಿನ ಅಂಶಗಳು ಅಲ್ಲಿ ಅಡಗಿವೆ. ನೋಡೋಣ ಬನ್ನಿ
1) ಇಲ್ಲಿ ಒಂದು ತಿಂಗಳಿನ ದಿನಸೂಚಿ ಇದೆ. ಯಾವುದೇ ಕ್ಯಾಲೆಂಡರಿನ, ಯಾವುದೇ ತಿಂಗಳನ್ನು (ಹಳೆಯದಾದರೂ ಪರವಾಗಿಲ್ಲ) ನೀವು ಆಯ್ಕೆ ಮಾಡಬಹುದು.

ಮೇಲಿನ ಚಿತ್ರದಲ್ಲಿ ಹಲವು 7 ಸಂಖ್ಯೆಗಳ ಕಂಭಸಾಲು, 5 ಸಂಖ್ಯೆಗಳ ಅಡ್ಡಸಾಲು ಇವೆ. ಈ ಸಾಲುಗಳ ಸಂಖ್ಯೆಗಳ ಮೊತ್ತವನ್ನು ದಿಢೀರ್ ಹೇಳಬಲ್ಲಿರಾ?
ಉಪಾಯ ಹೀಗಿದೆ. ಸಾಲಿನ ಮಧ್ಯದ ಸಂಖ್ಯೆಯನ್ನು ಆ ಸಾಲಿನಲ್ಲಿ ಎಷ್ಟು ಸಂಖ್ಯೆಗಳಿವೆಯೋ ಅದರಿಂದ ಗುಣಿಸಿ. ಲಬ್ಧವೇ ಮೊತ್ತ.
ಉದಾ: ಮೊದಲ ಅಡ್ಡಸಾಲು 1, 8, 15, 22, 29 ಇವುಗಳ ಮೊತ್ತ 15×5=75
ಎರಡನೇ ಕಂಭಸಾಲು 8, 9, 10, 11, 12, 13, 14; ಇವುಗಳ ಮೊತ್ತ 11×7=77.
ಇಷ್ಟೇ ಅಲ್ಲ. ಇದನ್ನು ಓರೆ ಸಾಲುಗಳಿಗೂ ಇದನ್ನು  ಅನ್ವ ಯಿಸಬಹುದು. ಚಿತ್ರದಲ್ಲಿ ಗುರ್ತಿಸಿರುವ 5, 11, 17, 23, 29 ಇವುಗಳ ಮೊತ್ತ 17×5=85
2) ಅಡ್ಡಸಾಲು, ಕಂಭಸಾಲು, ಓರೆ ಸಾಲುಗಳಲ್ಲಿ ಅನುಕ್ರಮವಾಗಿ ಬರುವ ಯಾವುದೇ 3, 5, 7 ಸಂಖ್ಯೆಗಳನ್ನು ಆಯ್ಕೆ ಮಾಡಿ, ಅವುಗಳ ಮೊತ್ತ ಪಡೆಯಲು ಸಂಖ್ಯೆಗಳ ಮಧ್ಯದ ಸಂಖ್ಯೆಯನ್ನು, ಎಷ್ಟು ಸಂಖ್ಯೆಗಳನ್ನು ಆಯ್ಕೆ ಮಾಡಿಕೊಂಡಿದ್ದೇವೆಯೋ ಅದರಿಂದ ಗುಣಿಸಬೇಕು.

ಈ ಉಪಾಯ ಆಯ್ಕೆ ಮಾಡಿಕೊಂಡ ಸಂಖ್ಯೆಗಳು ಬೆಸಸಂಖ್ಯೆಗಳಷ್ಟಾಗಿದ್ದರೆ ಮಾತ್ರ ಸರಿಹೊಂದುತ್ತದೆ. ಹಾಗಾದರೆ ಆಯ್ಕೆ ಮಾಡಿಕೊಂಡ ಸಂಖ್ಯೆಗಳು ಸಮ ಸಂಖ್ಯೆಯಷ್ಟಾಗಿದ್ದರೆ (2, 4, 6)? ಅದಕ್ಕೂ ಉಪಾಯವಿದೆ.
ಉದಾ: ಮೇಲಿನ ಕ್ಯಾಲೆಂಡರ್ ಚಿತ್ರದಲ್ಲಿ ಗುರ್ತಿಸಿರುವ 4 ಸಂಖ್ಯೆಗಳನ್ನು ನೋಡಿ. 1, 8, 15, 22 ಸಂಖ್ಯೆಗಳು ಇವುಗಳ ಮೊತ್ತ ಪಡೆಯಲು ಮೊದಲ ಮತ್ತು ಕೊನೆಯ ಸಂಖ್ಯೆಗಳನ್ನು ಕೂಡಿಸಿ.  ಮೊತ್ತವನ್ನು 2 ರಿಂದ ಗುಣಿಸಿ. ಬರುವ ಉತ್ತರ 1+22 = 23; 23×2=46. ಹೀಗೆಯೇ 4, 12, 20, 28 ಗಳ ಮೊತ್ತ: 4+28 = 32; 32×2 = 64. ಕೊನೆಯ ಕಂಭಸಾಲಿನಲ್ಲಿ ಗುರ್ತಿಸಿರುವುದು 25, 26, 27, 28, 29, 30. ಇವುಗಳ ಮೊತ್ತ: 25+30=55; 55×3=165. ಮೊದಲ ಮತ್ತು ಕೊನೆಯ ಸಂಖ್ಯೆಗಳ ಮೊತ್ತವನ್ನು ಒಟ್ಟು ಸಂಖ್ಯೆಗಳ ಅರ್ಧದಷ್ಟರಿಂದ ಗುಣಿಸಬೇಕು.
ಪ್ರಾಥಮಿಕ ಶಾಲೆಯ ಮಕ್ಕಳಿಗೆ ಇದನ್ನು ಒಂದು ಆಟವಾಗಿ ಹೇಳಿಕೊಟ್ಟರೆ, ಮಕ್ಕಳ ಗಣಿತ ಸಾಮರ್ಥ್ಯ ಉತ್ತಮವಾಗಬಹುದಲ್ಲವೆ?
ಪ್ರೌಢಶಾಲೆಯ ವಿದ್ಯಾರ್ಥಿಗಳಿಗೆ, ಈ ಸಾಲುಗಳೆಲ್ಲವೂ ಅಂಕಗಣಿತ ಶ್ರೇಢಿಯಲ್ಲಿರುವುದನ್ನು ತಿಳಿಸಿ, ಸೂತ್ರ ಬಳಸಿ ಮೊತ್ತ ಪಡೆದು, ದಿಢೀರ್ ಉತ್ತರವನ್ನು ಪ್ರಮಾಣಿಸಲು ತಿಳಿಸಿದರೆ ಲಾಭದಾಯಕ.
3) ಯಾವುದೇ ತಿಂಗಳಿನ ದಿನಸೂಚಿ ತೆಗೆದುಕೊಳ್ಳಿ. ಅದರಲ್ಲಿನ 3×3 ಮನೆಗಳಷ್ಟು ಅಗಲದ ಕಿಂಡಿಯನ್ನು ರಟ್ಟಿನಲ್ಲಿ ಕತ್ತರಿಸಿ. ಕಿಂಡಿಯನ್ನು ದಿನಸೂಚಿಯ ಮೇಲೆ 9 ಮನೆಗಳು ಕಾಣುವಂತೆ ಇರಿಸಿ. ಈ ಒಂಭತ್ತು ಸಂಖ್ಯೆಗಳ ಮೊತ್ತ ಎಷ್ಟೆಂದು ದಿಢೀರ್ ಹೇಳಬಲ್ಲಿರಾ? ಚಿತ್ರದಲ್ಲಿ ಇಂತಹ ಚೌಕವನ್ನು, 3×3 ರಿಂದ ಗುರ್ತಿಸಿದೆ. ಉತ್ತರ ಹೀಗಿದೆ. 3×3 ಚೌಕದ ಮಧ್ಯದ ಸಂಖ್ಯೆಯನ್ನು 9 ರಿಂದ ಗುಣಿಸಿ. ಬರುವ ಗುಣಲಬ್ಧವೇ ಉತ್ತರ.

ಇಲ್ಲಿ 16 ಮಧ್ಯದ ಸಂಖ್ಯೆ, 9 ಸಂಖ್ಯೆಗಳ ಮೊತ್ತ; 9×16=144 ಪ್ರಮಾಣಿಸಿ ನೋಡಿ.
ರಟ್ಟಿನ ಕಿಂಡಿಯು ಬೇರೆ ಬೇರೆ 3×3 ಚೌಕಗಳನ್ನು ಆವರಿಸುವಂತೆ ಮಾಡಿ ಉತ್ತರ ಕಂಡುಕೊಳ್ಳಿ.
ಪ್ರೈಮರಿ ಶಾಲೆಯ ವಿದ್ಯಾರ್ಥಿಗಳಿಗೆ ಇದು ಮೋಜಿನ ಆಟವಾಗಬಹುದು.
4) ಮೊದಲಿನ ರೀತಿಯಲ್ಲಿಯೇ ರಟ್ಟಿನಲ್ಲಿ 4×4 ಅಳತೆಯ ಮನೆಗಳು ಹೊಂದುವಂತೆ ಕಿಂಡಿ ಕತ್ತರಿಸಿ. 4×4 ಕಿಂಡಿಯಲ್ಲಿ ಕಾಣಬರುವ 16 ಸಂಖ್ಯೆಗಳ ಮೊತ್ತವೆಷ್ಟು? ತಕ್ಷಣ ಹೇಳುವುದು ಹೇಗೆ?

4×4 ಚೌಕದ ಸಂಖ್ಯೆಗಳಲ್ಲಿ ಎದುರು ಬದುರು ಮೂಲೆಯ ಎರಡು ಸಂಖ್ಯೆಗಳನ್ನು ತೆಗೆದುಕೊಳ್ಳಿ. ಇಲ್ಲಿ 4,28 ಅಥವಾ 7,25; ಅವುಗಳ ಮೊತ್ತ ಬರೆಯಿರಿ. ಇಲ್ಲಿ ಅದು 32. ಇದನ್ನು 8 ರಿಂದ ಗುಣಿಸಿ. ಉತ್ತರವೇ ಆ 4×4 ಹದಿನಾರು ಸಂಖ್ಯೆಗಳ ಒಟ್ಟು ಮೊತ್ತ. 32×8=256.  ಪ್ರಮಾಣಿಸಿ ನೋಡಿ.
ಇದೂ ಸಹ ಪ್ರೈಮರಿ ಶಾಲೆಯ ವಿದ್ಯಾರ್ಥಿಗಳಿಗೆ ಬೋಧಪ್ರದ ಮತ್ತು ರಂಜನೀಯ ಆಗಬಹುದು.
ಸಸ್ಯಗಳು ಹೇಗೆ ಹೂಬಿಡುತ್ತವೆ?
ಪರಿಚಯ: ಕೆಲವು ಸಸ್ಯಗಳು ಬೇಸಿಗೆಯಲ್ಲಿ ಹೂ ಬಿಡುತ್ತವೆ; ಕೆಲವು ಸಸ್ಯಗಳು ಚಳಿಗಾಲದಲ್ಲಿ ಹೂಬಿಡುತ್ತವೆ; ಇನ್ನೂ ಕೆಲವು ಸಸ್ಯಗಳು ಎಲ್ಲಾ ಕಾಲದಲ್ಲಿ ಹೂಬಿಡುತ್ತವೆ. ಬೇಸಿಗೆಯಲ್ಲಿ ಒಂದು ದಿನದ ಸೂರ್ಯನ ಬೆಳಕಿನ ಅವಧಿ ದೀರ್ಘವಾಗಿರುತ್ತದೆ. ಸುಮಾರು 14 ರಿಂದ 18 ತಾಸು. ಚಳಿಗಾಲದ ದಿನಗಳಲ್ಲಿ ಇದು 8 ರಿಂದ 14 ತಾಸುಗಳು. ಒಂದು ದಿವಸದ ಬೆಳಕಿನ ಅವಧಿ ಎಷ್ಟೇ ದೀರ್ಘವಾಗಿದ್ದರೂ ಸಸ್ಯಗಳು ಹೂಬಿಡಲು ಬೆಳಕಿನ ನಿರ್ದಿಷ್ಟ ಅವಧಿ (Critical length of light) ಮಾತ್ರ ಬೇಕೇ ಬೇಕು? ಇದು ಕಡಿಮೆಯಾಗಲಿ ಅಥವಾ ಹೆಚ್ಚಿರಲಿ ಆಗ ಸಸ್ಯಗಳು ಹೂಬಿಡುವುದಿಲ್ಲ. ಆಯಾ ಕಾಲದಲ್ಲಿ ಹೂಬಿಡುವ ಸಸ್ಯಗಳು ಆಯಾ ದಿವಸಗಳ ಬೆಳಕಿನ ಅವಧಿ (Photo Period)ಯನ್ನು ಅವಲಂಬಿಸಿರುತ್ತವೆ ಮತ್ತು ಪ್ರತಿಕ್ರಿಯಿಸುತ್ತವೆ. ಬೆಳಕಿನ ಅವಧಿಯಂತೆ ಕತ್ತಲೆ ಅವಧಿ (Dark Period) ಕೂಡ ಮಹತ್ವದ್ದಾಗಿದೆ. ಈ ಅವಧಿಯಲ್ಲಿ ಮಹತ್ವದ ರಾಸಾಯನಿಕ ವಸ್ತುಗಳ ಸಿದ್ಧತೆ ಹಾಗೂ ಜೀವರಾಸಾಯನಿಕ ಕ್ರಿಯೆಗಳು ಜರುಗುತ್ತವೆ. ಬೇರೆ ಬೇರೆ ಕಾಲದಲ್ಲಿ ಬೇರೆ ಬೇರೆ ಸಸ್ಯಗಳು ಹೂಬಿಡುವ ಬಗೆಗೆ ಕಾರಣ ಮುಂತಾದವುಗಳನ್ನು ತಿಳಿದುಕೊಳ್ಳಲು ಈ ಕೆಳಗಿನ ಪ್ರಶ್ನೆಗಳಿಗೆ ಉತ್ತರ ಕಂಡುಹಿಡಿಯಿರಿ.
ಪ್ರಶ್ನೆ 1: ಬೇರೆ ಬೇರೆ ಕಾಲದ ದಿವಸಗಳ ಬೆಳಕಿನ ಅವಧಿಗೂ ಮತ್ತು ಸಸ್ಯಗಳು ಹೂಬಿಡುವುದಕ್ಕೂ ಅನ್ಯೋನ್ಯ ಸಂಬಂಧ ಇದೆ. ಇದನ್ನು ನೀವು ಏನೆಂದು ಕರೆಯುತ್ತೀರಿ?
ಪ್ರಶ್ನೆ 2: ಬೀಟರೂಟ, ಜವೆಗೋಧಿ ಸಂಕೇಶ್ವರ, ಮುತ್ತುಲ ಮುಂತಾದ ಸಸ್ಯಗಳು ಬೇಸಿಗೆಯಲ್ಲಿ ಹೂಬಿಡುತ್ತವೆ. ಬೇಸಿಗೆಯಲ್ಲಿ ಬೆಳಕಿನ ಅವಧಿ ದೀರ್ಘವಾಗಿರುತ್ತದೆ ಮತ್ತು ಕತ್ತಲೆಯ ಅವಧಿ ಕಡಿಮೆಯಾಗಿರುತ್ತದೆ.
ಹೆಚ್ಚು ಉದ್ದವಾದ ಬೆಳಕಿನ ಅವಧಿಗೆ ಪ್ರತಿಕ್ರಿಯಿಸಿ ಹೂಬಿಡುವ ಸಸ್ಯಗಳನ್ನು ಏನೆಂದು ಕರೆಯುತ್ತಾರೆ?
ಪ್ರಶ್ನೆ 3: ಉದ್ದು, ಹೆಸರು, ತಂಬಾಕು, ಕಬ್ಬು, ಸೊಯಾ, ಆಲೂಗಡ್ಡೆ, ಅವರೆ, ಭತ್ತ, ಸೇವಂತಿಗೆ ಮುಂತಾದ ಸಸ್ಯಗಳು ಚಳಿಗಾಲದಲ್ಲಿ ಹೂಬಿಡುತ್ತವೆ. ಚಳಿಗಾಲದಲ್ಲಿ ಬೆಳಕಿನ ಅವಧಿ ಕಡಿಮೆಯಾಗಿದ್ದು; ಕತ್ತಲೆಯ ಅವಧಿ ಹೆಚ್ಚಾಗಿರುತ್ತದೆ.
ಕಡಿಮೆ ಬೆಳಕಿನ ಅವಧಿ ದಿವಸಗಳಲ್ಲಿ ಹೂ ಬಿಡುವ ಸಸ್ಯಗಳನ್ನು ಏನೆಂದು ಕರೆಯುತ್ತಾರೆ?
ಪ್ರಶ್ನೆ 4: ಸದಾ ಮಲ್ಲಿಗೆ, ಗುಲಾಬಿ, ದಾಸವಾಳ, ಸೂರ್ಯಕಾಂತಿ, ಟೊಮೆಟೊ, ಬದನೆ ಮುಂತಾದ ಸಸ್ಯಗಳು ಎಲ್ಲಾ ಕಾಲದಲ್ಲಿ ಹೂಬಿಡುತ್ತವೆ. ಇವುಗಳಿಗೆ ಬೆಳಕಿನ ಕನಿಷ್ಠ ಅಥವಾ ಗರಿಷ್ಠ ಅವಧಿಯ ನಿರ್ಬಂಧ ಇರುವುದಿಲ್ಲ. ಕನಿಷ್ಠ ದೈಹಿಕ ಬೆಳವಣಿಗೆಯಾದರೆ ಸಾಕು.

ದಿನದ ಬೆಳಕಿನ ಅಥವಾ ರಾತ್ರಿ ಕತ್ತಲೆ ಅವಧಿ ಬಂಧನಕ್ಕೆ ಒಳಗಾಗದೆ, ಸದಾ ಕಾಲದಲ್ಲಿ ಹೂಬಿಡುವ ಸಸ್ಯಗಳನ್ನು ಏನೆಂದು ಕರೆಯುತ್ತಾರೆ?
ಪ್ರಶ್ನೆ 5: ಒಂದು ದಿನದ ಬೆಳಕಿನ ಅವಧಿ (Photo-period)ಯಲ್ಲಿ ಹೂಬಿಡಲು ಬೇಕಾಗುವ ಪರಿಣಾಮಕಾರಿ ರಾಸಾಯನಿಕ ಕ್ರಿಯೆಗಳು ಉಂಟಾಗುತ್ತವೆ. ಈ ಪರಿಣಾಮಕಾರಿ ಕ್ರಿಯೆಗಳ ಪ್ರೇರಣೆಯನ್ನು ದ್ಯುತಿ ಪ್ರೇರಣೆ (Photo induction) ಚಕ್ರ ಎಂದು ಕರೆಯುತ್ತಾರೆ. ಬೇರೆ ಬೇರೆ ಸಸ್ಯಗಳಿಗೆ ಬೇಕಾಗುವ ಈ ಚಕ್ರಗಳು 1 ರಿಂದ 25. ಕನಿಷ್ಠ ದ್ಯುತಿ ಪ್ರೇರಣೆ ಹಾಗೂ ಗರಿಷ್ಠ ದ್ಯುತಿ ಪ್ರೇರಣೆ ಚಕ್ರಕ್ಕೆ ಪ್ರತಿಕ್ರಿಯಿಸಿ ಹೂಬಿಡುವ ಸಸ್ಯಗಳು ಯಾವುವು?
ಪ್ರಶ್ನೆ 6: ಬೋರ್ತವಿಕ್ ಮತ್ತು ಹೆಂಡ್ರಿಕ್ಸ್ ಎಂಬ ವಿಜ್ಞಾನಿಗಳು ದ್ಯುತಿ ಪ್ರೇರಣೆಯನ್ನು ಸ್ವೀಕರಿಸುವ ವರ್ಣದ್ರವ್ಯ (Pigments) ಗಳನ್ನು ಕಂಡುಹಿಡಿದರು. ಈ ವರ್ಣ ದ್ರವ್ಯಗಳು ಹೂಬಿಡುವಲ್ಲಿ, ಬೀಜ ಮೊಳಕೆಯೊಡೆಯುವಲ್ಲಿ ಮತ್ತು ಅಂಗಾಂಗ ಬೆಳವಣಿಗೆಯಲ್ಲಿ ಮಹತ್ವದ ಪಾತ್ರ ನಿರ್ವಹಿಸುತ್ತವೆ.
ವಿಜ್ಞಾನಿಗಳು ಈ ವರ್ಣದ್ರವ್ಯವನ್ನು ಏನೆಂದು ಕರೆದರು?
ಪ್ರಶ್ನೆ 7: ಬೆಳಕಿನ ಅವಧಿ ಪ್ರೇರಕ (Photo periodic stimulus) ವನ್ನು ಸಸ್ಯಗಳು ಎಲೆ ಮತ್ತು ಮೊಗ್ಗುಗಳ ಮುಖಾಂತರ ಸ್ವೀಕರಿಸುತ್ತವೆ. ಈ ಪ್ರೇರಕದಿಂದ ಚೋದಿತಗೊಂಡು ಸಸ್ಯಗಳು ಹೂಬಿಡುವ ರಾಸಾಯನಿಕ ವಸ್ತುಗಳನ್ನು ತಯಾರಿಸುತ್ತವೆ. ಮೈಕೆಲ್ ಚೈಲಾಕ್ಯಾನ್, ರಷ್ಯ ದೇಶದ ವಿಜ್ಞಾನಿಯು ಈ ರಾಸಾಯನಿಕ ವಸ್ತುವನ್ನು ಕಂಡುಹಿಡಿದನು. ಒಂದು ಸಸ್ಯದಿಂದ ಇನ್ನೊಂದು ಸಸ್ಯಕ್ಕೆ ವರ್ಗಾಯಿಸುವ ಮೂಲಕ ಹೂಬಿಡುವಂತೆ ಮಾಡಿದನು.
ಮೈಕಲ್ ಚೈಲ್‌ಕ್ಯಾನ್ ಕಂಡುಹಿಡಿದ ರಾಸಾಯನಿಕ ವಸ್ತು ಯಾವುದು? ಮತ್ತು ಅದು ಹೇಗೆ ಕೆಲಸ ನಿರ್ವಹಿಸುತ್ತದೆ?
 
ಉತ್ತರಗಳು
1. ಬೆಳಕಿನ-ಅವಧಿತ್ವ (Photo Periodism) ಎಂದು ಕರೆಯಲಾಗುತ್ತದೆ.
2. ದೀರ್ಘಾವಧಿ ಬೆಳಕಿನ ಸಸ್ಯಗಳು (Long Day Plants) ಅವಾ ಅಲ್ಪಾವಧಿ ಕತ್ತಲೆ ಸಸ್ಯಗಳು (Short light plants) ಎಂದು ಕರೆಯುತ್ತಾರೆ.
3. ಅಲ್ಪಾವಧಿ ಬೆಳಕಿನ ಸಸ್ಯಗಳು (Short Day Plants) ಅವಾ ದೀರ್ಘಾವಧಿ ಕತ್ತಲೆ ಸಸ್ಯಗಳು (Long Night Plants) ಎಂದು ಕರೆಯುತ್ತಾರೆ.
4. ತಟಸ್ಥ ಬೆಳಕಿನಾವಧಿ ಸಸ್ಯಗಳು (Day Neutral Plants)ಎಂದು ಕರೆಯುತ್ತಾರೆ.
5. ಕನಿಷ್ಠ ದ್ಯುತಿ ಪ್ರೇರಣೆ ಚಕ್ರಕ್ಕೆ ಸ್ಪಂದಿಸಿ ಹೂಬಿಡುವ ಸಸ್ಯ ಝಾಂತಿಯಂ (Xanthium). ಗರಿಷ್ಠ ದ್ಯುತಿ ಪ್ರೇರಣೆ ಚಕ್ರಕ್ಕೆ ಸ್ಪಂದಿಸಿ ಹೂಬಿಡುವ ಸಸ್ಯ ಪ್ಲಾಂಟೆಗೊ (Plantago).
6. ಪೈಟೋಕ್ರೋಮ (Phytochrome); ಇದು ಒಂದು ಪ್ರೋ
7. ಪೋಢ್ಲೆರಿಜನ್ (Florigen). ಇದು ಒಂದು ಹೂಬಿಡುವ ಸಸ್ಯ ಹಾರ್ಮೋನು. ದ್ಯುತಿ ಪ್ರೇರಣೆ ಸ್ವೀಕರಿಸುವ ಎಲೆ ಹಾಗೂ ಹೂಬಿಡುವ ಕಾಂಡ ತುದಿ ಭಾಗಗಳ ಮಧ್ಯದ ಸಂಬಂಧವನ್ನು ಇದು ಕಲ್ಪಿಸುತ್ತದೆ.
[image: https://kanaja.karnataka.gov.in/wp-content/uploads/2011/03/KRVP_June-10_28-300x211.jpg][image: https://kanaja.karnataka.gov.in/wp-content/uploads/2011/03/KRVP_June-10_29-300x207.jpg]
ಡಾ. ಶಾಂತಿಸ್ವರೂಪ್ ಭಟ್ನಾಗರ್
ಭಾರತದ ಹೆಸರಾಂತ ವಿಜ್ಞಾನಿ ಡಾ.ೊಶಾಂತಿಸ್ವರೂಪ್ ಭಟ್ನಾಗರ್ ನಡೆಸಿದ ಪ್ರಮುಖ ಸಂಶೋಧನೆಗಳು ಕಲಾಯ್ಡ ಮತ್ತು ದ್ಯುತಿ ರಾಸಾಯನ ವಿಜ್ಞಾನಕ್ಕೆ (colloid & photochemistry) ಸಂಬಂಧಿಸಿವೆ. ಸುಲಭ ಬೆಲೆಯಲ್ಲಿ ಆಕರ್ಷಕ ಕೃತಕ ಆಭರಣಗಳನ್ನು ತಯಾರಿಸಿದರು. ಕಬ್ಬಿನ ನಾರು, ವನಸ್ಪತಿ ನಾರುಗಳ ಬಗ್ಗೆ ಸಂಶೋಧನೆ ನಡೆಸಿದರು. ಕೃತಕ ರಾಳಗಳನ್ನು ತಯಾರಿಸಿದರು. ತೈಲ ಬಾವಿಗಳಿಂದ ಶುದ್ಧ ರೂಪದಲ್ಲಿ ಎಣ್ಣೆ ತೆಗೆಯಲು ಉಪಕರಣವನ್ನು ನಿರ್ಮಿಸಿ ತೈಲ ಶುದ್ದೀಕರಣವನ್ನು ಸರಳಗೊಳಿಸಿದರು.[image: https://kanaja.karnataka.gov.in/wp-content/uploads/2011/03/KRVP_June-10_30-135x300.jpg]
ಕಾಂತೀಯ ರಾಸಾಯನಿಕ ವಸ್ತುಗಳ ಬಗ್ಗೆ ಸಂಶೋಧನೆ ನಡೆಸಿ ಉದ್ಗ್ರಂಥವನ್ನು ರಚಿಸಿದರು. ಬ್ರಿಟಿಷ್ ಸರ್ಕಾರ ಇವರಿಗೆ ನೈಟ್‌ಹುಡ್ ಪ್ರಶಸ್ತಿಯನ್ನು ನೀಡಿತು. ಭಾರತ ಸರ್ಕಾರ CSIR ಸಂಸ್ಥೆಗೆ ಅಧ್ಯಕ್ಷರನ್ನಾಗಿ ಮಾಡಿತು. 2ನೇ ಮಹಾಯುದ್ಧದಲ್ಲಿ ಬಳಕೆಯಾದ ವಿಷಾನಿಲದಿಂದ ತಪ್ಪಿಸಿಕೊಳ್ಳಲು ರಾಸಾಯನಿಕ ದ್ರವ್ಯವೊಂದನ್ನು ಕಂಡು ಹಿಡಿದರು. ಏರ್‌ಫೋಮ್ ಲೋಷನ್ ಎಂಬ ಬಟ್ಟೆಯ ವಾರ್ನಿಷನ್ನು ಕಂಡು ಹಿಡಿದರು. ಹೀಗೆ ಅನೇಕ ವಸ್ತುಗಳನ್ನು ಅವರು ಕೃತಕವಾಗಿ ತಯಾರಿಸಿದರು.
1947ರಲ್ಲಿ ಭಾರತಕ್ಕೆ ಸ್ವಾತಂತ್ರ್ಯ ಬಂದ ನಂತರದ ದಿನಗಳಲ್ಲಿ ಹಲವಾರು ವೈಜ್ಞಾನಿಕ ಸಂಶೋಧನಾಲಯಗಳನ್ನು ಸ್ಥಾಪಿಸಿದ ಇವರು ಸ್ವತಂತ್ರ ಭಾರತದ ಪ್ರಪ್ರಥಮ ‘ವೈಜ್ಞಾನಿಕ ಶಿಲ್ಪಿ’ ಎಂಬ ಹೆಗ್ಗಳಿಕೆಗೆ ಪಾತ್ರರಾದರು. 1954ರಲ್ಲಿ ಇವರ ಮರಣಾನಂತರ ಇವರ ನೆನಪಿನಲ್ಲಿ ‘ಶಾಂತಿ ಸ್ವರೂಪ ಭಟ್ನಾಗರ್’ ಪ್ರಶಸ್ತಿಯನ್ನು ಪ್ರತಿವರ್ಷ ಪ್ರಮುಖ ರಸಾಯನ ವಿಜ್ಞಾನಿಗಳಿಗೆ ನೀಡಲಾಗುತ್ತಿದೆ.
ಜಾರಿದ ಗರ್ಭಾಶಯ – ಅದರ ಚಿಕಿತ್ಸೆ
ಗರ್ಭಾಶಯ ಎಂಬುದು ಸ್ತ್ರೀ ಜನನಾಂಗ ವ್ಯವಸ್ಥೆಯ ಅವಿಭಾಜ್ಯ ಭಾಗ. ಫಲಿತಗೊಂಡ ಅಂಡಾಣು –ಭ್ರೂಣ –ಗರ್ಭಾಶಯಕ್ಕೆ ಬಂದು ಅದರ ಒಳಗೋಡೆಯ ಮೇಲೆ ನೆಲೆ ನಿಲ್ಲುತ್ತದೆ.  ಗರ್ಭಾಶಯವು, ಗರ್ಭಧರಿಸಿದ ಹೆಣ್ಣಿನಲ್ಲಿ, ಸುಮಾರು 7.5ಸೆಂ.ಮೀ. ಉದ್ದವಿರುವ ಪೇರುಹಣ್ಣಿನಾಕಾರದ ಅಂಗ. ಇದು ಮಾಂಸಖಂಡಗಳು, ಲಿಗಮೆಂಟುಗಳು ಮತ್ತು ನಾರುಕಟ್ಟುಗಳ (ಫೈಬರ್‌ಗಳು)ನೆರವಿನಿಂದ ವಸ್ತಿಕುಹರದೊಳಗೆ ಅರ್ಥಾತ್ ಪೆಲ್ವಿಸ್ಸಿನೊಳಗೆ ನಿಲಂಬಿತವಾಗಿರುವ ಭಾಗ. ಗರ್ಭಾಶಯದ ಮೇಲ್ಭಾಗವು ಫೆಲೋಪಿಯನ್ ನಾಳಗಳೊಂದಿಗೆ ಸಂಪರ್ಕದಲ್ಲಿರುತ್ತದೆ. ಅದರ ಕೆಲಭಾಗ ಗ್ರೀವ ಅರ್ಥಾತ್ ಸರ್ವಿಕ್ಸ್ ಬಳಿ (ಗರ್ಭಾಶಯದ ಕಂಠದ ಬಳಿ) ಯೋನಿಯೊಂದಿಗೆ ಜೋಡಣೆಗೊಂಡಿರುತ್ತದೆ. ಫಲೀಕೃತ ಅಂಡಾಣು ಗರ್ಭಾಶಯದೊಳಗೆ ಬಂದು ನೆಲೆ ನಿಂತ ಅನಂತರ ಪ್ರಸವ ಆಗುವವರೆಗೆ ಇಲ್ಲಿಯೇ ಇದ್ದು ಕಾಲಾಂತರದಲ್ಲಿ ಶಿಶುವಾಗಿ ರೂಪುಗೊಳ್ಳುತ್ತದೆ.
ಕೆಲವೂಮ್ಮೆ ಗರ್ಭಾಶಯ ತನ್ನ ಸ್ವಸ್ಥಾನದಿಂದ ಯೋನಿಯ ಕಡೆಗೆ ಜಾರಿ ಸ್ಥಾನಪಲ್ಲಟಗೊಳ್ಳುವುದು ಸಾಧ್ಯ. ಹೀಗಾಗುವುದು ಅಪರೂಪವೇನಲ್ಲ. ಗರ್ಭಾಶಯ ತನ್ನ ಸ್ವಸ್ಥಾನದಿಂದ ಪಲ್ಲಟಗೊಳ್ಳುವ ಈ ಪರಿಸ್ಥಿತಿಯನ್ನು, ಗರ್ಭಾಶಯದ ಹರ್ನಿಯ ಎನ್ನಬಹುದು. ಇದನ್ನೇ ನಾವು ಗರ್ಭಾಶಯದ ಜಾರುವಿಕೆ ಅರ್ಥಾತ್ ಜಾರಿದ ಗರ್ಭಾಶಯ ಎನ್ನುತ್ತೇವೆ. ಇಂಗ್ಲಿಷಿನಲ್ಲಿ ಇದಕ್ಕೆ Uterine prolapseಇಲ್ಲವೇ Prolapsed uterusಎಂದೂ ಕರೆಯುತ್ತಾರೆ. ಕೆಲವೊಮ್ಮೆ ಗರ್ಭಾಶಯ ದೇಹದಿಂದ ಹೊರಕ್ಕೆ ಚಾಚಿಕೊಳ್ಳುವುದೂ ಮತ್ತು ದೇಹದಿಂದ ಹೊರಕ್ಕೆ ಬಂದುಬಿಡುವುದೂ ಸಾಧ್ಯ.
[image: https://kanaja.karnataka.gov.in/wp-content/uploads/2011/03/May-10_05-300x196.jpg]
ಗರ್ಭಾಶಯ ಜಾರುವುದಕ್ಕೆ ಕಾರಣಗಳು
ಗರ್ಭಾಶಯ ಜಾರುವುದಕ್ಕೆ ಕಾರಣಗಳೇನು?ಗರ್ಭಾಶಯವನ್ನು ಅದರ ಸ್ವಸ್ಥಾನದಲ್ಲಿ ಹಿಡಿದಿಟ್ಟಿರುವ ಮಾಂಸಖಂಡಗಳು, ಸ್ನಾಯುಗಳು ಮತ್ತು ಲಿಗಮೆಂಟುಗಳು ದುರ್ಬಲಗೊಳ್ಳಬಹುದು ಇಲ್ಲವೇ ಅವು ತಮ್ಮ ತುಯ್ತವನ್ನು ಕಳೆದುಕೊಳ್ಳಬಹುದು. ಹೀಗಾಗುವುದಕ್ಕೆ ಹಲವು ಕಾರಣಗಳು ಇವೆ. ಆ ಕಾರಣಗಳಲ್ಲಿ ಪ್ರಮುಖವಾದುವು ಇವು:
· ಕಷ್ಟಕರವಾದ ಹೆರಿಗೆಯಿಂದಾಗಿ, ಇಲ್ಲವೇ ಹಲವು ಮಕ್ಕಳನ್ನು ಹಡೆಯುವ ಹೆಣ್ಣುಮಕ್ಕಳಲ್ಲಿ ಮಾಂಸಖಂಡಗಳು ಮತ್ತು ಲಿಗಮೆಂಟುಗಳು ದುರ್ಬಲಗೊಳ್ಳಬಹುದು. ಇದು ಸಾಮಾನ್ಯವಾಗಿ ಯೋನಿದ್ವಾರದ ಮೂಲಕ ಆಗುವ ಹೆರಿಗೆಗಳಲ್ಲಿ ಸಂಭವಿಸುವ ಸಾಧ್ಯತೆ ಹೆಚ್ಚು.
· ವಯಸ್ಸಾಗುತ್ತಾ ಹೋದಂತೆ ಸಂಬಂಧಪಟ್ಟ ಸ್ನಾಯುಗಳು ಮತ್ತು ಇತರ ಮಾಂಸಖಂಡಗಳು ದುರ್ಬಲಗೊಳ್ಳುವುದು ಸಾಧ್ಯ.
· ವಯಸ್ಸಾದ ಮಹಿಳೆಯರಲ್ಲಿ ಈಸ್ಟ್ರೊಜನ್ ಹಾರ್ಮೋನಿನ ಉತ್ಪಾದನೆ ಸಹಜವಾಗಿ ಕಡಿಮೆ ಆಗುವುದರಿಂದ ಗರ್ಭಾಶಯವನ್ನು ಹಿಡಿದಿಟ್ಟುಕೊಳ್ಳುವ ವ್ಯವಸ್ಥೆಯ ಸಾಮರ್ಥ್ಯ ಕಡಿಮೆ ಆಗಬಹುದು.
· ಋತುಬಂಧ ಅರ್ಥಾತ್ ಮೆನೊಪಾಸ್ ಸಮಯದಲ್ಲಿ ಗರ್ಭಾಶಯವನ್ನು ಹಿಡಿದಿಟ್ಟುಕೊಳ್ಳುವ ಮಾಂಸಖಂಡಗಳು ದುರ್ಬಲವಾಗುವ ಸಾಧ್ಯತೆ ಇರುತ್ತದೆ.
· ಅತಿಯಾದ ಬೊಜ್ಜು ಸಹ ಗರ್ಭಾಶಯವನ್ನು ಹಿಡಿದಿಟ್ಟುಕೊಳ್ಳುವ ಮಾಂಸಖಂಡಗಳ ವ್ಯವಸ್ಥೆಯ ಮೇಲೆ ಹೆಚ್ಚುವರಿ ಒತ್ತಡ ಹಾಕುವುದರಿಂದ ಗರ್ಭಾಶಯ ಜಾರಬಹುದು.
· ವಸ್ತಿಕುಹರ ಅರ್ಥಾತ್ ಪೆಲ್ವಿಸ್ ಭಾಗದಲ್ಲಿ ಪ್ರಮುಖ ಶಸ್ತ್ರಚಿಕಿತ್ಸೆ ಮಾಡಬೇಕಾದ ಸಂದರ್ಭಗಳು ಇರುತ್ತವೆ. ಶಸ್ತ್ರಚಿಕಿತ್ಸೆಯ ಅನಂತರದಲ್ಲಿ ಗರ್ಭಾಶಯವನ್ನು ಹಿಡಿದಿಡುವ ಸ್ನಾಯು ವ್ಯವಸ್ಥೆಯ ಸಾಮರ್ಥ್ಯ ಕುಂದಬಹುದು.
· ದೊಡ್ಡ ದೊಡ್ಡ ಫೈಬ್ರಾಯ್ಡಾಗಳು ಇಲ್ಲವೇ ವಸ್ತಿಕುಹರದೊಳಗೆ ಗಂತಿಗಳು ಇರುವ ಮಹಿಳೆಯರಲ್ಲಿ ಗರ್ಭಾಶಯ ಜಾರುವಿಕೆಯ ಸಂಭವ ಹೆಚ್ಚು.
· ಬೇರೆ ಕಾರಣಗಳೊಂದಿಗೆ, ಅತಿ ತೂಕ, ದೀರ್ಘಕಾಲದವರೆಗೆ ನಿಲ್ಲದ ಕೆಮ್ಮು, ಮಲಬದ್ಧತೆ, ಅತಿಯಾದ ಭಾರ ಎತ್ತುವ ಕೆಲಸೊ–ೊಇವೇ ಮೊದಲಾದ ಕೆಲವು ಪರಿಸ್ಥಿತಿಗಳು ಗರ್ಭಾಶಯದ ಜಾರುವಿಕೆಯ ಅಪಾಯವನ್ನು ಅಧಿಕಗೊಳಿಸುತ್ತವೆ.
ಗರ್ಭಾಶಯ ಜಾರುವಿಕೆಯ ಹಂತಗಳು
ಗರ್ಭಾಶಯ ಎಷ್ಟು ಜಾರಿದೆ, ಎಲ್ಲಿಯವರೆಗೆ ಜಾರಿದೆ ಎಂಬುದನ್ನು ಆಧರಿಸಿ ಗರ್ಭಾಶಯ ಜಾರುವಿಕೆಯಲ್ಲಿ ನಾಲ್ಕು ಹಂತಗಳನ್ನು ಗುರುತಿಸುತ್ತಾರೆ. ಗರ್ಭಕೋಶದ ಕಂಠ (ಸರ್ವಿಕ್ಸ್), ಯೋನಿನಾಳದ ಕಡೆಗೆ ಚಾಚಿಕೊಳ್ಳುವುದು ಮೊದಲನೇ ಹಂತ. ಈ ಚಾಚುವಿಕೆ ಮುಂದುವರೆದು ಗರ್ಭಕೋಶದ ಕಂಠವು ಯೋನಿಯ ಭಾಗದೊಳಕ್ಕೆ ತುಸು ಜಾರುತ್ತದೆ. ಇದು ಎರಡನೇ ಹಂತ. ಗರ್ಭಕೋಶದ ಕಂಠ ಯೋನಿಯಿಂದ ಹೊರಕ್ಕೆ ಚಾಚಿಕೊಳ್ಳುವ ಸಂದರ್ಭವನ್ನು ಮೂರನೇ ಹಂತದ ಜಾರುವಿಕೆ ಎನ್ನುತ್ತಾರೆ. ಜಾರುವಿಕೆಯ ನಾಲ್ಕನೇ ಹಂತದಲ್ಲಿ ಗರ್ಭಾಶಯ ಸಂಪೂರ್ಣವಾಗಿ ಯೋನಿಯಿಂದ ಹೊರಕ್ಕೆ ಬಂದುಬಿಡುತ್ತದೆ. ಈ ಸಂದರ್ಭವನ್ನು ವೈದ್ಯಕೀಯ ಭಾಷೆಯಲ್ಲಿ ಪ್ರೊಸಿಡೆನ್‌ಷಿಯಾ [Procidentia]ಎನ್ನುತ್ತಾರೆ. ಗರ್ಭಾಶಯಕ್ಕೆ ಆಸರೆಯಾಗಿರುವ ಎಲ್ಲ ಸ್ನಾಯುಗಳು ದುರ್ಬಲಗೊಂಡಾಗ ಉದ್ಭವಿಸುವ ಪರಿಸ್ಥಿತಿ ಇದು.
ಜಾರಿದ ಗರ್ಭಾಶಯದ ಲಕ್ಷಣಗಳು
ವಸ್ತಿಕುಹರ (ಪೆಲ್ವಿಸ್)ದಲ್ಲಿ ಏನೋ ತುಂಬಿಕೊಂಡಿದೆ ಇಲ್ಲವೇ ಅಲ್ಲಿ ಒತ್ತಡ ಜಾಸ್ತಿ ಆಗಿದೆ ಎಂದು ಅನಿಸಬಹುದು. ಕೆಳಬೆನ್ನು, ವಸ್ತಿಕುಹರ ಮತ್ತು ಉದರ ಭಾಗದಲ್ಲಿ ನೋವು, ಯೋನಿಯಿಂದ ಏನೋ ಹೊರಕ್ಕೆ ಬರುತ್ತಿದೆ ಎಂಬ ಭಾವನೆ, ಮೂತ್ರ ವಿಸರ್ಜನೆ ಮತ್ತು ಮಲವಿಸರ್ಜನೆಗಳಲ್ಲಿ ತೊಂದರೆಗಳು, ಆಗಾಗ್ಗೆ ಮರುಕಳಿಸುವ ಮೂತ್ರನಾಳದ ಸೋಂಕು, ನಡೆಯುವುದು ಕಷ್ಟಕರವಾಗುವುದು, ಬಹಳ ಕಾಲ ನಿಂತುಕೊಳ್ಳಲು ಆಗದಿರುವುದು, ಮೂತ್ರ ಸೋರುವಿಕೆ, ಅಪಸಾಮಾನ್ಯ ಯೋನಿಸ್ರಾವ –ಇವು ಗರ್ಭಾಶಯ ಜಾರುವಿಕೆಯ ಕೆಲವು ಪ್ರಮುಖ ಲಕ್ಷಣಗಳು.
ಜಾರಿದ ಗರ್ಭಾಶಯಕ್ಕೆ ಚಿಕಿತ್ಸೆ
ಗರ್ಭಾಶಯದ ಜಾರುವಿಕೆಯ ಆರಂಭಿಕ ಹಂತದಲ್ಲಿ ವಸ್ತಿಕುಹರ [ಪೆಲ್ವಿಸ್]ಸ್ನಾಯುಗಳನ್ನು ಸದೃಢಗೊಳಿಸಬಲ್ಲ ಕೆಲವು ವ್ಯಾಯಾಮಗಳನ್ನು ವೈದ್ಯರು ಹೇಳಿಕೊಡುತ್ತಾರೆ. ಈ ವ್ಯಾಯಾಮಕ್ಕೆ ಕೆಗಲ್ ವ್ಯಾಯಾಮಗಳು (Kegal Exercises)ಎನ್ನುತ್ತಾರೆ. ಈ ವ್ಯಾಯಾಮಗಳು ವಸ್ತಿಕುಹರದ ಭಾಗಗಳನ್ನು ಬಿಗಿಹಿಡಿಯುವುದು ಮತ್ತು ಸಡಿಲಗೊಳಿಸುವ ಚಟುವಟಿಕೆಗಳನ್ನು ಒಳಗೊಳ್ಳುತ್ತವೆ.
ಗರ್ಭಾಶಯಕ್ಕೆ ಆಸರೆಯಾಗಿರುವ ಸ್ನಾಯುಗಳ ಶಕ್ತಿಯನ್ನು ಹೆಚ್ಚು ಮಾಡುವುದಕ್ಕಾಗಿ ವೈದ್ಯರು ಕೆಲವೊಮ್ಮೆ ಕೆಲವು ಮುಲಾಮುಗಳನ್ನು ಉಪಯೋಗಿಸುವಂತೆ ಹೇಳುತ್ತಾರೆ. ಈ ಮುಲಾಮುಗಳಲ್ಲಿ ಈಸ್ಟ್ರೊಜನ್ ಹಾರ್ಮೋನು ಇರುತ್ತದೆ. ಈ ರೀತಿಯ ಮುಲಾಮುಗಳು ಸಾಮಾನ್ಯವಾಗಿ ಋತುಬಂಧದ ಅನಂತರದ ದಿನಗಳಲ್ಲಿ ಕೆಲವು ಮಹಿಳೆಯರಿಗೆ ಮಾತ್ರ ಉಪಯುಕ್ತವಾಗಬಲ್ಲವು. ಕೆಲವೊಮ್ಮೆ ನೇರ ಈಸ್ಟ್ರೊಜನ್ ಹಾರ್ಮೋನ್ ಚಿಕಿತ್ಸೆಯ ಸಾಧ್ಯತೆಯನ್ನೂ ವೈದ್ಯರು ಪರಿಶೀಲಿಸುತ್ತಾರೆ.
ಕೆಗಲ್ ವ್ಯಾಯಾಮಗಳು ಮತ್ತು ಮುಲಾಮುಗಳು ಪ್ರಯೋಜನಕ್ಕೆ ಬಾರದಿದ್ದಾಗ, ಗರ್ಭಾಶಯ ಜಾರದಂತೆ ಆಸರೆ ನೀಡುವ ಸಾಧನಗಳನ್ನು ಯೋನಿಯ ಮೂಲಕ ಅಳವಡಿಸಿಕೊಳ್ಳುವುದು ಒಂದು ಪರ್ಯಾಯ ಮಾರ್ಗ. ಪ್ಲಾಸ್ಟಿಕ್, ರಬ್ಬರ್ ಇಲ್ಲವೇ ಲೋಹದಿಂದ ಮಾಡಿರುವ ಮತ್ತು ಸಾಮಾನ್ಯವಾಗಿ ಉಂಗುರಾಕೃತಿಯಲ್ಲಿರುವ ಇಂಥ ಸಾಧನಗಳಿಗೆ ಪೆಸರಿ [Pessary]ಎಂದು ಕರೆಯುತ್ತಾರೆ. ಈ ಸಾಧನಗಳನ್ನು ತಾತ್ಕಾಲಿಕವಾಗಿ ಇಲ್ಲವೇ ಶಾಶ್ವತವಾಗಿ ಯೋನಿನಾಳದಲ್ಲಿ ಕೂರಿಸಿ ಗರ್ಭಾಶಯದ ಜಾರುವಿಕೆಯನ್ನು ತಡೆಗಟ್ಟಬಹುದು. ಈ ಸಾಧನಗಳನ್ನು ಅಳವಡಿಸಿಕೊಂಡವರಲ್ಲಿ ಯೋನಿಯೊಳಗೆ ಕಿರಿಕಿರಿ ಉಂಟಾಗಬಹುದು ಮತ್ತು ದುರ್ವಾಸನೆಯ ದ್ರವದ ಸ್ರವಿಕೆ ಆಗಲೂಬಹುದು. ಹಾಗಿದ್ದಾಗ್ಯೂ ಶಸ್ತ್ರಚಿಕಿತ್ಸೆ ಒಲ್ಲದ ಬಹುಪಾಲು ಮಹಿಳೆಯರಿಗೆ ಈ ವಿಧಾನ ಯುಕ್ತವಾದದ್ದು. ಗರ್ಭಾಶಯದ ಜಾರುವಿಕೆ ಗಂಭೀರ ಸ್ವರೂಪದ್ದಾಗಿದ್ದರೆ, ಪೆಸರಿಯ ಅಳವಡಿಕೆಯಿಂದ ಪ್ರಯೋಜನ ಆಗುವುದಿಲ್ಲ.
ಮೇಲೆ ತಿಳಿಸಿದ ಯಾವುದೂ ಪ್ರಯೋಜನಕ್ಕೆ ಬಾರದಿದ್ದಲ್ಲಿ, ಶಸ್ತ್ರಚಿಕಿತ್ಸೆಯೇ ಪರ್ಯಾಯ. ಈ ವಿಧಾನದಲ್ಲಿ ಜಾರಿದ ಗರ್ಭಾಶಯವನ್ನು ಶಸ್ತ್ರಚಿಕಿತ್ಸೆಯ ಮೂಲಕ ಸ್ವಸ್ಥಾನದಲ್ಲಿ ನೆಲೆಗೊಳಿಸುತ್ತಾರೆ. ಜೊತೆಗೆ ಗರ್ಭಾಶಯಕ್ಕೆ ಆಸರೆ ಒದಗಿಸುವ ಸ್ನಾಯುಗಳನ್ನು ರಿಪೇರಿ ಮಾಡುತ್ತಾರೆ. ವೈದ್ಯರು ಈ ರೀತಿಯ ಶಸ್ತ್ರಚಿಕಿತ್ಸೆ ಮಾಡುವುದು ಅಪರೂಪವಾದರೂ ಇದು ಕಾರ್ಯಸಾಧ್ಯವಾದ ಶಸ್ತ್ರಚಿಕಿತ್ಸೆ. ಶಸ್ತ್ರಚಿಕಿತ್ಸೆಯ ಮೂಲಕ ಗರ್ಭಾಶಯದ ರಿಪೇರಿಯನ್ನು ಯೋನಿದ್ವಾರದ ಮೂಲಕ, ಉದರದ ಮೂಲಕ ಇಲ್ಲವೇ ಉದರದರ್ಶಕ ಅರ್ಥಾತ್ ಲ್ಯಾಪರೊಸ್ಕೋಪೀಯ ವಿಧಾನದ ಮೂಲಕ ಮಾಡುವುದು ಸಾಧ್ಯ. ಗರ್ಭಾಶಯದ ಜಾರುವಿಕೆ ಗಂಭೀರವಾಗಿದ್ದು ಸಾಂಪ್ರದಾಯಿಕ ಚಿಕಿತ್ಸಾ ವಿಧಾನಗಳು ಫಲ ಕೊಡದಿದ್ದಾಗ, ವೈದ್ಯರು ಗರ್ಭಾಶಯವನ್ನು ನಿವಾರಿಸಿಕೊಳ್ಳುವ ನಿರ್ಣಯ ಕೈಗೊಳ್ಳುವಂತೆ, ಸಂಬಂಧಪಟ್ಟವರ ಮನವೊಲಿಸಿ ಗರ್ಭಾಶಯವನ್ನು ತೆಗೆದುಬಿಡುತ್ತಾರೆ. ಈ ಶಸ್ತ್ರಚಿಕಿತ್ಸೆಗೆ Hysterectomyಎನ್ನುತ್ತಾರೆ. ಈ ಸರ್ಜರಿಯನ್ನು ಸಾಮಾನ್ಯವಾಗಿ ಯೋನಿಯ ಮೂಲಕ ಇಲ್ಲವೇ ಉದರದ ಮೂಲಕ ಮಾಡುತ್ತಾರೆ.
 
ಗರ್ಭಾಶಯವೆಂಬ ಆವಾಸ

ಮಾನವನ ಜನನಪೂರ್ವ ಬದುಕು ತಾಯಿಯ ಗರ್ಭಾಶಯದಲ್ಲಿ. ಚೀನಾದಲ್ಲಿ ಮಗು ಹುಟ್ಟಿದೊಡನೆ ‘ಒಂದು ವರ್ಷವಾಯಿತು’ ಎನ್ನುತ್ತಾರೆ. ಏಕೆಂದರೆ ಸುಮಾರು 270 ದಿನಗಳ ಕಾಲ ಭ್ರೂಣವು ಬೆಳೆದು, ಶಿಶುವಿನ ರೂಪ ತಳೆದು, ತಾಯಿಯ ಗರ್ಭಾಶಯದಲ್ಲಿ ವಾಸಮಾಡುತ್ತದೆ.
ಗರ್ಭಧಾರಣೆಯಾದ ಸುಮಾರು 7ನೇ ದಿನದಂದು ಫಲಿತ ಅಂಡಾಣು ಗರ್ಭಾಶಯದ ಗೋಡೆಯೊಳಕ್ಕೆ ಇಳಿದಾಗ, ‘ವಿಲ್ಲೈ’ ಎಂಬ ಬೆರಳಿನಂತಹ ಭಾಗಗಳು ಉಂಟಾಗಿ, ಅದು ಅಲ್ಲಿ ಭದ್ರವಾಗಿ ನೆಲೆಯೂರುವುದಕ್ಕೆ ನೆರವಾಗುತ್ತವೆ. ವಿಲ್ಲೈ ಮುಂದೆ ಜರಾಯುವಾಗಿ ಬೆಳೆದು, ಜನನದ ವರೆಗೆ ಗರ್ಭಾಶಯದಲ್ಲಿ ತಾಯಿ ಮತ್ತು ಮಗುವಿನ ಸಂಬಂಧಕ ಭಾಗವಾಗಿ ಉಳಿಯುತ್ತದೆ.
ನಾಲ್ಕುವಾರಗಳ ವೇಳೆಗೆ ಭ್ರೂಣವು ತನ್ನದೇ ರಕ್ತಸಂಚಾರ ವ್ಯವಸ್ಥೆ ಬೆಳೆಸಿಕೊಳ್ಳುತ್ತದೆ.  ಸುಮಾರು 2 ತಿಂಗಳೊಳಗೆ ಉಸಿರಾಟ ಆರಂಭವಾಗುತ್ತದೆ ಸಂತಾನೋತ್ಪತ್ತಿ ಅಂಗಗಳು ರೂಪುಗೊಳ್ಳುತ್ತವೆ. ಮುಂದೆ ಕೈ, ಪಾದಗಳು, ಕಣ್ಣು, ಕಿವಿಗಳು ಬರುತ್ತವೆ. ಮುಖಕ್ಕೆ ರೂಪ ಬರುತ್ತದೆ. ಶಿಶುವಿನ ರೂಪ ಉಂಟಾಗುತ್ತದೆ. ನಾಲ್ಕನೆಯ ತಿಂಗಳಾದ ಮೇಲೆ ಶಿಶುವಿನ ಗಾತ್ರ ಹೆಚ್ಚುತ್ತಾ ಹೋಗುತ್ತದೆ.
ಹೀಗೆ, ಕೇವಲ ಎರಡು ಪ್ರಜನನ ಜೀವಕೋಶಗಳು ಒಂದುಗೂಡಿ, ಫಲಿತ ಅಂಡಾಣುವಾಗಿ ಆಮೇಲೆ ಸುಮಾರು 2000 ಕೋಟಿ ಕೋಶಗಳಾಗಿ, ಮಾನವ ಶಿಶುವಿನ ರೂಪ ಪಡೆದು ಮಗು ಹುಟ್ಟುತ್ತದೆ. ಇಷ್ಟು ಅಲ್ಪಕಾಲದಲ್ಲಿ, ಇಷ್ಟು ನಾನಾಮುಖ ಬೆಳವಣಿಗೆಯು ಮಾನವ ಜೀವನದ ಇನ್ನಾವ ಘಟ್ಟದಲ್ಲಿಯೂ ಇಲ್ಲ. ಈ ದೃಶ್ಯಾಂತರ ಸರಣಿ ಗರ್ಭಾಶಯದಲ್ಲಿ ನಡೆಯುತ್ತದೆ ಎಂದು ಬೇರೆ ಹೇಳಬೇಕಿಲ್ಲ.
ರೇಡಿಯೊ ಖಗೋಲ ವಿಜ್ಞಾನ (Radio Astronomy)
ಇದು ಖಗೋಲ ವಿಜ್ಞಾನದ ಒಂದು ಭಾಗ. ಇದರಲ್ಲಿ ಆಕಾಶಕಾಯಗಳ ಮತ್ತು ಖಭೌತ ಘಟನೆಗಳ ಅಧ್ಯಯನ ಸಾಗುತ್ತದೆ. ಹಾಗೆಯೇ ಬಾಹ್ಯಾಕಾಶದಿಂದ ಉತ್ಸರ್ಜನೆಯಾಗುವ (emission)ವಿದ್ಯುತ್ ಕಾಂತೀಯ ವಿಕಿರಣಗಳ ಬಗೆಗೂ ಮಾಹಿತಿ ಪಡೆದು ವಿಶ್ಲೇಷಿಸಲಾಗುತ್ತದೆ.
19ನೇ ಶತಮಾನದ ಉತ್ತರಾರ್ಧದಲ್ಲೇ ಬಾಹ್ಯಾಕಾಶದಿಂದ ಬರುವ ರೇಡಿಯೊ ಉತ್ಸರ್ಜನೆಗಳ ಅಧ್ಯಯನ ನಡೆದರೂ ಅದರಲ್ಲಿ ಅಷ್ಟಾಗಿ ಯಶಸ್ಸು ಲಭಿಸಲಿಲ್ಲ. 1932ರಲ್ಲಿ ಬೆಲ್ ಟೆಲಿಫೋನ್ ಲ್ಯಾಬೊರೇಟರೀಸ್ ಸಂಸ್ಥೆಯಲ್ಲಿ ರೇಡಿಯೊ ಎಂಜಿನಿಯರ್ ಆಗಿದ್ದ ಕಾರ್ಲ್‌ ಜಾನ್ಸ್ಕಿ (1905-1950)ಎಂಬುವನು ಆಕಾಶಗಂಗೆಯ ಕೇಂದ್ರದ ಸಮೀಪದಿಂದ ಬರುತ್ತಿದ್ದ ರೇಡಿಯೊ ಉತ್ಸರ್ಜನೆಯನ್ನು ಪತ್ತೆಹಚ್ಚಿದ. ದೂರವಾಣಿಯಲ್ಲಿ (ಟೆಲಿಫೋನ್) ಉಂಟಾಗುತ್ತಿದ್ದ ಗೊಂದಲಕಾರಿ ಶಬ್ದದ ಕಾರಣವನ್ನು ಶೋಧಿಸುವ ಪ್ರಯತ್ನದಲ್ಲಿ ಬಾಹ್ಯಾಕಾಶದಿಂದ ಹೊಮ್ಮುವ ರೇಡಿಯೋ ಅಲೆಗಳನ್ನು ಗುರುತಿಸಿದ. ಈ ಅಲೆಗಳು ಪ್ರತಿದಿನವೂ ಕೆಲವು ನಿಮಿಷಗಳಷ್ಟು ಮುಂಚಿತವಾಗಿ ಗರಿಷ್ಠ ಪ್ರಮಾಣ ಹೊಂದಿರುತ್ತವೆಂದು ಒಂದು ವರ್ಷ ಅವಧಿಯ ವೀಕ್ಷಣೆಯಿಂದ ಗುರುತಿಸಿದ. ಅವನು ಖಗೋಲ ವಿಜ್ಞಾನ ಅಧ್ಯಯಿಸಿರಲಿಲ್ಲ.  ಆದರೂ ಆ ಅಲೆಗಳು ಬಾಹ್ಯಾಕಾಶದಿಂದ ಬರುವವೆಂದು ನಿರ್ಧರಿಸಿದ. ಇದರ ಬಗ್ಗೆ, ಹೆಚ್ಚಿನ ಸಂಶೋಧನೆಗಾಗಿ 30ಮೀ. ವ್ಯಾಸದ ಆಂಟೆನಾ ಒದಗಿಸಲು ಬೆಲ್ ಕಂಪೆನಿಗೆ ಮನವಿ ಮಾಡಿದ. ಅವರು ನಿರಾಕರಿಸಿದರು. ಅವನು ತನ್ನ ಆವಿಷ್ಕಾರವನ್ನು 1932ರಲ್ಲಿ ಪ್ರಕಟಿಸಿದ. ಆದರೆ ಅಂದಿನ ಖಗೋಲ ವಿಜ್ಞಾನಿಗಳು ಇದನ್ನು ಗಮನಿಸಲಿಲ್ಲ.
ಈ ಆವಿಷ್ಕಾರವನ್ನು ತಿಳಿದ ಗ್ರೋಟ್ ರೆಬರ್ (1911-2002)ಎಂಬ ಮತ್ತೊಬ್ಬ ರೇಡಿಯೊ ಇಂಜಿನಿಯರ್ ಇದರ ಬಗ್ಗೆ ವಿಸ್ತಾರವಾದ ಅನೇಕ ಪ್ರಯೋಗಗಳನ್ನು ಮಾಡಿ, ರೇಡಿಯೊ ಆಕಾಶದ ಸ್ಪಷ್ಟವಾದ ನಕ್ಷೆಯನ್ನು 1940ರಲ್ಲಿ ತಯಾರಿಸಿದ. ಇವನು 9.5ಮೀ. ವ್ಯಾಸದ ಬೋಗುಣಿಯಾಕಾರದ ಆಂಟೆನಾವನ್ನು ಬಳಸಿದ. ಇಲಿನಾಯ್ ರಾಜ್ಯದ ವ್ಹೀಟನ್ ಎಂಬಲ್ಲಿ ತನ್ನ ಮನೆಯ ಹಿಂಭಾಗದ ಅಂಗಳದಲ್ಲಿ ಆಂಟೆನಾ ಸ್ಥಾಪಿಸಿದ. ಈ ಸಂಶೋಧನೆ ನಡೆಸಲು, ಪರಿಣತಿ ಹೊಂದಲು ಅವನು ಖಗೋಲ ವಿಜ್ಞಾನದ ತರಗತಿಗಳಿಗೆ ಹೋಗಿ ಅಧ್ಯಯನ ಮಾಡಿದ.  ಇವನ ಆವಿಷ್ಕಾರಕ್ಕೂ ಹೆಚ್ಚಿನ ಮಹತ್ವ ದೊರಕಲಿಲ್ಲ.
ದ್ವಿತೀಯ ಮಹಾಯುದ್ಧದ ಸಮಯದಲ್ಲಿ ಬ್ರಿಟನ್, ಅಮೆರಿಕನ್ ಮತ್ತು ಜರ್ಮನ್ ವಿಜ್ಞಾನಿಗಳು ಶತ್ರುವಿಮಾನಗಳನ್ನು ಪತ್ತೆ ಹಚ್ಚಬಲ್ಲ ರಾಡಾರ್‌ಗಳನ್ನು ನಿರ್ಮಿಸಿ ಬಳಸತೊಡಗಿದರು. ಈ ರಾಡಾರ್‌ಗಳ ನೆರವಿನಿಂದ ಸೂರ್ಯನಿಂದ ಉತ್ಸರ್ಜಿಸಲ್ಪಡುವ ಕಿರಣಗಳನ್ನು ಗುರುತಿಸಿದರು. ಈ ಜಾಗತಿಕ ಯುದ್ಧ ಅವಧಿಯಲ್ಲಿ ರೇಡಿಯೊ ಆಂಟೆನಾ ಮತ್ತು ಸೂಕ್ಷ್ಮಗ್ರಾಹಕಗಳ ನಿರ್ಮಾಣದಲ್ಲಿ ಜರುಗಿದ ಮಹತ್ತರ ಉತ್ತಮಿಕೆಯಿಂದಾಗಿ 50ರ ದಶಕದಲ್ಲಿ ರೇಡಿಯೊ ಖಗೋಲ ವಿಜ್ಞಾನವು ಅತಿ ವಿಶಾಲ ವ್ಯಾಪ್ತಿ ಪಡೆಯಿತು. ರೇಡಿಯೊ ಖಗೋಲ ವಿಜ್ಞಾನಿಗಳು ಯುದ್ಧಕಾಲದಲ್ಲಿ ಪ್ರಾಪ್ತವಾದ ರಾಡಾರ್ ತಂತ್ರವನ್ನು ಅನೇಕ ಬಗೆಯ ರೇಡಿಯೊ ದೂರದರ್ಶಕಗಳ ರಚನೆಯಲ್ಲಿ ಬಳಸಿದರು. ಆಸ್ಟ್ರೇಲಿಯ, ಇಂಗ್ಲೆಂಡ್, ಯುಎಸ್‌ಎ, ರಷ್ಯ, ನೆದರಲೆಂಡ್ ಮತ್ತು ಭಾರತ -ಹೀಗೆ ಹಲವಾರು ರಾಷ್ಟ್ರಗಳು ರೇಡಿಯೊ ದೂರದರ್ಶಕಗಳನ್ನು ನಿರ್ಮಿಸಿದುವು. ಈ ದೂರದರ್ಶಕಗಳಿಂದ ಒದಗಿದ ಅದ್ಭುತ ಶೋಧನೆಗಳಿಂದ ಖಗೋಲ ವಿಜ್ಞಾನಿಗಳ ಆಸಕ್ತಿ ಮಹತ್ತರವಾಗಿ ಕುದುರಿತು.
ಸಾಮಾನ್ಯ ರೇಡಿಯೊ ದೂರದರ್ಶಕದಲ್ಲಿ ಒಂದು ಅಗಲವಾದ ಬೋಗುಣಿಯಾಕಾರದ ಡಿಷ್ ಆಂಟೆನಾ ಇರುತ್ತದೆ. ಇದು ದ್ಯುತಿ ದೂರದರ್ಶಕದ ಪ್ರತಿಫಲಕದಂತೆ ಕೆಲಸ ಮಾಡುತ್ತದೆ.  ಇದರ ನಾಭಿಯಲ್ಲಿ (ಫೋಕಸ್) ಪತ್ತೆಕಾರಕವಾಗಿ ಕೆಲಸ ಮಾಡುವ ಒಂದು ರೇಡಿಯೊ ಗ್ರಾಹಕವಿರುತ್ತದೆ. ಈ ಗ್ರಾಹಕವು ಆಂಟೆನಾದಿಂದ ಪ್ರತಿಫಲಿತ ರೇಡಿಯೊ ಅಲೆಗಳನ್ನು ಏಕೀಕೃತಗೊಳಿಸಿ, ಮಾಪನ ಮಾಡಬಹುದಾದ ಮತ್ತು ದಾಖಲಿಸಬಹುದಾದ ವೊಲ್ಟೇಜ್ ಸಂಜ್ಞೆಗಳಾಗಿ ಮಾರ್ಪಡಿಸುತ್ತದೆ. ಇವುಗಳನ್ನು ವಿಶ್ಲೇಷಿಸಿ ಮೂಲದ ಬಗ್ಗೆ ಮಾಹಿತಿ ತಿಳಿಯಲಾಗುತ್ತದೆ.
ರೇಡಿಯೊ ದೂರದರ್ಶಕಗಳು ಹಗಲು, ರಾತ್ರಿ ಕೆಲಸ ಮಾಡಬಲ್ಲವು. ಮೋಡ ಮುಚ್ಚಿದ ದಿನಗಳಲ್ಲೂ ಉತ್ಸರ್ಜಿತ ವಿಕಿರಣಗಳನ್ನು ದಾಖಲಿಸಬಲ್ಲವು. ಬೃಹತ್ ಆಂಟೆನಾಗಳನ್ನು ದರ್ಪಣಗಳಿಗಿಂತ ಕಡಿಮೆ ವೆಚ್ಚದಲ್ಲಿ ನಿರ್ಮಿಸಲು ಸಾಧ್ಯ. ರೇಡಿಯೋ ಅಲೆಗಳನ್ನು ಗ್ರಹಿಸುವ ಕ್ಷೇತ್ರ ವಿಸ್ತಾರವಾದಷ್ಟೂ ದೂರದರ್ಶಕದ ಸಾಮರ್ಥ್ಯ ಹೆಚ್ಚುತ್ತದೆ.
ಆದರೆ ರೇಡಿಯೋ ದೂರದರ್ಶಕಗಳಲ್ಲಿ ಒಂದು ಮುಖ್ಯಕೊರತೆಯೂ ಇದೆ. ಇವುಗಳ ಪೃಥಕ್ಕರಣ (resolution)ಸಾಮರ್ಥ್ಯ ಕಡಿಮೆ. ಪೃಥಕ್ಕರಣ ಸಾಮರ್ಥ್ಯವು ವಸ್ತುಕ (objective)ದ ವಿಸ್ತಾರ ಮತ್ತು ವಸ್ತುಕವು ಸಂಗ್ರಹಿಸುವ ವಿಕಿರಣದ ತರಂಗ ದೂರವನ್ನು ಅವಲಂಬಿಸುತ್ತದೆ. ತರಂಗ ದೂರವು ಕಡಿಮೆ ಇದ್ದಷ್ಟೂ ಹೆಚ್ಚು ಪೃಥಕ್ಕರಣ ಇರುತ್ತದೆ.  ರೇಡಿಯೊ ಅಲೆಗಳು ಬೆಳಕಿನ ಅಲೆಗಳಿಗಿಂತ ಬಹುಪಾಲು ದೀರ್ಘವಾದುವು (ಸುಮಾರು 100000 ಪಾಲು ಅಧಿಕ). ಹಾಗಾಗಿ ಒಂದೇ ಅಳತೆಯ ದ್ಯುತಿ ದೂರದರ್ಶಕ ಮತ್ತು ರೇಡಿಯೊ ದೂರದರ್ಶಕಗಳ ಪೃಥಕ್ಕರಣ ಸಾಮರ್ಥ್ಯ ಹೋಲಿಸಿದಾಗ ರೇಡಿಯೊದೂರದರ್ಶಕದ ಸಾಮರ್ಥ್ಯವು ಇನ್ನೊಂದರ ಸಾಮರ್ಥ್ಯಕ್ಕಿಂತ ಒಂದು ಲಕ್ಷಪಾಲು ಕಡಿಮೆ ಇರುವುದು ಗೋಚರಿಸುತ್ತದೆ.
1946ರಲ್ಲಿ ಜೆಸಿ ಹೇ ಎಂಬ ಸಂಶೋಧಕ ಸಿಗ್ನಸ್ ನಕ್ಷತ್ರ ಪುಂಜದಿಂದ ಬರುತ್ತಿದ್ದ ರೇಡಿಯೊ ಅಲೆಗಳನ್ನು ಗುರುತಿಸಿದ. ಅವುಗಳು ಒಂದು ನಕ್ಷತ್ರದಿಂದ ಹೊಮ್ಮುತ್ತಿರುವುದಾಗಿ ಊಹಿಸಿದ. ಅವನ ಊಹೆ ಸರಿಯಾಗಿದ್ದಿತು. ಇದೇ ವೇಳೆ ಇಂಗ್ಲೆಂಡಿನ ಕೇಂಬ್ರಿಜ್‌ನಲ್ಲಿ ಸಂಶೋಧನೆ ಮಾಡುತ್ತಿದ್ದ ಮಾರ್ಟಿನ್ ರೈಲ್ ಎಂಬುವನು ಹೊಸ ಮಾದರಿಯ ವ್ಯತಿಕರಣ ಮಾಪಕ (ಇಂಟರ್‌ಫೆರಾಮೀಟರ್)ರಚಿಸಿದ. ಈತ ರಾಡಾರ್ ಪತ್ತೆಕಾರಕಗಳಲ್ಲಿ ಪರಿಣತನಾಗಿದ್ದ. ಇವನು ತನ್ನ ಹೊಸ ಉಪಕರಣದಲ್ಲಿ ‘ಕಿಂಡಿ ಸಂಶ್ಲೇಷಣೆ’ (aperture synthesis)ಅನುಸರಿಸಿದ್ದ. ಮೊದಲಿಗೆ ಒಂದು ಮೈಲಿ ದೂರದಷ್ಟು ಸ್ಥಳದಲ್ಲಿ ಅನೇಕ ಬೋಗುಣಿ ಆಂಟೆನಾಗಳನ್ನು ಜೋಡಿಸಿ, ಎಲ್ಲವನ್ನೂ ವ್ರೋಒಂದೇ ದಿಕ್ಕಿನಿಂದ ಉತ್ಸರ್ಜಿತ ವಿಕಿರಣಗಳನ್ನು ಗ್ರಹಿಸುವಂತೆ ಮಾಡಿದ. ಇದರಿಂದ ಒಂದು ಬೃಹತ್ ದೂರದರ್ಶಕದ ಪೃಥಕ್ಕರಣ ಪ್ರಾಪ್ತವಾಯಿತು. ನಂತರದ ದಿನಗಳಲ್ಲಿ 5ಕಿ.ಮೀ. ದೂರದ ಪ್ರದೇಶದಲ್ಲಿ ಅನೇಕ ಆಂಟೆನಾ ಜೋಡಿಸಿ ವೀಕ್ಷಣೆ ಮಾಡತೊಡಗಿದ. ಆಕಾಶಗಂಗೆಯಲ್ಲಿ ಹೊಸದಾಗಿ ಉಂಟಾದ ನಕ್ಷತ್ರಗಳು, ಕ್ವಾಸಾರ್‌ಗಳು ಮುಂತಾದ ಅನೇಕ ಆಕಾಶ ಕಾಯಗಳನ್ನು ಸಂಶೋಧಿಸಿದ. ಈತನಿಗೆ ಭೌತ ವಿಜ್ಞಾನದ ನೊಬೆಲ್ ಪ್ರಶಸ್ತಿಯು ಲಭಿಸಿತು.
ಈಚೆಗೆ ಗಣಕಯಂತ್ರಗಳ ಬಳಕೆ, ವಿಶೇಷ ಇಲೆಕ್ಟ್ರಾನಿಕ್ ಬಿಲ್ಲೆಗಳು (chips)ಮತ್ತು ಕೌಶಲಪೂರಿತ ಆಧುನಿಕ ಯಂತ್ರೋಪಕರಣಗಳ ಬಳಕೆಯಿಂದ ರೇಡಿಯೊ ದೂರದರ್ಶಕಗಳ ಸಾಮರ್ಥ್ಯ ಸಾವಿರಾರು ಪಾಲು ಹೆಚ್ಚಿದೆ. ಮಿಲಿಮೀಟರಿಗಿಂತಲೂ ಕಡಿಮೆ ತರಂಗದ ದೂರದ ಅಲೆಗಳನ್ನೂ ಅತಿ ದುರ್ಬಲ ಸಂಕೇತಗಳನ್ನೂ ಗ್ರಹಿಸಿ, ಅವುಗಳನ್ನು ಪೃಥಕ್ಕರಿಸಿ ಸ್ಪಷ್ಟ ಮಾಹಿತಿ ಒದಗಿಸುವ ಸೌಲಭ್ಯ ದೊರಕಿದೆ. ಇದರಿಂದಾಗಿ ಅತಿದೂರದ ಆಕಾಶಕಾಯಗಳ ಅಧ್ಯಯನ, ವ್ರೋಚದುರಿರುವ ಮೂಲವಸ್ತುಗಳ ಗುರುತಿಸುವಿಕೆ, ವಿಶ್ವದ ಉಗಮ -ಇವುಗಳ ಅಧ್ಯಯನಕ್ಕೆ ಪುಷ್ಟಿ ದೊರಕಿದೆ.
ಕೆಲವು ರೇಡಿಯೊ ದೂರದರ್ಶಕಗಳ ಕಿರುಪರಿಚಯವನ್ನು ಇಲ್ಲಿ ಕೊಡಲಾಗಿದೆ.
1) ಅರೆಸಿಬೊ ದೂರದರ್ಶಕ

ವೆಸ್ಟ್ ಇಂಡೀಸ್ ದ್ವೀಪ ಸಮೂಹಗಳ ಸಮೀಪದಲ್ಲಿರುವ  ಪೋರ್ಟೊ ರೀಕೋವು ಅಮೆರಿಕ ಸಂಯುಕ್ತ ಸಂಸ್ಥಾನಗಳಿಗೆ ಸೇರಿದ ದ್ವೀಪ ಪ್ರದೇಶ. ಪೋರ್ಟೊ ರೀಕೋ ನೈರುತ್ಯಕ್ಕೆ 14ಕಿ.ಮೀ. ದೂರದಲ್ಲಿ ನಿರ್ಮಿಸಲ್ಪಟ್ಟಿರುವ ‘ಅರೆಸಿಬೊ’ದೂರದರ್ಶಕವು ವಿಶ್ವದಲ್ಲಿಯೇ ಅತಿ ದೊಡ್ಡ ರೇಡಿಯೊ ದೂರದರ್ಶಕ. ಏಂಜಲ್ ರಾಮೋಸ್ ಪ್ರತಿಷ್ಠಾನದವರು ಈ ದೂರದರ್ಶಕದ ನಿರ್ಮಾಣ ವೆಚ್ಚವನ್ನು ಭರಿಸಿದ್ದಾರೆ. ಅಮೆರಿಕದ ಕಾರ್ಗೆಲ್ ವಿಶ್ವವಿದ್ಯಾನಿಲಯವು ಇದರ ಕಾರ್ಯನಿರ್ವಹಣೆಯ ಹೊಣೆ ಹೊತ್ತಿದೆ.
305ಮೀ. ವ್ಯಾಸದ ಬೋಗುಣಿಯಾಕಾರದ ಆಂಟೆನಾ ಹೊಂದಿರುವ ಈ ದೂರದರ್ಶಕ ಅತಿ ಸೂಕ್ಷ್ಮಗ್ರಾಹಿಯಾದುದೆಂಬ ಹೆಗ್ಗಳಿಕೆ ಪಡೆದಿದೆ. ಆಂಟೆನ್ನಾದ ಪ್ರತಿಫಲನ ಮೇಲ್ಮೈಯಲ್ಲಿ 38,778ಅಲ್ಯುಮಿನಿಯಮ್ ಫಲಕಗಳಿವೆ. ಪ್ರತಿಯೊಂದು ಫಲಕವೂ 1ಮೀ.ೊ× 2ಮೀ. ಅಳತೆಯದಾಗಿದ್ದು, ರಂಧ್ರಪೂರಿತವಾದ ಉಕ್ಕಿನ ಸರಳುಗಳ ಆಸರೆ ಹೊಂದಿವೆ. ಕ್ಷುದ್ರಗ್ರಹಗಳ -ಅದರಲ್ಲಿಯೂ ಭೂ ಸನಿಹ ಕ್ಷುದ್ರಗಹಗಳ -ಪಥ ಪರೀಕ್ಷಣೆಯಲ್ಲಿ ಈ ದೂರದರ್ಶಕವು ಹೆಚ್ಚಿನ ನೆರವು ನೀಡುತ್ತಿದೆ. ಭೂಮಿಗೆ ಡಿಕ್ಕಿ ಹೊಡೆಯಬಹುದಾದ ಕ್ಷುದ್ರಗ್ರಹಗಳನ್ನು ಗುರುತಿಸುವುದು ಇದರ ಆದ್ಯ ಕೆಲಸ. ಈ ದೂರದರ್ಶಕ 1.3.1997ರಿಂದ ಕಾರ್ಯನಿರತವಾಗಿದ್ದು ಬಹಳಷ್ಟು ಮಾಹಿತಿ ಒದಗಿಸಿದೆ.
2) ಅತಿ ವಿಶಾಲ ವ್ಯೆಹ ರೇಡಿಯೊ ದೂರದರ್ಶಕ (Very Large Array Radio Telescope)

ಇದೊಂದು ಬೃಹತ್ ರೇಡಿಯೊ ದೂರದರ್ಶಕ. ಅಮೆರಿಕ ಸಂಯುಕ್ತ ಸಂಸ್ಥಾನದ ನ್ಯೂ ಮೆಕ್ಸಿಕೊ ರಾಜ್ಯದಲ್ಲಿನ ಸ್ಯಾನ್ ಅಗಸ್ಟೀನ್ ಬಳಿ ಸೊಕ್ಕೂರೊ ಎಂಬಲ್ಲಿ ನಿರ್ಮಿಸಲ್ಪಟ್ಟಿದೆ.  ಪ್ರತಿಯೊಂದರಲ್ಲೂ 25ಮೀ. ವ್ಯಾಸವಿರುವ 27ಬೊಗುಣಿಯಾಕಾರದ ಪರವಲಯ (Parabolic) ಆಂಟೆನಾಗಳಿವೆ. ಆಂಟೆನ್ನಾಗಳನ್ನು ‘Y’ಆಕಾರದ ವ್ಯೆಹದಲ್ಲಿ ಜೋಡಿಸಲಾಗಿದೆ. ಪ್ರತಿ ಆಂಟೆನಾವನ್ನೂ ಚಲಿಸಬಹುದಾಗಿದೆ. ಇದರ ಗ್ರಾಹಕಗಳು ಅತಿ ಸೂಕ್ಷ್ಮಗ್ರಾಹಿಗಳಾಗಿದ್ದು, ವಿವಿಧ ತರಂಗದೂರದ ವಿಕಿರಣಗಳನ್ನು ಗುರುತಿಸಬಲ್ಲವು. ರೇಡಿಯೊ ಗೆಲಕ್ಸಿ, ಕ್ವಾಸಾರ್, ಪಲ್ಸಾರ್‌ಗಳ ಅಧ್ಯಯನಕ್ಕಾಗಿ ಇದನ್ನು ಬಳಸಲಾಗುತ್ತಿದೆ. ಇದರಲ್ಲಿರುವ ವ್ಯತಿಕರಣ ಮಾಪಕ (ಇಂಟರ್ ಫೆರೊಮೀಟರ್) ಬಹಳ ಶಕ್ತಿಶಾಲಿ. 1980ರಲ್ಲಿ ಇದನ್ನು ಲೋಕಾರ್ಪಣೆ ಮಾಡಲಾಯಿತು. ದಕ್ಷಿಣ ಕೆರೊಲೀನಾ ವಿಶ್ವವಿದ್ಯಾಲಯವು ಇದರ ನಿರ್ವಹಣೆ ಮಾಡುತ್ತಿದೆ.
3) ಬೃಹತ್ ಮೀಟರ್‌ವೇವ್ ರೇಡಿಯೊ ದೂರದರ್ಶಕ (Giant Metrewave Radio Telescope – GMRT)

1980ರ ದಶಕದಲ್ಲಿ ಟಾಟಾ ಇನ್‌ಸ್ಟಿಟ್ಯೂಟ್ ಆಫ್ ಫಂಡಮೆಂಟಲ್ ರಿಸರ್ಚ್ (TIFR)ಸಮೂಹವು ಒಂದು ವಿಶಿಷ್ಟ, ಅನನ್ಯ ರೇಡಿಯೊ ದೂರದರ್ಶಕವನ್ನು ವಿನ್ಯಾಸ ಮಾಡಿ ನಿರ್ಮಿಸಿತು. ಪುಣೆಯಿಂದ ಸುಮಾರು 90ಕಿ.ಮೀ. ಉತ್ತರ ದಿಕ್ಕಿನಲ್ಲಿ ನಾರಾಯಣಗಾಂವ್ ಸಮೀಪದ ಖೋದಾದ್ ಎಂಬಲ್ಲಿ ಈ ಜಿಎಮ್‌ಆರ್‌ಟಿ ನಿರ್ಮಾಣವಾಗಿದೆ.  ಇದರಲ್ಲಿ 30ಬೃಹತ್ ಆಂಟೆನಾಗಳಿವೆ. ಪ್ರತಿಯೊಂದೂ ಪರವಲಯೀ ಆಕಾರದಲ್ಲಿದ್ದು 45ಮೀ. ವ್ಯಾಸ ಹೊಂದಿದೆ. ಇವುಗಳಲ್ಲಿ 12ರ ಗುಂಪು 1ಚ.ಕಿ.ಮೀ. ಪ್ರದೇಶದಲ್ಲಿವೆ. ಉಳಿದ 18ನ್ನು Y ಆಕಾರದಲ್ಲಿ ಮೂರು ಬಾಹುಗಳಲ್ಲಿ ಇರಿಸಲಾಗಿದೆ. ಪ್ರತಿ ಆಂಟೆನಾವನ್ನೂ ಜೋಡಿ ದ್ಯುತಿ ತಂತುಗಳ ಮೂಲಕ ಕೇಂದ್ರ ಇಲೆಕ್ಟ್ರಾನಿಕ್ಸ್ ಕಟ್ಟಡಕ್ಕೆ ಸಂಪರ್ಕಿಸಲಾಗಿದೆ. ದೇಶೀಯ ವಸ್ತುಗಳಿಂದಲೇ ನಿರ್ಮಿಸಲ್ಪಟ್ಟಿರುವ ಈ ವ್ಯೆಹ ಅತಿ ಕಡಿಮೆ ವೆಚ್ಚದಲ್ಲಿ ರಚಿಸಲ್ಪಟ್ಟು ಜಾಗತಿಕ ಮೆಚ್ಚುಗೆಗೆ ಪಾತ್ರವಾಗಿದೆ. ಪ್ರತಿ ಆಂಟೆನಾವನ್ನೂ 15ಮೀ. ಎತ್ತರದ ಕಾಂಕ್ರೀಟ್ ಗೋಪುರದ ಮೇಲೆ ಹೊಂದಿಸಲಾಗಿದೆ. ಗೋಪುರದ ಮೇಲೆ 3.6ಮೀ. ಅಳತೆಯ ಹೊರಳು (ಬೇರಿಂಗ್)ಗಳ ಮೇಲೆ ಆಧಾರಿತವಾಗಿರುವ ತೊಟ್ಟಿಲಿಗೆ ಬೋಗುಣಿಗಳನ್ನು ಲಗತ್ತಿಸಲಾಗಿದೆ.  ಪ್ರತಿ ಬೋಗುಣಿ ಮತ್ತು ಅದರಲ್ಲಿರುವ ಗ್ರಾಹಕ ಇತ್ಯಾದಿಗಳ ತೂಕ 60ಟನ್‌ಗಳಷ್ಟು. ಎಲ್ಲ ಆಂಟೆನಾಗಳನ್ನೂ ದೂರ ನಿಯಂತ್ರಣದಿಂದ ಚಲಿಸುವಂತೆ ಮಾಡುವ ವ್ಯವಸ್ಥೆ ಇದೆ.
ಪಲ್ಸಾರ್‌ಗಳು, ನ್ಯೂಟ್ರಾನ್ ನಕ್ಷತ್ರಗಳು, ಗೆಲಕ್ಸಿ ಹಾಗೂ ಗೆಲಾಕ್ಸಿ ಅತೀತ ಬಾಹ್ಯ ಕ್ಷೇತ್ರಗಳಿಂದ ಹೊರ ಹೊಮ್ಮುವ ರೇಡಿಯೊ ಅಲೆಗಳ ಅಧ್ಯಯನ ಇದರ ಪ್ರಮುಖ ಕಾರ್ಯವಾಗಿದೆ. 1995ರಿಂದ ಇದು ಕಾರ್ಯನಿರತವಾಗಿದೆ.
ಜಿಎಮ್‌ಆರ್‌ಟಿ ಅಲ್ಲದೆ ಭಾರತದಲ್ಲಿ ಇನ್ನೂ ಕೆಲವು ರೇಡಿಯೊ ದೂರದರ್ಶಕಗಳಿವೆ. ತಮಿಳುನಾಡಿನ ನೀಲಗಿರಿಯಲ್ಲಿ – ಊಟಿಯಲ್ಲಿ – 1970ರಲ್ಲಿ ಸ್ಥಾಪಿತವಾದ ರೇಡಿಯೋ ದೂರದರ್ಶಕ ಇಂದಿಗೂ ಕಾರ್ಯನಿರತವಾಗಿದೆ. ಆಂಧ್ರ ಪ್ರದೇಶದ ತಿರುಪತಿ ಸಮೀಪದ MSTರಾಡಾರ್ ವ್ಯವಸ್ಥೆ, ಕರ್ನಾಟಕದ ಗೌರಿಬಿದನೂರಿನಲ್ಲಿ ರಾಮನ್ ಇನ್ಸ್‌ಟಿಟ್ಯೂಟ್‌ನವರು ನಿರ್ವಹಿಸುತ್ತಿರುವ ರೇಡಿಯೊ ವ್ಯೆಹ, ನೈನಿಟಾಲ್‌ನಲ್ಲಿರುವ ದೂರದರ್ಶಕ ವ್ಯವಸ್ಥೆ ಇವೆಲ್ಲ ಪರಸ್ಪರ ಪೂರಕವಾಗಿ ಕೆಲಸಮಾಡಿ ಗಣನೀಯ ಸಂಶೋಧನೆಗಳಿಗೆ ಕಾರಣವಾಗಿವೆ.
ವಿಶ್ವದ ಅನೇಕ ರಾಷ್ಟ್ರಗಳು ರೇಡಿಯೊ ದೂರದರ್ಶಕಗಳನ್ನು ಹೊಂದಿವೆ. ಇದರಲ್ಲಿ ಜರ್ಮನಿಯ ಎಫಲ್ಸ್‌ಬರ್ಗ್, ಆಸ್ಟ್ರೇಲಿಯಾದ ಪಾರ್ಕ್ಸ್, ಇಂಗ್ಲೆಂಡಿನ ಜೋಡ್ರೆಲ್ ಬ್ಯಾಂಕ್‌ಗಳಲ್ಲಿರುವುವು ಪ್ರಮುಖವಾದವು.
ಈಚೆಗೆ ಯೂರೋಪ್, ಪೂರ್ವ ಏಷ್ಯದ ಕೆಲ ರಾಷ್ಟ್ರಗಳು, ಅಮೆರಿಕ ಹಾಗೂ ಚಿಲಿ ಗಣರಾಜ್ಯ ಇವು ಒಗ್ಗೂಡಿ ಒಂದು ಬೃಹತ್ ರೇಡಿಯೊ ದೂರದರ್ಶಕ ನಿರ್ಮಿಸುತ್ತಿವೆ. 2003ರಲ್ಲಿ ನಿರ್ಮಾಣ ಕಾರ್ಯಪ್ರಾರಂಭವಾಗಿದ್ದು 2011ರ ವೇಳೆಗೆ ಮುಗಿಯುವ ಸಂಭವವಿದೆ. ಇದು ಸಮುದ್ರಮಟ್ಟದಿಂದ 5000ಮೀ. ಎತ್ತರದಲ್ಲಿದ್ದು, ಅತಿ ಎತ್ತರದಲ್ಲಿನ ರೇಡಿಯೊ ದೂರದರ್ಶಕವಾಗಿದೆ. ಇದರಲ್ಲಿ 12ಮೀ. ಮತ್ತು 7ಮೀ. ವ್ಯಾಸದ ಆಂಟೆನಾಗಳ ಸಮೂಹವೇ ಇರುತ್ತದೆ. ಇದು ಮಿ.ಮೀ./ಸಬ್ ಮಿಮೀ ತರಂಗದೂರದ ರೇಡಿಯೊ ಅಲೆಗಳನ್ನೂ ಗುರುತಿಸಬಲ್ಲದೆನ್ನಲಾಗಿದೆ. ಇದೇ ಆಲ್ಮಾ ALMA (Atacama Large mm/submm Array).
ಐನ್ ಸ್ಟೈನರ ಸಿದ್ಧಾಂತಕ್ಕೆ ಸಾಕ್ಷಿ

ಕಾಲ: 1919, ದೇಶ :ಆಫ್ರಿಕಾ ಖಂಡದ ಸಮುದ್ರ ತೀರದಾಚೆಯ ಪ್ರಿನ್ಸಿಪಲ್ ದ್ವೀಪ.
ಸಮಯ :ಪೂರ್ಣ ಸೂರ್ಯಗ್ರಹಣ. ವ್ಯಕ್ತಿ:ಸರ್ ಆರ್ಥರ್ ಸ್ಟಾನ್ಲಿ ಎಡಿಂಗ್‌ಟನ್;ಅವರು ವಿಜ್ಞಾನಿ, ಆಲ್ಬರ್ಟ್ ಐನ್‌ಸ್ಟೈನ್‌ರ ಸಹೋದ್ಯೋಗಿ, ಭೌತ ವಿಜ್ಞಾನಿ.
ಉದ್ದೇಶ :ಐನ್‌ಸ್ಟೈನರ ವಿಶೇಷ ಸಾಪೇಕ್ಷ ಸಿದ್ಧಾಂತ (1905)ದ ಪ್ರಕಾರ ಬಾಹ್ಯಾಕಾಶದ ವಿಶಾಲ ವಿಸ್ತಾರದಲ್ಲಿ ಬೆಳಕು (ಅದರ ಕಿರಣ)ನಕ್ಷತ್ರಗಳನ್ನು ಬಳಸಿಕೊಂಡು ಹೋಗುವಾಗ ಸರಳ ರೇಖೆಯಲ್ಲಿ ಸಾಗದೆ ಬಾಗುತ್ತದೆ. ಈ ಬಾಗುವಿಕೆಯು ಆ ತಾರೆಯ ದ್ರವ್ಯರಾಶಿಯ ಪ್ರಮಾಣವನ್ನು ಅವಲಂಬಿಸಿರುತ್ತದೆ. ಸೂರ್ಯಗ್ರಹಣ ಸಂಭವಿಸುವಾಗ ಸಂಪೂರ್ಣ ಕತ್ತಲೆ ಇದ್ದು, ಸಮೀಪದ ನಕ್ಷತ್ರಗಳು ಕಣ್ಣಿಗೆ ಕಾಣಿಸುವುದರಿಂದ ಒಂದು ತಾರೆಯ ಕಿರಣವು ಸೂರ್ಯನ ಸಮೀಪಕ್ಕೆ ಬಂದಾಗ ಬಾಗುವುದೋ, ಬಾಗಿದರೆ ಯಾವ ಪ್ರಮಾಣದಲ್ಲಿ ಅಥವಾ ಸರಳ ರೇಖೆಯಲ್ಲೇ ಚಲಿಸುವುದೋ (ತಾರೆಯ ಸ್ಥಳ ನಿರ್ದೇಶನವನ್ನು ಮೊದಲೇ ಗೊತ್ತುಮಾಡಿರುವುದರಿಂದ)ಎಂಬುದನ್ನು ಪ್ರಾಯೋಗಿಕವಾಗಿ ಪತ್ತೆ ಮಾಡುವುದು. ಈ ಸಿದ್ಧಾಂತ ಪುರಾವೆಗೆ ಬಾಹ್ಯಾಕಾಶವೇ ಸೂಕ್ತವಾದ ಪ್ರಯೋಗಶಾಲೆ. ಸೂರ್ಯನೇ ನಮಗೆ ಸಮೀಪದ ನಕ್ಷತ್ರ.
ಹಿನ್ನೆಲೆ:ಆಕಾಶ (ಅವಕಾಶ) ಮತ್ತು ಕಾಲಗಳನ್ನು ಪ್ರಯೋಗಶಾಲೆಯಲ್ಲಿ ಕಲ್ಪಿಸಿಕೊಳ್ಳಿ.  ಇವರೆಡೂ ಒಂದನ್ನು ಬಿಟ್ಟು ಇನ್ನೊಂದಿಲ್ಲ. ಅವೆರಡೂ ಸೇರಿ ಅಂಚುಗಳಲ್ಲಿ ಎಳೆದು ಹಿಡಿದ ವಿಶಾಲ ರಬ್ಬರ್ ಹಾಳೆಗಳಂತೆ ಎಂದು ಊಹಿಸಿಕೊಳ್ಳಿ. ಗ್ರಹಗಳು ಮತ್ತು ನಕ್ಷತ್ರಗಳು ಆ ಹಾಳೆಯ ಮೇಲೆ ಹರಡಿವೆ. ಅವು ತಾವು ಕುಳಿತ ಹಾಳೆಯ ಸ್ಥಾನದ ಸುತ್ತಲೂ ತಮ್ಮ ತೂಕಕ್ಕೆ ತಕ್ಕಂತೆ ತಮ್ಮ ಸುತ್ತಲೂ ಇಳಿಜಾರಾದ ಹಳ್ಳ (ಹೊಂಡ)ವನ್ನು ಉಂಟುಮಾಡುತ್ತವೆ. ಈ ಆಕಾರದ ವಿಕಾರವನ್ನು ಹೀಗೆ ಉಂಟು ಮಾಡುವುದರ ಕಾರಣ ಆ ತಾರೆ ಅಥವಾ ಗ್ರಹದ ಗುರುತ್ವಾಕರ್ಷಣೆ.  ಇನ್ನೊಂದು ವಸ್ತು ಅವುಗಳ ಹಳ್ಳದ ಬಳಿಗೆ ಬಂದಾಗ ಅದು ಅವುಗಳೆಡೆಗೆ ಜಾರಿಬಿಡುತ್ತದೆ ಅಥವಾ ಜಾರುತ್ತಾ ಅವುಗಳನ್ನು ದಾಟುತ್ತದೆ. ಈ ರಬ್ಬರ್ ಹಾಳೆಯ ಈ ವಕ್ರತೆಗಳು ಕಾಲವನ್ನು ತಮ್ಮೆಡೆಗೆ ಬಾಗಿಸುತ್ತವೆ. ಅಂದರೆ ಇದರ ಪರಿಣಾಮ ಬೆಳಕಿನ ವೇಗವು ಕಡಿಮೆಯಾಗತೊಡಗಬೇಕು. ಆಗ ಬೆಳಕು ಸರಳ ರೇಖೆಯಲ್ಲಿ ಚಲಿಸಲಾರದು. ಬಾಗುತ್ತಾ ಚಲಿಸಬೇಕು. ಆದರೆ ಸ್ವಲ್ಪವಾದರೂ ಗಮನಿಸುವಷ್ಟು ಬೆಳಕಿನ ರೇಖೆ ಬಾಗಲು ಅತಿ ಹೆಚ್ಚು ಗುರುತ್ವಾಕರ್ಷಣ ಶಕ್ತಿಯುಳ್ಳ ಅಂದರೆ ಅಪಾರ ವಸ್ತುರಾಶಿಯುಳ್ಳ ಆಕಾಶಕಾಯವೇ ಬೇಕು.  ಅದರ ಬಳಿ ಹಾದುಹೋಗುವ ತಾರೆಯ ಕಿರಣವು ಬಾಗುವುದೇ ನೋಡಬೇಕು. ಸದ್ಯದಲ್ಲಿ ಅಂತಹ ದೊಡ್ಡ ತಾರೆಯಾದ ಸೂರ್ಯ ನಕ್ಷತ್ರವು ಬಳಿಯಲ್ಲೇ ಇದೆಯಲ್ಲ (ಸೌರವ್ಯೆಹದ ಇತರ ಗ್ರಹಗಳ ಸುತ್ತಲೂ ಇದು ಸಾಧ್ಯವಾಗಬೇಕಾದರೂ ಅವುಗಳ ದ್ರವ್ಯರಾಶಿಯು ಬೆಳಕಿನ ಕಿರಣವನ್ನು ಬಾಗಿಸಲು ನಗಣ್ಯವೆನ್ನುವಷ್ಟು ಕಡಿಮೆ. ಅದಕ್ಕೇ ಸೂರ್ಯನ ಮತ್ತು ಸೂರ್ಯ ಗ್ರಹಣದ ಕಾಲದ ಆಯ್ಕೆ).
ಹೊರಾಂಗಣ: ಪ್ರಿನ್ಸಿಪಲ್ ದ್ವೀಪದಲ್ಲಿ ಎಡಿಂಗ್‌ಟನ್ ಮತ್ತಿತರ ಖಗೋಲ ವಿಜ್ಞಾನಿಗಳು ಡೇರೆ ಹಾಕಿಕೊಂಡು, ಮಧ್ಯೆ ಮಧ್ಯೆ ಮಳೆಗಾಳಿ, ಆಕಾಶದಲ್ಲಿ ಚಲಿಸುವ ಮೋಡಗಳ ಓಡಾಟ, ಆಗಲೇ ಆರಂಭವಾದ ಗ್ರಹಣ ಸ್ಪಷ್ಟವಾಗಿ ತೋರದಂತೆ ಮಾಡುತ್ತಿದ್ದಿತು. ಕೊನೆಗೆ ಮೋಡದಲ್ಲೊಂದು ದೊಡ್ಡ ರಂಧ್ರವಾಗಿ ಸೂರ್ಯ ಕಾಣಿಸಿದ. ಅಲ್ಲ ಅಲ್ಲ. ಪೂರ್ಣ ಸೂರ್ಯಗ್ರಹಣವಾದುದರಿಂದ ಸೂರ್ಯ ಕಾಣಿಸಲಿಲ್ಲ. ಚಂದ್ರಮ ಸೂರ್ಯನನ್ನು ಪೂರ್ತಿಯಾಗಿ ಮರೆಮಾಡಿದ್ದ. ಹಗಲೇ ಕತ್ತಲಾಗಿಬಿಟ್ಟಿತು. ಸಹೋದ್ಯೋಗಿಗಳು ಎಡಿಂಗ್‌ಟನ್‌ರನ್ನು ದೂರದರ್ಶಕ ಬಿಟ್ಟು ಹೊರಬಂದು ನೋಡಲು ಕೂಗಿ ಕರೆದರು. ಆದರೆ ಅವರು ದೂರದರ್ಶಕದಿಂದ ಕತ್ತೆತ್ತದೆ ಗ್ರಹಣದ ಛಾಯಾಚಿತ್ರಗಳನ್ನು ತೆಗೆಯುವುದರಲ್ಲಿಯೇ ತಲ್ಲೀನರಾಗಿದ್ದರು.
ಒಳಾಂಗಣ: ಅಂದೇ ರಾತ್ರಿ ಡೇರೆಯೊಳಗಿನ ಒಂದು ಕತ್ತಲುಕೋಣೆ ಎನಿಸಿಕೊಳ್ಳುವ ಭಾಗ. ಹೊರಗಡೆ ಮಳೆ ಸುರಿಯುತ್ತಿದೆ. ಡೇರೆಯ ಬಟ್ಟೆ ಗಾಳಿಗೆ ತೊಯ್ದಡುತ್ತಿದೆ.  ಎಡಿಂಗ್‌ಟನ್‌ರವರು ಗ್ರಹಣದ ಮೊದಲ ಛಾಯಾಚಿತ್ರಗಳ ನೆಗಟಿವ್‌ಗಳನ್ನು ಟ್ರೇನಲ್ಲಿ ದ್ರಾವಣದಿಂದ ಹೊರತೆಗೆಯುತ್ತಾರೆ. ತೇವವಾಗಿದ್ದಂತೆಯೇ ಮೇಜಿನ ಮೇಲೆ ಅದನ್ನಿರಿಸಿ, ಅದರ ಮೇಲೆ ಪಾರದರ್ಶಕ ಹಾಳೆಯ ಮೇಲೆ ವಿವಿಧ ತಾರೆಗಳ ಸ್ಥಾನ ನಿರ್ದೇಶನವನ್ನು ಗಮನಿಸುತ್ತಾ ನಿಧಾನವಾಗಿ ಇಡುತ್ತಾರೆ. ಆ ತಾರೆಗಳು ಆಕಾಶದಲ್ಲಿ ಇರಬೇಕಾದ ಸ್ಥಾನಗಳಿಂದ ಚಲಿಸಿಬಿಟ್ಟಿವೆ. ಅವರು ಎರಡನೆಯ ಅಂತಹ ನಕ್ಷೆ ಕೈಗೆತ್ತಿಕೊಳ್ಳುತ್ತಾರೆ.  ಐನ್‌ಸ್ಟೈನ್ ಅನರು ಮುಂದಾಗಿಯೇ ಊಹಿಸಿದ್ದ ತಾರೆಗಳ ಸ್ಥಾನ ನಿರ್ದೇಶನಗಳು ಅದರಲ್ಲಿವೆ.  ಅದನ್ನು ಆ ಎರಡೂ ಹಾಳೆಗಳ ಮೇಲಿಡುತ್ತಾರೆ. ತಾರೆಗಳು ಮುಂದಾಗಿಯೇ ಸೂಚಿಸಿದ ಸ್ಥಾನಗಳನ್ನೇ ಹೊಂದಿಕೊಳ್ಳುತ್ತವೆ.
ಸ್ಥಳ :ಜ್ಯೂರಿಕ್ ನಗರ, ಜರ್ಮನಿ. ಜಾಗ:ಐನ್‌ಸ್ಟೈನ್‌ರ ಕಛೇರಿ. ತಾರೀಖುೊ:27ಸೆಪ್ಟೆಂಬರ್ 1919.
ಸನ್ನಿವೇಶ: ಐನ್‌ಸ್ಟೈನರು ಸಾಪೇಕ್ಷತೆ ಕುರಿತು ಒಂದು ಪುಸ್ತಕದ ಭಾಗಗಳನ್ನು ಐಲ್ ರೊಸೆಂಥಾಲ್ ಸ್ಖ್ನೈಡರ್ ಎಂಬ ವಿದ್ಯಾರ್ಥಿನಿಗೆ ಓದಿ ಹೇಳುತ್ತಿದ್ದಾರೆ.
ಐನ್‌ಸ್ಟೈನ್ :(ಗಟ್ಟಿಯಾಗಿ ಓದುತ್ತಾ) “ಐನ್‌ಸ್ಟೈನರು ಸಂಪೂರ್ಣವಾಗಿ ಅರ್ಥಹೀನರು” ಅದ್ಭುತವಾಗಿದ್ದು, ಅದನ್ನು ಗ್ರಂಥಕರ್ತ ಸಮ್ಮತಿಸುತ್ತಾನೆ!
ಮಧ್ಯ ಪ್ರವೇಶ :ಒಬ್ಬ ಸಂದೇಶವಾಹಕನು ಒಳಗೆ ಬಂದು ಒಂದು ಟೆಲಿಗ್ರಾಂ ಅನ್ನು ಐನ್‌ಸ್ಟೈನರಿಗೆ ಕೊಡುತ್ತಾನೆ. ಅವರು ಅದನ್ನು ಬಿಚ್ಚಿ, ಅನ್ಯಮನಸ್ಕರಾಗಿ ಓದುತ್ತಾರೆ.  ಅದರಲ್ಲಿ ಬರೆದದ್ದು : ‘ಎಡ್ಡಿಂಗ್‌ಟನ್ನರು ಸೂರ್ಯನ ಅಂಚಿನ ಬಳಿಯ ನಕ್ಷತ್ರಗಳ ಸ್ಥಾನಪಲ್ಲಟವನ್ನು ವೀಕ್ಷಿಸಿದರು. ಅದು ಪ್ರಾಥಮಿಕವಾಗಿ ಮೂಡಿದ ಅಳತೆಯ 9/10ಸೆಕೆಂಡ್‌ನಿಂದ ಅದರ ಎರಡರಷ್ಟು ಬೆಲೆಯ ಮಧ್ಯದಲ್ಲಿದೆ’ಎನ್ನುತ್ತದೆ.
ಐನ್‌ಸ್ಟೈನ್ (ಆ ಟೆಲಿಗ್ರಾಂ ಅನ್ನು ಆಕೆಗೆ ನೀಡುತ್ತಾ): ಇದು ನಿನಗೆ ಆಸಕ್ತಿ ನೀಡಬಹುದು.

ಆಕೆ ಅದನ್ನು ಓದುತ್ತಾಳೆ.
ಐಲ್:ಅದೆಷ್ಟು ಅದ್ಭುತ! ಇದು ನೀವು ಮಂಡಿಸಿದ ಸಿದ್ಧಾಂತದ ಫಲಿತಾಂಶ!
ಐನ್‌ಸ್ಟೈನ್:ಅಂದರೆ, ನಿನಗೆ ಅನುಮಾನವಿತ್ತೇ?
ಐಲ್:ಇಲ್ಲ. ಇರಲಿಲ್ಲ ಎನ್ನಿ. ಆದರೆ ಗ್ರಹಣ ವೀಕ್ಷಣೆಯು ಆ ಸಿದ್ಧಾಂತವನ್ನು ದೃಢಪಡಿಸದೆ ಇದ್ದಿದ್ದರೆ ನೀವು ಏನೆನ್ನುತ್ತಿದ್ದಿರಿ?
ಐನ್‌ಸ್ಟೀನ್:ಆ ಪ್ರಿಯ ಭಗವಂತನ ಕುರಿತು ನನಗೆ ಕನಿಕರ ಉಂಟಾಗುತ್ತಿತ್ತು. ಆ ಸಿದ್ಧಾಂತ ಸರಿಯಾಗಿಯೇ ಇದೆ (ಚಿತ್ರನೋಡಿ).
ಆಟಗಳಲ್ಲಿ ಗಣಿತ
ಏನು ಆಟಗಳಲ್ಲಿ ಗಣಿತವೇ?ನಮಗೆ ಗಣಿತದಲ್ಲಿ ಆಟಗಳು ಮಾತ್ರ ಗೊತ್ತು ಎಂದು ಮಾತ್ರ ಹೇಳಬೇಡಿರಿ. ನಮಗೆ ತಿಳಿದ ಹಾಗೆ ಎಲ್ಲ ಆಟಗಳಲ್ಲಿ ವಿಜ್ಞಾನ ಮತ್ತು ಗಣಿತ ವಿಷಯಗಳು ಮುಖ್ಯಪಾತ್ರ ವಹಿಸುತ್ತವೆ. ಈ ಲೇಖನದಲ್ಲಿ ಒಂದು ಪುರಾತನ ಆಟದಲ್ಲಿ ಗಣಿತದ ಪಾತ್ರದ ಬಗ್ಗೆ ವಿವರಗಳು ಇವೆ. ಇದು ಪುರಾತನ ಆಟವಾಗಿದ್ದು ಆಟಗಾರನ ಕೌಶಲ್ಯಗಳನ್ನು ಅವಲಂಬಿಸಿರುತ್ತದೆ. ಕಾರಣ ಮೊದಲಿನಿಂದಲೂ ಬಹಳ ಜನಪ್ರಿಯ ಆಟವಾಗಿದೆ. ಆ ಆಟವೇ ‘ಬ್ರಹ್ಮಾ ಟವರ್’ ಅಥವಾ ‘ಟಾವರ್ ಆಫ್ ಹೊಗೈ’.ಇದರ ಉಪಕರಣ ಸರಳವಾಗಿದ್ದು ಎಲ್ಲರೂ ತಯಾರಿಸಿ ಉಪಯೋಗಿಸಬಹುದು.[image: https://kanaja.karnataka.gov.in/wp-content/uploads/2011/03/May-10_12-300x106.jpg]
ಬ್ರಹ್ಮಾ ಟವರ್ ಉಪಕರಣದಲ್ಲಿ x yಒಂದು ಸಮತಲವಿದ್ದು ಸಮ ಅಂತರದಲ್ಲಿ 3ಗೂಟಗಳು ಇವೆ (1, 2 ಮತ್ತು 3). ಬೇರೆ ಬೇರೆ ತ್ರಿಜ್ಯಗಳುಳ್ಳ ಬಿಲ್ಲೆಗಳು ಇರುತ್ತವೆ. (A, B, C, …) ಈ ಉಪಕರಣ ಸರಳವೆನಿಸಬಹುದು. ಆದರೆ ಆಟ ಮಾತ್ರ ಬಹಳ ಕೌಶಲವನ್ನು ಬೇಡುತ್ತದೆ.  ಈ ಆಟವನ್ನು ಅನೇಕರು ಕೂಡಿ ಆಟವಾಡಬಹುದು. ಯಾರು 1ನೇಗೂಟದಲ್ಲಿಯ ಎಲ್ಲ ಬಿಲ್ಲೆಗಳನ್ನು ಅತಿ ಕಡಿಮೆ ಚಲನೆಗಳಲ್ಲಿ 3ನೇ ಗೂಟಕ್ಕೆ ವರ್ಗಾಯಿಸುತ್ತಾರೋ ಅವರೇ ಆಟವನ್ನು ಗೆಲ್ಲುತ್ತಾರೆ. ಈ ಆಟವಾಡುವಾಗ ಕೆಳಗಿನ ನಿಯಮಗಳನ್ನು ಪಾಲಿಸಬೇಕಾಗುತ್ತದೆ.
· ಒಂದು ಚಲನೆಯಲ್ಲಿ ಒಂದೇ ಒಂದು ಬಿಲ್ಲೆಯನ್ನು ಗೂಟದಿಂದ ಗೂಟಕ್ಕೆ ವರ್ಗಾಯಿಸಬಹುದು.
· ವರ್ಗಾಯಿಸುವ ಸಮಯದಲ್ಲಿ ಹೆಚ್ಚು ತ್ರಿಜ್ಯವುಳ್ಳ ಬಿಲ್ಲೆಯ ಮೇಲೆ ಕಡಿಮೆ ತ್ರಿಜ್ಯವುಳ್ಳ ಬೆಲೆಯನ್ನು ಇಡಬೇಕು. ಅಂದರೆ, ಕಡಿಮೆ ತ್ರಿಜ್ಯದ ಬಿಲ್ಲೆಯ ಮೇಲೆ ಹೆಚ್ಚು ತ್ರಿಜ್ಯವುಳ್ಳ ಬಿಲ್ಲೆಯನ್ನು ಇಡಬಾರದು.
ಈ ನಿಯಮಗಳನ್ನು ಪಾಲಿಸಿ ಯಾರು ಕಡಿಮೆ ಚಲನೆಗಳಲ್ಲಿ ಎಲ್ಲ ಬಿಲ್ಲೆಗಳನ್ನೂ 1ನೇ ಗೂಟದಿಂದ 3ನೇ ಗೂಟಕ್ಕೆ ವರ್ಗಾಯಿಸುತ್ತಾರೋ ಅವರೇ ಆಟವನ್ನು ಗೆಲ್ಲುತ್ತಾರೆ. ಈ ಆಟದಲ್ಲಿ ಸಮಸ್ಯೆಗಳು ಇವೆ. ಮೊದಲನೆಯದು ಎಷ್ಟು ಚಲನೆಗಳಲ್ಲಿ ವರ್ಗಾಯಿಸಲು ಸಾಧ್ಯ ಹಾಗೂ ಎರಡನೆಯ ಸಮಸ್ಯೆಯೆಂದರೆ, ಯಾವರೀತಿಯಲ್ಲಿ ಚಲನೆಗಳು ಇರುತ್ತವೆ ಎಂಬುದು. ಈ ಎರಡು ಸಮಸ್ಯೆಗಳನ್ನೂ ನಾವು ಗಣಿತದ ಪರಿಕಲ್ಪನೆಗಳನ್ನು ಉಪಯೋಗಿಸಿ ಬಗೆಹರಿಸಿಕೊಳ್ಳಬಹುದು.
ಮೊದಲನೆಯದಾಗಿ, ಚಲನೆಗಳ ಸಂಖ್ಯೆಯನ್ನು ಕಂಡುಹಿಡಿಯಲು (2n-1)ಸೂತ್ರವನ್ನು ಉಪಯೋಗಿಸಬಹುದು. ಇಲ್ಲಿ ‘n’ ಬಿಲ್ಲೆಗಳ ಸಂಖ್ಯೆಯನ್ನು ಸೂಚಿಸುತ್ತದೆ. ಉದಾಹರಣೆಗಾಗಿ ಬಿಲ್ಲೆಯ ಸಂಖ್ಯೆ 3ಇದ್ದರೆ, ಚಲನೆಗಳ ಸಂಖ್ಯೆ = (23-1) = 8-7 = 7 ಆಗುತ್ತದೆ. ಅದರಂತೆ, ಬಿಲ್ಲೆಗಳ ಸಂಖ್ಯೆ 5ಆಗಿದ್ದರೆ.  ಚಲನೆಗಳ ಸಂಖ್ಯೆ = 25-1, 32 – 1 = 31ಆಗುತ್ತದೆ. ಎರಡನೆಯದಾಗಿ ಚಲನೆಯ ಕ್ರಮಗಳನ್ನು ಕಂಡುಕೊಳ್ಳಲು ನಾವು ದ್ವಿಮಾನ ಸಂಖ್ಯೆಗಳ ಕಲ್ಪನೆಗಳನ್ನು ಉಪಯೋಗಿಸಬೇಕು. ಅಂದರೆ ಎಷ್ಟು ಚಲನೆಗಳು ಇರುತ್ತವೆಯೋ ಆ ಸಂಖ್ಯೆಗಳನ್ನು ದ್ವಿಮಾನ ಸಂಖ್ಯೆಯಾಗಿ ಪರಿವರ್ತಿಸಿ ಕೆಳಗಿನಂತೆ ಪಟ್ಟಿರೂಪದಲ್ಲಿ ಹಚ್ಚಬೇಕು. ಉದಾಹರಣೆಗಾಗಿ 3ಬಿಲ್ಲೆಗಳು ಇದ್ದಾಗ ಚಲನೆಗಳ ಸಂಖ್ಯೆ 7ಆಗುತ್ತದೆ.
ಚಲಿಸುವ ಬಿಲ್ಲೆಯನ್ನು ಆಯ್ಕೆ ಮಾಡುವಾಗ ಪರಿವರ್ತನೆಗೊಂಡು ದ್ವಿಮಾನ ಸಂಖ್ಯೆಯ ಬಲದಿಂದ ಎಡಕ್ಕೆ ಮೊದಲು ಯಾವ ಬಿಲ್ಲೆ 1ನ್ನು ಹೊಂದಿರುವನೋ ಆ ಬಿಲ್ಲೆಯನ್ನು ಚಲಿಸುವ ಆಯ್ಕೆ ಮಾಡಬೇಕು. ನಂತರ ಯಾವ ಗೂಟದಿಂದ ಯಾವ ಗೂಟಕ್ಕೆ ಎಂಬುದನ್ನು ಕಂಡುಕೊಳ್ಳಬಹುದು. ಈಗ ನಿಮಗೆ ಅರ್ಥವಾಗಿರಬಹುದು ಆಟವು ಎಷ್ಟು ಸರಳವಾಗಿದೆ ಹಾಗೂ ಕೂತೂಹಲವನ್ನುಂಟು ಮಾಡುತ್ತದೆ ಎಂದು.

ಇನ್ನೊಂದು ಉದಾಹರಣೆಯನ್ನು ತೆಗೆದುಕೊಳ್ಳೋಣ. 1ನೇ ಗೂಟದಲ್ಲಿಯ ಬಿಲ್ಲೆಗಳ ಸಂಖ್ಯೆ 4 (A, B, C, D)ಇದ್ದರೆ, ಈ ಆಟವನ್ನು ಆಡುವ ಕ್ರಮವನ್ನು ನೋಡೋಣ. ಮೊದಲನೆಯದಾಗಿ ಈ ಆಟದಲ್ಲಿ (24-1) = 16-1 = 15ಚಲನೆಗಳು ಇರುತ್ತವೆ. ಎರಡನೆಯದಾಗಿ ಚಲನೆಗಳ ಕ್ರಮವನ್ನು ಕಂಡುಕೊಳ್ಳಬಹುದು.
ಈಗ ಆಟದ ಬಗ್ಗೆ ಆಸಕ್ತಿ ಹೆಚ್ಚಾಗಿರಬಹುದು. ಅದಕ್ಕಿಂತ ಮುಖ್ಯವಾದದ್ದು ‘ಟವರ್ ಆಫ್ ಹೊಗೈ’ದ ಇತಿಹಾಸ. ಬಹಳ ರಂಜನೀಯವಾದದ್ದು. ವಾರಣಾಸಿಯ ಒಂದು ಪ್ರಸಿದ್ಧ ಗುಡಿಯ ಗುಮ್ಮಟದಲ್ಲಿ ಒಂದು ಹಿತ್ತಾಳೆಯ ಪಟ್ಟಿ ಇದೆ. ಅದರಲ್ಲಿ ವಜ್ರದ 3ಗೂಟಗಳನ್ನು ಸಮ ಅಂತರದಲ್ಲಿ ಸ್ಥಿರಗೊಳಿಸಲಾಗಿದೆ. ಒಂದೊಂದು ಗೂಟವು 1ಮೊಳದಷ್ಟು ಎತ್ತರವಾಗಿದ್ದು ಕಡಲೆ ಕಾಳಿನಷ್ಟು ದಪ್ಪವಾಗಿವೆ. ಜೀವಿಗಳ ಉಗಮಕ್ಕಿಂತ ಮೊದಲೇ ಬ್ರಹ್ಮನು ಬೇರೆ ಬೇರೆ ತ್ರಿಜ್ಯಗಳುಳ್ಳ 64ಬಂಗಾರದ ಬಿಲ್ಲೆಗಳನ್ನು ತ್ರಿಜ್ಯಗಳ ಇಳಿಕೆ ಕ್ರಮದಲ್ಲಿ ಜೋಡಿಸಿದ್ದಾನೆ ಎಂಬ ಪ್ರತೀತಿ ಇದೆ.

ಆದ್ದರಿಂದ ಇದಕ್ಕೆ ‘ಬ್ರಹ್ಮಾ ಟವರ್’ಎಂದು ಕರೆಯುತ್ತಾರೆ.  ಇಷ್ಟಕ್ಕೇ ಮುಗಿಯಲಿಲ್ಲ ಇದರ ರಂಜನೀಯ ಸುದ್ದಿ. 1ೊಸೆಕೆಂಡಿಗೆ 1ಬಿಲ್ಲೆಯಂತೆ 1ನೇ ಗೂಟದಿಂದ 3ನೇ ಗೂಟಕ್ಕೆ ಎಲ್ಲ 64ಬಿಲ್ಲೆಗಳನ್ನು ವರ್ಗಾವಣೆ ಮಾಡಿ ಮುಗಿಸುವ ಸಮಯದಲ್ಲಿ ಜಗತ್ತು ನಾಶವಾಗುತ್ತದೆ ಎಂಬ ಕಥೆ ಬೇರೆ ಸೇರಿಕೊಂಡಿದೆ. ಅದೇ ಸಮಯದಲ್ಲಿ ಗುಡಿಯು ನೆಲಸಮವಾಗುತ್ತದೆಯಂತೆ. ಈಗ 64ಬಿಲ್ಲೆಗಳು ಇರುವುದರಿಂದ ಉಂಟಾಗುವ ಚಲನೆಗಳ ಸಂಖ್ಯೆ 264 – 1 = 18,446,744,073,709,551,615.ಕರಾರಿನಂತೆ 1ಸೆಕೆಂಡಿಗೆ 1 ರಂತೆ ನಿರಂತರವಾಗಿ ಬಿಲ್ಲೆಗಳನ್ನು ವರ್ಗಾವಣೆ ಮಾಡಲು ಹಲವು ಸಾವಿರ ಮಿಲಿಯನ್ ವರ್ಷಗಳು ಬೇಕಾಗುತ್ತವೆ.
ನೋಡಿ ಗಣಿತದ ಉಪಕಾರದ ಸ್ಮರಣೆಯನ್ನು ಮಾಡಬೇಕು. ಇಲ್ಲದಿದ್ದರೆ ಈ ಆಟವನ್ನು ಸುಲಭವಾಗಿ ಆಟವಾಡಲು ಸಾಧ್ಯವಾಗುತ್ತಿರಲಿಲ್ಲ. ಏನು ಒಂದು ಆಟವಾಡಲು ಇಷ್ಟು ವರ್ಷಗಳೇ ಎಂದು ಪ್ರಶ್ನೆಯನ್ನು ಮಾತ್ರ ಕೇಳಬೇಡಿರಿ. ಈ ಆಟ ಮನರಂಜನೆಗಾಗಿ.
ಜೈವಿಕ ಇಂಧನ ಮೂಲವಾಗಿ ಈಗ ಆಲ್ಗೆ….
ನಿಸರ್ಗದಲ್ಲಿ ಧಾರಾಳವಾಗಿ ದೊರೆಯುವ ‘ಕಪ್ಪು ಚಿನ್ನ’ಎಂದು ಕರೆಯಲ್ಪಡುವ ಪೆಟ್ರೋಲಿಯಂ ಕ್ರಮೇಣ ಕಡಿಮೆಯಾಗುತ್ತ ಬಂದು ಮುಂದೊಂದು ದಿನ ಅದು ದೊರೆಯದೇ ಹೋಗಬಹುದೆನ್ನುವ ಶಂಕೆ ವಿಶ್ವದೆಲ್ಲೆಡೆ ಇದೆ. ಈಗ ಇದು ಬಳಸಲು ದುಬಾರಿಯಲ್ಲದೆ ಇದರ ಬಳಕೆಯಿಂದ ಹೊರ ಬರುವ ಕಾರ್ಬನ್ ಪ್ರಮಾಣ ವಾತಾವರಣವನ್ನು ಹೆಚ್ಚು ಮಲಿನಗೊಳಿಸುತ್ತಿದೆ. ಆದ್ದರಿಂದ ಬದಲಿ ಇಂಧನ ಅಥವಾ ಇದರೊಂದಿಗೆ ಬೆರೆಸಿ ಬಳಕೆ ಮಾಡಬಹುದಾದ ಅನೇಕ ರೀತಿಯ ಇಂಧನಗಳ ಬಗ್ಗೆ ಪ್ರಯೋಗಗಳು ನಡೆಯುತ್ತಿವೆ.
ಕೆಲವು ಪರ್ಯಾಯ ಇಂಧನಗಳು
ಈ ರೀತಿಯ ಬದಲಿ ಇಂಧನಗಳು ವಾತಾವರಣದಲ್ಲಿನ ಮಾಲಿನ್ಯವನ್ನು ಕಡಿಮೆ ಮಾಡಬೇಕು ಮತ್ತು ಮರುಬಳಕೆಗೂ ಸಹಕಾರಿಯಾಗುವಂತೆ ಇರಬೇಕೆಂಬುದು ಅವುಗಳ ಸಂಶೋಧಕರ ಆಶಯ. ಜೈವಿಕ ಇಂಧನಗಳ ತಯಾರಿಕೆಗೆ ಸಾಮಾನ್ಯವಾಗಿ ಬಳಕೆ ಮಾಡುವುದು ಸಸ್ಯಗಳು ಅಥವಾ ಪ್ರಾಣಿಗಳಲ್ಲಿ ಮೇದಸ್ಸಿನಿಂದ ದೊರೆಯುವ ತೈಲ. ಅನೇಕ ರೀತಿಯ ಸಸ್ಯಳಿಂದ ಇಂತಹ ಉತ್ಪನ್ನ ದೊರೆಯುತ್ತದೆ.
ಜಟ್ರೋಪ, ಹೊಂಗೆ, ತಾಳೆ ಈ ಸಸ್ಯಗಳಲ್ಲಿ ಇಂಧನ ತೈಲ ದೊರೆಯುತ್ತಿದ್ದು ಇವುಗಳನ್ನು ಸುಲಭವಾಗಿ ಮೋಟಾರ್ ವಾಹನಗಳಲ್ಲಿ ಬಳಸಬಹುದಾಗಿದೆ.  ಎಥೆನಾಲ್ ಎಂಬ ಇನ್ನೊಂದು ಜೈವಿಕ ಇಂಧನವನ್ನು ಕಬ್ಬಿನ ಜೊಂಡು, ಸಿಪ್ಪೆ, ಮುಸುಕಿನ ಜೋಳದ ಸಿಪ್ಪೆ, ಸಾರಗಾಸಮ್ ಎಂಬ ಶೈವಲ ಇಂತಹವುಗಳಿಂದ ಪಡೆಯಬಹುದಾಗಿದೆ. ಸದ್ಯದಲ್ಲಿ ಅಮೆರಿಕದಲ್ಲಿ ಎಥೆನಾಲ್ ಅನ್ನು ಡೀಸೆಲ್‌ನೊಂದಿಗೆ ವಿವಿಧ ಪ್ರಮಾಣಗಳಲ್ಲಿ ಬಳಸುತ್ತಿದ್ದಾರೆ. ಇದರಲ್ಲಿರುವ ಸೆಲ್ಯುಲೋಸಿಕ್ ಎಥೆನಾಲ್ ಅಂದರೆ ಲಿಜಿನೊ ಸೆಲ್ಯುಲೋಸ್‌ನಲ್ಲಿ ಸಸ್ಯಗಳ ಮುದ್ದೆ, ಒಣಗಿದ ಮುಸುಕಿನ ಜೋಳದ ಕಾಂಡಗಳ ಎಲೆ, ಸ್ವಿಚ್ ಗ್ರಾಸ್ ಎಂದು ಕರೆಯುವ ಮರದ ಸಿಪ್ಪೆಗಳು ಹೀಗೆ ಅನೇಕವು ಬಳಕೆಯಾಗುತ್ತವೆ.  ಇದರಲ್ಲಿ ಸ್ವಿಚ್ ಗ್ರಾಸ್ ಬಗ್ಗೆ ಹೆಚ್ಚಿನ ಸಂಶೋಧನೆಗಳು ನಡೆಯುತ್ತಿದ್ದು ಅದು ಸಫಲವಾದಲ್ಲಿ ಅದರಿಂದ ಒಂದು ಉತ್ತಮ ಜೈವಿಕ ಇಂಧನ ದೊರೆಯುತ್ತದೆ. ಅಲ್ಲದೆ ಆಹಾರ ಸಸ್ಯಗಳನ್ನು ಬಳಸುವ ಮತ್ತು ಅವುಗಳನ್ನು ಬೆಳೆಯುವ ಪ್ರದೇಶಗಳನ್ನು ಇದಕ್ಕೆ ಉಪಯೋಗ ಮಾಡಿಕೊಳ್ಳಬೇಕಾಗಿಲ್ಲ. ನಮ್ಮಲ್ಲಿಯೂ ಎಥೆನಾಲ್ ಅಥವಾ ಹೊಂಗೆ ಎಣ್ಣೆಯನ್ನು ಡೀಸೆಲ್‌ನೊಂದಿಗೆ ಕೆಲ ಪ್ರಮಾಣದೊಂದಿಗೆ ಬೆರೆಸಿ ರಸ್ತೆ ಸಾರಿಗೆ ಸಂಸ್ಥೆ ವಾಹನಗಳಲ್ಲಿ ಬಳಕೆಯಾಗುತ್ತಿದೆ.
ಆಲ್ಗ ಇಂಧನ ಹೇಗೆ ಅತಿಯುಕ್ತ
[image: https://kanaja.karnataka.gov.in/wp-content/uploads/2011/03/May-10_16-300x201.jpg]
ಇಂದು ಆಲ್ಗ ತೈಲ (ಶೈವಲ/ಪಾಚಿ)ಜೈವಿಕ ಇಂಧನದ ಮೂಲವಾಗಿದ್ದು ಜೈವಿಕ ಇಂಧನ ತಯಾರಿಕೆಗೆ, ಸಂಶೋಧಕರಿಗೆ ಆಸಕ್ತಿಯ ವಸ್ತುವಾಗಿದೆ. ಇದನ್ನು ಒಂದು ಪರಿಪೂರ್ಣ ಹಸಿರು ಇಂಧನವೆಂದೂ ಕರೆಯುತ್ತಾರೆ. ಇಂಧನಕ್ಕೆ ಬಳಕೆಯಾಗುವುದು ಟ್ರೈಗ್ಲಿಸೆರಾಲ್ ಎಂಬ ಕೊಬ್ಬಿನಂಶ ಇರುವಂತಹ ಮೈಕ್ರೋ ಆಲ್ಗೆ ಮಾತ್ರವೇ ಹೊರತು ಸಮುದ್ರದಲ್ಲಿ ಎಲ್ಲೆಂದರಲ್ಲಿ ದೊರೆಯುವ ಶೈವಲಗಳಲ್ಲ. ಕೆಲವರು ಇದನ್ನು ‘ಆಯಿಲ್ ಗೇ’ಎಂದೂ ಕರೆಯುತ್ತಾರೆ. ಇದು ಪೆಟ್ರೋಲಿಯಂ ಇಂಧನಗಳಿಗೆ ಯುಕ್ತವಾದ ಬದಲಿ ಜೈವಿಕ ಇಂಧನವಾಗಬಹುದು. ಇತರ ಆಹಾರ ಸಸ್ಯಗಳಿಗೆ ಬೇಕಾದ ಹೆಚ್ಚಿನ ನೀರು, ಗೊಬ್ಬರ, ಬೆಳೆಯುವ ಭೂಮಿ ಇದ್ಯಾವುದೂ ಇದಕ್ಕೆ ಬೇಕಾಗಿರುವುದಿಲ್ಲ. ಇದನ್ನು ಇಂಧನವಾಗಿ ಬಳಕೆ ಮಾಡುವುದರಿಂದ ಬೇರೆ ಯಾವುದೇ ಆಹಾರ ಸಸ್ಯಗಳ ಬೆಳೆ ಕುಂಠಿತವಾಗುವುದಿಲ್ಲ. ಇದೊಂದು ಪ್ರಾಚೀನ ಸಸ್ಯ ಕೂಡ. ಇದರಿಂದ ಸುಲಭವಾಗಿ ಜೈವಿಕ ತೈಲವನ್ನು ಪಡೆಯಬಹುದು. ಇದರ ಬಳಕೆಯಿಂದ ವಾತಾವರಣದಲ್ಲಿ ಅತ್ಯಂತ ಕಡಿಮೆ ಕಾರ್ಬನ್ ಹೆಜ್ಜೆ ಗುರುತು (ಕಾರ್ಬನ್ ಫುಟ್ ಪ್ರಿಂಟ್)ಉಂಟಾಗಬಹುದು. ಜಾಗತಿಕ ತಾಪಮಾನಕ್ಕೆ ಹೆಚ್ಚು ಕಾರಣೀಭೂತವಾಗಿರುವ ಕಾರ್ಬನ್ ಡೈ ಅಕ್ಸೈಡ್ ಇಲ್ಲಿ ಆಲ್ಗೆಯನ್ನು ಪೋಷಿಸುತ್ತದೆ ಮತ್ತು ಇತರ ಜೈವಿಕ ಇಂಧನಗಳೊಂದಿಗೆ ಹೋಲಿಸಿದಲ್ಲಿ ಇದು ಹೆಚ್ಚು ಸತ್ವಯುತವಾಗಿರುತ್ತದೆ. ಜಟ್ರೋಪ, ರೇಪ್ ಬೀಜ ಇಂತಹವುಗಳಿಂದ ದೊರೆಯುವ ತೈಲದ ಪ್ರಮಾಣ ಇದರ ಮುಂದೆ ಬಹಳ ಕಡಿಮೆ ಮತ್ತು ಕಡಿಮೆ ಸತ್ವವುಳ್ಳದ್ದು ಎನ್ನುತ್ತಾರೆ ಸಂಶೋಧಕರು. ಇದನ್ನು ವಿಮಾನದ ಬಳಕೆಗೂ ಉಪಯೋಗ ಮಾಡುವ ನಿಟ್ಟಿನಲ್ಲಿ ಪ್ರಯತ್ನಗಳು ನಡೆಯುತ್ತಿವೆ.
ಅಲ್ಗೆಯನ್ನು ಬೆಳೆಸಿ ಅದನ್ನು ಹಿಂಡುವುದರಿಂದ ತೈಲವನ್ನು ತೆಗೆಯುತ್ತಾರೆ. ಅದರಿಂದ ಉಳಿಯುವ ಚರಟವನ್ನು ಪ್ರಾಣಿ, ಪಕ್ಷಿಗಳಿಗೆ ಆಹಾರವಾಗಿ ಕೊಡಬಹುದು. ಹೀಗೆ ಜೈವಿಕ ಇಂಧನವನ್ನು ತಯಾರಿಸಲು ಆಲ್ಗೆ ತೈಲವನ್ನು ಸೋಡಿಯಂ ಎಥೆನೊಲೆಟ್ ಮತ್ತು ಎಥೆನಾಲ್ ಜೊತೆ ಬೆರೆಸಿ ಸಂಸ್ಕರಿಸುವ ಕ್ರಿಯೆಯನ್ನು ‘ಟ್ರಾನ್ಸ್‌ಎಸ್ಟರಿಫಿಕೇಷನ್’ಎಂದು ಕರೆಯುತ್ತಾರೆ. ಅಮೆರಿಕದಲ್ಲಿ ಈ ಬಗ್ಗೆ 1978ರಷ್ಟು ಹಿಂದಿನಿಂದಲೇ ಪ್ರಯತ್ನಗಳು ನಡೆದಿವೆ. ಈ ರೀತಿಯ ಶೈವಲಗಳ ವಿವಿಧ ಪ್ರಭೇದಗಳು ನಮಗೆ ಪ್ರಕೃತಿಯಲ್ಲಿ ಸಿಗುತ್ತವೆ. ಕೊಳಗಳಲ್ಲಿ ತೇಲುತ್ತಿರುವ ಅತ್ಯಂತ ಚಿಕ್ಕದಾದ ಸಸ್ಯಗಳಿಂದ ಮೊದಲುಗೊಂಡು ದೊಡ್ಡ ಸಮುದ್ರ ಪಾಚಿ, ಹುಲ್ಲಿನಂತಿರುವ ಪಾಚಿ, ಬಂಡೆಗಳ ಮೇಲೆ ಬೆಳೆಯುವಂತಹವು – ಇವೆಲ್ಲ ಒಂದೇ ಗುಂಪಿನವು. ಇವು ಸಾಮಾನ್ಯವಾಗಿ ಹಸಿರು, ಕೆಂಪು ಮತ್ತು ಕಂದು ಬಣ್ಣಗಳಲ್ಲಿರುತ್ತವೆ. ಇವಕ್ಕೆ ಅಗತ್ಯವಾಗಿರುವುದು ಪ್ರಕೃತಿಯಲ್ಲಿ ಹೇರಳವಾಗಿ ದೊರೆಯುವ ನೀರು, ಸೂರ್ಯನ ಬೆಳಕು ಮತ್ತು ಕಾರ್ಬನ್ ಡೈ ಅಕ್ಸೈಡ್.
ಕೊಳಗಳ ಮೇಲೆ ತೇಲುವ ಆಲ್ಗ ಈ ಇಂಧನ ತಯಾರಿಕೆಗೆ ಸೂಕ್ತವಾಗಿದೆ. ತೈಲ ತಯಾರಿಕೆಯಲ್ಲಿ ದ್ಯುತಿ ಸಂಶ್ಲೇಷಣೆ (ಫೋಟೋಸಿಂಥೆಸಿಸ್)ಕ್ರಿಯೆಯಿಂದ  ಕಾರ್ಬನ್ ಡೈ ಆಕ್ಸೈಡನ್ನು ಗಾಳಿಯಿಂದ ಹೀರಿಕೊಂಡು ಬರಿಯ ಆಕ್ಸಿಜನ್ ಅನ್ನು ಹೊರಕ್ಕೆ ಬಿಡುತ್ತದೆ. ಈ ಒಂದು ಗುಣವೇ ಈ ಜೈವಿಕ ಇಂಧನದ ಬಗ್ಗೆ ಪರಿಸರವಾದಿಗಳು ಮತ್ತು ಸಂಶೋಧಕರು ಹೆಚ್ಚಿನ ಆಸಕ್ತಿ ವಹಿಸಲು ಕಾರಣವಾಗಿದೆ. ಕೆಲವು ಅಂದಾಜಿನಂತೆ ಒಂದು ಎಕರೆ ಪ್ರದೇಶದಲ್ಲಿ ಬೆಳೆಯುವ ಈ ಆಲ್ಗೆಯಿಂದ ಸಾವಿರಾರು  ಗ್ಯಾಲನ್‌ಗಳಷ್ಟು ತೈಲ ತಯಾರಿಸಬಹುದಾಗಿದೆ. ಅದೇ ರೀತಿ, ಪ್ರತಿ ವರ್ಷ 140ಬಿಲಿಯನ್ ಗ್ಯಾಲನ್‌ಗಳ ಆಲ್ಗೆ ಜೈವಿಕ ಇಂಧನ ತೈಲ ದೊರೆತಲ್ಲಿ ಈಗ ಬಳಕೆಯಾಗುತ್ತಿರುವ ಪೆಟ್ರೋಲಿಯಂ ಉತ್ಪನ್ನಗಳಿಗೆ ಅದು ಬದಲಿಯಾಗಲು ಸಾಧ್ಯ ಎನ್ನುತ್ತಾರೆ. ಇದಕ್ಕಾಗಿ ಸುಮಾರು 65ಮಿಲಿಯನ್ ಎಕರೆಯಷ್ಟು ಜಾಗದ ಅವಶ್ಯಕತೆ ಇದೆಯಂತೆ. ಇದನ್ನು ಒಳಾವರಣದಲ್ಲೂ ಬೆಳೆಯಬಹುದು.
ತೈಲ ತೆಗೆಯುವ ವಿಧಾನ
ಆಲ್ಗ ಅಥವಾ ಪಾಚಿ ತೈಲ ತೆಗೆಯುವ ವಿಧಾನ ಹಣ್ಣಿನ ರಸ ತೆಗೆದಷ್ಟೇ ಸುಲಭ. ಎಣ್ಣೆ ಹಿಂಡುವ ವಿಧಾನದಲ್ಲಿ ಸೇಕಡ 75ರಷ್ಟು ತೈಲವನ್ನು ತೆಗೆಯಬಹುದು. ಅನಂತರ ಇದನ್ನು ಹೆಕ್ಟೇನ್ ನೊಂದಿಗೆ ಬೆರೆಸಿ, ಯಾವುದೇ ರೀತಿಯ ರಾಸಾಯನಿಕ ಇರದಂತೆ ಶುಚಿಗೊಳಿಸುತ್ತಾರೆ. ಇನ್ನೊಂದು ವಿಧಾನವನ್ನು ಸೂಪರ್ ಕ್ರಿಟಿಕಲ್ ಲಿಕ್ವಿಡ್ ವಿಧಾನವೆನ್ನುತ್ತಾರೆ. ಇದರಿಂದ ಸೇಕಡಾ100ರಷ್ಟು ತೈಲ ತೆಗೆಯಬಹುದು. ಇಲ್ಲಿ ಕಾರ್ಬನ್ ಡೈ ಆಕ್ಸೈಡ್ ಅನ್ನು ಸೂಪರ್ ಕ್ರಿಟಿಕಲ್ ಲಿಕ್ವಿಡ್ ಆಗಿ ಬಳಕೆ ಮಾಡುತ್ತಾರೆ. ಯಾವುದೇ ವಸ್ತುವನ್ನು ಒತ್ತಡದಲ್ಲಿ ಬಿಸಿ ಮಾಡಿದಾಗ ಅದು ದ್ರವ ಮತ್ತು ಆವಿಯಾಗಿ ಪರಿವರ್ತನೆಗೊಳ್ಳುತ್ತದೆ. ಇಲ್ಲಿ ನಡೆಯುವುದೂ ಕೂಡ ಇದೇ ಪ್ರಕ್ರಿಯೆ. ಇಲ್ಲಿ ಆಲ್ಗೇ ಬಹುಪಾಲು ತೈಲವಾಗಿ ಹೊರ ಬರುತ್ತದೆ. ಆ ನಂತರ ಇದನ್ನು ಮೇದಸ್ಸಿನ ಸರಪಳಿ (ಫ್ಯಾಟ್ ಚೈನ್)ಪದ್ಧತಿಯಲ್ಲಿ ಶೋಧಿಸುತ್ತಾರೆ. ಈ ಕ್ರಿಯೆಗೆ ‘ಟ್ರಾನ್ಸ್ ಎಸ್ಟರಿಫಿಕೇಷನ್’ಎನ್ನುತ್ತಾರೆ. ಈ ತೈಲಕ್ಕೆ ಆಲ್ಕೊಹಾಲ್ (ಮೆಥನಾಲ್)ಅನ್ನು ಬೆರೆಸಿ ಜೊತೆಯಲ್ಲಿ ಸೋಡಿಯಂ ಹೈಡ್ರಾಕ್ಸೈಡ್‌ನಂತಹ ವಸ್ತುವನ್ನು ಶೋಧಕವಾಗಿ ಬಳಸಿದಾಗ ಅದು ಗ್ಲಿಸೆರಾಲ್ ಮತ್ತು ಜೈವಿಕ ಇಂಧನವಾಗಿ ಮಾರ್ಪಡುತ್ತದೆ. ಇದನ್ನು ಮತ್ತೆ ಶೋಧಿಸುವುದರಿಂದ ಅದರಲ್ಲಿನ ಗ್ಲಿಸೆರಾಲ್ ಸಂಪೂರ್ಣ ಇಲ್ಲವಾಗಿ ಶುದ್ಧ ಜೈವಿಕ ಇಂಧನ ತೈಲ ದೊರೆಯುತ್ತದೆ.
ಹೀಗೆ ಮೈಕ್ರೋ ಅಲ್ಗೆ (ಶೈವಲ)ಎನ್ನುವ ಅತಿ ಸಾಧಾರಣ ಪ್ರಕೃತಿದತ್ತವಾದ ಸಸ್ಯದಿಂದ ಅತ್ಯಂತ ಶಕ್ತಿಯುತವಾದ ಜೈವಿಕ ತೈಲವನ್ನು ತಯಾರಿಸಬಹುದು. ಇದು ವಾತಾವರಣದಿಂದ ಕಾರ್ಬನ್ ಡೈ ಅಕ್ಸೈಡ್ ಅನ್ನು ಸೆಳೆದುಕೊಂಡು ಆಕ್ಸಿಜನ್ ಹೊರ ಹಾಕುವುದರಿಂದ ಈಗಿನ ‘ವಾತಾವರಣದ ಬಿಸಿ’ಯನ್ನೂ ಸೀಮಿತಗೊಳಿಸಬಹುದು. ಆದರೆ ಇದು ಹೊರ ಹಾಕುವ ಆಕ್ಸಿಜನ್ ಯಾವ ಮಟ್ಟದಲ್ಲಿರುತ್ತದೆ ಮತ್ತು ಅದರಿಂದ ಏನಾದರೂ ಅಡ್ಡ ಪರಿಣಾಮಗಳು ಇವೆಯೇ ಎಂಬುದು ತಿಳಿಯಬೇಕಾಗಿದೆ. ಈ ತೈಲ ತಯಾರಿಕೆಯಲ್ಲಿ ಉಳಿಕೆಯಾಗುವ ಚರಟ ಕೂಡ ಬೇರೆ ರೀತಿಯಲ್ಲಿ ಮರುಬಳಕೆ ಯಾಗುವುದರಿಂದ ವಾತಾವರಣಕ್ಕೆ ಯಾವುದೇ ಮಾಲಿನ್ಯ ಸೇರುವ ಸಾಧ್ಯತೆ ಇರುವುದಿಲ್ಲ. ಬೇರೆ ಜೈವಿಕ ಇಂಧನ ತಯಾರಿಕೆಗೆ ಬಳಕೆಯಾಗುವ  ಆಧಾರ ವಸ್ತುಗಳು ಮತ್ತು ಅದನ್ನು ಬೆಳೆಯುವ ಪ್ರದೇಶಗಳಿಂದ ಇದು ಬೇರೆಯಾಗಿರುವುದರಿಂದ ಇದನ್ನು ಎಲ್ಲ ರೀತಿಯಲ್ಲೂ ‘ಪರಿಸರ ಸ್ನೇಹಿ’ಜೈವಿಕ ಇಂಧನ ತೈಲವೆನ್ನಬಹುದು.
ಅಣಕುಹಕ್ಕಿಯೆಂಬ ನಿಸರ್ಗದ ಸ್ವಾರಸ್ಯ
ಆರೋಗ್ಯಕರ ಮನರಂಜನೆ ಮತ್ತು ವಿನೋದಮಯ ಸನ್ನಿವೇಶ ಸೃಷ್ಟಿಗಾಗಿ ಇನ್ನೊಬ್ಬರ ಹಾವಭಾವ, ಮಾತಿನ ಶೈಲಿ, ಧ್ವನಿ, ಪ್ರಾಣಿ ಪಕ್ಷಿಗಳ ಸ್ವರ, ಕೂಗು, ಹಾಡು ಮತ್ತು ಕೃತಕ ಮೂಲದ ಸದ್ದುಗಳನ್ನು ಯಥಾವತ್ ಅನುಕರಿಸುವ ಪ್ರತಿಭೆಯನ್ನು ಅಣಕು ಕಲೆ (Mimicry)ಯೆಂದು ಕರೆಯಲಾಗುತ್ತದೆ. ನಮ್ಮ ನಡುವೆ ಹಲವು ಮಂದಿ ಅಣಕು ಕಲಾವಿದ (Mimicry Artist)ರನ್ನು ನೋಡಿರುತ್ತೇವೆ. ಅವರ ಅಣಕು ಪ್ರದರ್ಶನವನ್ನು ಮೆಚ್ಚಿ ಚಪ್ಪಾಳೆ ತಟ್ಟಿರುತ್ತೇವೆ. ಈ ಹಿನ್ನೆಲೆಯಲ್ಲಿ ಒಂದು ಪ್ರಶ್ನೆ ನಮ್ಮೊಳಗೆ ಏಳಬಹುದು. ಅಣಕು ಕಲೆ ಮನುಷ್ಯನ ಅನ್ವೇಷಣೆಯೆ?[image: https://kanaja.karnataka.gov.in/wp-content/uploads/2011/03/May-10_03-300x241.jpg]
ಖಂಡಿತ ಅಲ್ಲ!ಈ ಪ್ರಶ್ನೆಯನ್ನು ಉತ್ತರ ಅಮೆರಿಕ ಖಂಡದಲ್ಲಿ ಕಾಣಬರುವ ಅಣಕು ಹಕ್ಕಿ (CommonಅಥವಾNorthern mocking Bird, Mimus Polyglottus)ಗೆ ಕೇಳಿನೋಡಿ. ಮನುಷ್ಯರಂತೆ ಮಾತನಾಡುವಂತಿದ್ದರೆ ಅದು ಮುಖ ತಿರುವಿ “ನಮ್ಮ ಹಕ್ಕಿ ಕುಲದಲ್ಲೆ ಪ್ರತಿಭಾವಂತ ಅಣಕು ಕಲಾವಿದರಿದ್ದಾರೆ. ನೀವು ಮನುಷ್ಯರಾಗಿ ವಿಕಾಸಹೊಂದುವ ಎಷ್ಟೋ ಮುಂಚೆ ನಾವು ಅಣಕು ಕಲೆಯನ್ನು ಸಾಧಿಸಿದ್ದೇವೆ”ಎಂದು ಕಡ್ಡಿ ಮುರಿದಂತೆ ಹೇಳುತ್ತಿತ್ತೇನೊ.
ನಿಜ, ಅಮೆರಿಕದ ಅಣಕು ಹಕ್ಕಿಯು ಹಕ್ಕಿ ಬಳಗದ ಅಪ್ರತಿಮ ಅಣಕು ಕಲೆಗಾರನೆಂದು ಖ್ಯಾತವಾಗಿದೆ. ಇತರ ಹಕ್ಕಿಗಳ ವೈವಿಧ್ಯಮಯ ಧ್ವನಿಗಳನ್ನಲ್ಲದೆ, ಕೀಟಗಳು ಹೊರಡಿಸುವ ಸದ್ದನ್ನು, ಕೋಳಿಯ ಕೇಕೆಯನ್ನು, ನಾಯಿಯ ಬೌ ಬೌ ಸ್ವರವನ್ನು ಮತ್ತು ಕಪ್ಪೆಯ ವಟಗುಟ್ಟವಿಕೆಯನ್ನು, ಪಿಯಾನೋದ ಸ್ವರಗಳನ್ನು, ಬಾಗಿಲು ಕಿರ್ರೆನ್ನುವ ಸದ್ದನ್ನು, ಸೈರನ್ನಿನ ನೀಳ ಸಿಳ್ಳೆಯನ್ನು, ಇತರ ಮಾನವ ನಿರ್ಮಿತ ಉಪಕರಣಗಳು ಹೊರಡಿಸುವ ಸದ್ದನ್ನು ಇದು ಅನುಕರಿಸಬಲ್ಲದು!ನಿರಂತರ ಹತ್ತು ನಿಮಿಷಗಳವರೆಗೆ ದಣಿವು ಹಾಗೂ ಗೊಂದಲವಿಲ್ಲದೆ ಕನಿಷ್ಠ ಇಪ್ಪತ್ತು ಬಗೆಯ ಹಕ್ಕಿಗಳ ಸ್ವರವನ್ನು ಅನುಕರಣೆ ಮಾಡಿ, ನಮ್ಮ ಸುತ್ತಮುತ್ತ ಹಲವು ಜಾತಿಯ ಹಕ್ಕಿಗಳು ಹಾರಾಡಿಕೊಂಡಿವೆಯೋ ಏನೋ ಎಂಬ ಭಾವನೆಯನ್ನು ಅಣಕು ಹಕ್ಕಿ ಮೂಡಿಸುತ್ತದೆ.
ಹವ್ಯಾಸಿ ಪಕ್ಷಿಶಾಸ್ತ್ರಜ್ಞರು ಮತ್ತು ಜೀವವಿಜ್ಞಾನಿಗಳಿಂದ ಅಣಕುಹಕ್ಕಿಯು ವ್ಯಾಪಕ ಅಧ್ಯಯನಕ್ಕೆ ಒಳಪಟ್ಟ ಹಕ್ಕಿಯಾಗಿದೆ. ಈವರೆಗೆ ವಿಜ್ಞಾನಿಗಳು ಅಣಕುಹಕ್ಕಿಗಳು, ಬೇರೆ ಜಾತಿ ಹಕ್ಕಿಗಳ 39ಬಗೆಯ ಹಾಡನ್ನು ಮತ್ತು 50ಬಗೆಯ ದನಿ (call)ಯನ್ನು ಅನುಕರಿಸುವುದನ್ನು, ಅವುಗಳ ಧ್ವನಿಯ ಆವೃತ್ತಿ (frequency)ಯ ಆಧಾರದ ಮೇಲೆ ದಾಖಲಿಸಿದ್ದಾರೆ. ಅಂದಹಾಗೆ ಬೇರೆ ಯಾವ ಸದ್ದನ್ನೂ ಅನುಕರಿಸದೆ ಇರುವಾಗ ಅಣಕುಹಕ್ಕಿ ‘ಚೀ ಚೀ ಚೀ ಚೂ’ಎಂಬ ಕೀಚನ್ನು ಹೊರಡಿಸುತ್ತಿರುತ್ತದೆ. ಇದೇ ಅದರ ಮೂಲ ದನಿ ಎಂದು ಭಾವಿಸಲಾಗಿದೆ. ಹಾಡಿನ ಸಂಖ್ಯೆಯ ವಿಚಾರಕ್ಕೆ ಬಂದಾಗ ಗಂಡು ಅಣಕು ಹಕ್ಕಿ ಹೆಣ್ಣಿಗಿಂತ ಹೆಚ್ಚು ಹಾಡು ಹೇಳುತ್ತದೆ. ಘನಗಂಭೀರ ಉದಾಸೀನತೆಯಿಂದ ವರ್ತಿಸುವ ಹೆಣ್ಣನ್ನು ಒಲಿಸಿಕೊಳ್ಳಲು ಗಂಡು ಹಾರಾಟದ ಹಲವು ಕಸರತ್ತುಗಳನ್ನು ಮಾಡುವುದರ ಜೊತೆ ಹಾಡುತ್ತ ಒನಪು, ವೈಯ್ಯರದಲ್ಲಿ ತೊಡಗುತ್ತದೆ. ತನ್ನೆಲ್ಲ ಪ್ರತಿಭೆಯನ್ನು ಬಳಸಿ ಹಾಡುತ್ತದೆ. ಅನುಕರಣೆಯ ಹಾಡುಗಳನ್ನು ಹೊರತುಪಡಿಸಿ ಗಂಡು ಹಾಡುವ ವೈವಿಧ್ಯಮಯ ಸ್ವರ ಪ್ರಸಾರಗಳು 200ಕ್ಕಿಂತಲೂ ಹೆಚ್ಚಿರಬಹುದು!
ಹೊಂದಾಣಿಕೆಗೆ ಇನ್ನೊಂದು ಹೆಸರು

ಅಣಕು ಹಕ್ಕಿ ಮಧ್ಯಮ ಗಾತ್ರದ ಹಕ್ಕಿ. ನಮ್ಮ ಸುತ್ತಮುತ್ತ ಸದಾ ಗದ್ದಲ ಮಾಡಿಕೊಂಡಿರುವ ಸಾಮಾನ್ಯ ಮೈನಾ (ಉಣ್ಣೆಗೊರವ, ಗೊರವಂಕ)ದಷ್ಟು ಇದು ದೊಡ್ಡದು. ಗಂಡಿನ ಗಾತ್ರ ಹೆಣ್ಣಿಗಿಂತ ಕೊಂಚ ಹೆಚ್ಚು ಅಷ್ಟೆ.
ಈ ಹಕ್ಕಿಗಳು ಹೊಂದಿಕೊಳ್ಳದ ಜಾಗ, ಪ್ರದೇಶ, ಆವಾಸಸ್ಥಾಗಳೇ ಇಲ್ಲ ಎನ್ನಬಹುದು. ಹಾಡುಗಾರರು ಎಲ್ಲಿದ್ದರೂ ಸಲ್ಲುತ್ತಾರಲ್ಲವೆ?ತಮ್ಮ ಹಾಡನ್ನು ಮೆಚ್ಚುಗೆಯಿಂದ ಆಲಿಸುವವರಿದ್ದಾರೆ ಎಂದರೆ ಹಾಡುಗಾರರು ಇನ್ನಷ್ಟು ಸ್ಫೂರ್ತಿಯಿಂದ ಹಾಡುತ್ತಾರೆ. ಅಣಕುಹಕ್ಕಿಗಳು ಮನುಷ್ಯನಿಗಾಗಿ ಹಾಡದಿದ್ದರೂ ಹಾಡುಗಾರರಂತೆ ಹೆಚ್ಚು ಉಲ್ಲಾಸದಿಂದ ಹಾಡುತ್ತವೆ. ಎಲ್ಲಿದ್ದರೂ ತೆರೆದ ವಿಸ್ತಾರ ಪ್ರದೇಶ ಕಾಣುವಂತೆ ಕುಳಿತು ಹಾಡಲು, ಅಣಕವಾಡಲು ಬಯಸುತ್ತವೆ. ಹುಲ್ಲುಗಾವಲು, ಅರಣ್ಯದಂಚು, ಹೊಲಗದ್ದೆಗಳೆಡೆಯಲ್ಲಿ, ಕುರುಚಲು ಬಯಲು, ಮರುಭೂಮಿ, ಬಂಡೆಕಲ್ಲುಗಳ ಮೇಲೆ, ಕರಾವಳಿಗಳಲ್ಲಿ ವಾಸಿಸುವಷ್ಟೆ ಸಲೀಸಾಗಿ ಮನೆಯ ಕೈತೋಟ, ನಗರಗಳ ಉದ್ಯಾನವನ, ರಸ್ತೆಗಳಂಚಿನ ಮರಗಳು, ಬೀದಿ ದೀಪ, ಟೆಲಿಫೋನ್ ತಂತಿಗಳು, ಎತ್ತರದ ಕಟ್ಟಡಗಳ ಮೇಲೆ ಕುಳಿತು ಆತ್ಮವಿಶ್ವಾಸದಿಂದ ಹಾಡುವ, ಅಣಕವಾಡುವ ಅಣಕುಹಕ್ಕಿಗಳು ಮನುಷ್ಯರ ನಡುವೆ ಬದುಕುತ್ತವೆ. ಮನುಷ್ಯರಿಂದ ಸಲ್ಲಲ್ಪಡುತ್ತವೆ.
ಗಂಡು ಅಣಕು ಹಕ್ಕಿ ಜೀವನಪೂರ್ತಿ ಬಹುಪಾಲು ಒಂದೇ ಹೆಣ್ಣಿನೊಂದಿಗೆ ಸಂಸಾರ ಹೂಡಿದರೂ ಅಪರೂಪಕ್ಕೆ ಇತರ ಹೆಣ್ಣುಗಳೊಂದಿಗೆ ಸ್ನೇಹ ಹೊಂದಿರಬಹುದು. ಮರಿಗಳಿಗೆ ಅಪ್ಪ, ಅಮ್ಮ ಇಬ್ಬರೂ ಊಟ ತಂದು ಕೊಡುತ್ತವೆ. ಹಾರಾಟದ ಪಾಠಗಳನ್ನು ತಂದೆ ಹಕ್ಕಿ ಕಲಿಸುತ್ತದೆ. ತಾಯಿಯದು ಶತ್ರುಗಳನ್ನು ಗಮನಿಸುವ ಕೆಲಸ;ದಾಳಿಗೆ ಸೂಚನೆ ನೀಡುವ ಕೆಲಸ.
ಧೈರ್ಯಕ್ಕೆ ಎಣೆಯಿಲ್ಲ
ಗೂಡು, ಮೊಟ್ಟೆ ಮತ್ತು ಮರಿಗಳ ರಕ್ಷಣೆಯ ವಿಷಯಕ್ಕೆ ಬಂದಾಗ ಅಣಕು ಹಕ್ಕಿಗಳು ತಮ್ಮ ಜೀವದ ಹಂಗು ತೊರೆದು ಹೋರಾಡಲು ರೆಡಿ. ತಮಗಿಂತಲೂ ಗಾತ್ರದಲ್ಲಿ ದೊಡ್ಡದಾದ ಗಿಡುಗ, ಡೇಗೆ, ಹದ್ದಿನಂತಹ ಬೇಟೆಗಾರ ಹಕ್ಕಿಗಳ ಮೇಲೂ ದಾಳಿ ಮಾಡಲು ಸಿದ್ಧ. ಶತ್ರು ಪ್ರಬಲ ಎನಿಸಿದರೆ ಇತರ ಅಣಕು ಹಕ್ಕಿಗಳು ಹೋರಾಡುತ್ತಿರುವ ಅಣಕು ಹಕ್ಕಿಗಳ ಬೆಂಬಲಕ್ಕೆ ಧಾವಿಸುತ್ತವೆ. ಇವೆಲ್ಲ ಸೇರಿ ಶತ್ರುವನ್ನು ಹಿಮ್ಮೆಟ್ಟಿಸುವ ಪ್ರಹಸನವನ್ನು ನೋಡಲು ಒಮ್ಮೊಮ್ಮೆ ಇತರ ಜಾತಿಯ ಹಕ್ಕಿಗಳು ಆ ಸಂದರ್ಭದಲ್ಲಿ ಜಮಾಯಿಸುವುದುಂಟು. ಅಣಕು ಹಕ್ಕಿಗಳ ಧೀರ ದಾಳಿ ಬರಿಯ ಹಕ್ಕಿಗಳಿಗೆ ಸೀಮಿತವಾಗಿಲ್ಲ. ಬೆಕ್ಕು, ನಾಯಿ, ಮನುಷ್ಯರೇನಾದರೂ ಇವುಗಳ ಗೂಡಿನ ಬಳಿ ಸುಳಿದರೆ ಅವರ ಮೇಲೂ ದಾಳಿ ಮಾಡಲು ಅವು ಹಿಂಜರಿಯುವುದಿಲ್ಲ. ಅಗತ್ಯ ಬಿದ್ದರೆ ರಾತ್ರಿ ವೇಳೆಯೂ ಎಚ್ಚರವಿದ್ದು ಅಪ್ಪ, ಅಮ್ಮ, ಅಣಕುಹಕ್ಕಿಗಳು ಮೊಟ್ಟೆ ಮರಿಗಳ ರಕ್ಷಣೆಗೆ ಮುಂದಾಗುತ್ತವೆ. ಸಂತಾನೋತ್ಪತ್ತಿಯ ಋತುವಿನಲ್ಲಿ ಮಾತ್ರ ಉಗ್ರವಾಗಿರುವ ಅಣಕು ಹಕ್ಕಿಗಳು ಉಳಿದಂತೆ ಸೌಮ್ಯವಾಗಿದ್ದು ಉಲ್ಲಾಸದಿಂದಿರುತ್ತವೆ.
ಅಣಕು ಹಕ್ಕಿಗಳು ಮಿಶ್ರಾಹಾರಿಗಳು, ಅವುಗಳ ಆಹಾರ ಬಹುಪಾಲು ಕೀಟಗಳು, ಬೀಜಕಾಳುಗಳು ಮತ್ತು ಪುಟ್ಟ ಗಾತ್ರದ ಹಣ್ಣುಗಳಿಗೆ ಸೀಮಿತಗೊಂಡಿರುತ್ತದೆ. ಹಲ್ಲಿ, ಕಪ್ಪೆ ಮುಂತಾದವನ್ನೂ ತಿನ್ನುವುದುಂಟು. ಸ್ವತಃ ಅಣಕು ಹಕ್ಕಿಗಳೇ ಅದೆಷ್ಟೊ ಬಗೆಯ ಜೀವ ಸಂಕುಲಗಳಿಗೆ ಆಹಾರವಾಗಿವೆ. ದೊಡ್ಡವು ಡೇಗೆ, ಗಿಡುಗ, ಕೀಚು ಗೂಬೆ, ಕೊಂಬಿನಗೂಬೆ ಮುಂತಾದವುಗಳಿಗೆ ಆಹಾರ. ಇವುಗಳ ಮೊಟ್ಟೆ, ಮರಿಗಳನ್ನು ಹಾವು, ಅಳಿಲು, ಕಾಗೆ, ನೀಲಿ ಜೇ (Blue Jey)ಯಂತಹವು ಕಬಳಿಸುತ್ತವೆ. ಅಣಕು ಹಕ್ಕಿಗಳಿಗೆ ಶತ್ರುಗಳ ಪಟ್ಟಿ ದೊಡ್ಡದೇ. ಆದರೆ ಇದು ಅಳಿವಿನಂಚಿನಲ್ಲಿರುವ ಹಕ್ಕಿಯಲ್ಲ. ಅಮೆರಿಕ ಖಂಡದಾದ್ಯಂತ 4.5ಕೋಟಿ ಅಣಕು ಹಕ್ಕಿಗಳಿವೆ ಎಂಬುದು ಒಂದು ಅಂದಾಜು!
ಅಣಕು ಹಕ್ಕಿ ಮೈಮಿಡೇ (Mimidae)ಎಂಬ ಪುರಾತನ ಹಕ್ಕಿ ಕುಟುಂಬಕ್ಕೆ ಸೇರಿದೆ. ನಮ್ಮ ದೇಶದಲ್ಲಿ ಈ ಕುಟುಂಬಕ್ಕೆ ಸೇರಿದ ಹಕ್ಕಿ ಜಾತಿಯೇ ಇಲ್ಲ. ಆದರೆ ಬೆಟ್ಟದ ಮೈನಾ, ರಾಕೆಟ್ ಬಾಲದ ಕಾಜಾಣದಂತಹ ಹಕ್ಕಿಗಳು ಇತರ ಹಕ್ಕಿಗಳ ಸ್ವರವನ್ನು ಅನುಕರಿಸಬಲ್ಲವು ಎಂದು ಹೆಸರಾಗಿವೆ. ಆದರೆ ಅವು ಅಮೆರಿಕದ ಅಣಕುಹಕ್ಕಿಯ ಜೊತೆ ಅಣಕು ಸ್ಪರ್ಧೆಗಿಳಿದರೆ ಖಂಡಿತ ಸೋಲುತ್ತವೆ.
ಗೊಣಗಾಡಿದರೂ …..
ಅಣಕುಹಕ್ಕಿಗಳು ಆಹಾರ ಹಾಗೂ ವಾಣಿಜ್ಯ ಬೆಳೆಗಳಿಗೆ ಹಾನಿ ಎಸಗುವ ಮಿಡತೆ, ಕಂಬಳಿ ಹುಳು, ಜೀರುಂಡೆ ಮುಂತಾದವನ್ನು ಯಥೇಚ್ಛ ತಿಂದು ನಮಗೆ ಒಳ್ಳೆಯದನ್ನೇ ಮಾಡುತ್ತವೆ ಸರಿ.  ಒಂದು ವಿಚಾರದಲ್ಲಿ ಮಾತ್ರ ಅವು ಮನುಷ್ಯನ ಗೊಣಗಾಟಕ್ಕೆ ಗುರಿಯಾಗುತ್ತವೆ. ಹಲವು ವೇಳೆ ಹೊತ್ತುಗೊತ್ತಿಲ್ಲದೆ ಹಾಡುತ್ತ, ಅಣಕಿಸುತ್ತ ಕಾಲ ಕಳೆಯುವ ಅಣಕು ಹಕ್ಕಿಗಳು ಮನುಷ್ಯನ ಏಕಾಂತ, ನಿದ್ರೆ, ವಿಶ್ರಾಂತಿ ಹಾಗೂ ಖಾಸಗೀತನಕ್ಕೆ ಭಂಗ ತರುತ್ತವೆ! ಹಳ್ಳಿಯಿರಲಿ, ನಗರವಿರಲಿ ಮನೆಗಳ ಹತ್ತಿರದ ಗಿಡಮರಗಳ ಮೇಲೆ ಗೂಡುಕಟ್ಟಿ ಮರಿ ಮಾಡುವುದನ್ನು ಅವು ಬಯಸುತ್ತವೆ. ಶತ್ರುಗಳಿಂದ ಮೊಟ್ಟೆ ಮರಿಗಳನ್ನು ರಕ್ಷಿಸಿಕೊಳ್ಳುವಾಗ, ತನ್ನ ಪ್ರದೇಶದ ಮೇಲಿನ ಒಡೆತನ (Territorial Behaviour) ವನ್ನು ವ್ಯಕ್ತಪಡಿಸುವಾಗ ಅಣಕುಹಕ್ಕಿಗಳು ಎಬ್ಬಿಸುವ ಗದ್ದಲದಿಂದ ಈ ಹಕ್ಕಿಗಳು ಯಾಕಾದರೂ ಕಿರುಚುತ್ತವೋ, ಯಾಕಾದರೂ ಹಾಡುತ್ತವೋ ಎಂದು ಜನ ಗೊಣಗುತ್ತಾರೆ.
ಅಣಕು ಹಕ್ಕಿಗಳ ಇನ್ನೊಂದು ವಿಚಿತ್ರ, ವಿಶಿಷ್ಟ ವರ್ತನೆಯೆಂದರೆ ಹುಣ್ಣಿಮೆಯ ರಾತ್ರಿಯಲ್ಲಿ ವಿಶೇಷವಾಗಿ ಹಾಡುವುದು! ಹುಣ್ಣಿಮೆಯ ಚಂದ್ರನಿಂದ ಅವಕ್ಕೆ ಅದೇನು ಪ್ರೇರಣೆ ಸಿಗುವುದೋ.  ಅವಂತೂ ಹಾಡುತ್ತ ಕುಳಿತವೆಂದರೆ ಸಾಕು, “ಇವಕ್ಕೆ ಹಾಡಲು ಈ ಹೊತ್ತೇ ಬೇಕೆ?ತಾವೂ ನಿದ್ದೆ ಮಾಡುವುದಿಲ್ಲ. ನಮಗೂ ನಿದ್ದೆ ಮಾಡಲು ಬಿಡುವುದಿಲ್ಲ” ಎಂದು ಒಂದು ಬಾರಿಯಾದರೂ ಕಿಟಕಿಯ ಬಳಿ ಬಂದು ಜನ ಗೊಣಗಾಡಿ ಸುಮ್ಮನಾಗುತ್ತಾರೆ. ಸಂತಾನೋತ್ಪತ್ತಿಯ ಕಾಲದಲ್ಲಿ ಇವುಗಳ ಇನ್ನೊಂದು ಕತೆ ಶುರುವಾಗುತ್ತದೆ. ಹೆಣ್ಣಿನ ಒಡನಾಟ ದಕ್ಕದ ಅಥವಾ ಹೆಣ್ಣನ್ನು ಒಲಿಸಿಕೊಳ್ಳಲಾಗದ ವಿರಹಿ ಗಂಡು ರಾತ್ರಿ ವೇಳೆಯೇ (ಹೆಚ್ಚು ದುಃಖ ಭರಿತವಾಗಿ)ಹಾಡತೊಡಗುತ್ತದೆ. ಒಂಟಿತನವನ್ನು ಕ್ರಮೇಣ ಮರೆಯಲು ಪ್ರಾಯಶಃ ಹಾಡು ಅದಕ್ಕೆ ಸಹಕಾರಿಯಾಗಬಹುದು. ಆದರೆ ಹತ್ತಿರದ ಮನೆಗಳಲ್ಲಿರುವ ಜನರ ಪಾಡು ಏನು? ಮತ್ತೇನು, ನಿದ್ದೆಗೆಡುವ ಗೊಣಗಾಡುವ ನಾಯಿಪಾಡು. ಅಮೆರಿಕದ ಪಕ್ಷಿತಜ್ಞ ಜಾನ್ ಲಿಂಡೆನ್ ಅವರ ಇ-ಮೇಲ್‌ಗೆ ಬರುವ ಪ್ರಶ್ನೆಗಳಲ್ಲಿ ಸೇಕಡ50ಭಾಗ ಅಣಕುಹಕ್ಕಿಗಳ ಹಾಡಿನಿಂದಾಗುವ ಕಿರಿಕಿರಿಯನ್ನು ತಪ್ಪಿಸಿಕೊಳ್ಳಲು ಏನು ಮಾಡಬೇಕು ಎಂಬ ಬಗ್ಗೆ ಇರುತ್ತದಂತೆ. ಎಲ್ಲರಿಗೂ ಗೊತ್ತು, ಸಹಿಸಿಕೊಳ್ಳುವುದು ಬಿಟ್ಟು ಮತ್ತೇನೂ ಮಾಡುವಂತಿಲ್ಲ ಎಂದು. ಅಮೆರಿಕನ್ನರ ನಿತ್ಯ ಜೀವನದಲ್ಲಿ ಅಣಕುಹಕ್ಕಿ ಬೆರೆತುಹೋಗಿರುವಷ್ಟು ಮತ್ಯಾವ ಹಕ್ಕಿಯೂ ಬೆರೆತುಹೋಗಿಲ್ಲ.  ಜನ ಅಣುಕುಹಕ್ಕಿಗಳ ಬಗ್ಗೆ ಗೊಣಗುತ್ತಾರೆ. ಆದರೆ ಅವುಗಳ ಸಾಂಗತ್ಯವನ್ನು ಇಷ್ಟಪಡುತ್ತಾರೆ. ಅಮೆರಿಕನ್ನರು ತಮ್ಮ ಸಂಸ್ಕೃತಿಯಲ್ಲಿ ಅಣಕುಹಕ್ಕಿಗಳಿಗೆ ಮಹತ್ವದ ಸ್ಥಾನವನ್ನೇ ಕಲ್ಪಿಸಿದ್ದಾರೆ.
ಅಮೆರಿಕದ ಹಳ್ಳಿಗಾಡಿನ ಒಂದು ಬಹು ಜನಪ್ರಿಯ ಜೋಗುಳದ ಹಾಡು, ‘ಹುಶ್! ಪುಟ್ಟಮಗು’ಅಣಕುಹಕ್ಕಿಯ ಪ್ರಸ್ತಾಪದಿಂದಲೇ ಶುರುವಾಗತ್ತದೆ. ಜೋಗುಳದ ಆರಂಭದ ಕೆಲವು ಸಾಲುಗಳು ಹೀಗಿವೆ:
ಹುಶ್ !ಪುಟ್ಟಮಗು !
ಸದ್ದು ಬೇಡ,
ಸುಮ್ಮನೆ ನಿದ್ದೆ ಹೋಗು
ಅಮ್ಮನಿನಗೊಂದು
ಅಣಕುಹಕ್ಕಿಯ ಕೊಂಡು ತರಲು
ಹೊರಗೆ ಹೋಗಿರುವಳು
ಒಂದು ವೇಳೆ
ಅದು ಹಾಡದಿದ್ದರೆ
ನಿನಗೊಂದು
ವಜ್ರದುಂಗುರ ತರುವಳು …
ಹೀಗೆ ಸಾಗುತ್ತದೆ ಈ ಹಾಡು. ಈ ಹಾಡು ಅದೆಷ್ಟು ಜನಪ್ರಿಯವೆಂದರೆ ಅಮೆರಿಕದ ಹಲವಾರು ಜನಪರ ಹಾಗೂ ಪಾಪ್ ಗಾಯಕರು ಅದನ್ನು ವೈವಿಧ್ಯಮಯ ರಾಗಗಳಲ್ಲಿ, ವಾದ್ಯ ಸಂಯೋಜನೆಗಳೊಂದಿಗೆ ಹಾಡಿದ್ದಾರೆ.
ಹಾರ್ಪರ್ ಲೀ ಬರೆದ ಜಗತ್ಪ್ರಸಿದ್ಧ ಕಾದಂಬರಿ To Kill a Mocking bird ಸಿನೆಮಾ ಆಗಿಯೂ ಯಶಸ್ವಿಯಾಗಿದೆ. ಅಣಕುಹಕ್ಕಿಯನ್ನು ಒಂದು ರೂಪಕವಾಗಿ ಕಾದಂಬರಿಯಲ್ಲಿ ಲೇಖಕ ಬಳಸಿಕೊಂಡಿದ್ದಾನೆ.
ರೇಮಂಡ್ ಸ್ಮೂಲ್‌ಯಾನ್ ‘ಅಣಕುಹಕ್ಕಿಯನ್ನು ಅಣಕಿಸುವುದು’ಎಂಬ ತಬ್ಬಿಬ್ಬುಗೊಳಿಸುವ ಒಗಟು (Puzzle)ಗಳಿರುವ, ತರ್ಕವನ್ನು ಹರಿತಗೊಳಿಸುವ ಪುಸ್ತಕವನ್ನು ಬರೆದಿದ್ದಾನೆ.  ಜನಮಾನಸದಲ್ಲಿ ಆಳವಾಗಿ ಬೆರೆತುಹೋಗಿರುವ ಅಣಕುಹಕ್ಕಿಯ ಹೆಸರಿಟ್ಟರೆ ಪುಸ್ತಕದ ಮಹತ್ವವನ್ನು ಕೊಳ್ಳುವವರು ಬೇಗ ಗ್ರಹಿಸಬಹುದು ಎಂಬ ಲೆಕ್ಕಾಚಾರ ಲೇಖಕನಿಗಿದ್ದಿರಬಹುದು.
ಅಮೆರಿಕದ ಸುಪ್ರಸಿದ್ಧ ಕವಿ ವಾಲ್ಟ್ ವ್ಹಿಟ್‌ಮನ್ ಬರೆದ ಕವನ ಸಂಕಲನ Out of the Cradle Endlessly Rockingದಲ್ಲಿ ಒಂದರ ರಚನೆಗೆ, ಲವಲವಿಕೆಯಿಂದ ಹಾಡುತ್ತ, ವಿಹರಿಸುತ್ತಿದ್ದ ಅಣಕು ಹಕ್ಕಿಗಳ ಜೋಡಿಯೇ ಸ್ಫೂರ್ತಿಯಾಗಿತ್ತಂತೆ. ಕವಿತೆಯಲ್ಲಿ ಅವುಗಳ ಪ್ರಸ್ತಾಪವಿದೆ.
ಸಂಗೀತ ಕ್ಷೇತ್ರದಲ್ಲಿ ಹೊಚ್ಚ ಹೊಸ ವಿಧಾನಗಳನ್ನು ಮತ್ತು ಸುಮಧುರ ಸ್ವರ ಹೊರಡಿಸುವ ವಿದ್ಯುತ್ ಗಿಟಾರ್‌ನ ಒಂದು ಮಾದರಿಯನ್ನು ಆವಿಷ್ಕರಿಸಿದ ಸಂಗೀತಗಾರ ಲೆಸ್ ಪಾಲ್ (1915-2009) ತನ್ನ ಮಡದಿ ಮೇರಿ ಫೋರ್ಡ್ ಜೊತೆಗೆ ಹಾಡಿದ, ‘ಅಣಕುಹಕ್ಕಿಯ ಬೆಟ್ಟ’ ಎಂಬ ಹಾಡು 1951ರಲ್ಲಿ ಅಮೆರಿಕದ ವರ್ಷದ ಅತಿ ಜನಪ್ರಿಯ ಗೀತೆಗಳಲ್ಲಿ ಮೊದಲ ಸ್ಥಾನ ಪಡೆದಿತ್ತು.  ಅಣಕು ಹಕ್ಕಿಯ ಕುರಿತಾದ ಈ ಲಯಬದ್ಧ ಹಾಡನ್ನು ಇವತ್ತಿಗೂ ಮೈಮರೆತು ತಾಳ ಹಾಕುತ್ತ, ಆಲಿಸಿ ಖುಷಿ ಪಡಬಹುದು (ಈ ಹಾಡನ್ನು ಕೇಳಿದ ಮೇಲೆಯೇ ನನಗೆ ಅಣಕು ಹಕ್ಕಿಗಳಲ್ಲಿ ಕುತೂಹಲ ಹುಟ್ಟಿ ಈ ಲೇಖನ ಬರೆಯಲು ಪ್ರೇರಣೆ ಸಿಕ್ಕಿದ್ದು). ಮತ್ತೊರ್ವ ಗಾಯಕ ಚಾರ್ಲ್ಸ್ ಡಿ ಆಲ್‌ಮೇನ್ ‘ಅಣಕುಹಕ್ಕಿಯನ್ನು ಆಲಿಸುವುದು’ಎಂಬ ಸಂಗೀತ ಸಂಯೋಜನೆಯನ್ನು ಗ್ರಾಮಾಫೋನಿನಲ್ಲಿ ದಾಖಲಿಸಿದ್ದರು (ಥಾಮಸ್ ಆಲ್ವ ಎಡಿಸನ್ ಅವರ ಧ್ವನಿ ಮುದ್ರಣ ಕಂಪೆನಿಯಲ್ಲೇ ಈ ಸಂಯೋಜನೆ ಮುದ್ರಿತಗೊಂಡಿತ್ತು). 1902ರಲ್ಲಿ ಧ್ವನಿ ಮುದ್ರಣಗೊಂಡ ಇದನ್ನು ಇಂದಿಗೂ ಸುಸ್ಥಿತಿಯಲ್ಲಿ ಆಲಿಸಬಹುದು (ಸದರಿ ಲೇಖಕರ ಸಂಗೀತ ಸಂಗ್ರಹದಲ್ಲಿ ಈ ಸಂಯೋಜನೆಯಿದೆ). ಪ್ರಾಯಶಃ ಇದು ಹಕ್ಕಿಯೊಂದರ ಅತಿ ಹಳೆಯ ಧ್ವನಿ ಮುದ್ರಿತ ಸಂಯೋಜನೆ ಇರಬಹುದು.
ಅಮೆರಿಕದ ಐದು ರಾಜ್ಯಗಳು (ಅರ್ಕನ್‌ಸಾಸ್, ಫ್ಲಾರಿಡಾ, ಮಿಸಿಸಿಪಿ, ಟೆನೆಸ್ಸಿ ಮತ್ತು ಟೆಕ್ಸಸ್) ಅಣಕು ಹಕ್ಕಿಯನ್ನು ರಾಜ್ಯ ಪಕ್ಷಿಯಾಗಿ ಪರಿಗಣಿಸಿವೆ (ಕರ್ನಾಟಕ ರಾಜ್ಯ ಪಕ್ಷಿ ನೀಲಕಂಠ – Blue Jay – ಎಂದು ಎಷ್ಟು ಮಂದಿ ಕನ್ನಡಿಗರಿಗೆ ಗೊತ್ತು?). ಟೆನೆಸ್ಸಿ ವಿಶ್ವವಿದ್ಯಾನಿಲಯದ ಚಿಹ್ನೆಯೂ ಅಣಕುಹಕ್ಕಿಯೇ ಆಗಿದೆ. ಅಮೆರಿಕದ ಅಂದಿನ ಅಧ್ಯಕ್ಷ ಥಾಮಸ್ ಜೆಫರ್‌ಸನ್ ‘ಡಿಕ್’ಎಂಬ ಹೆಸರಿನ ಅಣಕುಹಕ್ಕಿಯನ್ನು ಮುದ್ದಿನ ಪ್ರಾಣಿಯಾಗಿ ಸಾಕಿಕೊಂಡಿದ್ದರಂತೆ. ಇವು ಕೆಲವು ಉದಾಹರಣೆಗಳು ಅಷ್ಟೆ. ಅಮೆರಿಕನ್ನರ ನಡುವೆ ಇರುವ ಸಾಮಾಜಿಕ ಹಕ್ಕಿಗಳಲ್ಲಿ ನಿಸ್ಸಂಶಯವಾಗಿ ಮೊದಲ ಸ್ಥಾನ ಅಣಕು ಹಕ್ಕಿಗಳಿಗೇ ಸಲ್ಲಬೇಕು.
ಅಮೆರಿಕಕ್ಕೆ ಹೋಗಿಬಂದ ನಮ್ಮವರು ಬರೆದ ಲೇಖನ, ಪ್ರವಾಸ ಕಥನಗಳನ್ನು ನಾನು ಬೇಕಾದಷ್ಟು ಓದಿದ್ದೇನೆ. ಆದರೆ ಯಾರೊಬ್ಬರೂ ಅಣಕುಹಕ್ಕಿಯ ಬಗ್ಗೆ ಬರೆದ ಉದಾಹರಣೆಯಿಲ್ಲ.  ಗಗನಚುಂಬಿ ಕಟ್ಟಡಗಳು, ವಿಶಾಲ ರಸ್ತೆಗಳು, ವೇಗವಾಗಿ ಓಡುವ ಅಸಂಖ್ಯ ಕಾರುಗಳು, ಐಷಾರಾಮಿ ಜೀವನ ಶೈಲಿ ಮುಂತಾದವುಗಳಲ್ಲಿ ಅಮೆರಿಕನ್ನರ ಸಂಸ್ಕೃತಿಯನ್ನು ವಿವರಿಸುವ ನಮ್ಮ ಪ್ರವಾಸಿಗರು ಇವುಗಳಾಚೆಗೂ ನೋಡಬೇಕಾದ ಅನಿವಾರ್ಯತೆಯನ್ನು ಅಣಕುಹಕ್ಕಿಗಳು ಸೃಷ್ಟಿಸಿವೆ. ದೇಶವೆಂದರೆ ಬರಿಯ ಜನರಲ್ಲ. ಅಚ್ಚರಿ ತುಂಬಿದ ನಿಸರ್ಗವೂ ಅಲ್ಲಿರುತ್ತದೆ.  ನಿಸರ್ಗವೆಂದರೆ ಬರಿಯ ಜೀವಿ, ನಿರ್ಜೀವಿಗಳ ವರ್ಗೀಕರಣವಲ್ಲ. ಅಣಕು ಹಕ್ಕಿಗಳಂತಹ ಸ್ವಾರಸ್ಯಗಳಿಂದ ಕೂಡಿದ ಕುತೂಹಲದ ಕಣಜವೂ ಆಗಿರುತ್ತದೆ.
ಚಾರ್ಲ್ಸ್ ಡಾರ್ವಿನ್ ಸಂಚರಿಸಿದ ಗಾಲಾಪಗೋಸ್ ದ್ವೀಪಗಳಲ್ಲಿ, 1835ರಲ್ಲಿ ಮೈಮಸ್ ಥೆಂಕಎಂಬ ಅಣಕು ಹಕ್ಕಿಯನ್ನು ಕಂಡುದನ್ನು ದಾಖಲಿಸಿದ್ದಾನೆ.
ಕಣಿವೆ, ಕಂದಕ… ಹರಿಯುವ ನೀರಿನ ‘ಶಕ್ತಿ’
ಇಂದಿನ ಅಗತ್ಯಗಳ ದೃಷ್ಟಿಯಿಂದ ಶಕ್ತಿ, ಇಂಧನಗಳೆಂಬ ಪದಗಳನ್ನು ಪದೇ ಪದೇ ಕೇಳುತ್ತಲೇ ಇರುತ್ತೇವೆ. ಬಳಸುತ್ತಲೇ ಇರುತ್ತೇವೆ. ಭೂಮಿಯ ಇಡೀ ಸ್ವರೂಪವನ್ನು ರಚಿಸಿದ ‘ಶಕ್ತಿ’ ನೀರಿಗೆ ಸಲ್ಲುತ್ತದೆ ಎಂಬುದನ್ನು ಯೋಚಿಸಿರುವಿರಾ, ಗಮನಿಸಿರುವಿರಾ?ಇದರಲ್ಲಿ ನಿರಂತರವಾಗಿ ಆಗುತ್ತಿರುವ ರೂಪ ಬದಲಾವಣೆಗಳಿಗೆ ನೀರು ಪ್ರಮುಖ ಕಾರಣ.
ಮೊತ್ತ ಮೊದಲ ಸಾಗರಗಳು ಉಂಟಾದುದು ನೀರಿನ ಹಬೆಯಿಂದಾಗಿ. ಎಳೆಯ ಇಳೆಯೊಳಗಿನ ಗರ್ಭದಲ್ಲಿ ಕೊತಕೊತನೆ ಕುದಿಯುತ್ತ ಹೊರಟ ಈ ಹಬೆ, ಒಳಗಿನ ಕಾದ ಅನಿಲಗಳ ಜೊತೆಗೆ ಹೊರಬಿದ್ದಿತು. ಇದು ಸುಮಾರು 4 ಬಿಲಿಯ ವರ್ಷಗಳ ಹಿಂದಿನ ಸಂಗತಿ. ಭೂಕವಚದ ಬಿಸಿ ಆರುತ್ತಿದ್ದಂತೆ ಹಬೆಯು ಸಾಂದ್ರಗೊಂಡು, ಆದಿ ಸಾಗರಗಳನ್ನು ರೂಪಿಸಿತು. ಸೂರ್ಯನ ಬಿಸಿಲು ಇದನ್ನು ಬೆಂಬಲಿಸಿತು ಎಂದರೆ ಮತ್ತೆ ಮತ್ತೆ ಸಾಗರಗಳ ನೀರು ಕಾದು, ಹಬೆಯಾಗಿ ಮೇಲೇರಿ, ಭೂಮಿಯ ಮೇಲೆ ಮಳೆಬಿದ್ದು ಸಾಗರಗಳನ್ನು ಸೇರಿದುವು. ನೆಲದ ಮೇಲೆ ಬಿದ್ದ ನೀರು ಒಂದುಗೂಡಿ ಹೊಳೆ, ನದಿಗಳಾಗಿ ಹರಿದು, ಗುರುತ್ವದಿಂದಾಗಿ ಸಮುದ್ರವನ್ನು ತಲುಪಿತು.
ಭೂಮಿಯ ಕಣಿವೆ, ಎತ್ತರ ಪ್ರದೇಶಗಳು ತ್ವರಿತವಾಗಿ ಹರಿಯುವ ನೀರಿನಿಂದಾದುವು. ಇಂಗ್ಲೀಷಿನ V ಆಕಾರದಲ್ಲಿ ಕಣಿವೆಗಳುಂಟಾದುವು. ನೀರಿನ ರಭಸದ ಹರಿವು, ಜೋರಾದ ಮಳೆಗಳಿಂದಾಗಿ ಬಂಡೆಗಳು, ಮಣ್ಣು, ಮುರುಕಲು ಗುಪ್ಪೆಗಳು ದಂಡೆಗಳಿಂದ ಎಳೆದೊಯ್ಯಲ್ಪಟ್ಟವು. ಇದು ಅಂದಿಗೂ, ಎಂದಿಗೂ ಹರಿಯುವ ನೀರಿನ ಪರಿ.
ನದಿಯ ತಳವು ಅಗಲಗೊಂಡಾಗ ಅದರ ಬದಿಯ ಕಡಿದಾದ ಇಳಿಜಾರು ಸ್ವಲ್ಪ ಸಮಗೊಳ್ಳಬಹುದು. ಆಗ ಹೆಚ್ಚಿನ ಹೂಳು ನದಿಯ ತಳದಲ್ಲಿ ತಂಗುತ್ತದೆ. ಉಪನದಿಗಳು ಸೇರಿದಾಗ ನದಿಯ ಪಾತ್ರ ಹೆಚ್ಚು ಅಗಲವಾಗುತ್ತದೆ. ಕಣಿವೆ ಹಿರಿದಾಗುತ್ತದೆ. ಸತತವಾಗಿ ಹೂಳು ಮಣ್ಣು ನದಿಯ ನೀರಿನೊಡನೆ ಪಾತ್ರದ ಗುಂಟ ಸರಿಯುತ್ತಲೇ ಇರುತ್ತದೆ. ಆಮೇಲೆ ಮುಖಜ ಭೂಮಿಯನ್ನು ತಲುಪುತ್ತದೆ. ಮುಂದೆ ಇದು ಭಾಗಶಃ ಸಮುದ್ರವನ್ನು ಸೇರಿ, ಒತ್ತಡದಿಂದ ಒತ್ತಲ್ಪಟ್ಟು ಎಂದೋ ಒಂದು ಕಾಲಕ್ಕೆ ಭವಿಷ್ಯದ ಬಂಡೆಯಾಗಿ ಹೆಪ್ಪುಗೊಳ್ಳುತ್ತದೆ.
ಸುಣ್ಣ ಕಲ್ಲಿರುವೆಡೆ ಹೊಳೆ, ನದಿಗಳ ನೀರು ಕೆಲವೊಮ್ಮೆ ಒಳಗಿಳಿದು ಅದೃಶ್ಯವಾಗುತ್ತದೆ. ಸಾಕಷ್ಟು ದೂರ ಹೀಗೆ ನೆಲದೊಳಗೆ ಸಾಗುವಾಗ ಸುಣ್ಣಕಲ್ಲು ನೀರಿನಲ್ಲಿ ಕರಗುತ್ತದೆ. ಆಗ ಅಲ್ಲಿ ಗವಿಗಳು ರೂಪುಗೊಳ್ಳುತ್ತವೆ. ಇದು ಆ ಪ್ರದೇಶದಲ್ಲಿ ಹರಿಯುವ ನೀರಿನ ಕಾರ್ಯ. ಕರಗಿದ ಸುಣ್ಣ ಸಂಚಯಗೊಂಡು, ಟ್ರಾವರ್‌ಟೈನ್ ಎಂಬ ಬಿಳಿಕಲ್ಲು ಆಗಬಹುದು ಅಥವಾ ನೀರ್ಗಲ್ಲುಗಳಂತೆ ಕಾಣುವ ಸುಣ್ಣಕಲ್ಲು ತೊಂಗಲುಗಳು (Stalactite) ಆಗಬಹುದು. ಇಲ್ಲವೇ ತಳದಿಂದ ಹೆಪ್ಪುಕಟ್ಟಿ ಬೆಳೆದ ಸುಣ್ಣಕಲ್ಲು ಹೆಪ್ಪು (Stalagmite)ಆಗಬಹುದು.
ಇನ್ನು ಸಾಗರ ಸಮುದ್ರಗಳ ಭರತ, ಇಳಿತಗಳಿಂದಾಗಿ ಭೂದೃಶ್ಯದ ಸ್ವರೂಪ ಬದಲಾಗುತ್ತದೆ. ಇದು ನಮ್ಮ ಅರಿವಿಗೆ ಬರಲು ಧೀರ್ಘಕಾಲ ಬೇಕಾಗಬಹುದು. ಆದರೆ ಸತತವಾಗಿ ಇದು ನಡೆಯುತ್ತಲೇ ಇರುತ್ತದೆ. ನೀರು ಪಕ್ಕದ ಪ್ರಪಾತಗಳ ಕಲ್ಲುಗಳನ್ನು ತರಿಯುತ್ತಲೇ ಇರುತ್ತದೆ. ಅವುಗಳ ಶಿಲ್ಪ ಬದಲಾಗುತ್ತಲೇ ಇರುತ್ತದೆ.

ಪ್ರಪಂಚದ ಅತಿ ಪ್ರೇಕ್ಷಣೀಯ, ಮನೋಹರ ಜಲಪಾತಗಳು ವೆನಿಜುಯೆಲಾದ ಏಂಜೆಲ್ ಜಲಪಾತ, ಆಫ್ರಿಕದ ಪರಾನ ಪ್ರಸ್ಥಭೂಮಿಯ ಇಗ್ವಾಕು ಜಲಪಾತ, ಜಾಂಬಿಯ ಜಿಂಬಾಬ್ವೆಗಳ ನಡುವೆಯಿರುವ ವಿಕ್ಟೋರಿಯಾ ಜಲಪಾತ. ಏಂಜೆಲ್‌ನ ಒಟ್ಟು ಪಾತ 979 ಮೀ, ಅದರಲ್ಲಿ 807ಮೀ ಆಳಕ್ಕೆ ಎಲ್ಲಿಯೂ ತಾಗದೆ ನೀರು ಧುಮ್ಮಿಕ್ಕುತ್ತದೆ. ಇಗ್ವಾಕುವಿನ ಒಟ್ಟು ಪಾತ 85 ಮೀ, ವಿಕ್ಟೋರಿಯಾ ಜಲಪಾತದ ನೀರು 100ಮೀ ಗೂ ಹೆಚ್ಚು ಪ್ರಪಾತಕ್ಕೆ ಧುಮ್ಮಿಕ್ಕುತ್ತದೆ.
ಸಾಧಾರಣವಾಗಿ ಜಲಪಾತದ ನೀರು ತಾನು ಧುಮುಕುವ ಪ್ರಪಾತದ ಬದಿಯ ಕಲ್ಲುಗಳನ್ನು ತಾಗದೆ, ಚಾಚಿದಂತೆ ಮುಂದಕ್ಕೆ ಹರಿದು ಬೀಳುತ್ತದೆ. ಆದರೆ ಸೆಕೆಂಡಿಗೆ ಅನೇಕ ಸಾವಿರಾರು ಟನ್‌ಗಳಷ್ಟು  ನೀರು ಕೆಳಕ್ಕೆ ಧುಮ್ಮಿಕ್ಕಿದಾಗ ತಳದಲ್ಲಿ ಆಳವಾದ ಕಂದಕವುಂಟಾಗುತ್ತದೆ.
ಸಹಸ್ರ ಸಹಸ್ರ ವರ್ಷಗಳ ಕಾಲ ಹರಿಯುತ್ತಿರುವ ನೀರು ಅತ್ಯಂತ ಗಡುಸಾದ ಶಿಲೆಯನ್ನೂ ಕೊರೆಯಬಲ್ಲದು. ಹೀಗೆ ಕೊರೆದು ಅತಿ ಆಳವಾದ ಕಮರಿಯನ್ನು, ಪ್ರಪಾತಗಳನ್ನು ಉಂಟುಮಾಡಬಲ್ಲದು. ನೀರಿನ ಸತತವಾದ ಒತ್ತಡದ ಕಾರ್ಯವಿದು. ಅಮೆರಿಕದ ಕೊಲರಾಡೋ ನದಿ ಕೊರೆದು ಮಾಡಿರುವ ಮಹಾಕಮರಿ ‘ಗ್ರಾಂಡ್ ಕ್ಯಾನಿಯಾನ್’,ಭೂಮಿಯ ಮೇಲೆ ನೀರಿನ ಕೊರೆತದಿಂದ ಉಂಟಾಗಿರುವ ಕಮರಿಗಳಲ್ಲಿ ಅತ್ಯಂತ ಆಳವಾದುದು. ಅದರ ಅತಿ ಆಳವಾದ ಕಮರಿ 2000 ಮೀ ಕೆಳಕ್ಕಿದೆ. ಅತಿ ವಿಶಾಲವಾದ ಇಕ್ಕೆಲಗಳು 450 ಕಿ.ಮೀ.ಅಂತರದಲ್ಲಿವೆ. ಕೊಲರಾಡೊ ನದಿಯು ಕೊಲರಾಡೊ ಪ್ರಸ್ಥಭೂಮಿಯನ್ನು ಕೊರೆದು ಆಗಿರುವ ಈ ಕಮರಿಯ ಕಾರ್ಯ 10 ಮಿಲಿಯ ವರ್ಷಗಳ ಹಿಂದೆ ಆರಂಭಗೊಂಡಿತು. 2000 ಮಿಲಿಯ ಹಿಂದಿನ ಕಲ್ಲುಗಳೆಂದು ಗುರುತಿಸಬಹುದಾದ ಹಳದಿ ಹಾಗೂ ಬೂದಿಮಿಶ್ರಿತ ನೀಲಿ ಬಣ್ಣದ ಸುಣ್ಣ ಕಲ್ಲುಗಳು, ಬಿಳಿ ಹಾಗೂ ಕಂದು ಬಣ್ಣದ ಮರಳುಗಲ್ಲು, ಗುಲಾಬಿ ಬಣ್ಣದ ಗ್ರಾನೈಟ್ ಮತ್ತು ಪದರು ಪದರಾದ ಕಪ್ಪುಬಣ್ಣದ ಷಿಸ್ಟ್‌ಕಲ್ಲು ಇವೆಲ್ಲ ಬೆರಗುಗೊಳಿಸುವಷ್ಟು ಚಿತ್ರಮಯವಾಗಿ ಕೊರೆಯಲ್ಪಟ್ಟಿವೆ.
ನೀರು ಯಾವಾಗಲೂ ತನ್ನ ಮಟ್ಟವನ್ನು (level)ಕಾಯ್ದುಕೊಳ್ಳುತ್ತದೆ. ಇದು ಗುರುತ್ವ ಹಾಗೂ ವಾತಾವರಣ ಒತ್ತಡಗಳ ಒಟ್ಟಿನ ಪರಿಣಾಮ. ಹೀಗೆ ತನ್ನ ಮಟ್ಟವನ್ನು ಕಾಯ್ದುಕೊಳ್ಳುವಾಗ ಯಾವುದಾದರೂ ವಸ್ತುವಿನ ದೆಸೆಯಿಂದ ಹರಿಯುವ ನೀರು ತಟಕ್ಕನೆ ತನ್ನ ದಿಕ್ಕನ್ನು ಬದಲಾಯಿಸಬೇಕಾಗಿ ಬಂದಾಗ ಅದು ಸುಳಿಯಂತಾಗಿ, ವೃತ್ತಾಕಾರದಲ್ಲಿ ಹರಿಯುತ್ತದೆ. ಇದು ಹೀಗೆಯೇ ಸಾವಿರಾರು ವರ್ಷಗಳ ಕಾಲ ಸುರುಳಿ ಸುತ್ತುತ್ತಿದ್ದರೆ, ಗ್ರಾನೈಟ್‌ನಂತಹ ಶಿಲೆಯೂ ಸೆಳೆದು ಎಸೆಯಲ್ಪಡುತ್ತದೆ. ಆ ಜಾಗದಲ್ಲಿ ದೊಡ್ಡ ಕುಳಿಯುಂಟಾಗುತ್ತದೆ. ಇಂಥಲ್ಲಿ 6ಮೀ.ಗಳಿಗೂ ಹೆಚ್ಚು ಕುಳಿಯಾಗಿ, ಎಂಥ ಬರಗಾಲದಲ್ಲೂ ಈ ಕುಳಿಯಲ್ಲಿ ನೀರು ಇರುತ್ತದೆ. ಈ ಕುಳಿಗಳನ್ನು ‘ಕೆಟಲ್’ಗಳೆಂದು ಕರೆಯುತ್ತಾರೆ. ನೀರಿನ ಸುರುಳಿಯಿಂದ ಹೀಗೆ ಕೊರೆಯಲ್ಪಟ್ಟ ಅನೇಕ ಕೆಟಲ್‌ಗಳು ದಕ್ಷಿಣ ಆಫ್ರಿಕದ ಟ್ರಾನ್ಸ್‌ವಾಲ್‌ನಲ್ಲಿ ಕಂಡುಬರುತ್ತವೆ.
ಹರಿಯುವ ನೀರಿನ ಶಕ್ತಿಯು ಭೂಮಿಯ ಮೇಲೆ ಬಿಡಿಸಿರುವ ಚಿತ್ತಾರಗಳು ಅನೇಕ. ಕಮರಿಗಳು, ಕಂದಕಗಳು, ಕೊರಕಲುಗಳು, ಪ್ರಪಾತಗಳು, ಇವೆಲ್ಲ ಕಡಿದಾದ ಗಟ್ಟಿಕಲ್ಲಿನ ಮೇಲೆ ಹರಿಯುವ ನೀರಿನಿಂದ ಉಂಟಾಗುತ್ತವೆ. ಚೀನಾದ ಯಾಂಗ್‌ಟ್ಸೆ ನದಿಯು ಪರ್ವತ ಪ್ರದೇಶದಲ್ಲೆ 200ಕಿ.ಮೀ. ದೂರ ಹರಿಯುತ್ತದೆ. ಪರ್ವತವು ಕೆಲವು ಭಾಗಗಳಲ್ಲಿ ಇನ್ನೂ ಮಡಿಕೆಯಂತೆ ಏಳುತ್ತಿರುವಾಗಲೇ ನೀರಿನ ಕೊರೆತವೂ ಸಾಗುತ್ತಿದ್ದಿತು. ಈ ಪರ್ವತೀಯ ಪ್ರದೇಶದಲ್ಲಿ ಯಾಂಗ್‌ಟ್ಸೆ ಕೆಲವೆಡೆ 100ಮೀ. ಅಗಲ ಹರಿಯುವ ನದಿಯಲ್ಲಿ ನಾವು ಸಾಗುತ್ತಿದ್ದರೆ, ಬದಿಯಲ್ಲಿ 1200ಮೀ. ಎತ್ತರದ ಕಡಿದಾದ ಸುಣ್ಣಕಲ್ಲು ಗೋಡೆಗಳನ್ನು ಕಾಣಬಹುದು. ಇಲ್ಲಿ ತಲೆ ಎತ್ತಿ ನೋಡಿದರೂ ಸೂರ್ಯ ನೆತ್ತಿಗೆ ಬಂದಾಗಲೂ ಬೆಳಕು ಬೀಳುವುದಿಲ್ಲ.
ಅಮೆರಿಕ, ಕೆನಡಾಗಳ ನಡುವಣ ನಯಾಗರಾ ಪ್ರಪಾತವು ನಯಾಗರಾ ನದಿಯ ಕೊರೆತದಿಂದ ಉಂಟಾದ ಒಂದು ರಮಣೀಯ ಜಲಪಾತವಾಗಿ ನಮಗೆ ಕಾಣುತ್ತದೆ.
ಸಮುದ್ರ ಮಟ್ಟಕ್ಕೆ ಅಂತಿಮವಾಗಿ ಇಳಿದು, ಸಮುದ್ರವನ್ನು ಸೇರುವಾಗ ನದಿಯ ನೀರು ಉಂಟು ಮಾಡುವ ನದೀ ಮುಖಜ ಭೂಮಿ ಹಾಗೂ ಅಳಿವೆಗಳು, ನಿರಂತರವಾಗಿ ಅಲ್ಲಿನ ಭೂ ದೃಶ್ಯವನ್ನು ಬದಲಿಸುತ್ತಲೇ ಇರುತ್ತವೆ. ಧಾವಿಸಿ ಹರಿಯುವ ನೀರು ತನ್ನೊಡನೆ ಮಣ್ಣು ಕಲ್ಲುಗಳನ್ನು ಹೊತ್ತು ಸಮುದ್ರದಲ್ಲಿ ತನ್ನ ಹೊರೆಯನ್ನು ಖಾಲಿಮಾಡಿಕೊಳ್ಳುತ್ತದೆ. ಸಮುದ್ರವು ಪಡೆಯುವ ವೇಗಕ್ಕಿಂತ ಹೆಚ್ಚು ಕ್ಷಿಪ್ರವಾಗಿ ನದಿಯು ಹೂಳು ಮಣ್ಣು ತಂದಾಗ ಮುಖಜ ಭೂಮಿಯು ರೂಪುಗೊಳ್ಳುತ್ತದೆ. ಆಗ ನದಿಯು ತಂದ ಹೂಳೆಲ್ಲ ಸಮುದ್ರವನ್ನು ಸೇರದೆ, ಅದರ ಪಾತ್ರದಲ್ಲೂ ಉಳಿದುಕೊಂಡು ಅಲ್ಲಿ ಹೊಸ ಹೊಸದಾಗಿ ಕೊರೆತಗಳು ಉಂಟಾಗುತ್ತಲೇ ಇರುತ್ತವೆ. ಹಳೆಯ ಕೊರೆತಗಳು ಮಾಸಿದಾಗ, ಹೊಸ ಕೊರೆತದಿಂದ ಅಲ್ಲಿ ನೆಲವು ಬೇರೆಡೆ ಕಾಣಿಸಿಕೊಳ್ಳುತ್ತದೆ. ಬೃಹತ್ ನದಿಗಳ ಮುಖಜ ಭೂಮಿಗಳು ಮಿಲಿಯಗಟ್ಟಲೆ ವರ್ಷಗಳಿಂದ ರೂಪುಗೊಳ್ಳುತ್ತಲೇ ಇವೆ. ಬಂಗಾಳಕೊಲ್ಲಿಯ ಬೃಹತ್ ಭಾಗವು ಗಂಗಾ ಹಾಗೂ ಬ್ರಹ್ಮಪುತ್ರ ನದಿಗಳ ಮುಖಜ ಭೂಮಿಯಿಂದ ಕೂಡಿದೆ. ಸಿಂಧೂ ನದಿಯು ತನ್ನ ಮುಖಜ ಭೂಮಿಯಲ್ಲಿ, ಹಿಮಾಲಯದಿಂದ ಕೊರೆದು ತಂದ ಮಣ್ಣು ಕಲ್ಲುಗಳಿಂದ ಪಾಕಿಸ್ತಾನದ ಬಹುಭಾಗವನ್ನು ರೂಪಿಸಿದೆಯೆಂದು ತಿಳಿಯಲಾಗಿದೆ. ಚಾರಿತ್ರಿಕ ಕಾಲದಲ್ಲಿ ನದೀ ಮುಖಜ ಭೂಮಿಗಳು ಮಾನವ ನಾಗರಿಕತೆಗಳ ಆವಾಸಗಳಾಗಿದ್ದುದು ಕಂಡುಬರು್ತದೆ. ಯೂಫ್ರಟಿಸ್, ಟೈಗ್ರಿಸ್, ನೈಲ್, ಸಿಂಧೂನದಿ ಮುಖಜ ಭೂಮಿಗಳು ಹೀಗೆ ಹೆಸರಾದವು. ಆದರೆ ಮಾನವನ ಚಟುವಟಿಕೆಗಳಾದ ಅಣೆಕಟ್ಟು ಹಾಗೂ ನೀರಾವರಿ ಯೋಜನೆಗಳಿಂದ ನದೀ ಮುಖಜ ಭೂಮಿಗಳು ನಾಶಗೊಳ್ಳುತ್ತವೆ. ನೈಲ್ ನದಿಗೆ ಕಟ್ಟಿರುವ ಬೃಹತ್ ಅಸ್ವಾನ್ ಅಣೆಕಟ್ಟಿನಿಂದಾಗಿ 6695ಕಿ.ಮೀ. ದೂರ ನೈಲ್ ಸಾಗಿಸುತ್ತಿದ್ದ ಹೂಳು ಅಣೆಕಟ್ಟಿನಲ್ಲಿ ತಡೆಯಲ್ಪಟ್ಟಿದೆ. ಅದರ ಮುಖಜ ಭೂಮಿಯಲ್ಲಿ ಈಗ ಸಮುದ್ರದಿಂದ ಸವಕಳಿಯುಂಟಾಗುತ್ತಿದ್ದು,  ನೈಲ್ ನದೀ ಮುಖಜ ಭೂಮಿ ಒಂದು ಅರ್ಥದಲ್ಲಿ ‘ಅದೃಶ್ಯ’ವಾಗುತ್ತಿದೆ.  ಬಾಂಗ್ಲಾದೇಶದಲ್ಲಿನ ಗಂಗಾ ಬ್ರಹ್ಮಪುತ್ರ ನದಿಗಳ ಮುಖಜ ಭೂಮಿಯು ಪ್ರಪಂಚದಲ್ಲಿ ಅತ್ಯಂತ ವಿಸ್ತಾರವಾದುದು. ಇಲ್ಲಿನ ಜನರು ಈ ಫಲವತ್ತು ಪ್ರದೇಶವನ್ನೇ ಅವಲಂಬಿಸಿರುವರು. ಕಾಡುಗಳನ್ನು ಸವರಿ ಉಂಟಾದ ಪ್ರವಾಹಗಳಿಂದಾಗಿ ಇದರ ಸ್ವರೂಪವೂ ಬದಲಾಗುತ್ತಿದೆ.

ಹೀಗೆ ಹರಿಯುವ ನೀರಿನ ಶಕ್ತಿ ಅಗಾಧವಾದುದು.ಅದು ಭೂಮಿಯನ್ನು ಕೊರೆಯುತ್ತಲೇ ಇರುತ್ತದೆ. ಹರಿಯುವ ನೀರಿನಲ್ಲಿನ ಕಲ್ಲು ಚೂರುಗಳು ಅದರ ಪಾತ್ರವನ್ನು ತರಿಯುತ್ತಲೇ ಇರುತ್ತವೆ. ಇದರಿಂದ ಪಾತ್ರದ ಆಳ, ಅಗಲಗಳು ಹೆಚ್ಚುತ್ತಲೇ ಇರುತ್ತವೆ. ಹರಿಯುವ ನೀರಿನಲ್ಲಿನ ಈ ಚೂರುಗಳು ಹತಾರಗಳಂತೆ, ಎಂಥ ಗಟ್ಟಿಕಲ್ಲುಗಳನ್ನೂ ಕೊರೆಯಬಲ್ಲವು. ಭೂದೃಶ್ಯ ರಚನೆಯಲ್ಲಿ ಮಾನವನ ಹಸ್ತಕ್ಷೇಪದ ಪಾತ್ರವೂ ಇದೆ. ಇದರ ಒಟ್ಟಿನ ಫಲಿತಾಂಶವೇನು ಎಂಬುದನ್ನು ಬಹಳ ಗಂಭೀರವಾಗಿ ವಿವೇಚಿಸಬೇಕಾಗಿದೆ.
ನಿಮಗೆಷ್ಟು ಗೊತ್ತು? : ಚಿತ್ರಪಾಠ
(1) ಈ ಮೀನುಗಳ ವೈಶಿಷ್ಟ್ಯವೇನು?

(2) ಈ ಷಾರ್ಕ್‌ನಿಂದ ದೂರವಿರಿ! ದೊಡ್ಡ, ಬಿಳಿಯ ಷಾರ್ಕ್ (ಗ್ರೇಟ್ ವೈಟ್ ಷಾರ್ಕ್) – ಎಂದು ಇದರ ಹೆಸರು. ಇದರ ಬಗೆಗೆ ಏನು ತಿಳಿದಿದೆ?
[image: https://kanaja.karnataka.gov.in/wp-content/uploads/2011/03/May-10_18_2-300x186.jpg]
(3) ಇದು ಜಕಣ ಹಕ್ಕಿ, ಉಷ್ಣ ವಲಯದಲ್ಲಿ ಕಂಡುಬರುತ್ತದೆ. ಚಿತ್ರದಲ್ಲಿರುವಂತೆ ಮುಳುಗದೆ ಇದು ಹೀಗೆ ನಡೆಯುವುದು ಹೇಗೆ?

(4) ‘ಸೂಲ’ ಬಳಗಕ್ಕೆ ಸೇರಿದ ಈ ಹಕ್ಕಿಯ ವೈಶಿಷ್ಟ್ಯವೇನು?

(5) ಇದು ಆರ್ಕ್‌ಟಿಕ್ ಹಿಮವಲಯದ ಚಿಟ್ಟೆ. ಹೆಸರು ‘ಆರ್ಕ್‌ಟಿಕ್ ಕ್ಲೌಡೆಡ್ ಎಲ್ಲೋ ಬಟರ್ ಫ್ಲೈ’ – ಈ ಹಳದಿ ಚಿಟ್ಟೆ ಅಲ್ಲಿ ಹೇಗೆ ಬದುಕುತ್ತದೆ.

(6) ಇದೊಂದು ಪರಿಚಿತ ಚಿತ್ರ. ವಿವರಣೆ ಕೊಡಿ.

(7) ಒಂಟೆ ಮರಳುಗಾಡಿನ ಪ್ರಾಣಿ. ಇದರ ಕೆಲವು ವಿಶೇಷ ಸಂಗತಿಗಳೇನು?

(8) ಇದೊಂದು ಬಗೆಯ ಮರಕುಟಿಗ ಹಕ್ಕಿ. ಇದು ಇಲ್ಲಿ ಗೂಡು ಮಾಡಿರುವ ಸಸ್ಯ ಯಾವುದು, ಗುರುತಿಸಿ?

ಚಿತ್ರಪಾಠದ ಉತ್ತರ
(1) ಇವು ಹಾರುಮೀನುಗಳು. ತಮ್ಮ ವೈರಿಜೀವಿಯಿಂದ ತಪ್ಪಿಸಿಕೊಳ್ಳಲು ಇವು ನೀರಿನಿಂದ ಮೇಲಕ್ಕೆ ಗಾಳಿಗೆ ಜಿಗಿಯುತ್ತವೆ. ತನಗೆ ಬೇಕಾದ ವೇಗವನ್ನು ಸಂಚಯಿಸಿಕೊಂಡು ಹಾರುವ ಈ ಮೀನು, ಎದೆ ಭಾಗದ ಈಜು ರೆಕ್ಕೆಗಳನ್ನು ಹಕ್ಕಿಯ ರೆಕ್ಕೆಯಂತೆ ಹರಡಿಕೊಂಡು 2 ಮೀ ಎತ್ತರದಲ್ಲಿ 100 ಮೀ ದೂರ ಹಾರಬಲ್ಲದು.
(2) ದೊಡ್ಡ ಬಿಳಿಯ ಷಾರ್ಕಿನ ಮತ್ತೊಂದು ಹೆಸರು ‘ಬಿಳಿಯ ಸಾವು’ –  ಅಷ್ಟು ಭಯಂಕರ ಈ ಪ್ರಾಣಿ. ಬಹುಶಃ ಷಾರ್ಕ್‌ಗಳಿಂದ ಮನುಷ್ಯನ ಮೇಲೆ ಆಗಿರುವ ಆಕ್ರಮಣಗಳಲ್ಲಿ ಇದರದೇ ಹೆಚ್ಚು ಪಾಲು. 7ಮೀ. ಉದ್ದ ಬೆಳೆಯುವ ಈ ಷಾರ್ಕ್‌ಗಳ ದವಡೆಗಳು ಅತಿ ಬಲಯುತ, ಒಂದೇ ಬಾರಿಗೆ ನಮ್ಮ ತೋಳನ್ನೋ ಕಾಲನ್ನೋ ತುಂಡರಿಸಬಲ್ಲದು. ಷಾರ್ಕ್‌ಗಳ ಹಲ್ಲುಗಳು ಗರಗಸದಂತೆ ಇರುತ್ತವೆ.
(3) ಜಲಸಸ್ಯವಾದ ಲಿಲೀ ಗಿಡಗಳ ಎಲೆಗಳ ಮೇಲೆ ಜಕಣ ಕುಕ್ಕುಟ ನಡೆಯಲ್ಲಿ ಚಲಿಸುತ್ತದೆ. ಕೊಳ, ಸರೋವರಗಳಲ್ಲಿ ಇವುಗಳ ಜೀವನ. ಅಲ್ಲಿನ ಕೀಟಗಳೇ ಇವುಗಳ ಆಹಾರ. ಕೀಟಗಳನ್ನು ಹಿಡಿಯಲು ಅವು ಲಿಲಿ ಎಲೆಗಳ ಮೇಲೆ ನಡೆಯುತ್ತವೆ. ಅವುಗಳ ಉದ್ದನಾದ ಕಾಲುಗಳು ಹಕ್ಕಿಯ ತೂಕವನ್ನು ಹರಡಿದಂತೆ ಮಾಡುವುದರಿಂದ ಅವು ಎಲೆಯ ಮೇಲೆ ಕಾಲಿಟ್ಟಾಗ ಎಲೆಯು ಬಾಗುವುದಿಲ್ಲ ಅಥವಾ ಮುಳುಗುವುದಿಲ್ಲ.
(4) ಇದು ಗ್ಯಾನೆಟ್ (gannet) ಹಕ್ಕಿ. ಜಾಲಪಾದದ ಕಡಲಹಕ್ಕಿಯಾದ ಗ್ಯಾನೆಟ್ ಜಲಚರಗಳನ್ನು ಹಿಡಿಯಲು ಡೈವ್ ಮಾಡುತ್ತದೆ. ಸುಮಾರು 10 ಸೆಕೆಂಡ್‌ಗಳ ಕಾಲ ಅದು ನೀರಿನೊಳಗೆ ಇರಬಲ್ಲದು. 10 ೊಮೀ. ಆಳಕ್ಕೆ ಡೈವ್ ಮಾಡುತ್ತದೆ. ಆದರೆ ಇವು ಕೆಲವೂಮ್ಮೆ ಬೆಸ್ತರ ಬಲೆಗೆ ಸಿಲುಕಿಕೊಂಡು ಜೀವ ಕಳೆದುಕೊಳ್ಳುತ್ತವೆ.
(5) ಹೌದು ಇದು ಸೋಜಿಗವೇ ಸರಿ. ನಾಜೂಕಾದ ಈ ಜೀವಿಗಳು ಆರ್ಕ್‌ಟಿಕ್‌ನಂತಹ ಹಿಮಾವೃತ ಪ್ರದೇಶದಲ್ಲಿ ಬದುಕಲು ಕೆಲವು ಚಿಟ್ಟೆಗಳಿಗೆ ಇರುವ ರೋಮಭರಿತ ದೇಹ ಕಾರಣ. ಇದು ಅವುಗಳನ್ನು ಬೆಚ್ಚಗೆ ಇಟ್ಟಿರುತ್ತದೆ. ಕೆಲವಕ್ಕೆ ಕಡುಪು ಬಣ್ಣವಿದೆ. ಹೀಗೆ ಸೂರ್ಯ ಶಾಖವನ್ನು ಹೀರಿಕೊಳ್ಳುತ್ತವೆಯೆನ್ನುವುದು ಮತ್ತೊಂದು ವಿವರಣೆ. ಆರ್ಕ್‌ಟಿಕ್ ಕ್ಲೌಡೆಡ್ ಎಲ್ಲೊ ಬಟರ್ ಫ್ಲೈ ಚಿಟ್ಟೆಯ ‘ರಕ್ತ’ ಅಥವಾ ದೇಹ ದ್ರವಕ್ಕೆ ಒಂದು ಬಗೆಯ ವಿಶೇಷ ಗುಣವಿದೆ, ಇದರಿಂದ ಚಿಟ್ಟೆ ಹಿಮದ ಧಕ್ಕೆಗೆ ಒಳಗಾಗುವುದಿಲ್ಲ.
(6) ನಮ್ಮಲ್ಲಿ ಹಾಲಕ್ಕಿಗಳು ಹಾರುವುದು ಹೀಗೆ. ಚಿತ್ರದಲ್ಲಿರುವುದು ಹಿಮವಲಯದ ಬಾತುಗಳು ಹೀಗೆ V ಆಕಾರದಲ್ಲಿ ಹಾರಿಕೊಂಡು ಹೋಗುತ್ತವೆ. ಇದು ಪ್ರತಿ ಹಕ್ಕಿ ತನ್ನ ಶಕ್ತಿಯನ್ನು ಮಿತಗೊಳಿಸುವ ವಿಧಾನವಂತೆ. ತನ್ನ ಮುಂದಿರುವ ಹಕ್ಕಿಯ ಹಾರುವಿಕೆ ಇದಕ್ಕೆ ನೆರವಾಗುತ್ತದೆ.
(7) ಇವು ಬಲಿಷ್ಠವಾದ ಪ್ರಾಣಿಗಳು. ಅನೇಕ ಸಾವಿರಾರು ವರ್ಷಗಳ ಹಿಂದೆಯೇ ಸಾಕುಪ್ರಾಣಿಗಳಾದವು. ‘ಮರಳುಗಾಡಿನ ಹಡಗು’ ಇದಕ್ಕೆ ಸಲ್ಲುವ ಪರ್ಯಾಯ ಹೆಸರು. ನೀರಿನಲ್ಲಿ ಹೋಗುವ ದೋಣಿ ಮೇಲಕ್ಕೆ, ಕೆಳಕ್ಕೆ ಸಮುದ್ರದಲ್ಲಿ ಸಾಗುವಂತೆ ಇದರ ಮೇಲಿನ ಸವಾರಿ. ಅರೇಬಿಯಾ ಒಂಟೆಗೆ ಒಂದೇ ಡುಬ್ಬ. ಬ್ಯಾಕ್ಟ್ರಿಯಾ ಒಂಟೆಗೆ ಎರಡು ಡುಬ್ಬಗಳು. ಈ ಡುಬ್ಬಗಳಲ್ಲಿ ಕೊಬ್ಬು ಸಂಚಯವಾಗಿದ್ದು, ಒಂಟೆ ಉಪವಾಸದಿಂದ ಸಾಯದಂತೆ ಕಾಪಾಡುತ್ತದೆ. ಕಣ್ಣಿನ ರೆಪ್ಪೆ ಉದ್ದ ಹಾಗೂ ಮೂಗಿನ ತುದಿಗೆ ‘ಮುಚ್ಚಳ’ ದಂತೆ ತೊಗಲು. ಇದರಿಂದ ಮರಳು ತಡೆಯಲ್ಪಡುತ್ತದೆ. ಒಂಟೆ ಮುಂಗೋಪಕ್ಕೆ ಹೆಸರುವಾಸಿಯಂತೆ. ಇದ್ದಕ್ಕಿದಂತೆ ಕಚ್ಚುತ್ತದೆ, ಒದೆಯುತ್ತದೆಯಂತೆ.
(8) ಇದು ‘ಗೀಲ’ ಮರಕುಟಿಗ ಹಕ್ಕಿ. ಅಮೆರಿಕದ ಮರಳುಗಾಡಿನ ಜೀವಿ. ಅಲ್ಲಿನ ಪ್ರಮುಖ ಸಸ್ಯ ಕಳ್ಳಿ. ಸಗುವಾರೊ ಎಂಬ ಎತ್ತರಕ್ಕೆ ಬೆಳೆಯುವ ಕಳ್ಳಿಮರ. ಮರಕುಟಿಗ ತನ್ನ ಬಲವಾದ, ಹರಿತ ಕೊಕ್ಕಿನಿಂದ ಕಳ್ಳಿ ಗಿಡವನ್ನು ಕೊರೆಯುತ್ತದೆ. ಅಲ್ಲಿನ ರಸವೆಲ್ಲ ಒಣಗಿದ ಮೇಲೆ ಈ ಹಕ್ಕಿ ಅದರೊಳಗೆ ತಣ್ಣಗೆ ವಾಸಿಸುತ್ತದೆ. ಇದು ಬಿಟ್ಟು ಹೋದ ಗೂಡಿನಲ್ಲಿ ಅಲ್ಲಿನ ಗೂಬೆಗಳು ವಾಸಿಸುವದೂ ಇದೆ.

ವಿಶ್ವವ್ಯಾಪಿ ಕಾರ್ಬನ್! – ಅಂತಾರಾಷ್ಟ್ರೀಯ ರಸಾಯನ ವಿಜ್ಞಾನ ವರ್ಷದಲ್ಲಿ ಒಂದು ಸ್ಮರಣೆ
ಕಾರ್ಬನ್ – ಇಂಗಾಲ – ಜೀವಾಧಾರ ಧಾತು ಅಥವಾ ಮೂಲವಸ್ತು. ಜೀವವನ್ನು ಕಟ್ಟುವ ಪ್ರೋಮೇದಸ್ಸು ಮುಂತಾದ ಅತ್ಯಗತ್ಯ ವಸ್ತುಗಳಲ್ಲಿ ಕಾರ್ಬನ್ ಅನಿವಾರ್ಯ ಅಂಶ.  ಅಥವಾ ಇವೆಲ್ಲ ಕಾರ್ಬನ್ ಸಂಯುಕ್ತಗಳೇ. ಕೆಲವೇ ಕೆಲವು ಧಾತುಗಳನ್ನು ಬಿಟ್ಟರೆ ಜೀವಕ್ಕೆ ಬೇಕಾದ ಅಗತ್ಯ ಧಾತುಗಳು ದಕ್ಕಬೇಕಾದರೆ ಅವು ಕಾರ್ಬನ್ ಅಣುವಿನೊಡನೆ ಬಂಧಿತವಾಗಿರಬೇಕು. ಈ ಅರ್ಥದಲ್ಲಿ ಜೀವಿಯಲ್ಲಿನ ವಸ್ತುಗಳಲ್ಲಿ ಇತರ ಅಗತ್ಯ ಧಾತುಗಳಾದ ನೈಟ್ರೊಜನ್, ಫಾಸ್ಫರಸ್ (ರಂಜಕ) ಹಾಗೂ ಆಕ್ಸಿಜನ್‌ಗಳು ಕೇವಲ ಮಂತ್ರಿಗಳೆಂದೂ ಕಾರ್ಬನ್ ಇವುಗಳ ರಾಜನೆಂದೂ ಹೇಳಬಹುದು. ಇವೆಲ್ಲ ಕಾರ್ಬನ್ ಅಣುವಿನ ಎಡಕ್ಕೆ ಇದ್ದರೆ  ಉಳಿದ ಧಾತುಗಳು ಸುತ್ತಲೂ ಇರುತ್ತವೆ. ಹೈಡ್ರೊಜನ್ ಒಂದು ಮೂಲೆಯಲ್ಲಿ ಬಂಧಿತವಾಗಿರುತ್ತದೆ.
ವಿಶ್ವದಲ್ಲಿ ವಿಪುಲವಾಗಿರುವ ಧಾತುಗಳಲ್ಲಿ ನಾಲ್ಕನೆಯ ಸ್ಥಾನ ಕಾರ್ಬನ್‌ಗೆ ಸಲ್ಲುತ್ತದೆ. ಇದು ನಮ್ಮ ‘ಪುಣ್ಯ’ ವೇ ಸರಿ. ಏಕೆಂದರೆ ಎಲ್ಲ ಜೀವಿಗಳಂತೆ – ಸಸ್ಯ ಪ್ರಾಣಿಗಳಂತೆ – ನಮ್ಮ ದೇಹ ಕಟ್ಟಲು ಬೇಕಾದ ಘಟಕಾಂಗಗಳು ಕಾರ್ಬನ್ ಯುಕ್ತ ರಾಸಾಯನಿಕಗಳು. ವಿಶ್ವದಲ್ಲಿ ಕಾರ್ಬನ್ ನಾಲ್ಕನೆಯ ಸ್ಥಾನ ಪಡೆಯುವಷ್ಟು ವಿಪುಲವಾಗಿರಲು ಕಾರಣವಿದೆ.
ನಕ್ಷತ್ರಗಳ ತಿರುಳಿನಲ್ಲಿರುವ ಉಷ್ಣತೆಗೆ ವಸ್ತು ಸಂಪೂರ್ಣವಾಗಿ ಅಯಾನೀಕರಣಗೊಂಡಿರುತ್ತದೆ. ಅಲ್ಲಿ ಎಲೆಕ್ಟ್ರಾನುಗಳನ್ನು ಕಳೆದುಕೊಂಡ ಪರಮಾಣು ಅಯಾನುಗಳ ನಡುವಿನ ರಾಸಾಯನಿಕ ಕ್ರಿಯೆ ಸಂಕೀರ್ಣವಾಗಿರುತ್ತದೆ. ನಕ್ಷತ್ರಗಳಲ್ಲಿ ನಡೆಯುವ ಪ್ಲಾಸ್ಮಾ ಕ್ರಿಯೆಯಲ್ಲಿ ನ್ಯೂಕ್ಲಿಯಸ್‌ಗಳು ಡಿಕ್ಕಿಹೊಡೆಯುತ್ತಲೇ ಇರುತ್ತವೆ, ಸಮ್ಮಿಲನಗೊಳ್ಳುತ್ತವೆ, ನಶಿಸುತ್ತವೆ.  ಒಟ್ಟಿನಲ್ಲಿ ನಕ್ಷತ್ರವೊಂದರ ತಿರುಳಿನಲ್ಲಿ ಸಂಪೂರ್ಣ ಅಯಾನ್ ಸ್ಥಿತಿಯಲ್ಲಿರುವ ಹೈಡ್ರೊಜನ್‌ನ (ಪ್ರೋ) ನಾಲ್ಕು ಅಯಾನ್‌ಗಳು ಡಿಕ್ಕಿಹೊಡೆದು ಸಮ್ಮಿಲನಗೊಂಡಾಗ ಹೀಲಿಯಂ ನ್ಯೂಕ್ಲಿಯಸ್ ಉಂಟಾಗುತ್ತದೆ (ನಕ್ಷತ್ರಗಳಲ್ಲಿ ಹೈಡ್ರೊಜನ್ ಸಮೃದ್ಧವಾಗಿರುತ್ತದೆ). ಹೀಗೆ ಉಂಟಾದ ಹೀಲಿಯಂನ ಎರಡು ನ್ಯೂಕ್ಲಿಯಸ್‌ಗಳು ಸಂಯೋಜಿತಗೊಂಡಾಗ ಬೆರಿಲಿಯಂ ರೂಪುಗೊಳ್ಳುತ್ತದೆ.  ನಕ್ಷತ್ರದಲ್ಲಿ ಉಂಟಾಗುವ ಬೆರಿಲಿಯಂ ಅಸ್ಥಿರ ಧಾತು. ಈ ಬೆರಿಲಿಯಂ ಪೂರ್ತಿಯಾಗಿ ನಶಿಸುವ ಮೊದಲೇ ಇದಕ್ಕೆ ಮತ್ತೊಂದು ಹೀಲಿಯಂ ನೂಕ್ಲಿಯಸ್ ಸೇರಿಕೊಂಡಾಗ ಕಾರ್ಬನ್ ಪರಮಾಣುವಿನ ನ್ಯೂಕ್ಲಿಯಸ್ ರೂಪುಗೊಳ್ಳುತ್ತದೆ. ಹೀಲಿಯಂ, ಬೆರಿಲಿಯಂ ಹಾಗೂ ಉತ್ತೇಜಿತ ಕಾರ್ಬನ್‌ನಿಂದಾಗಿ ವಿಶ್ವದಲ್ಲಿ ಕಾರ್ಬನ್ ಅಪಾರವಾಗಿ ಸಂಶ್ಲೇಷಿತಗೊಳ್ಳುತ್ತದೆ. ಕಾರ್ಬನ್ ನ್ಯೂಕ್ಲಿಯಸ್‌ನ ಉತ್ತೇಜಿತ ಸ್ಥಿತಿಯು ಬೆರಿಲಿಯಂ ಹಾಗೂ ಹೀಲಿಯಂ ನ್ಯೂಕ್ಲಿಯಸ್‌ಗಳ ಶಕ್ತಿಗೆ ಯುಕ್ತಪ್ರಮಾಣದಲ್ಲಿ ಸಾಟಿಯಾಗಿರದಿದ್ದರೆ ಕಾರ್ಬನ್ ಅಧಿಕ ಪ್ರಮಾಣದಲ್ಲಿ ರೂಪುಗೊಳ್ಳುತ್ತಿರಲಿಲ್ಲ. ಅದಿಲ್ಲದೆ ಯಾವುದೇ ಜೀವಿಯೂ ಹುಟ್ಟುತ್ತಿರಲಿಲ್ಲ. ಅಥವಾ ಇದನ್ನು ತಿಳಿಯಲು ನಾವ್ಯಾರೂ ಇಲ್ಲಿ ಇರುತ್ತಲೂ ಇಲ್ಲ.
ಜೀವಿಗಳು ಬದುಕಿರಲು ಶಕ್ತಿ (energy) ಬೇಕು. ಈ ಶಕ್ತಿ ಸೂರ್ಯನಿಂದ ಬರುತ್ತದೆ. ಆದರೆ ಇದನ್ನು ನಾವು ನೇರವಾಗಿ ದಕ್ಕಿಸಿಕೊಳ್ಳುವಂತೆಯೇ ಇಲ್ಲ. ಇದು ಸಸ್ಯಗಳಲ್ಲಿ ನಡೆಯುವ ಫೋಟೋಸಿಂಥೆಸಿಸ್ (ದ್ಯುತಿ ಸಂಶ್ಲೇಷಣೆ) ಕ್ರಿಯೆಯಲ್ಲಿ ವಿಶಿಷ್ಟವಾಗಿ ಅಡಗಿಕೊಂಡ ರೂಪದಲ್ಲಿ ನಮಗೆ ದೊರೆಯುತ್ತದೆ. ಅಲ್ಲಿಯೂ ಕಾರ್ಬನ್ ಸಂಯುಕ್ತವಾದ ಕ್ಲೊರೊಫಿಲ್ ಇದ್ದರೆ ಮಾತ್ರ ಈ ಕ್ರಿಯೆ ನಡೆಯುತ್ತದೆ. ಕಾರ್ಬನ್ ಚಕ್ರವು ಅಜೀವ ಪದಾರ್ಥದಿಂದ ಜೀವಿಯನ್ನು ಸೇರಿ, ಜೀವಿಗಳ ಮೂಲಕ ಮತ್ತೆ ಹೊರಬಂದು ಅಜೀವ ಪದಾರ್ಥವಾಗಿ ವಾತಾವರಣವನ್ನು ಸೇರಿ ಪೂರ್ಣಗೊಳ್ಳುತ್ತದೆ.

60 ಪರಮಾಣುಗಳಿರುವ ಕಾರ್ಬನ್ ಅಣು (ಫುಲ್ಲರೀನ್)
ತನ್ನಂಥದೇ ಪರಮಾಣುವಿನೊಡನೆ ಅಲ್ಲದೆ ಬೇರೆ ಬಗೆಯ ಪರಮಾಣುಗಳೊಡನೆ ಸಂಯೋಜಿತಗೊಂಡು ಕಾರ್ಬನ್ ಕೆಲವೇ ಪರಮಾಣುಗಳಿಂದ ಹಿಡಿದು ಸರಪಳಿಯಂತಹ ಸಾವಿರಾರು ಪರಮಾಣುಗಳಿರುವ ಸಂಯುಕ್ತಗಳನ್ನು ಉಂಟುಮಾಡುತ್ತದೆ. ಇಂತಹ ಸರಪಳಿ ಯೋಜನೆಗಳಲ್ಲಿ ಅಕ್ಕಪಕ್ಕದ ಶಾಖೆಗಳಂತೆ ಸೇರಿಕೊಳ್ಳುವ ಪರಮಾಣುಗಳಿಂದ ಹಲವು ಆಕಾರ, ಗಾತ್ರಗಳ ಸಂಯುಕ್ತಗಳು ಉಂಟಾಗುತ್ತವೆ. ಅನೇಕಾನೇಕ ಸಾವಯವ ಸಂಯುಕ್ತಗಳು ಇಂತಹ ವಸ್ತುಗಳು. ಈ ಬಗೆಯ ಸಂಕೀರ್ಣ ಸಂಯೋಜನೆಯ ಕಾರ್ಬನ್ ಪದಾರ್ಥಗಳಿಂದಾಗಿಯೇ ಜೀವಕ್ಕೆ ಅಸ್ತಿತ್ವ ಬಂದಿತು. ಜೀವದ ಹುಟ್ಟು, ಸಂತಾನೋತ್ಪತ್ತಿಗಳಿಂದ ಸಾವಿನವರೆಗಿನ ಜೈವಿಕ ಕ್ರಿಯೆಗಳು ಜರುಗಲು ಅತಿ ಸಂಕೀರ್ಣವಾದ ಸಂಯುಕ್ತಗಳು ಬೇಕು. ಇವುಗಳ ರಚನೆ ಸರಪಳಿಯಂತಿರಬಹುದು, ಉಂಗುರಗಳಂತಿರಬಹುದು ಅಥವಾ ಹಾಳೆಯಂತಿರಬಹುದು.  ಇಲ್ಲವೇ, ಇನ್ನೂ ಜಟಿಲವಿರಬಹುದು. ಆಕಾರ, ಗಾತ್ರಗಳಲ್ಲದೆ ಈ ಸಂಯುಕ್ತಗಳಿಗೆ ನಮ್ಯ ಗುಣವಿರಬೇಕು, ಹರಡುವ ಗುಣಬೇಕು ಇತ್ಯಾದಿ ಏನೆಲ್ಲ ಗುಣಗಳ ಬೇಡಿಕೆಯಿರುತ್ತದೆ.
ಬೇರೆ ಧಾತುಗಳಲ್ಲಿ ಇಲ್ಲದ ಒಂದು ವಿಶಿಷ್ಟ ಗುಣ ಕಾರ್ಬನ್‌ಗೆ ಇರುವುದರಿಂದ ಅದರಿಂದ ಅಸಂಖ್ಯಾತ ಸಂಯುಕ್ತಗಳು ರೂಪುಗೊಳ್ಳುವ ಸಾಧ್ಯತೆಯಿದೆ. ಏಕಬಂಧ, ದ್ವಿಬಂಧ ಹಾಗೂ ತ್ರಿಬಂಧಗಳೇ ಕಾರ್ಬನ್ನಿನ ವಿಶಿಷ್ಟ ಗುಣ. ಇದರಿಂದ ಕಾರ್ಬನ್ ಪರಸ್ಪರವಾಗಿ ಹಾಗೂ ಬೇರೆ ಧಾತುಗಳೊಡನೆ ಸಂಯೋಗಗೊಳ್ಳುವ ವಿಧಾನಗಳು ಅನೇಕ ರೀತಿಯಲ್ಲಿವೆ. ಹೀಗಾಗಿ, ಜೀವಿಗಳಿಗಷ್ಟೇ ಅಲ್ಲ ನಿರ್ಜೀವ ವಸ್ತುಗಳು ಹಾಗೂ ಮಾನವ ನಿರ್ಮಿತ ವಸ್ತುಗಳಿಗೂ ಕಾರ್ಬನ್ ಒಂದು ಪ್ರಧಾನ ವಸ್ತುವಾಗಿ ಒದಗುತ್ತದೆ: ಆಹಾರ, ಬಟ್ಟೆ (ಹತ್ತಿ,  ರೇಷ್ಮೆ ಹಾಗೂ ಸಂಶ್ಲೇಷಿತ), ಸೀಮೆಎಣ್ಣೆ, ಪೆಟ್ರೋಲ್, ಎಲ್‌ಪಿಜಿ, ಕಾಗದ, ಮಸಿ, ಟೈರ್, ಆಭರಣಗಳು, ವಿಮಾನ ಭಾಗಗಳು, ಚುಚ್ಚುಮದ್ದಿನ ಸಿರಿಂಜ್, ಔಷಧಿಗಳು ಇತ್ಯಾದಿ ಇತ್ಯಾದಿ. ಇವು ಕೇವಲ ಕೆಲವು ಉದಾಹರಣೆಗಳು. ಕಾರ್ಬನ್ನಿನ ಇಂತಹ ಬಳಕೆ ಅಪಾರವಾಗಿರುವುದು ಸಹಜವೇ.
ಕಾರ್ಬನ್ ಬಹುರೂಪಿ ಪದಾರ್ಥ; ವಜ್ರ ಫುಲ್ಲರೀನ್, ಗ್ರಾಫೈಟ್ ಇವೇ ಇದರ ಕೆಲವು ರೂಪಗಳು.  ಫುಲ್ಲರೀನ್ ಎಂಬುದು ಸುಮಾರು 60 – 70 ಕಾರ್ಬನ್ ಪರಮಾಣುಗಳು ಸೇರಿಕೊಂಡು ಒಂದು ಪಂಜರದಂತೆ ಹೆಣೆದುಕೊಂಡಿರುವ ಕಾರ್ಬನ್ ಅಣು. ಕಾರ್ಬನ್ ಉಪಯೋಗಗಳು ಅನೇಕಾನೇಕ. ವಜ್ರವನ್ನು ಬಿಟ್ಟರೆ ಉಳಿದ ಬಹುಪಾಲು ಕಾರ್ಬನ್ ಪದಾರ್ಥ ಗಳೆಲ್ಲ ಕಪ್ಪಗಿರುತ್ತವೆ. ವಿಶ್ವದಲ್ಲಷ್ಟೇ ಅಲ್ಲದೆ, ಭೂಮಿಯ ಕವಚದಲ್ಲಿಯೂ ಕಾರ್ಬನ್ ಅತಿ ವಿಪುಲವಾಗಿರುವ ಧಾತು.
ವಿಕಿರಣಶೀಲವಾದ ಕಾರ್ಬನ್ – 14ರಿಂದ ರೇಡಿಯೊ ಆಕ್ಟಿವ್ ಡೇಟಿಂಗ್ ಎಂಬ ಪದ್ಧತಿ ಈಗ ರೂಢಿಯಲ್ಲಿದೆ. ಇದರಿಂದ ಅತಿ ಪ್ರಾಚೀನ ವಸ್ತುಗಳ ವಯಸ್ಸನ್ನು ಕಂಡುಹಿಡಿಯಬಹುದು.
ವೈಜ್ಞಾನಿಕ ಮನೋಭಾವದ ಹರಿಕಾರ-ಡಾ.ಎಚ್ಎನ್
	ವಿಶಿಷ್ಟ ಚೇತನ – ಎಚ್‌ಎನ್
ಈ ಜಗತ್ತಿನಲ್ಲಿ ನುಡಿದಂತೆ ನಡೆಯುವವರು ತೀರ ಕಡಿಮೆ; ಬೆರಳೆಣಿಕೆಯಷ್ಟೆ. ಜೀವನ ಪರ್ಯಾಂತ, ತಾವು ನಂಬಿದ ಹಾಗೂ ಇತರರಿಗೆ ಉಪದೇಶಿಸಿದ ವಿಚಾರಗಳನ್ನು ತಮ್ಮ ಜೀವನದಲ್ಲಿ ಅಳವಡಿಸಿ ಬಾಳುವವರೇ ವಿಶಿಷ್ಟರು. ಅಂತಹವರ ಸಾಲಿನಲ್ಲಿ ಎಚ್‌ಎನ್ ಕೂಡ ಒಬ್ಬರು.
ಎಚ್‌ಎನ್ ವೈಜ್ಞಾನಿಕ ಮನೋಭಾವ ಪ್ರವರ್ತಕರು, ಮೂಢನಂಬಿಕೆಗಳ ವಿರುದ್ಧ ಹೋರಾಡಿದವರು, ಪ್ರಶ್ನಿಸದೆ ಯಾವುದನ್ನೂ ಒಪ್ಪುತಿರಲಿಲ್ಲ. ಒಂದು ಘಟನೆಯನ್ನು ನೋಡಿ.
ಸೂರ್ಯಗ್ರಹಣವಾದಾಗ ಸೂರ್ಯನನ್ನು ರಾಹುವೋ, ಕೇತುವೋ ಹಿಡಿಯುತ್ತದೆ. ಈ ಸಮಯದಲ್ಲಿ ಆಹಾರ ಸೇವನೆ ನಿಷಿದ್ಧ – ಮುಂತಾದವೆಲ್ಲ ಪುರೋಹಿತಶಾಹಿ ನಿರ್ಮಿಸಿದ ಮಢ್ಯದ ಕೋಟೆ. ಇವೆಲ್ಲ ಸ್ವಲಾಭಕ್ಕಾಗಿಯೇ. ವಿಜ್ಞಾನ ಹೇಳುವಂತೆ ಗ್ರಹಣ ಎನ್ನುವುದು ನೈಸರ್ಗಿಕ ಕ್ರಿಯೆ. ಇದರಲ್ಲಿ ಯಾವ ರಾಕ್ಷಸರ ಕೈವಾಡವೂ ಇಲ್ಲ.
ಈ ಮೂಢನಂಬಿಕೆಯ ವಿರುದ್ಧ ಎಚ್‌ಎನ್‌ರವರು ಕೇವಲ ಉಪನ್ಯಾಸ ನೀಡಲಿಲ್ಲ. ಸೂರ್ಯ ಗ್ರಹಣವಾಗುವಾಗ ಹೊರಗೆ ಕುಳಿತು ಗ್ರಹಣಗ್ರಸ್ತ ಸೂರ್ಯನ ಎದುರಿಗೆ ಆಹಾರ ಸೇವಿಸಿದರು ಮತ್ತು ತಮ್ಮ ಸ್ವಗ್ರಾಮ ಹೊಸೂರಿನಲ್ಲಿ ಗ್ರಾಮಸ್ಥರಿಗೆ ಅರಿವು ಮೂಡಿಸಿದರು.  ಭಾಷಣಕ್ಕಿಂತ ಈ ಚರ್ಯೆ ಮಹತ್ತರ ಪರಿಣಾಮ ಬೀರಿತು.
ಎಚ್‌ಎನ್‌ರ ಜೀವನದ ಉದ್ದಕ್ಕೂ ಇಂತಹ ಪ್ರಸಂಗಗಳಿವೆ. ಅದಕ್ಕೇ ಅವರು ವಿಶಿಷ್ಟರು.
– ಬಿಕೆವಿ ರಾವ್


 
ದೇಶದ ಓರ್ವ ಪ್ರಮುಖ ವಿಚಾರವಂತರು, ಶಿಕ್ಷಣತಜ್ಞರು, ಮಲ್ಯಗಳ ಪ್ರತಿಪಾದಕರು, ಸತ್ಯ-ನೀತಿ ಬೋಧಕರು, ಶೋಧಕರು, ಶಿಸ್ತಿನ ಸಿಪಾಯಿ, ವಿಚಾರವಾದಿ, ಗಾಂಧಿವಾದಿ ಎನಿಸಿದ ಡಾ. ಎಚ್. ನರಸಿಂಹಯ್ಯನವರು ಒಬ್ಬ ವ್ಯಕ್ತಿಯಾಗಿರಲಿಲ್ಲ ಶಕ್ತಿಯಾಗಿದ್ದರು. ಅವರು ಕೈಯಾಡಿಸದ ಕ್ಷೇತ್ರವಿಲ್ಲ ಎನ್ನುವಷ್ಟು ಕ್ರಿಯಾಶೀಲರಾಗಿದ್ದರು. ಬಹುಮುಖ ಪ್ರತಿಭೆಯ ಈ ಸರಳ ಮೂರ್ತಿ ಕೋಲಾರ ಜಿಲ್ಲೆಯ, ಗೌರಿಬಿದನೂರು ತಾಲ್ಲೂಕಿನ ಹೊಸೂರು ಎಂಬಲ್ಲಿ, ಬಡಕುಟುಂಬವೊಂದರಲ್ಲಿ ತಾ. 6.6.1920ರಂದು ಜನಿಸಿದರು. ತಂದೆ ಹನುಮಂತಪ್ಪ, ತಾಯಿ ವೆಂಕಟಮ್ಮ. ಪ್ರಾಥಮಿಕ ಶಿಕ್ಷಣವನ್ನು ಹೊಸೂರಿನಲ್ಲಿ ಮುಗಿಸಿ, ತಮ್ಮ ಪ್ರತಿಭೆಯಿಂದ ಗುರುಗಳ ಪ್ರೀತಿ ಗೆದ್ದು ಬೆಂಗಳೂರಿನ ನ್ಯಾಷನಲ್ ಹೈಸ್ಕೂಲಿನಲ್ಲಿ ಪ್ರೌಢಶಿಕ್ಷಣ ಪಡೆಯುವಲ್ಲಿ ಯಶಸ್ವಿಯಾದರು. ಇದೇ ಸಂಸ್ಥೆಯ ಕಾಲೇಜಿನಲ್ಲಿ ಭೌತವಿಜ್ಞಾನ ಬಿ.ಎಸ್ಸಿ. ಪದವಿ ಗಳಿಸಿ, ಸೆಂಟ್ರಲ್ ಕಾಲೇಜಿನಲ್ಲಿ ಭೌತವಿಜ್ಞಾನ ಸ್ನಾತ್ತಕೋತ್ತರ ಪದವಿ ಮುಗಿಸಿ, 1957ರಲ್ಲಿ ಅಮೆರಿಕದ ಓಹಯೊ ರಾಜ್ಯ ವಿಶ್ವವಿದ್ಯಾಲಯದ ಫುಲ್‌ಬ್ರೈಟ್ ಟ್ರಾವಲ್ ಗ್ರಾಂಟ್ ನೆರವಿನಿಂದ ಬೈಜಿಕ ಭೌತವಿಜ್ಞಾನದಲ್ಲಿ ಪಿಎಚ್‌ಡಿ ಪದವಿ ಪಡೆದು, ಸ್ವದೇಶಕ್ಕೆ ವಾಪಸಾದರು.
ಜೂನ್ 11, 1936ರಂದು ಗಾಂಧೀಜಿಯವರು ಬೆಂಗಳೂರಿಗೆ ಭೇಟಿ ನೀಡಿದಾಗ, ಬಾಲ್ಯದಲ್ಲಿಯೇ ಅವರ ಪ್ರಭಾವಕ್ಕೊಳಗಾಗಿದ್ದ ಎಚ್.ಎನ್. ಗಾಂಧಿವಾದಿಯಾದರು. ತನ್ನ 22ನೇ ವಯಸ್ಸಿನಲ್ಲಿ ಸ್ವಾತಂತ್ರ್ಯ ಚಳುವಳಿಗೆ ಧುಮುಕಿದರು. ಕ್ವಿಟ್ ಇಂಡಿಯಾ ಚಳುವಳಿಯಲ್ಲಿ ಬಂಧನಕ್ಕೊಳಗಾದರು. ಬೆಂಗಳೂರಿನ ಅಲಸೂರು ಗೇಟ್ ಪೊಲೀಸ್ ಠಾಣೆ ಇವರ ಮೊದಲ ಸೆರೆಮನೆ. ನಂತರ ಸೆರೆಮನೆಯೆಂದು ಪರಿಗಣಿಸಲಾಗಿದ್ದ ಬೆಂಗಳೂರಿನ ಆನೆಕಲ್ ಅತ್ತಿಬೆಲೆ ಸಮೀಪದಲ್ಲಿ ಬಂಧನ. ಬಳಿಕ ಸೆಂಟ್ರಲ್ ಜೈಲು, ಮೈಸೂರು ಜೈಲು ಸೇರಿದಂತೆ ದೇಶದ ದೊಡ್ಡ ಜೈಲೆನಿಸಿದ ಪೂನಾದಲ್ಲಿರುವ ಯರವಾಡಾ ಜೈಲಿನಲ್ಲೂ ಸೆರಮನೆ ಶಿಕ್ಷೆ ಅನುಭವಿಸಿದರು.
ಅಪ್ಪಟ ಗಾಂಧಿವಾದಿಯಾಗಿದ್ದ ಎಚ್‌ಎನ್ ತಾರ್ಕಿಕ ಮನೋಭಾವದವರು. 1943ರಲ್ಲಿ ಮತ್ತೆ ಚಳುವಳಿಗಿಳಿದರು. 1947ರಲ್ಲಿ ಮೈಸೂರು ಚಲೋ ಚಳುವಳಿಯಲ್ಲಿ ಭಾಗವಹಿಸಿ ತಮ್ಮ ಸಹಪಾಟಿ ಕೆ. ಶ್ರೀನಿವಾಸನ್ ಜೊತೆ ಸೇರಿ ‘ಇಂಕ್ವಿಲಾಬ್’ ಎಂಬ ಪತ್ರಿಕೆ ಹೊರಡಿಸಿದರು.
1946-60ರ ಅವಧಿಯಲ್ಲಿ ನ್ಯಾಷನಲ್ ಕಾಲೇಜಿನ ಭೌತ ವಿಜ್ಞಾನ ಉಪನ್ಯಾಸಕರಾಗಿ, 1961-72ರವರೆಗೆ ಅದೇ ಕಾಲೇಜಿನ ಪ್ರಾಂಶುಪಾಲರಾಗಿ ಶಿಕ್ಷಣ, ವಿಜ್ಞಾನ, ಗಾಂಧೀತತ್ವ, ಕ್ರೀಡೆ, ನಾಟಕ – ಈ ರೀತಿ ಎಲ್ಲ ವಿಷಯಗಳಿಗೂ ಪೂರಕವಾದ ವಿಭಾಗಗಳನ್ನು ಸ್ಥಾಪಿಸಿ, ನ್ಯಾಷನಲ್ ಕಾಲೇಜನ್ನು ಸಮರ್ಥವಾಗಿ ಅಭಿವೃದ್ದಿ ಪಡಿಸಿದರು. ಅವರ ಅಧಿಕಾರಾವಧಿಯಲ್ಲಿ ವಿದ್ಯಾರ್ಥಿ-ವಿದ್ಯಾರ್ಥಿನಿ ಸಹ ಶಿಕ್ಷಣ, ಅಧ್ಯಾಪಕರ ಹಾಜರಾತಿ ಸಹಿ ಪದ್ಧತಿ, ಶೈಕ್ಷಣಿಕ-ಪಠ್ಯೇತರ ಚಟುವಟಿಕೆಗಳಿಗೆ ಆದ್ಯತೆ, ಶೈಕ್ಷಣಿಕವಾಗಿ ಹಿಂದುಳಿದವರಿಗೆ ವಿಶೇಷ ತರಬೇತಿ – ಹೀಗೆ ಅನೇಕ ಸುಧಾರಣಾ ಕ್ರಮಗಳು ಜರಿಗೆ ಬಂದವು. ಪ್ರತಿವರ್ಷ ರ‍್ಯಾಂಕ್ ಬರುವ ಕಾಲೇಜು ಎಂದು ಅದಕ್ಕೆ ಹೆಸರು ಬಂದಿತು. ನಂತರ ಗೌರಿಬಿದನೂರು, ಬಾಗೇಪಲ್ಲಿ, ಯಲ್ದೂರು, ಮಡಿಯನೂರು, ಸುಬ್ರಮಣ್ಯಪುರ, ಜಯನಗರಗಳಲ್ಲಿ ವಿದ್ಯಾರ್ಥಿಗಳಿಗೆ ಅನುಕೂಲವಾಗುವಂತೆ ಶಾಲೆಗಳನ್ನು ತೆರೆದರು.
ಜನರಲ್ಲಿ ವೈಜ್ಞಾನಿಕ ಅರಿವು ನೀಡುವ ಸಲುವಾಗಿ ಬೆಂಗಳೂರು ಸೈನ್ಸ್ ಫೋರಂ (ಬೆಂಗಳೂರು ವಿಜ್ಞಾನ ವೇದಿಕೆ) ಪ್ರಾರಂಭಿಸಿದರು, ಇಲ್ಲಿ ಪ್ರತಿ ಬುಧವಾರ ಸಂಜೆ ವಿಜ್ಞಾನ ಕಾರ್ಯಕ್ರಮಗಳು ನಡೆಯುತ್ತ ಬಂದಿವೆ.  ಅಲ್ಲದೆ ಇಲ್ಲಿ ಪ್ರತಿವರ್ಷ ಒಂದು ತಿಂಗಳ ಕಾಲ ಬೇರೆ ಬೇರೆ ಕ್ಷೇತ್ರದ ವಿಜ್ಞಾನಿಗಳ ಉಪನ್ಯಾಸ ಕಾರ್ಯಕ್ರಮದ ವ್ಯವಸ್ಥೆಯನ್ನು ಅವರು ಜರಿಗೆ ತಂದರು.
ಇವರ ಸಾಧನೆಗಳನ್ನು ಗುರುತಿಸಿ ಸರ್ಕಾರವು 1972 ರಿಂದ 77ರವರೆಗೆ ಇವರನ್ನು ಬೆಂಗಳೂರು ವಿಶ್ವವಿದ್ಯಾನಿಲಯದ ಕುಲಪತಿಗಳಾಗಿ ನೇಮಿಸಿತು. ಇಲ್ಲಿ ಕೂಡ ವಿದ್ಯಾರ್ಥಿಗಳು ಉಪನ್ಯಾಸಕರ ಮೆಚ್ಚುಗೆಗೆ ಪಾತ್ರರಾಗಿ ವಿಶ್ವವಿದ್ಯಾಲಯದ ಕಾರ್ಯವ್ಯಾಪ್ತಿ, ವಿಸ್ತಾರ, ಘನತೆ ಹೆಚ್ಚಿಸಿದರು. ಕನ್ನಡ ಅಭಿವೃದ್ದಿ ಪ್ರಾಧಿಕಾರದ ಅಧ್ಯಕ್ಷರಾಗಿ ವಿಧಾನ ಸೌಧದಲ್ಲೂ ಅವರು ಕಾರ್ಯನಿರ್ವಹಿಸಿದರು. ಅಲ್ಲಿಯ ಎಲ್ಲಾ ರಾಜಕಾರಣಿಗಳ, ಗಣ್ಯರ ಮೆಚ್ಚುಗೆಗೆ ಪಾತ್ರರಾದರು.
1980ರಲ್ಲಿ ಸ್ಥಾಪಿತವಾದ ಕರ್ನಾಟಕ ರಾಜ್ಯ ವಿಜ್ಞಾನ ಪರಿಷತ್ತಿನ ಪ್ರಾಥಮಿಕ ಸ್ಥಾಪಕ ಅಧ್ಯಕ್ಷರಾಗಿ ವಿಜ್ಞಾನ ಬೆಳೆಸುವಲ್ಲಿ ಸಹಕರಿಸಿದರು. ತಮ್ಮ ಕಾರ್ಯದೊತ್ತಡದಲ್ಲಿ ಬೇರೆ ಬೇರೆ ಸಂಸ್ಥೆಗಳ ಕಾರ್ಯನಿರ್ವಹಣೆಯಿಂದ ದೂರವಾಗಿದ್ದರೂ 2004-05 ರಲ್ಲಿ ಪುನಃ ಕರ್ನಾಟಕ ರಾಜ್ಯ ವಿಜ್ಞಾನ ಪರಿಷತ್ತಿನ ಮಹಾಪೋಷಕರಾಗಿ ಸಂಸ್ಥೆಗೊಂದು ನೆಲೆ ಒದಗಿಸಿದರು. ಬೆಂಗಳೂರು ನಗರದ ಹೃದಯಭಾಗ ಬನಶಂಕರಿ 2ನೇ ಹಂತದಲ್ಲಿ ಬಿಡಿಎ ನಿವೇಶನ ಒದಗಿಸಿ ಕರಾವಿಪದ ಇಂದಿನ ಬೃಹತ್ ಕಟ್ಟಡ ‘ವಿಜ್ಞಾನ ಭವನ’ಕ್ಕೆ ಸಾಕ್ಷಿಯಾಗಿದ್ದಾರೆ. ಜನರಲ್ಲಿ ಹಾಸುಹೊಕ್ಕಾಗಿರುವ ಮೂಢನಂಬಿಕೆ, ಕಂದಾಚಾರ, ಭಾನಾಮತಿ ಇವುಗಳ ಬಗೆಗೆ ಪ್ರಶ್ನೆ ಹುಟ್ಟು ಹಾಕುವ ಪ್ರವೃತ್ತಿ ಯನ್ನು ಜನ ಸಾಮಾನ್ಯರಲ್ಲಿ ಬೆಳೆಸಲು ಅವರು ಶ್ರಮಿಸಿದರು. ಪವಾಡ ಮಾಡುವವರಿಗೆ ಬಹಿರಂಗ ಸವಾಲು ಹಾಕುತ್ತಿದ್ದರು ಎಚ್‌ಎನ್. ಯಾರಿಗೂ ಮಣಿಯದೆ ಪ್ರಶ್ನೆ ಹಾಕುವ ಪ್ರವೃತ್ತಿಯನ್ನು ಅವರು ಹುಟ್ಟು ಹಾಕಿದರು. ಅವರು ಸ್ಥಾಪಿಸಿದ ಸಂಸ್ಥೆಗಳಲ್ಲೆಲ್ಲ ‘?’ ಈ ಚಿಹ್ನೆಯ ಸಂಕೇತವು ಪ್ರದರ್ಶಿಸಲ್ಪಟ್ಟಿರುತ್ತದೆ.
 
 

ಸದಾ ಜನಜಂಗುಳಿಯ ಮಧ್ಯದಲ್ಲಿ, ನಗುತ್ತಾ ‘ಕುಶಲ ಕುಶಲೋಪರಿ’ ವಿಚಾರಿಸುತ್ತ, ಊಟೋಪಚಾರಗಳನ್ನು ತಾವೇ ವಹಿಸಿಕೊಂಡು, ತಮ್ಮ ಜೀವಮಾನವನ್ನೆಲ್ಲಾ ವಿದ್ಯಾರ್ಥಿ ನಿಲಯಗಳಲ್ಲೆ ಕಳೆದ ಈ ಮಹಾನುಭಾವರು ವಿದ್ಯಾರ್ಥಿಗಳೇ ತನ್ನ ಮಕ್ಕಳೆಂಬತೆ ಕಂಡರು. ಸಮಾಜ ಸೇವೆಯಲ್ಲಿ ಜೀವನವನ್ನು ಕಳೆದರು. ನ್ಯಾಷನಲ್ ಕಾಲೇಜಿನ ಚಿಕ್ಕ ಕೊಠಡಿಯಲ್ಲಿ ಕೊನೆಯವರೆಗೆ ಬದುಕು ನಡೆಸಿದರು. ಒಂದು ಟೆಲಿಫೋನ್, ಒಂದು ಚಾಪೆ, ಒಂದು ಚಿಕ್ಕ ಟೇಬಲ್ ಇವೇ ಅವರ ಆಸ್ತಿಗಳು. ಯಾರಾದರೂ ಅತಿಥಿಗಳು ತಂದ ಹಣ್ಣುಗಳು ಅಲ್ಲಿ ಇರುತ್ತಿದ್ದವು. ಅವರ ಶಿಷ್ಯಗಣ ದೊಡ್ಡದು. ಬಿಳಿ ಅಂಗಿ, ಪಂಚೆ, ಟೋಪಿ ಧರಿಸಿ, ಜನಪ್ರಿಯತೆಯ ತುಟ್ಟ ತುದಿಗೇರಿದ್ದರು ಎಚ್‌ಎನ್.
1968ರಲ್ಲಿ ಶೈಕ್ಷಣಿಕ ರಂಗದ ಸಾಧನೆಗಾಗಿ ರಾಜ್ಯಪ್ರಶಸ್ತಿ, 1984ರಲ್ಲಿ ದೇಶದ ಪ್ರತಿಷ್ಠಿತ ಪ್ರಶಸ್ತಿ ಪದ್ಮಭೂಷಣಗಳೊಂದಿಗೆ ಇನ್ನೂ ಅನೇಕ ಪ್ರಶಸ್ತಿ ಪುರಸ್ಕಾರಗಳು ಇವರನ್ನು ಹುಡುಕಿಕೊಂಡು ಬಂದವು. ಯಾವದಕ್ಕೂ ಹಿಗ್ಗದೇ ಕುಗ್ಗದೇ ಸಾರ್ವಜನಿಕ ಕ್ಷೇತ್ರದಲ್ಲಿ ಮಲ್ಯಾಧಾರಿತ ಬದುಕು ಸಾಗಿಸಿದ ಧೀಮಂತ ಎಚ್‌ಎನ್ ನಮಗೆಲ್ಲ ಆದರ್ಶಪ್ರಾಯರು.
ಬುಧನ ಅಧ್ಯಯನದಲ್ಲಿ ಮೆಸೆಂಜರ್
ಬರಿಗಣ್ಣಿಗೆ ಗೋಚರವಾಗುವ ಗ್ರಹಗಳ ಪೈಕಿ ಬಹುಬೇಗ ನಮ್ಮ ದೃಷ್ಟಿಯಿಂದ ಜರಿಕೊಳ್ಳುವ ಗ್ರಹವೆಂದರೆ ಬುಧ. ಇದಕ್ಕೆ ಕಾರಣವೂ ಇದೆ. ಇದು ಸೂರ್ಯನಿಗೆ ಅತ್ಯಂತ ಸಮೀಪದಲ್ಲಿದ್ದು, ಬಹುತೇಕವಾಗಿ ಸೂರ್ಯೋದಯ ಅಥವಾ ಸೂರ್ಯಾಸ್ತಮಾನದ ಪ್ರಕಾಶತೆಯಲ್ಲಿ ಅಡಗಿರುತ್ತದೆ. ಶುಕ್ರನ ಕಕ್ಷೆ ಮತ್ತು ಸೂರ್ಯನ ಮಧ್ಯೆ ಇರುವ ಕಕ್ಷೆಯಲ್ಲಿ ಇದು ಚಲಿಸುತ್ತದೆ.  ಭೂಮಿಯಿಂದ ನೋಡುವಾಗ ಸೂರ್ಯನಾಚೆಗೆ ಇರುವಾಗ ಉಚ್ಚಯುತಿಯಲ್ಲಿ ಗೋಚರಿಸುತ್ತದೆ
ಇದು ಗೋಚರಿಸುವ ಸಮಯವಾದರೂ ಎಂಥದ್ದು! ಸೂರ್ಯಮುಳುಗಿದ ಸ್ವಲ್ಪ ಕಾಲದಲ್ಲಿ ಪಶ್ಚಿಮ ದಿಗಂತದಲ್ಲೂ, ಸೂರ್ಯ ಉದಯಕ್ಕೆ ಸ್ವಲ್ಪ ಕಾಲ ಮುಂಚೆ ಪೂರ್ವ ದಿಗಂತದ ಬಳಿಯೂ ಬುಧಗ್ರಹ ಕಾಣ ಸಿಗುತ್ತದೆ. ಆ ವೇಳೆಗಳಲ್ಲಿ ವಾತಾವರಣದ ಧೂಳು ಹಾಗೂ ಮಂಜು ಮುಸುಕಿದ್ದರೆ, ನೋಟ ಅಸ್ಪಷ್ಟವಾಗುತ್ತದೆ. ಹೀಗಾಗಿ ಈ ಗ್ರಹ ಮಂಕಾಗಿ ಗೋಚರಿಸುತ್ತದೆ. ಈ ಕಾರಣಗಳಿಂದಾಗಿ, ಭೂಮಿಯಿಂದ ದೂರದರ್ಶಕದ ಮೂಲಕ ವಿಜ್ಞಾನಿಗಳಿಗೆ ದೊರೆತ ಮಾಹಿತಿ ತುಂಬಾ ಕಡಿಮೆ. ಅಷ್ಟೇ ಅಲ್ಲದೆ, 1970ರಲ್ಲಿ ಇದರ ಸಮೀಪ ಹಾರಾಟ ನಡೆಸಿದ ವ್ರೋಇದರ ಮೇಲ್ಮೈ ಲಕ್ಷಣಗಳ ಅಲ್ಪ ಮಾಹಿತಿ ಲಭ್ಯವಾಗಿದೆಯಷ್ಟೆ.
ಈಗ ಇತಿಹಾಸದಲ್ಲಿ ಪ್ರಪ್ರಥಮವಾಗಿ ವ್ರೋಬುಧನ ಸುತ್ತ ಕಕ್ಷೆಯನ್ನು ಮಾಡಿಕೊಂಡು, ಪರಿಭ್ರಮಿಸಲು ಪ್ರಾರಂಭಿಸಿದೆ. ಆ ವ್ರೋಅಮೆರಿಕದ ‘ನಾಸಾ’ ಸಂಸ್ಥೆಯ ‘ಮೆಸೆಂಜರ್’. ಮೆಸೆಂಜರ್ ನೌಕೆಯು ಭೂಮಿಯಿಂದ ಸರಿಸುಮಾರು 7 ವರ್ಷ ಕಾಲ ಪ್ರಯಾಣ ಮಾಡಿ, 2011ರ ಮಾರ್ಚ್ ತಿಂಗಳ 18ನೇ ತಾರೀಖಿನಂದು ಉದ್ದೇಶಿತ ಕಕ್ಷೆಯನ್ನು ತಲುಪಿತು.
‘ಮೆಸೆಂಜರ್’ ಎಂಬ ಹೆಸರು ಹಲವು ಪದಪುಂಜಗಳಿಂದ ಪಡೆದ ಹ್ರಸ್ವರೂಪವಾಗಿದೆ. ಅದರ ಪೂರ್ಣರೂಪ ಹೀಗಿದೆ. ಮರ್ಕ್ಯೂರಿ ಸರ್ಫೇಸ್ ಸ್ಪೇಸ್ ಎನ್‌ವಿರಾನ್‌ಮೆಂಟ್ ಜಿಯೋಕೆಮಿಸ್ಟ್ರಿ ಅಂಡ್ ರೇಂಜಿಂಗ್ (Messenger –  Mercury Surface-Space Environment Geo chemistry and Ranging; ಬುಧ ಮೇಲ್ಮೈ ವ್ರೋಭೂರಸಾಯನ ವಿಜ್ಞಾನ ಮತ್ತು ವ್ಯಾಪ್ತಿ) ಎಂದಾಗಿದೆ. ಈ ನೌಕೆಯು 2004ರ ಆಗಸ್ಟ್‌ನಲ್ಲಿ ಉಡಾವಣೆಯಾಗಿ ಸುಮಾರು 8 ಬಿಲಿಯನ್ ಕಿ.ಮೀ.ಗಳಷ್ಟು ಕ್ರಮಿಸಿದೆ. ನಿರ್ದಿಷ್ಟ ಕಕ್ಷೆಯನ್ನು ತಲುಪುವ ಮೊದಲು 2008ರ ಜನವರಿ ಹಾಗೂ ಅಕ್ಟೋಬರ್ ಮತ್ತು 2009ರ ಸೆಪ್ಟೆಂಬರ್‌ನಲ್ಲಿ –  ಒಟ್ಟು ಮೂರು ಬಾರಿ – ಬುಧ ಗ್ರಹದ ಸಮೀಪ ಇದು ಹಾರಾಟ ನಡೆಸಿತು. ಈ ನೌಕೆಗೆ ದೊಡ್ಡದಾದ ಎಲಿಪ್ಸೀಯ (ಎಲಿಪ್ಸ್ ಆಕಾರದ)  ಕಕ್ಷೆ ಇದೆ. ಇದು ಬುಧ ಮೇಲ್ಮೈನಿಂದ ಕನಿಷ್ಠ 200 ಕಿ.ಮೀ. ಮತ್ತು ಗರಿಷ್ಠ 15,193 ಕಿ.ಮೀ. ದೂರದಷ್ಟಿರುವ ದೀರ್ಘವೃತ್ತ (ಎಲಿಪ್ಸ್) ಕಕ್ಷೆಯಲ್ಲಿ ಸುತ್ತುತ್ತಿದೆ.

ಚಿತ್ರ-1: ಕಲಾವಿದನ ಕಲ್ಪನೆಯಲ್ಲಿ ಬುಧಗ್ರಹವನ್ನು ಪರಿಭ್ರಮಿಸುತ್ತಿರುವ ಮೆಸೆಂಜರ್. ಎಡಭಾಗದಲ್ಲಿ ಸೂರ್ಯ-ಛಾಯೆ (sun shade) ಸಾಧನವನ್ನು ಕಾಣಬಹುದು.
ಮೆಸೆಂಜರ್‌ಗಿಂತಲೂ ಮಂಚೆ ‘ಮಾರಿನರ್-10’ ಎಂಬ ನೌಕೆಯು ಬುಧಗ್ರಹಕ್ಕೆ ಭೇಟಿಕೊಟ್ಟಿತ್ತು. ಮಾರಿನರ್-10ನೌಕೆಗೆ ಬುಧಗ್ರಹದ ಸುತ್ತ ಯಾವುದೇ ಕಕ್ಷೆ ಇರಲಿಲ್ಲ. 29 ಮಾರ್ಚ್ 1974, 21 ಸೆಪ್ಟೆಂಬರ್ 1974, ಮತ್ತು 16 ಮಾರ್ಚ್ 1975 – ಈ ದಿನಗಳಂದು  ಮಾರಿನರ್ 10 ನೌಕೆಯು ಬುಧಗ್ರಹದ ಸಮೀಪ ಯಶಸ್ವೀ ಹಾರಾಟ ನಡೆಸಿತ್ತು.  ಬುಧಗ್ರಹದ ಒಟ್ಟು 3500 ಬಿಂಬಗಳನ್ನು ಇದು ಪಡೆದಿತ್ತು.  ಆದರೆ ದುರದೃಷ್ಟವಶಾತ್, ಪ್ರತಿ ಸಂದರ್ಭದಲ್ಲಿ ನೌಕೆ ತೆಗೆದ ಚಿತ್ರಗಳು ಬುಧಗ್ರಹದ ಒಂದೇ ಬದಿಯದಾಗಿತ್ತು.

ಚಿತ್ರ-2: ಬುಧಗ್ರಹದ ಸುತ್ತಲೂ ಮೆಸೆಂಜರ್ ಕಕ್ಷೆ – ಕಲಾವಿದನ ಕಲ್ಪನೆಯಲ್ಲಿ
ಇದುವರೆವಿಗೆ ನೋಡಲಾಗದ ಬುಧಗ್ರಹದ ಮತ್ತೊಂದು ಬದಿಯ ವಿಶೇಷತೆಗಳನ್ನು, ಲಕ್ಷಣಗಳನ್ನು ಬಹಿರಂಗ ಪಡಿಸಲೆಂದೇ ಮೆಸೆಂಜರ್ ಅನ್ನೂ ವಿನ್ಯಾಸಗೊಳಿಸಲಾಗಿದೆ. ತನ್ನ ಒಂದು ವರ್ಷದ ಪ್ರಾಥಮಿಕ ವಿಜ್ಞಾನ ಕಾರ್ಯ ಯೋಜನೆಯಲ್ಲಿ ಬುಧಗ್ರಹದ ಸಂಪೂರ್ಣ ಮೇಲ್ಮೈನ ಸ್ಥಳ ವರ್ಣನೆ, ಗ್ರಹೀಯ ಸಂರಚನೆ, ಕಾಂತಕ್ಷೇತ್ರ ಅಲ್ಲದೆ ಜಲಾಮುಖಿ ಪರಿಣಾಮಗಳನ್ನು ಅಧ್ಯಯನ ಮಾಡಿ ಮಾಹಿತಿ ಸಂಗ್ರಹಿಸುವ ಗುರಿ ಮೆಸೆಂಜರ್ ನೌಕೆಗಿದೆ.
ಮೆಸೆಂಜರ್ ನೌಕೆಯ ಕಕ್ಷಾ ಅವಧಿ ಒಂದು ವರ್ಷ ಕಾಲ. ಈ ಅವಧಿಯಲ್ಲಿ ಆರು ಪ್ರಮುಖ ಪ್ರಶ್ನೆಗಳಿಗೆ ಉತ್ತರವನ್ನು ಪಡೆಯುವ ನಿರೀಕ್ಷೆಯಿದೆ. ಆ ಪ್ರಶ್ನೆಗಳೆಂದರೆ:
1. ಬುಧ ಏಕೆ ಅಷ್ಟೊಂದು ಸಾಂದ್ರ?
2. ಬುಧ ಗ್ರಹದ ಸಂರಚನೆ ಹೇಗಾಗಿದೆ?
3. ಬುಧ ಗ್ರಹದ ಕಾಂತಕ್ಷೇತ್ರದ ಸ್ವರೂಪವೇನು?
4. ಬುಧ ಗ್ರಹದ ಗರ್ಭದ (core) ರಚನೆ ಹೇಗಿದೆ?
5. ಬುಧ ಧ್ರುವಗಳ ಬಿಳಿಯ ಅಸಾಮಾನ್ಯ ವಸ್ತುಗಳಾವುವು?
6. ಬುಧಗ್ರಹದಲ್ಲಿ ಆವಿಯಾಗುವ ಪ್ರಧಾನ ವಸ್ತುಗಳಾವುವು?
ಬುಧಗ್ರಹದ ಉತ್ತರ ದಕ್ಷಿಣ ಧ್ರುವಗಳ ಬಳಿ ಇರುವ ಶಾಶ್ವತ ಕತ್ತಲೆಯಲ್ಲಿನ ಕುಳಿ, ಕಂದಕಗಳಲ್ಲಿ ಮಂಜು ಇರುವ ಬಗ್ಗೆ ದೊರತಿರುವ ರೇಡಾರ್ ಅಧ್ಯಯನದ ಸುಳಿವುಗಳನ್ನು ದೃಢೀಕರಿಸುವ ನಿಟ್ಟಿನಲ್ಲಿ ಈ ನೌಕೆ ಕೆಲಸ ಮಾಡಲಿದೆ.
ರೇಡಿಯೋ ವಿಜ್ಞಾನ ಪ್ರಯೋಗದೊಂದಿಗೆ ಏಳು ಭಿನ್ನ ವಿಜ್ಞಾನ ಉಪಕರಣಗಳು ಇದರಲ್ಲಿವೆ. ಕ್ಯಾಮೆರಾಗಳು, ಒಂದು ಲೇಸರ್ ಔನ್ನತ್ಯ ಮಾಪಕ, ಒಂದು ಕಾಂತ ವಿದ್ಯುತ್ ಮಾಪಕ ಮತ್ತು ವಿಶೇಷ ರೋಹಿತದರ್ಶಕಗಳು ಮೆಸೆಂಜರ್ ನೌಕೆಯಲ್ಲಿವೆ. ಇವುಗಳ ಸಹಾಯದಿಂದ ಗ್ರಹದ ಸಂಪೂರ್ಣ ಮೇಲ್ಮೈ ನಕ್ಷೆ, ರಚನೆ – ಅದರ ವಿವರಣೆ, ಒಳಗರ್ಭದ ಸಂಯೋಜನೆಯ ದತ್ತಾಂಶ ಸಂಗ್ರಹಣೆ, ಕಾಂತಕ್ಷೇತ್ರದ ಲಕ್ಷಣ, ತೆಳುವಾದ ವಾತಾವರಣಗಳ ಬಗೆಗೆ ಸಂಶೋಧನೆಗಳನ್ನು ನಡೆಸಬಹುದಾಗಿದೆ.
[image: https://kanaja.karnataka.gov.in/wp-content/uploads/2011/08/SKY04-300x156.jpg]
ಚಿತ್ರ-3: ಮೆಸೆಂಜರ್ ನೌಕೆ ಬುಧಗ್ರಹದ ಕಕ್ಷೆಯಿಂದ ತೆಗೆದ ಮೊತ್ತ ಮೊದಲ ಚಿತ್ರ. 29.03.11ರಂದು ತೆಗೆದಿದ್ದು. (ಕೃಪೆ ನಾಸಾ/ಜನ್ ಹಾಪ್‌ಕಿನ್ಸ್ ವಿಶ್ವವಿದ್ಯಾನಿಲಯ ಆನ್ವಯಿಕ ಭೌತ ವಿಜ್ಞಾನ ಪ್ರಯೋಗಾಲಯ, ಕಾರ್ನೇಜಿಯೇ ಸಂಸ್ಥೆ, ವಾಷಿಂಗ್‌ಟನ್)
ಬುಧ ಗ್ರಹವು ಸೂರ್ಯನಿಗೆ ಅತ್ಯಂತ ಸಮೀಪವಿದೆಯಷ್ಟೆ? ಆದ್ದರಿಂದ ಅದನ್ನು ಪರಿಭ್ರಮಿಸುವ ವ್ರೋತೀವ್ರ ಉಷ್ಣತೆ, ಸೌರವಿಕಿರಣ ಪ್ರಭಾವಗಳನ್ನು ತಡೆದು ಕೊಳ್ಳುವಂತಿರಬೇಕು. ಸೂರ್ಯನ ತೀವ್ರ ಉಷ್ಣತೆಯಿಂದ ರಕ್ಷಿಸಲು ಮೆಸೆಂಜರ್ ನೌಕೆಗೆ ‘ಸೌರ-ಛಾಯಾ ಸಾಧನ’ ಎನ್ನುವ (Sun-shade) ವಿಶೇಷ ಉಪಕರಣವನ್ನು ಅಳವಡಿಸಲಾಗಿದೆ. ಉಷ್ಣ ನಿರೋಧಕ ಹಾಗೂ ಉಚ್ಚ ಪ್ರತಿಫಲನ ಗುಣದ ವಸ್ತುವಿನಿಂದ ಇದನ್ನು ತಯಾರಿಸಿದ್ದಾರೆ, ಅದನ್ನು ಟೈಟೇನಿಯಮ್ ಚೌಕಟ್ಟಿನಲ್ಲಿಟ್ಟು, ನೌಕೆಯ ಮುಂಭಾಗದಲ್ಲಿ ಜೋಡಿಸಲಾಗಿದೆ.[image: https://kanaja.karnataka.gov.in/wp-content/uploads/2011/08/sky2-153x300.jpg]
 
[image: https://kanaja.karnataka.gov.in/wp-content/uploads/2011/08/sky1-298x300.jpg]
ಚಿತ್ರ-4: ಮೆಸೆಂಜರ್ ನೌಕೆ ಕಳಿಸಿರುವ ಬುಧಗ್ರಹದ ಚಿತ್ರಗಳು
ಮೆಸೆಂಜರ್ ನೌಕೆಯ ಕಾರ್ಯಾವಧಿ ಕೇವಲ ಎರಡು ಬುಧ ದಿನಗಳಿಗೆ ಕೊನೆಗೊಳ್ಳಲಿದೆ! ಇದಕ್ಕೆ ಕಾರಣ ಬುಧಗ್ರಹವು ತನ್ನ ಅಕ್ಷದ ಸುತ್ತಲೂ ಅತ್ಯಂತ ನಿಧಾನಗತಿಯಲ್ಲಿ ಭ್ರಮಣೆ ಹೊಂದುವುದೇ ಆಗಿದೆ. ಒಂದು ಬುಧ ದಿನವು 176 ಭೂದಿನಗಳಿಗೆ ಸಮ. ಸೂರ್ಯನ ಸುತ್ತಲೂ ಬುಧ ವೇಗವಾಗಿ ಸುತ್ತುತ್ತದೆ. ಅದರ ಭ್ರಮಣೆಯ ವೇಗಕ್ಕಿಂತ ಪರಿಭ್ರಮಣೆಯ ವೇಗ ಹೆಚ್ಚು. ಬುಧ ಕೇವಲ 88 ಭೂದಿನಗಳಿಗೆ ಒಮ್ಮೆ ಸೂರ್ಯನನ್ನು ಸುತ್ತುಹಾಕುತ್ತದೆ.  ಒಂದು ಬುಧವರ್ಷವು 88 ಭೂದಿನಗಳಿಗೆ ಸಮ. ಆದ್ದರಿಂದ ತನ್ನ 12 ಭೂತಿಂಗಳ ಕಕ್ಷೀಯ ವೀಕ್ಷಣೆಯಲ್ಲಿ, ಮೆಸೆಂಜರ್ ನೌಕೆಯು ಕೇವಲ 2 ಬುಧದಿನಗಳ ಅನುಭವವನ್ನು ಮಾತ್ರ ಪಡೆಯುತ್ತದೆ. ಆದರೆ ಇದು ನಾಲ್ಕು ಬುಧವರ್ಷಗಳಿಗಿಂತಲೂ ಅಧಿಕವಾಗಿರುತ್ತದೆ.
 
	[image: https://kanaja.karnataka.gov.in/wp-content/uploads/2011/08/all_pic-181x300.jpg]
ಚಿತ್ರ-5: ಮೆಸೆಂಜರ್ ವ್ರೋಕಳುಹಿಸಿರುವ ಬುಧಗ್ರಹದ ವಿಶೇಷ ಭಾಗಗಳ ಚಿತ್ರಗಳು
1) ದೀರ್ಘ ನೆರಳಿನ ಕುಳಿ: ಅಬೆಡಿನ್ಸ್ ಎಜೆಕ್ಟಾ
2) ಬುಧ ಗ್ರಹದ ಒಂದು ಭಾಗ. ಬಿತೋವನ್ ಬೇಸಿನ್ ಕುಳಿಯು ಚಿತ್ರದ ಮಧ್ಯಭಾಗದಲ್ಲಿ ಕಂಡುಬರುತ್ತದೆ.
3) ಸಂಕೀರ್ಣ ಕುಳಿ ಬಾರ್‌ಟಾಕ್ 25.04.11ರಂದು ತೆಗೆದಿದ್ದು.
4) ನೋಕ್ ವಾನ್ ಕೇಂದ್ರ ಕುಳಿ
5) ಡ್ಯೂರರ್‌ನ ಅತ್ಯಂತ ಸಮೀಪ ನೋಟ
6) X ಗುರುತಿನ ಸ್ಥಳ
7) ಮಿಕ್ಕಿವಿಜ್‌ನ ಬೆಳಗುವ ಶಿಖರಗಳು
8) ನಗು ಸೂಸುತ್ತಿರುವ ಕುಳಿ (ಚಿತ್ರದ ಮೇಲಿನ ಭಾಗದ್ದು) ಇರಾನಿನ ಲೇಖಕ ಬಾದಿಯಲ್ – ಜಮಾನ್ – ಅಲ್ – ಹಮಧಾನಿರವರ ನೆನಪಿಗಾಗಿ ಈ ಕುಳಿಗೆ ‘ಅಲ್-ಹಮಧಾನಿ’ ಎಂದು ಹೆಸರಿಸಲಾಗಿದೆ.


ಹವಾಮಾನ ಮತ್ತು ವಾಯುಗುಣ

ಮಾನವನ ಜೀವನಶೈಲಿ ಮತ್ತು ಆವಾಸಗಳನ್ನು ನಿರ್ಧರಿಸುವಲ್ಲಿ ಹವಾಮಾನದ ಪಾತ್ರ ದೊಡ್ಡದು. ಹಾಗೆಯೇ ಪ್ರತಿಯೊಂದು ವಾಯುಗುಣಕ್ಕೆ ಅನುಗುಣವಾಗಿ ವಿಕಾಸಗೊಂಡ ಜೀವಿಯು ವಾಯುಗುಣಕ್ಕೆ ಅತ್ಯಂತ ಸಮರ್ಪಕವಾಗಿ ಹೊಂದಿಕೊಳ್ಳುತ್ತದೆ. ಮರುತು, ಇಂದ್ರ ವರುಣರೇ ಮೊದಲಾದ ದೇವತೆಗಳು ವಾಯುಗುಣ ನಿಯಂತ್ರಕರೆಂಬ ಭಾವನೆ ಪ್ರಾಚೀನ ಭಾರತದ ಪರಂಪರೆಯಲ್ಲಿತ್ತು. ಆಕಾಶದ ಸ್ವರೂಪ, ಪಶು-ಪಕ್ಷಿಗಳ ವರ್ತನೆಗಳನ್ನು ಆಧರಿಸಿ ಹವಾಮಾನವನ್ನು ಮುನ್ಸೂಚಿಸುವ ಪ್ರಯತ್ನ ಭಾರತೀಯ ಜನಪದದಲ್ಲಿದೆ.  ಹವಾಮಾನವೆನ್ನುವುದು ನಿಸರ್ಗಾತೀತದ ಅಭಿವ್ಯಕ್ತಿಯಲ್ಲ; ಭೌತಿಕ ವಿದ್ಯಮಾನಗಳ ಫಲ ಎಂಬುದು ಈಗ ತಿಳಿದಿದೆ.
1) ಸಮಭಾಜಕ ವೃತ್ತದ ಬಳಿ ಸೆಕೆಂಡಿಗೆ 465 ಮೀಟರ್ ವೇಗದಲ್ಲಿ ಭೂಮಿಯು ಪೂರ್ವಾಭಿಮುಖವಾಗಿ ತನ್ನ ಅಕ್ಷದ ಸುತ್ತಲೂ ತಿರುಗುತ್ತದೆ. ಒಂದು ಸುತ್ತು ತಿರುಗಲು 23 ಗಂಟೆ 56 ಮಿನಿಟು ಮತ್ತು 4.09 ಸೆಕೆಂಡುಗಳು ಬೇಕು. ಹೀಗೆ ಭೂಮಿಯು ತಿರುಗುತ್ತಲೇ ಸೂರ್ಯನ ಸುತ್ತಲೂ ಪ್ರದಕ್ಷಿಣೆ ಹಾಕಲು 365 ದಿನ 5 ಗಂಟೆ 48 ಮಿನಿಟು 45.51 ಸೆಕೆಂಡುಗಳು ಬೇಕು. ಇದರಿಂದ ವರ್ಷಾವಧಿಯನ್ನು ಋತುಗಳ ಅವಧಿಗೆ ಮೇಳೈಸಲು 4 ವರ್ಷಗಳಿಗೊಮ್ಮ ಫೆಬ್ರವರಿಯಲ್ಲಿ 29 ದಿನ ಎಂದು ಲೆಕ್ಕ ಮಾಡುತ್ತಾರೆ. ಆ ವರ್ಷವನ್ನು ಏನೆಂದು ಕರೆಯುತ್ತಾರೆ?
2) ದಿನಕ್ಕೆ ಸುಮಾರು ಎಷ್ಟು ಡಿಗ್ರಿಯಂತೆ ಸೂರ್ಯನು ತನ್ನ ವಾರ್ಷಿಕ ಚಲನೆಯಲ್ಲಿ ಪೂರ್ವದ ಕಡೆಗೆ ಚಲಿಸುವಂತೆ ಭೂಮಿಯ ಮೇಲಿರುವ ನಮಗೆ ಭಾಸವಾಗುತ್ತದೆ?
3) ವಾಯುಮಂಡಲದ ಭೌತಿಕ ಸ್ಥಿತಿಗತಿಗಳನ್ನು ತತ್ಕಾಲದಲ್ಲಿ ಸೂಚಿಸುವುದೇ ಹವಾಮಾನ.  ಇದನ್ನು ಆ ಕ್ಷಣದ ವಾಯುಮಂಡಲದ ಪ್ರಾಚರ (ಪ್ಯಾರಮೀಟರ್) ಗಳಾದ ಉಷ್ಣತೆ, ಒತ್ತಡ, ಮಾರುತ, ತೇವಾಂಶ ಮತ್ತು ಆಕಾಶದ ಸ್ಥಿತಿಗತಿಗಳನ್ನು ಆಧರಿಸಿ ವಿವರಿಸಲಾಗುವುದು. ‘ಹವಾಮಾನದ ಅಧ್ಯಯನ’ವನ್ನು ‘……. ವಿಜ್ಞಾನ’ ಎಂದು ಕರೆಯುತ್ತಾರೆ? ಈ ಹೆಸರನ್ನು ತಿಳಿಸಿ.
4) ವಾಯುಗುಣ ಅಂದರೇನು?
5) ವಾಯುಮಂಡಲದಲ್ಲಿ ಹವಾಗೋಲ (10-16 ಕಿ.ಮೀ. ಎತ್ತರ ತನಕ) ಮತ್ತು ಸ್ಥಿರಗೋಲ (80 ಕಿ.ಮೀ. ಎತ್ತರದ ತನಕ) ಗಳಿಗಿಂತ ಮೇಲೆ (80 ಕಿ.ಮೀ. – 1000 ಕಿ.ಮೀ. ಎತ್ತರ) ಇರುವ ವಿಶಿಷ್ಟ ಭಾಗವನ್ನು ಏನೆಂದು ಕರೆಯುತ್ತಾರೆ? ಏಕೆ?
6) ದ್ವಿತೀಯಕ ಕಾಮನಬಿಲ್ಲು ಹೇಗೆ ಉಂಟಾಗುತ್ತದೆ?
7) ಸರಾಸರಿ ತಾಪಮಾನ 15 ಡಿಗ್ರಿ ಸೆಲ್‌ಸಿಯಸ್ ಇರುವಾಗ ದೀರ್ಘ ತರಂಗ ದೂರದ ಅಲೆಗಳ ರೂಪದಲ್ಲಿ ಭೂಮಿಯು ಶಕ್ತಿಯನ್ನು ಹೊರಸೂಸುತ್ತದೆ. ಹೀಗೆ ಹೊರಸೂಸಲ್ಪಡುವ ಶಕ್ತಿಯ ಗರಿಷ್ಠ ಮಟ್ಟದ ತರಂಗ ದೂರ 10 ಮೈಕ್ರೊ ಮೀಟರ್. ವಾಯುಮಂಡಲದಲ್ಲಿರುವ ನೀರು, ಕಾರ್ಬನ್ ಡೈಆಕ್ಸೈಡ್ ಹಾಗೂ ಮಿಥೇನ್ ಅನಿಲಗಳು ದೀರ್ಘ ತರಂಗ ದೂರದ ಅಲೆಗಳನ್ನು ಹೀರಿ ಉಷ್ಣವು ಅಂತರಿಕ್ಷಕ್ಕೆ ಹೋಗುವುದನ್ನು ತಪ್ಪಿಸುತ್ತವೆ. ಮೋಡಕವಿದ ವಾತಾವರಣದಲ್ಲಿ ಅಗಾಧ ಪ್ರಮಾಣದಲ್ಲಿ ಉಷ್ಣವು ನೀರಾವಿಯಿಂದ ಹೀರಲ್ಪಡುತ್ತದೆ. ಆಗ ಮೋಡಗಳು ದಪ್ಪ ಹೊದಿಕೆಯಂತೆ ವರ್ತಿಸಿ ವಾಯುಮಂಡಲದ ಬಿಸಿ ಏರುತ್ತದೆ. ಈ ವಿದಮಾನಕ್ಕೆ ಏನೆಂದು ಕರೆಯುತ್ತಾರೆ ?
 
ಉತ್ತರಗಳು
1) ಅಧಿಕ ವರ್ಷ (ಲೀಪ್ ಇಯರ್)
2) ದಿನಕ್ಕೆ ಸುಮಾರು ಒಂದು ಡಿಗ್ರಿಯಂತೆ
3) ಪವನ ವಿಜ್ಞಾನ (ಮಿಟಿಯರಾಲಜಿ)
4) ಹವಾಮಾನದ ದೀರ್ಘಾವದಿ ಸರಾಸರಿಯನ್ನೇ ‘ವಾಯುಗುಣ’ವೆನ್ನುವರು. ನೀರಿನ ಆಕರ, ನೈಸರ್ಗಿಕ ಸಂಪನ್ಮೂಲ, ಬೆಳೆ ವಿಧಾನ , ಭೂಬಳಕೆ, ಕೈಗಾರಿಕಾ ಸ್ಥಾವರಗಳು, ಕಟ್ಟಡಗಳ ರಚನೆ, ಜನಾಂಗೀಯ ವೈಶಿಷ್ಟ್ಯಗಳು ವಾಯುಗುಣಕ್ಕೆ ಅನುಗುಣವಾಗಿರುತ್ತವೆ. ವಿಭಿನ್ನ ಪ್ರದೇಶಗಳಲ್ಲಿ, ವಿಭಿನ್ನ ಅವಧಿಯಲ್ಲಿರುವ ವಾಯುಮಂಡಲದ ಅಂಶಗಳಾದ ಉಷ್ಣತೆ, ಮಾರುತ, ಮಳೆಗಳು ಒಂದು ಪ್ರದೇಶದ ವಾಯುಗುಣದ ಮೇಲೆ ಪ್ರಭಾವ ಬೀರುತ್ತವೆ.
5) ‘ಅಯಾನುಗೋಲ’, ಯಾಕೆಂದರೆ ಕಣಗಳು ಬಹುತೇಕ ಅಯಾನೀಕರಣಗೊಂಡಿರುತ್ತದೆ.
6) ಮಳೆ ಹನಿಗಳು ಪುಟ್ಟ ಅಶ್ರಗಗಳಂತೆ (ಪ್ರಿಸಮ್‌ಗಳಂತೆ) – ವರ್ತಿಸುತ್ತವೆ. ಸೂರ್ಯ ಪ್ರಕಾಶ ಅವುಗಳ ಮೇಲೆ ಬಿದ್ದು ಒಳಗೆ ಸಾಗುವಾಗ ಕಿರಣಗಳು ಬೇರೆ ಬೇರೆ ಬಣ್ಣದವುಗಳಾಗಿ ಒಡೆಯುತ್ತವೆ. ಇವು ಒಳಬದಿಯಿಂದ ಪ್ರತಿಫಲಿಸಿ ನೀರ ಹನಿಗಳಿಂದ ಹೊರ ಬಂದು ಸೂರ್ಯನಿಗೆ ಅಭಿಮುಖವಾಗಿ ಸಾಗುತ್ತವೆ. ಹೀಗೆ ಸಾಗುವ ಒಂದೇ ಬಣ್ಣದ ಕಿರಣಗಳು ಬೇರೆ ಬೇರೆ ಮಳೆಹನಿಗಳಿಂದ ವೀಕ್ಷಕನನ್ನು ತಲುಪುವಾಗ – ಮೊದಲ ಅಥವಾ ಪ್ರಾಥಮಿಕ – ಕಾಮನ ಬಿಲ್ಲು ಕಾಣಿಸುತ್ತದೆ. ಸೂರ್ಯಕಿರಣ ಮತ್ತು ವೀಕ್ಷಕನನ್ನು ಹಾದುಹೋಗುವ ರೇಖೆಯೊಂದಿಗೆ ಈ ಬಿಲ್ಲು ಮಾಡುವ ಕೋನ ಸುಮಾರು 42 ಡಿಗ್ರಿ. ನೀರ ಹನಿಗಳೊಳಗೆ ಎರಡು ಬಾರಿ ಪ್ರತಿಫಲಿಸಿ ಹೊರಬರುವ ವಿವಿಧ ಬಣ್ಣಗಳ ಕಿರಣಗಳು ಎರಡನೇ – ಅಥವಾ ದ್ವಿತೀಯ – ಕಾಮನಬಿಲ್ಲನ್ನು ಉಂಟು ಮಾಡುತ್ತವೆ. ಸೂರ್ಯ ಕಿರಣ ಮತ್ತು ವೀಕ್ಷಕನನ್ನು ಹಾದು ಹೋಗುವ ರೇಖೆಯೊಂದಿಗೆ ಈ ಬಿಲ್ಲು ಮಾಡುವ ಕೋನ ಸುಮಾರು 50 ಡಿಗ್ರಿ.
7) ‘ಹಸಿರು ಮನೆ’ ಪರಿಣಾಮ.
ಭವಿಷ್ಯದ ಮಂತ್ರ – ನ್ಯಾನೋ ತಾಂತ್ರ
ಎಷ್ಟು ನ್ಯಾನೋ ಶಬ್ದಗಳಿವೆ ಎಂಬುದು ನಿಮಗೆ ಗೊತ್ತೇ? ನ್ಯಾನೋ ಸ್ಕೇಲ್, ನ್ಯಾನೋ ಸೆಕೆಂಡ್, ನ್ಯಾನೋ ಔಷಧ, ನ್ಯಾನೋ ವಸ್ತು – ಈ ಪಟ್ಟಿ ಬೆಳೆಯುತ್ತಲೇ ಹೋಗುತ್ತದೆ. ನ್ಯಾನೋ ತಾಂತ್ರ ವಿಸ್ತಾರವಾಗಿ ಬೆಳೆಯುತ್ತ ಚರ್ಚೆಯ, ಕೌತುಕದ ತಾಂತ್ರಿಕ ವಿಷಯವಾಗಿದೆ. ವಾರಕ್ಕೊಂದರಂತೆ, ಪತ್ರಿಕೆಗಳಲ್ಲಿ ಮತ್ತು ನಿಯತಕಾಲಿಕೆಗಳಲ್ಲಿ ಬಿತ್ತರಗೊಳ್ಳುತ್ತಿರುವ ನ್ಯಾನೋ ಕಾನ್‌ಫರೆನ್ಸ್ ಜಹಿರಾತುಗಳು ನ್ಯಾನೋ ತಾಂತ್ರದ ಮಹತ್ವವನ್ನು ತಿಳಿಸುತ್ತಲಿವೆ. ಸಾಮಾನ್ಯ ಜನರಲ್ಲಿ ಇದರ ಅರಿವು ಈಗ ಸದ್ಯಕ್ಕೆ ಸ್ವಲ್ಪ ಕಷ್ಟಕರವೆಂದೇ ಹೇಳಬಹುದು.
ನ್ಯಾನೋ ತಾಂತ್ರ ಇಷ್ಟು ಪ್ರಮುಖವಾಗಿ ಜಗತ್ತಿನ ಜನರ ಆಕರ್ಷಣೆಗೊಳಪಟ್ಟಿರುವುದಕ್ಕೆ ಪ್ರಮುಖ ಕಾರಣ, ಮಾನವನ ಅಭಿವೃದ್ದಿ ಮತ್ತು ಅಭ್ಯುದಯದ ಬಗ್ಗೆ ಅಧ್ಯಯನ ಮಾಡುವುದರಲ್ಲಿ ಮತ್ತು ಅರಿತುಕೊಳ್ಳುವುದರಲ್ಲಿ ಇದರ ಅಪ್ರತಿಮ ಬಳಕೆ. ಅತಿ ಸೂಕ್ಷ್ಮ ಕಣ ಕಣಗಳ ನಡುವಿನ ಮತ್ತು ಕೋಶಗಳ ಕಾರ್ಯವೈಖರಿ ಸೂಚಿಸುವ ತಂತ್ರಜ್ಞಾನ ಇದು. ನ್ಯಾನೋ ತಂತ್ರಜ್ಞಾನದ ಬೋಧನೆ ಮತ್ತು ವಿಷಯಗಳು ಜೀವವಿಜ್ಞಾನ, ರಸಾಯನವಿಜ್ಞಾನ, ಭೌತವಿಜ್ಞಾನ, ಕಂಪ್ಯೂಟರ್ ವಿಜ್ಞಾನ ಮುಂತಾದ ಈ ಎಲ್ಲ ಕ್ಷೇತ್ರಗಳಲ್ಲೂ ಇವೆ. ಎಲ್ಲಕ್ಕಿಂತಲೂ ಮಿಗಿಲಾಗಿ ಸಾಮಾಜಿಕ ಹಾಗೂ ಜೈವಿಕ ವಿಷಯಗಳ ಸೂಕ್ಷ್ಮ ಸಂಬಂಧದ ಬೆಸುಗೆಯ ಕೊಂಡಿಯಾಗಿ ಇದು ಕಾರ್ಯನಿರ್ವಹಿಸುತ್ತಿದೆ. ಪರಿಸರದಲ್ಲಿ ಜೀವಿ, ನಿರ್ಜೀವಗಳ ಸಂಬಂಧ ಮತ್ತು ಅಂತರ ಪ್ರಚೋದಿತ ಅವಲಂಬನಗಳ ವಿಷಯ ಇದರಿಂದ ಸ್ಪಷ್ಟವಾಗುತ್ತದೆ. ಕಣಗಾತ್ರದ ರೋಬೋಗಳನ್ನು ದೇಹದೊಳಗೆ ಬಿಟ್ಟು ಕ್ಯಾನ್ಸರ್‌ನಂತಹ ಭಯಾನಕ ರೋಗಗ್ರಸ್ತವಾಗಿರುವ ಕೋಶಗಳನ್ನು ಗುರುತಿಸಿ, ಅಂತಹ ಕೋಶಗಳನ್ನು ದೇಹದಿಂದ ಹೊರಹಾಕುವ ಕಾರ್ಯತಂತ್ರವನ್ನು ನ್ಯಾನೊ ವಿಜ್ಞಾನದ ಮೂಲಕ ಸಾಧಿಸಬಹುದು.
ನ್ಯಾನೋ ತಾಂತ್ರ ಅಥವಾ ತಂತ್ರಜ್ಞಾನ ಎಂದರೇನು? ಇದೊಂದು ಬಹುಉಪಯೋಗಿ ತಂತ್ರಜ್ಞಾನ. ಇದರಿಂದ ಸೂಕ್ಷ್ಮಾತಿಸೂಕ್ಷ್ಮ ವಸ್ತುವಿನ ವಿನ್ಯಾಸವನ್ನು ಗುರುತಿಸಬಹುದು. ಆನೆಯ ಎತ್ತರವನ್ನು ಮೀಟರ್‌ಗಳಲ್ಲಿ, ಮನುಷ್ಯನ ಎತ್ತರವನ್ನು ಸೆಂ.ಮೀಟರ್‌ಗಳಲ್ಲಿ ಇರುವೆಯನ್ನು ಮಿಲಿ ಮೀಟರ್‌ಗಳಲ್ಲಿ, ಬ್ಯಾಕ್ಟಿರಿಯಾಗಳನ್ನು ಮೈಕ್ರೊ ಮೀಟರ್‌ಗಳಲ್ಲಿ ಅಳೆಯಬಹುದು. ಇದಕ್ಕಿಂತ ಇನ್ನೂ ಕಡಿಮೆ ಅಂದರೆ ಅತ್ಯಂತ ಸೂಕ್ಷ್ಮ ಕಣಗಳನ್ನು ಅಳೆಯಲು ನಾವು ನ್ಯಾನೊ ಮೀಟರ್‌ಗಳನ್ನು ಬಳಸಬೇಕಾಗುವುದು.
ಒಂದು ನ್ಯಾನೋ ಮೀಟರ್ ಅಂದರೆ ಮೀಟರ್‌ನ ಒಂದು ಬಿಲಿಯನ್‌ನ ಒಂದು ಭಾಗ. ಅಂದಾಜು ಮೂಲ ವಸ್ತುವಿನ ಮೂರು ಅಥವಾ ನಾಲ್ಕನೆಯ ಒಂದು ಭಾಗದಷ್ಟು ಅಗಲವಾಗಿರುತ್ತದೆ. ಮನುಷ್ಯನ ಕೂದಲು 77 ನ್ಯಾನೋ ಮೀಟರ್‌ನಷ್ಟು ದಪ್ಪವಾಗಿರುತ್ತದೆ. ನ್ಯಾನೋ ತಂತ್ರಜ್ಞಾನವು ಸೂಕ್ಷ್ಮಾತಿಸೂಕ್ಷ್ಮ ಅಳತೆಗೋಲಾಗಿದೆ. ಇಂದು ಈ ತಂತ್ರಜ್ಞಾನ ವಸ್ತುಗಳ ಪ್ರಪಂಚದ ಕೇಂದ್ರ ಬಿಂದುವಾಗಿ ಪರಿಣಮಿಸಿದೆ.  ದೊಡ್ಡ ವಸ್ತುಗಳ ರಚನೆಗೆ ಆಧಾರವಾದ ಸೂಕ್ಷ್ಮಾತಿಸೂಕ್ಷ್ಮ ಮೂಲ ವಸ್ತುಗಳ ಸಂಘಟನೆ ಮತ್ತು ಅವುಗಳ ರಾಸಾಯನಿಕ, ಭೌತಿಕ ರಚನೆಗಳ ಮೂಲ ಅಳತೆಗೋಲು ಇದಾಗಿದೆ.[image: https://kanaja.karnataka.gov.in/wp-content/uploads/2011/08/nano_draw1-300x251.jpg]
ಬಹುಉಪಯೋಗಿ ಮೂಲ ವಸ್ತುವಾದ ತಾಮ್ರ ಅತಿ ತೆಳುವಾಗುತ್ತದೆ, ಪ್ಲಾಟಿನಮ್ ವೇಗೋತ್ಕರ್ಷವಾಗುತ್ತದೆ, ಅಲ್ಯೂಮಿನಿಯಮ್ ತಂತಿಯಾಗುತ್ತದೆ, ಘನವಾದ ಚಿನ್ನ ಉಷ್ಣತೆಯಲ್ಲಿ ದ್ರವವಾಗುತ್ತದೆ – ವಸ್ತುವಿನ ಸ್ವರೂಪದಲ್ಲಿ ಇಂತಹ ಹಲವು ರೀತಿಯ ಬದಲಾವಣೆಗಳು ಸಾಮಾನ್ಯ ಪ್ರಕ್ರಿಯೆ.  ಆದರೆ, ಇದೇ ವಸ್ತುಗಳು ನ್ಯಾನೋ ರೂಪ ತಳೆದಾಗ ಈ ವಸ್ತುಗಳ ಎಲ್ಲಾ ಸಾಮಾನ್ಯ ಗುಣಗಳೂ ಬದಲಾಗುತ್ತದೆ.[image: https://kanaja.karnataka.gov.in/wp-content/uploads/2011/08/macro-300x177.jpg]
ಉದಾಹರಣೆಗೆ: ಚಿನ್ನ ಸಾಮಾನ್ಯರೂಪದಲ್ಲಿ ವಿದ್ಯುದ್ವಾಹಕ. ಹೊಳೆಯುವ ಆಕರ್ಷಕ ಹೊಂಬಣ್ಣವನ್ನು ಹೊಂದಿದೆ.  ಆದರೆ ನ್ಯಾನೊ ರೂಪದಲ್ಲಿ ಚಿನ್ನ ಉಷ್ಣವಾಹಕವಲ್ಲ.  ಆ ರೂಪದಲ್ಲಿ ಅದು ನೀಲಿ ಅಥವಾ ಕಪ್ಪುಬಣ್ಣಕ್ಕೆ ತಿರುಗಬಹುದು ಮತ್ತು ಅದರ ಕರಗುವ ಬಿಂದು ಬದಲಾಗುತ್ತದೆ.
ನ್ಯಾನೋ ತಾಂತ್ರದ ಕೆಲವು ಉಪಯೋಗಗಳು:
– ಆರೋಗ್ಯ ಮತ್ತು ಔಷಧಗಳ ತಯಾರಿಕೆಯಲ್ಲಿ
– ನೀರಿನ ಶುದ್ದೀಕರಣ
– ಶಕ್ತಿ ಮತ್ತು ಪರಿಸರ ಸಮಸ್ಯೆ
– ಮಾಹಿತಿ ತಂತ್ರಜ್ಞಾನ
– ಗ್ರಾಹಕ ವಸ್ತುಗಳು
– ಆಹಾರ ಉತ್ಪಾದನೆ ಮತ್ತು ಬಳಕೆ
– ಕ್ಷಿಪಣಿ ಉಡಾವಣೆ
– ಅಂತರಿಕ್ಷ ಜಲದ ಸಮೀಕ್ಷೆ
– ವೈದ್ಯಕೀಯ ತಂತ್ರಜ್ಞಾನ
ಹೀಗೆ ಹಲವಾರು ರೀತಿಯಲ್ಲಿ ಆಧುನಿಕ ಮಾನವನ ಅಭಿವೃದ್ದಿಗೆ ಪ್ರಮುಖ ಪಾತ್ರವಹಿಸುತ್ತಿರುವ ನ್ಯಾನೋ ಮುಂದೊಂದು ದಿನ ನಿತ್ಯ ಜೀವನದ ನ್ಯಾನೋ ಆಗುವುದರಲ್ಲಿ ಸಂದೇಹವಿಲ್ಲ.

ನಮ್ಮ ದೇಹದ ಗರಿಷ್ಠ, ಬಲಿಷ್ಠ ಮತ್ತು ಕನಿಷ್ಠ ಸ್ನಾಯುಗಳು
ಆಟೋಟ, ನೃತ್ಯ, ಗಾಯನ, ಪರ್ವತಾರೋಹಣ, ಉಸಿರಾಟ, ಹೃದಯದ ಬಡಿತ, ಅನ್ನನಾಳದ ಮೂಲಕ ಆಹಾರ ಸಾಗಣೆ, ಕಣ್ಣಾಡಿಸುವಿಕೆ, ಭಾವನೆಗಳನ್ನು ತೋರುವ ಮುಖಚರ್ಯೆ – ಹೀಗೆ ದೇಹದ ಪ್ರತಿಯೊಂದು ಕಾರ್ಯ ಮತ್ತು ಕಾರಣಗಳಿಗೆ ಸ್ಪಂದಿಸುವ ಅಂಗವ್ಯೂಹವೇ ಸ್ನಾಯುಗಳು.
ಮಾನವ, ಮೂಳೆ-ಮಾಂಸದ ತಡಿಕೆ ಎನ್ನುತ್ತೇವೆ. ದೇಹದ ಮೂಳೆಗಳು ಆಧಾರ ಸ್ತಂಭದಂತೆ ಆಕೃತಿ ಮತ್ತು ವಿನ್ಯಾಸವನ್ನು ನೀಡಿದರೆ, ಚರ್ಮ ಇಡೀ ಶರೀರಕ್ಕೆ ರಕ್ಷಣಾ ಹೊದಿಕೆಯಾಗಿ ದೇಹವನ್ನು ಕಾಪಾಡುತ್ತದೆ. ಈ ಮೂಳೆ ಮತ್ತು ಚರ್ಮದ ನಡುವಿನ ಸ್ನಾಯುಗಳೇ ಶರೀರದ ತಿರುಳು. ಮಾಂಸಾಹಾರಿಗಳು ಭಕ್ಷಿಸುವ ಮಾಂಸವೆಂದರೆ ತಿರುಳಿರುವ ಸ್ನಾಯುಗಳು.
ಸ್ನಾಯುಗಳು ದೇಹದ ಯಾಂತ್ರಿಕ ಕ್ರಿಯೆಗೆ ಸಹಾಯಕ. ಇವು ಶಾಖ ಮತ್ತು ಶಕ್ತಿಯನ್ನು ಒದಗಿಸುವ ಕಾರ್ಖಾನೆಗಳೆನ್ನಬಹುದು. ದೇಹದಲ್ಲಿರುವ ಸ್ನಾಯುಗಳನ್ನು ಅವುಗಳ ಕಾರ್ಯ ಮತ್ತು ಸೂಕ್ಷ್ಮರಚನೆ ಹಾಗೂ ಅವುಗಳ ನೆಲೆ ಅಥವಾ ಸ್ಥಾನಕ್ಕೆ ಅನುಗುಣವಾಗಿ ಮೂರು ವಿಧದ ಸ್ನಾಯುಗಳಾಗಿ ಗುರುತಿಸಬಹುದು. ಅವೇ ಕಂಕಾಲ ಸ್ನಾಯು, ಒಳಾಂಗ ಸ್ನಾಯು ಮತ್ತು ಹೃದಯ ಸ್ನಾಯುಗಳು.
ಕಂಕಾಲ ಸ್ನಾಯು ದೇಹದ ಮೂಳೆಗಳಿಗೆ ಹೊಂದಿಕೊಂಡಿರುವಂತಹದ್ದು. ಈ ಸ್ನಾಯುಗಳನ್ನು ಸ್ವಪ್ರೇರಣೆಯಿಂದ ಚಲಿಸಬಹುದಾದ್ದರಿಂದ ಇವನ್ನು ಐಚ್ಛಿಕ (voluntary) ಸ್ನಾಯುಗಳೆನ್ನುತ್ತೇವೆ. ತಲೆ, ಎದೆ, ಕೈಕಾಲುಗಳು ಮತ್ತು ಚರ್ಮಕ್ಕೆ ಹೊಂದಿಕೊಂಡಿರುವ ಸ್ನಾಯುಗಳೆಲ್ಲವೂ ಕಂಕಾಲ ಸ್ನಾಯುಗಳು. ಇವು ಅವುಗಳ ಸ್ಥಾನಕ್ಕನುಗುಣವಾಗಿ ಬೇರೆ ಬೇರೆ ಉದ್ದ, ದಪ್ಪ, ಅಗಲಗಳಾಗಿ ಹರಡಿವೆ. ಈ ಸ್ನಾಯುಗಳು ಸ್ನಾಯುತಂತುಗಳಿಂದಾಗಿವೆ. ಈ ತಂತುಗಳು ಸಮಾನಾಂತರವಾದ ಸಣ್ಣ, ಸಣ್ಣ ಕಟ್ಟುಗಳಂತೆ ಜೋಡಿಸಲ್ಪಟ್ಟಿವೆ. ಪ್ರತಿಯೊಂದು ಸ್ನಾಯು ಇಂತಹ ಅನೇಕ ಕಟ್ಟುಗಳಿಂದಾಗಿದೆ. ಪ್ರತಿಯೊಂದು ಸ್ನಾಯುತಂತುವು ಸಾರ್ಕೋಲೆಮ್ಮ ಎಂಬ ಪೊರೆಯಿಂದ ಆವೃತವಾಗಿರುವುದು. ಇಂತಹ ಅನೇಕ ಸ್ನಾಯು ತಂತುಗಳ ಕಟ್ಟು ಎಂಡೋಮೈಸಿಯಂ ಪೊರೆಯಿಂದ, ಈ ಕಟ್ಟುಗಳು ಪೆರಿಮೈಸಿಯಂ ಪೊರೆಯಿಂದ ಆವೃತವಾಗಿರುತ್ತವೆ. ಪೆರಿಮೈಸಿಯಂ ಪೊರೆಯಿಂದ ಆವೃತವಾದ ಅನೇಕ ದಡುಗಟ್ಟುಗಳ ದಪ್ಪ ಕಟ್ಟು, ಎಪಿಮೈಸಿಯಂ ಎಂಬ ಪೊರೆಯಿಂದ ಒಂದು ದೊಡ್ಡ ಸ್ನಾಯುವಾಗಿ, ಬಿಗುಪಟ್ಟಿಯ ಮೂಲಕ ಮೂಳೆಗಳಿಗೆ ಬಂಧಿತವಾಗಿರುತ್ತದೆ. ಈ ಪ್ರತಿಯೊಂದು ಸ್ನಾಯುಕಟ್ಟುವೂ ರಕ್ತನಾಳ ಮತ್ತು ನರಗಳನ್ನು ಹೊಂದಿರುತ್ತದೆ.

ಕಂಕಾಲ ಸ್ನಾಯುವಿನ ಅಡ್ಡಕೊಯ್ತ
ಮಾನವ ದೇಹದಲ್ಲಿ ಸುಮಾರು 650 ಕಂಕಾಲ ಸ್ನಾಯುಗಳನ್ನು ಹೆಸರಿಸಲಾಗಿದೆ. ಇವುಗಳನ್ನು 840 ಕಟ್ಟುಗಳಂತೆ ಗುರುತಿಸಬಹುದೆಂಬ ಅಭಿಪ್ರಾಯ ಕೆಲವರದ್ದು.
ಒಟ್ಟಾರೆ ಸ್ನಾಯುಗಳು ದೇಹದ ಸೇಕಡ 40 ರಿಂದ 50 ರಷ್ಟು ತೂಕವನ್ನು ಭರಿಸುತ್ತವೆ. ಸ್ನಾಯುಗಳೊಂದಿಗೆ ಕೀಲುಗಳು ಮತ್ತು ಮೂಳೆಯ ಸಂಧಿಗಳು ಪರಸ್ಪರ ಹೊಂದಾಣಿಕೆಯಿಂದ ಕಾರ್ಯ ನಿರ್ವಹಿಸುವುದರಿಂದ ಇಡೀ ಭೌತಿಕ ಮತ್ತು ಯಾಂತ್ರಿಕ ವ್ಯವಸ್ಥೆಯನ್ನು ಸ್ನಾಯು-ಅಸ್ಥಿವ್ಯೂಹ ಎನ್ನಬಹುದು.
ಸ್ನಾಯು ಚಲನೆಯಲ್ಲಿ ಎರಡು ವಿರುದ್ಧ ನಡವಳಿಕೆಯ ಸ್ನಾಯುಗಳು ಒಂದಕ್ಕೊಂದು ಪೂರಕವಾಗಿ ಕಾರ್ಯನಿರ್ವಹಿಸುತ್ತವೆ. ಉದಾಹರಣೆಗೆ ಕೈ ಆಡಿಸುವಾಗ ತೋಳಿನ ಮುಂಭಾಗದಲ್ಲಿ ಉಬ್ಬುವ ಸ್ನಾಯು ಬೈಸೆಪ್ಸ್, ಅದಕ್ಕೆ ವಿರುದ್ಧವಾಗಿ ಕಾರ್ಯನಿರ್ವಹಿಸುವುದು ಟ್ರೈಸೆಪ್ಸ್ ಸ್ನಾಯು. ಯಾವ ಸ್ನಾಯು ಕೀಲಿ/ಸಂಧಿಯನ್ನು ಬಾಗಿಸಲು ಸಹಾಯಕವೋ ಅವನ್ನು ಮಡಿಚಿಕೆ (Flexor) ಸ್ನಾಯು ಎನ್ನುತ್ತೇವೆ. ಯಾವುದು ಸಂಧಿಯನ್ನು ಬಿಚ್ಚಲು ಸಹಾಯಕವೋ ಅವು ಹಿಂಚಾಚಿಕೆ (Extensor) ಸ್ನಾಯುಗಳು.
ಗರಿಷ್ಠ ಗಾತ್ರದ ಸ್ನಾಯು: ಪಿರ್ರೆ ಅತವಾ ಕುಂಡಿಯ ಭಾಗದಲ್ಲಿರುವ ಅತ್ಯಂತ ಗರಿಷ್ಠ ಮತ್ತು ಬಲಿಷ್ಠ ಸ್ನಾಯುವೇ ಗ್ಲೂಟಿಯಸ್ ಮಾಕ್ಸಿಮಸ್ (ಪಿರ್ರೆಯ ಮಹತ್ತಮ ಸ್ನಾಯು). ಕೈಯನ್ನು ಸೊಂಟದ ಹಿಂದಕ್ಕೆ ಇಟ್ಟಾಗ ಪ್ರಧಾನವಾಗಿ ಅನುಭವಕ್ಕೆ ಬರುವ ಸ್ನಾಯು ಇದೇ. ಈ ಭಾಗದಲ್ಲಿ ಮೂರು ಮುಖ್ಯ ಸ್ನಾಯುಕಟ್ಟುಗಳಿವೆ. ಅವೇ ಗ್ಲೂಟಿಯಸ್  ಮಾಕ್ಸಿಮಸ್, ಗ್ಲೂಟಿಯಸ್ ಮೀಡಿಯಸ್  ಮತ್ತು ಗ್ಲೂಟಿಯಸ್ ಮಿನಿಮಸ್.ಈ ಸ್ನಾಯುಕಟ್ಟುಗಳು ಗುರುತ್ವಕ್ಕೆ ವಿರುದ್ಧವಾಗಿ ಚಲಿಸುವುದರಿಂದ ಇವನ್ನು ಪ್ರತಿಗುರುತ್ವ ಸ್ನಾಯುಗಳೆನ್ನಬಹುದು. ಮೆಟ್ಟಿಲು ಏರುವಾಗ ಇವು ಸಹಾಯಕ. ನಮ್ಮ ಪೂರ್ವಿಕರಾದ ಗೊರಿಲ್ಲ, ಚಿಂಪಾಜಿಗಳಿಗೆ ಹೋಲಿಸಿದರೆ ನಮ್ಮಲ್ಲಿ ಇದು ಭಾರಿ ಪ್ರಮಾಣದಲ್ಲಿ ವಿಕಾಸಗೊಂಡಿದೆ ಎನ್ನಬಹುದು. ಮಾಕ್ಸಿಮಸ್ ಸ್ನಾಯು, ಸೊಂಟದ ಮೂಳೆಯ ಅಗಲ ಭಾಗವಾದ ಇಲಿಯಂ (ಟೊಂಕೆಲುಬು) ಮತ್ತು ಪವಿತ್ರ ಟೊಂಕ (ಸೇಕ್ರಂ)ಗಳು ಹಾಗೂ ತೊಡೆಮೂಳೆಯಾದ ಫೀಮರ್‌ಗೆ ಬಂಧಿತವಾಗಿದೆ. ಇದರಿಂದಾಗಿ ನಾವು ತೊಡೆ ಭಾಗವನ್ನು ಪಕ್ಕಕ್ಕೆ, ಮುಂದಕ್ಕೆ ಮತ್ತು ದೇಹ ಭಾಗದಿಂದ ದೂರಕ್ಕೆ ಚಲಿಸಲು ಅನುಕೂಲವಾಗಿದೆ.

ಗ್ಲೂಟಿಯಸ್ ಮಾಕ್ಸಿಮಸ್
ಮಹತ್ತಮ ಅಗಲ ಸ್ನಾಯು: ಲಾಟಿಸ್ಮಸ್ ಡಾರ್ಸೈ (ಬೆನ್ನಿನ ಅಗಲತಮ ಸ್ನಾಯು) – ಇದು ಬೆನ್ನಿನ ಮಧ್ಯಭಾಗಕ್ಕೆ ಹರಡಿದೆ. ಲಾಟಿಸ್ಮಸ್ ಪದ ಅತ್ಯಂತ ವಿಸ್ತಾರ ಎಂಬ ಅರ್ಥ ಕೊಡುತ್ತದೆ. ಈ ಸ್ನಾಯು ಕಟ್ಟುಗಳು ಚಪ್ಪಟೆಯಾಗಿದ್ದು ಕೆಳಗಿನ ಆರು ಬೆನ್ಮೂಳೆ, ಸೊಂಟದ ಬೆನ್ಮೂಳೆಗಳಿಗೆ ಹೊಂದಿಕೊಂಡು, ತೋಳ್ಮೂಳೆ (humerus)ಗೂ ಸಂಪರ್ಕ ಕಲ್ಪಿಸಿಕೊಂಡಿವೆ. ಇದರಿಂದ ಹೆಗಲು ಮತ್ತು ತೋಳನ್ನು ಹಿಂಭಾಗ, ಮುಂಭಾಗ, ಕೆಳಭಾಗಕ್ಕೆ ಬಾಗಿಸಲು ಸಾಧ್ಯ. ಇವು ವೇಗದ ಉಸಿರಾಟದಲ್ಲೂ ಸಹಾಯಕ. ವಿಶೇಷವಾಗಿ ಕೆಮ್ಮುವಾಗ ಮತ್ತು ಸೀನುವಾಗ ಇವು ನೆರವಾಗುತ್ತವೆ.

ಲಾಟಿಸ್ಮಸ್ ಡಾರ್ಸೈ ಸ್ನಾಯು
ಅತ್ಯಂತ ಉದ್ದ ಸ್ನಾಯು: ಇದೇ ಸಾರ್‌ಟೋರಿಯಸ್ (ದರ್ಜಿಸ್ನಾಯು). ಇದು ಸೊಂಟದ ಬೋಗುಣಿಯ ಭಾಗದಿಂದ ಹೊರಟು ಮೊಣಕಾಲಿನವರೆಗೂ ಒಂದು ಸಣ್ಣ ಪಟ್ಟಿಯಂತೆ ಇಳಿಯುತ್ತದೆ. ಇದು ಸುಮಾರು 60 ಸೆಂ.ಮೀ.ನಷ್ಟು ಉದ್ದವಿರಬಹುದು. ಕಾಲುಗಳನ್ನು ದೇಹಭಾಗದ ಹತ್ತಿರಕ್ಕೆ ಹಾಗೂ ಕಾಲಿನ ಮೇಲೆ ಕಾಲು ಹಾಕುವುದಕ್ಕೆ ಈ ಸ್ನಾಯುಕಟ್ಟು ಸಹಾಯಕ.

ಅತ್ಯಂತ ಬಲಿಷ್ಠ ಸ್ನಾಯು: ಮಾಸೆಟರ್ (ಮೆಲ್ಲುವ ಸ್ನಾಯುಗಳು) ದವಡೆಗೆ ಸೇರಿಕೊಂಡಂತೆ, ಹಲ್ಲುಗಳಿಂದ ಆಹಾರವನ್ನು ಕತ್ತರಿಸಲು ಸಹಾಯ ಮಾಡುವ ಸ್ನಾಯುಕಟ್ಟುಗಳು.
ನಡೆಯಲು, ಓಡಲು, ಕುಣಿಯಲು ಸಹಾಯಕವಾಗುವ ಬಲಿಷ್ಠ ಸ್ನಾಯುಗಳು ಮೀನಖಂಡದಲ್ಲಿವೆ. ಇವೇ ಗಾಸ್ಟ್ರೋನೆಮಿಯಸ್ ಮತ್ತು ಸೋಲಿಯಸ್ ಸ್ನಾಯುಕಟ್ಟುಗಳು.
ಈ ಸ್ನಾಯುಕಟ್ಟುಗಳು ದೇಹವನ್ನು ನೆಟ್ಟಗೆ ನಿಲ್ಲಿಸಲು ಹಾಗೂ ಹಿಂಭಾಗಕ್ಕೆ ಬೀಳದಂತೆ ತಡೆಯಲು, ಗುರುತ್ವಕ್ಕೆ ವಿರುದ್ಧವಾಗಿ ಎಳೆಯಲು ಸಹಾಯಕ.
[image: https://kanaja.karnataka.gov.in/wp-content/uploads/2011/08/masscu-300x264.jpg]
ಮಾಸೆಟರ್ ಸ್ನಾಯು
ನಾಲಿಗೆಯ ಸ್ನಾಯು ಕಟ್ಟುಗಳು: ಬಹುಮುಖಿಯಾಗಿ ಕಾರ್ಯನಿರ್ವಹಿಸುವ ಸ್ನಾಯುಕಟ್ಟುಗಳ ವಿಶೇಷವಾದ ಜೋಡಣೆಯಿಂದಾದ ಈ ಅಂಗ ಅತ್ಯಂತ ಬಲಿಷ್ಠ ಮತ್ತು ಪ್ರಭಾವಶಾಲಿ. ತಿಂದ ಆಹಾರವನ್ನು ಕಲೆಸಲು, ಮಾತನಾಡಲು, ತನ್ನ ಹಿಂಬದಿಯಲ್ಲಿರುವ ಗಲಗ್ರಂಥಿ (ಟಾನ್ಸಿಲ್) ಮೂಲಕ ದೇಹಕ್ಕೆ ಸೋಂಕಿನಿಂದ ರಕ್ಷಣೆ ನೀಡಲು ಇದು ಸಹಾಯಕ.

ನಾಲಿಗೆಯ ಸ್ನಾಯು ಕಟ್ಟುಗಳು
ಇದೆಲ್ಲಕ್ಕಿಂತಲೂ ಬಲಿಷ್ಠವಾದ ಸ್ನಾಯುಕಟ್ಟುಗಳು ಗರ್ಭಕೋಶದಲ್ಲಿವೆ. ಇವು ಕಂಕಾಲ ಸ್ನಾಯುಕಟ್ಟುಗಳಲ್ಲ. ಒಳಾಂಗ ಅನೈಚ್ಛಿಕ (involuntary) ಸ್ನಾಯುಕಟ್ಟುಗಳು. ಈ ಸ್ನಾಯು ಕಟ್ಟುಗಳು ಪ್ರಸವಕಾಲದಲ್ಲಿ ಮಗುವನ್ನು ಗರ್ಭಕೋಶದಿಂದ ಹೊರದೂಡಲು ಬೇಕಾಗುವ ಬಲ ನೀಡುವುವು. ಈ ಸ್ನಾಯುಗಳ ಉತ್ತೇಜನಕ್ಕೆ ಚೋದಕ ನೆರವಾಗುವುದು. ಈ ಚೋದಕ ಪಿಟ್ಯುಟರಿ ಗ್ರಂಥಿ ಸ್ರವಿಸುವ ಆಕ್ಸಿಟೋಸಿನ್.

ಗರ್ಭಕೋಶ ಸ್ನಾಯುಗಳು
ಅತ್ಯಂತ ಕನಿಷ್ಠ ಗಾತ್ರದ ಸ್ನಾಯು ಕಟ್ಟು: ಮಧ್ಯಕಿವಿ (ನಡುಗಿವಿ) ಸ್ನಾಯುಕಟ್ಟು (ಸ್ಟೆಪೀಡಿಯಸ್). ಮಧ್ಯ ಕಿವಿಯಲ್ಲಿ ಮೂರು ಅತ್ಯಂತ ಚಿಕ್ಕ ಮೂಳೆಗಳಿವೆ. ಅವೇ ಮ್ಯಾಲಿಯಸ್, ಇಂಕಸ್ ಮತ್ತು ಸ್ಟೇಪ್ಸ್ (ಸ್ಟಿರಪ್). ಈ ಸ್ಟೇಪ್ಸ್ ಮೂಳೆಗೆ ಅಂಟಿಕೊಂಡಂತೆ ಅತ್ಯಂತ ಕನಿಷ್ಠ ಸ್ನಾಯು ಕಟ್ಟು ಬಿಗಿದುಕೊಂಡಿದೆ. ಇದೇ ಸ್ಟೆಪೀಡಿಯಸ್ ಸ್ನಾಯು. ಇದರ ಉದ್ದ ಕೇವಲ 1.25 ಮಿಲಿಮೀಟರ್. ಎರಡು ಸಣ್ಣ ಗೆರೆಗಳಂತೆ ಕಾಣುವ ಇದರ ತೂಕ ಅತ್ಯಂತ ಚಿಕ್ಕ ತೂಕಮಾನವಾದ ಒಂದು ಗ್ರೇನ್ (0.065 ಗ್ರಾಮ್). ಈ ಸ್ನಾಯು ನಡುಗಿವಿಯ ಮೂಳೆಗಳನ್ನು ಸರಪಳಿಯಂತೆ ತಾಡಿಸಿ ಶಬ್ದ ತರಂಗವನ್ನು ಒಳಗಿವಿಗೆ ರವಾನಿಸುತ್ತದೆ.
ಅತ್ಯಂತ ಚಟುವಟಿಕೆಯ ಸ್ನಾಯುಕಟ್ಟುಗಳು: ಕಣ್ಣಿನ ಸ್ನಾಯುಕಟ್ಟಿನಲ್ಲಿ ನಿರಂತರವಾಗಿ ಕಣ್ಣನ್ನು ಚಲಿಸುವಂತೆ ಮಾಡಿ, ನೋಟವನ್ನು ಪ್ರಭಾವಶಾಲಿಯಾಗಿಸುವ ಸ್ನಾಯುಗಳಿವೆ. ಒಂದು ಗಂಟೆಯ ಕಾಲ ಗಮನವಿಟ್ಟು ಪುಸ್ತಕವನ್ನು ಓದುವಾಗ ನಮ್ಮ ಕಣ್ಣುಗಳು ಕನಿಷ್ಠ 10,000 ಬಾರಿ ತನ್ನ ಕಣ್ಣಾಲಿಗಳನ್ನು ಚಲಿಸಲು, ಸ್ನಾಯುಗಳನ್ನು ಪೂರಕವಾಗಿ ಬಳಸುವುದೆಂದು ಅಂದಾಜಿಸಲಾಗಿದೆ.[image: https://kanaja.karnataka.gov.in/wp-content/uploads/2011/08/eye-300x157.jpg]
ಮುಖಚರ್ಯೆ ಬದಲಿಕೆಯ ಸ್ನಾಯುಗಳು: ಅಳು, ನಗು, ಸಿಟ್ಟು, ಸಿಡುಕು, ಹಾವ-ಭಾವಗಳ ಪ್ರದರ್ಶನದಲ್ಲಿ ಮುಖದಲ್ಲಿರುವ ಸುಮಾರು 36 ಸ್ನಾಯುಕಟ್ಟುಗಳು ಪಾಲ್ಗೊಳ್ಳುತ್ತವೆ. ನಗುವಾಗ ಬಳಸುವ ಸ್ನಾಯುಗಳಿಗಿಂತ ಅಳುವಾಗ ಹೆಚ್ಚಿನ ಸಂಖ್ಯೆಯ ಸ್ನಾಯುಗಳು ಪಾಲ್ಗೊಳ್ಳುವುವೆಂದು ವಿವರಿಸಲಾಗಿದೆ.[image: https://kanaja.karnataka.gov.in/wp-content/uploads/2011/08/face-300x246.jpg]
ಸಮರ್ಥ ಕಾರ್ಯಾಚರಣೆಯ ಸ್ನಾಯು: ಹೃದಯ ಸ್ನಾಯು – ಜೀವಾಂಕುರದ ಒಂದು ತಿಂಗಳಿನಲ್ಲಿ ಬಡಿದುಕೊಳ್ಳಲಾರಂಭಿಸುವ ಹೃದಯ ಜೀವಮಾನದುದ್ದಕ್ಕೂ ನಿರಂತರವಾಗಿ ಬಡಿಯುತ್ತಲೇ ಇರುತ್ತದೆ. ಸಾಧಾರಣವಾಗಿ ಒಂದು ಬಡಿತದ ಕಾಲ 0.8 ಸೆಕೆಂಡುಗಳು. ಈ ಅವಧಿಯಲ್ಲಿ ಹೃತ್ಕರ್ಣ ಮತ್ತು ಹೃತ್ಕುಕ್ಷಿ ಒಂದರನಂತರ ಮತ್ತೊಂದು ಸಂಕೋಚನ ಮತ್ತು ವ್ಯಾಕೋಚನಗೊಳ್ಳುತ್ತವೆ. ತೆಳು ಭಿತ್ತಿಯ ಹೃತ್ಕರ್ಣ 0.1 ಸೆಕೆಂಡುಗಳಷ್ಟು ಸಂಕುಚಿಸಿ ಉಳಿದ 0.7 ಸೆಕೆಂಡುಗಳ ಕಾಲ ವ್ಯಾಕೋಚನ ಸ್ಥಿತಿಯಲ್ಲಿದ್ದು ವಿಶ್ರಮಿಸಿದರೆ, ದಪ್ಪ ಭಿತ್ತಿಯ ಹೃತ್ಕುಕ್ಷಿ 0.3 ಸೆಕೆಂಡುಗಳಷ್ಟು ಅವಧಿ ಸಂಕುಚಿಸಿ ಉಳಿದ 0.5 ಸೆಕೆಂಡುಗಳು ಕಾಲ ವ್ಯಾಕೋಚನ ಸ್ಥಿತಿಯಲ್ಲಿರುವುದು. ಒಟ್ಟಾರೆ ಹೃದಯ ಸ್ನಾಯುಗಳು ತಮ್ಮ ಬಡಿತದ 0.8 ಸೆಕೆಂಡುಗಳಲ್ಲಿ ಸೇಕಡ 50ರಷ್ಟು ಕಾಲ (0.4 ಸೆಕೆಂಡುಗಳು) ಕಾರ್ಯನಿರ್ವಹಿಸುತ್ತವೆ. ಉಳಿದ ಅರ್ಧ ಅವಧಿಯಲ್ಲಿ ವ್ಯಾಕೋಚನ ಸ್ಥಿತಿಯಲ್ಲಿರುವುದರಿಂದ ಕಾರ್ಯದ ನಡುವೆಯೇ ವಿರಾಮ ಪಡೆದು, ಸಮರ್ಥವಾಗಿ ಜೈವಿಕ ಕ್ರಿಯೆ ನಡೆಸುವ ತಂತ್ರಗಾರಿಕೆ ತೋರುತ್ತವೆ. ಇವು ಅನೈಚ್ಛಿಕ ಸ್ನಾಯುಗಳಾದರೂ ಸಮರ್ಥ ಕಾರ್ಯವಿಧಾನಕ್ಕಾಗಿ ವಿಶೇಷವಾದ ಸೂಕ್ಷ್ಮರಚನೆಯನ್ನು ತೋರುತ್ತವೆ.

ಜೀವಿಗಳೇಕೆ ಭೂಮಿಯ ಮೇಲಿವೆ?
ವಾಸಿಸಲು ಹಿತಕರವಾದ ಸ್ಥಿತಿಗತಿಗಳು ಭೂಮಿಯ ಮೇಲಿರುವುದರಿಂದ ಜೀವಿಗಳು ಭೂಮಿಯಲ್ಲಿವೆ. ಇತರ ಗ್ರಹಗಳಲ್ಲಿ ಹೀಗಲ್ಲ.
ಸೂರ್ಯನಿಗೆ ಸಮೀಪವಿರುವ ಗ್ರಹ ಬುಧ.  ಇಲ್ಲಿಯವರೆಗಿನ ಸಂಶೋಧನೆಗಳಿಂದ ಬುಧಗ್ರಹದಲ್ಲಿ ವಾತಾವರಣವಿಲ್ಲ ಎಂದು ತಿಳಿದುಬಂದಿದೆ.
ಬುಧ ಗ್ರಹದಲ್ಲಿ ಹಗಲುಹೊತ್ತು ಉಷ್ಣತೆ 400° ಸೆಂಟಿಗ್ರೇಡ್ ಗಿಂತ ಹೆಚ್ಚಾಗಿರುತ್ತದೆ. ರಾತ್ರಿಹೊತ್ತು ಅದು –127° ಸೆ.ಗಿಂತ ಕಡಿಮೆ. ಅಲ್ಲಿ ಜೀವಿಗಳ ವಾಸಕ್ಕೆ ಈ ಸ್ಥಿತಿಗಳು ವಿರೋಧಿ.

ಸೂರ್ಯನಿಗೆ ಹತ್ತಿರವಿರುವ ಎರಡನೆ ಗ್ರಹ ಶುಕ್ರ. ಇದು ಸೂರ್ಯನಿಗೆ 108 ಮಿಲಿಯ ಕಿ.ಮೀ. ದೂರದಲ್ಲಿದೆ. ಗಾತ್ರ, ಸಾಂದ್ರತೆಗಳೆರಡರಲ್ಲೂ ಇದು ಹೆಚ್ಚು ಕಡಿಮೆ ಭೂಮಿಯನ್ನೇ ಹೋಲುತ್ತದೆ. ಶುಕ್ರಗ್ರಹದ ವಾತಾವರಣದಲ್ಲಿ 95%ರಷ್ಟು ಕಾರ್ಬನ್‌ಡೈಆಕ್ಸೈಡ್ ಇದೆಯೆಂದು ಅಂದಾಜು. ಅಲ್ಲಿನ ಸರಾಸರಿ ಉಷ್ಣತೆ 480° ಸೆಂಟಿಗ್ರೇಡ್. ಆದ್ದರಿಂದ ಈ ಗ್ರಹದಲ್ಲೂ ಜೀವಿಗಳು ವಾಸಿಸಲು ಸಾಧ್ಯವಿಲ್ಲ.
ಸೂರ್ಯನ ಮೂರನೆ ಗ್ರಹ ಭೂಮಿ. ಇದು ಸೂರ್ಯನಿಂದ 147 ಮಿಲಿಯನ್ ಕಿ.ಮೀ. ದೂರದಲ್ಲಿದೆ. ಭೂಮಿಯ ಮೇಲಿನ ಸರಾಸರಿ ಉಷ್ಣತೆ 58° ಸೆ. ಗಾಳಿ, ನೀರು, ಬೆಳಕು, ಭೂಮಿಯ ಮೇಲ್ಪದರು ಇವೆಲ್ಲ ಜೀವಿಗಳಿಗೆ ಅನುಕೂಲಕರವಾಗಿವೆ. ಜೀವಿಗಳು ವಾಸಿಸುವ ಸೂರ್ಯ ಮಂಡಲದ ಏಕೈಕ ಗ್ರಹವೂ ಇದುವೇ.
ಸೂರ್ಯನ ನಾಲ್ಕನೆ ಗ್ರಹ ಮಂಗಳ. ಸೂರ್ಯನಿಂದ 249 ಮಿಲಿಯನ್ ಕಿ.ಮೀ. ದೂರದಲ್ಲಿದೆ. ಇದು ಭೂಮಿಗಿಂತ ಬಹಳ ತಂಪು. ಸರಾಸರಿ ಉಷ್ಣತೆ ಹಗಲು ವೇಳೆ 5 ರಿಂದ 15° ಸೆ. ಅದರ ವಾತಾವರಣ ಭೂಮಿ ವಾತಾವರಣಕ್ಕಿಂತ ತೆಳುವಾಗಿದೆ. ಮಂಗಳ ಗ್ರಹದ ವಾತಾವರಣದಲ್ಲಿ ಆರ್ಗನ್ ಸೇಕಡ 1 ರಿಂದ 2, ನೈಟ್ರೊಜನ್ ಸೇಕಡ 2 ರಿಂದ 3 ಮತ್ತು ಸೇಕಡ 95 ರಷ್ಟು ಕಾರ್ಬನ್‌ಡೈಆಕ್ಸೈಡ್ ಇವೆ. ಸೇಕಡ 0.3 ರಷ್ಟು ಮಾತ್ರವೇ ಆಕ್ಸಿಜನ್. ಇಲ್ಲಿಯೂ ಜೀವಿಗಳಿರುವ ಸೂಚನೆಗಳು ಕಂಡುಬಂದಿಲ್ಲ.
ಸೌರ ಕುಟುಂಬದ ಐದನೇ ಸದಸ್ಯ ಗುರು. ಇದು ಸೌರಮಂಡಲದಲ್ಲಿಯೇ ಅತ್ಯಂತ ದೊಡ್ಡ ಅನಿಲ ಗ್ರಹ. ಇದು ಭೂಮಿಯಿಂದ ಕನಿಷ್ಠ 590 ಮಿಲಿಯನ್ ಕಿ.ಮೀ. ದೂರದಲ್ಲಿದೆ. ಇದಕ್ಕೆ ಘನ ಮೇಲ್ಮೈ ಇಲ್ಲ. ಸುತ್ತುವ ಅನಿಲ ಮೋಡಗಳಿಂದ ಈ ಗ್ರಹವು ಮೇಲ್ನೋಟಕ್ಕೆ ಪಟ್ಟಿಗಳಂತೆ ಕಾಣುತ್ತದೆ. ಇಲ್ಲಿಯೂ ಯಾವುದೇ ಜೀವಿಗಳು ವಾಸಿಸುತ್ತಿಲ್ಲ.
ಇನ್ನು ದೂರದ ಶನಿ, ಯುರೇನಸ್, ನೆಪ್ಚೂನ್ ಗ್ರಹಗಳಲ್ಲಿಯೂ ಹವಾಮಾನ ವೈಪರೀತ್ಯದಿಂದ ಜೀವಿಗಳಿಗೆ ಅನುಕೂಲವಾಗುವ ವಾತಾವರಣಗಳಿಲ್ಲ. ನಮ್ಮನ್ನೂ ಒಳಗೊಂಡ ಜೀವಕೋಟಿಗೆ ಇರುವುದೊಂದೇ ಭೂಮಿ. ಅದನ್ನು ಜೀವಿಪರವಾಗಿ ಇಡಲು ಸಂರಕ್ಷಿಸಬೇಕು.
ಬರಲಿವೆ ಹಾರುವ ಕಾರುಗಳು
ಹಾಲಿವುಡ್‌ನ ಅನೇಕ ಸಾಹಸ ಚಿತ್ರಗಳಲ್ಲಾಗಲೀ ಅಥವಾ ವೈಜ್ಞಾನಿಕ ಕಥೆಗಳ ಚಿತ್ರಗಳಲ್ಲಾಗಲೀ ಹಾರುವ ಕಾರನ್ನು ನೀವು ಕಂಡಿರಬಹುದು. ಅದನ್ನು ಚಿತ್ರಮಂದಿರದಲ್ಲಿ ಕುಳಿತು ನೋಡಿದಾಗ ಇದೇನು ವಿಸ್ಮಯವೋ ಅಥವಾ ನಿಜವೋ ಎಂದು ಅನಿಸಬಹುದು. ಈಗಂತೂ 3ಡಿ ಚಿತ್ರಗಳು ಅನಾವರಣಗೊಂಡ ಅನಂತರ, ಇದು ನಮ್ಮ ಮೇಲೇ ಹಾರಾಡಿದ ಅನುಭವವೂ ಆಗುತ್ತದೆ. ಇಂತಹ ಒಂದು ವೈಜ್ಞಾನಿಕ ಕನಸು ನನಸಾಗುವ ಕಾಲ ಬಂದಿದೆ ಎಂದರೆ ನಮ್ಮ ಚರ್ಮ ಚಿವುಟಿ, ನಮ್ಮ ಇರವನ್ನು ತಿಳಿದುಕೊಳ್ಳಬೇಕು! ಇಂತಹ ಹಾರುವ ಕಾರೊಂದು ಸುಮಾರು ಆರೆಂಟು ತಿಂಗಳುಗಳ ಹಿಂದೆ ಲಂಡನ್ನಿನ ಒಂದು ಪ್ರದೇಶದಿಂದ ಬಹು ದೂರ ಅಂದರೆ ಸಾವಿರಾರು ಮೈಲು ದೂರದ ಆಫ್ರಿಕ ಖಂಡದಲ್ಲಿ ಇಳಿಯುವಲ್ಲಿ ಯಶಸ್ವಿಯಾಯಿತಂತೆ!

ಗ್ಲೆನ್ ಕರ್ಟಿಸ್
ಅಂಥದೊಂದು ಕಾರನ್ನು ಕಂಡಾಗ ಅದು ಆಕಾಶದಲ್ಲಿ ಹಾರುವ ವಿಮಾನವೇ ಅಥವಾ ರಸ್ತೆಯಲ್ಲಿ ಓಡುವ ಕಾರೇ ಎಂಬ ಪ್ರಶ್ನೆ ಏಳುವುದು ಸಹಜ. ಇದರ ಹೆಸರೇ ಹೇಳುವಂತೆ ಇದು ‘ಸ್ಕೈ ಕಾರ್’. ಅಂದರೆ, ಇದು ರಸ್ತೆಯಲ್ಲಿ ಸಾಮಾನ್ಯ ಕಾರಿನಂತೆ ಚಲಿಸುತ್ತದೆ ಮತ್ತು ಪುಟ್ಟ ವಿಮಾನವಾಗಿ ಆಗಸದಲ್ಲೂ ಹಾರಾಡುತ್ತದೆ. ರಸ್ತೆಯಲ್ಲಿ ಸುಮಾರು 45 ಕಿ.ಮೀ.ವೇಗ ಪಡೆಯುತ್ತಿದ್ದಂತೆ ಇದು ತನ್ನ ರೆಕ್ಕೆಗಳನ್ನು ಬಿಚ್ಚಿಕೊಂಡು ಮೇಲೇರುತ್ತದೆ. ಅಂದರೆ ರಸ್ತೆಯಲ್ಲಿ ಇತರ ಕಾರುಗಳಂತೆಯೇ ಚಲಿಸುತ್ತಿದ್ದಂತೆಯೇ ಅದರ ಪಾರ್ಶ್ವದಲ್ಲಿರುವ ಮಡಿಚಿದ ರೆಕ್ಕೆಗಳನ್ನು ಬಿಚ್ಚಿಕೊಂಡು, ಕಾರು ನೆಲದಿಂದ ಆಕಾಶಕ್ಕೆ ಏರುವ ಸಾಧನವಾಗಿ ಮಾರ್ಪಾಡಾಗುತ್ತದೆ. ಕೇಬಲ್‌ಗಳಿಂದ ರೆಕ್ಕೆ ಮತ್ತು ಪೆಡಲುಗಳನ್ನು ಜೋಡಿಸಿದ್ದು, ಹಿಂಭಾಗದಲ್ಲಿ ಅಳವಡಿಸಿರುವ ಫ್ಯಾನಿನ ಗಾಳಿಯ ಒತ್ತಡದಿಂದ ಅದು ಮೇಲೇರಲು ಸಾಧ್ಯವಾಗುತ್ತದೆ ಮತ್ತು ಜೊತೆಗೇ ರೆಕ್ಕೆಗಳು ಹಾರಲು ಸರಿಯಾದ ಆಕಾರ ಪಡೆಯಲು ಸಾಧ್ಯವಾಗುತ್ತದೆ.
ಈ ಬಗ್ಗೆ ಸಂಶೋಧನೆಯನ್ನು ಅವಲೋಕಿಸಿದಾಗ ಇದು ಹೊಸದೇನಲ್ಲ ಎಂದೂ ತಿಳಿಯುತ್ತದೆ. 1937ರಲ್ಲೇ ಹಾರುವ ಕಾರಿನ ತಯಾರಿಕೆಯ ಪ್ರಯತ್ನ ನಡೆದಿತ್ತು. ಗ್ಲೆನ್ ಕರ್ಟಿಸ್ ಎಂಬುವನು ಇದರ ಕುರಿತು ಸಂಶೋಧನೆ ನಡೆಸಿದವರಲ್ಲಿ ಮೊದಲಿಗ ಎನ್ನಬಹುದು. ಆದರೆ,ಇದರ ಸುಧಾರಿತ ಪ್ರಯೋಗಕ್ಕೆ ವಾಟರ್‌ಮನ್ ಎಂಬುವನ ಕೊಡುಗೆಯಿದೆ. ಇವನು ತಯಾರಿಸಿದ ಹಾರುವ ಕಾರಿನ ವಿನ್ಯಾಸದಲ್ಲಿ ರೆಕ್ಕೆಗಳು 11 ಮೀಟರ್ ಅಗಲ ಮತ್ತು 6.25 ಮೀ. ಉದ್ದವಿತ್ತು. ಇದಕ್ಕೆ ಬಳಕೆ ಮಾಡಿದ್ದು ಸ್ಟುಡಿಬೇಕರ್ ಎಂಜಿನ್ನುಗಳನ್ನು. ರಸ್ತೆಯಲ್ಲಿ ಇದರ ವೇಗ ಪ್ರತಿ ಗಂಟೆಗೆ 90 ಕಿ.ಮೀ.; ಆಕಾಶದಲ್ಲಿನ ವೇಗ 80 ಕಿ.ಮೀ. ಇತ್ತು. ಸರಿ ಸುಮಾರು 1950 ರಲ್ಲಿ 21ನೇ ಶತಮಾನದ ಈ ಕನಸಿನ ಕೂಸಿನ ರೂಪುರೇಷೆಗಳು ಇನ್ನಷ್ಟು ದೃಢವಾದವು. ಪ್ರಯೋಗಾರ್ಥವಾಗಿ ಇದರ ಹಾರಾಟ ನಡೆಸಿದಾಗ ಸಾರ್ವಜನಿಕರು ಆತಂಕದಿಂದಲೇ ಇದ್ದರು. ಅದು ಮೇಲೇರಿದಾಗ ತಾಂತ್ರಿಕ ತೊಂದರೆಯಾದರೆ, ಅಥವಾ ನಡೆಸುವವನ ಅಜಗರೂಕತೆಯಿಂದ ಕೆಳಗೆ ಬಿದ್ದರೆ, ಅದೂ ಜನವಸತಿ ಪ್ರದೇಶದಲ್ಲಿ ಬಿದ್ದು ಅಪಾರ ಹಾನಿಯಾದರೆ ಎಂಬ ಊಹೆಗಳೇ ಜನರನ್ನು ಚಿಂತೆಗೀಡು ಮಾಡಿತ್ತು.
ಆಧುನಿಕ ತಂತ್ರಜ್ಞಾನದ ಬಳಕೆಯಿಂದ ಇದನ್ನು ನಿಜವಾಗಿಯೂ ಪ್ರಯಾಣಕ್ಕೆ ಸಿದ್ಧಗೊಳಿಸುವ ಪ್ರಯತ್ನದಲ್ಲಿ ಎರಡು ವಿಧಾನಗಳನ್ನು ಬಳಸಿದ್ದಾರೆ. ಮೊದಲನೆಯದು ಇಂಟೆಗ್ರೇಟೆಡ್ ಅಂದರೆ ಎಲ್ಲ ಭಾಗಗಳನ್ನೂ ಒಂದಾಗಿ ನಿರ್ಮಿಸುವುದು; ಮತ್ತೊಂದು, ಹಾರಾಟಕ್ಕೆ ಬೇಕಾದ ಭಾಗಗಳನ್ನು ಒಂದೆಡೆ ಇರಿಸಿ, ಬೇಕಾದಾಗ ಜೋಡಿಸಿಕೊಳ್ಳುವುದು. ಕೆಲ ಮಾದರಿಗಳಲ್ಲಿ ವಾಹನದ ಮುಂಭಾಗದಲ್ಲಿ ಅಳವಡಿಸಿರುವ ಫ್ಯಾನುಗಳು ಪಾರ್ಶ್ವದಲ್ಲಿ ಗಾಲಿಯನ್ನು ಹೊರಹಾಕಿ, ರೆಕ್ಕೆಗಳನ್ನು ತಂತಾನೇ ಬಿಚ್ಚಿಕೊಳ್ಳುವಂತೆ ಮಾಡುತ್ತದೆ. ಹೀಗೆ ವಿವಿಧ ವಿಧಾನಗಳ ಪ್ರಯೋಗಗಳು ನಡೆಯುತ್ತಿವೆ. ಹೊಸ ತಂತ್ರಜ್ಞಾನ ಬಳಕೆಯಿಂದ ಜಿ.ಪಿ.ಎಸ್. (ಗ್ಲೋಬಲ್ ಪೊಸಿಷನಿಂಗ್ ಸಿಸ್ಟಮ್; ಚಾಲಕನಿಗೆ ತಾನು ಸಾಗುತ್ತಿರುವ ನೆಲೆಯ ಬಗೆಗೆ ಸತತವಾಗಿ ಸ್ಯಾಟಲೈಟಿನಿಂದ ಒದಗುವ ಬರುವ ಸ್ಥಳವಿವರ) ಅಳವಡಿಸಿ, ಸ್ಯಾಟೆಲೈಟ್ ಮುಖಾಂತರ ನಿಯಂತ್ರಿಸಬಹುದು. ಈ ಹಾರುವ ಕಾರುಗಳಿಗೆ ಎಂಟು ರೋಟರಿ ಎಂಜಿನ್ನುಗಳನ್ನು ನಾಲ್ಕು ಲೋಹದ ಪೆಟ್ಟಿಗೆಗಳಲ್ಲಿ ಇರಿಸಿರುತ್ತಾರೆ. ಪ್ರತಿ ಪೆಟ್ಟಿಗೆಯಲ್ಲಿ ಎರಡು ಎಂಜಿನ್ನುಗಳಿದ್ದು ಅದರಲ್ಲಿ ಒಂದು ಕೆಲಸ ಮಾಡದಿದ್ದರೆ ಇನ್ನೊಂದು ಚಾಲನೆಗೆ ಬರುವಂತೆ ಮಾಡಿರುತ್ತಾರೆ. ಇವುಗಳಿಂದ ಕಾರು ಮೇಲೇರಲು ಮತ್ತು ಹಾರಾಡಲು ಸಹಾಯಕವಾಗುವ 720 ಅಶ್ವಶಕ್ತಿ ಒದಗುತ್ತದೆ. ಒಂದು ವೇಳೆ ಹಾರಾಟದಲ್ಲಿ ತೊಂದರೆಯಾದರೆ ಅದು ಹೆಚ್ಚಿನ ತೊಂದರೆಯಿಲ್ಲದೇ ಕೆಳಗಿಳಿದು ಕಾರಿನಂತೆ ಚಲಿಸಲು ಅನುಕೂಲವಾಗುವಂತೆ ಪ್ಯಾರಾಚೂಟ್‌ಗಳನ್ನು ಅಳವಡಿಸಿರುತ್ತಾರೆ.
ಸದ್ಯಕ್ಕೆ ಇನ್ನೂ ಪೂರ್ತಿ ಪ್ರಮಾಣದಲ್ಲಿ ‘ಹಾರುವ ಕಾರು’ ಸಾರ್ವಜನಿಕರ ಬಳಕೆಗೆ ಬಂದಿಲ್ಲ. ಮುಂದೊಮ್ಮೆ ಇದೇ ಅತ್ಯಂತ ಜನಪರ ವಾಹನವಾಗಬಹುದು. ಇತ್ತೀಚಿನ ದಿನಗಳಲ್ಲಿ ವಿಶ್ವದ ಯಾವುದೇ ಮಹಾನಗರವನ್ನು ತೆಗೆದುಕೊಂಡರೂ ರಸ್ತೆಗಳಲ್ಲಿ ವಾಹನಗಳ ದಟ್ಟಣೆ ಸಾಮಾನ್ಯ ದೃಶ್ಯ. ಈ ಹಾರುವ ಕಾರುಗಳು ಅದನ್ನು ಗಣನೀಯವಾಗಿ ಕಡಿಮೆ ಮಾಡಬಹುದು ಎಂಬುದು ಇದರ ತಯಾರಕರ ಆಶಯ. ಇದು ಆಕಾಶದಲ್ಲಿ ಯಾವ ರೀತಿಯ ದಟ್ಟಣೆ ಉಂಟುಮಾಡಬಹುದು ಎಂಬುದು ಹಾಲಿವುಡ್ ಚಿತ್ರಗಳಷ್ಟೇ ಕುತೂಹಲಕಾರಿ. ಇನ್ನು ನಮ್ಮ ದೇಶದಲ್ಲಿ ಆಕಾಶಕಾಯವಾಗಿ ಬಂದು ಇದು ರಸ್ತೆಗಿಳಿದರೆ ಅದರ ಪೈಪೋಟಿ ಯಾವ ರೀತಿ ಇರಬಹುದು ಎಂಬುದು ಗಾಬರಿ ಮೂಡಿಸುತ್ತದೆ. ನಮ್ಮಲ್ಲಿ ರಸ್ತೆಯಲ್ಲಿ ವಾಹನ ಚಲಾಯಿಸುವವರು ಯಾವ ಶಿಸ್ತು, ನಿಯಮ ಪಾಲನೆಯನ್ನೂ ಸರಿಯಾಗಿ ಪಾಲಿಸುತ್ತಿಲ್ಲ. ಈಗ ಸ್ವಂತ ಹೆಲಿಕಾಪ್ಟರ್ ಬಳಸುವ ಅತಿರಥರೂ ಹೆಚ್ಚಾಗುತ್ತಿದ್ದಾರೆ. ಇಂತಹ ‘ಗಣ್ಯಾತಿಗಣ್ಯ’ರಿಗೆ ಇದು ಬೇಕೇ ಬೇಕಾಗುತ್ತದೆ. ಸುಮಾರು ವರ್ಷದ ಹಿಂದೆ ಪ್ರತಿಕೂಲ ಹವಾಮಾನದಲ್ಲೂ ಹೆಲಿಕಾಪ್ಟರಿನಲ್ಲಿ ಸಂಚರಿಸಿ ದುರ್ಮರಣಹೊಂದಿದ ಒಬ್ಬ ಪ್ರಮುಖ ವ್ಯಕ್ತಿ, ಮತ್ತವರ ದುಸ್ಸಾಹಸ ಇನ್ನೂ ಹಸಿರಾಗಿಯೇ ಇರುವಾಗ ಈ ಹಾರುವ ಕಾರುಗಳನ್ನು ಹೇಗೆ ನಿಯಂತ್ರಿಸುತ್ತಾರೆ ಎನಿಸುತ್ತದೆ. ವಿಜ್ಞಾನದ ಯಾವುದೇ ಸಂಶೋಧನೆಯಾಗಲೀ ಅದರ ಸದ್ಬಳಕೆಯಿಂದ ಮಾತ್ರ ನಾವು ಪ್ರಗತಿ ಹೊಂದುತ್ತಿರುವುದರ ಸಂಕೇತ ಎಂಬುದನ್ನು ತಿಳಿಯಬೇಕಿದೆ. ಈ ವಿಶಿಷ್ಟ ವಾಹನದ ತಾಂತ್ರಿಕ ವಿವರಗಳು ಹೀಗಿವೆ.
ಎಂಜಿನ್ನು: 1000 ಸಿ.ಸಿ. (4 ಸಿಲಿಂಡರುಗಳು) 140 ಬಿ.ಎಚ್.ಪಿ. ಶಕ್ತಿಯುಳ್ಳದ್ದು
ಮೇಲೇರಬಹುದಾದ ಎತ್ತರ : 610 ಮೀ ದಿಂದ 915 ಮೀ ಗರಿಷ್ಠ ಎತ್ತರ:  4575 ಮೀ
ರೇಂಜ್: ಹಾರಾಟದಲ್ಲಿ 280 ಕಿಮೀಗಳು, ರಸ್ತೆಯಲ್ಲಿ 400 ಕಿಮೀಗಳು
ಗರಿಷ್ಠ ವೇಗ: 130 ಕಿಮೀ ಹಾರುವಾಗ / 175 ಕಿ.ಮೀ. ರಸ್ತೆಯಲ್ಲಿ (ಪ್ರತಿ ಗಂಟೆಗೆ).
ನೀರಿನೊಳಗಿನ ಯಾತ್ರಿಕ – ಸಬ್ಮರೀನ್ಗಳ ಪುಟ್ಟದೊಂದು ಪರಿಚಯ
[image: https://kanaja.karnataka.gov.in/wp-content/uploads/2011/08/sub-300x114.jpg] ವೈಜ್ಞಾನಿಕ ಸಂಶೋಧನೆಯಿಂದ ವೈರಿಗಳ ಮೇಲೆ ದಾಳಿಯವರೆಗೆ ಸಮುದ್ರದಾಳದಲ್ಲಿ ಯಾವುದೇ ಕೆಲಸವಾಗಬೇಕಾದರೂ ನೆನಪಿಗೆ ಬರುವ ಮೊದಲ ಹೆಸರು ಸಬ್‌ಮರೀನ್ ಹಡಗಿನದು. ಈ ವಿಶಿಷ್ಟ ವಾಹನದ ಕಲ್ಪನೆಯೇ ಅದೆಷ್ಟು ರೋಚಕ ಎಂದರೆ ಅದು ನಮ್ಮಲ್ಲಿ ಉಂಟುಮಾಡುವ ಕುತೂಹಲಕ್ಕೆ ಕೊನೆಯೇ ಇಲ್ಲ.
ನೀರಿನೊಳಗೆ ಚಲಿಸಬಲ್ಲ ವಾಹನಗಳನ್ನು ರಚಿಸುವ ಹಂಬಲ ಬಹಳ ಹಿಂದಿನಿಂದಲೇ ಇತ್ತು. ಈ ನಿಟ್ಟಿನಲ್ಲಿ 1500ನೇ ಇಸವಿಯ ಸುಮಾರಿನಿಂದಲೇ ಪ್ರಯತ್ನಗಳೂ ನಡೆಯುತ್ತಿದ್ದವು. ಹದಿನಾರು-ಹದಿನೇಳನೇ ಶತಮಾನಗಳಲ್ಲೇ ಹಲವಾರು ಸಣ್ಣಪುಟ್ಟ ಸಬ್‌ಮರೀನ್‌ಗಳು ತಯಾರಾಗಿದ್ದವು. ಯುದ್ಧಗಳ ಸಂದರ್ಭದಲ್ಲಿ ಸಬ್‌ಮರೀನ್‌ಗಳ ಬಳಕೆ 1864ರಷ್ಟು ಹಿಂದೆಯೇ ಕಲ್ಪನೆಯಲ್ಲಿದ್ದಿತು.
ಸಬ್‌ಮರೀನ್‌ಗಳು ಸದಾ ನೀರಿನೊಳಗೇ ಸಂಚರಿಸಬೇಕಾಗಿರುವುದರಿಂದ ಅವುಗಳ ರಚನೆ ಬಹಳ ಗಟ್ಟಿಮುಟ್ಟಾಗಿ, ನೀರು ಯಾವ ಕಾರಣಕ್ಕೂ ಒಳಬಾರದಂತೆ ಇರಬೇಕಾಗುತ್ತದೆ. ಸಮುದ್ರದಾಳದಲ್ಲಿರುವ ಅಪಾರ ಒತ್ತಡವನ್ನು ಸಹಿಸಿಕೊಳ್ಳಲು ಇಂತಹ ಸದೃಢ ರಚನೆ ಅನಿವಾರ್ಯವೂ ಕೂಡ. ಅದಲ್ಲದೆ ಸಮುದ್ರದಾಳದಲ್ಲೇ ಕೆಲಸಮಾಡುವ ಈ ಸಬ್‌ಮರೀನ್‌ಗಳಿಗೆ ಹೆಚ್ಚಿನ ಗಾಳಿಯನ್ನು ಬಳಸದ ಎಂಜಿನ್‌ಗಳೂ ಬೇಕು! ಹೀಗಾಗಿಯೇ ಹೆಚ್ಚಿನ ಸಬ್‌ಮರೀನ್‌ಗಳು ಬ್ಯಾಟರಿ ಅಥವಾ ಅಣುಶಕ್ತಿ ಚಾಲಿತವಾಗಿರುತ್ತವೆ.
ಸಬ್‌ಮರೀನ್‌ಗಳಲ್ಲಿ ಉಪಯೋಗವಾಗುವ ಉಪಕರಣಗಳು ಕೂಡ ಸಬ್‌ಮರೀನ್‌ನಷ್ಟೇ ಕುತೂಹಲ ಮೂಡಿಸುವಂಥವು. ಸದಾ ನೀರಿನಡಿಯಲ್ಲೇ ಇರುವ ಸಬ್‌ಮರೀನ್ ಚಾಲಕವರ್ಗದವರು ತಮ್ಮ ಸುತ್ತಮುತ್ತಲೂ ನೀರಿನ ಮೇಲೆ ಏನಾಗುತ್ತಿದೆ ಎಂಬುದನ್ನು ಅರಿತುಕೊಳ್ಳಲು ಪೆರಿಸ್ಕೋಪ್ ಎಂಬ ಉಪಕರಣವನ್ನು ಬಳಸುತ್ತಾರೆ. ಇದು ಸಬ್‌ಮರೀನ್ ‘ಕಣ್ಣು’ ಎನ್ನುವುದಾರೆ ಸೋನಾರ್ ಎಂಬ ಉಪಕರಣ ಸಬ್‌ಮರೀನ್‌ನ ‘ಕಿವಿ’ (‘ಸೋನಾರ್’ ಎಂಬ ಸಂಕೇತದ ಪೂರ್ಣರೂಪ ಸೌಂಡ್ ನ್ಯಾವಿಗೇಷನ್ ಅಂಡ್ ರೇಂಜಿಂಗ್). ಈ ಉಪಕರಣ ಶಬ್ದದ ಅಲೆಗಳ ಸಹಾಯದಿಂದ ಸಬ್‌ಮರೀನ್‌ನ ಸುತ್ತಮುತ್ತ ಏನೇನಿದೆ ಎಂಬುದನ್ನು ಪತ್ತೆಹಚ್ಚುತ್ತದೆ.
ಈಗಾಗಲೇ ಹೇಳಿದಂತೆ ಸಬ್‌ಮರೀನ್‌ಗಳ ಬಳಕೆ ಕೇವಲ ಮಿಲಿಟರಿ ಉಪಯೋಗಕ್ಕೆ ಸೀಮಿತವಲ್ಲ. ವೈಜ್ಞಾನಿಕ ಸಂಶೋಧನೆ ಹಾಗೂ ಸಮುದ್ರದಾಳದಲ್ಲಿ ನಡೆಯುವ ಶೋಧನಾ ಕಾರ್ಯಗಳಲ್ಲೂ ಸಬ್‌ಮರೀನ್‌ಗಳು ವ್ಯಾಪಕವಾಗಿ ಬಳಕೆಯಾಗುತ್ತವೆ. ಉದಾಹರಣೆಗೆ ಪೆಟ್ರೋಲಿಯಂ ಹಾಗೂ ನೈಸರ್ಗಿಕ ಅನಿಲ ನಿಕ್ಷೇಪಗಳ ಪತ್ತೆ, ಮುಳುಗಿಹೋದ ಹಡಗುಗಳ ಅನ್ವೇಷಣೆ. ಆದರೆ ಇಲ್ಲಿ ಉಪಯೋಗಿಸುವ ಸಬ್‌ಮರೀನ್‌ಗಳ ಗಾತ್ರ ಕೊಂಚ ಚಿಕ್ಕದಾಗಿರುತ್ತದೆ, ಅಷ್ಟೆ! ಹೀಗಾಗಿ ಈ ವಾಹನಗಳನ್ನು ‘ಸಬ್‌ಮರ್ಸಿಬಲ್’ಗಳೆಂದು ಕರೆಯುತ್ತಾರೆ. 1912ರಲ್ಲಿ ಅಪಘಾತಕ್ಕೀಡಾಗಿ ಮುಳುಗಿಹೋದ ಟೈಟಾನಿಕ್ ಹಡಗು ಮತ್ತೆ ಪತ್ತೆಯಾದದ್ದು ಇಂತಹುದೊಂದು ಸಬ್‌ಮರ್ಸಿಬಲ್ ವಾಹನದ ನೆರವಿನಿಂದಲೇ.
ದೊಡ್ಡದೊಂದು ಕೇಬಲ್‌ನ ಸಹಾಯದಿಂದ ಹಡಗಿಗೆ ಅಂಟಿಕೊಂಡು ದೂರನಿಯಂತ್ರಿತವಾಗಿ ಕೆಲಸ ಮಾಡುವ ಸಬ್‌ಮರೀನ್‌ಗಳೂ ಇವೆ. ಇವುಗಳನ್ನು ‘ರಿಮೋಟ್‌ಲಿ ಆಪರೇಟೆಡ್ ವೆಹಿಕಲ್’ ಅಥವಾ ‘ಆರ್‌ಒವಿ’ಗಳೆಂದು ಕರೆಯುತ್ತಾರೆ.
ಹಕ್ಕಿಯಂತೆ ಹಾರುವ, ಮೀನಿನಂತೆ ಈಜುವ ಮಾನವನ ಆಸೆಗೆ ಸಾಕ್ಷಿಯಾಗಿ ರೂಪಗೊಂಡಿರುವ ಸಬ್‌ಮರೀನ್‌ಗಳ ಈ ಲೋಕ ಅದೆಷ್ಟು ರೋಚಕವೆಂದರೆ ಅನುಭವಿಸಿಯೇ ತಿಳಿಯಬೇಕು.
ರಾಮಚಂದ್ರ ಹೊಸಮನೆ
ಅಮೆರಿಕದ ಬಾಲ್ಟಿಮೋರ್ ಕೌಂಟಿಯಲ್ಲಿನ ಮೇರಿಲ್ಯಾಂಡ್ ವಿಶ್ವವಿದ್ಯಾಲಯದಲ್ಲಿ ಕಾರ್ಬನಿಕ ರಸಾಯನ ವಿಜ್ಞಾನದ ಉನ್ನತ ಶ್ರೇಣಿಯ ಪ್ರಾಧ್ಯಾಪಕರಾಗಿದ್ದು ನಿವೃತ್ತರಾಗಿರುವವರು ರಾಮಚಂದ್ರ ಹೊಸಮನೆ. 150ಕ್ಕೂ ಮಿಕ್ಕಿ ಸಂಶೋಧನಾ ಲೇಖನಗಳನ್ನು ಖ್ಯಾತ ಅಂತಾರಾಷ್ಟ್ರೀಯ ಪತ್ರಿಕೆಗಳಲ್ಲಿ ಪ್ರಕಟಿಸಿದ್ದಾರೆ. ಈ ಲೇಖನಗಳು ಹಿರಿಯ ವಿಜ್ಞಾನಿಗಳಿಂದ ವಿಮರ್ಶಿತವಾಗಿ ಮೆಚ್ಚುಗೆ ಪಡೆದಿವೆ. ಇವರು ತಮ್ಮ ನಾಲ್ಕು ಸಂಶೋಧನೆಗಳಿಗೆ ಪೇಟೆಂಟ್ ಪಡೆದಿದ್ದಾರೆ. ಅವುಗಳಲ್ಲಿ ಮೂರನ್ನು ಉದ್ಯಮಗಳಿಗೆ ನೀಡಲಾಗಿದೆ. ರಾಮಚಂದ್ರರು ರಸಾಯನ ವಿಜ್ಞಾನ (organic chemistry) ಮತ್ತು ಔಷಧೀಯ ರಸಾಯನ ವಿಜ್ಞಾನ ಕ್ಷೇತ್ರಗಳಿಗೆ ಗಮನಾರ್ಹ ಕೊಡುಗೆ ನೀಡಿದ್ದಾರೆ. ನೂರಾರು ವಿದ್ಯಾರ್ಥಿಗಳಿಗೆ ಸ್ನಾತಕೋತ್ತರ ಹಾಗೂ ಡಾಕ್ಟರೇಟ್ ಪದವಿಗಳಿಗೆ ಮಾರ್ಗದರ್ಶನ ನೀಡಿದ್ದಾರೆ. ಅವರ ಪ್ರಯೋಗಶಾಲೆಗೆ ಭೇಟಿ ನೀಡಿದ ವಿಜ್ಞಾನಿಗಳಿಗೆ ಹೊಸ ಕ್ಷೇತ್ರಗಳನ್ನು ಪರಿಚಯಿಸಿದ್ದಾರೆ. ಸದ್ಯದಲ್ಲಿ ಅವರು HIV, HGV ಮತ್ತು ಶ್ವಾಸಕೋಶ, ಸ್ತನ, ಪ್ರಾಸ್ಟ್ರೇಟ್ ಕ್ಯಾನ್ಸರ್‌ಗಳ ದ್ವಿಮುಖ ನಿಷೇಧಗಳ (dual inhibition) ಬಗ್ಗೆ ಸಂಶೋಧನೆ ನಡೆಸುತ್ತಿದ್ದಾರೆ.
ರಾಮಚಂದ್ರರು ಹುಟ್ಟಿದ್ದು ಉತ್ತರ ಕನ್ನಡ ಜಿಲ್ಲೆಯ ಗೋಕರ್ಣದಲ್ಲಿ. ಅಲ್ಲಿನ ಭದ್ರಕಾಳಿ ಪ್ರೌಢಶಾಲೆಯಲ್ಲಿ ಪ್ರಾರಂಭಿಕ ಶಿಕ್ಷಣ ಮುಗಿಸಿದರು. ಧಾರವಾಡದ ಕರ್ಣಾಟಕ ವಿಶ್ವವಿದ್ಯಾನಿಲಯದಿಂದ 1966ರಲ್ಲಿ ಪದವಿಯನ್ನೂ, 1968ರಲ್ಲಿ ಕಾರ್ಬನಿಕ ರಸಾಯನ ವಿಜ್ಞಾನದಲ್ಲಿ ಸ್ನಾತಕೋತ್ತರ ಪದವಿಯನ್ನೂ ಪಡೆದರು.
1970ರ ಸುಮಾರಿಗೆ ಅಮೆರಿಕಕ್ಕೆ ತೆರಳಿದರು. ದಕ್ಷಿಣ ಫ್ಲಾರಿಡಾ ವಿಶ್ವವಿದ್ಯಾಲಯದಲ್ಲಿ ಡಾಕ್ಟರೇಟ್ ಪದವಿಗಾಗಿ ಅಧ್ಯಯನ ಮಾಡುವುದು ಅವರ ಗುರಿಯಾಗಿದ್ದಿತು. ವಿಷಯ ಸಾವಯವ ಸಂಶ್ಲೇಷಣೆ ಮತ್ತು ಔಷಧೀಯ ರಸಾಯನ ವಿಜ್ಞಾನ. 1976ರಲ್ಲಿ ಎಂ.ಎಸ್. ಪದವಿಯನ್ನೂ 1978ರಲ್ಲಿ ಪಿ.ಎಚ್‌ಡಿ. ಯನ್ನೂ ಗಳಿಸಿದರು.1979-80ರ ಅವಧಿಯಲ್ಲಿ ಇಲಿನಾಯ್ ವಿಶ್ವವಿದ್ಯಾನಿಲಯದಲ್ಲಿ ಪೋಸ್ಟ್ ಡಾಕ್ಟೊರಲ್ ಶಿಕ್ಷಣ ಪೂರೈಸಿದರು. ನಂತರ ಇವರ ವೃತ್ತಿಜೀವನ UMBCಯಲ್ಲಿ (University of Maryland, Baltimore County) ಪ್ರಾರಂಭವಾಯಿತು.
1982ರಲ್ಲಿ ಸಹಾಯಕ ಪ್ರಾಧ್ಯಾಪಕರಾಗಿ, ಆಮೇಲೆ  1986ರಲ್ಲಿ ಸಹ ಪ್ರಾಧ್ಯಾಪಕರಾಗಿ ಬಡ್ತಿ ಹೊಂದಿ, 1994ರಿಂದ ಪೂರ್ಣಕಾಲಿಕ ಪ್ರಾಧ್ಯಾಪಕರಾದರು.
ರಾಮಚಂದ್ರರು ಸಂಶೋಧನಾ ಕ್ಷೇತ್ರದಲ್ಲಿ ಹೆಸರು ಮಾಡಿದವರು. ಇವರ ಸಂಶೋಧನಾ ಕಾರ‍್ಯಕ್ಕೆ 50ಕ್ಕೂ ಹೆಚ್ಚು ರಾಜ್ಯ ಮತ್ತು ರಾಷ್ಟ್ರೀಯ ಸಂಸ್ಥೆಗಳು ನೆರವು ನೀಡಿವೆ. ಇವುಗಳಲ್ಲಿ ನ್ಯಾಷನಲ್ ಇನ್ಸ್‌ಟಿಟ್ಯೂಟ್ ಆಫ್ ಹೆಲ್ತ್, ಮೇರಿಲ್ಯಾಂಡ್ ಇಂಡಸ್ಟ್ರಿಯಲ್ ಪಾರ್ಟನರ್‌ಶಿಫ್, ಅಮೆರಿಕನ್ ಹಾರ್ಟ್ ಅಸೋಸಿಯೇಶನ್, ಅಮೆರಿಕನ್ ಕ್ಯಾನ್ಸರ್ ಸೊಸೈಟಿ ಮತ್ತು ಪೆಟ್ರೋಲಿಯಂ ರಿಸರ್ಚ್ ಫಂಡ್ ಮುಂತಾದವು ಪ್ರಮುಖವಾದುವು. ಇದರಿಂದಾಗಿ ಕಾರ್ಬನಿಕ ಮತ್ತು ಔಷಧೀಯ ರಸಾಯನ ವಿಜ್ಞಾನ ಕ್ಷೇತ್ರಗಳಿಗೆ ರಾಮಚಂದ್ರರು ಮಹತ್ವದ ಕೊಡುಗೆ ನೀಡಲು ಸಾಧ್ಯವಾಯಿತು.
ರಾಮಚಂದ್ರರಿಗೆ ಪ್ರಶಸ್ತಿಗಳು, ಉನ್ನತ ಸ್ಥಾನಗಳು ಲಭಿಸಿದುವು. UMBC ಯಿಂದ 2009-2012 ಅವಧಿಗೆ ಪ್ರೆಸಿಡೆಂಷಿಯಲ್ ಟೀಚಿಂಗ್ ಪ್ರೊಫೆಸರ್‌ಶಿಪ್ ದೊರೆತಿದೆ. 2002ರಲ್ಲಿ ಅಮೆರಿಕ ಕೆಮಿಕಲ್ ಸೊಸೈಟಿಯಿಂದ ವರ್ಷದ ರಸಾಯನ ವಿಜ್ಞಾನಿ ಎಂದು ಗುರುತಿಸಲ್ಪಟ್ಟರು. 2001ರಲ್ಲಿ ವರ್ಷದ ಶ್ರೇಷ್ಠಬೋಧಕ ಪ್ರಶಸ್ತಿಯನ್ನು ಮೇರಿಲ್ಯಾಂಡ್ ಹೈಯರ್ ಎಜುಕೇಶನ್ ಸಂಸ್ಥೆ ನೀಡಿತು. ವಿಶ್ವವಿದ್ಯಾಲಯ ಅಧ್ಯಕ್ಷೀಯ ಸಂಶೋಧನಾ ಪ್ರಾಧ್ಯಾಪಕ (1998-2001), ಅಮೆರಿಕನ್ ಕೆಮಿಕಲ್ ಸೊಸೈಟಿಯ ಯೋಜನೆ SEEDನ ಪ್ರಮುಖ ಸಲಹೆಗಾರ (1996), ಗೋಲ್ಡನ್ ಇಂಟರ್‌ನ್ಯಾಶನಲ್ ಆನರ್ ಸೊಸೈಟಿಯ ಗೌರವ ಸದಸ್ಯತ್ವ (1999) ಮೊದಲಾದ ಗೌರವಗಳು ರಾಮಚಂದ್ರರನ್ನು ಅರಸಿಕೊಂಡು ಬಂದುವು. ನ್ಯಾಷನ್ ಇನ್‌ಸ್ಟಿಟ್ಯೂಟ್ ಆಫ್ ಹೆಲ್ತ್ (NIH) ವಿಜ್ಞಾನ ಪುನವಿಮರ್ಶನ ತಂಡದ ಸದಸ್ಯರಾಗಿ ಹಲವಾರು ಪ್ರಮುಖ ಯೋಜನೆಗಳಿಗೆ ಸಂಬಂಧಿಸಿದ ರಾಷ್ಟ್ರೀಯ ಅನುದಾನ ಸಮಿತಿಯಲ್ಲಿ ಕೆಲಸ ಮಾಡಿದ್ದಾರೆ. ಅಮೆರಿಕದ ಆಹಾರ ಮತ್ತು ಔಷಧ ಆಡಳಿತ ವ್ಯವಸ್ಥೆಯಲ್ಲಿ ವಿಜ್ಞಾನ ಕಾರ‍್ಯಕ್ರಮಗಳ ವಿಮರ್ಶಕರಾಗಿ ಕಾರ್ಯನಿರ್ವಹಿಸಿದ್ದಾರೆ.
ರಾಮಚಂದ್ರರ ಎರಡು ಪ್ರಮುಖ ಸಂಶೋಧನಾ ಕ್ಷೇತ್ರಗಳು ಹೀಗಿವೆ: ಹಿಮೊಗ್ಲೋಬಿನ್ ಆಧರಿತ ಬದಲಿ ರಕ್ತನಿರ್ಮಾಣ ಮತ್ತು ವಿಸ್ತೃತ ವಲಯ ನ್ಯೂಕ್ಲಿಯೊಸೈಡ್ ರಚನೆ ಆಧರಿತ ವೈರಸ್ ಮತ್ತು ಕ್ಯಾನ್ಸರ್ ನಿರೋಧಕಗಳ ಆವಿಷ್ಕಾರ.
ಇವರ ಪ್ರಯೋಗಶಾಲೆಯಲ್ಲಿ ಸಂಶ್ಲೇಷಿತವಾದ ಸಂಯುಕ್ತಗಳು ಅನೇಕ ಬಗೆಯ ವೈರಸ್ ಮತ್ತು ಕ್ಯಾನ್ಸರ್‌ಗಳ ವಿರುದ್ಧ ತೀವ್ರ ಪರಿಣಾಮ ಬೀರಿವೆ. ಹೆಪಟೈಟಿಸ್ B, ಹೆಪಟೈಟಿಸ್ C, HIV, ವೆಸ್ಟ್ ನೈಲ್ ವೈರಸ್, ಜಪನೀಸ್ ಎನ್ಸಿಫಲೈಟಿಸ್ ವೈರಸ್, ದಡಾರದ ವೈರಸ್, ಗೇಂಡಾಮೃಗ ವೈರಸ್, ಇನ್‌ಫ್ಲೂಯೆಂಜ ವೈರಸ್ ಮತ್ತು ಪ್ರಾಸ್ಟ್ರೇಟ್, ಶ್ವಾಸಕೋಶ, ಸ್ತನ, ಕರುಳು ಇವುಗಳ ಕ್ಯಾನ್ಸರ್ ಚಿಕಿತ್ಸೆಗಳಿಗೆ ಅಗತ್ಯವಾದ ಔಷಧಗಳ ಸಂಶೋಧನೆ ನಡೆಯುತ್ತಿದೆ.
ಹತ್ತಕ್ಕೂ ಹೆಚ್ಚು ಔಷಧೀಯ ವಿಜ್ಞಾನ ಪತ್ರಿಕೆಗಳಲ್ಲಿ ಸಂಪಾದಕರಾಗಿ ಇವರು ಕೆಲಸ ಮಾಡಿದ್ದಾರೆ. ಅಂತಾರಾಷ್ಟ್ರೀಯ ವಿಜ್ಞಾನ ಸಂಸ್ಥೆಗಳ ಸದಸ್ಯರೂ ಆಗಿದ್ದಾರೆ.
ಭಾರತದಲ್ಲಿ ಜನಿಸಿ, ಅಮೆರಿಕದಲ್ಲಿ ಶ್ರೇಷ್ಠ ವಿಜ್ಞಾನಿಯಾಗಿ ರೂಪುಗೊಂಡು ಸಂಶೋಧನಾ ಕ್ಷೇತ್ರದಲ್ಲಿ ಅಂತಾರಾಷ್ಟ್ರೀಯ ಮನ್ನಣೆ ಗಳಿಸಿ, ಬಹು ಜನೋಪಯೋಗಿ ಔಷಧಗಳ ಸಂಶೋಧನೆಯಲ್ಲಿ ನಿರತರಾಗಿರುವ ರಾಮಚಂದ್ರರ ಸಾಧನೆ ನಿಜಕ್ಕೂ ಪ್ರಶಂಸನೀಯ.
ಅಣುಜೀವಿಗಳೆಂಬ ನೈಟ್ರೊಜನ್ ಫ್ಯಾಕ್ಟರಿ!
ಸಾರಜನಕ (ನೈಟ್ರೊಜನ್) ಸಸ್ಯಗಳ ಬೆಳವಣಿಗೆಯಲ್ಲಿ ಮತ್ತು ಇಳುವರಿಯಲ್ಲಿ ಪ್ರಾಮುಖ್ಯ ಪಡೆದಿದೆ. ಸಾರಜನಕವನ್ನು ಯೂರಿಯ ಅಥವಾ ಡೈ ಅಮೋನಿಯಂ ಫಾಸ್ಫೇಟ್ ರೂಪದಲ್ಲಿ ಬಹುತೇಕ ರೈತರು ಪೂರೈಕೆ ಮಾಡುತ್ತಿದ್ದಾರೆ. ಆದರೆ ಇದರ ಬೆಲೆ ಹೆಚ್ಚು. ರಾಸಾಯನಿಕ ಗೊಬ್ಬರಗಳ ಬಳಕೆಯಿಂದ ಪರಿಸರ ಮಾಲಿನ್ಯ ಉಂಟಾಗಿ ಮನುಷ್ಯರ ಹಾಗೂ ಪ್ರಾಣಿಗಳ ಆರೋಗ್ಯದ ಮೇಲೆ ದುಷ್ಪರಿಣಾಮ ಆಗುತ್ತಿದೆ. ನಿಸರ್ಗದಲ್ಲಿರುವ ಅನೇಕ ಅಣುಜೀವಿಗಳು ಜೈವಿಕವಾಗಿ ಸಾರಜನಕವನ್ನು ಪೂರೈಸುತ್ತಿವೆ. ಇದಕ್ಕೆ ಪ್ರಮುಖ ಕಾರಣವೆಂದರೆ ಅವುಗಳ ದೇಹದಲ್ಲಿರುವ ನೈಟ್ರೊಜಿನೇಸ್ ಎನ್ನುವ ಕಿಣ್ವ. ವಾತಾವರಣದಲ್ಲಿ ಅನಿಲ ರೂಪದಲ್ಲಿರುವ ಸಾರಜಕವನ್ನು ಘನರೂಪಕ್ಕೆ ಪರಿವರ್ತಿಸುವುದನ್ನು ‘ಜೈವಿಕ ಸಾರಜನಕ ಸ್ಥಿರೀಕರಣ’ ಎನ್ನುತ್ತೇವೆ. ಯಾವುದೇ ಸಸ್ಯ ಪೋಷಕಾಂಶ ಎರಡು ಗುಣ ಹೊಂದಿರಬೇಕು. ಒಂದು ಅದು ಘನರೂಪದಲ್ಲಿರಬೇಕು ಮತ್ತು ಎರಡನೆಯದು ಅದು ನೀರಿನಲ್ಲಿ ಕರಗುವ ಗುಣ ಹೊಂದಿರಬೇಕು.

ರೈಜೋಬಿಯಂ ಬ್ಯಾಕ್ಟೀರಿಯಾ ಗುಂಪಿಗೆ ಸೇರಿದ್ದು ದ್ವಿದಳ ಧಾನ್ಯಗಳ ಮೇಲೆ ಗಂಟುಗಳನ್ನು ಉತ್ಪಾದಿಸಿ ಸಾರಜನಕದ ಶೇಖರಣೆ ಮಾಡುತ್ತದೆ. ಪ್ರತಿ ದ್ವಿದಳ ಬೆಳೆಗೂ ನಿರ್ದಿಷ್ಟ ರೈಜೋಬಿಯಂ ತಳಿಯನ್ನು ಉಪಯೋಗಿಸಬೇಕು. ಇದನ್ನು ‘ಆತಿಥೇಯ ನಿರ್ದಿಷ್ಟ’ ಎಂದು ಕರೆಯುತ್ತಾರೆ. ಪ್ರತಿ ಹೆಕ್ಟೇರಿನಲ್ಲಿ ಪ್ರತಿವರ್ಷ 60-180 ಕಿಲೊ ಸಾರಜನಕವನ್ನು ಪೂರೈಸುವ ಶಕ್ತಿ ರೈಜೋಬಿಯಂಗೆ ಇದೆ.
ಅಜೋಸ್ಪಿರಿಲಂ ಡೊಂಕಾದ ದೇಹವುಳ್ಳ ಬ್ಯಾಕ್ಟೀರಿಯಾ ಆಗಿದೆ. ಇದು ತನ್ನ ದೇಹದಲ್ಲೇ ಸಾರಜನಕದ ಶೇಖರಣೆ ಮಾಡಿ ಮಣ್ಣಿಗೆ ಬಿಡುಗಡೆಗೊಳಿಸುತ್ತದೆ. ಇದನ್ನು ಏಕದಳ ಧಾನ್ಯಗಳು ಮತ್ತು ವಾಣಿಜ್ಯ ಬೆಳೆಗಳಿಗೆ ಉಪಯೋಗಿಸಬಹುದು. ಇದರಿಂದ ಪ್ರತಿ ಹೆಕ್ಟೇರಿನಲ್ಲಿ ಪ್ರತಿವರ್ಷ 30 – 40 ಕಿಲೊ ಸಾರಜನಕದ ಪೂರೈಕೆಯಾಗುತ್ತದೆ.
ಅಜೊಲ್ಲ ಎನ್ನುವುದು ನೀರಿನ ಮೇಲೆ ತೇಲಾಡಿಕೊಂಡು ಬೆಳೆಯುವ ಹಸಿರು ಸಸ್ಯ (ಚಿತ್ರ ನೋಡಿ). ಇದರ ಎಲೆಗಳ ರಂಧ್ರಗಳಲ್ಲಿ ಲಕ್ಷಾಂತರ ನೀಲಿ ಹಸಿರು ಪಾಚಿ ಗುಂಪಿಗೆ ಸೇರಿದ ಅಣುಜೀವಿಗಳಿವೆ. ಈ ನೀಲಿ ಹಸಿರು ಪಾಚಿಯ ಹೆಟಿರೋಸಿಸ್ಟ್ ಎನ್ನುವ ಕೋಶಗಳಲ್ಲಿ ‘ನೈಟ್ರೋಜಿನೇಸ್’ ಕಿಣ್ವವಿದ್ದು ಅದು ಸಾರಜನಕದ ಶೇಖರಣೆಯಲ್ಲಿ ಮಹತ್ತರ ಪಾತ್ರ ವಹಿಸುತ್ತದೆ. ಗದ್ದೆಯಲ್ಲಿ ಬೆಳೆಯುವ ಬತ್ತಕ್ಕೆ ಅಜೊಲ್ಲ ಎಂಬ ನೀಲಿ ಹಸಿರು ಪಾಚಿಯನ್ನು ಉಪಯೋಗಿಸಿದಾಗ ಪ್ರತಿ ಹೆಕ್ಟೇರಿನಲ್ಲಿ ಪ್ರತಿ ವರ್ಷ 80-100 ಕಿಲೊ ಸಾರಜನಕ ಪೂರೈಕೆಯಾಗುತ್ತದೆ. ಇದಲ್ಲದೆ ಅಜೊಲ್ಲ ಹಸಿರೆಲೆ ಗೊಬ್ಬರವಾಗಿಯೂ ಬತ್ತದ ಬೆಳೆಗೆ ಉಪಯುಕ್ತವಾಗಿದೆ. ಅಜೊಲ್ಲವನ್ನು ದನದ ಆಹಾರದಲ್ಲಿ ಸೇ. 25 ಭಾಗ ಉಪಯೋಗಿಸಿದರೆ ಹಾಲಿನಲ್ಲಿರುವ ಪ್ರೋಪ್ರಮಾಣ ಅಧಿಕವಾಗುವುದು. ಇದನ್ನು ಮೀನಿನ ಆಹಾರವಾಗಿಯೂ ಉಪಯೋಗಿಸುತ್ತಾರೆ.
ಫ್ರಾಂಕಿಯ ಎನ್ನುವ ಆಕ್ಟಿನೋಮೈಸಿಸ್ ಗುಂಪಿಗೆ ಸೇರಿದ ಅಣುಜೀವಿ ಅರಣ್ಯ ಪ್ರದೇಶದಲ್ಲಿ ಬೆಳೆಯುವ ಸಸ್ಯಗಳ ಬೇರಿನ ಮೇಲೆ ಗಂಟುಗಳನ್ನು ಉತ್ಪಾದಿಸಿ 30 ಕಿಲೊ ಸಾರಜನಕವನ್ನು ಸ್ಥಿರೀಕರಿಸುವುದು.
ಹೀಗೆ ನಮ್ಮ ಕಣ್ಣಿಗೆ ಕಾಣದ ಸೂಕ್ಷ್ಮಜೀವಿಗಳು ಅಮೂಲ್ಯ ಪೋಷಕಾಂಶವಾದ ಸಾರಜನಕವನ್ನು, ಎಲ್ಲಾ ಬೆಳೆಗಳಿಗೂ ಪೂರೈಸಿ ಆಹಾರೋತ್ಪಾದನೆಯಲ್ಲಿ ಪ್ರಮುಖ ಪಾತ್ರವಹಿಸುತ್ತಿರುವುದು ನಿಸರ್ಗದ ವಿಸ್ಮಯ. ಈ ಅಣುಜೀವಿಗಳು ಪರಿಸರ ಸ್ನೇಹಿಯಾಗಿವೆ ಎಂಬುದನ್ನು ಗಮನಿಸಬೇಕು.
ಸಾರಜನಕ ಸ್ಥಿರೀಕರಿಸುವ ಸೂಕ್ಷ್ಮಜೀವಿಗಳು
– ರೈಜೋಬಿಯಂ
– ಅಜಟೋಬ್ಯಾಕ್ಟರ್
– ಅಜೋಸ್ಪಿರಿಲಂ
– ಅಸಿಟೋಬ್ಯಾಕ್ಟರ್
– ಅಜೊಲ್ಲ


[image: https://kanaja.karnataka.gov.in/wp-content/uploads/2011/08/orizo3-300x224.jpg]
ಕಡಲೆ ಬೆಳೆಯ ಬೇರಿನ ಗಂಟುಗಳು

